
Л е о н и д  А га к о в й н  ф ельет онӗсем пе к у л ӑ ш л а  к а л а вёс ем  
1927 — 1928-м ӗш  ҫул сен ч ех  «К а п к ӑ н »  ж урналт а пичет- 
л ен м е п уҫл а н ӑ . Унтанпа а л л й  ҫ у л  —  ҫ у р  ӗм ёр  иртрӗ.

М алт анхи к у л ӑ ш л а  к а л а вӗс ем  ҫут тӗнчене тухнӑ чух  
Л . А га к о в  вун ҫ и ч ч ё р е  ҫеҫ  п ул н ӑ -х а , х а л ь  в а р а  в ӑ л  утмӑл 
ҫиччӗ тултарчӗ. А н ч а х  ун ӑ н  алли нчи  п ер о  тутӑхмасть, 
чӗлхи  м ӑкалм аст ь. Ч ӑваш  х а л ӑ х  писат елӗ, ҫ а в -ҫ а в а х  
ы рм и-кан м и  ёҫл есе , х ӑ й н е  ю рат акан в у л а к а н ӗ с е н е  кён еке  
хы ҫҫӑн  кён еке парнелет.

Л . А га к о в ӑ н  п у р ӗ  5 4  кён ек е  тухнӑ, вӗсен ч ен  т ӑххӑрӑ- 
шӗ  —  сатирйпа ю м ор , к у л ӑ ш л а  к а л а все м п е  камит кӗне- 
кисем . К у  к ён ек е  —  вун н ӑм ёш . А н а  та. п и рӗн  ҫы нсем  
ӑш ӑ к ӑм ӑл п а  йы ш ӑнӗҫ, юрат са в у л ӗ ҫ , к ӗн ек ер и  п р о и з-  
веденисеМ  п у р н ӑ ҫ р а  тӗл п у л а к а н  ҫит м енлӗхсем пе, тӗрлӗ 
с у я  ҫы нсем пе, улт авҫӑсем пе, в ёсен  к и р е в с ӗ р  ӗҫӗсем пе, 
эр ех  ӗ ҫ с е  ирт ӗхекенсем пе тата ытти ҫ а вӑ н  п ек  й ӗр к ерен  
т ухса кай н ӑ  эт емсемпе к ӗреш м е п у л ӑ ш ӗ ҫ  тесе шанатпйр.

Вӑрттӑн упӑшка
Ш ӑп ҫур ҫӗрте икӗ ҫамрӑк дружинник хӑйсен 

штабне пӗр аллӑ пиллӗксене ҫитнӗ арҫынна илсе пы- 
чӗҫ те, штаб начальникӗн сӗтелӗ умне тӑрса, пӗр-пӗрне 
пӳле-пӳлех каласа пама тытӑнчӗҫ...

— Ирӗклӗх урамӗнче тытрӑмӑр эпир ӑна,— терӗ 
пӗри, пӗчӗкрех каҫӑр сӑмсаллӑскер, хура куҫӗсене 
мӑчлаттарса.— Тӗттӗм пралукран йӑпшӑнса тухрӗ те 
вӑл пӗр калинккене темиҫе хут та тӗртсе пӑхрӗ. Ка- 
линкки уҫӑлмарӗ. Вара нумай та шухӑшласа тӑмарӗ, 
пушмакӗсене хывса хулпуҫҫи урлӑ ҫакрӗ, йӗм пӗҫҫи- 
сене тавӑрчӗ те хӳме ҫинелле чакаланма тытӑнчӗ. 
Эпир ӑна урамӑн тепӗр енчен сӑнаса тӑтӑмӑр. Кӑштах 
уйӑх ҫути пулнипе пире вӑл питӗ лайӑх курӑнчӗ...

— Унтан вара мӗн пулчӗ? — ыйтрӗ штаб началь- 
никӗ.

— Унтан эпир часрах урам урлӑ чупса каҫрӑмӑр 
та иксӗмӗр те урисенчен ярса тытрӑмӑр,— ӑнлантар-

ivra. пуҫларӗ тепӗр каччи, сӗвекрех Ҫамки ҫйнчй тарнё 
ш ӑлса.— Ӑҫта кӗрсе каятӑи?! Халех аинӑ пултӑр!— 
тетпӗр. Анчах вӑл хӳме ҫинчен ним тусан та анасшӑн 
пулмарӗ, арҫури пек тапкаланма тытӑнчӗ. Унтан, тем- 
лерен, хӑрах урине вӗҫертрӗ те, Петюка пёррех ура 
кӗлипе сӑмсинчен начлаттарчӗ. Ҫыннин сӑмси ахаль 
те пӗчӗккӗ, вӑл ӑна тата ытларах лапчӑтрӗ курӑнать. 
Ҫавӑн пек хулиганства хыҫҫӑн ӑна вӑйпах туртса 
антарма тиврӗ...

— Кам эсӗ? Мӗн тума ҫӗрле сапурсем урлӑ сикме 
хӑтланса ҫӳретӗн? — тесе ыйтатпӑр. Чӗнмест, мӑшла- 
тать кӑна. Ним те каламасть! Петюкпа иксӗмӗр ик 
енчен тытса кунталла ҫавӑтса килме пуҫласан тин сӑ- 
мах хушрӗ: «Ярӑр мана, эп вӑрӑ та, шульӑк та мар. 
Йӑпӑрт пӗр хӗрарӑм патне кӗрсе тухасшӑнччӗ ҫеҫ, 
урӑх пӗр шухӑш та пулман манӑн»,— терӗ. Ну, паллах 
ӗнтӗ, вӑл ҫапла каласан, тӳсеймерӗмӗр эпир, ахӑлтатсах 
кулса ятӑмӑр! Ш ухӑшласа пӑхӑр-ха, начальник юл- 
таш, ҫакӑн пек ват ҫын сӗм-ҫӗрле ҫӳллӗ хӳме урлӑ 
сиксе ют хӗрарӑм патне кӗрет! Хӑйӗн килӗнче сахал- 
тан та сакӑр ача пулӗ-ха, тен, мӑнукӗсем те пур-тӑр! 
Пулать те этем, э? Ял кулли-иҫ!

— Эпир ӑна ӗненмерӗмӗр. Пирӗн шутпа, вӑл унта 
юрату ӗҫӗпе мар, ҫаратас ӗмӗтпе кӗме тӑнӑ... Ҫавӑнпа 
тытса килтӗмӗр те кунта.

— Тӗрӗс тунӑ эсир, ачасем...
Дружина штабӗн начальникӗ, вӑрҫӑра сылтӑм ал- 

лине ҫухатнӑскер, Чапаевӑнни пек уссийӗсене сулахай 
аллипе пӗтӗркелесе илчӗ те ҫамрӑксем тытса килнӗ 
«нарушителе» куҫӗпе ш ӑтармаллах пӑралама тытӑнчӗ.

Ун умӗнче вӑтам пӳллӗ, ятарласа самӑртнӑ сысна 
аҫи пекрех ҫын тӑрать. Пичӗ арбуз евӗрлӗ, ҫап-ҫавра- 
ка. Уссийӗ шӑрт пек, кӑш тах кӑвакарнӑ. Янахӗсем 
виҫҫӗ. Малалла мӑкӑрӑлса тухнӑ хырӑмӗ ҫинчи кӗпи 
ҫурӑлнӑ (ку ӗнтӗ хӑйне 'жӳме ҫинчен сӗтӗрсе антарнӑ 
чух пулнӑ пуль) — ҫав Ҫурӑк витӗр хура ҫӑм ӑшне 
путнӑ кӑвапа курӑнать. Чӗркуҫҫи таран тавӑрнӑ хӑ- 
рах йӗм пӗҫҫи те ҫӳлтен пуҫласа аяла ҫитичченех ҫу- 
рӑлса тухнӑ. Ҫара уран, анчах пуҫӗнче — самаях 
хаклӑ йышши шлепке.

— Чӑн-чӑн карикатура ку...— хӑй ӑшӗнче кулса 
илчӗ начальник.— Укерсе илмелле те «Капкӑн» хуп- 
лашки валли леҫсе памалла ҫеҫ, тупата. Питӗ вӑйлӑ 
хуплаш ка пулать!..



— Л арӑр,— терӗ вӑл унтан, тытса килнӗ ҫынна 
хӑй умӗнчи пукан ҫине кӑтартса.

Ку ларчӗ. Ним каличчен малтан вӑл начальник 
куҫӗнчен ҫав тери хурлӑхлӑн пӑхрӗ те:

— Пушмака тӑхӑнма ирӗк парсамӑрччӗ, сирӗн 
урай сивӗ кунта, манӑн урасене шӑнтма юрамасть,— 
ревматис,— терӗ.

— Тархасшӑн, тӑхӑнӑр,—пуҫӗпе сулчӗ начальник, 
хӑй ӑшӗнче ҫак этемрен халӗ те кулма чарӑнаймасӑр.

Пӗр вунӑ минут тӑрмашрӗ вара ҫав ҫын хӑйӗн пуш- 
макӗсемпе. Пӗшкӗнме хырӑмӗ кансӗрлерӗ ӑна. Алли- 
сем ниепле те пушмакӗ патне ҫитеймеҫҫӗ. Асапланмал- 
липех аеапланчӗ шеремет! Эхлетрӗ, ахлатрӗ, виҫине 
пӗлмесӗр клевер ҫисе тултарнӑ ӗне пек мӑшлатрӗ, 
хушшӑн-хушшӑн сывлӑшӗ те пӳлӗнсе ларчӗ курӑнать. 
Хӑй йӗп-йӗпе тарларӗ. Юлашкинчен, шнурокӗсене ҫых- 
каласа пӗтерсен, пукан хыҫӗ ҫине тайӑнчӗ те, хырӑмне 
ик аллипе ыталаса илсе, тепӗр пилӗк минут хушши 
сывлӑш ҫавӑрса ларчӗ. Ҫавӑн хыҫҫӑн тин дружина 
штабӗн начальникӗ унпа сӑмах пуҫларӗ...

— Ну, хисеплӗ гражданин, халь ӗнтӗ калаҫма пул- 
таратӑр-и? Пирӗн сирӗнтен ӑна-кӑна ыйтса пӗлмелле. 
Йӗрки ҫапла.

— Халь пултаратӑп,— терӗ те лешӗ ӑна хирӗҫ, тем 
аса илме тӑрӑшнӑ ҫын пек куҫӗсене хупрӗ.

— Сирӗн хушаматӑр, ятӑр тата аҫӑр ячӗ мӗнле-ха?
— Поросенков, Макар Кузьмич.
— Аҫта пурӑнатӑр?
— Коммунальнӑй слобода, 33. Частнӑй хваттер.
— Ҫемьеллӗ-и эсир, хусах-и?
— Арӑмран судпа уйрӑлни пӗр уйӑх ҫитет.
— Ачусем пур-и?
— Виҫҫӗшӗ арӑмпа, виҫҫӗшӗ манпа.
— Мӗнле професси сирӗн, ӑҫта ӗҫлетӗр?
— Бухгалтер эпӗ. Карттус-ҫӗлӗк ҫӗлекен мастер- 

скойӗнче. Вунвиҫӗ ҫул ӗҫлетӗп унта.
— Так, так... Халь каласа парӑр ӗнтӗ: мӗн шутпа, 

мӗн ӗмӗтпе эсир ҫакӑн пек сӗм-ҫӗрле ют ҫын килне 
хӳме урлӑ каҫса кӗме хӑтлантӑр? Тӗрӗссине калӑр!

Поросенков ытла тӑруках ответ параймарӗ, каллех 
хырӑмӗ кӳпе пуҫланӑ ӗне пек йывӑррӑн сывла-сывла 
илчӗ. Начальник тепӗр хут ыйтрӗ:

— Мӗншӗн эсир ҫӗр варринче ҫын хӳми ҫине хӑ- 
партӑр? Калӑр тӳррипе — мӗн сӑлтавпа?



— Манӑн... манӑн ачасене курас килекен пулчӗ, 
ҫавӑнпа кӗрес терӗм... Хамӑн ачасем-ҫке вёсем, ман 
юн...— чылайран тин мӑкӑртатса илчӗ Поросенков.

— Санӑн арӑму пулнӑ хӗрарӑм ҫав ҫуртра пурӑ- 
нать-им?

— Иййа ҫав. Вӑл ҫурчӗ манӑн хамӑн-ҫке, анчах 
суд мана унтан хӑваласа кӑлармалла, ҫуртне арӑма 
памалла турӗ. Халӗ вӑл, эсремет, качча кайма шут 
тытнӑ пулмалла, нотариус патне кайса, кил-ҫурта пӗ- 
тӗмпех хӑйӗн йӑмӑкӗ ҫине ҫыртарнӑ, теҫҫӗ. Ну, парне- 
ленӗ, эппин. Ахалех, пӗр пуссӑрах, тӑванла. Мана вара 
пуҫӗпех шӑхӑртса хӑварчӗ... Ҫвер мар-и ара вӑл!

— Эсир судпах уйрӑлнӑ пулсан, арӑму пулни сире 
киле кӗртет-и вара?

— Ачасем патне пыма чармасть. Эпӗ вӗсем валли 
кашнинчех кучченеҫ илсе каятӑп-ҫке. Хӑш чух кан- 
фет, хӑш чух шӑккалат...

Ҫак самантра Поросенков хӳмерен ҫакӑнса тӑнӑ 
чух хӑйне сӑмсинчен ура кӗлипе тӑхӑнтартса янӑ 
дружинник унӑн пиншакӗн шал енчи кӗсйинчен эрех 
кӗленчи пырӗ курӑнса тӑнине асӑрхарӗ те ӑна пӗррех 
туртса кӑларса сӗтел ҫине лартрӗ.

— Ҫакӑн йышши ш ӑккалат илсе каятӑн-и эсӗ ачу- 
сем валли? — ыйтрӗ вӑл унтан ҫилӗпе.— Мӗн ятлӑ-ха 
ку ш ӑккалат? Перцовка теҫҫӗ пулас ӑна? Ҫапла-и?

— Ку вӑл ачасем валли мар, эп унпа хама грипп 
ересрен карланка чӳхесе дезинфекци тӑватӑп...— мӑ- 
кӑртатрӗ Поросенков.

— Ҫапах та, тен, эсир суятӑр? Улталатӑр пире?— 
ун куҫӗнчен каллех чӑрлаттарса пӑхрӗ начальник.— 
Темле, эсир каланисем ытлах ҫыхӑнса пымаҫҫӗ. Арӑ- 
мупа уйрӑлни пӗр уйӑх ҫеҫ, анчах эсир ун патне 
ҫӳретӗр...

— Каларӑм-ҫке, эп ачасем патне ҫӳретӗп! — хирӗҫ- 
лерӗ Поросенков.

— Эппин, ма-ха эсир унта кун ҫутинче мар, ҫӗрле, 
пӑч-тӗттӗм чух ҫӳретӗр? Вӑрӑ пек, хӳме урла каҫса 
кӗретӗр?

— Кӑнтӑрла... мӗн... аван мар!
— Мӗншӗн?
— Ҫынсем курма, кайран хамран кулма пултараҫ- 

ҫӗ. Арӑмӗпе каллех пӗрлешесшӗн пуҫҫапма ҫӳрет, 
тейӗҫ. Анчах эпӗ мӑн кӑм ӑллӑ ҫын, хама тиркенине 
тӳсме пултараймастӑп. Апломб вӑйлӑ манӑн...



— А-ав, мён иккен! Пӗлмен, каҫарӑр. Чӑн та, мӑн 
кӑмӑллӑ пулмалла ҫав эсир. Халь пӑхсан та курӑнать 
вӑл. Наполеон пек ларатӑр ав. Хырӑму ҫурӑк, йӗммӳ 
ҫӗтӗк, сӑмсу пиҫсе ҫитеймен помидор пек. Картинка 
вёт, хуть те халех выставкӑна яр!

— Эсир мана кӳрентеретӗр, начальник юлташ! — 
сасартӑк паттӑрланчӗ Поросенков.

— Юрӗ, юрӗ, кӳрентермӗпӗр. Ҫапах та сирён пирки 
ыран пурёпёр тёплёнрех тёрёслесе пёлме тивет. Тем, 
питех шанас килмест-ха манӑн сире!

— Тархасшӑн, ара, тёрёслёр! Ним чухлё те хӑра- 
мастӑп, мёншён тесен эп пур енчен те тап-таса сын! 
Анчах халё эсир мана киле кайма ирӗк парӑр: ирччен 
кунта юлма пултараймастӑп эпё, кам та пулин эп ми- 
лицирен тухнине курсан, манӑн пётём авторитет пётсе 
ларма пултӑрать. Хулара мана пурте пӗлеҫҫӗ, паллӑ 
ҫын эпё.

— Чармастӑп. Вӗҫтерӗр,— пуҫӗпе алӑк еннелле 
сулчӗ начальник. Унтан ҫапах та тӗртсе илмесӗр тӳсей- 
мерӗ: — Ҫӗрле пӗччен ҫӳреме хӑрамастӑр-и? Е хӑнӑх- 
нӑ ӗнтӗ?

Поросенков хӑйӗнчен тӑрӑхланине сисрӗ, анчах на­
чальника хирӗҫ нимӗн те каламарӗ, шӑрт пек уссийӗ- 
сене хӑвӑрт-хӑвӑрт хускаткаласа илчӗ ҫеҫ.

М= И= *

Кӳршӗсем каланӑ тӑрӑх, Макар Кузьмичпа унӑн 
арӑмё Варвара Федоровна нумай-нумай ҫулсем хушши 
пит лайӑх пурӑннӑ. Пӗр-пӗрне чунтан-вартан юратса, 
кӑвакарчӑнсем пекех килӗштерсе, пӗр сивӗ сӑмах ка- 
ламасӑр. Пӗрне-пӗри вӗсем хуть те хӑҫан та «Мака- 
рушка», «Варварушка» тесе кӑна чӗннӗ. Ҫӳҫӗсем кӗ- 
мӗлленме пуҫланӑ пулин те, ялан пӗрле, хулран-хул 
ҫакланса ҫӳренӗ — пасара та, кинона та, ш ӑрӑх кун- 
сенче Атӑл леш енчи хӑйӑр ҫинче хӗртӗнсе выртма та, 
кӑмпа татма та. Хӑш чухне ҫынсем умӗнчех чаплат- 
тарса чуптунӑ...

Килӗ-ҫурчӗ вёсен хӑйсен пулнӑ — ӑна Макар 
Кузьмич пӗр ҫирӗм пилӗк ҫул ӗлӗкрех, хӑй леспромхоз 
бухгалтерӗнче ӗҫленӗ чух укҫасӑр-мӗнсӗрех майлаш- 
тарса юлнӑ, пӗтӗм расхучӗ те директора пёр эрне хуш­
ши урӑлма памасӑр эрех ӗҫтерни ҫеҫ пулнӑ. Темшӗн- 
ҫке, авланнӑ хыҫҫӑн малтанхи вунӑ ҫул хушшинче



ача таврашӗ пулман вёсен, анчах кайран Варвара Фе­
доровна, такам ҫине хытӑ тарӑхнӑ пекех, умлӑн-хыҫ- 
лӑн ултӑ ача туса панӑ, патшалӑхран пособи илме те 
тапратнӑ. Кӗскен каласан, Поросенковсен пурнӑҫӗ пур 
енчен те ӑнсах пынӑ, вёсен пурнӑҫне хуть те кам та 
ӑмсанма пултарнӑ!

...Унтан сасартӑк ҫаксен килӗнче ырӑ мар шӑв-шав 
илтӗнме пуҫланӑ. Ятлаҫу, харкашу. Пӗрне-пӗри кала­
ма ҫук кӳрентермелле вӑрҫнисем, ылханнисем.

Кӳршӗсем шалт тӗлӗннӗ: мӗн амакӗ пулчӗ кусене? 
Мӗнле тухатмӑш пӑсса ячӗ вёсен чип-чипер пурнӑҫне? 
Мӗн пирки ҫуйхашаҫҫӗ?

Хаҫатра Варвара Федоровна хӑйӗн упӑшкинчен уй- 
рӑлма «ӗҫ пуҫарни ҫинчен» пӗлтерӳ тухсан (ун чух 
йӗрки ҫаплаччӗ), вӗсене пӗлекенсем пурте пӗҫҫисене 
шарт! ҫапса ах! тенӗ, турра ӗненекен карчӑксем теми- 
ҫешер хут сӑхсӑхса илнӗ.

— Кай, кусем ухмаха ернӗ пуль!
— Ачи-пӑчи те пӗр кӗтӳ, хӑйсем те ватӑ ӗнтӗ...
— Ҫынсенчен вӑтанасчӗ хуть...
— Тьху, каяннисем! Иккӗшне те чӗн пушӑ ҫеҫ 

кирлӗ!
Суд' пулнӑ кун ӑна итлеме пӗр икҫӗр ҫын ытла пу- 

хӑннӑ. Ай тур-тур, мӗн кӑна илтмен вӗсем унта! Ма­
кар Кузьмиччи Варвара Федоровна ҫинчен, Варвара 
Федоровни Макар Кузьмич ҫинчен каламанни те хӑ- 
варман, тет, ҫав. Эс апла та эп капла, эп капла та эс 
апла! Хӑйсен сӑмахӗсене ӗненсен, вӗсем чӑн-чӑн вӗре- 
ҫӗленсемех пулнӑ, ҫирӗм пилӗк ҫул пӗрне-пӗри пӗр 
ҫутӑ кун та кӑтартман, пӗр-пӗрин юнне ӗҫсе кӑна пу- 
рӑннӑ. Упӑшки арӑмӗ ҫинчен темтепӗр каланӑ чух 
та, арӑмӗ упӑшкине кӑш лама тытӑнсан та залра лара- 
кан тӳрӗ чунлӑ ҫынсем, тӳсеймесӗр, урисемпе тапӑр- 
татсах кӑш кӑрнӑ:

— Тӗрӗс ма-ар! Эле-ек! Варвара Федоровна ырӑ 
ҫы-ын!

— Суять! Макар Кузьмич нихҫан та ун пек 
пулма-ан!

Анчах урса кайнӑ мӑш ӑра мирлештересси ҫинчен 
сӑмах та пулма пултарайман. Вӗсем ҫав самантра пӗр- 
не-пӗри тытса хӗнесе тӑкма та хатӗр пулнӑ...

— Уйӑрас,— тенӗ суд.— Пурлӑхне ҫурмалла, пӗр 
тан пайламалла тӑвас.

— Мана нимӗнле пурлӑх та кирлӗ мар,— халӑха



каллех тӗлёнтерсе парахнӑ Макар Ёузьмич.—Маншӑй 
ҫак арҫурирен хӑпни те темех тӑрать,— Варвара Федо­
ровна ҫине тӗллесе кӑтартнӑ вӑл.— Анчах виҫӗ ачи 
манпа пулччӑр. Вӗсемсӗр пурӑнма пултараймастӑп, 
ҫакӑнса вилетӗп эпӗ вӗсемсӗр.

Ҫак суд ҫинчен кайран чылайччен пӗтӗм хула ка- 
лаҫса пурӑннӑ...

Анчах хулари шавлӑ пурнӑҫра тем те пулса ир- 
тет,— кулмалли те, хурланмалли те, тӗлӗнмелли те, 
тарӑхмалли те,— пурне ӑҫтан астуса ҫитерӗн? Тата 
этем пуҫӗ архив мар вӗт, унта ытла пурте упран- 
масть.

Поросенковсем ҫинчен те манса пынӑ ҫынсем. Ҫа- 
вӑнпа та дружина штабӗн начальникӗ вӗсем ҫинчен 
кӳршӗсенчен ыйтса пӗлме тӑрсан, ӑна никам та ыт- 
лашши нимех те каламан.

— Уйрӑлнӑ-тӑк — уйрӑлнах ӗнтӗ... Вӗсенчен тух- 
ман ку йӑла, вӗсем пӗтерес ҫук ӑна. Хӑйсенне хӑйсем 
пӗлеҫҫӗ пуль!

Макар Кузьмич судпа уйрӑлса тухса кайнӑ хыҫҫӑн 
хӑй килне ҫӳренипе ҫӳременни ҫинчен ыйтсан, вӗсемпе 
юнашар пурӑнакан йӗтӗн сӳсӗ пек сухаллӑ пӗчӗк ста­
рик ним тытӑнса тӑмасӑрах каласа х у н ӑ :

— Сисӗнкелет тепӗр чух, палӑркалать. Эп час- 
часах ыйхӑ килменнипе аптӑратӑп та асӑрхакалатӑп: 
чӑн та, вӑрӑ пекех килсе кӗрет хӑйӗн килне М акарккӑ. 
Ҫур ҫӗрсем иртсен килет те кӑвак ҫутӑпа тухса шӑвӑ- 
нать вара. Хи-хи-хик! Эпир яш чухне ҫӳрекелеттӗмӗр 
ҫавӑн пек, юттисем патне... Анчах ку вӗт хӑйӗн арӑмӗ 
патне килет, пӗр-пӗр ҫӑмӑл ӑслӑ матка патне вӑрра 
кайнӑ пек! Кулӑнх! Кам пӗлет, тен, кун пирки вӗсем 
малтанах соклаҫ тунӑ? Уйрӑлнӑ пулсан та, ватлӑхра 
ют килсем тӑрӑх сӗмсӗрленсе ҫӳрени те, ют ҫынна киле 
кӗртни те килӗшсех каймасть те-ха, ара... ҫавна шута 
илеҫҫӗ пуль! Соклаҫсӑрах мар ӗнтӗ ку, соклаҫ пурах 
вёсен...

Ҫакӑнсӑр пуҫне дружина начальникӗ урӑх нимӗн 
те пӗлеймен. Юлашкинчен, вӑл хӑй те леш сӳс-сухал 
каланипе пӗтӗмпех килӗшнӗ: «Соклаҫсӑр мар ӗнтӗ 
ку...»

* * *

«Соклаҫ» пулнӑ ҫав Поросенковсен. Питӗ пысӑк та 
ҫирӗп «соклаҫ»! Пӗр-пӗринпе пур кӳршӗсене те илтӗн-



мелле ятлаҫма-варҫма пуҫличченех, пите кёҫҫе ҫӗленё 
пекех намӑса пӗлмесӗр суд умне, пётӗм халӑх умне 
тухса тӑрса пӗрне-пӗри ҫӗр ҫинчи чи усал сӑмахсемпе 
хӑртма тытӑничченех пулнӑ вӑл килӗшӳ...

Чӑн та ӗнтӗ, ҫав килӗшӗве хут ҫине ҫырман. Ун ҫине 
пичет те пусман. Нотариус патне кайса та ҫирӗплет- 
термен. Анчах пӗр-пӗрне чунтан-вартан юратакан 
упӑшкипе арӑмӗ кӑмӑллӑн калаҫса татӑлни пур йыш- 
ши хутсенчен те ҫирӗпрех-ҫке! Вӗсем пӗрре ыталанса 
чуптуни те ҫитмӗл ҫичӗ пичет пуснинчен вӑйлӑрах.

Тӗп-тӗрӗссипе каласан, вёсен пӗтӗм ӗҫӗ-нуҫӗ ак еп- 
лерех пуҫланса аталанса пынӑ...

Ю лашки ҫулсенче Поросенковсен нумай-нумай 
палланӑ ҫыннисем, тусӗсем темиҫешер хутлӑ ҫӗнӗ мӑн 
ҫуртсене пурӑнма куҫнӑ. Хӑшӗсем икшер, теприсем 
виҫшер пӳлӗмлӗ хваттерсем туяннӑ. Пӗри, Яка Микула 
тенӗскер, тӑватӑ пӳлӗмлине туянма та ӑс ҫитернӗ. По- 
росенковсене пӗрре кӑна мар ҫав хваттерсене «ҫума», 
ялти пек каласан — ҫӗн пӳрт ӗҫкине — чӗннӗ.

Ах, ӑшчикки хыпнӑ вара Варвара Федоровнӑн! Кӗ- 
вӗҫнипе, ӑмсаннипе ниҫта кайса кӗреймен, ун пӗтӗм 
шӑмшакӗ кӗҫӗтме тытӑннӑ. Ытла та чаплӑ-ҫке хват- 
терӗсем: асли те аслӑ, тата, кунсӑр пуҫне, вутӑ-мӗн 
хутас, шыв патне каяс хуйхи те ҫук, мунчи те, тула 
тухмалли те пӳртрех — нихҫан шӑнса пӑсӑлмӑн. Пӑ- 
рӑлтатса газӗ ҫунать, шӑнкӑртатса шывӗ юхать... Ҫул- 
ла пулсан, балкон ҫине ҫемҫе кресло туртса кӑларса, 
улпут пек саркаланса лар...

— Ы-ых, мӗн каламалли! Виличчен пурӑнса ку- 
расчӗ пӗрре ҫавӑн пек пурнӑҫпа! Тепӗр тесен, ун пек 
пурӑнма тапратсан, вилес те килес ҫук пулӗ ҫав...

Варвара Федоровна малтан ытахальтен пек, унтан 
ҫине тӑрсах хистеме тытӑннӑ Макар Кузьмича:

— Атя-ха, эпир те ҫавӑн пекех хваттер ыйтатпӑр... 
Й ӑлӑхрӑм эпӗ ҫак йывӑҫ лупасра пурӑнса! Вутӑ хут 
та шыв ҫӗкле, хӗлле хӗрӗх градус сивӗре те сарай 
хыҫне кай...

— Памаҫҫӗ пире,— тенӗ Макар Кузьмич, пуҫне 
пӑркаласа.

— Мӗншӗн памаҫҫӗ пулать? Эпир ҫынсенчен мӗн- 
рен катӑк?

— Пирӗн хамӑрӑн кил-ҫурт пур...
— Вӑл ниме те пӗлтермест. Кала, хваттер илсенех 

ҫуртне сутса яратӑп, те.

Ю



— Май килмест ҫав ун пек. Малтан ҫуртне хула 
Советне памалла, вара тин калаҫма пулать...

— Мӗнле вӑл... памалла? Ахалех-и? Пӗр пуссӑ- 
рах-и?

— Ахалех ҫав.
— Ну, капла килӗшместӗп эпё! Ҫав териех ухмаха 

ермен-ха ҫакӑн пек кермене пёр пуссӑр парса ларма!
— Эппин, мӗнле пӗлнӗ — ҫавӑн пек ту.
— Эсӗ ҫапах та тӑрӑш! Черете ҫыраҫҫӗ, тет, унта!
— Кил-ҫурт пуррисене черете те ҫырмаҫҫӗ. Сакку- 

нӗ ҫапла.
— Ухмахла саккун вал! Кала эс вёсене!
— Эс ху кайса кала...
— У-у, ҫулламан пӑру! Санран ёмёрне те нимён те 

пулас ҫук! Пёр кӗтӳ ача туса тултартӑн, анчах вёсене 
этемле усраса ӳстересси ҫинчен шутлама та пёлместён!

— Эп вуник ҫула ҫитиччен хура пӳртре пурӑннӑ, 
ҫапах та ҫын пулнӑ, ыттисенчен кая мар...

— Тьху! Мӗн ҫынӗ пур сан ҫумӑнта?! М ӑкла ӗне 
вӗт эсӗ! Ват лаша! Тӑнсӑр така! Сурӑх!..

Кӗскен каласан, малтанхи вӑхӑтра Макар Кузьмич 
чаплӑ хваттер илесси пирки питех шухӑшламан, мӗн- 
шӗн тесен хӑйӗн килне те тиркемен вӑл (пятистеннӑй 
пӳрт, сарай, нӳхреп, сад, ун варринче хитре кӑна бе­
седка...). Анчах шыв тумламӗ те, пӗрмай пӗр ҫӗре тум- 
ласа тӑрсан, чула шӑтарать, теҫҫӗ. Варвара Федоровна 
атакисем ӑна пурӑна-киле чӑннипех тӑнран кӑларма 
пуҫланӑ. Тытӑннӑ вара Макар Кузьмич ҫӳреме... Паян 
кунта ҫитнӗ, ыран унта,— ыйтнӑ, тӗпченӗ, сӑнанӑ, ҫы- 
вӑх тусӗсемпе канашланӑ... Опыт та пухнӑ хӑшӗ-пӗри- 
сенчен — патш алӑха улталама май тупас енпе. Пӗрре- 
хинче вара, ҫакӑн пек разведкӑран питӗ ывӑнса 
таврӑнсан, сӗтел ҫине ҫур литр кӑларса лартнӑ та, 
арӑмне куҫран тӳррӗн пӑхса:

— Тавай, Варварушка, уйрӑлатпӑр! — тенӗ.— 
Заявленине эсӗ паратӑн-и, эп паратӑп-и — вӑл пурпӗ- 
рех. Анчах пире уйрӑлмах тивет, урӑхла май кил­
мест...

Варвара Федоровна тӗлӗнсе шак! хытса тӑнӑ.
— Эс мён... эс мён, Макарушка, чирлемерён пулё- 

ҫке? Ансӑртран, пуҫу ҫаврӑнмасть-и санӑн? — хӑраса 
ыйтнӑ вӑл.

— Ҫук, чирлемен,— пуҫне пӑркаланӑ Макар Кузь­
мич, стакана эрех тултарса.— Нормальна эпӗ.



— Эппин, кампа та пулин тёл пулса, киле кили- 
ччен пӗр ҫур литрне ятӑр пуль? Усӗрпе лӑпӑртататӑн 
эсё!

— Ҫук, Варварушка, эп санпа урӑллах калаҫатӑп. 
Уйрӑлмаллах пирӗн иксӗмӗрӗн. Пӗрле пурӑнсан, ыр 
пурнӑҫ пулмасть... Ан та тавлаш! Юлташсем те ҫаплах 
калаҫҫӗ: арӑмунтан халех уйрӑл, вара тин этем ретне 
кӗретӗн, теҫҫӗ...

Варвара Федоровна упӑшки ҫине пӗр хушӑ ним ӑн- 
лаймасӑр, сывлайми пулса пӑхса тӑнӑ, унтан сасар- 
тӑк диван ҫине тӑсӑлса ӳкнӗ те кӑш кӑрса макӑрса янӑ. 
Унӑн сасси пӗрре выҫса ҫитнӗ ӗне мӗкӗрнӗ пек, тепре 
автомобиль кӑш кӑртнӑ пек, ҫавӑнтах тата йытӑ вӗрнӗ 
пек те илтӗннӗ. Анчах та часах макӑрнинчен усси ҫук- 
кине тавҫӑрса илнӗ те вӑл, йӑпар-япӑр сиксе тӑрса 
ухват ярса тытнӑ:

— Вӗлере-еп! Ан пул луччӑ эс ҫӗр ҫинче!..
Юрать-ха, Макар Кузьмич вӑхӑтра пӑрӑнма ӗлкӗр-

нӗ, ахаллӗн унӑн пуҫӗ тӑм чӳлмек пекех арканса кай- 
нӑ пулӗччӗ.

— Чипер хӑтлан! — кӑш кӑрнӑ Макар, хӑй сисме- 
сӗрех чышкине чӑмӑртаса.— Итле эс малтан!

— Мӗн итлемелли ӗнтӗ, эс мана ачи-пӑчипех пӑ- 
рахса тухса тарма шут тытнӑ пулсан?! — сурчӑк сир- 
пӗтнӗ Варвара Федоровна.

— Никам та пӑрахмасть! Итле теҫҫӗ сана! Кӑмӑл- 
на ҫемҫетме ак ҫак стакана ӗҫ те...

Тепӗр минутран вёсем, диван ҫйнче юнашар ларса, 
тин ҫеҫ венчетрен таврӑннӑ пекех ш ӑкӑл-ш ӑкӑл калаҫ- 
ма тытӑннӑ:

— Анлан, Варварушка,— тенё Макар Кузьмич 
питӗ ҫепӗҫҫӗн, арӑмне хулпуҫҫинчен лӑпкаса,— кил- 
йышшӑн ҫеҫ тӑрӑшатӑп-ҫке эпё — саншӑн, хамӑрӑн 
иксӗмӗрӗн ытарайми ачасемшӗн... Хваттер пирки хып- 
каланатӑп! Таҫта та ҫитрӗм, такампа та калаҫрӑм, ан­
чах та питӗ кансӗр, Варварушка! Ой, ҫав тери йывӑр! 
Ниепле те ӗҫ тухасшӑн мар. Кил-ҫурт пуррисене ҫывӑ- 
ха та ямаҫҫӗ. Мӗн тӑвас тетӗн? Пӗртен-пӗр меслет кӑна 
юлчӗ ӗнтӗ...

— Мӗнле меслет?
— Уйрӑлас пулать... Тӗрӗсрех каласан, уйрӑлнӑ 

пек тӑвас пулать!
— Вара мён?
— Вара-и? Суд мана килтен хӑваласа ямалла тӑ-



вать те, эпӗ пролетари пулса тӑратӑп. Килсӗр-ҫуртсӑр, 
хваттерсӗр-мӗнсӗр ҫын. Ҫемйи ҫавах пулать манӑн — 
виҫ ачине ман ҫума ҫыртаратпӑр. Частнӑй хваттерте 
мӗнле пурӑнса ҫитеретӗн вӗсемпе? Мана тепӗр куннех 
хваттер илмелли черете ҫыраҫҫӗ...

Упӑшкин чее планне ӑнланма пуҫланӑ Варвара 
Федоровна сӑн-сӑпачӗ ҫуталнӑҫемӗн ҫуталма тытӑннӑ, 
вӑл Макар Кузьмича шӑкӑр-шӑкӑр тепӗр ҫур стакан 
эрех ярса панӑ.

— Кала, Макарушка, малалла кала, чунӑм...
— Пӗр виҫ уйӑхран-и унта, ҫур ҫултан-и,— мана 

хваттер параҫҫӗ. Санӑн ҫав вӑхӑт тӗлнелле кӑмӑлу ҫав- 
рӑннӑ пек пулать те, эс ман патӑма пурӑнма куҫатӑн. 
Х амӑрӑн кил-ҫурта рас! сутса яратпӑр. Хайхи вара 
европейски хваттер те пулать пирӗн, укҫа та пёр ку­
па... Ну, мён калӑн ёнтё халь, э?

Варвара Федоровна, упӑшкине ҫатӑрах ыталаса, 
ҫисе ярас пек чуптума тытӑннӑ.

— Ой, ӑслӑ-ҫке эсӗ манӑн, М акарушка, ҫав тери 
ӑслӑ! Хӑвах шухӑшласа тупрӑн-и эс куна?

— Хам та пуҫ купташки ыратакан пуличченех шу- 
хӑшларӑм, ш анчӑклӑ юлташсем те каларӗҫ. Шупаш- 
карта кун пек тӑвакансем пулнӑ, теҫҫӗ., Уйрӑлаҫҫӗ, 
хваттер илеҫҫӗ те унтан килӗ-ҫурчӗсене сутса пуяҫҫӗ. 
Эпир мӗнрен катӑк?

— Катӑк мар, Макарушка, ӑҫтан катӑк пулар-ха 
эпир? Ылтӑн пуҫ санӑн, Макарушка... Me-ха, ӗҫ!

Унтан вӗсем ҫак пӗтӗм ӗҫе мӗнле тӗплӗрех тумал- 
лине шухӑшласа хунӑ. Малтан ҫынсем умӗнче хирӗҫ- 
ме-ятлаҫма тытӑнмалла, пӗр-икӗ хут тӳпелешсе илсен 
те кансӗрлемест,— пурте курччӑр вёсен пурнӑҫӗ пӑ- 
сӑлса кайнине! Судра пӗр-пӗрне ним шеллемесӗр кӑш- 
ламалла, мён калама май пуррине пӗтӗмпех каламал- 
ла, судьясем вӗсене мирлештерес пирки ҫӑвар та уҫма 
ан пултарччӑр!

Килӗштерсе пурӑнакан патшалӑхсен дипломачӗсем 
пекех питӗ мирлӗ, пӗрне-пӗри ӑнланса калаҫса татӑл- 
нӑ вӗсем. Пӗр ыйту ҫеҫ кӑштах такӑнтарнӑ, анчах вӑл 
та кайран чиперех майлашӑннӑ.

— А эсӗ, М акарушка, ун пек уйрӑм хваттерте пу- 
рӑнса, ман ҫинчен манма пуҫламӑн-и? — асӑрханарах 
ыйтнӑ арӑмӗ.— Ҫынни лайӑх та эсӗ, ҫапах та, кукша 
пулин те, арҫынах вӗт...

— Ан сӳпӗлтет кирлӗ мара,— тенӗ упӑш ки.—



Кампа улӑштармалла-ха эп сана? Ёмӗрне пулас ҫук- 
кине калаҫатӑн!

— Ҫапах та, мӗнле-ха, эппин...
— Эрнере пёрре киле килсе кайӑп эпё. Ҫӗрле, ҫын 

курман чух, ара...
— Пёрре мар ӗнтӗ, иккӗ-виҫҫӗ пултӑр,— тӳрлетнӗ 

арӑмӗ упӑшкин шухӑшне.— Расписани тӑватпӑр...
— Юрӗ, чунӑм!
...Ҫакӑн хыҫҫӑн мӗн пулнине вулакан пӗлет ӗнтӗ. 

Вӗсем судлашнӑ, уйрӑлнӑ, Макар Кузьмич частнӑй 
хваттерте пурӑнма тытӑннӑ, хула Советне кайса хват­
тер илмелли черете тӑнӑ, эрнере ик-виҫ хут, пӗтӗм хула 
тутлӑ ыйха путсан, хӑйӗн килне, арӑмӗ патне пырса 
кайнӑ. Вӑхӑт хаваслӑрах ирттӗр тесе, кашнинчех эрех 
чиксе пынӑ... Ҫавӑн пек ҫӳренӗ чух пӗррехинче вара 
ӑна дружинниксем ҫулса илнӗ те хӑйсен штабне сӗтӗр- 
се кайнӑ...

Ни вилӗ ни чӗрӗ тухрӗ ун чухне М акар Кузьмич 
милици ҫуртӗнчен (дружинниксен штабӗ ҫав ҫуртрах). 
Унтан, ҫӗрлехи уҫӑ сывлӑшра ӑсӗ-тӑнӗ кӑш тах йӗркене 
кӗрсен, каласа памалла мар тарӑхса кайрӗ... Мӗнле 
пурнӑҫ пуҫланчӗ вара ку?! Х ӑвӑн килне вӑрӑ пек вӑрт- 
тӑн ҫӳремелле, ҫитменнине тата, санах тытса каяҫҫӗ, 
санранах мӑшкӑллаҫҫӗ, допроссем тӑваҫҫӗ! Хӑҫан, ӑҫта 
пулнӑ ун пекки?!

Пӗр вунӑ кун каймарӗ вӑл ҫавӑн хыҫҫӑн арӑмӗ 
патне. Кам пӗлет, тен, халь ӑна леш дружинник тени- 
сем кашни каҫах сыхласа лараҫҫӗ? Каллех ярса тытӗҫ 
те татах кӑптӑр-каптӑр милицие илсе кайӗҫ. Ыррине 
кӗтме ҫук вӗсенчен. Карл Маркс урамӗнчи «Кроко­
дил» ҫине те ӳкерсе кӑларӗҫ! Пӗтӗм хула кулать вара...

Упӑшки пыманшӑн хыпӑнса ӳксе, Варвара Федо­
ровна ун патне ҫыру ҫырса пёр ачине чуптарчӗ.

«Мён пулчӗ сана, М акарушка? Ма килместӗн? Кӗт- 
се ывӑнтӑм ӗнтӗ, пӑшӑрханса пӗтрӗм саншӑн, ҫӗрӗ-ҫӗ- 
рӗпе ҫывӑраймастӑп. Чирлесе ӳкмерӗн пуль те? Е ӑҫта 
та пулин урӑх урама ҫӳреме тытӑнтӑн? Пӗлтер часрах, 
хӗрхен мана, тӑлӑха юлнӑ ҫынна...»

Ку ҫыру Макар Кузьмича тата ытларах тарӑхтар- 
са ячӗ. Эккей, ҫын ҫумне хушас шут пур-ха ҫав ухма- 
хӑн! Юрать — унӑн килтех лармалла, ни ҫӗрле тӗттӗм 
урамра пӗр-пӗр шӑпана тӗл пулса ҫапса ӳкересрен 
хӑрамалла мар, ни милицие лекес хуйхӑ ҫук. Хӑйне 
усрасчӗ ман вырӑнта! Пӗлӗччӗ вара!



— К ала аннӳне, кӗҫӗр пыратап,— хушса ячӗ вӑл 
ҫыру илсе пынӑ хӗрачине.— Калинккине ан питӗрӗр.

Пёр вунпӗр сехетсем иртсен вара малтанах илсе 
хатӗрленӗ «померанцевӑйне» пиншакӑн шалти кӗсйи- 
не чикрӗ те черетлӗ «гастроле» тухса кайрӗ. Ҫын-мӗн 
курасран, яланхи пекех, питӗ улах урамсемпе утрӗ... 
Темшӗн, чӗри ҫав тери хытӑ шаккарӗ хӑйӗн, хушшӑн- 
хушшӑн пӗтӗм ӳт-тирӗ ҫӳҫенсе илчӗ. «Ырра мар-ха ку, 
чирлетӗп пулмалла...» — пӑшӑрханса шухӑшларӗ Ма­
кар Кузьмич.

Ырри пулман ҫав, чӑнах та. Кил патне ҫитесси ну- 
май та юлманччӗ, пасар ҫывӑхӗнчи пӗр урамра, тахӑш 
ҫурт хыҫӗнчен, ун умне иккӗн тухса тӑчӗҫ. Сӳ! туса 
илчӗ Макар Кузьмичӑн пӗтӗм ҫанҫурӑмӗ, чӗри те яшт! 
тирсе илчӗ.

«Ак хайхи, лекрӗм! Ку ӗнтӗ милицие сӗтӗрсе кай- 
нинчен те ҫӗр хут усалтарах... Чиксе ан пӑрахчӑрччӗ 
ҫеҫ...»

— Туртмалли пур-и сан? — хуллен ыйтрё пӗри, ун 
умнерех пырса.

— Ҫук ҫав, туртмастӑп,— терӗ Макар Кузьмич, 
тутисене аран хускатса.

— Вӑхӑт мӗн чухлӗ-ши тата, пӗлместӗн-и?
— Сехет таврашӗ нихҫан та пулман манӑн, ту- 

пата...
— Апла пулсан, эс пире пӗр ҫур литрлӑх кивҫен 

укҫа памӑн-ши?
— Хаваслансах парӑттӑм та... ҫумра укҫӑ ҫук, пӗр 

пус та чиксе тухман хампа...
Пӗри М акар Кузьмичпа калаҫнӑ вӑхӑтра тепри хы- 

ҫалтан пырса ун аллисене ҫатӑр! тытрӗ те цӗррех каял- 
ла пӑрса лартрӗ. Тепри, умра тӑраканни, Макар Кузь- 
мичӑн кӗсйисене ухтарма тытӑнчӗ. Чӑн малтан эрехне 
туртса кӑларчӗ, унтан бумажникне те тупрӗ.

— Ним те ҫук, тет тата... шӑршлӑ сысна! — терӗ 
те вӑл ҫилӗпе, Макар Кузьмича хӑлха чиккинчен янк! 
тутарчӗ. М акар Кузьмич сулӑнса кайрӗ, ӳкетчӗ те 
пуль, анчах ҫав самантра хыҫалта тӑраканни ӑна те- 
пӗр енчен тӑхӑнтартса ячӗ те, вӑл каллех тӳрленсе 
тӑчӗ.

— А-аа!! Пулӑшӑр-ӑр!..— кӑш кӑрса ячӗ Макар 
Кузьмич мӗн вӑй ҫитнӗ таран.

— Ан ҫухӑр, навус купи!..— пӗррех сӑмсинчен



начлаттарчӗ ӑна умра тӑраканни.— Халех виле пулса 
выртатӑн!

Ҫапах та Макар Кузьмич кӑш кӑрни аякка илтӗнчӗ 
пулмалла. Ытла инҫетре те мар милици ши-и!.. шӑ- 
хӑртни янраса кайрӗ, ӑна хирӗҫ кӗҫех тепри сас пачӗ...

Мӑнтарӑн Макар Кузьмичне тапӑнакансем тӗттӗм 
кӗтеселле тапса сикрӗҫ, анчах вӗсенчен пӗри ӑна тепӗр 
хут та тута урлӑ питӗ хытӑ тӑхӑнтартма ӗлкӗрчӗ. Ми­
лици шӑхӑртниеем ҫывхарсах килчӗҫ пулин те, халӗ 
пӗччен юлнӑ Макар Кузьмич вёсене кӗтсе тӑрас теме-' 
рӗ, часрах килӗ еннелле ыткӑнчӗ. Ҫыхланас килмерӗ 
унӑн милицисемпе — каллех отделенные кайма лекет, 
унта допрос тӑваҫҫӗ, протокол ҫыраҫҫӗ, вӗҫне-хӗрне те 
тупас ҫук...

...Чӗп-чӗр юн, лачкам  тар, вунӑ ҫухрӑм пӗр чарӑн- 
масӑр сиккипе чупнӑ лаш а пек хаш каса пырса кӗчӗ 
Макар Кузьмич хӑй килне. Тӳрех диван ҫине ӳкрӗ те 
алли-урисене вилнӗ ҫын пекех сарса пӑрахрӗ, куҫӗсене 
те хупрӗ, вӑрахчен пёр ним чухлӗ те хускалмарӗ...

— Ай, М акарушка, ай, чунӑмҫӑм!.. Мён пулчӗ са­
на капла, кам мӑш кӑлларӗ кун пекех?! Ай тур-тур, 
турӑ амӑшӗ, чипер пурӑннӑ ҫӗртех шар курса ларас 
пулать-иҫ!..— ниҫта кайса кӗрейми вӗтеленме тытӑнчӗ 
Варвара Федоровна, хӑй те вилнӗ ҫын тӗслӗ пулса 
кайса. Часрах алш ӑлли йӗпетсе упӑшкин пит-куҫне 
сӑтӑркаларӗ, пуҫӗ ҫине нӳрӗ тутӑр хучӗ, чӗрене лӑп- 
лантармалли эмел ӗҫтерчӗ, анчах лешӗ йӳҫӗ пирки 
М акар Кузьмич ӑна ҫавӑнтах сурса пӑрахрӗ.

— Эс мана... эрех пар...— аран пӑшӑлтатса ыйтрӗ 
вӑл.

Юрать-ха, кун йышши «эмелӗ» те тупӑнчӗ тӗплӗ 
хӗрарӑмӑн. Ӑна умлӑн-хыҫлӑн виҫ мӑн черкке пушат- 
сан, тепӗр пилӗк минутран вара Макар Кузьмича кӑш- 
тах чун кӗчӗ пулас та, вӑл майӗпе тӑрса ларчӗ.

— Хам турра ӗненекен ҫын пулнӑ пулсан, эпӗ пая- 
нах чиркӗве кайса пёр кило туртакан ҫурта лартнӑ 
пулӑттӑм ,— терӗ вӑл нимрен малтан.— Чӑн вилӗмрен 
хӑтӑлса юлтӑм-ҫке! Телей пулман пулсан, эп ӗнтӗ ҫак 
самантра урамра майӗпе хытса выртаттӑм...

Чӑтаймарӗ, тӳсеймерӗ Макар Кузьмич, хурланса 
м акӑрса ячӗ.

— Ачасем тӑлӑха юлатчӗҫ... эсӗ те хусах арӑм пу- 
латтӑн...

Варвара Федоровна ӑна тем тӗрлӗ йӑпатма, ачаш-



ласа лаплантарма пикенчё. Ҫапах та чылайччен йёр- 
кене кӗреймерӗ вилӗмрен ӑнсӑртран хӑтӑлса юлнӑ 
Макар Кузьмич. Унтан тӑрук пуҫне ҫӗклерӗ те йывӑр 
чышкипе сӗтеле чант! тутарчӗ.

— Ҫитет мана кун чухлӗ ыр курнипе, Варварушка! 
Тӑрантӑм! Мӗн пирки асапланмалла манӑн?! Паян 
милицие сӗтӗрсе каяҫҫӗ, ыран ҫапса пӑрахма тапӑнаҫ- 
ҫӗ... Мӗншӗн, кала эс мана, эсрел пуҫӗ!

— Ара, лайӑх хваттерлӗ пулас терӗмӗр-ҫке!..— ун 
куҫӗнчен айӑпа кёнӗ анчӑк ҫури пек пӑхрӗ арӑмӗ.

— Кирлӗ мар мана нимӗнле хваттер те! — каллех 
сӗтеле ҫатлаттарчӗ Макар Кузьмич.— Хамӑрӑн кил те 
ҫитет мана! Вӑхӑчӗ ҫитсен илӗпӗр-ха, тен, ҫакӑн пек 
темтепӗр хӑтланмасӑрах! Хуть те тем ту эс мана, 
анчах эпё текех ун пек урҫалла пурӑнма килӗшместӗп! 
Атя, ыранах ЗАГСа кайса тепёр хут ҫырӑнатпӑр!

— Ах, М акарушка... Тен, кӑш тах тӑхтаса пӑхӑ- 
пӑр? Хваттер илмелли черечӗ шӑвать вӗт-ха унта,— 
йӑлӑнма тӑчӗ арӑмӗ.— Ҫынсенчен намӑс тата, шу- 
хӑшла-ха...

— Ш ухӑшламастӑп! Ан чӗн эс мана хирӗҫ! — виҫ- 
ҫӗмӗш хут сӗтеле ҫапрӗ Макар Кузьмич.— Намӑсне 
ахаль те самаях куртӑмӑр ӗнтӗ сана пула. Ы ранах 
мӑшӑрланатпӑр! Туй тӑватпӑр! Тӗнчене тӗлӗнтерер 
тепре санпа!

Варвара Федоровна шӑпах пулчӗ...

Пурте дипломлӑ!..
Ҫирӗм пилӗк ҫулхи Андрон Андроновӑн биографи- 

йӗ вӑрӑм мар: ҫуралнӑ, шкулта вӗреннӗ, малтан пио­
нер пулнӑ, унтан комсомола кӗнӗ, тантӑщӗсемпе пӗрле 
тӑтӑш ах колхозра ӗҫленӗ, ӳссе ҫитсен салтака кайса 
килнӗ, ун хыҫҫӑн ялхуҫалӑх институтӗнче агронома 
вӗренсе тухнӑ та виҫӗ ҫул Ҫӗпӗрте ӗҫленӗ...

Пӗлтӗр авланнӑ, кӑҫал унӑн ывӑл ҫуралнӑ.
Питӗ телейлӗ вӑл.
Халь акӑ ашшӗ-амӑшне, тӑванӗсене курма отпуска 

килнӗ.
Пӗтӗмпе те ҫав кӑна...
...Чугун ҫул станци ҫуртӗнчен тухсан, вӑл картлаш- 

касем тӑрӑх чупса анма васкамарӗ, чарӑнса тӑчӗ.
— Салам сана, тӑван хула! Хӗрӳллӗ салам! — пӑ- 

ш ӑлтатса илчӗ кӑшт тӑрсан, йӗри-тавралла пӑхса.
Станци умӗнчи сарлака площадьре унталла та кун- 

талла халӑх кускалать, пурте васкаҫҫӗ, каш т леререх- 
ре троллейбуссем, автобуссем, ҫӑмӑл машинсем чупни



курӑнать, тем тӗрли те пур — сенкерри, сарри, хёрли, 
кӑвакки...

— Ш авлать, кӗрлет Ш упашкар!..— шухӑшларӗ 
Андронов.— Виҫӗ ҫул каялла кун пекех шавлӑ 
марччё...

Унӑн ӗнтӗ чӑн малтан гостиницӑна ҫитсе вырнаҫ- 
малла. Темиҫе талӑк пуйӑспа килнӗ хыҫҫӑн тасалас, 
ҫӑвӑнас, канас, кайран хула тӑрӑх ҫӳрес. Каҫхине, 
епле пулсан та,— театра!

Андронов таксисем тӑракан ҫӗрелле утрӗ.
Унта халӑх тем териех пухӑнма ӗлкӗрнӗ. Арҫынӗ- 

хӗрарӑмӗ, ватти-вӗтти. Чӑматансемпе, ҫыхӑсемпе, сум- 
кӑсемпе. Пурте Андронов ларса килнӗ пуйӑс ҫинчен 
аннӑскерсем ӗнтӗ. Ах, ҫыннисем те ҫав, иртӗнсех кай- 
нӑ-ҫке халь. Станцирен хуланалла ӗлӗкхи пек ҫурран 
утма мар, троллейбус-автобуспа кайма та килӗшмеҫҫӗ, 
пар вёсене такси! Канлӗ пултӑр, ҫемҫе пултӑр, крыль­
ца умнех кӗрлеттерсе пырса тӑтӑр! Тупата, ҫакӑнта 
вертолет анса ларас пулсан, пурте, таксисем ҫине ал 
сулса, ун патнелле ыткӑнаҫҫӗ пуль? Этем тени вӑл ла- 
йӑхран лайӑххине шырать тесе ахаль каламаҫҫӗ. 
Ытла лайӑх пурӑнма тапратсан вӑл иртӗнме те, пӑсӑл- 
ма та пултарать...

Андроновӑн та темшӗн таксипех каяс килчӗ те, вӑл 
черет вӗҫне пырса тӑчӗ. Юрать-ха, черечӗ самаях хӑ- 
вӑрт шурӗ. Пӗр таксийӗ тӑватӑ ҫынна лартса каять те, 
хыҫҫӑнах тепри ҫитсе тӑрать. Ҫирӗм минутсем ҫеҫ кӗт- 
рӗ вӑл — «Т» саспаллиллӗ тимӗр юпа тӗлне шур 
«пхашкӑллӑ» йӑм-хура «Волга» пырса та тӑчӗ. 
Андроновран маларахра тӑнӑ килйыш — упӑшкипе 
арӑмӗ тата пӗр вунӑ ҫулхи арҫын ача — хыҫала кӗрсе 
ларчӗ, Андронов шофер ҫумӗнчи вырӑна лекрӗ. Пит 
аван ӗнтӗ к у : вӑл виҫӗ ҫул курман хула урамӗсене кур­
са пыма пултарать.

— Вырнаҫрӑр-и? — хыҫалти пассажирсем еннелле 
ҫаврӑнса ыйтрӗ шофер.— Кама ӑҫта леҫмелле?

— Пире Мир проспектне, вуннӑмӗш ҫурта,— терӗ 
хыҫалти арҫын.— Агрегат завочӗ ҫывӑхӗнче вӑл...

— Пӗлетӗп,— куҫне хупса илчӗ те шофер, Андро­
новран ыйтрӗ: — Сирӗн ӑҫта ҫитмелле?

— Гостиницӑна,— терӗ Андронов.
— «Чувашия» пӗр ҫын та йышӑнмасть, нумай пул- 

масть кӗрсе тухрӑм унта, темле делегатсем вырнаҫнӑ, 
сирӗн «Атӑла» кайса пӑхма тивет. Эппин, малтан ку-



сене ӑсатар, унтан «Атӑла» анӑпӑр. Юрать-и?—Андро­
нова куҫран пӑхрӗ шофер.

— Пит аван!
...Такси яп-яка («ҫатма пек!» теҫҫӗ чӑвашсем) 

асфальтлӑ сарлака проспектпа ыткӑнса пычӗ. Ик енче 
те тем ҫӳллӗш ҫуртсем, пӗринчен тепри хитререх.

«Хӑҫан ӗлкӗрнӗ кусене туса лартма? — тӗлӗнчӗ 
Андронов.— Виҫӗ ҫул каялла кунта ним те ҫукчӗ-ҫке! 
Ёҫлет ҫав пирӗн халӑх, ай, хытӑ ӗҫлет!..»

Ҫав хушӑрах Андронов шофер ҫине пӑха-пӑха илчӗ. 
Ҫынни ҫамрӑк-ха, Андроновран аслӑ пулас ҫук, пит- 
ҫӑмартисем кӳпшек те хӗп-хӗрлӗ, пӳрнепе кӑшт пусса- 
нах юн тухас пек, анчах тем тума-ҫке сӑнне-питне вӑл 
авалхи генералсен евӗрлӗ туса лартнӑ: тулли янахӗ- 
сем ҫинче тем пысӑкӑш бакенбард, ик еннелле ҫунат 
пек сарса янӑ уссийӗ хӑлха патнех ҫитет.

«Ку пӗтӗм ҫӑма кассан, пӗр мӑш ӑр алсиш ҫыхма та 
ҫитет пуль!» — кулса илчӗ Андронов хӑй ӑшӗнче.

Ёҫне вара пит лайӑх пӗлет пулмалла шоферӗ, ма- 
шинне вӗҫтерет кӑна, умри автобуссенчен, грузовик- 
сенчен, тепӗр чух ҫӑмӑллисенчен те ҫил пек иртсе 
каять.

Тӳсеймерӗ Андронов, мухтаса илчӗ:
— Ытла та маттур-ҫке эсир... Нумайранпа ҫавӑра- 

тӑр-и баранкӑна?
— Нумаях мар, ик ҫул кӑна. Иртнӗ эрнере пӗрре- 

мӗш класшӑн экзамен латӑм...
— Унччен ӑҫта ӗҫленӗ?
— Ёҫлемен, вӗреннӗ.
— Шоферсен курсӗнче пуль?
— Ҫук, институтра.
— Институтра?! Хӑшӗнче?
— Сельхозӗнче.
— Вӗренсех тухнӑ-и, е...
— Ёҫе мӗншӗн ҫурмалла тӑвас? Диплом илнӗ, чеҫ- 

чеҫ. Арӑмӑн арчи тӗпӗнче выртать, пурҫӑн тутӑрпах 
чӗркесе хунӑ.

Ҫакна илтсен, Андронов пырне темскер кӗрсе лар- 
нӑ пек пулчӗ. Пӗр-икӗ хут ӳсӗркелесе те илчӗ вӑл. Ҫав 
вӑхӑтрах шофер ун ҫине хулпуҫҫи урлӑ пӑхса йӑл-йӑл 
кулчӗ.

— Эсир мана паллаймарӑр курӑнать, анчах эпир 
пӗр вӑхӑтрах вӗреннӗ сирӗнпе, Андронов юлташ,— 
терӗ вӑл.— Чӑн та, тӗрлӗ факультетсенче пулнӑ: эп



зоофакра, эсир — агрономире. Лайӑх астӑватӑп сире, 
комсомол пуххисенче пит ҫивӗч калаҫаттӑрччӗ...

— Хушаматӑр мӗнле сирӗн? — ыйтрӗ Андронов.
— Купташкин. Институтра пурте пӗлетчӗҫ мана— 

спортпа вӑйлӑччӗ эпё. Кроссенче яланах мала тухат- 
тӑм,— ахаль чупса та, велосипедпа та, йӗлтӗрпе те...

— Астӑватӑп! — тем пирки хаштах сывласа ячӗ 
Андронов.— Анчах халь сире паллама та ҫук. Усси, 
бакенбард...

— Мён тӑвас тетён — мода! Ман арӑм ҫӗнӗ мода- 
сене юратать...

Тек калаҫасси пулмарё, такси ҫитес ҫӗре ҫитсе пат! 
чарӑнчӗ.

Кайра ларса килнӗ килйыш майӗпен машинӑран 
тухрӗ, арҫынӗ шофера пёр тенкё тыттарчё. Андронов 
счетчик ҫине пӑхрӗ—вӑл 40 пус кӑтартать-мён. Эппин, 
60 пус тавӑрса памалла. Купташкин кёсйисене хыпа- 
ланӑ пек турё те йӑл кулчё:

— Каҫарӑр, гражданин, манӑн вакки пёр пус та 
ҫук...

— Юрӗ-ҫке, тепёр чух шута илёр, эппин! — ал сул- 
чӗ тӳлекенни.

Купташкин ӑна тав та тумарё, кабина алӑкне чант! 
хупрё те машинне малалла ыткӑнтарчӗ.

Андроновӑн халь ку ҫын ҫинчен питӗ пӗлес килчӗ: 
мӗншӗн-ха дипломлӑ зоотехник такси шоферӗ пулса 
тӑнӑ? Урӑхла каласан — автоизвозчик... Тӗлӗнмелле- 
ҫке?

— Институтра панӑ специальноҫпа ӗҫлеме май 
килмерӗ-им тата сирӗн? — ыйтрӗ вӑл хуллен, куншӑн 
куляннӑ пекрех.— К у чухне ялхуҫалӑхӗнче ёҫ пит ну- 
май-ҫке? Эп акӑ хам специальноҫпах виҫӗ ҫул ӗҫлерӗм, 
ӑна пӑрахма та шутламастӑп-ха...

— Хӑш районта ӗҫлетӗр? — ун ҫине чӑрр! пӑхса 
ыйтрӗ Купташкин.

— Кунта мар эпӗ, Ҫӗпӗрте. Диплом илсенех 
направлени унта пачӗҫ те, хирӗҫсе тӑмарӑм. Пӗртте 
ӳкӗнместӗп уншӑн. Ёҫӗ ӑнса пынӑ пек туйӑнать. Кан­
дидат диссертацине хӳтӗлеме ӗмӗтленетӗп...

— Вӑйлӑ! — терӗ шофер.— Кандидатсем укҫана 
кӗреҫепе хыраҫҫӗ. Анчах манӑн... специальноҫпа ӗҫ- 
лесси пулсах ҫитеймерӗ ҫав. Институт хыҫҫӑн пёр рай­
она ячӗҫ те... кӑмӑла каймарӗ! Укҫи сахал, хваттерӗ 
Ҫук, ӗҫӗ шуйттан чухлӗ,— выльӑх-чӗрлӗх енӗпе районӗ



чӑн кайра ҫапкаланса пырать. Малтисене хуса ҫитмел- 
ле, теҫҫӗ. Ҫитсе пӑх-ха! Пыршу-пакарту тухса кайи- 
ччен мекӗрленсен те ҫитейместӗн! Пӑрахрӑм та кил- 
тӗм—по семейным обстоятельствам. «Обстоятельств!!», 
чӑнах та, пурччӗ ӗнтӗ—арӑм ҫамрӑк манӑн, ансамбль- 
те ташлать. Ультиматум лартрӗ вӑл — е Ш упашкарта 
вырӑн тупатӑн, е мана ҫухататӑн! Эс сысна пӑхса пу- 
рӑннӑ ҫӗре эпё вӗлерсен те каяссӑм ҫук, терӗ. Килтӗм 
вара. Пӗр хушӑ ӗҫсӗр пурӑнтӑм. Арӑм кӑш ламах ты- 
тӑнчӗ: харам пыр эсӗ, аҫа хурт! тет. Кӗҫ хуса кӑ- 
ларса яратчӗ,— хваттерӗ унӑн та-ха... Кайса кӗтӗм 
ва,ра шофера — ку ӗҫе эпӗ ҫартах, института кӗричче- 
нех вӗреннӗ. Автобатра пулнӑ та... Малтан — калама 
та намӑс! — ирсерен картишсем тӑрӑх ҫӳп-ҫап, лапра- 
ҫӗпре пуҫтарса ҫӳрекен грузовик ҫинче ӗҫлерӗм. «Золо­
тарь» теҫҫӗ пирӗн ун пек шоферсене. «Ылтӑн туртта- 
ракан» тени пулать вӑл. Мӗнле йышши ылтӑн ҫинчен 
калани паллӑ ӗнтӗ... Анчах каярахпа ыр ҫынсем пу- 
лӑшнипе — эрех тем те тӑвать! — такси ҫине лартӑм. 
Икӗ ҫул ӗнтӗ...

— Килӗшет-и вара ку ӗҫ?
— Аптрамасть, тиркемеллех мар.
— Укҫи лайӑх килет-и?
— Ҫитет ҫӑкӑр-тӑварлӑх; Хӑш чух мухмӑр уҫма- 

лӑх та пулать. Мён кирлӗ тата мана!
— Ҫапла ӗнтӗ, ҫапла... аван,— терӗ те Андронов, 

пӗр хушӑ чӗнмесӗр пычӗ. Унтан тӑрук ы йтрӗ:—Анчах 
совӗҫ пирки мӗнле?

— Мӗн? Мӗн? — ӑнланаймарӗ Купташкин.
— Совӗҫ, тетӗп. А нланмалларах каласан — намӑс.
— Мӗнле намӑс? Мӗншӗн намӑс пултӑр? — тӗлӗн- 

чӗ Купташкин.
— Сире институтра вӗрентсе ҫӗршывшӑн усӑллӑ 

ҫын тӑвас тесе патш алӑх мӗн чухлӗ тӑкак туни ҫинчен 
шухӑшламан-и нихҫан та? Хӑвӑр арӑмӑн арчинче выр- 
такан диплом мӗн хака ларнине пӗлетӗр-и?

— Э-э, ку сӑмаха нумай илтнӗ эпӗ! — ал сулчӗ 
Купташ кин.— Пустуй ха л ап! Кашни ҫын хӑйӗн телей- 
не хӑй пёлнё пек шырать. Ман пеккисем, институт 
пӗтернӗ хыҫҫӑн яла кайманнисем, пёлессёр килет пул­
сан, Ш упашкарта виҫҫӗр ҫын ытла теҫҫӗ!

— Пулма пултараймасть! — куҫӗсене чарсах пӑ- 
рахрё Андронов.

— Пултарнӑ ҫав!



— Мӗншӗн вӗреннӗ-ха вӗсем Ялхуҫалӑх инстйту- 
тӗнче?!

— Диплом илме! Епле пулсан та — высши обра­
зована Ячӗ лайӑх!

— Анчах вӑл ята тӳрре кӑлармалла-ҫке! Ёҫле- 
мелле!

— Нихӑшӗ те ӗҫсӗр лармаҫҫӗ. Пурте вырнаҫнӑ. 
Хӑйсен ҫӑкӑрне ҫиеҫҫӗ. Эпё те, ав, иртен пуҫласа каҫ- 
чен, хул калакӗсем ыратакан пуличченех баранкӑна 
ҫавӑратӑп, обществӑшӑн тӑрӑшатӑп^ темелле, халь акӑ 
сире фон-барон пек лартса килтӗм... Стоп, ҫитрӗмӗр!

...Тӳсме ҫук тарӑхса кайнӑ Андронов машинран 
вӑшт кӑна тухрӗ те тӳрех гостиница алӑкӗ патнелле 
утрӗ, анчах самантранах Купташкин сассине илтрӗ.

— Эй, гражданин, тӳлес пулать! Вӑтӑр пус!
Андронов, таврӑнса, Купташкина виҫ тенкӗлӗх хут

тыттарчӗ те пӗр сӑмах каламасӑрах хӑвӑрт пӑрӑнса 
кайрӗ.

— Паразит...— пӑшӑлтатса илчӗ те вӑл, лач! 
сурчӗ.

...Андронов гостиница алӑкне карт! туртса уҫрӗ те 
вестибюле — малти пӳлӗме — кӗрсе тӑчӗ. Никам та 
ҫук иккен. Стена ҫумӗнчи диван та, пӳлӗм тавра ларт- 
нӑ чӑх уриллӗ креслосем те пушӑ.

—  Гостиницӑсенче яланах халӑх нумай пулакан- 
ччӗ-ҫке, мӗнле вара кунта пӗр ҫын та ҫук? — тӗлӗнчӗ 
Андронов.— Ахӑртнех, килекенсене пурне те вырнаҫ- 
тарнӑ пуль. Эппин, эпё те халех номер илсе вырнаҫа- 
тӑп лайӑх кӑна.

Анчах «дежурнӑй администратор» тесе ҫырнӑ чӳ- 
рече патнелле темиҫе утӑм тусанах, вӑл питӗ кӳренте- 
рекен табличка курчӗ: «Пушӑ вырӑнсем ҫук!» Чӳречи 
хупӑ. Андронов хуллен ш аккаса пӑхрӗ — сас паракан 
пулмарӗ.

— Мён тумалла капла? Кӗтсе пӑхам-ха ҫапах та, 
мӗн пулӗ...

Вӑл пёр кресло ҫине ларса пирус тивертрӗ, сӗтел 
ҫинче выртакан хаҫата тытса пӑхрӗ — хаҫачӗ иртнӗ 
эрнерискер иккен, ӑна вӑл Красноярск вокзалӗнчех 
вуланӑччӗ.

Вӑхӑт шурӗ. Ҫул ҫинче ӗшеннӗ ҫынна ыйхӑ пусма 
пуҫларӗ. Вестибюльте ҫав-ҫавах пушӑ пулчӗ, админи­
стратор чӳречи те уҫӑлмарӗ.

Ҫывӑрсах каяс мар тесе, Андронов вӑшт! сиксе



тӑче те, хулпӳҫҫисене выляткаласӑ илсе, чӳречерен 
шак-шак-шак! тутарчӗ. Каллех усси пулмарӗ. Тепре 
шаккарӗ. Унтан тата тепре. Тарӑхса, ҫине тӑрса! Вара 
тин ҫывӑхри ансӑр алӑкран аллине урай сӗрмелли 
швабра тытнӑ хӗрарӑм тухса тӑчӗ.

— Ан хӑнтӑртаттар, ывӑлӑм, ҫук унта никам та,— 
терӗ вӑл.

— Администратор ӑҫта сирӗн? — ҫилӗпе ыйтрӗ 
Андронов.

— Марье Левонттӗвнӑ-и?
— Пӗлместӗп, Марье-и вӑл сирӗн, Тарье-и! Мана 

ҫак ш ӑтӑкра лараканни кирлӗ!
— Паян Марье Левонттӗвнӑ ларать унта. Анчах 

ҫук-ха халь.
— Аҫта вара вӑл? Ёҫ вӑхӑтӗнче унӑн вырӑнта пул- 

малла!
— Площӑтри лавккара сакраничнӑй хӗрарӑм атти- 

сем сутаҫҫӗ, тет, тем тёрли те пур, тет те, ҫавӑгйга чуп- 
рӗҫ-ха, тирехтӑрӗ те, министратӑрӗ те, кӗҫтелянши те, 
пухвет майри те, пурте...

— Паҫӑрах кайрӗҫ-и?
— Пӗр-ик сехет ҫитет пуль.
— Пӗчченех хуҫа пулса юлтӑн, эппин?
— Мӗн тӑвас тетӗн? Хушаҫҫӗ те...
— Апла пулсан, кала-ха мана, инке: ак ҫакӑнта 

«пушӑ вырӑн ҫук» тесе ҫырнӑ. Ман валли пёр ҫӗтӗк 
койка та тупӑнмӗ-ши?

— Э-эй, суя вӑл! — швабра аврипе сулса илчё 
хӗрарӑм.— Епле-ха вырӑн ҫук пултӑр! Паян ирпе кӑна 
харӑсах ҫиччӗн тухса кайрӗҫ, вёсен койкисене те пуҫ- 
тарман-ха.

— Ма-ха, эппин, кунта «вырӑн ҫук» тенине кӑлар- 
са ҫакнӑ? *

— Сан пеккисене улталама! Марье Левонттӗвнӑ 
вӑл яланах ҫакӑн пек: хӑйӗн ӗҫ вӑхӑтӗнчех ӑҫта та 
пулин пӑрахса тухса каймалла пулсан, ҫав вывескӑна 
юриех ҫакса хурать. Чее мар-и? Ҫынсем килеҫҫӗ те, 
«ҫук» тенине вуласа, каялла тухса каяҫҫӗ. Нимӗнле 
черет те пухӑнмасть, ятлаҫакан-вӑрҫакан та пулмасть. 
Эс кӑна пит тӳсӗмлӗ-ха, кӗтетӗн ав...

— Час-часах тухса каять-и вара вӑл ҫавӑн пек?
— Кунне виҫҫӗ-тӑваттӑ та ҫухалать!
— Директор ятламасть-им ӑна уншӑн? Юрамасть- 

ҫке ун пек!



— И-и, ятласси ҫинчен каларӑн-ха! Хӑй хӑрать 
унран! Майрин чӗлхи — тин ҫеҫ лупаткаланӑ ҫава пек, 
кастарма тытӑнать-тӗк — хуть те ҫӗр тӗпне анса кай!

—; Мӗнле вара ун пекех паттӑр вӑл сирӗн?
— Ара, упӑшки... упӑшки пысӑк начальник, хула- 

ри пур гостиницӑсен пуҫлӑхӗ, тет! Ҫавӑнпа никамран 
та хӑрамасть Марье! Пӗррех ура тапать те, пурте шӑ- 
пӑрт пулаҫҫӗ...

Ҫав самантра урам енчи алӑк уҫӑлчӗ те вестибюле 
умлӑн-хыҫлӑн тӑватӑ хӗрарӑм кӗчӗҫ. Кашнин аллин- 
чех пӗрер мӑшӑр хӗрарӑм атти.

«Ҫаксем пуль ӗнтӗ кунти пуҫлӑхсем...» — шухӑш- 
ларӗ Андронов.

Пуринчен малта питӗ ҫӳллӗ, вӑрӑм мӑйлӑ, кукӑр- 
тарах ҫинче ураллӑ, ҫӳҫне-пуҫне хӗп-хӗрлӗ сӑрласа 
лартнӑ ҫамрӑк хӗрарӑм патлаттарса пычӗ. Сӑнӗ-пичӗ 
тарӑхнӑ тӗслӗ — черетре ҫӑмӑлах пулман курӑнать. 
Те ҫапӑҫма та тӳр килнӗ-ха? Ун хыҫҫӑн утаканӗсем 
кӑшт аслӑрах пулмалла, тумланасса та начартарах 
тумланнӑ.

Вӗсенчен нихӑшӗ те Андронов ҫине пӑхмарӗ. Са- 
мантранах пурте ансӑр алӑкран кӗрсе ҫухалчӗҫ.

— Администраторӗ хӑшӗ? — ыйтрӗ Андронов урай 
сӗрме тытӑннӑ хӗрарӑмран.

— Малти, ара, тӑрна пекки...
— Хушамачӗ мӗнле унӑн? Ужова мар-и?
— Ҫапла пулас. Хӑй ҫук чух, куҫ хыҫӗнче, ӑна 

пурте ҫӗлен теҫҫӗ. Паллатӑн-им?
— Ҫук, ахаль ыйтрӑм...
Ахаль ыйтмарӗ Андронов, чӑнах палларӗ леш 

хӗрарӑма! Унпа пӗрле вӗреннӗ вӑл. Н ачарах вӗренмест- 
чӗ, анчах характерӗ шутсӑр усалччӗ. Хӗр-тантӑшӗсене 
ним сӑлтавсӑрах кӳрентернӗшӗн профкома пӗрре кӑна 
мар чӗнсе пӑскӑртнӑ ӑна. Дипломне пуринпе танах 
илчӗ, анчах — куран! — яла кайман, намӑссӑр, спе- 
Циальноҫӗ ҫине сурнӑ те «хӑна ҫуртне» килсе 
ларайнӑ!..

Андронов паҫӑр такси шоферӗ Купташкин Калини­
не аса илчӗ: «Хӑйӗн телейне кашни хӑй пӗлнӗ пек шы- 
рать...» Мӗн телейӗ пултӑр-ха ӗнтӗ ҫакӑнта, килекен- 
каякансен ячӗ-хушамачӗсене ҫырса ларнӑ ҫӗрте? Ҫав- 
на валли вӗрентнӗ-и ӑна патш алӑх пилӗк ҫул хушши?!

Питӗ тарӑхса кайрӗ Андронов! Ҫупа-ҫупа янӑ пулӗ- 
ччӗ ҫакӑн пек намӑссӑрсене!



Ҫапах та, вырнаҫас пулать-ҫке. Вӑл администратор 
чӳречи патне пырса шаккарӗ. Пӗрре, иккӗ. Виҫҫӗмӗш 
хут хытӑрах тӑкӑртаттарсан тин сасӑ илтӗнчӗ:

— Ан ҫӗмӗрӗр! Апат вӑхӑчӗ халь, уҫмастпӑр!
Йӑнӑшман Андронов: Ужова сассиех, тӑкӑскӑ, сӗр-

мен урапа нӑтӑртатнӑ пек сасӑ!
— Уҫӑр-ха, администратор юлташ! — татах шакка- 

рӗ Андронов.
— Каланӑ сире — перерыв пирӗн! Кӗтӗр! — илтӗн- 

чӗ шалтан.
— Эп ӗнтӗ икӗ сехет кӗтетӗп!
— Хуть те пиллӗк кӗтнӗ пултӑр! Мана мӗн?
— Тек кӗтме пултараймастӑп!
— Пултараймастӑр пулсан — тухӑр та кайӑр, ча- 

ракан ҫук. Эпир те сирӗншӗн выҫӑ ларма пултарай- 
мастпӑр!

— Уҫӑр, тетӗп! — Андронов тата хытӑрах шак- 
карӗ.

— Сирӗн мён, гражданин, хулиганствӑшӑн пӗр 
вунӑ талӑк ларса тухас килет-и? — ҫухӑрсах ячӗ шал- 
ти хӗрарӑм.— Халех чӗнетӗп!..

— Чӗнӗр, чӗнӗр! Манӑн ҫав-ҫавах ӑҫта та пулин 
ҫӗр каҫмалла!

Пӗрре куҫ хупса та илеймерӗ Андронов — хайхи 
хӗрарӑм алӑкран сиксе тухрӗ. Тигр пек! Халь тесен 
халь тытса ҫурма пултарать! Анчах Андроновпа пите- 
питён тёл пулчё те малалла ыткӑнас вырӑнне каялла 
чакрё.

— Андрошка! Аҫтан татӑлса антӑн эсӗ?! — Хӗра- 
рӑм кулса ячӗ, ун ҫӑварӗ хӑлхисем таранах сарӑлса 
кайрӗ.— Салам сана! Хӗрӳллӗ салам! — аллине тӑсса 
пачӗ вӑл.

— Саламӗ салам та-ха, анчах питӗ хаяр-ҫке эсӗ, 
Маруся! Хӑранипе чут ҫеҫ тухса тармарӑм! — терӗ 
Андронов.

— Хаяр пулӑн кунта! Кунсерен ҫӗршер ҫын килет, 
каш ни хӑйӗн характерне кӑтартма, хӑратма хӑтла- 
нать. Пурне те парӑнсан — вилес пулать, ҫисех яраҫҫӗ!

— Вырӑн тупӑнать-ши ман валли?
— Тупӑнмасӑр! Пӗрле вӗреннӗ ҫын, ҫамрӑк чухне- 

хи юлташ валли те тупӑнмасан тата! Уйрӑм номер па- 
ратӑп, «люкс», ваннӑллӑ, телефонлӑ, йӗри-тавра — ка- 
вир. Лайӑх ҫынсем валли яланах пур манӑн! Хуть те 
уйӑх пурӑн. Пӗр-пӗр хитре пике илсе килме те чармас-



тӑп... Ха-ха-ха! — лаша тулхӑрнӑ пек кулса ячӗ адми­
нистратор.

Андронова хулпуҫҫинчен ыталасах илсе кёрсе кай- 
рӗ вӑл. Анчах Андронова хӑйне ҫав самантра хӗрарӑм 
мар, ҫӗлен ыталанӑ пек туйӑнчӗ. Номера вырнаҫнӑ чух 
та, кайран та вӑл ҫак Ужова мӗншӗн хӑйӗн специаль- 
ноҫӗпе ӗҫлеменни ҫинчен ыйтмарӗ. Ахалех паллӑ пул- 
чӗ-ҫке: вӑл ӗҫлесси ҫинчен мар, ҫӑмӑл та канлӗ пур- 
нӑҫ ҫинчен ҫеҫ шухӑшланӑ. Ыр курасчӗ, урӑх ним те 
кирлӗ мар ун пек экземплярсене. Сӑвӑссем вӗт вӗсем...

Тарӑхмалли кунпа пӗтмерӗ-ха Андроновӑн. Ҫӳҫ- 
пуҫа тирпейлес тесе парикмахерскине кӗрсен, унта та 
институтра пӗрле вӗреннӗ Любка Свистуновӑна тӗл 
пулчӗ — пӗр аллине пуҫ тури, тепӗр аллине ҫап-ҫутӑ 
хачӑ тытнӑ та клиент тавра авкаланать кӑна! Шутсӑр 
хаваслӑ хӑй, шӳтлет, кулать, кӗҫенкелесе илет... Питӗ 
телейлӗ пулмалла ҫав!

Каҫхине, театр хыҫҫӑн апат ҫиме ресторана кайсан, 
ун сӗтелӗ умне шӗшлӗ пек сӑмсаллӑ официантка пыр­
са тӑчӗ. Ӑна та палларӗ Андронов — Клава Морков­
кина иккен вӑл, институтра Люба Свистуновӑпа 
шутсӑр туслӑччӗ вӗсем, вечерсенче пит лайӑх таш- 
латчӗҫ...

Номере таврӑнсан, Андронов нумайччен шухӑшла- 
са выртрӗ:

— Мӗн тума вӗрентнӗ пуль ҫав эсрелсене! Мӗн 
тума халӑх укҫине тӑккаланӑ вӑл путсӗрсемшӗн!..



Михал Михалчӑн икӗ пурнӑҫӗ
(У нӑн килти йытти Б арс каласа панӑ тӑрӑх)

Тӗлӗнетӗп эпӗ сирӗнтен, ҫынсем!..
Х ӑвӑрӑн пурнӑҫра хӑш  чух пӗр-пӗр чӑрмав пу- 

лать-и, ӑнсӑртран кансӗртерех самант килсе тухать-и 
(ку шута профсоюз пухӑвӗнчи критикӑпа самокрити­
ка, арӑмӗ мӗншӗн те пулин пӗр эрне хушши мӑртлатса 
ҫӳрени, пӗртен-пӗр юратнӑ ывӑл ик-виҫӗ хут вытрезви­
теле лекни т. ыт. те кӗрет),— ялан пире асӑнса ӳпке- 
лешетӗр:

— Ман пурнӑҫ — йытӑ пурнӑҫӗ! Тӳсме ҫук!..
— Хӑҫан хӑтӑлас ку анчӑк пурнӑҫӗнчен! — тетӗр. 
Час-часах тата, ӑҫтан та пулин — ӗҫрен-и, сакӑр-

тӑхӑр сехете тӑсӑлнӑ пухуран-и — хытӑрах ӗшенсе 
таврӑнсан, пукан ҫине лак! ларатӑр та, хаш! сывласа:

— Йытӑ пекех ывӑнтӑм паян! — тесе хуратӑр. 
Анчах эсир ҫавӑн пек каланисенче тӗрӗсси пит са-

хал вӗт! Пӗрре-пӗрре, пушӑ вӑхӑтра, эсир юриех шу-



х ӑ тл а е а  пӑхӑр-ха ҫавӑн ҫинчен. Тупата туршӑн, пи- 
рӗн пурнӑҫ эсир шутланӑ пекех йывӑр мар. Тата эсир 
каланӑ пек ывӑнмастпӑр та эпир. Паллах, пулкалать 
тепӗр чухне, пурнӑҫ нихҫан та пёр пек килмест вӑл... 
Ун ҫинчен каярахпа калӑп-ха. Малтан эп сире хампа 
паллаштарам...

Мана Барс тесе чӗнеҫҫӗ. Вӑйлӑ ят! Барс вӑл — 
Тянь-Шаньпе Памир тӑвӗсем ҫинче пурӑнакан хӑруш ӑ 
тискер кайӑк, эпӗ — килти йытӑ кӑна, ҫапах та — 
Барс! Ман анне — дворняшка, атте — овчарка пулнӑ 
теҫҫӗ. Метис, эппин, эпё. Гибрид, урӑхла каласан. Кир- 
лӗ чух хаяр та, ачаш та пулма пӗлетӗп. Ку вӑл тав- 
рари лару-тӑруран килет. Пурӑнасса эпӗ Михал Ми- 
халч Осламасов патӗнче пурӑнатӑп. Вӑл мана эпӗ сук- 
кӑр чухнех таҫтан тупса пынӑ та хӑй ачине пӑхнӑ 
пекех пӑхса ӳстернӗ. Ман телее, Михал Михалчпа Ра­
иса Ивановнӑн ача-пӑча пулман, ҫавӑнпа та вёсен 
пӗтӗм юратӑвӗ, ашшӗ-амӑш туйӑмӗ мана лекнӗ. Пит 
аван пулнӑ! Кашнинех тивмест ун пек телей...

Михал Михалч Осламасов, ҫынсем каланӑ тӑрӑх, 
хулара паллӑ ҫын, шултра работник пулнӑ. Ахаллӗн 
ма-ха ӑна, иккӗн ҫеҫ пурӑнаҫҫӗ пулсан та (манпа виҫ- 
ҫӗн ӗнтӗ) виҫӗ пӳлӗмлӗ, кухньӑллӑ, сарай-нӳхреплӗ 
уйрӑм ҫурт панӑ. Чӑн та, каярахпа эпир, вӑл ҫурта 
пӑрахса, хула варрине, пилӗк хутлӑ ҫурта куҫрӑмӑр, 
анчах унта та виҫӗ пӳлӗмлӗ хваттер пулчӗ пирӗн.' Пӗр 
пӳлӗмне эпӗ йышӑнтӑм — пӗчченех саркаланса пурӑн- 
тӑм унта. Пули-пулми ҫынна ҫавӑн пекки ӑҫтан лек- 
тӗр-ха, хӑвӑрах шухӑшласа пӑхӑр эсир!

Михал Михалч пит шултра (пысӑк мар, ш у л т р а!) 
ҫын пулнине ҫакӑнтан та тавҫӑрса илме пулать: ӑна 
кашни пилӗк-ултӑ уйӑхранах урӑх ӗҫе куҫаратчӗҫ. 
Паян акӑ вӑл атӑ-пушмак ҫӗлекенсене ертсе пырать, 
тепӗр кунне хӑма-пӗрене, тимӗр-шифер сутать. Таҫта 
та пултарать!.. Пӗррехинче — икӗ эрне хушши — фи- 
лармони директорӗ те пулса курчӗ! Анчах унтан вӑл 
хӑй заявлени парса тухрӗ, юрӑ юрланипе нумаях ма- 
лалла каяймӑн, ним тупӑшӗ те ҫук, терӗ арӑмне.

Вӑл мӗн тери паллӑ ҫын иккенне Раиса Ивановнӑ 
ран та пӗлеттӗм. Кӳршӗ хӗрарӑмӗсемпе ятлаҫнӑ чух 
(кун пекки кашни кун тенӗ пекех пулатчӗ) ман хуҫа 
майри ялан ҫапла каласа парӑнтаратчӗ вӗсене:

— Кампа ҫыхланатӑр эсир, шӑркалчӑсем?! Ман 
упӑшка сирӗнни пек шалттай-палттай ҫын мар, муку-



латурнӑй роботник! Ана пӗтӗм хула пӗлет, пирӗн ху- 
шамат телефон кӗнеки ҫинче те пур! А эсир мён? 
Ҫӳпӗ! Ҫапах та мана хирӗҫ ҫӑвар уҫма хӑятӑр, 
сыснасем!

Характерне кӑтартма пӗлетчӗ вара Раиса Иванов­
на, питӗ пултаратчӗ вӑл енчен, пӗр тапранса кайсан, 
манран та кая мар вӗретчӗ. Вӑйлӑччӗ ун характерӗ, 
тата... хаклӑччӗ тес пулать. Эпир мӑн ҫурта куҫнӑ 
хыҫҫӑн малтанхи ҫур ҫул хушшинчех вӑл хӑйӗн ха- 
рактерӗшӗн виҫӗ хут суда лексе штраф тӳлерӗ. Анчах 
манпа яланах кӑмӑллӑччӗ. Ачашлатчӗ, ваннӑра ҫуса 
яратчӗ, уйрӑм апат пӗҫерсе паратчӗ, ир-каҫ урам тӑ- 
рӑх уҫӑлтарса ҫӳрететчӗ. Мӑна-аҫлӑн утаттӑмӑр эпир 
унпа парксемпе скверсенче...

Питӗ туслӑ, пӗр-пӗрне ӑнланса пурӑнаттӑмӑр. Пӗр- 
рехинче эпӗ — хамӑн шутсӑр выляс килнипе — унӑн 
хура хӑмӑр тилӗрен тунӑ ҫухавине йӑлт туласа тӑк- 
рӑм, ним хӑвармарӑм, тепри пулсан, мана уншӑн ҫак- 
сах вӗлермелле, анчах Раиса Ивановна чӗн пиҫиххипе 
ҫурӑм урлӑ ячӗшӗн виҫҫӗ-тӑваттӑ туртса ҫапнипех ка- 
ҫарчӗ.

Ҫавӑн пекчӗ ман пурнӑҫ. Мӗн хурламалли пур-ха 
ӗнтӗ унта? Тата мӗн йывӑрри пур? Хӑш енчен тирке- 
мелле ӑна? А эсир — «йытӑ пурнӑҫӗ», тесе ӳпкелеше- 
тӗр. Пӗлместӗр хӑвӑр нимӗн те!

Михал Михалч ялан пысӑк вырӑнсенче ӗҫленӗ 
пирки пулас ҫав, ӑна пурте хисеплетчӗҫ. Кашни кун 
пулмасан та, виҫ кунта пӗрре хӑнасем пулатчӗҫех 
пирӗн патра. Пӗри пырать, тепри... Уйрӑмах Михал 
Михалч вӑрман складӗнче ӗҫленӗ чух хӑнасем нумай 
пыратчӗҫ. Анчах ман хуҫасем—перекетлӗ ҫынсемччӗ, 
эрех таврашӗ нихҫан та илместчӗҫ, ӗҫмелли-ҫимелли- 
сене хӑнисем хӑйсем илсе пыратчӗҫ, Раиса Ивановна 
вӗсене сӗтел ҫине майласа вырнаҫтаратчӗ ҫеҫ. Ку енчен 
вӑл шутсӑр ӑстаччӗ вара! Тепӗр ресторанта та ун пек 
илемлӗ, куҫа илӗртмелле хурса памаҫҫӗ пуль ӗҫме- 
ҫимесене! Эп аякран пӑхса лараттӑм та, манӑн, вӗсене 
курсан, тӳрех сурчӑк юхса анатчӗ ҫав... Упкелешмес- 
тӗп — Раиса Ивановна мана ун пек чух пёрре те кӳ- 
рентермен: хӑнасем умӗнчех сӗтел ҫинчи чи тутлӑ 
татӑксене иле-иле хыптаратчё.

— Тутанса пӑх, Барсик, ҫи, ҫи, Барсик...
Еҫетчӗҫ-ҫиетчӗҫ те шавлатчӗҫ вара — тур Ҫыр- 

лах! Пуринчен ытларах Раиса Ивановна хӑй янратчё.



Юрлатчӗ — тепӗр качака та ун пек ҫухӑраймасть пулӗ, 
ташлатчӗ — урай варринчи юман сӗтел те унпа пӗрле 
тӗпӗрт-тӗпӗрт сикетчӗ.

Ҫапах та, хӑнисем тухса кайсан,’ ялан тиркетчӗ 
вӗсене:

— Нахалсем, шампанскине икӗ бутылка ҫеҫ илсе 
килнӗ! Кукӑлӗ краҫҫын тути калать, канфечӗсем ҫӑвар 
маччи ҫумне ҫыпӑҫаҫҫӗ! Ниушлӗ вара вӗсем ҫавӑн пек 
хӑналанипех пире юрама шутлаҫҫӗ?! Ай-ай, ытла та 
йӳнӗ хакпа туянасшӑн-ҫке хӑйсене мён кирлине! Те 
выҫӑхса ҫитнӗ ыйткалакансем вырӑнне хураҫҫӗ пире? 
Ан пар эс вӗсене нимӗн те, Мишенька, ҫӳреччӗр сан 
тавра шӑлӗсене кӑтӑртаттарса! Юрать-и?

— Юрӗ, Раечка, юрӗ, эс каланӑ пек тӑвӑп,—тетчӗ 
Михал Михалч.

Анчах сасартӑк хӑнасем пач ҫӳреме пӑрахрӗҫ пи- 
рӗн пата. Тем пулчӗ! Такам тухатса сивӗтрӗ, тейӗн. 
Ман хуҫасем хӑйсем те ниҫта та тухса ҫӳремерӗҫ. Ми­
хал Михалч кашни ир сухалне хырса, хаклӑ одеколон- 
па сапӑнса, якалса, хулӑн портфельне ҫӗклесе 
мӑнаҫлӑн тухса каяканччӗ. Халь, темшӗн, ир-ир ниҫта 
та каймарӗ, кивӗ пижамине тӑхӑнса, леш «вӗтӗ пӑта» 
текен йӳнӗ пирус йӑсӑрлантарса те-ек чӳречерен пӑхса 
ларакан пулчӗ. Унччен мана кашни ир пырса ачашла- 
канччӗ, халь ҫаврӑнса та пӑхмарӗ. Пӗррехинче эп хам, 
ачашланас килнипе, ун патне пырса пуҫӑма чӗркуҫ- 
ҫийӗ ҫине хутӑм, анчах вӑл мана пӗррех тапса ячӗ:

— Пшол вон, харам пыр! Сансӑр та хӑсӑк тухать!..
Хӳрене ик ура хушшине хӗссе, алӑк патне кайса

вы-ыртрӑм вара. Питӗ хурлантӑм хам...
Пӗр-икӗ эрне кӗрхи пӗлӗт тӗслӗ пулса ҫӳрерӗҫ 

Михал Михалчпа Раиса Ивановна. Мана ҫитерме те 
манчӗҫ, хырӑм выҫнипе хам нӑйкӑшма тытӑнсан тин 
мён те пулин пӑрахса паратчӗ^. Хӑйсем ҫӗрле те ҫы- 
вӑрмастчӗҫ пулмалла, пӗрмай темскер пӑшӑлтатса 
выртатчӗҫ. Хӑш чух хам унччен нихҫан илтмен сӑмах- 
сене илтеттӗм: ОБХСС, следователь, суд, штраф, тӗр- 
ме... Унтан иккӗшӗ те таҫта кайса ҫӳрерӗҫ — ир каяҫҫӗ 
те сӗм-ҫӗрле тин таврӑнаҫҫӗ. Выҫсах вилеттӗм ҫав кун- 
сенче. Пӗр каҫхине вара Михал Михалч вил ӳсӗр тав- 
рӑнчӗ — ура ҫинче те тӑраймасть, вӑл ун пекех пул- 
нине пёрре те курманччӗ эпӗ. Арӑмӗнчен уртӑнса 
пӳлӗме кӗрсенех, кӑкран касса янӑ юман пек урайне 
хӗреплетрӗ, хӑй ҫапах та юрлама хӑтланать:



Помирать нам рановато,
Есть у нас еще дома дела...

Ирхине те, вӑраннӑ-вӑранман, вӑл ҫав юррах юр- 
ласа ячӗ. П ӑхатӑп — куҫӗ-пуҫӗ ҫиҫет кӑна хӑйӗн, ӗнер 
ҫеҫ авланнӑ, тейӗн. Йӑлт улшӑннӑ ман хуҫа, унчченхи 
салхулӑх таҫта ш ӑтӑка кайса кӗнӗ. Темле питӗ пысӑк 
савӑнӑҫ пулнӑ пулмалла ҫав, ахальтен мар!

Пит ҫума кайнӑ чух мана сӑмсаран шаклатса илчӗ, 
ҫурӑмран лӑп-лӑп-лӑп ачашларӗ.

— Пурӑнар-ха пурнӑҫне, Барсик! Тӗнчене тӗлӗнте- 
рӗпӗр-ха эпир санпа! Ҫапла-и? — терӗ вӑл хавассӑн.

...Тӗнче тӗлӗннипе тӗлӗнменнине пӗлместӗп, анчах 
мана хама Михал Михалч шутсӑр тӗлӗнтерчӗ вара! 
Ҫуркунне, ҫӗршыв типнӗ вӑхӑтра, кӗтмен-туман ҫӗрте- 
нех вӑл мана, грузовик ҫине лартса, хуларан чылай 
инҫете, темле вӑрман хӗррине, илсе кайрӗ те ҫамрӑк 
кӑна улма-ҫырла йывӑҫҫисем хушшинче ятарласа ман 
валли тунӑ йытӑ вити, вырӑсла каласан конура, ҫумне 
тем тӑрнпнӗ сӑнчӑрпа кӑкарса лартрӗ.

— Малашне санӑн ҫакӑнта пурӑнма тивет, ту- 
сӑм ,— терӗ вӑл .— Ҫитет сана тунеядец пулма! Ку — 
пирӗн сад, эп ӑна пӗр тӑсланкӑ та юлхав поэтран чӗ- 
рӗк хакпах илтӗм. Халь ӗнтӗ эс кунта пӗрремӗш хуҫа 
пулатӑн, пӗтӗм влаҫ — санра. Хуть те кам килсен те, 
тӳрех хӑр-р... хам! Тыт та ҫур! Чӑн-чӑн барс пек пул, 
ӑнлантӑн-и? Асту эп сана! Ҫывӑрнӑ чух та курса-илт- 
се вырт! — чышкипе юнарӗ вӑл юлашкинчен.

Ҫав кунах Михал Михалч икӗ трехтонкӑпа хӑма 
тиесе пычӗ. Хӑми cap ҫу пек, ик енчен те яп-яка сава- 
ланӑ. Унтан кирпӗч турттарса килчӗ. Цемент. Хӑйӑр. 
Шифер. Бетон плитисем. Кантӑк. Пӑта. Хӑй кашнин- 
чех мана асӑрхаттарать:

— Куратӑн-и, мӗн чухлӗ пуянлӑх шанса паратӑп 
эп сана? Мотри, лайӑхрах сыхла, бдительнӑ пул! Пӗр 
кирпӗч те, пӗр сыпӑк шифер та, пӗр пӑта та ан вӑрлат- 
тар. Ҫакатӑп!..

«Вӑрра вӑрӑ шанмасть» тенине ҫирӗплетсе пани 
пулчӗ ӗнтӗ ку. Кайран пӗлтӗм эпӗ — ҫак пӗтӗм пурлӑ- 
ха Михал Михалч хӑй склад заведующийӗ пулнӑ чух 
вӑрласа тухса пӗр тусӗ патӗнче пытарса усранӑ-мӗн. 
Ҫавӑншӑн пӗр хушӑ арӑмӗпе иккӗшӗ те ОБХССран хӑ- 
раса таппа лекнӗ шӑшисем пек чӗтресе пурӑннӑ вӗсем!



Анчах вёсен пуҫӗ ҫине капланса килнӗ хура пӗлӗтсем 
шуса иртнӗ курӑнать, ним те пулман вёсене. Кам пё- 
лет, те лайӑх кӑна ҫу сӗрнӗ-ха кама та пулин?

Ик-виҫ кунтан рабочисем пычӗҫ—пуртӑсемпе, пӑч- 
кӑсемпе, кӗреҫесемпе. Эрнерен пирӗн садра дача ӳссе 
ларчӗ — юмахри кермен пек! Йӑлтӑр-ялтӑр, пӑхсан, 
куҫ алчӑраса каять. Ун пекки ку тӑрӑхра никамӑн та 
ҫукчӗ ҫав! Виҫӗ пӳлӗм — кашнин ӑшне урӑх тӗслӗ сӑр- 
па сӑрланӑ, веранда, ӑна тӗрлӗ-тӗрлӗ кантӑкпа карт- 
ланӑ, ҫӳлте — мезонин, аялта — нӳхреп. Ҫук, нӳхреп 
те мар — бомбоубежище! Ытти дачниксем пыра-пыра 
пӑхаҫҫӗ те — ах! теҫҫӗ кӑна вӗт!

— Ну, туса лартрӗ те Михал Михалч, пӑх-ха эс 
ӑна! Эпир пур — йытӑ вити пек будкӑна виҫӗ ҫул тӑ- 
ватпӑр... Ҫынсем-и эпир?!

Пурте ырлаҫҫӗ, анчах пӗр ватӑрах ҫын — пенсионер 
пулмалла — ҫав тери кӳренмелле сӑмах каласа хӑвар- 
нине илтсе юлтӑм:

— Михал Михалч мар вӑл, Н ахал Нахалч! Пӗлет- 
пӗр ку дачӑна мӗнлерех майпа тунине. Жулик! — терӗ 
те ҫав старик, лач! сурчӗ.

Анлантӑм кӑш тах — вӑл ман хуҫа хӑйӗн дачине 
вӑрланӑ япаласенчен туни ҫинчен каларӗ. Анчах та 
тытман вӑрӑ — вӑрӑ мар. Ку сӑмахсем Михал Михал- 
ча нихӑш енчен те кӗҫӗттермерӗҫ. Вӑл хӑйӗннех турӗ, 
никама та пӑхмарӗ.

Пахчари ҫӗрне темле эп палламан ҫынсем пырса 
чаврӗҫ. Питӗ тӗплӗн, торфпа, тислӗкпе хутӑштарса. 
Уншӑн ман хуҫа вӗсене стройкӑна юрӑхлӑ пулман хӑ- 
масене парса ячӗ. Ҫимӗҫӗсене те — хӑярӗ-помидорӗ, 
кишӗрӗ-ҫарӑкӗ, укропӗ-редисӗ — ҫавӑн пекех эп халь- 
ччен курман ик хӗрарӑм лартса-акса пачӗҫ. Мӗн тӑвас 
тетӗн, Раиса Ивановна пӗшкӗнеймест-ҫке ха пирӗн, кӗ- 
леткине тем пекех сыхласа пурӑннӑ пулсан та, хырӑмӗ 
пичке пек пулса кайнӑ — пӗр икӗ пӑт ҫу унта. Пах- 
чине те вӑл тахҫанта пёрре пырса каятчӗ, хулари хват- 
терне ытларах сыхлатчӗ, мӑнтарӑн.

Анчах Михал Михалч манпа пӗрлех пурӑнатчӗ. 
Тӗлӗнмелле улшӑнса кайрӗ ҫын. Службӑра чух яп-яка 
та ҫап-ҫутӑ ҫӳрекенскер, халь сухалне те хырма пӑрах- 
рӗ, питне те ик-виҫ кунта пӗрре ҫӑвать пулмалла. Таҫ- 
тан пожарниксенни пек брезент йӗм, ҫӗтӗк ҫанӑллӑ пин- 
ш ак тупса тӑхӑннӑ, уринче — пуклак пуҫлӑ кив пуш- 
мак. Пӗррехинче эп ӑна хам та палламан. Йывӑҫ тӗми

3. JI. Агаков. Вӑрттӑн упӑшка, 33



хыҫӗнчен пӗр ҫӗклем ҫапӑ йӑтса тухатчӗ те вӑл — вӑрӑ 
пекех туйӑнса кайрӗ, пӗррех сикрӗм ҫакӑн ҫинелле! 
Пиншак ҫаннине лар-р! ҫурса антартӑм...

Килте пурӑннӑ чух, ӗҫрен таврӑнсан, Михал Ми­
халч кашнинчех хаҫат пӑхкаласа тухатчӗ. Анчах пах- 
чана куҫса килнӗренпе ун аллинче хаҫат таврашӗ пёр­
ре те пулмарӗ. Лӑпкӑ пурӑнтӑмӑр эпир, таҫта урӑх 
тӗнчене лекнӗ пекех.

Ҫапах та пӗр-икӗ хутчен ЧПсем («чрезвычайнӑй 
происшествисем») пулчӗҫ-пулчӗҫех, ӑна пытармалли 
Ҫук.

...Ҫимӗҫсем пиҫсе ҫитме пуҫласан, Михал Михалч 
таҫтан пӗр кӗпҫеллӗ тутӑхнӑ пӑшалпа темиҫе гильза 
илсе пычӗ.

— Ну, тусӑм, халь эпир санпа нимӗнле вӑрӑ-ху- 
рахран та хӑрамастпӑр! Кам килсе кӗрет — тӳрех 
шаплаттаратпӑр! — терӗ вӑл мана. Хӑй ҫавӑнтах гиль- 
зӑсене тарпа хутӑш шултра тӑвар пӗрчиеем тултарма 
тытӑнчӗ. Темшӗн-ҫке, ӗҫленӗ май лӗх-лӗх-лӗх кулкала- 
са илет...

— Вӗлерессе вӗлерместпӗр, ку вӑл ытлашши пулӗ- 
ччӗ, анчах таккойеки ҫухӑртатпӑр кунпа! — терӗ 
юлашкинчен.

Ҫакӑн хыҫҫӑн икӗ кун иртрӗ-и, виҫҫӗ-и, ӑна тӗп- 
тӗрӗссипе калам а пултараймастӑп — сӗм-ҫӗрле пирӗн 
пахчана, чӑнах та, такам питӗ вӑрттӑн пырса кӗчӗ. Эп 
ҫакна сисрӗм те каҫса кайсах вӗрме тытӑнтӑм. Куҫпах 
куртӑм — тӗмӗ хыҫӗнче мӗлке тӑрать. Сӑнчӑр ҫитнӗ 
таранах ун патнелле ыткӑнтӑм. Манран хӑраса тарма 
мар, вырӑнтан та хускалмарӗ ҫав мӗлке. Эп хытӑ вӗр- 
нипе вӑранса, кӗҫех Михал Михалч крыльца ҫине сик- 
се тухрӗ. Аллинче — пӑшал!

— Ка м унта? Тух халех! Перетӗп!—кӑш кӑрчӗ вӑл 
урмӑшнӑ сасӑпа.

Тӗмӗ хыҫӗнчи ҫын сасӑ памарӗ. Вара Михал Ми­
халч пӗррех шаплаттарчӗ пӑшалпа. Ҫав самантрах 
леш ҫын тискеррӗн ҫухӑрса ячӗ:

— Ай-вай-вай! О-о-о!.. Миша, Мишенька, вӗлертӗн 
эс мана! Вилтӗм, сыв пул! Вилтӗм!..

Мур ҫитӗрех! Раиса Ивановна сасси! Мӗне пӗлте- 
рет ку?!

Михал Михалч та арӑмӗн сассине уйӑрса илчӗ ку- 
рӑнать, дӑш алне аяккала ывӑтса, тӗмӗ хыҫнелле вӑр-



кӑнчӗ те Раиса Ивановнӑн ҫичӗ пӑт таякан тушкинё 
ҫӗклесе тухрӗ.

— Ай... ой... ох... вилтӗм эпӗ, вилтӗм...— йынӑшрӗ 
Раиса.— Анчах эс ан авлан... ан авлан... мана асӑнса 
пурӑн...

Ним тума аптранӑ Михал Михалч арӑмне верандӑ- 
ри диван ҫине илсе пырса нач! пӑрахрӗ. Ана хёрхенес- 
си пулмарӗ унӑн, тӳрех вӑрҫма пуҫласа ячӗ.

— Мӗн шуйттанӗшӗн ҫӗрле сӗтӗрӗнсе ҫӳретӗн эсӗ? 
Мён кирлӗ пулчӗ сана? Эп кӑшкӑрсан, ма хирӗҫ сас 
памарӑн, йӳтенӗскер!

— Ах, Мишенька...—йынӑшрӗ арӑмӗ,—мана мӗн... 
ҫынсем каларӗҫ, эс кунта хӗрарӑмсемпе аташса пурӑ- 
натӑн, терӗҫ... Килсе курас терӗм хам куҫпа... Анчах 
эс вӗлертӗн мана... Юри вӗлерес тесех петӗн пуль ҫав. 
Эпӗ ватӑ та-ха, сана ҫамрӑккисем кирлӗ те...

— Хуп ҫӑварна, ухмах! — кӑш кӑрчӗ ӑна хирӗҫ 
упӑш ки.— Никам та вӗлерес темен сана, вилместӗн те 
эсӗ: мӑнтӑр пӗҫҫӳне темиҫе пӗрчӗ тӑвар ҫеҫ кӗрсе лар- 
нӑ. Ҫынсем лӗпӗртетнине ӗненнӗшӗн сана, чӑнах та, 
ҫарамаслантарсах пӗҫертмелле!

Чылайччен ятлаҫрӗҫ вӗсем, унтан ҫапах та май- 
лашрӗҫ пулмалла та тин ҫеҫ авланнӑ мӑшӑр пекех 
вырӑн ҫине кӗрсе выртса лӑпланчӗҫ.

Кайран-малтан пирӗн пата пӗр вӑрӑ таврашӗ те 
пыман вара...

Тепӗр «ЧП» тата вӑйлӑрах пулчӗ.
П ахчана темиҫе грузовик тислӗк пырса тӑкнӑ пул­

сан та, ман хуҫана ку ҫителӗксӗр пек туйӑннӑ курӑ- 
нать. П ахча таврашӗнче ӑҫта пӗр ывӑҫ тислӗк курнӑ— 
йӑлт пуҫтарса кӗртрӗ. Хӑш чух — хаҫатпа чӗркесе, 
алӑра нимӗн те ҫук пулсан — пуҫӗнчи улӑм шлепкепе 
ҫӗклесе. Пухать те пухать ҫапла. Унтан тахӑшӗ пирӗн 
пахча хыҫне каҫ-каҫ ула кӗсре пырса яма пуҫларӗ,— 
курӑк пит вӑйлӑччӗ унта. Хайхи Михал Михалч ҫав 
кӗсрене куҫран вӗҫертмесӗр сыхлама тытӑнчӗ: леш хӳ- 
рине ҫӗклет кӑна — Михал Михалч тӳрех витре тытса 
чупать.

— Ах, лайӑх япала! Ылтӑн! — тет вара, пӑслана- 
кан витрене каткана пушатса.— Ҫӑвӗпех ҫакӑнта ҫӳре- 
тӗрччӗ ку кӗсре!

Анчах ула кӗсрене вӑл ҫеҫ мар, тепӗр ҫын та куҫ 
хывнӑ иккен. Вӑрманти тӑманасен пыйтине тӗпчесе 
наукӑсен кандидачӗ пулнӑскер тет ҫынни. Вӑл та кӗс-



ре патне витре йӑтса чупма тытӑннӑ. Швежи, песплат- 
нӑ тислӗк вӗт-ха! Михал Михалч пёр ирхине ирех тӑр- 
са витрепе чупса каять — лешӗ пуҫтарса илме те 
ёлкёрнё иккен. Эх, тарӑхать вара ман хуҫа!

— Эс мӗнле правӑпа ҫын тислӗкне пухса ҫӳре- 
тӗн? — хаяррӑн ыйтать кандидатран.

— Ҫыннӑнне мар, кёсренне,— тет лешё.
— Вӑрӑ эсӗ! Ку тислӗк — манӑн!
— Епле сан пултӑр-ха вӑл?
— Эп ку кӗсре хуҫипе калаҫса татӑлнӑ!
— Контрактаци турӑн-им? Кӗсре тислӗкне пуҫтар- 

са тӑма договор ҫыртӑн-и?
— Хуть те мӗн тунӑ пултӑр, сан ӗҫ ҫук унта! Та- 

вай тислӗкне, халех пушат!
Кандидат памасть. Ман хуҫа вӑйпа туртса илме 

пикенет. Леш ӑна тӗртсе ярать. Укерет. Ку сиксе тӑ- 
рать те ӑна хӑлха чикки парать. Лешӗ хирӗҫ янклат- 
тарать. Пӗрре-иккӗ, виҫҫӗ-тӑваттӑ. Вырӑсла каласан, 
удар — контрудар. Иккӗшӗ те чӗп-чӗр юн пулаҫҫӗ ҫак- 
сем. Ҫапах та ман хуҫа ҫӗнтерет-ҫӗнтеретех... Кандидат 
витринчи тислӗке туртсах илет, пуш витрине кандидат 
пуҫӗ ҫине тӑхӑнтартса ярать. Анчах вӗсем кун ҫинчен 
никама та каламарӗҫ пулас, иккӗшӗ те ш ӑпӑртах пул- 
чӗҫ — ҫынсем пӗлсен, намӑса ӑҫта чикес? Чылайран 
тин пӗлтӗм: вӗсем ҫав кандидатпа иккӗшӗ пӗр чӗрӗк 
ӗҫсе «по-джентельменски» калаҫса татӑлнӑ — мӑшӑр- 
сӑр (нечетнӑй) кунсенче кӗсре пурлӑхне Михал Михалч 
пухать, мӑш ӑрлӑ (четнӑй) кунсенче — кандидат...

Т'ата тепре ҫавӑн пекех питӗ хытӑ тарӑхрӗ ман 
хуҫа.

Пӗррехинче Раиса Ивановна ӑна темле ҫыру пырса 
пачӗ. Месткомран ҫырса янӑ иккен... пенсионерсем 
пулсан та, профсоюз укҫи тӳлес пулать сирӗн, ҫичӗ 
уйӑхшӑн тӳлемен... Ҫав хута вуласа тухрӗ те Михал 
Михалч, тӑрук кив ҫӑпата тӗслӗ пулса кайрӗ, ӑна лӑр- 
лар! ҫурса тӑкрӗ.

— Эккей, укҫа шӑйӑрасшӑн манран! Тупнӑ ухмах! 
Кирлӗ мар мана нимӗнле профсоюз та! Ҫунса кайтӑр!

— Уйӑхне пилӗк пус кӑна-ҫке...— терӗ Раиса.
— Пулин! Пилёк пус — укҫа мар-им? Шалиш! Тӳ- 

леместӗп!..
Хулари пенсионерсен пуххине чӗнсе янӑ хута та 

ҫавӑн пекех урлӑ-пирлӗ ҫурса ывӑтрӗ:

ЗС'



— Ҫитет, хам ӗмӗрте пухусенче ларса сахал мар 
йӗм ҫӗтнӗ!

Анчах пахчара питӗ вӑйлӑ ӗҫлетчӗ вара, ӑна пы- 
тармалли ҫук. Ш ӑварать, кӑпкалатать, кашни ҫумку- 
рӑкне, пуҫне кӑларсанах, татса ывӑтать... Ҫимӗҫсем 
пулма пуҫласан — кашнине тыта-тыта пӑхать, шут- 
лать: миҫе помидор, улмуҫҫи ҫинче миҫе панулми...

Суяс мар, малтанхи ҫул тупӑш пысӑках пулмарӗ 
пирӗн, анчах кайранхи ҫулсенче ай-ай усси лайӑх пул- 
чӗ! Раиса Ивановна май уйӑхӗнчех укроп, симӗс сухан 
сутрӗ, унтан ҫӗр ҫырли, чие, хӑяр, помидор, панулми, 
кишӗр... Хӑйсем ҫиместчӗҫ те пулмалла, йӑлт пасара 
йӑтатчӗ. Укҫа! Капитал!

...Хура кӗркунне мана киле, хулана илсе кайрӗҫ. 
Ну, ыр куратӑп ӗнтӗ халь, хӗл каҫах улпут пек пурӑ- 
натӑп, тесеттӗм. Анчах ман пӳлӗме ҫынсем йышӑннӑ 
иккен — Раиса Ивановна такамсене хваттере янӑ. Ман 
пӳлӗме ҫеҫ мар, иккӗмӗш пӳлӗмне те,— хӑйсем пӗр пӳ- 
лӗмӗнче ҫеҫ юлнӑ. Чӑнах та, йытӑ пурнӑҫӗ пулчӗ вара 
манӑн, хӗлӗпех алӑк патӗнче выртса пурӑнтӑм. Ҫӑва 
тухсан, каллех пахчана илсе кайса кӑкарчӗҫ. Каллех 
Михал Михалчпа иксӗмӗр пурӑнма тытӑнтӑмӑр. Ана 
никам та кӑкарман ӗнтӗ, вӑл хӑй кӑкарӑнчӗ. Ман пек 
сӑнчӑрпа мар, ҫӑтлӑх пӑявӗпе кӑкарӑнса ларчӗ.

...Шеллетӗп эпӗ хамӑн хуҫана! Чӑн та, йытӑ пур- 
нӑҫӗ вӗт унӑн, пӗртте этем пурнӑҫӗ мар!



Хаклӑ кёрӳ'
Ёлӗк-авалтан пыракан йӑли ҫапла ӗнтӗ: палланӑ 

ҫынсем хуть те ӑҫта тӗл пулсан та, чӑн малтан пӗрне- 
пӗри ырлӑх-сывлӑх сунса ал параҫҫӗ, унтан вӗсем хуш- 
шинче ак ҫакӑн евӗрлӗрех кӗске кӑна калаҫу пулса 
иртет: I

— Мӗнле пурӑнкалатӑр, Пет Петрович? Курманни 
нумай пулать...

— Чиперех-ха. Хӑвӑр мӗнле, Еххим Еххимч?
— Эпир те аванах пурӑнатпӑр-ха. Ёҫлетпӗр, ҫӑ- 

кӑр чӑмлатпӑр. Арӑм йӗкӗреш ача туса парса савӑн- 
тарчӗ.

— Пит аван, пит аван! Сывлӑхӑр мӗнлерех тата?
— Вӑл енчен те аптрамастӑп-ха. Иртнӗ эрнере кӑ- 

вапа тӗлне ӳпне ҫӑпаи тухса ларнипе асапланнӑччӗ 
те, халь вӑл ш ӑтса юхрӗ ӗнтӗ. Санӑн хӑвӑн сывлӑху 
епле?

— Мана... пыр ярӑнни ҫеҫ аптраткалать, урӑх ним 
пирки те ӳпкелешместӗп.



— Ну, ку чире ӑна часах пётерме пулать, ун валли 
эппин, васкатӑп. Иртсе ҫӳренӗ чух кӗрсе тухӑр!

— Вӑл ҫапла-ха, вӑл — тёрёс... Ну, сыв пул-ха, 
эмелне рецептсӑрах параҫҫӗ!

— Хӑвӑр та ан манӑр пире...
Ҫакӑн хыҫҫӑн туссем уйрӑлаҫҫӗ те тепӗр минутран 

хӑйсем мӗн^инчен калаҫнине те манса каяҫҫӗ, мӗншӗн 
тесен кун каҫиччен мӑн хулара ун пек тӗлпулусем 
темӗн чухлех пулма пултараҫҫӗ. Астуса ил-ха эсӗ ка- 
мӑн-камӑн арӑмӗ йӗкӗреш ҫуратнине, кам-кам холо­
дильник е телевизор туяннине, Сочине е Кувшинкӑна 
кайса килнине, вытрезвительте выртса тухнине... 
Вёсене пурне те астума сахалтан та така хуранӗ пысӑ- 
кӑш  пуҫ кирлӗ вӗт!..

Нумаях пулмасть Конон Иванч Петрушкина Атӑл 
хӗрринче ӑнсӑртран тӗл пулсан, пирӗн хушӑра та ҫа- 
вӑн пекрех стандартлӑ калаҫу пуҫланчӗ —- мӗнле те 
епле, анчах та часах сӑмах-юмах шаларах кӗрсе кайрӗ 
те, ӑна вара эпӗ питӗ лайӑх астуса юлтӑм.

Конон Иванча эпӗ нумайранпа пӗлетӗп. Вӑрҫӑра та 
пӗр хушӑ пӗрле пулнӑччӗ. Хурламалла ҫын мар вӑл. 
Сӑпайлӑ, лӑпкӑ, ӗҫчен. Пӗрмаях суту-илӳре ӗҫлет пу­
лин те, следователь е прокурор умӗнче пёрре те тар- 
ласа тӑман-ха. Анчах арӑмӗ вара... Мёнле каласа 
парас-ши сире унӑн арӑмӗ ҫинчен? Эсир Николай 
Васильевич Гоголён «Ревизорне» вуланах ёнтё, сцена 
ҫинче те пёрре кӑна мар курнӑ-и, тен. Ҫавӑнти город­
ничий, леш Сквозник-Дмухановский арӑмне астӑва- 
тӑр-и? Епле вӑл унта, хӑйӗн хӗрӗпе тупӑша-тупӑшах, 
Хлестакова хӑйне юраттарасшӑн тӑрӑшать, э? Конон 
Иванчӑн арӑмӗ, чип-чипер чӑваш Тарйинчен француз- 
ла Дора пулса тӑнӑскер, шӑп ҫавӑн йышши чӗрчун. 
Шутсӑр ватӑласшӑн мар, эсрелӗ! Кашни виҫӗ ҫултах 
паспортне улӑштарса тӑрать,— юриех ҫухатнӑ пек тӑ- 
вать те, тивӗҫлӗ штраф тӳлесе, ҫӗннине илет. Мӗн пир- 
ки ун пек хӑтланать, тетӗр-и? Ара, кашнинчех хӑй 
хӑш  ҫулта ҫуралнине улӑштарса ҫыртарать иккен. 
Ҫулӗсене чакарттарса пырать!.. Ҫут тӗнчере пӗрремӗш 
тӗнче вӑрҫи пуҫланнӑ ҫул пурӑнма тытӑннӑскер, 
юлашки паспорт тӑрӑх ҫав Тарье-Дора халь 1925 ҫул- 
та ҫуралнӑ пек курӑнать...

Пӗр сӑмахпа каласан — пултарать! Упӑшкине вӑл 
килте иккӗшӗ кӑна пулнӑ чух та, ҫынсем умӗнче те 
питех ҫӑвар уҫтармасть.



— Ан палка эсӗ, шӗпӗн! Такам хӑлхана чикет пуль 
сан сӑмаххуна! — тесе урипе пёррех тапать те куша- 
кӑнни пек симӗс куҫӗсемпе вӗтсе илет ҫеҫ.

Тӗрӗссипе, упӑшкине «шёпён» тесе ят пама сӑлтавӗ 
те пур ӗнтӗ унӑн, мёншён тесен Тарье-Дора Конон 
Иванчран сахалтан та пёр икё шит ҫӳллӗ, анлӑшӗпе 
виҫӗ хут сарлакарах пуль. Центнера яхӑн туртакан 
хӗрарӑм мён калӑпӑш  пулассине эсир хӑвӑрах чухла- 
малла.

Анчах эпё кӑш тах аяккалла пӑрӑнса кайрӑм пу- 
лас. Манӑн сире Конон Иванч ҫинчен каласа кӑтарт- 
малла вёт-ха...

Ҫапла, эпё унпа нумаях пулмасть Атӑл хёрринче 
тёл пултдм. Тин ҫеҫ тутлӑ апат ҫисе тухнӑ пӗр-пӗр вӑй- 
питти пенсионер пекех, вӑл кӑкрипе ҫыран хӗрринчи 
эрешлӗ чул хӳме — балюстрада — ҫумне тайӑннӑ та, 
А тӑл леш еннелле ним тӗлсӗр пӑхса, пирус мӑкӑрлан- 
тарса тӑратчӗ.

— Сывӑ-и? Мӗнле пурнан, тусӑм?
— Тавтапуҫ, сывах-ха, чиперех пурӑнкалатӑп...
Анчах эпӗ унӑн кив ш ӑналӑк тӗслӗ пулса кайнӑ

сӑн-питне, ш алалла чышса кӗртнӗ пекех путса ларнӑ 
куҫӗсене, тулалла хирӗнсе тухнӑ янах шӑммисене кур- 
тӑм та, тӳрех унӑн пурнӑҫӗ юлашки вӑхӑтра ытла тут- 
лах пулманнине тавҫӑрса илтӗм.

— Чирлемен пулӗ те эс, Конон Иванч?
— Ҫук...
— Мён, эппин, тата... кӑшт улшӑннӑ пек? Хуйхӑ- 

суйхӑ пулчӗ-им?
Конон Иванч, ывӑннӑ ват лаша пекех хашш! сыв- 

ласа, ҫунса пӗтнӗ пирусне сурса пӑрахрӗ те ҫавӑнтах 
ҫӗннине хыпса тивертрӗ.

— Чим-ха, Конон Иванч, эсӗ туртмастӑнччӗ вӗт-ха? 
Иксӗмӗр вӑрҫӑран таврӑнсан тепӗр куннех пӑрах- 
нӑччӗ!

— Ку пурнӑҫпа чӗлӗм туртма мар, ӗҫме те тытӑ- 
нӑн...— каллех хашлатса илчӗ вӑл.

— Мён пулчӗ вара ун пекех?
— Пулчӗ ҫав мӗн пулмалли. Ёмӗр асӑнмалӑх пул- 

чӗ! Юрать, саккунӗсем лайӑх халь пирӗн. Атту пулсан, 
татах тем курмаллаччӗ-ха...

Эпир ҫыран хӗррипе тӑварах кайса сак ҫине лар- 
тӑмӑр. Вара, эпӗ ҫине тӑрсах ыйтман пулин те, вӑл 
хӑйӗн килӗнче мён пулса иртнине, сӑнран мӗншӗн



ҫакӑн пек ӳкнине каласа пачӗ. Чунӗ кӳтсе ҫитнипё 
унӑн хӑйӗн те пӗр-пӗр ҫывӑх ҫынна пӗтӗмпех каласа 
парасси килнӗ пулмалла ҫав.

Х урлӑхлӑ пулчӗ унӑн калавӗ, анчах те Конон 
Иванч пурнӑҫра пур чух та хаваслӑ, шӳт тума юрата- 
кан ҫын пулнӑ пирки, те халь ӗнтӗ хуйхи-суйхи кӑш- 
тах иртсе кайнипе, ӑна итленё май кулмасӑр та тӳсей- 
мерём эпё...

— Ман ҫемьене пёлетён вёт-ха эсё,— тесе пуҫларӗ 
Конон,— виҫҫӗн кӑна пурӑнатпӑр эпир. Кӗлетке пӑсӑ- 
лать тесе, ман арӑм пёр ача ҫуратнӑ хыҫҫӑн урӑх 
тӑвасшӑн пулмарӗ. Ну... ҫамрӑк чухне пӗр-икӗ ҫул 
театрта актриса пекки те, унтан парикмахерскинче 
ӗҫсӗр аптранӑ майрасен чӗрнисене хӑйраса сӑрлакан- 
ни, леш маникюрша тени те, пӗр хушӑ ресторанра 
«метрдотель» — официанткӑсен пуҫлӑхӗ те пулса кур- 
нӑскер, хӑйне яланах шутсӑр культурӑллӑ ҫын вырӑн- 
не шутласа пурӑнчӗ...

— А ма, Дора Петровна, чӑнах та, культурӑллӑ 
хӗрарӑм пек туйӑнать мана...— пӳлме тӑтӑм эпӗ.

— Э-эх, туйӑнать кӑна ҫав! — ал сулчӗ вӑл.— 
Ҫиелтен пӑхсан, питӗ лайӑх: тумланма пӗлет, сӑрлан- 
ма ӑста, унтан яланах чи ҫӗнӗ йышши духи шӑрши кӗ- 
рет, ҫынсем ӑслӑ сӑмахсем калаҫнӑ чух та ҫӑварне 
шыв сыпнӑ пек тӑмасть, палкать, анчах та хӑй вӑл 
букварь хыҫҫӑн виҫӗ кёнеке вуласа тухман вӗт! — Ко­
нон Иванч мана темшӗн айӑпласа вӑрҫнӑ пекех калаҫ- 
ма пуҫларӗ.— Мён чухлӗ тертлентӗм пуль эп унпа, мӗн 
чухлӗ вӗрентме тӑрӑшрӑм пуль, тӗрлӗ курссене те выр- 
наҫтарса пӑхрӑм, кружоксене ҫӳреме те хистерӗм — 
ним усси те пулмарӗ, веҫех харама кайрӗ. А ча пулман 
пулсан, эп унтан тахҫанах уйрӑлнӑ пулӑттӑм, анчах 
ачана телейсӗр тӑлӑх тӑвас килмерӗ. Питӗ шутсӑр 
юрататтӑм э п . ӑна! Ҫавӑнпа тӳссе пурӑнтӑм. Анчах 
ачине те ҫынсем пек йӗркеллӗ ӑстӑн парса ӳстересси 
пулмарӗ... Тарье ӑна мӗн пӗчӗкренпех хӑй аллине ҫа- 
вӑрса илчӗ те мана ҫывӑха та ямарӗ. Эп — мужик, 
ачана ним лайӑххине те вӗрентме пултараймастӑп 
имӗш, ҫитменнине, манран яланах е краҫҫын, е ҫӗрӗк 
пулӑ шӑрши кӗрет (тавар базинче ӗҫлетӗп-ҫке-ха!). 
Пуҫлӑхсем хушнипе манӑн тата пӗр виҫӗ ҫул хушши 
района кайса ӗҫлемелле пулчӗ,— ун чух, ачана ялта 
усрама пултараймастӑп тесе, Тарье вырӑнтан хускал- 
марӗ, вӗсем ачапа иккӗшех хулара пурӑнчӗҫ.



«Ленӑна эпё сансӑрах пит лайӑх воспитани парса 
ҫын тӑватӑп, эс мана укҫа ытларах илсе килсе пар 
кӑна!» — тетчӗ вӑл кашнинчех.

Воспитани панӑ вара вӑл хӗрачана, ҫын тунӑ,— 
хӑй каларӑш , ҫырлахтӑр турӑ! А ча мар, фарфортан 
тунӑ пукане ӳстернӗ. Ансӑртран такӑнса ӳксенех чёл- 
пар ванса кайма пултарать! Ятне те улӑштарнӑ вӗт эп 
килте ҫук чух: Ленӑран, Еленӑран темле Элла туса 
хунӑ. Чӑваш  мар топпер, француз! Хӑйне те Тарье 
вырӑнне Дора тетерет те-ха вӑл...

П аллах ӗнтӗ, хӗрачана нимӗнле ӗҫе те хӑнӑхтар- 
ман. Музыка шкулне ҫӳрет-ҫке, рояль калама вӗренет, 
епле-ха ӗҫлеме юратӑр ӑна? Ҫинҫе пӳрнисем хытса 
ларма пултараҫҫӗ мар-и!.. Ш култа та вара... мӗн ка- 
ласси пур! Тройкӑсемпе, час-часах двойкӑсемпе, мак- 
ра-макра, чирлени ҫинчен палланӑ тухтӑрсенчен 
справкӑсем илкелесе, класран класа аран-аран куҫка- 
ласа пынӑ. Эп районран каялла таврӑнса пынӑ ҫул 
унӑн вуннӑмӗш класа куҫмаллаччӗ, анчах ӑна тӑххӑр- 
мӗшӗнчех хӑварчӗҫ. Пӗр класра икӗ ҫул ларнинчен те 
усеиех пулмарӗ, мӗншӗн тесен кашни каҫ, пӗр кун 
сиктермесӗр, танцине чупатчӗ. «Кӗҫӗр пирӗн кружок 
пулать», «паян эпир репетици тӑватпӑр» тесе тухса 
каять те — ан кёт вара ӑна!.. Эпё кун пирки арӑма 
калакалам а тӑтӑм, кун пекех ҫӳресен, темрен тем ан 
пултӑр, ташши ниҫта та тармӗ-ха вёл, малтан чипер 
йёркеллё вёренсе пётерес пулать тесшён пултём, анчах 
мана вёл ҫӑвар та уҫтармарӗ.

Ну, аран-аран, унтан-кунтан сыпёнтаркаласа, пирён 
хёр вунё класс пӗтерчӗ. Ҫав ятпа амёшё ун валли пёр 
купа парне, тем шуйттанё те илсе тултарнӑччӗ! Укҫи 
ш ёпах пурччё пирён ун чухне, ялта юлашки ҫулсенче 
пёр-пёччен пурённё атте вилсе кайрё те, эпё унён кил- 
ҫуртне сутса килтӗм, кив укҫапа хёрёх пин пачӗҫ. 
Тарье вёл укҫана тӳрех хӑйӗн перекет кӗнеки ҫине 
хучӗ те мана тӗсне те кӑтартмарӗ, веҫех хӑй пӗлнӗ пек 
салатрӗ, хам валли эпё пёр сӑмса тутри те туянай- 
марӑм...

Илсе пычӗ пирён хёр аттестат. Мана кӑтартасшӑн 
та мар, амӑшӗпе иккӗшӗ ӑна тӳрех комода питӗрсе 
хума тытӑнчӗҫ. Ҫапах та эп ӑна вӑйпа тенӗ пекех 
тытса илтӗм те — ман ҫамка ҫине нимӗҫ пӑрҫи пек 
шултра тар тапса тухрӗ.



— Ай-уй, ҫара тройкӑсем кӑна-ҫке санӑн, хӗ- 
рӗм?..— йынӑшсах ятӑм эпӗ.

— А мӗн, япӑх-им? — пӗкӗ пек куҫ харшисене 
ҫӗклесе, чалӑшшӑн пӑхса илчӗ ман ҫине Элла.

— Мухтанмаллах мар...
-г- Пӗлместӗн эсӗ нимӗн те! Ку чухне тройка чи 

лайӑх отметка шутланать. Ӑна «международнӑй» 
теҫҫӗ!..

— Ҫапах та, ӑҫта та пулин вӗренме кӗрес пулсан, 
кӑтартма та намӑс вӗт-ха...

Эп ҫапла каланине илтсенех, Тарье бомба пек ҫу- 
рӑлса кайрӗ.

— Мӗн намӑсӗ? Мӗнле намӑс? Ш култан кӑларса 
яман вӗт ӑна, вӗренсе тухнӑ вӑл! Йытӑ хӳри кирлӗ-им 
тата сана? Сурнӑ эп отметкӑсем ҫине — виҫҫӗ-и унта, 
пиллӗк-и, саккӑр-и, маншӑн пурӗпӗр! Аттестачӗ пул- 
тар! Тӑп-тӑр ухмахах ҫав эсӗ... Ачашӑн савӑнас вы- 
рӑнне ӑна кӳрентерсе тӑратӑн! Парӑп акӑ пёрре туту 
урлӑ...— аллинчи йӗпе алшӑллипе хӑмсарса илчӗ вӑл.

Тек чӗнмерӗм вара, ытла чӗрре кӗрсе кайиччен хӑ- 
вӑртрах тухса шӑвӑнтӑм. Аттестат пирки урӑх ҫӑвар 
та уҫмарӑм...

Ш кула ҫӳреме пӑрахнӑ хыҫҫӑн ик-виҫ кунтанах 
Элла хӑйӗн ал туни хулӑнӑш, тикӗт пек йӑм-хура ик 
ҫивӗтне кастарнӑ та, юлашки ҫӳҫне сап-сарӑ сӑрлат- 
тарса, ӗнси ҫинелле юпах тиха хӳри пек мӑкӑртса ху- 
нӑ. Чӗре ҫурӑлсах каятчӗ ҫакна курсан, анчах... шар- 
ламарӑм. Касса ывӑтнӑ ҫӳҫе пурпӗрех сыпаймастӑн 
халь тин!

Хӑй вара ҫу каҫипех пёрре те килте лармарӗ. Кӑн- 
тӑрла Атӑл леш енче, пляжра, вӗри хӑйӑр ҫинче ӳп- 
пӗн-питтӗн йӑваланса хӗртӗнет, каҫхине кинора та 
ташӑра. Пёр нимӗн те тумарӗ ҫу каҫа, урай та шӑлса 
тухмарӗ, хӑйӗн кӗпи-йӗмне те пёрре тытса ҫумарӗ. Хӑш 
чухне Тарьене хӑйне хӗрхеннӗ пек пулсах калака- 
латтӑм :

— Ма, ара, ҫав Эллӑна пӗр ӗҫ те хушмастӑн, йывӑр 
вӗт-ха сана...

Анчах ун пек каланӑш ӑн хамах лекетчӗ..
— Сан ӗҫ ҫук унта, ват ухмах! Ачи ахаль те вун- 

пӗр ҫул лӑш  курмасӑр вӗренчӗ, унӑн нервисем те веҫ 
пӑсӑлса пӗтнӗ. Халь кантӑр ӗнтӗ, вӑй илтӗр, килте мӗн 
тумаллине эпӗ пӗтӗмпех хам тӑватӑп, ӗҫрен хӑракан 
ҫын мар! Эс ан хутшӑн кирлӗ мар ҫӗре!..



Мӗн калӑн ҫавӑн хыҫҫӑн? Анчах сисеттӗм эпӗ: 
кӗпи-йӗмне те, урайне те Тарье эпё килте ҫук чухне 
темле хӗрарӑмсене тара тытса ҫутаратчӗ, эп таврӑнсан 
вара: ах, ывӑнтӑм, ах, пӗтӗм ҫанҫурӑм ыратать, тесе 
выртатчӗ. Атте кил-ҫуртне сутса тунӑ укҫа пулнӑ-ҫке- 
ха пирён...

Кӗр енне Зллӑпа пӗрле вӗренсе тухнӑ ҫамрӑксем 
унталла-кунталла хускалма пуҫларӗҫ. Пёрисем вёрен- 
ме каясш ӑн тӑрӑшаҫҫӗ, теприсем ӗҫе вырнаҫасшӑн. 
Пирён килте — шӑпӑрт. Эп те, тарӑхни-мӗнӗпе, чёнмес- 
тӗп, мён тӑваҫҫӗ-ха кусем тетӗп. Ҫитменнине, пирён 
хёр аслӑ шкул ҫывӑхне те пыма пултарас ҫуккине пёл- 
се тӑраттӑм та пӑшӑрхансах каймастӑм пит. Анчах 
амӑшӗпе хӗрӗ хӑнк та тумаҫҫӗ, ӗмӗр-ӗмӗрех ҫапла пу- 
рӑнасш ӑн пулас.

Ю лашкинчен ҫапах та тӳсеймерӗм — пёрре, Элла 
килте ҫук чухне, хваттер алӑкне питёрсех, Тарьепе 
сӑмах пуҫларӑм.

— Ну, юратнӑ та хаклӑ Дора Петровна, мён тӑвӑ- 
пӑр ӗнтӗ малашне?

— Мён пирки мӑкӑртататӑн ҫак эс? — ыйтрӗ вӑл.
— Хамӑрӑн хёр ҫинчен калатӑп...
— Мён калаҫмалли пур ун ҫинчен? — тӗлӗннӗ пек 

пулчё Тарье.— Чиперех пурӑнать-иҫ? Тав турра, ни 
чирлемест, ни ячӗ пӑсӑлман... Тата мён кирлё сана?

— Ара, унран ҫын тӑвас пулать вёт-ха!
— Вӑл халь те тискер кайӑк мар пуль? Пичӗ-куҫӗ- 

пе те, станёпе те хитре, хуть малтан, хуть кайран 
пӑх — ытармалла мар, пёр тумлам шывпа ҫӑтса ямал- 
ла, теҫҫӗ ҫынсем. Кашнинех тур патӑрччӗ ун пек пул- 
ма, ахальтен мар тантӑшӗсем пурте ӑмсанса кӗвӗҫеҫҫӗ 
ӑна...

— Ҫын хитре пулнипех унӑн хырӑмӗ тӑранмасть- 
ҫке! Ёҫлеме вырнаҫтарасчӗ ӑна ӑҫта та пулин. Хӑвах 
пӗлетӗн, унпа пӗрле вӗреннисенчен хӑшӗсем тӗрлӗ 
шкулсене кӗчӗҫ, кӗрейменнисем ӗҫе вырнаҫрӗҫ, тепри­
сем Печорӑпа Братск таранах кайса пӗтрӗҫ...

Эп ҫапла каласан, Тарье сасартӑк хӑйӗн пырне пы- 
сӑк пулӑ шӑмми тирӗнсе ларнӑ пекех чыхӑнса илчӗ.

— А-ав, мӗн ҫинчен ҫӗр ҫывӑрмасӑр шухӑшласа 
пурӑнатӑн иккен эсӗ! — терӗ вӑл унтан ш ӑл витӗр.— 
Сана пӗртен-пӗр ачу йӑлӑхтарса ҫитерчӗ иккен? Эс 
ӑна, куҫран ҫухалтӑр тесе, килтен хӑваласа ярасшӑн, 
ҫапла-и?



Симӗс куҫӗсене ҫутӑлтарса, вӑл ман паталла утма 
пуҫларӗ. Кунтан ырри нимех те пулас ҫуккине пӗлсе, 
вӑл ман ҫинелле пынӑ май эпӗ каялла чакма ты- 
тӑнтӑм...

— Уншӑн мар, эс чипер калаҫ-ха, хӑйӗн тӑван ачи 
ҫинӗ ҫӑкӑра кам шутлать, ӑна кам килтен хӑваласа 
яма тӑрӑшать? — терӗм.

— Мён тата апла пулсан, мӗн ҫитмест сана?! — 
ҫухӑрса ячӗ Тарье.

— Калатӑп-ҫке, ара, манӑн ӑна пӗр-пӗр ӗҫе хӑнӑх- 
тарса хӑй тӗллӗн пурӑнма пултаракан, усӑллӑ ҫын тӑ- 
вас килет...

— Ахаль те пулнӑ ӗнтӗ, эс вӗрентмесӗрех! Ҫитет 
ӑна кун чухлӗ ҫын пулнипе! Ан хӑра, выҫсах вилмӗ, 
сан ҫӑкруна та нумаях ҫисе пурӑнмӗ. Унашкал сӑн- 
питпе ӑна пӗр-пӗр счетовод мар, полковник та, инже­
нер та, даже писатель те антӑхса кайсах качча илме 
пултарать, пӗлетӗн-и эс ҫавна, тӑм писмен!..

А кӑ мӗнлерех план-программа пулнӑ иккен манӑн 
ытарайми мӑшӑрӑн! Вал хамӑрӑн хӗре пысӑкрах укҫа 
илекен ҫын ӗнси ҫине лартса ярасси ҫинчен кӑна 
ӗмӗтленнӗ.

— Элла хӑй те ҫавӑн пек шутлать-и вара? — та- 
рӑхса ыйтрӑм эпӗ.

— Хӗрӗ амӑшне ӑнланатех ӗнтӗ! — татса хучӗ 
Тарье.— Мӗнле хӗрӗн ватта юлас килтӗр?

— Апла пулсан, хӑвӑрӑнне хӑвӑр пӗлёр, анчах 
кайран-малтан мана ӳпкелешнӗ ан пултӑр,— ал сул- 
тӑм эпӗ.

Ну... пурӑнатпӑр хайхискер. Нимӗнле улшӑнусем 
те ҫук пирён. Эп хам яланах ӗҫре, амӑшӗпе хӗрӗ — 
килте. Тем тӑваҫҫӗ вӗсем, пӗлместӗп. Анчах Элла каш- 
ни эрнере тенӗ пекех ҫӗнӗ модӑллӑ платьесем тӑхӑнса 
тухса кайни куҫа курӑнать. Приданӑй хатӗрлеҫҫӗ пул- 
малла.

Хӗле кӗрсен, пирён пата час-часах Володька ятлӑ 
йӗкӗт ҫӳреме пуҫларӗ. Ш култан вӑл пирӗн Эллӑран 
пӗр ҫул малтан вӗренсе тухнӑччӗ. Ашшӗ ҫук унӑн, вӑр- 
ҫӑра темиҫе те аманнӑ пирки чирлесе вилнӗ, амӑш ӗ— 
шкулти техничка кӑна. Анчах ҫавӑн пек чухӑн ҫемье- 
сенчи ачасем луччӑ лайӑх вӗренеҫҫӗ. Ҫак Володька та 
шкултан ылтӑн медальпех вӗренсе тухнӑ, анчах та, 
ҫемьене пулӑш акан ҫук тесе, малалла вӗренме кайман, 
завода кӗнӗ те виҫ-тӑват уйӑхранах пит ӑста слесарь



пулса тӑнӑ. Ҫав вӑхӑтрах хӑй политехнически инсти­
тута заочно вӗренме вырнаҫнӑ. Аван ача ӗнтӗ, кала- 
малли те ҫук.

Ҫӳрет те ҫӳрет ҫакӑ. Сисетӗп ӗнтӗ — Эллӑна юрат- 
са пӑрахнӑ, ун ҫине яланах кушак ҫу ҫине пӑхнӑ пек 
пӑхать, тем парӗччӗ уншӑн. Анчах та манӑн прима- 
доннӑсем — амӑшӗпе хӗрӗ те — ҫав качча арҫын вы- 
рӑнне те хумастчӗҫ пулмалла. Элли ялан епле те пу­
лин тӑрӑхлама тӑрӑш атчӗ унран, амӑшӗ пӗрмай ӗҫ 
хушатчӗ.

— Эй, слесарь, пирӗн ҫавӑнта кран пӑсӑлма пуҫ- 
ланӑ, юса-ха! Володька, леш пӳлӗмре выключатель 
ӗҫлемест, тӳрлет-ха! Туалетра шыв каймасть, тӗрӗс- 
ле-ха, мён унта?

Тепри пулсан, куншӑн ҫилленме те пӑхнӑ пулӗ- 
ччӗ,— хёр патне килнӗ вӗт-ха вӑл, уборнӑй ӗҫленипе 
ӗҫлеменнине тӗрӗслеме мар,— анчах Володя Тарье 
хушнисене хаваслансах, туххӑм тенӗ пек туса хуратчӗ. 
Пулас хуняма карчӑкне юрас килнӗ пуль ҫав!

Эллӑпа иккӗшӗ хӗлӗпех пӗрле ҫӳрерӗҫ ӗнтӗ — кино- 
на, театра, концертсене. Ш атах каччин укҫипе. Володя 
ман хӗре пырса илсе тухса каять, кайран килех кёртсе 
хӑварать, питӗ шутсӑр йӗркеллӗ. Эп ӗнтӗ кусен чӑнах 
та ӗҫсем ӑнса пыраҫҫӗ, тен, часах туй та тумалла пу- 
лать-и тесе шутлама пуҫласаттӑм...

Ҫук, пулаймарӗ! Мӗншӗн, тетӗн-и?
Пӗтӗмпех ҫав эсремет «фуги-бугисем» пӑсса хучӗҫ.
Ҫуркунне, йывӑҫсем пирвайхи ешӗл ҫулҫӑсем кӑ- 

ларсанах, хулари паркра нимрен малтан танцплощад­
ка кӗрлеме тытӑнать вӗт-ха, хула Совечӗ хӑйӗн хӗл ка- 
ҫа хавш анӑ бюджетне тӗреклетме тӑрӑшать. Кашни 
каҫ, пӗр улт-ҫич сехетсенчен пуҫласа ҫур ҫӗрчченех, 
унта ӗҫсӗр аптранӑ яшсемпе хӗрсем хӑйсен пушмак 
тӗпӗсемпе урай хӑмисене хыраҫҫӗ,— чӑш ӑл-чӑшӑл, йӑ- 
кӑш -йӑкӑш... Вӗсенчен нумайӑшне эсӗ ҫӑкӑр ан ҫитер 
те — таш лама пар!

Манӑн пӗртен-пӗр хӗрӗм Элла та пуринчен ытла 
пуҫпа мар, урисемпе ӗҫлеме юратакан чӗрчунсен ӑрат- 
тинченех пулнӑ ҫав. Ташӑ площадки уҫсанах вӑл унта 
чупма тытӑннӑ... Малтанах вӑл хӑйӗнпе пӗрле Во- 
лодьӑна та илсе кайнӑ-мӗн, анчах лешин унта ҫурӑмӗ- 
пе карлӑка кӑна тӗкӗлесе тӑмалла пулнӑ — вӑл таш­
лама пӗлмен. Элла вара ытти каччӑсемпе таш ланӑ — 
пӗринпе, тепринпе, пиллӗкӗмӗшӗпе, вуннӑмӗшӗпе,—



Володя ҫӑв-ҫавах йӗтем юпи пек тӑнӑ. Хӑвах чухла- 
малла: енчен те эс юратнӑ хӗре хӑвӑн умӑнтах урӑх- 
хисем ыталаса илсе ҫавӑраҫҫӗ, ташланӑ чух тата ӑна 
хӑлхаран пӑшӑлтатса тем калаҫҫӗ-тӗк, санӑн кӑмӑлу 
мӗнлерех пулса кайӗ? Чӗрӳ мӗнле тӳсӗ?

Лешсем, таш ӑ площадкинчи архарсем (архар тесе 
тискер такасене калаҫҫӗ, илтнӗ пуль...) ташласа пӗ- 
терсен те, Эллӑран хӑпасшӑнах пулман курӑнать. Унпа 
юнашар пырса тӑнӑ, ӑна киле ӑсатса ярасшӑн ҫулӑх- 
нӑ... Паллах, Володя чӗрине ку питӗ хытӑ пырса тив- 
нӗ. Вара, вӑл площадкӑна ҫӳреме пач пӑрахнӑ.

Анчах Элла куншӑн ним чухлӗ те хуйхӑрман. Во­
лодя пек мар «чаплӑ» каччӑсем явӑнма тытӑннӑ ун 
тавра — леш-хайхисем, тӑрна ураллисем, асар-писер 
тӗрӗллӗ кӗпеллисем, упӑтеллӗ галстуклисем, ҫӳҫӗсене 
арӑслан ҫилхи пек ӳстерсе янисем, янахӗсем тавра 
басмачсенни пек сухал ҫитӗнтернисем. Ну, стилягӑсем, 
эппин, пижонсем, тӗрлӗ-мӗрлӗ жоржик-моржиксем, 
хӑйсем ниҫта ӗҫлемесӗр ашшӗ-амӑшӗсен енчӗкне ӗмсе 
пурӑнакансем, хальхи йышши сӑвӑссем!

Володя пирён пата киле пыма та пӑрахрӗ.
— Ма курӑнмасть ҫав ача, таҫта урӑх хулана куҫ- 

са кайман-и вӑл? — юриех ыйтрӑм та пӗррехинче 
Эллӑран, вӑл, тутине мӑкӑртса, мӑртлатса ҫеҫ илчӗ.

— Эпӗ мӗн, унӑн хуралҫи мар пуль?
— Ара, эсир унпа туслӑччӗ те-ха...
— Тем тума кирлё пуль мана ун пек моммо!
— Мӗнле ӑнланмалла куна? Чӑваш ла куҫарса 

кала-ха.
— Ну, ҫулламан пӑру, эппин.
— Мёншён ун пекех тиркетӗн-ха чип-чипер ҫынна?
— Ҫирӗм ҫула ҫитнӗ хӑй, анчах пӗр ташӑ та пӗл- 

мест — каччӑ-и вӑл? Арҫын теме те ҫук ӑна: чӗлӗм 
те туртмасть, чи йӑваш эрех те ӗҫеймест!

— Эппин, эсир халӗ ҫынна вӑл урисене упӑтелле 
апла-капла кукӑртма, пирус мӑкӑрлантарма, ҫӑвартан 
каялла тухиччен эрех пехлеме пултарнине шута илсе 
кӑна хаклатӑр?! — ҫилленсе кайрӑм эпӗ.

— Культура вӑл, атте! — куҫӗсемпе мана пӗтерсе 
хураслах ҫунтарса илчӗ те Элла, ҫӗлен пек авкаланса, 
хулпуҫҫийӗсене вылятса тухса кайрӗ.

«Культура... культура...» янраса тӑчӗ ман хӑлхара.
— Аҫтан шуйттанӗнчен, хӑш  ҫӗршыври хупахсен- 

чен килсе кӗчӗ-ши пирён пата ку упӑте «культури»! —



тарӑхса вӑрҫрӑм эп хам ӑшӑмра. Чӗре ыратсах кайрӗ 
манӑн, анчах тепӗр виҫ-тӑват кунтан вӑл ҫурӑлса каяс 
патнех ҫитрӗ. Инфаркт лулассинчен ӑнсӑртран ҫеҫ хӑ- 
тӑлса юлтӑм пулмалла...

Ш ӑл ыратнӑ пирки эпӗ ӗҫ вӑхӑтӗнчех поликлини- 
кӑна кайсаттӑм. Хайхи, шӑл кӑларттарса тухрӑм та, 
кинотеатр енчен пёр мотороллер лӑкӑртатса хӑпарни- 
не курах кайрӑм. Руле темле сап-сарӑ та сип-симёс, 
куҫа йӑмӑхтармалла ула-чӑла кӗске кӗпе тӑхӑннӑ сти- 
ляж ка тытса пырать, ун хыҫӗнче, ӑна пилӗкӗнчен 
ҫатӑрах ыталаса... ман хёр, ман Элла ларать! Тӳрех 
пӗтӗм ҫанҫурӑм ҫӳҫенсе илчӗ...

— Элла! Эллочка-а! — мӗн вӑй ҫитнӗ таран кӑш- 
кӑртӑм эпӗ. Манӑн ӑна ҫав самантрах антарса хӑварас 
килчӗ. Анчах вӑл мана курсанах пӗр самантлӑха 
каччине ыталама пӑрахса аллине ҫӗклерӗ те. пӳрни- 
сене вӗл-вӗл-вӗл хускатса илчӗ. Сывӑ пул, чипер юл, 
тени пулчӗ ӗнтӗ ку...

Киле йӗп-йӗпе тарласа чупса ҫитрӗм...
— Хӗрӳ ӑҫта санӑн, пӗлетӗн-и? — тӳрех кӑшкӑр- 

тӑм Тарьене.
— Пӗлместӗп,— тет.— Нумай пулмасть ҫывӑрса 

тӑрса чей ӗҫкелерӗ те тумланса тухса кайрӗ...
— Пӗлместӗн, эппин? Анчах та эп пӗлетӗп! Каш- 

кар тытса кайнӑ ӑна!
— Мӗнле каш кӑр? Ан лӑпӑртат, ухмах пуҫупа эс 

тем те калӑн... Ай ӑҫта та пулйн черкке тӗлне пул- 
тӑн-и? Кил-ха, сывла-ха ман ҫине...

Ку вара мана тата ытларах тарӑхтарса ячӗ.
— Сан хӗре пӗр упӑте Етӗрне ҫулӗ тӑрӑх леш кача- 

ка таки пек машинӑпа вӑрмана илсе кайрӗ, пӗлетӗн-и. 
ҫавна, тухатмӑш?

— Илсе кайрӗ пулсан, мӗнех вара уншӑн? — хӑнк 
та тумарӗ Тарье.— Чечек пухма кайрӗҫ пуль, ҫамрӑк- 
сем чечек юратаҫҫӗ...

— Чечек, чечек! — сӗтел ҫине ҫапсах кӑш кӑртӑм 
эпӗ.— Пӗлетӗп эпӗ вӑл чечексене!.. Пӗлтӗр авӑ Малин- 
кинсен хӗрне те пёр прохвост ҫӑвӗпех ащшӗн «Москви- 
чӗпе» катаччи чуптарчӗ-чуптарчӗ те, кайран хӗрӗ 
еплерех чечек илсе пычӗ амӑшӗ патне? Виҫӗ кило ҫурӑ 
туртнӑ терӗҫ ун чечек ҫыххийӗ! П аян кун та юрла- 
юрлах ҫӗклесе ҫӳрет авӑ: ачине-е, паппине... Шутсӑр 
лайӑх!

Эп ҫапла каланӑ хушӑра Тарье куҫӗсем чарӑлнӑ-



ҫемӗн чарӑлса пычӗҫ, тути хӗррисем кавакарса чётрё- 
ме пуҫларӗҫ...

— Эс мӗн, хӑвӑн хӗрне шанмастӑн-и, ӑна пӑсӑк 
ӑслӑ тесе шутлатӑн-и? — чашкӑрса илчӗ вӑл.— Аҫта 
санӑн намӑс?!

— Эпӗ Эллӑна мар, леш упӑтине, ӑка лартса кая- 
канне шанмастӑп! — терӗм ӑна хирӗҫ.

— Ан лӑпӑртат! Вилли пур енчен те йӗркеллӗ ача, 
хӗре нихҫан та кӳрентерес ҫук вӑл! — парӑнмарӗ 
Тарье.

— Мӗн вилли? Кам вилли? — юриех ӑнланмӑш 
пултӑм эпӗ.

— Тем вилли мар, унӑн ячӗ ҫавӑн пек — Билли!
— А эс ӑҫтан пӗлетӗн ӑна?
— Хамӑн хӗр хыҫҫӑн ҫӳрекен каччӑна епле пӗл- 

местӗп-ха вара? Эпӗ — амӑшӗ пуль?
— Вӑл мӗн, нимӗҫ-и? Ун пек ятлӑ ҫынсене эпӗ вӑр- 

ҫӑ вӑхӑтӗнче тыткӑна лекнӗ фашистсем хушшинче ҫеҫ 
курнӑ.

— Мӗншӗн нимӗҫ пултӑр? — тӗлӗнчӗ Тарье.— Пи­
рён пек чӑвашах!

— Ма-ха вӑл, эппин, Билли ятлӑ? Билли... йытӑ 
вилли, сысна вилли... Тьху!

— Услап! — тесе хучӗ Тарье.— Нимӗн те пӗлмес- 
тӗн ҫав эсӗ. Ку ята каланӑ чух ударенине малти «и» 
ҫине лартас пулать. Вилли! Интеллигентлӑ ҫамрӑксем 
хушшинче халӗ моди ҫапла: Ивансем хӑйсене Ж ан е 
Джон тетереҫҫӗ, Петӗрсем — Пьер е Педэр, Васили- 
сем — Билли...

— Тарьесем — Дора, Еленӑсем — Элла,— мӑшкӑл- 
ласа илтӗм эпӗ.

— А мӗн, япӑх-им? Ҫынсем Европӑран юласшӑн 
мар...

— Кам вара вӑл Васька-кот, ашшӗ-амӑшӗ кам 
унӑн? Ӑҫта ӗҫлеҫҫӗ?

— Ашшӗ ҫук, Билли виҫ ҫулта чухнех тухса кай- 
нӑ. Ухмах пулнӑ вӑл, пӗррехинче, командировкӑран 
таврӑнсан, арӑмӗн кравачӗ айӗнче такам пӑрахса хӑ- 
варнӑ ик-виҫ пирус тӗпӗ курнӑшӑнах уйрӑлнӑ.

— Тӗрӗс тунӑ,— терӗм эпӗ.
— Амӑшӗ кинотеатрти буфетра ӗҫлет...
— Сӑра сутать, кӑпӑкран укҫа тӑвать-и?
— Аптрамасть пулмалла, пит лайӑх тумланать.
— Ачи хӑй ӑҫта ӗҫлет?

4. JI. Агаков. Вӑрттӑн упӑшка.



ь— Ачи-и? Ачи спортсмен. Йртнӗ эрнере чушкӑлла 
выляса хулара пӗрремӗш вырӑн йышӑннӑ. Кунсӑр 
пуҫне тата — музыкант. Похороннӑй бюро ҫумӗнчи 
духовой оркестрта ӗҫлет.

— Мӗнле инструментпа калать?
— Чи пысӑк параппанне ҫапать.
— Вӑйлӑ специальность. Ха-ха! — кулса ятӑм 

эпё.--- Кун пек специальноҫпа юрла-юрлах пурӑнмал- 
ла: пат, пат, параппан, ҫак параппан мӗн калать...

— Сана ш ӑл йӗрсе пултӑр! — ҫилленсе кайрӗ 
Тарье.— Эсӗ мён, ку чухне сан валли кӗрӳсем урамра 
йӑванса выртаҫҫӗ, тетӗн-и? Шырас пулать вёсене!

— Урамра йӑванма памаҫҫӗ ҫав халь, тӳрех вы­
трезвителе илсе каяҫҫӗ,— терӗм эпё куна хирӗҫ.

— Ку ун йышши мар, ку интелегенцӑ! — кӑш- 
кӑрчӗ Тарье.— Эллочка валли кун пек упӑшка ҫаклат- 
сан — турра шӗкӗрччӗ!..

Ҫакӑн хыҫҫӑн вӑхӑт нумай та иртмерӗ, хайхи Вась- 
ка-Вилли пирён пата киле ҫӳреме пуҫларӗ. Ирех, эпӗ 
ӗҫе кайнӑ-кайман пырса ларать те, Эллӑпа иккӗшӗ ку- 
нӗпех магнитофон ҫухӑртаҫҫӗ, йӑлӑхсан, ҫак брандох- 
лыст таҫтан сӗтӗрсе пынӑ ют ҫӗршыв журналӗсенчи 
картинкӑсене пӑхаҫҫӗ, унтан Тарье вӗсене апат ҫитерет 
те, иккӗшӗ мотороллер ҫине утланса хирелле, вӑрма- 
налла вӗҫтереҫҫӗ... Хӑш чух, ытла каҫа юлса таврӑн- 
сан, каччи пирӗн патрах ҫывӑратчӗ. Кӳршӗсем пирӗн- 
тен: «Эсир кӗрӳ кӗртнӗ мар-и ҫ а в ? » — тесех ыйтма 
пуҫларӗҫ. Аван та мар ӗнтӗ, хӗр пирки лайӑх мар ят 
тухма пултарать, анчах ман Тарье ӑна-кӑна пӑхса 
тӑмарӗ, ҫав услапа ытларах та ытларах хамӑр еннелле 
ҫавӑрма тӑрӑшни сисӗнчӗ.

Эпё хам вара, тӗрӗссипех калатӑп, ӑна тӳсме пул- 
тараймастӑм. Сӑнӗ-пуҫӗ те, тумланни те, йӑли-манерӗ- 
сем те темле йӗрӗнмеллеччӗ унӑн, йӗркеллӗ этемсен 
пек марччӗ...

Пӗррехинче эпӗ ҫак упӑте телефонпа калаҫнине 
илтрӗм. Ёҫрен таврӑнсан, пӗчӗк пӳлӗмри диван ҫине 
кӗрсе выртсаттӑм та, вӗсем эпё килнине пӗлмен. Тарье 
те таҫта тухса кайнӑ-мӗн. Васька-Вилли трубкӑна тыт- 
рӗ те тем шуйттанла чӗлхепе калаҫма тытӑнчӗ:

— Хэлло, монсиньор! Брякаю от чувихи. Предки 
в расходе. Хиляй до нашей хаты! Зацепи свою кобру.



Прошвырнемся по тракту, а там кирнем. Законно!
Нимён те ӑнланмарӑм! Вёсен, ҫав ӗҫсӗр аптранӑ 

стилягӑсен, хӑйсен упӑтелле «чӗлхи» пур иккен, ӑна 
эпӗ кайран, ҫак эсрелӗ пирён пата пурӑнмаллипех куҫ- 
сан тинех кӑш тах чухлакан пултӑм. Ҫынна вӗсем 
«чувак», «чувиха» теҫҫӗ, «хиляй» — кил, «прошвыр­
немся» — каяр, вӗҫтерер, тени пулать, ашшӗ-амӑшӗ- 
сене «предки» теҫҫӗ тата ытти те, темӗн те пӗр. Хӑсӑк 
тухать вӗсем хӑйсем хушшинче мӗнлерех калаҫнине 
итлесен!..

Ҫӗр хут да каларӑм пуль Тарьене: пӑрахтар Элла­
на ҫак гориллӑпа ҫӳреме, ним ырри те пулмасть ӑна 
кунтан, пурнӑҫ тумалли ҫын мар вӑл, халех чарас 
пулать, кая юлсан, каю шӑтма пултарать... Эсӗ — амӑ- 
шӗ, хӗрсем амӑшӗсене ытларах итлеҫҫӗ, калаҫ-ха эс 
унпа лайӑхрах, ӑнлантар, тетӗп. Ҫук, усси пулмарӗ 
вӗт, хӑлхана та чикмерӗ ман сӑмахсене, эсремет пуҫӗ!

Кайран вара...
Кайран, чӑнах та, каю шӑтрӗ.
Кӗр енне пирён хёр темскер чирленӗ пек пулнӑччӗ, 

виҫ-тӑват кун килтен тухмарӗ. Пӗр каҫхине, эпир ҫы- 
вӑрма выртнӑччӗ ӗнтӗ, сасартӑк чӳречерен шан-шан- 
шан! тутарчӗҫ. Тарье ҫенӗке тухса уҫрӗ те — пӳлӗме 
пӗр кӗтӳ стиляга кӗрсе тӑчӗ. Пурте ӳсӗр. Малта — пи­
рён «кил тусӗ» Васька. Куҫӗ-пуҫӗ арканса кайнӑ ӗнтӗ. 
Эпир паян менелникре ыр куртӑмӑр, Элла унта пырай- 
ман пирки халӗ ӑна киле килсе хӑналама шутларӑмӑр, 
тет. Унччен те пулмасть, пиртен ыйтмасӑр-тумасӑрах, 
ҫаксем малалла иртрӗҫ, сӗтел ҫине бутылкӑсем кӑлар- 
са лартрӗҫ, тӳрех такам пӑлхатнӑ хур аҫисем пек 
шавлама пуҫларӗҫ, иккӗн-виҫҫӗн Элла пӳлӗмне кӗрсе 
кайрӗҫ, пӗри гитара тытса юрлама тапратрӗ.

Пуҫланчӗ вара акӑш-макӑш ахӑрсамана! Ёҫеҫҫӗ, 
юрлаҫҫӗ, ташлама хӑтланаҫҫӗ... Пёр вунпилӗк минут 
хушшинче хваттертен чӑн-чӑн хупах пулса тӑчӗ.

Анчах ку тата нимён те марччӗ-ха, тӳссе ирттерсе 
яма та пулатчӗ-и, тен. Темшӗн-ҫке, пӗлместӗп, сасар- 
тӑк ҫапӑҫу пуҫланса кайрӗ вӗсем хушшинче. Тытӑнчӗҫ 
пӗр-пӗрин ҫине сикме, пӗр-пӗрине тӳнккеме, капӑр 
кӗписене ҫурма, вӑрӑм ҫӳҫӗсене тӑпӑлтарма — ним 
майӗ ҫук!.. Чарас — чарса ҫитерес ҫук, патне пыма та 
хӑрамалла тата — хӑвнах ш аккаса хурӗҫ: чышкисем 
ыратакан пулсан, стакансем, бутылкӑсем хута кайрӗҫ, 
унтан вазӑсем, чечек куршакӗсем... Тур ҫырлах! Тахӑ-



шӗ вӑркӑнтарнӑ коньяк бутылки трюмона шӑп вар- 
ринчен пырса лексе чӑнкӑр-р! тутарчӗ, унтан харӑсах 
икӗ чӳрече ванчӗ. Ним тума та ҫук, часрах милицие 
ш ӑнкӑравларӑм — килӗр, ҫӑлӑр!

Пурне те пырса тиесе кайрӗҫ вара. Урӑлсан та киле 
яман, пурне те вунпилӗкшер талӑк панӑ.

Ирхине Тарье ик витре тӑп-тулли кантӑк ванчӑкӗ 
кӑларса пӑрахрӗ — трюмо юлашки, вазӑсем, тарелкӑ- 
сем... Хӑй нимён те чӗнмест.

— Суда паратӑп,— терӗм эпӗ.
— Кама? — шӑтарас пек пӑхрӗ ман ҫине Тарье.
— Кама пултӑр? Сирӗн ытарайми упӑтене! Вӑл 

ертсе килчӗ вӗт хӑйӗн зондер-командине. Сахалтан та 
пӗр виҫҫӗр тенкӗ шыраса илетӗп!

— Памастӑн! — аллинчи щеткипе урайне тӑк! 
чышрӗ вӑл.

— Мӗншӗн памастӑп пулать? Халех, паянах заяв- 
лени ҫыратӑп!

— Ҫырмастӑн! Ҫырма мар, никама та пӗр сӑмах 
та каламастӑн, мӗншӗн тесен...— Тарье васкасах Элла 
пӳлӗмӗн алӑкне кайса хупрӗ те ман ҫывӑхах пырса 
тӑчӗ.— Мӗншӗн тесен Вилли халь... санӑн мӑнукӑн 
ашшӗ! Анланатӑн-и?

— Мӗ-ӗн? Мӗнле мӑнук? Мӗн лӑпӑртататӑн эс, аҫа 
ҫапманскер? — чаш кӑрнӑ пек пӑшӑлтатса илтӗм эпӗ. 
Хамӑн куҫсем ҫав самантрах хуралса килчӗҫ, чӗре ҫӗ- 
ҫӗпе яшлаттарнӑ пек ыратса кайрӗ.

— Ҫапла ҫав,— терӗ Тарье, ним хумханмасӑр,— 
халь тин ӗнтӗ каюра пек каялла тапмалли ҫук! Пирӗн 
Элла йывӑр ҫын пулнӑ. Виҫҫӗмӗш уйӑх...

Эп пукан ҫине лак! лартӑм. Умри пёр Тарье виҫ- 
тӑватӑ Тарье пек курӑнса кайрӗ. Ал-урара пӗр вӑй та 
юлмарӗ, пуҫ ҫаврӑнма пуҫларӗ.

— Вӗреҫӗлен эсӗ, ача пуҫне ҫисе ятӑн-ятӑнах пу­
лать! Ы лханатӑп сана, нихҫан та каҫармастӑп кун- 
шӑн! — теме ҫеҫ пултартӑм.

...Анчах ылхан — ан ылхан, пулни пулнах ӗнтӗ. 
Леш шуйттанӗ вунпилӗк талӑк ларса тухсанах, Тарье 
ӑна хамӑр пата сӗтӗрсе пычӗ.

— Спаҫҫипӑ кала — ҫыннин кӑмӑлӗ лайӑх, килме 
килӗшрӗ, атту вӗт кун пек чух теприсем хӳри вӗҫне 
ҫеҫ кӑтартса хӑварӑҫҫӗ. Телейлӗ пултӑмӑр эпир!—ҫине 
тӑрсах ӑнлантарма тӑрӑшрӗ Тарье.



— Мӗн каласси пур, шутсӑр пысӑк телей мар-и?— 
терӗм эпӗ.

Ну, ӑҫта кайса кӗретӗн — туй та турӑмӑр вара. 
Хӑнасем пычӗҫ, юрларӗҫ, ташларӗҫ. Анчах манӑн ма- 
кӑрас килчӗ. Савӑнмалли нимён те пулас ҫуккине 
пӗтӗм чӗрепех туйрӑм ҫав. Йӑнӑшман эпӗ...

Кун иртет те ҫӗр иртет, вӑхӑт шӑвать — эрне, уйӑх.
А якран пӑхсан, чиперех пурӑнатпӑр пек. Ир тӑ- 

ратпӑр — апат ҫиетпӗр, эпӗ ӗҫе тухса каятӑп, таврӑн- 
сан — каллех сӗтел хушшинче ларатпӑр, каҫхине ман 
хӗрпе ытарайми кӗрӳ уҫӑлса ҫӳреҫҫӗ, кинона каяҫҫӗ, 
хӑш  чух хӑнара пулаҫҫӗ... Васьки кӑнтӑрла тек ҫапка- 
ланса ҫӳрет — ӑҫта футболла выляҫҫӗ, ӑҫта боксерсем 
пӗр-пӗрине тӳпелеҫҫӗ, мотоциклистсем ӑмӑртаҫҫӗ... 
Е тата хӑйӗн хӑлтӑр-халтӑр мотороллерне сӳтсе пӑра- 
хать те кунӗ-кунӗпе унпа чакаланать. Ҫимелӗх укҫа 
ӗҫлесе тупасси ҫинчен шухӑш та ҫук. Анчах ҫиессе 
хӑй лаша пек ҫиет — яшкине яланах икшер тарелка, 
катлет-мӗн шаритленӗ пулсан — пиллӗкрен кая мар 
хыпать. Эпӗ ҫак тарана ҫитсе те ҫавӑн пек нумай ҫие- 
кен ҫын курманччӗ! Тиркеме пӑхать тата — сӗтел 
хушшинчен тӑраннипе какӑра-какӑра тухать те: «Паян 
апат ытла вашнах пулайман, ашне ытларах ямалла- 
мӗн»,— тесе хурать тепӗр чух.

Ку ҫеҫ те мар-ха. Малтан вӑл хӑйне май капӑр ҫӳ- 
ренӗ пек курӑнатчӗ, анчах хӑйӗн йӗмӗ те пӗрре кӑна 
иккен, пушмакӗ те пӗр мӑшӑр ҫеҫ, кӗпи те иккӗ анчах, 
сивӗрех ҫанталӑкра тӑхӑнма путлӗ тумтирӗ те ҫук! Ман 
Тарьен ирӗксӗрех тумлантарма тиврӗ ҫакна — ӑна та 
илсе парать, кӑна та. Ҫакӑншӑн кӑмӑлсӑрланса Тарье- 
не пӗр-иккӗ каларӑм та, вӑл каллех сиксе ӳкрӗ ман 
ҫине:

— Епле тумлантарас мар-ха ӑна, хамӑр ҫын вӗт! 
Ҫӗтӗк-ҫатӑк ҫӳретсен, хамӑрах намӑс пулать! Кам кӗ- 
рӳшӗ? Ҫавсен, теҫҫӗ-иҫ?

— Ҫынсенчен намӑс пуласран, унӑн хӑйӗн ӗҫле- 
мелле пуль? Йӗмлӗх укҫа ӗҫлесе тупайман арҫын — 
арҫын-и вӑл? — хирӗҫлерӗм эпӗ.

— Ёҫлӗ-ха, ан васка! Ш ырать вӗт-ха ӗҫне. Ёнер те 
цирка кайса килчӗ — унта таш лакан упасене тӑранта- 
раканни кирлӗ, тет...

Анчах пирӗн геройӑн циркри упасем патне кӗрес- 
си те пулмарӗ,— шутламан та вӑл ӗҫе кӗме! — ун вы- 
рӑнне вӑл пире урӑхла «цирксем» кӑтартма тытӑнчӗ.



Элла ӗнтӗ йывӑрлансах пычӗ те питех тухса ҫӳреймерӗ, 
лешӗ вара кун каҫа таҫта ҫапкаланса ҫӳренӗ хыҫҫӑн 
кашнинчех хӗрӗнкӗ таврӑнма пуҫларӗ. Килет, кавлет- 
кавлет те ҫывӑрма выртать — чӳрече кантӑкӗсем чӗт- 
ренмелле харлаттарать... Унтан, пӗррехинче, вуҫех те 
киле таврӑнмарӗ. Ирхине вытрезвительрен шӑнкӑрав- 
ларӗҫ — сирӗн кӗрӳ кунта, штраф тӳлеме укҫа илсе 
килӗр, унсӑрӑн кӑларса ямастпӑр! теҫҫӗ. Эпӗ вырӑнтан 
та хускалмарӑм, анчах Тарье ҫав самантрах ӑна «ҫӑл- 
ма» тухса вӑркӑнчӗ...

Тепӗр эрнерен лешӗ татах ҫакӑн пек «номер» туса 
кӑтартрӗ. Тарье каллех чупрӗ ӑна хӑтарма. Ак хайхи! 
Куллен-кун хакланса пырать пирӗн кӗрӳ тени! Тӑран- 
тар ӑна, тумлантар, ҫийӗнчен тата уншӑн вытрезвите­
ле кая-кая тӳле!..

Хальхинче тӳсеймерӗм, ҫакӑн амӑшӗ патне кайрӑм. 
Чар ачуна, ятла пёрре, тетӗп. Анчах амӑшӗ сӑрланӑ 
тутисене мӑкӑртрӗ, самӑр хулпуҫҫийӗсене вылятса 
илчӗ те:

— Тӗлӗнетӗп, ма пӑшӑрханатӑр эсир кун пекех! 
Мӗнех тунӑ вара ман ывӑл? Ҫын вӗлермен, магазин 
ҫаратман... Ҫамрӑк ҫын пӗр-ик хут вытрезвителе кайса 
ҫӗр выртни ниме те пӗлтермест пуль вӑл, унта сахал 
ҫын пулать-и? — тесе хучӗ.

А к сана- амӑшӗ! Ывӑлӗ шпанана тухса кайнӑшӑн 
пӗртте кулянас шут ҫук унӑн, ӑна тӳрре кӑларасшӑн!..

— Эс ун пек шутлатӑн пулсан, тепринче вытрезви­
теле ху кайса укҫа тӳлесе ил ывӑлна, тек эпӗ пӗр пус 
та памастӑп уншӑн! — тарӑхса каласа тӑкрӑм эпӗ.

— Ну, ку вара айванла калаҫу,— кулса илчӗ вӑл 
мана хирӗҫ.— Халь тин вӑл ман ывӑл мар ӗнтӗ, сирӗн! 
Эсир ӑна манран хӑвӑр илсе кайрӑр, сире кӗрӳ кирлӗ 
пулнӑ вӗт... Ҫавӑнпа та ыр курӑр ӗнтӗ унпа пурӑнса!

Тек ку тӑрри ш ӑтӑк хӗрарӑмпа калаҫса та тӑма- 
рӑм, ал султӑм та тухса кайрӑм. Ҫавӑнтанпа ун патне 
ура та ярса пусман. Анчах та хӑй унпа эпӗ мӗн пирки 
калаҫнине ывӑлне каласа панӑ иккен. Лешӗ мана кун 
ҫинчен часах, тепре ӗҫсе таврӑнсанах аса илтерчӗ:

— Жалобӑсем парса ҫӳретӗн, эппин, ват сӑс? Эс 
тата милицине ҫырса пар ман ҫинчен, анчах та асту — 
малтанах асӑрхаттаратӑп — пӗр шӑл та хӑвармастӑп 
вара! — терӗ те хӑйӗн ҫӑмламас чышкине ман пит 
патнех илсе пырса ҫавӑркаласа кӑтартрӗ...

А к хайхи, епле пурнӑҫ пуҫланчӗ манӑн! Хам кил-



тех, эп тӑрантарса пурӑнакан этемех ҫапсӑ пӑрахасСИ- 
пе хӑратма тытӑнчӗ!..

Ҫакӑн хыҫҫӑн эпӗ унпа вуҫех калаҫма пӑрахрӑм. 
Тарье те тек-текех ассӑн сывласа ахлататчё, хӑй ух- 
маххипе киле епле эсреле илсе килнине тинех ӑнланма 
пуҫларӗ курӑнать. Эллӑн та куҫӗсем час-часах хёп-хӗр- 
лӗ пулатчӗҫ — вӑрттӑн макӑратчӗ пулмалла.

Анчах кӗрӳ тени ҫав-ҫавах ним хуйхи-суйхисӗр 
пурӑнчӗ. Хуть те хӑҫан та хаваслӑ, темле этем ӑнлан- 
малла мар юрӑсем юрлать... Унтан пӗррехинче тӗлӗн- 
терсех пӑрахрӗ: эп ӗҫрен таврӑнсаттӑм кӑна, вӑл таҫ- 
тан ҫаврӑнса ҫитрӗ те пысӑк сумкӑран ҫур литр 
коньяк, икӗ кӗленче шампански, ҫимеллисем, канфет 
коробкисем кӑларса сӗтел ҫине купаларӗ.

— Атьӑр-ха, пӗчӗк праҫник тӑватпӑр...— терӗ хӑй, 
пырне ш аклатса илсе.

— Мён ятпа-ши тата ку? — хӑюсӑртараххӑн ыйт- 
рӗ Тарье.

— Эп лайӑх ӗҫе вырнаҫнӑ ятпа! — пӗҫҫине ҫапса 
илчӗ кӗрӳ.— Ырантан пуҫласа эпё музыка магазинӗн 
агенчӗ, халӑх хушшинче культурӑллӑ таварсем сарса 
ҫӳрекенни пулатӑп. М алтанлӑха аванс пачӗҫ...

— Таса ӗҫ ӗнтӗ ку... Ш алу мӗн чухлӗ хураҫҫӗ 
вара?

— Ҫирӗп оклад ҫук. Комиссионнӑй илетӗп, про­
цент. Хам тӑрӑшса ӗҫлесен, укҫа айнех пулма пулать!

— Тем пекехчӗ, тем пекехчӗ, атту укҫа пӗтрӗ ӗнтӗ 
пирён. Часах ҫемйи^е пысӑкланать...

Эп калаҫӑва хутшӑнмарӑм, анчах сӗтел хушшине 
ларма хирӗҫ пулмарӑм, пёрре ыррине курас хуть 
хаклӑ кӗрӳрен! — терӗм.

Ҫакӑн хыҫҫӑн Васька-Вилли, чӑнах та, час-часах 
киле укҫа илсе пыма пуҫларӗ. Элла вара япаласем те 
туянкаларӗ. Тарье ӗнтӗ ҫунатлансах кайрӗ — унӑн кӗ- 
рӳшӗ ӗҫлет вӗт-ха! Эп те питех пӑшӑрханмарӑм халь. 
Пӗр-икӗ уйӑх ытла иртрӗ ҫапла. Пурнӑҫ йӗркене кӗнӗ 
пекех туйӑнчӗ.

Анчах та эпё, ват ухмах, тӳсме ҫук хытӑ йӑнӑшнӑ 
иккен! Анланман, тавҫӑрса илмен Элла упӑшки укҫа 
епле майпа тупнине. Кайран тин... Ну, йӗркипе калас- 
тӑк, ҫапла пулчӗ: Эллӑн ҫуратмалли вӑхӑчӗ ҫитнипе 
ӑна больницӑна ӑсатсан, тепӗр каҫхинех пирӗн ыта- 
райми кӗрӳ, темле пысӑк чӑматан йӑтса, вил ӳсӗр тав- 
рӑнчӗ.



— Мӗнле чӑматан ку! Ӑҫтан илсе килтӗн? — хӑрӑ- 
рах ыйтрӗ ӑна алӑк уҫса кӗртнӗ Тарье.

— Хуп шӑршлӑ ҫӑварна, санӑн ӗҫ ҫук унта! — 
пӗррех хӑмсарчӗ ӑна Васька.— Асту, катлет тӑва- 
тӑп!..— Унтан кравать патне аран-аран сулкаланса 
ҫитсе, хывӑнмасӑрах ун урлӑ выртрӗ те тӳрех харлат- 
тарса ҫывӑрса кайрӗ.

Ирхине, тул ҫутӑлнӑ-ҫутӑлман, тата хӑрушӑрах 
япала пулчӗ: пирён пата кӗтмен ҫӗртен уголовнӑй 
розыскри ҫынсем пырса хӑйсен докуменчӗсене кӑтарт- 
рӗҫ те малтан ҫав кӗрӳ тенӗ шуйттана силле-силле вӑ- 
ратрӗҫ, унтан пӗтӗм хваттерӗпех ухтарса тухрӗҫ. Вась­
ка ҫӗрле ҫӗклесе пынӑ чӑматана уҫсан, ун ӑшӗнче ҫӗр 
ытла килте тунӑ патефон пластинкисем тупрёҫ...

— Ҫакна шыранӑ та эпир,— терӗ пирён пата пы- 
нисенчен пӗри.— Пӑхӑр-ха, мӗн чухлӗ кунта... пирӗн 
ҫамрӑксен шухӑш-кӑмӑлне пӑсмалли япала: рок-н-ро- 
лӗ, буги-вуги... океан леш енчи лапра!

— Чимӗр-ха, вӑл пирён музыка магазинӗнче ӗҫлет 
Вӗт-ха, ӑна яланах унтан сутма параҫҫӗ...— хута кӗме 
тӑчӗ сиксе чӗтрекен Тарье.

— Тӗрӗс мар ку, сирӗн кӗрӳ ниҫта та ӗҫлемен, сире 
ахаль улталаса пурӑннӑ,— терӗ розыск ҫынни.— Тӗ- 
рӗссипе вӑл — хулари спекулянтсен шайкин утаманӗ 
пулнӑ. Эпир ӑна чылайранпа сӑнаса пурӑнтӑмӑр.

Эпир ҫӑварсене карсах пӑрахрӑмӑр...
Ну, паллах ӗнтӗ, ҫав «музыка чӑматанӗпе» пӗрле 

ӑна хӑйне те илсе тухса кайрӗҫ. Тарье ӳлесех макӑрчӗ. 
Тепӗр ик-виҫ эрнерен суд пулчӗ. Пӗр вуннӑн ларнӑ, 
тет, вӗсем айӑпланакансен хытӑ тенкӗлӗ ҫинче. Пурте 
пирӗн хаклӑ кӗрӳ пекех ниҫта ӗҫлемен ҫапкаланчӑк- 
сем, хайхи «пурнӑҫа ҫунтарса пурӑнакансем» пулнӑ, 
тет. Хӑйӗн кӗрӳшне ҫӑлма Тарье адвокат та тытнӑ ик­
кен те — усси пулман, пилӗк ҫуллӑха шаплаттарса 
хунӑ! Вара ҫийӗнчех кунтан ытла ҫывӑхах мар вырӑна 
илсе кайнӑ, тет.

...Конон Иванч ҫӑмӑллӑн сывласа илчӗ.
— Паҫӑрах каларӑм-ҫке сана: юрать, саккунӗсем 

лайӑх пирӗн,— терӗ вӑл юлашкинчен.— Атту пулсан, 
тата тем курмаллаччӗ-ха, тата тем хака кайса ларатчё 
вӑл кӗрӳ. Халь ӗнтӗ лӑпкӑнах пурӑнатӑп. Питӗ лайӑх!



Вӑрӑм Ваҫли— качака патши
Юлашки вӑхӑтра эпӗ вулаканран хӑрама пуҫларӑм.
Мӗншӗн, тетӗр-и? Ара, шутсӑр ӑсланса кайрӗ-ҫке 

вӑл! Ы тла нумай пӗлет. Тем те курнӑ, тем те вуланӑ. 
Пурне те астӑвать тата. Эс пӑртак йӑнӑшсанах, пурнӑҫ 
ҫинчен кӑ-ӑшт та пулин хӑвна майлӑ каласа пама пи- 
кенсенех ярса тытать сана:

— Э-э, тусӑм-тӑванӑм, эс мана ҫав тери айван чӗр- 
чун вырӑнне ан хур, улталаймӑн! Пурнӑҫне эпир те 
санран кая мар чухлатпӑр! Ҫырасси ҫыр эсӗ, ҫапах та 
ытлашши иртӗнсе кайма ан пар хӑвӑн фантазине! Пур 
ӗҫре те виҫе пулмалла!

Енчен те эсӗ — ӑнсӑртран — хӑвӑн ҫӗнӗ произве- 
денинче (романра, повеҫре, калавра, сӑвӑра, юптарура 
т. ыт.) ху ӗлӗкрех ҫырнипе чӗрне хури тӑршшӗ те пу­
лин тепӗр хут усӑ курнине сиссен вара хӑлхаран тытса 
пӑрмах хатӗр вӑл сана:

— Эсӗ, тусӑм-тӑванӑм, мана тахҫан пӗҫернӗ пӑтта 
ҫитересщӗн пулас, э? Щ алиш, браток! Аппетита ан пӑс



манне, атту ҫилленетӗп те акӑ, эс ҫырнисене вуҫех ву- 
лама пӑрахатӑп! Ан ман ҫавна!..

П аян та акӑ хӑра-хӑрах ҫырма тытӑнтӑм ҫак кала- 
ва. Пӗр вунӑ-вуникӗ ҫул каялла эпӗ качака такисем 
ҫинчен ҫырсаттӑм ӗнтӗ. Халь каллех сӑмахӑм качака 
таки ҫинчен пулать. Каҫарӗҫ-ши мана куншӑн хи- 
сеплӗ вулакансем?

Х ама хӳтӗлес шутпа малтанах каласа хурас пуль: 
ӗлӗкрех ҫырнӑ калавра ман сӑмахӑм чӑн-чӑн качака 
такисем ҫинчен мар, ик ураллисем, килте ним ӗҫлеме- 
сӗр эрни-эрнипе доминолла ҫапса пӗр-пӗрне качака 
такин хисеплӗ ятне пама тӑрӑшакансем ҫинчен пынӑ- 
ччӗ. Час-часах тӗл пулаҫҫӗ вӗт-ха пурнӑҫра ҫавӑн пек 
тава тивӗҫлӗ (вырӑсла каласан—заслуженный) качака 
такисем. Халь вара манӑн чӑн-чӑнни, леш кукӑр мӑй- 
ракалли, шӗвӗр сухалли, тӑватӑ уралли ҫинчен калас 
килет...

Тата тепӗр шухӑш пур манӑн. К ачака такине ёмёр- 
ёмёр ним усӑсӑр чёрчун, харам пыр тесе шутлаҫҫӗ. 
«Мён усси пур унтан — ни ҫӑмӗ, ни сӗчӗ...» Хӳме урлӑ 
пахчана ялт! сиксе кӗрсе сӑтӑр тӑвать кӑна иккен вӑл. 
Анчах, ман шутпа, ҫакӑ пёртте тёрёс мар. Пачах йӑ- 
нӑш шухӑш, ӑна качака хӳри пекех кӗске ӑслӑ этем 
ш ухӑшласа кӑларнӑ та, ыттисем ун ҫине критикӑлла 
куҫпа пӑхмасӑрах, пӗр-пӗр ученӑй советра пур енчен 
те тишкермесӗрех йышӑннӑ. Кайнӑ вара ҫав шухӑш 
тӗнче тӑрӑх! П аян кун та ҫӳрет...

Эп халь ҫав шухӑша ҫапса аркатасшӑн. Тӗппипе, 
ним юлми! Мӗншӗн тесен качака таки, чӑнах та, усӑл- 
лӑ чӗрчун. Вӑл хамӑр планета ҫинчи качака йӑхне 
пӗтме паманшӑн, ӑна ҫуллен ӳстерсех пырас ӗҫе ак- 
тивлӑ хутшӑннӑшӑн ҫеҫ каламастӑп эп куна. К ачака 
таки, унӑн ни ҫӑмӗ, ни сӗчӗ ҫук пулсан та, тепӗр ҫынна 
чип-чиперех тӑрантарса усрама пултарать. Чӑнах, ара, 
чӑнах! Ан кулӑр эсир! Тӑрантарма ҫеҫ те мар, кашни 
кун ӳсӗр ҫӳретме те пултарать вӑл. Хуҫи ӗҫмен ҫын, 
пурнӑҫ тума пӗлекен ҫын пулсан... пуйтарма та пулта­
рать, во!

— Ан сӳпӗлтет кирлё мара, гражданин писатель, 
этемлёх историйёнче ун пекки пулман-ха, пулма та 
пултараймасть! — теҫҫӗ ёнтё мана хурҫӑ кӑм ӑллӑ кри- 
тиксем.

Анчах эпё вёсене хирӗҫ питӗ хӑюллӑн калатӑп: 
пулнӑ ун пекки! Пулнӑ! Ман алӑра фактсем пур, сире



ннм сӑлтавсӑр суйма эпӗ асанне юмахӗсем тӑрӑх 
«историллё» романсем ҫыракан писатель мар!

Акӑ, сӑмахран, пёр питӗ кӑтартуллӑ истори...
Таҫта хӑяматра, кунтан пин-пин ҫухрӑмра, ҫитмӗл 

ҫичӗ кун утсан та ҫитес ҫук ҫӗрте мар, хамӑр Чӑваш 
ҫӗршывӗнчех', Канашпа Ш упашкар хушшинчи чугун 
ҫул ҫывӑхӗнчи пӗр ялта (хӑш ялтине каламасан та 
юрӗ) Вӑрӑм Ваҫли ятлӑ ҫын пурӑннӑ. Вилмен пулсан, 
тен, паян кун та пурӑнать-и-ха. Ятне ӑна ҫынсем сӑл- 
тавсӑрах паман ӗнтӗ, вӑл, чӑнах та, шутсӑр ҫӳллӗ 
(вӑрӑм) пулнӑ, тет, хирте пӗччен утнӑ чух ун кӗлетки 
телефон юпи пекех курӑннӑ, хуть те мӗнле хӳме урлӑ 
та урине пӗрре ярсанах вӑшт кӑна каҫма пултарнӑ, 
ҫавӑнпа та нумай чӳхне калинккесем уҫса чӑрманас 
хуйхӑ пулман ӳнӑн, вӑл тӳрӗрен тӳрӗ ҫӳренӗ имӗш.

Пӗррехинче ҫапла та пулнӑ, теҫҫӗ: таҫтан ытлаш- 
ширех хӗрӗнкӗ таврӑннӑскер, тек утма пултарайман- 
нипе, шоссе урлӑ тӑсӑлнӑ та выртнӑ ҫак. Шоссене 
картласах хунӑ вара. Пӗтӗм транспорт чарӑнса ларнӑ 
ӑна пула, пёр машина та иртсе каяйман, ни унталла, 
ни кунталла. А ллӑ машина таран пухӑнса тӑнӑ, тет, 
ҫул ҫинче. Шоферсем пӗринчен тепри хытӑрах кӑш- 
кӑртнӑ — нарт, нарт, нарт! — анчах Ваҫли хӑнк та 
туман, яка асфальт ҫинче харлаттарнӑ кӑна. Тен, ырӑ 
тӗлӗксем те курнӑ-и. Шоферсен ирӗксӗрех кабинӑсен- 
чен тухса, ҫакна пӗрене пек ҫӗклесе ҫул хӗрринчи ка­
нава кайса пӑрахма тивнӗ. Тин ҫул уҫӑлнӑ вара.

Ав мён таран вӑрӑм пулнӑ ҫак Ваҫли! Тӗлӗнсе кай­
ма лла!

Анчах ҫынсене вӑл хӑй ҫав тери вӑрӑм (ҫӳллӗ) пул- 
нипе ҫеҫ те мар, хӑй шутсӑр кахал пулнипе те тӗлӗн- 
тернӗ. Ашшӗ-амӑшӗ пӑхса пурӑннӑ чухне ытла ачаш 
пулнипе, пӗччен юлсан хӑвалакан ҫуккипе, нихҫан та 
нимён те ӗҫлемен. Пӗр-икӗ хут авланса та пӑхнӑ — 
арӑмӗсем туха-туха кайнӑ. Аҫтан пурӑнса ҫитеретӗн 
ҫавӑн пек наянпа? Анчах ун хыҫҫӑн та ӗҫе тытӑнман 
Ваҫли. Пурӑнма ашшӗ-амӑшӗнчен юлнӑ кил-ҫурчӗ пул- 
нӑ-ха унӑн: пӳрчӗ те пысӑк, ампарӗ-кӗлечӗ те йӗркел- 
лӗ, анкартинче мунчи те пур. Анчах ҫынна кил-ҫурт 
тӑрантармасть-ҫке, пӗрене пуҫӗсене татса чӑмлаймас- 
тӑн! Ҫӑкӑр ҫиес тесен, ӗҫлесех пулать мён те пулин!

Ваҫли ӗҫлемен. Хуть те хӑҫан пырсан та, ҫынсем 
вӑл ҫывӑрнине курнӑ. Ир пыратӑн-и, каҫ пуласпа-и,— 
пурӗпӗр харлаттарать вӑл. Туртать кӑна ыйха!



— Мӗнпе пурӑнатӑн эсӗ, Ваҫҫа, мӗн ҫикелетӗн? Пӗ- 
тетӗн-иҫ капла, ӗҫлес пулать санӑн ӑҫта та пулин! — 
тенӗ ӑна хӑш чух кӳршӗсем. Хӑйне хӗрхенсе каланӑ.

— Пӗтместӗп, мана, пӗччен ҫынна, нумай кирлӗ- 
им? — лӑпкӑнах ответ панӑ Ваҫли.— Тата арҫын вӗт 
эпӗ...

— Арҫынӗ—арҫын та-ха, анчах ҫынна ҫара арҫын 
пулниех тӑрантармасть-ҫке, унӑн та ҫиес пулать!

— Пурӑнма пӗлсен — тӑрантарать. Ҫиме мар, каш- 
ни кун ӗҫме те пулать,— парӑнман Ваҫли.

Анланнӑ вара ҫынсем Ваҫли мӗншӗн нимён те ӗҫле- 
меннине. Кунӗ-кунӗпе мӗншӗн ҫывӑрнине те тавҫӑрса 
илнӗ.

Унтан сасартӑк ҫакӑн пек хыпар сарӑлнӑ: Вӑрӑм 
Ваҫли хӑйӗн килне тракторист ҫемйине хваттере янӑ 
та хӑй Йӗлмекассине пёр матка патне киле кайса 
кӗнӗ... Матки хӑйӗнчен вунҫичӗ ҫул аслӑрах, тет, ӗнтӗ, 
анчах пит пуян, тупри нумай, тет...

Ҫур ҫул та иртмен,— тепӗр хыпар сарӑлнӑ яла: 
Ваҫли халь Йӗлмекассинче мар, Ҫарӑккассинче пурӑ- 
нать, урӑх матка патӗнче.

Виҫӗ уйӑхран тата ҫӗнӗ хыпар:
— Вӑрӑм Ваҫли хӑй адресне татах улӑштарнӑ...
— Халь ӑҫта вара вӑл?
— Чӗрӗккассинче пурӑнать, ҫӗнӗ арӑмпа!
Ял ҫыннисем вар тытса кулнӑ:
— Ара, унӑн профессийӗ — арҫын та-ха, пӗкӗ пек 

кукӑрӑлса ларса, уринчен ури иртми пуличченех авла- 
нать ӗнтӗ вӑл!

— Арӑмӗсем мӗне кура киле кӗртеҫҫӗ пуль вӑл 
аҫа хурта! — тенӗ хӑшӗсем. Пуринчен ытларах хӗра- 
рӑмсем вӑрҫнӑ: — Мӗн пур-ши ҫав усал ҫумӗнче? Еҫ- 
лет-и вӑл, пурнӑҫ тӑвать-и?

— Арҫын вӑл, арҫы-ын! — ахӑлтатса кулнӑ уцӑш- 
кисем.

Анчах арҫын званийӗпе те ӗмӗр-ӗмӗрех пурӑнма 
ҫук иккен ҫӗр ҫинче. Пӗри кутран тапса кӑларса янӑ 
Ваҫлие, тепри ун ҫурӑмӗ ҫинче ухват аври хуҫнӑ, ун­
тан никам та киле кӗртми пулнӑ. Таврари вунпилӗк- 
ҫирӗм ҫухрӑмра йӑлтах пӗлсе ҫитнӗ ун ҫинчен:

— Ёне пек ҫиет, сысна пек ҫывӑрать, ӗҫсен—чисти 
каш кӑр, ӗҫ патне пырас шухӑш та ҫук, ӗмӗрне пӗр 
хул хушши ш анкӑ та йӑтса кӗмест, мур ҫименскер!

Кӗскен каласан, Ваҫлин арҫын авторитечӗ пӗтет



ларать. Чапӗ сӳнет, ҫав тери ыра профессийӗ ҫухалӑ№. 
Отставка! теҫҫӗ ун пек чух.

Таврӑнать Ваҫли киле.
Пӳртӗнче ют ҫынсем пурӑннипе мунчана вырнаҫать 

(ӑна хутма вутӑ нумай кирлӗ мар, чулӗсене пӗрре ла- 
йӑхрах хӗртсен, эрне те пурӑнма пулать), анчах хырӑм 
выҫҫи ытларах та ытларах аптратма тытӑнать ӑна. 
Темме выҫмалла тунӑ-ҫке вӑл этем хырӑмне! Пӳртре 
пурӑнакансенчен хваттер укҫине ҫитес ҫур ҫулшӑн та 
илсе пӗтернӗ ӗнтӗ...

— Мӗн тумалла?
Ш ухӑшлать-шухӑшлать Ваҫли, анчах выҫӑ хырӑм- 

па ун пуҫне пӗр йӗркеллӗ шухӑш та пырса кӗмест. 
Ш ухӑшлама пуҫлать ҫеҫ — пуш-пушӑ пыршӑсем касса 
каяҫҫӗ...

Тухса утать Ваҫли станцие. Пӗр-пӗр охранник вы- 
рӑнӗ ҫук-ши? Йывӑр ӗҫ мар-ҫке охранник пуласси: 
алла ӗмӗрне пёрре персе пӑхман тутӑхнӑ пӑшал тыт 
та, лар та лар питӗрнӗ алӑк умӗнче шӑхӑркаласа!

Ҫук иккен ун пек вырӑн. Складсем валли рабочи- 
сем ҫеҫ кирлӗ, теҫҫӗ ӑна. Ай-ай вӑл ӗҫ! Сакӑр сехет 
хушши тем йывӑрӑш ещӗксемпе, михӗсемпе, контей- 
нерсемпе кӗреш-ха эсӗ! Пыршӑ-пакарта тухса кайӗ! 
Наччас ал-урасӑр, пилӗксӗр тӑрса юлатӑн! Ҫав териех 
ухмах мар-ха Ваҫли ун пек ӗҫпе ҫыхланма!

Станци начальникӗ патӗнчен шутсӑр кӳренсе пер­
рон ҫине тухнӑ хыҫҫӑн вӑл пӗр хушӑ ним тӗлсӗр тӑ- 
рать. Хырӑмӗ пӑкӑр-пӑкӑр тӑвать ҫав хушӑра...

— Пӗр-пӗр пассажирски килсен, кама та пулин чӑ- 
матансем йӑтма пулӑшсан, пӗрре ҫимелӗх укҫа пулат- 
чӗ те-ха...— шухӑшлать Ваҫли ун-кун пӑхкаласа.

Чӑнах та, аякран кӗҫех пуйӑс килни илтӗнет, тӗтӗм 
курӑнать, анчах станцие пассажирски мар, товарнӑй 
пырса тӑрать. Тем вӑрӑмӑш, ҫӗр вакун та пулӗ, анчах 
мён усси унтан?

Ал сулса аяккалла утма пуҫлать Ваҫли, ҫав вӑхӑт- 
ра сасартӑк питӗ тӗлӗнмелле япала курах каять: пёр 
хӗрлӗ вакун пуҫӗнче, тамбурта, к а ч а к а  тара па- 
рать! Уласкер, шурӑпа кӑвак хутӑш. Хӑй тӗреклӗ, су- 
халӗ вӑрӑм, мӑйракисем те шеп!

— Мӗнле пассажир ку? Хуҫипе пӗрле килет-ши, 
пӗчченех-ши? — интересленсе каять Ваҫли.

Качака патӗнче ҫын курӑнмасть. Пӗчченех, эппин. 
Пуйӑс тахӑш станцире чарӑнсан, ку шуйттан тем



шутпа сиксе хӑпарнӑ та ӗнтӗ, состав тапранса кайсан 
сиксе анма хӑюлӑх ҫитмен унӑн. Килнё вара «мул- 
качла», билетсӑр-мӗнсӗрех. Ах, жулик!

К ачакана ытараймасӑр, Ваҫли ун патнелле пырать. 
Хытӑ пӑхать ун ҫине, тепӗр лайӑх картин ҫине пӑхнӑ 
пекех. Ҫавӑнтах унӑн кукш аланма пуҫланӑ пуҫӗнче 
калам а ҫук хӑюллӑ шухӑш ҫуралать:

— Ку чӗрчуна кукӑр мӑйракисенчен ҫаклатса илсе 
кайсан, мӗнле пулӗ-ши? Вӑл кунтискер мар — ку пёр­
ре, хуҫи ҫук унӑн — ку иккӗ, сӗт параканскер пулсан, 
ӑна суса сӗт ҫиме пулать — ку виҫҫӗ, пурӑна киле сут- 
ма та май пур — ку тӑваттӑ, пусса ҫиме те ҫылӑх 
м ар,— ку пиллӗк... Ак ӑҫта тупӑш!

— Кача, кача...— кӑчӑк туртса йыхӑрать ӑна Ваҫ- 
ли .— Кил кунта, сик, сик, иксӗмӗр туслӑ пулӑпӑр...

Качаки ытла мӑн кӑмӑллӑскерех мар-мён, сикет те 
анать, Ваҫли ӑна ҫавӑнтах мӑйракисенчен ҫулса илет, 
анчах ҫав самантрах питӗ кӳренмелле пулать унӑн: 
т а к а иккен!

— Вӑт, мӑйракаллӑ шуйттан! — вӑрҫса илет Ваҫ- 
ли.— Усӑллӑ чӗрчун мар-ҫке эсӗ, ман йышшиех иккен! 
И к аҫа, мӗн тума пӗлӗпӗр эпир? Выҫса вилес пулать 
санпа...

Ҫапах та аллинчен вӗҫертмест-ха качака такине, 
мӑйракинчен тытсах тӑрать. Темле пулсан та, тупнӑ 
япала-ҫке! Ҫӑмӗ-сӗчӗ пулмасан та, усси пулӗ, тен? Ка- 
лӑпӑр, пуссан... ашӗ те, тирӗ те...

Ваҫли часрах пиҫиххине салтса такана мӑйраки- 
сенчен яваласа илет те станцирен аяккарах илсе 
каять. Унтан вӗсем поселок урамӗпе утаҫҫӗ. Ваҫли 
малта, качака таки — ун хыҫҫӑн. Иккӗшӗ те мӑнаҫлӑн 
пыраҫҫӗ, халь кӑна ялхуҫалӑх выставкинче ылтӑн 
медаль илсе тухнӑ пек.

Ы тла инҫе те каяймаҫҫӗ ҫаксем — вёсене пӗр ватӑ- 
рах хӗрарӑм тӗл пулса чарса тӑратать.

— Ку... ку выльӑх санӑн хӑвӑн-и? — тесе ыйтать 
вӑл Ваҫлирен.

«Лекрӗм!.. Тытрӗҫ!..» — ҫурӑм тирӗ сӳ! туса каять 
Ваҫлин, ҫапах та хӑй чун-чӗрери пӗтӗм паттӑрлӑхне 
пухса хуравлать:

— Хамӑн пулмасан, камӑн пултӑр тата? Ют вы- 
льӑха ҫавӑтса ҫӳреместӗп ӗнтӗ! Килтен тухса тарнӑ та, 
эсремет, пӗр эрне шыраса аран тупрӑм!

— Така-и?



— Така ҫав, племеннойскер, ҫавӑнпа тытса чарма 
ҫук. Шутсӑр аскӑн мар-и! — ним шиксӗрех мухтанма 
тытӑнать Ваҫли хӑйӗн халь ҫеҫ вӑрланӑ выльӑхӗпе.

— Апла пулсан, хӑта... йӑпӑрт ман пата кӗрсе 
тухмӑн-ши? Чӑрмав пулать те-ха сана...— ун куҫӗнчен 
пӑхать хӗрарӑм.

— Мён тума кӗмелле сан патна? — каллех хӑраса 
каять Ваҫли: «Ку такана палларӗ пуль те, мана мили- 
цие тыттарса ярасш ӑн пуль...»

— Ман пёр усал качака пур, чуптарма вӑхӑт ҫитрӗ 
ҫавна, анчах пирён поселокра никам та качака таки 
тытмасть. Ахаль тумӑп сана уншӑн... Ыр ҫын пул 
ёнтё!

— Э-э... йеттӑ мошнӑ! Куна пултаратпӑр эпир, ку 
вӑл пирёншён ним те мар! — сасартӑк хӗпӗртесе, ҫу- 
натлансах каять Вӑрӑм Ваҫли.

Ара, хӗпӗртемесӗр! Кӗтмен ҫӗртен пӗлӗтрен татӑл- 
са аннӑ телей-иҫ ку! Тупӑш! Паллах, качака такине 
илсе кӗртнӗшӗн вӑл укҫана та сӑптӑрать-ха ҫак кар- 
чӑкран, хырӑмне те тултарса тухать! Ёнертенпе нимӗн 
те ӑша яман атту...

...Ҫур сехетрен Ваҫли, чӑнах та, карчӑк килӗнче, 
сӗтел хушшинче, ыр курса ларнӑ. Умра чӗрӗк кӗлен- 
чи, ҫуллӑ яш ка, ш аркку — пехле кӑна хырӑму парап­
пан пек пуличчен! Тепӗр ресторанта та ун пеккине 
курас ҫук! Ҫитменнине — пӗр пуссӑр! Э-эх, пурнӑҫ!..

Эрехне сыпа-сыпа шарккуне ҫӑвар туллин ҫавӑрт- 
тарнӑ май, Ваҫли пӗр чарӑнмасӑр качака такине 
м ухтанӑ:

— Пит чаплӑ ӑратлӑ вӑл манӑн! Эп ӑна виҫӗмҫул 
Самар патӗнчи пӗр совхозра туянса килтӗм. Пӗтӗм 
республикипе те ҫук ун пекки! Туркменски поротӑ, 
теҫҫӗ. Икҫӗр тенкӗ патӑм, анчах халь ӑна пилӗкҫӗре 
те памастӑп... Сан качаку сахалтан та улт-ҫич путек 
туса парать акӑ, курӑн! Ёмӗр асӑнса пурӑнӑн мана! 
Кирлӗ пулсан, килес ҫул каллех чӗнме пултаратӑн — 
рас анчах персе ҫитетпӗр. Эп мӑн кӑмӑллӑ ҫын мар, 
ҫынсене пулӑшма яланах хатӗр...

Тайкаланса, юрла-юрлах тухса кайнӑ Ваҫли. Вӑр- 
ман хӗрне ҫитсен, ҫемҫе курӑк ҫине ларнӑ та качака 
такине ыталаса чуптума ты тӑннӑ:

— Э-эх, мӑйракаллӑ тусӑм, шуйттан хӑраххи! 
Аҫтан кӑна тур пачӗ пуль сана! Пурӑнатпӑр халь 
санпа щик ш ӑхӑрса, ҫапла-и? Ним те хӑрушӑ мар пи-



рӗншӗн! Сыттӑй та, пьяннӑй та пулатпӑр кашни кун. 
Эс ӑслӑ пул кӑна, ан ӳркен нихҫан та, итле каланине! 
Ы-ых, эп сана, сӑттана юлашкине, кӳр-ха, тепре чуп- 
тӑвам!

Пӗр-икӗ эрне таврӑнман Вӑрӑм Ваҫли. Ҫӳренӗ вӑл 
упа кӑтартакан чикан пек ялтан яла. Пырса кӗрет те 
пӗр-пӗр ял пуҫӗнчи киле, хуҫинчен тӳрех ыйтса пӗлме 
ты тӑнать:

— Сирӗн ялта качака усракансем пур-и?
— Пурри пур та, нумаях мар,— тет кил хуҫи.— 

Ы тларах ӗне усраҫҫӗ халь, вӑрҫӑ вӑхӑтӗнчи пек мар.
— Ҫапах та, пур, эппин?
— Ҫиччӗ-саккӑр тупӑнать пуль.
— Таки пур-и вёсем валли?
— Ҫукрах ҫав. Камӑн усрас килтӗр вӑл шӑршлӑ 

шуйттана?
— Апла пулсан, хуш ачусене, халех качака хуҫи- 

сене кайса систерччӗр: племсовхозран ятарласа сире 
валли швецарски качака таки илсе килнӗ, теччӗр. 
Анчах хакне малтанах калаччӑр: кашни качакаран 
виҫ тенкӗ те ҫур литр аншарли. «Московски» пулсан— 
чӗрӗк те ҫитет, ытлашши хаклӑ илес мар. Сан ачусене 
куншӑн эпӗ канфет ҫимелӗх укҫа парӑп, ахаль тумӑп...

Ёҫсем пит аван пынӑ Ваҫлин. Хӑй ӗмӗтленнӗ пекех 
пулнӑ: хырӑм та тутӑ, ӗҫки те какӑричченех. Укҫа та 
пур. Ма пурӑнас мар?!

Ҫӳресен-ҫӳресен, качака таки начарланма пуҫла- 
сан, вӑл пӗр хуш ӑ килте пурӑннӑ.

— Отпуск патӑм-ха Орела,— йӑл-йӑл кулкаланӑ 
вӑл,—кантӑр пӑртак, вӑй пухтӑр... (Качака такине вӑл 
Орел — А мӑрткайӑк — тесе ят панӑ иккен!)

Ялта та ҫивӗч чӗлхесем, хаяр сатириксем пур ҫав. 
Вӑрӑм Ваҫлие наччас «Качака патши» тесе ят панӑ. 
Ҫыпӑҫсах ларнӑ ун ҫумне ҫав ят. Тахӑшӗ тата Ваҫли 
мӗнле майпа, кам шучӗпе ыр курса пурӑнни ҫинчен 
райхаҫата ҫырса пӗлтернӗ те, унта пӗр райпоэта сӑвӑл- 
лӑ фельетон хайлаттарнӑ — Ш упашкарти Дымилов- 
Тури поэтран та кая мар ҫырнӑ лешӗ, шельмӑ!

Атя, Ваҫҫа, тухар-и,
Ют качака тытар-и,
Ялсем тӑрӑх ҫӳрер-и,
Ҫынсене улталар-и,
Уншӑн эрех ӗҫер-и,
Тӑпӑр-тӑпӑр сикер-и!



Ах, кулнӑ та вара ҫынсем ҫакна вуласан! Ниҫта 
кайса кӗреймен! Халӑхпа пӗрле Вӑрӑм Ваҫли хӑй те 
ахӑрнӑ. Питӗ яка ҫырнӑ-ҫке такмакне! Савӑннӑ:

— Чапа тухрӑм ку качака такипе! Пӗтӗм район 
пӗлет халь мана! Тӑхтӑр акӑ, часах пӗтӗм республика 
пӗлекен пулӗ! Пёр самахпа каласан—эй, ну, яра пар!..

Ҫав кунах Ваҫли хӑйӗн мӑйракаллӑ Орелне ҫавӑт- 
нӑ та каллех «гастроле» тухса кайнӑ. Хальхинче тепӗр 
еннелле, аяккарах кайнӑ, мӗншӗн тесен ку тӑрӑхра 
пёр хӗсӗр качака та юлман.

Пӗр яла ҫитнӗ, виҫ яла, ҫич яла. Аптраман. Jla- 
йӑхах пулнӑ. Эрех те ӗҫет Ваҫли, укҫа та ҫапать.

Унтан сасартӑк...
Пырса кӗреҫҫӗ Вӑрӑм Ваҫлипе унӑн мӑйракаллӑ 

тусӗ пӗр пысӑк яла. Хваттере вырнаҫаҫҫӗ. Ваҫли кил 
хуҫипе калаҫать: систерӗр-ха качака усракансене, чӑр- 
мантарнӑшӑн укҫа тӳлетӗп, тет. Кил хуҫи качака таки 
ҫине пӑхать — унтан, кунтан. Мухтаса та илет:

— Вӑйлӑ качака таки санӑн, чаплӑ! Кун пеккипе 
тӑванлашма хуть те мӗнле качака та килӗшмелле. 
Халех кайса систерӗп кама систермеллине,— тет.

Ҫавӑнтах тухса каять те, тепӗр ҫур сехетрен колхоз 
председательне илсе пырать. Темшӗн-ҫке, председа- 
тельпе пӗрле хитре кӑна милиционер та пырса тухать.

— Нивушлӗ милици те качака усрать? Шутпа, 
унӑн пӗр-пӗр овчарка ҫеҫ пулмалла-ҫке? — тӗлӗнет 
Ваҫли.

— Аҫта-ха санӑн чаплӑран та чаплӑ тӑку? — тесе 
ыйтаҫҫӗ ҫаксем Ваҫлирен.

— Сарайӗнче канать-ха,— тет Ваҫли.
— Кӑтарт тавай. К урар: мӗн тӗслӗ, мӗн пысӑкӑш...
— Тархасшӑн, ара. Така — первӑй сорт. Вышши 

теме те пулать.
Сарай алӑкне уҫсанах колхоз председателӗ мили- 

цие калать:
— Пирӗн выльӑх! Кӑҫал ҫуркунне ҫухалчӗ. Шыра- 

рӑмӑр — тупаймарӑмӑр, халь акӑ хӑех таврӑнчӗ, тур- 
ра шӗкӗр.

Епле сирӗн?! Ҫу-ук, хаклӑ юлташсем, йӑнӑша- 
тӑр... Хӑранипе Вӑрӑм Ваҫлин аллисем сивӗнсе каяҫ- 
ҫӗ, ҫапах та парӑнмасть-ха, хирӗҫ ҫаптарать: — Манӑн 
сопченӑй така ку, эп ӑна ҫичӗ ҫул усратӑп ӗнтӗ, кун 
ҫинчен пӗтӗм район пӗлет!

— Ҫичӗ ҫул ҫӳретӗн-и вара эс унпа ҫакӑн пек? — 
ыйтать милици.

— Ҫиччех мар, анчах чылайранпа уш. Халӑх ыйт- 
нипе ҫӳретӗп...

— Ну-ка, документ кӑтарт-ха, эппин! Пур-и санӑн 
ялсем тӑрӑх ҫакӑн пек случной кампанисем туса ҫӳре- 
ме ирӗк паракан хут? Ветврачран справка пур-и? Тен, 
санӑн таку чирлӗ? Тен, эсӗ юриех пӗр-пӗр сап е си­
бирски язва сарса ҫӳретӗн? Хӑвӑн личнӑй документна 
та кӑтарт — пӗлес пулать пирӗн: кам эсӗ, ӑҫтан килсе 
тухнӑ фокусник-гастролер?

Вӑрӑм Вӑҫлин, паллах, нимӗнле документ та 
пулман.

— КПЗ! — тенӗ милици.— Вырӑсла каласан, ка­
мера предварительного заключения, акӑ мён вӑл. Вӑ- 
хӑтлӑх тёрме. Унта эс камне питӗ хӑвӑрт пӗлӗҫ! Кол­
хоз выльӑхне вӑрласа унпа усӑ курса пурӑннӑшӑн — 
суд! Обществӑлла пурлӑха ҫаратнӑшӑн пуҫран ачаш- 
ламаҫҫӗ...

Вӑрӑм Ваҫлин вӑрӑм урисем лӗнчӗрех хутланса 
аннӑ.

Эх, ма кайнӑ-ши вӑл ют ҫӗре! Ухмах! Тӑр-ухмах! 
А якка кайман пулсан, тен, паян кун та пурӑнатчӗ-и 
качака такине суса!



Йывӑр кун
Мина Мироновна Энтипова, хулари нумай-нумай 

кантурсенчен пӗринче мащинисткӑра ӗҫлекен хӗрӗхрен 
иртнӗ м ӑтӑк хӗрарӑм, эрнекун службӑран таврӑнчӗ 
те хваттерне кӗнӗ-кӗмен диван ҫине ҫӳлтен пӑрахнӑ 
чул пек ӳкрӗ. Кивӗ диванӑн тутӑхнӑ пружинӗсем чӑ- 
кӑртатса, ҫав тери хӳрлӑхлӑн йынӑшса илчӗҫ. Ултӑ 
пӑт таякан тушкана ҫӗклесе тӑма ҫӑмӑлах мар ҫав!

— Мӗн эсӗ, анне, чирлемерӗн пулӗ-ҫке? — хӑрарах 
ыйтрӗ сӗтел хушшинче уроксем хатӗрлесе ларакан 
вунултӑ ҫулхи хӗрӗ Нинуҫ.

— Чирлесси чирлемен те... шутсӑр ывӑнтӑн, хӗрӗм, 
кунӗпе тислӗк турттарнӑ лаша та ун пек ывӑнмасть 
пулӗ! — терӗ Энтипова, тимӗрҫ лаҫҫинчи вӗркӗче пуе- 
нӑ пек сывласа ярса.— Ал-урана хускатма та вӑй 
юлмарӗ, киле те аран-аран ҫитрӗм... Ффу-у...

— Ҫав териех ӗҫ нумай пулчӗ-и вара? — амӑшӗ ҫи- 
не хӗрхенерех пӑхрӗ Нинуҫ.— Каллех пӗр лав кирлӗ- 
кирлӗ мар хут ҫаптарчӗҫ-и?



— Хучӗсене паян куҫпа та курман-ха, турра шӗ- 
кӗр, машинкин пӗр клавишӗ ҫине те пусман,— ал сул- 
чӗ амӑшӗ.

— Мён туса ывӑнтӑн, эппин, ун пекех?
— Ах, ан та кала, хӗрӗм... Кунӗпе чупрӑм, кунӗ- 

пе, вӗшле йытӑран та кая мар!
— Ма чупрӑн, кам чуптарчӗ? Директор-и? Эс 

курьер та, рассыльнӑй та мар-ҫке, эс машинистка? 
Санӑн чупса мар, ларса ӗҫлемелле...

— Пурнӑҫ вӑл, ачам, пур чухне те директортан • 
килмест.

— Службӑра ҫапах та пуҫлӑх хущнисене тумалла 
пуль? Вӑл — начальник, эсӗ ӑна пӑхӑнаканни...

— Э-эй... ялан вӑл хушнипе пурӑнсан... нихҫан та 
пурнӑҫ тӑваймастӑн! — Диван пружинӗсем тепӗр хут 
йынӑшса илчӗҫ. Энтипова халь хӑяккӑн ҫаврӑнса 
выртрӗ.— Службӑра чухне те хӑвӑнш ӑн тӑрӑш ма пӗлес 
пулать, хӗрӗм!

— Кала-ха, эппин, мӗн турӑн? Ҫав териех васка- 
малли ӗҫсем капланса килчӗҫ-и?

Энтипова выртнӑ ҫӗртех сӗтел ҫинчен пирус илсе 
тивертрӗ те, вырӑнтан тапранайман ҫӗтӗк мотоцикл пек 
тӗтӗм мӑкӑрлантарса, чыхӑна-чыхӑна каласа кӑтартма 
тытӑнчӗ.

— Службине эпё паян пёр сехет ытла кая юлса 
ҫитрӗм — универмаг тӗлӗнче кӗпе ҫумалли порошок 
сутатчӗҫ те, ҫавӑнта черетре тӑма тиврӗ. «Лотос» тени- 
не сайра хутра ҫеҫ сутаҫҫӗ-ҫке, тӗл пулнӑ чух илесех 
терӗм... Эп пынӑ чух пурте вырӑнтаччӗ ӗнтӗ, кам хӑ- 
ҫан килни-кайнине ҫырса пыракан журнал ҫине ал 
пуснӑ, никам та ман пек кая юлман. Ёҫ диспицлинине 
тытса пыма пӗлеҫҫӗ пирён сотрудниксем! Хама тем 
каласран, кая юлнӑшӑн сӑмах тивесрен, эп тӳрех 
айӑпне автобуссем ҫине ятӑм : остановкӑра хӗрӗх пи- 
лӗк минут кӗтмелле пулчӗ, хӑҫан йӗркеллӗ ӗҫлеме ты- 
тӑнӗ пирён хулари транспорт?! Пурте ӗненчӗҫ те мана, 
хӑйсем те час-часах ҫавӑн пек нумайшар кӗтни ҫинчен 
калама тытӑнчӗҫ, пӗри ҫав автобуссене пула туя вӑхӑт- 
ра ҫитеймен, тепри пумилккерен юлнӑ, кайран ӑна ҫа- 
вӑншӑн «штрафнойсем» парса пёр наччасра тӑнсӑр 
тунӑ та, ирхине вӑл арӑмӗ ҫумӗнче мар, вытрезвитель- 
те вӑраннӑ... Калаҫнӑ майӑнах эпё ӗҫе хатӗрлентӗм— 
машинка чехолне илтӗм, саспаллисене щеткӑпа тасат- 
рӑм, копировка, таса хут кӑларса хутӑм.



Стена ҫинчи сехет вунпӗр ҫапрӗ.
— Камӑн мён ш аккамалли пур? — тесе ыйтрӑм 

хайхискер.— Тархасшӑн, ман агрегат на ходу!
Нихӑшӗ те чӗнмерӗҫ. Чылайран тин плановик сас 

пачӗ:
— Кан пӑртак, Мина Мироновна, ним те хатӗрлей- 

мерӗмӗр-ха сан валли. Ав, журналсем илсе килчӗҫ 
паян, тытса вула, хӑвӑн культурӑллӑ шайна хӑпарт 
май килнё чух...

Эпё ун еннелле пӑхрӑм — вӑл хӑй умне ҫӗнӗ «Ого­
нек» сарса хунӑ та ҫамкине картлантарса, тути-ҫӑвар- 
не пӑркаласах кроссворд тупсӑмӗсене шырать иккен. 
Кулас килсех кайрӗ, тӳсеймерӗм, каларӑм:

— Эсё, Пал Степанч, хӑвӑн культуруна хӑпартма 
тытӑннӑ та пулас?

— А какш ӑ? — терӗ вӑл мана хирӗҫ самаях ман- 
кӑмӑллӑн,— кроссворд шутлани — этем майсӑр усӑл- 
лӑ япала, ҫыннӑн ерудицине сарать!

— Мёнле ерундицине тата? Ерунда сӑмахран пу- 
лать-и ку сӑмах? — калаҫӑва тӑрук хутшӑнчӗ Шакай- 
кин счетовод.

— Ерундици мар, ерудици, ырӑ ҫыннӑм! Этем ну­
май пӗлни! — ҫирӗппӗн ӑнлантарчӗ плановик.—Тавра- 
курӑм сарлака пулни!

— Ерудици те мар, Пал Степанч, э-ру-ди-ци! — 
пуҫне йӑпӑрт ҫӗклесе тӳрлетрӗ ӑна главбух, унччен 
тӑрӑшсах футбол чемпионачӗн таблицине туса ларнӑ- 
скер.— Сӑмахсене тӗрӗсрех калама вӗренес пулать!

— Эп халь те тӗрӗс калатӑп, эсё ху яланах йӑнӑ- 
шатӑн, хисеплӗ Нихват Ильич! — терӗ ӑна хирӗҫ пла­
новик, хӑйне тиркенине хуть те хӑҫан та тӳсме пул- 
тарайманскер.

— Тавлашатпӑр-и? — сиксе тӑчӗ главбух.
— Тавлашатпӑр! — пуҫне ухса илчӗ плановик.
— Мӗн чухлӗ лартатӑн?
— Хуть те мӗн чухлӗ пултӑр! Пурӗпӗр санран 

тухать!
— Санран хӑвӑнтан пулсан?
— Манран пулмасть!
— Ну, кала, эппин, ставкине! Мён чухлӗ?
Вӗсене Ш акайкин пулӑшрӗ:
— Ставки паллӑ ӗнтӗ — ҫур литр! Кам йӑнӑш нӑ— 

ҫавӑнтан... Кӑнтӑрлахи апат умён виҫсӗмӗре как рас 
пулать!..



— Сахал! Килӗшместӗп! — ал сулчё главбух.— 
Мён вӑл виҫҫӗне ҫур литр? Ял кулли! Тутана йёпетме- 
лӗх кӑна-иҫ?

— Четвёртех мар ӗнтӗ, ытлашши ярсан, хӗрарӑм- 
сен мунчине лекёпёр тата,— асӑрхаттарнӑ пек турё 
Ш акайкин.

— Эс мён, арӑмунтан хӑратӑн-и? Араму тип мун- 
ча кёртесрен-и?

— Ҫук, вытрезвитель хӗрарӑмсен мунчипе юнашар, 
ара.

— Ун ҫинчен кайран калаҫӑпӑр. Халь ставки 
пирки...

Ҫав самантрах телефон питӗ хытӑ чӑнкӑртатрӗ. 
Главбух трубкӑна ярса тытрё.

— Кам кирлё? Мён пирки? — кӑш кӑрса ыйтрё 
вӑл. Кӑшт тӑхтасан тата хытӑрах кӑш кӑрчӗ: — Кун 
пирки эсир кӑнтӑрла иртсен е ыран ирпе ш ӑкӑравлӑр, 
халь ерҫместпӗр, пирён кунта васкавлӑ канаш лу пуҫ- 
ланчё, май килмест!

Главбух трубкӑна чанк! пӑрахрӗ, анчах телефон 
татах янраса илчё. Главбух каллех кӑш кӑрчӗ:

— Каларӑм вёт сире — ыран, ыран ш ӑнкӑравлӑр, 
лару пырать пирён, пленарнӑй заседани! Ҫук, хӑҫан 
пӗтессине пёлместёп! Тек ан чӑрмантарнӑ пултӑр, 
ӑнлантӑн-и?

Вӑл ҫавӑн пек тарӑхсах ҫухӑрашнӑ вӑхӑтра дирек­
тор приемнӑйӗнчен Люся-секретарша, леш ара, ялан 
питне-куҫне сӑрласа, капӑр тумланса ҫӳреме тӑрӑша- 
канни, вобла пек хытканни, тухса ман пата пычӗ те 
айӑкран кӑт! тӗкрӗ:

— Мина, итле-ха...
— Мӗн?
— Ҫӳлти универмага тавар нумай кӑлараҫҫӗ, тет, 

паян. Заграничнӑй япаласем, тет. Кайса пӑхмаст- 
пӑр-и?

— Ёҫ вӑхӑтӗнче епле-ха...— иккӗлентӗм эпӗ.
— Сӑлтавне туп! Кала мён те пулин. Манӑн хуть 

причин п у р х а  — почтӑна заказнойсем яма кай- 
малла...

— Эппин, эпё машинка валли лента пӗтнӗ, те- 
тӗп...— тӳрех ӑс ҫитрӗ манӑн.— Юрать пуль ҫапла 
каласан?

— Юрамасӑр! Пит аван!
Арҫынсем ҫав хушӑра тавлашу «ставки» пирки



калаҫса татӑлчӗҫ — литр! Унтан таҫтан мурӗнчен пӗр 
ҫӗтӗк словарь туртса кӑларса «эрудици» сӑмаха шыра- 
ма тытӑнчӗҫ. Шутсӑр васкаҫҫӗ — чӑлт, чӑлт, чӑлт! 
уҫаҫҫӗ кӗнеке страницисене.

Эпир вёсен тавлашӑвӗ мӗнле пӗтессе кӗтсе тӑмарӑ- 
мӑр. Главбуха хамӑрӑн ҫав-ҫав ӗҫсемпе кайса килмел- 
ли ҫинчен каларӑмӑр та, вӑл пирӗн ҫине пӑхмасӑрах 
ал сулчӗ:

— Вӗҫтерӗр!
Пире ҫав кӑна кирлӗччӗ. Чӑн та, тухса вӗҫрӗмӗр 

вара. Нимӗнле почтӑна та кӗрсе тӑмарӑмӑр, тӳрех уни­
вермага ярӑнтартӑмӑр. Чыла-ай ҫӳрерӗмӗр унта. Люся 
тени вӑл ҫавӑн пек: укҫи ҫук пулсан та, кашни хитре- 
рех япала умӗнче чарӑнса тӑрать, ӑна тыткаласа па­
хать, хакне ыйтса пёлет. Тата пур продавщицӑсене те 
паллать иккен — Маня та Таня тет кӑна вёсене, ал 
парать, калаҫса-кӗҫенсе илет.

— Хӑҫан паллашнӑ вара эсё вёсемпе пуринпе те? 
Тата мён тума кирлё сана кашнинпех пакӑлтатни? — 
ыйтрӑм ҫакӑнтан хамӑр урама тухса тӑрсан.

— Э-эх, Мина Мироновна, чухлаймастӑн иккен эсё 
нимён те! — ассӑн сывласа ячӗ вӑл мана хёрхеннё 
пек.— М анашкал мода хушнӑ пек ҫӳреме юратакан 
хӗрарӑмшӑн ку чухне продавщицӑсемпе туслӑ пурӑн- 
нине ним те ҫитмест, чи кирли, чи хакли вӑл! Акӑ, 
кур-ха, манӑн пӗтӗм ҫипуҫ заграничнӑй: калпакӗ вен­
герски, ж акет — польски, атӑ французски, аялти кӗпе 
югославски, кӑкӑр ҫакки пулса — вӑл та испански 
вӗт! Туп-ха вӗсене!

— Сӑмсу кӑна чувашски, эппин, лапчӑк! — кулса 
ятӑм эпӗ.

— Ана туянма ҫук ҫав, Калайкасси сӑмсипех ӗмӗр 
ӗмӗрлес пулать ӗнтӗ,— каллех ассӑн сывласа ячӗ 
Люся.— Эп ҫав пур япаласене те ӑҫтан туяннӑ тетӗн? 
Урӑх ҫӗршывсенче пулман, тӗрлӗ Одесса-Ригӑсене кай­
са ҫӳремен, йӑлтах ҫакӑнти продавщицӑсем тупса панӑ 
мана! Эс пӗлместӗн те пуль-ха, анчах сана вӑрттӑн 
калама пултаратӑп: лайӑх япаласем килсен, вӗсене 
нихҫан та прилавок ҫине кӑлармаҫҫӗ — хӑйсем хуш­
шинче валаҫеҫҫӗ те тусӗсем валли хӑвараҫҫӗ. Вӑл шут- 
ра — ман валли те...

Эпӗ самаях тӗлӗнсе ы йтрӑм :
— Мӗншӗн ун пекех хисеплеҫҫӗ-ха вӗсем сана?
— Тыттаркалатӑп хӑш  чух: пӗрине шоколад, теп-



рине пёр коробка канфет. Вёсен менелникёсене те пуш 
алӑпа каймастӑп...

— Ун пек кучченеҫсем пама укҫа нумай кир- 
лӗ-ҫке?

— Укҫи пур-ха манӑн... Хӑвах пӗлетӗн — ик упӑш- 
каран алимент илсе тӑратӑп!—кулса. ячӗ Люся. Унтан 
мана хулран ярса ты трӗ: — Атя, станци патӗнчи 
«Экспресс» магазина ҫитсе килетпӗр!

— Инҫе унта, тата ӗҫе те каяс пулать, эпир мага- 
зинсем тӑрӑх йӑрккаса ҫӳренине пӗлсен, директор 
пире... лектерет! — килӗшмерӗм эпё унпа. Анчах вӑл 
ал сулчӗ кӑна:

— Ҫук директор, командировкӑра! Тӗрӗссипе, Ел- 
чӗке туя кайрӗ-ха вӑл, пиччӗшӗ хёр парать, тет, анчах 
та пурӗпӗр командировочнӑй удостоверени туса кайрӗ 
хӑй. Туйра та расхут тухать-ҫке, хакне кӑларас пулать 
епле те пулин!

— Ӑҫтан пёлетӗн эс куна?
— Фи! Эп те пӗлмесен тата! -— йӗрӗннӗ пек туса 

илчӗ вӑл.— Кун каҫа директор пӳлӗмӗнче миҫе хут 
пулатӑп? Пурне те куратӑп, пурне те илтетӗп...

— Хӑш чух ун пӳлӗмӗнче питӗрӗнсе те ларатӑр, 
ҫапла-и?

— Сайра хутра пулкалать... Уйрӑмах секретлӑ 
хутсем ҫапнӑ чух...

— Секретсене пытарма пӗлес пулать ҫав,— йӑл 
култӑм эпӗ.

Люся хӑй те хихиклетсе илчӗ те мана хулран 
туртрӗ.

— Кайрӑмӑр тавай, кайрӑмӑр, ав, троллейбус 
килет!

«Экспресра» та чылай ҫӳрерӗмӗр эпир. Люсьӑн 
кунта та палланӑ продавщицӑсем туллиех-мӗн. Нума- 
йӑшӗпе калаҫса, ҫине тӑрсах тӗпчерӗ вӑл: юлашки
кунсенче мён илсе килнӗ, ҫитес эрнере мӗн кӗтетӗр?.. 
Хӑй хальхинче те нимён те илмерӗ, «вӑл-ку пулсан» 
ш ӑнкӑравлама хушрӗ ҫеҫ. Унтан тухсан вӑйпах агре­
гат завочӗ патӗнчи «Илеме» илсе кайрӗ мана. Каллех 
ҫавӑн пек: пӗринпе пакӑлтатать, тепринпе...

— Ну, ҫитӗ кун чухлӗ ҫӳренипе, атя ӗҫе! — терӗм 
«Илемрен» тухсан, пӑшӑрханма пуҫласа.

— Мӗн тума-а?! — тӗлӗнсех кайрӗ Люся.— Ара, 
халь кӑнтӑрлахи апат вӑхӑчӗ-иҫ? Саккунлӑ пере­
рыв! — вӑл аллинчи ылтӑн сехечӗ ҫине пӑхса илчӗ.



Сехечӗ пы-ысӑк, арҫынсем ҫыхса ҫӳрекенни, чӗнӗ те 
ал лаппи сарлакӑш .— Пирён те ҫимелле пуль? Атя, 
ҫавӑнта ҫӗнӗ кафе уҫнӑ! Ҫитсе тӗрӗслер, мӗнлерех 
пӗҫереҫҫӗ, еплерех ҫитереҫҫӗ унта?..

Кайрӑмӑр, «тӗрӗслерӗмӗр», хырӑмсене пит лайӑх 
тултартӑмӑр. Анчах каферен тухиччен малтан Люся 
сасартӑк жалобӑсемпе сӗнӳсен кӗнекине пама ыйт- 
рӗ. Куна илтсен, ун патне виҫҫӗн-тӑваттӑн чупса пы- 
чӗҫ. Пурте хыпӑнса ӳкнӗ:

— Мӗншӗн кӳрентерес тетёр пире?
— Мӗн килӗшмерӗ? Хӑш енчен юраймарӑмӑр?
Поварӗ, хӑранипе, тытӑнчӑклӑ калаҫма тапратрӗ:
— Апачӗ т-тутлах п-пулмарӗ п-пулсан, п-пӗррелӗхе 

к-каҫарӑрсам! Х-хальччен пёр ж-жж...жалоба та пул- 
манччӗ. Ч-ч-чуна парса ӗҫлетпӗр, т-тупата туршӑн!

— Тутлӑ пулчӗ ҫав апачӗ, ҫавӑнпа ҫыратӑп! Тав 
тӑвас тетӗп! — ик аллине хире-хирӗҫ ҫапса илчӗ те 
Люся, ш анкӑ пек урисене вашт! явса хучӗ.— Илсе ки- 
лӗр часрах кӗнекине!

Э-эх, хӗпӗртесе кайрӗҫ каферисем! Люся умӗнче 
ташлама та, ӑна хуть те ӑҫтан чуптума та хатӗр ҫав!

Люся ҫамкине пӗркелентерсе ш ухӑш лакаласа лар- 
чӗ те шурӑ хут^ кӗнеки ҫине ҫаврака та шултра почерк- 
па ҫырса хучӗ:

Хырӑмӑрсем хыт выҫсассӑн 
Ҫак кафене кӗрӗр!
Тутлӑ апат ҫитернӗшӗн 
Повӑра тав тӑвӑр!

Тӗлӗнсе хытсах кайрӑм: сӑвӑлла ҫырчӗ мур пуҫӗ! 
Унтан тата «Мухтав ку кафене!» тесе хушса хучӗ те 
ал пусрӗ: «Люся Линарская, республикӑн тава тивӗҫ- 
лӗ артистки».

Пӗтрӗ пуҫ! Кӗтмен-туман ҫӗртен артистка та пулса 
тӑчӗ! Ҫитменнине — ахаль артистка та мар, тава тивӗҫ- 
ли вёт!

— Мён хӑтланатӑн эсё, ма ун пек ал пусрӑн? — 
ыйтрӑм урамра.

— Авторитета хӑпартма! — терё Люся.— Куншӑн 
мана вӗсем ӳлӗмрен патша майрине пӑхнӑ пек пӑхаҫҫӗ.

— Анчах эсё тава тивӗҫлӗ артистка пулманнине 
пёлсен тата? Ҫурӑмран аяларахран тапса кӑларса 
ямӗҫ-и?



-— Аҫтан пӗлччӗр вӗсем ана? Хушаматам янрав- 
лӑ, сӑнран-питрен эпё театрти хуть те хӑш артисткӑран 
та ирттеретӗп, тава тивӗҫлисен шучӗ те ҫук халь...

— Ну, пултартӑн та иккен! Аслӑ-ӑ...— пуҫа пӑр- 
каласа илтӗм кӑна эпӗ.

— Виҫҫӗ качча кайса килнӗ хыҫҫӑн та ухмах пул­
сан тата! — кулса ячӗ вӑл.— Пӗр упӑшки манӑн кан­
дидат наук пулнӑ, тепри писатель, виҫҫӗмӗшӗ артист. 
Вӗренме май килнӗ!

Утрӑмӑр. Гагарин урамӗпе пыратпӑр. Вӑхӑт — виҫ- 
ҫӗмӗш сехет.

— А тя часрах,— васкатрӑм Люсьӑна,— ҫухатрӗҫ 
пуль пире ӗҫре...

— Ан хыпалан! — ал сулчӗ Люся.— Ёлкӗрӗн-ха 
главбух мӑкӑрлантаракан махорка тӗтӗмне шӑршласа 
ларма! Май килнӗ чух парикмахерскине кӗрсе тухас 
пулать. Прическа тутарӑпӑр. Паян эпё театра каятӑп 
пуль-ха, пёр ватсупнӑпа калаҫса татӑлнӑччӗ. Санӑн та 
ҫӳҫӳ-пуҫу ним латти те ҫук, эс те ытла карчӑках мар 
вӗт, тирпейлӗ ҫӳрес пулать. Атя, кутӑнлашса ан тӑр!

Парӑнтарчӗ мана. Кӗрсе лартӑмӑр парикмахерски­
не, ҫӳҫсене кӑтралатрӑмӑр. Виҫ сехет иртрӗ. Унтан 
гардероб умне тумланма пырсаттӑмӑр кӑна — кӗтмен- 
туман ҫӗртен калама ҫук хӑруш ӑ япала пулчӗ-тӑчӗ. 
Пире хирӗҫ урамран тин ҫеҫ кӗнӗ хӗрарӑм Люся ҫине 
витӗр шӑтарас пек пӑхрӗ те тӑрук ҫухӑрса ячӗ:

— Аха-а! Тинех тытрӑм-и сана-а! Лекрӗн-и, 
йыт ами!..

Ҫавӑнтах Люсьӑна сулахай аллинчен ярса тытрӗ.
— Тавай сехете! Салт! Ман старик сехечӗ ку! Салт, 

теҫҫӗ!
— Эс ухмаха ернӗ пуль, гражданка! — терӗ ӑна 

хирӗҫ Люся, тӑруках помидор пек хӗрелсе кайса.— 
Псих пуль! Сумашедши!

— Эп псих-и? Эп шумашетши-и? Эп сана! Эп са­
на...— чалт! ҫутӑлтарса ячӗ ҫав хӗрарӑм Люсьӑна.— 
Ют арҫынсене хӑвӑн патӑнта ҫӗр каҫаратӑн та ирхине 
сехечӗсене вӑрласа юлатӑн пулать? Эп кӑтартӑп сана! 
Таккуй вӗрентӗп сехетсем вӑрлама! Манӑн ку сехет 
паспорчӗ те пур! Вӑрӑ, вӑрӑ! — чалт, чалт, чалт! ҫиҫе- 
ҫиҫе ячӗ хӗрарӑм хайхи «тава тивӗҫлӗ артисткӑна».— 
Тавай сехете, кӗҫҫе пит!..

— Краву-ул! Пулӑшӑ-ӑр!..— ҫухӑрма тытӑнчӗ 
Люся.



Эп чарма пикентӗм — шалккӑ-ҫке юлташа! — усси 
пулмарӗ, урса кайнӑ хӗрарӑм мана пӗррех аяккалла 
ывтӑнтарса ячё те Люсьӑна тин ҫеҫ кӑтралатнӑ ҫӳҫӗн- 
чен ик аллипе харӑс ярса тытса лӑскама тапратрӗ. 
Хӑй темтепӗр, темтепӗр калать ҫав!..

— Шулӗк! Крапиттӗл! Эп сана халех милицине... 
тӗрмене!

Парикмахерсем пурте ӗҫлеме пӑрахсах чупса пы- 
чӗҫ, сухалӗсене кӑпӑклантарнӑ клиентсем те сике-сике 
тӑчӗҫ. Ҫухӑраҫҫӗ:

— Чарӑр хӗнеме, вӗлерет вӗт! Пуҫран ҫапса сотря- 
сени мозга туса ярать! Астӑвӑр, пурне те суда сӗтӗ- 
реҫҫӗ!

— Милици чӗнӗр! Часра-ах!..
Кӗҫ-вӗҫ, чӑнах та, икӗ ҫамрӑк милици пырса кӗчӗ— 

тахӑшӗ систерме ӗлкӗрнӗ курӑнать. Калаҫса та тӑма- 
рӗҫ — пире хӑвӑрт кӑна отделение илсе кайрӗҫ. Люся 
пӑру макӑрнӑ пек ӳлет, леш хӗрарӑм ҫаплах ҫӗтӗлет— 
тем те калать, ним чаракё те ҫук! Урампа пыракансем 
чарӑна-чарӑна пӑхаҫҫӗ пирён ҫине. Ниҫта кайса кӗме 
ҫук намӑс! Ма тухрӑм-ши кантуртан, ма ҫыхлантӑм ку 
шуйттан Люсипе, тетӗп хама хам тарӑхса.

Ҫитрӗмӗр милицие. Протокол ҫырчӗҫ. Ал пустар- 
чӗҫ. Унтан «ыран татах чӗнетпӗр» терӗҫ те кӑларса 
ячӗҫ. Эп часрах ӗҫе чупрӑм. Люся нӑшӑкла-нӑш ӑкла 
килне кайрӗ.

— Кала унта ман пирки, чӗрипе аптрарё, те,— 
хушса ячё мана.

Цилёк сехет ҫине кайнӑччӗ ӗнтӗ эп кантура тав- 
рӑннӑ чух.

«Вӑрҫаҫҫех мана кунӗпе сӗтӗрӗнсе ҫӳренӗшӗн...— 
хӑраса ш ухӑшласа пытӑм ҫул ҫинче.— Прогул вӗт ку, 
урӑх ним те мар!»

Анчах никам та пёр сӑмах та шарламарё. Ман ҫине 
пӑхакан та пулмарё. Главбухпа плановик шашкӑлла 
выляҫҫӗ. Счетовод вӗсем ҫумӗнче канашсем паркаласа 
тӑрать.

— Ҫи, ҫи, Нихват Ильич! Дамкӑна тух!
Эп хамӑн Сётел умне ларса машинкӑна пушӑллах 

тӑкӑртаттаркаласа илтём те ыйтрӑм:
— Ну, мӗнпе пӗтрӗ сирӗн ирхи тавлашу? Кам ҫӗн- 

терчӗ?
— Паллах, эп ҫӗнтертӗм, кам пултӑр-ха тата! —



терё главбух.— Пал Степанчӑн ерундици кӑна пулса 
тухрӗ.

— Литр илет, эппин?
— Паҫӑрах илчё! Юхса та тухрӗ ӗнтӗ вӑл...
— Ан мухтан, уншӑн эсё халь илетӗн! А кӑ, сах- 

вута кёрсе те лартӑн вӗт, шапаш! — терӗ ҫав самант- 
рах плановик.— Чуп тавай литр патне!

— Пултараймастӑп! — пуҫне пӑркаласа илчё глав­
бух.— Ак, Ш акайкин кайтӑр, вӑл ҫамрӑк-ха, швежи!

— Ш вежиех мар ҫав паян, манӑн та пуҫ ҫаврӑ- 
нать,— терё лешё.— Тен, Мина Мироновна пулӑшӗ 
пире, эрне хушши ырми-канми ӗҫленӗ арҫынсене, э? 
Ырӑ ҫын пулса...

Эп хирӗҫсе тӑмарӑм. Хамӑн айӑпа та каҫарттар- 
малла-ҫке, кунӗпе ӗҫре пулман. Укҫа пачӗҫ те, тухса 
чупрӑм. Эрехӗ час тупӑнмарӗ тата, виҫ-тӑват ҫӗре ҫит- 
рӗм эсрел шӗвекӗшӗн, ураран ура иртми пулчӗ. Пырса 
патӑм та вара — вӗсем тӳрех ыр курма тытӑнчӗҫ. Эп 
килелле лӑпсӑртатрӑм. Ҫавӑн пек пулчӗ паян, хӗрӗм...

— Чӑнах та, йывӑр кун пулнӑ санӑн, аннеҫӗм,— 
терӗ Нинуҫ, Мина Мироновна каласа пӗтерсен.— Хам 
пулсан, паянхи куншӑн сирӗнтен пёрине те ӗҫ укҫи 
памӑттӑм, Ёҫри ханттарсем эсир, акӑ мӗн!



Пулӑ шӑмми пыра ларать...
Пӗррехинче ирех — эпё пит те ҫуманччӗ-ха — ман 

патӑма Й ӑкӑнат Митрафанч Куҫуков ятлӑ ҫын пырса 
кӗчӗ. Чылайранпа паллатӑп эп ӑна, Ш упашкартан пӗр 
ҫирӗм километр тӑварахра, Атӑл хӗрринчи ялта, пурӑ- 
нать вӑл. Ёлӗкрех суту-илӳре ӗҫлетчӗ, унтан вӑрман 
хуралҫи те пулчӗ, кайран тата пилӗк-ултӑ ҫӗре ҫитрӗ 
пулмалла, анчах ниҫта та нумаях тытӑнса тӑраймарӗ 
курӑнать. Ҫынсем каланӑ тӑрӑх, алли кукӑртарах 
имӗш унӑн — хуть те ӑҫта вырнаҫсан та патшалӑх 
пурлӑхне е хӑй килнелле сӗтӗрме тытӑнать, е «сула- 
хаялла» ярать. Ну, хӑвӑрах пӗлетӗр, пирӗн халӑх ун 
пеккисене юратсах каймасть, этемӗн чунӗ таса марри- 
не сиссен наччас ӗнсерен ярса тытать те хӗвел ҫутине 
туртса кӑларать.

Вӑрлатӑн, эппин, эсрелӗ?! Тар юхтармасӑрах 
кулач ҫиесшӗн? Тухса вӑркӑн кунтан!..



Вара лармалли вырӑнтан самаях ыратмалла тапса 
сиктерет те — ӗҫӗ те пӗтрӗ. Айӑпӗ куҫа курӑнса тӑ- 
рать пулсан, суд умне тӑратса «срок» — виҫӗ ҫул-и 
унта, пиллӗк-и, е унтан та ытларах, хӑҫан мӗнле! — 
пама пултарать. Ан тив, ан тӗкӗн халӑхӑнне!

Й ӑкӑнат Митрафанч ун пекех лекеймен курӑнать, 
ҫапах та ӑна алӑран ярса тыткаланисем пулнӑ. Ку 
тӗрӗсех.

Ю лашки хут эпӗ ӑна ҫуркунне хула пасарӗнче кур- 
саттӑм. Унта вӑл ал лаппи хулӑнӑш  ҫуллӑ сысна ашӗ 
сутса тӑратчӗ. Мӗнле пурӑнатӑн тесе ыйтсан, вӑл 
мана:

— Мухтанмаллиех ҫук-ха, майлӑ ӗҫ тупаймастӑп 
хам валли,— терӗ.— Укҫаран катӑкрах, ҫавӑнпа ача­
сем ҫиес аша та пасара илсе тухмалла пулчӗ...

Х ӑй кӑш тах хӗрӗнкӗрехчӗ, куҫӗсем чеен кулатчӗҫ. 
Суять-ха ку, терӗм эпё хам ӑш ӑмра ун чухне, анчах 
хӑйне нимех те каламарӑм.

Халӗ вӑл ман хваттере пачах та кӗтмен-туман ҫӗр- 
тен пырса кӗчӗ. Тӗлӗнсех кайрӑм: мӗн кирлӗ пулнӑ 
ӑна? Сисрӗм — хӑй хӗрӗнкӗ...

Ну, пынӑ ҫынна хӑваласа кӑларса ямастӑн ӗнтӗ, 
калаҫатӑн унпа, юнашар ларса чӗлӗм туртатӑн, апат 
тӗлне пулсассӑн, сӗтел хушшине те чӗнетӗн. Эпё те 
ҫакна хампа пӗрле чей ӗҫме чӗнтӗм.

— Чейӗ темех мар-ха вӑл, шыв кӑна, шыв нумай 
пулсан, пӗвене те татса кайма пултарать,— терӗ Йӑкӑ- 
нат мана хирӗҫ,— эпир луччӑ ҫакна пуҫласа пӑхар-ха 
санпа...

Ҫапла каларӗ те пӗрре куҫ хупса илнӗ хуш ӑрах сӗ- 
тел ҫине хӗрлӗ эрех кӑларса лартрӗ.

— Витӗр курӑнаканнине тупаймарӑм, ҫак причаш 
шывӗпех ҫырлахмалла пулать...

— Ҫук,— терӗм эпӗ,— манран сыпасси пулмасть, 
манӑн ӗҫе каймалла. Чиксе хур каялла! Калаҫмалли 
пур пулсан, унсӑр та пит лайӑх пуплеме пултаратпӑр, 
пӗрне-пӗри палламан ҫынсем мар.

— Юрӗ, эппин,— хирӗҫсе тӑмарӗ Й ӑкӑнат Митра­
фанч,— эс каланӑ пек пултӑр. Сӑмахӗ, чӑнах та, пур 
ҫав манӑн, ҫавӑнпа килтӗм...

Вӑл ассӑн сывласа илчӗ.
— Хурлӑха лекрӗм-ха эпё, Иван Васильч. Ҫавӑнпа 

килтӗм. Тем тесен те, эсё манран ытларах чухлакан 
ҫын, хулари йёркесене те лайӑхрах пӗлетӗн. Таҫта кай-



малла манӑн, тем тумалла... Ара, тӗттӗм ҫынсем мар-н 
эпир, академисенче вӗренмен вӗт! Пулӑш-ха, ӑс пар-ха 
мана...

— Кала, ара, кала, ҫынна пулӑщма май пулсан, 
ма пулӑшас мар? — терём эпё.

Ман кӗтмен хӑна татах тимӗрҫ лаҫҫинчи вёркёч пек 
хашлатса илчё те унӑн-кунӑн пӑхкаланӑ хыҫҫӑн хул- 
лен кӑна калама тытӑнчӗ.

— Эс пӗлетӗн вёт-ха, эпё ӗнтӗ чылайранпа ниҫта 
та службӑра тӑмастӑп...

— Ҫапла, ҫапла, ҫуркунне пасарта тӗл пулсан та 
каланӑччӗ эс мана...— пуҫ сулса илтӗм эпӗ.

— Пёр енчен шутласан, служби мана ытла кирлех 
те мар-ха вӑл. Капла та пурӑнма пулать. Кил-ҫурт тир- 
кемеллех мар манӑн, пӳрчӗ икӗ хутлӑ: аялта — чул, 
ҫӳлти — йывӑҫ, сад пур — вӑтӑра яхӑн улмуҫҫи, виш- 
нисем, сливӑсем, ҫӗр ҫырли; сад варринче — ҫулла 
пурӑнмалли тепӗр пӳрт ларать, кашни ҫуллах хуларан 
дачниксем пыраҫҫӗ, халӗ те пёр писательпе тепӗр ху­
дожник ҫемйисемпех пурӑнаҫҫӗ-ха... Уйӑхне ҫирӗмшер 
тенкӗ илетӗп вӗсенчен, ӗлӗкхи пек шутласан, икшер 
ҫӗр пулать ӗнтӗ вӑл... Ёне усратӑп, карчӑк сӗт сутать, 
чӑхсем ҫӑмарта тӑваҫҫӗ, вунсакӑр хур, ҫирӗм икӗ кӑ- 
вакал ҫитӗнеҫҫӗ. Икӗ сысна — ҫӗр шӑниччен сахалтан 
та пилӗк-ултшар пӑт пулаҫҫех вӗсем. Ну, тата мотор- 
лӑ кимӗ те хамӑннах манӑн. Икӗ ҫул тытатӑп ӗнтӗ. 
Вутти-шанкине укҫа парса илместӗп, ҫуркунне-кӗркунне 
Атӑл тӑрӑх пӗрене сахал мар юхать, ҫурт тума юрӑх- 
лисем те лекеҫҫӗ. Тур панӑ япала ӗнтӗ вӑл, тытмасӑр 
ӑҫтан чӑтатӑн? Пирён кил таврашӗнче пёр пуленкке те 
сая каймасть. Садри пӳртне эпӗ ҫав йывӑҫранах ту- 
рӑм... Кунсӑр пуҫне, пирӗн анлӑ А тӑлта пулӑ та 
пур-ха, ху пӗлен! Стерлячӗ те лекет, ҫӑрттанӗ те, ҫупа- 
хӗ те, уланкӑ е кӑртӑш  кӑна лексен те сӗрекерен каял- 
ла кӑларса ямастпӑр... Тӗттӗм пулсан тухса каятӑн та 
ирччен тепӗр чух ик-виҫӗ пӑтах тытатӑн. Вӑл та турӑ 
панӑ япала, ҫӑраҫҫи ҫӗмӗрсе ҫаратни мар!

Малтан, ҫак Й ӑкӑнат каласа пама тытӑниччен, эпӗ 
унӑн килӗнче, чӑнах та, пысӑк хурлӑх пулнӑ пуль 

•тесе, ӑна хӗрхенме те пӑхрӑм. Анчах халӗ, унӑн сӑ- 
махне итленӗҫемӗн, хам сисмесӗрех унран йӗрӗнме, 
ун ҫине сиввӗн, ҫилӗпе пӑхма тытӑнтӑм, ӑна тӑруках 
курайми пула пуҫларӑм. Ара, ман умра чӑн-чӑн кулак 
чунлӑ ҫын, пӗр хӑйшӗн ҫеҫ тӑрӑшакан, пуясси ҫинчен



кӑна шухӑшлакан, ӑҫта мён май килнӗ — ҫавна вӑр* 
лама, ют ҫынсенне кӑна мар, тӑван ашшӗн тирне те 
сӗвме пултаракан, нихҫан тӑранас ҫук ҫӑткӑн этем ла- 
рать вӗт! Тӑшман!..

Анчах та вӑл ҫакна сисмерӗ, хӑйӗн пурлӑхӗпе мух- 
танма тытӑннипе хӗрсе кайнӑскер, малалла каларӗ.

— Пӗр сӑмахпа, аптрамастпӑр,— трахом ермен, 
йӗмсӗр ҫӳремен! Атӑл хӗрринче кил-ҫурт ҫавӑрнӑ хыҫ- 
ҫӑн нушине те, хурлӑхне те курманччӗ-ха. Ы вӑла ав- 
лантартӑм, кин кӗртрӗм — вёсене те хам пек пурӑнма 
вӗрентетӗп. Пурнӑҫа пӗлсе пурӑнсассӑн, килтех ик-виҫ 
сарплаттӑ ытла тума пулать Еӗт. Ҫитменнине тата, эсӗ 
хӑвӑнш ӑн ху хуҫа, никама та пӑхӑнмастӑн, пуҫҫап- 
мастӑн... Анчах юлашкинчен вӑт, леш эрнере, таҫтан 
шуйттанӗнчен инкек йӑтӑнса анчӗ-ха ман пуҫ ҫине! 
Никама та айапламастӑп уншӑн, хамах ухмах пултӑм 
ҫав, хамах айӑплӑ!

— Мӗнле инкек сиксё тухрӗ-ха вара? Тӳшек ӑшне 
ҫӗлесе хунӑ укҫуна ҫаратса каймарӗҫ пулӗ-ҫке? — 
ытларах тарӑхса, ҫилӗпе пӑхса ыйтрӑм эпӗ.

— Ҫук-ҫук,— ал сулчӗ Й ӑкӑнат,— мӗн укҫи пул- 
тӑр пирӗн? Пулнӑ пулсан та, ӑна ӑҫта хумаллине пӗ- 
лӗттӗмӗр-ха эпир, вуникӗ вӑрӑ пӗр харӑс пырса тапӑн- 
сан та тупаймӗччӗҫ!

— Мӗн-ха, эппин, тата?
— Улталарӗҫ мана! — чышкипе сӗтел ҫине ҫапсах 

илчӗ вӑл.— Шутсӑр хытӑ улталантӑм! Сӑмса шӑлай- 
ман айван ача пек! Пӗрре чуптусг. курман вунултӑ 
ҫулхи хёр пек! Ҫавӑн пирки ниҫта кайса кӗрейместӗп 
те халь, ҫавӑншӑн пӗтӗм ӑшчик вутпа ҫунать.

— Темскер сутнӑ чух йӳнӗпе патӑн-и?
— Ҫук, ун пек мар. Йӳнӗпе панӑ пулсан, татах 

юратчё-ха, япалана ӑна пур чухне те хакла хакпа сут- 
ма ҫук, атту вӗт — пӗр пуссӑр парса ятӑм, ҫитменнинё 
тата, ҫиелтен хамах штраф тӳлеттерчӗҫ! Ҫавӑ шутсӑр 
кӳрентерет!..

Халь ҫеҫ питӗ хаваслӑн калаҫнӑ Йӑкӑнат Митра- 
фанч куҫӗсене мӑч-мӑч хупса илчӗ, кӗҫ-вӗҫ макӑрса 
ярас пек. Сасси те темле хурлӑхлӑн илтӗнме пуҫларӗ.

— Чим-ха,— терӗм ӑна,— ӑнлансах ҫитейместӗп 
эпӗ... Камсем, мӗнпе улталарӗҫ вара сана? Тата ниуш- 
лӗ сан пек пултаруллӑ этеме улталама ӑс ҫитерекен 
ҫын та пур? Ман шутпа, эсё ху кирек те кама та ҫит-



мӗл ҫичё хут чике тӑршшӗ лартма пултаратӑн! Ҫапла 
мар-им?

Й ӑкӑнат мана куҫран тӑй-й пӑхса темиҫе самант 
хушши нимӗн те чӗнмерӗ. Унтан каллех кавлесе ывӑн- 
нӑ ӗне пек хашлатса илчё те малалла каласа пама 
тытӑнчӗ.

— Сан сӑмахху тӗрӗс те пулӗ, ку таранччен эпӗ 
хама, чӑнах та, улталаттарсах кайманччӗ, анчах халь- 
хинче...

— Мӗн хальхинче?
— Икӗ cap туталлӑ йӗкӗтпе мӗлке ҫӳҫлӗ хӗрача 

манран пин хут чеерех пулчӗҫ! Пӗр наччасра мута- 
ласа хучӗҫ мана!..

— Эс йӗркипе каласа пар! Анланмалларах пултӑр!
— Йӗркипе... Йӗркйпё каласан — ак мӗнле пулчӗ. 

Иртнӗ эрнере, хӗртсе хӗвел пӑхнӑ кун, туран, канмал- 
ли ҫурт енчен, пирӗн ял патнелле пӗр пысӑках мар 
катер анчӗ. Ун ҫинче виҫҫӗн, ҫав икӗ каччӑпа пӗр хӗр, 
ларатчӗҫ. Эпӗ шӑпах Атӑл хӗррине тухнӑччӗ. Малтан 
катер анаталла анса кайрӗ, унтан тӑрук каялла вӑр-р 
ҫаврӑнчӗ те пирӗн ҫыран патне пырса тӑчӗ. «Канмал- 
ли ҫуртрисем ярӑнса ҫӳреҫҫӗ»,— шухӑшларӑм эпӗ. 
Унччен те пулмарӗ, ҫаксем пӗрин хыҫҫӑн тепри ҫырана 
сиксе тухрӗҫ. Хӗрӗ — малтан, каччисем — ун хыҫҫӑн. 
Тӳрех ман паталла ҫул тытрӗҫ. «Кусем тем ҫинчен 
ыйтса пӗлесшӗн-ши?» — тетӗп. Ҫав самантрах пӗри 
мана: «Салам пултӑр, мучи!» — терӗ. Эпё те саламла- 
рӑм... Унтан, виҫҫӗшӗ те ман ума пырса тӑрсан, пирён 
хушӑра ҫакӑн пек калаҫу пуҫланса кайрӗ:

— Итле-ха, мучи, сирӗн ялта ӑнсӑртран чӗрӗ пулӑ 
тупса илме пулмасть-ши?

— Пӗлместӗп ҫав... Илтмен.
— Ҫакнашкал Атӑл хӗрринчи ялта пулӑ тытакан- 

сем пурах пуль ӗнтӗ!
— Тен, пур та пулӗ... Анчах сире пула мён тума 

кирлӗ? Сире канмалли ҫуртра ахаль те ҫитереҫҫӗ вӗт? 
Е хӑвӑрӑн ӑҫта та пулин вӑрманта пӗҫерсе ҫиес 
килет-и?

— Эпир канмалли ҫуртран мар ҫав, мучи, эпир 
Ш упашкартан хӑпартӑмӑр. Киле валли илсе каяс шут 
пур...

— Нумай кирлё-и вара сире?
— Мён тери ытларах, ҫав тери лайӑхрах пулать. 

Хамӑр ҫисе яраймасан, юлташсене паратпӑр.



Ӗненсех лартрӑм ҫаксене. Ӗненмесӗр тӑма майӗ те 
ҫукчӗ ҫав... Виҫӗ ҫамрӑк ҫын катерпа хӑпарнӑ, ҫула 
май чӗрӗ пулӑ туянасшӑн. Тӗлӗнмелле япалах мар! 
Пирён еннелле ун пеккнсем час-часах пыраҫҫӗ, хакӗ 
пирки те кутӑнлансах тӑмаҫҫӗ,— мӗн чухлӗ ыйтнӑ, 
ҫавӑн чухлӗ параҫҫӗ... Ш ӑпах манӑн ҫӗрккаҫ тытнӑ 
пулӑ пурччӗ. Н умаях та мар, пӗр пӑта яхӑн. Ывӑлпа 
иксӗмӗр ир енне таврӑнтӑмӑр та карҫинккипех нӳхре- 
пе, юр ҫине кӗртсе лартрӑмӑр. Тавай, сутса ярас ҫак- 
сене! Пӗтӗмпех илетпӗр, теҫҫӗ вӗт-ха! Сутма таҫта урӑх 
ҫӗре кайса чӑрманса ҫӳриччен—питӗ ансат пулать-иҫ!

— Пуллине тупма пулать те пуль,— терӗм хайхи- 
скер,— анчах хакне мӗнлерех пама шутлатӑр?

— Хакне эсӗ ху калатӑн ӗнтӗ, эпир пӗлместпӗр, 
таварӗ сирӗн, укҫи пирӗн,— терӗ пӗри, кӑшт аслӑрах 
пек курӑнаканни.

— Килограмӗ пӗр тенкӗрен кая пулмасть,— терӗм 
эпӗ.— Пӑрахут ҫинчи повӑрсем те сӑмахсӑрах ҫавӑн 
чухлӗ параҫҫӗ...

Ҫамрӑксем пӗр-пӗрин ҫине пӑхса илчӗҫ.
— Мӗнле, юлташсем, пӗрер тенкӗпе хаклӑ пул- 

масть-ши? — ыйтрӗ аслӑраххи.
— Ҫук, ҫук, хаклӑ мар! Атя, часрах плес те килел- 

ле вӗҫтерес, хӑвӑртрах ҫитсе ӑшаласа ҫиес! Манӑн хы- 
рӑм выҫса кайрӗ! — терӗ вёсен хӗрӗ.

— Пулли камӑн пур вара? Санӑн хӑвӑннах-и е 
кӳршӗсен? — ыйтрӗ аслӑраххи.

— Хамӑннах тупӑнать пӑртак,— терӗм.
— Инҫе пурӑнатӑн-и эс?
— Ҫук, ҫывӑхрах, а-ав ҫав симӗс тӑрӑллӑ ҫурт...— 

хамӑн кил ҫине тӗллесе кӑтартрӑм ҫаксене.— Хӑшӗ те 
пулин атьӑр манпа. Тараса пур, виҫетпӗр те ҫӗклесе 
килетпӗр...

Ёҫ йӗркеллех пулса пычӗ пирён. Хӗрӗ катер патӗн- 
че юлчӗ, каччисем иккӗшӗ те манпа утрӗҫ. Ҫул ҫинче 
калаҫса кайрӑмӑр — вӗсем манран эп кунта хӑҫантан- 
па пурӑннине, мӗн ӗҫленине, ман ятпа хуш амата ыйт- 
са пӗлчӗҫ, хӑйсене: «ЭпирМ ускавравӗренекен студент- 
сем, туристла походра ҫӳретпӗр, халь пӗр-ик кунлӑха 
Ш упашкарта чарӑнса тӑтӑмӑр»,—теҫҫӗ... Ну, ҫитрӗмӗр 
ман пата, эп нӳхрепе антӑм, пулӑ тултарнӑ карҫинк- 
кана ҫӳлелле ҫӗклесе патӑм, унтан ӑна тараса ҫине 
лартса турттарса пӑхрӑмӑр — шӑп вунтӑватӑ кило 
пулчӗ.



— А-ах, пуллисем хитре-е! — тулли кӑмӑлпа мух- 
тарӗҫ студентсем, хӗр пӗҫҫи пек ҫӑрттансене тытса 
пӑха-пӑха.

Каялла, катер тӑнӑ ҫӗре, карҫинккана хӑйсемех 
ҫӗклесе кайрӗҫ, мана, ват ҫынна, йӑттарса чӑрмантар- 
марӗҫ. Питӗ ыр кӑмӑллӑ, культурӑллӑ каччӑсем мар-и, 
ара! Пулла катер тӗпне пушатрӗҫ те карҫинккине хам 
ума пырса лартрӗҫ. Манӑн ӗнтӗ вӗсенчен укҫа илсе 
лавккана пӗр чӗрӗк ӗҫме каясси кӑна юлчӗ...

Анчах та темшӗн-ҫке укҫине пама васкамарӗҫ ҫак- 
сем. Виҫҫӗшӗ те катер ҫине кӗрсе тӑчӗҫ те пӗр-пӗринпе 
тем ҫинчен мӑр-мӑр-мӑр калаҫма тытӑнчӗҫ. Шиклен- 
мех пуҫларӑм : катерне тӑрук тапратса ярса, мана 
укҫа памасӑр-тумасӑрах тарасшӑн мар-и кусем? 
Ахальтен мар пуллине пушатнӑ хыҫҫӑн катерне ҫы- 
ранран пӗр виҫӗ метр аяккарах илсе кайса тӑратрӗҫ 
пуль! Пёр хускалсан, вёсене шуйттан та хуса ҫитес 
ҫук, шӑхӑрса юл вара ҫыран хӗрринче, ҫил арманӗ пек 
хӑлаҫланса!..

Вӑхӑт шӑвать, пӗр вунӑ минут иртрӗ пулмалла, 
анчах вӗсем ҫаплах калаҫаҫҫӗ-ха. Те укҫи ҫитмест... 
Студент тенисен вӑл та пулма пултарать, ҫара ҫерҫисем 
вӗт вӗсем!

Тӑрсан-тӑрсан, тӳсеймерӗм:
— Граждансем, манӑн васкамалли ӗҫ пур, эсир 

манпа хӑвӑртрах рашчот тӑвӑр-ха,— терӗм.
— Ан пӑшӑрхан-ха, мучи, халех рашчот пулать 

санпа! — терӗ ҫаксене хӗрӗ, ман еннелле аллипе вӗл- 
вӗл-вӗл сулса.— Юлташсем умӗнче отчет тума санран 
расписка илес терёмёр-ха.

Каллех ёнентём...
Тепӗр икӗ минутран ҫаксем, чӑнах та, ҫырана тух- 

рӗҫ. Аслӑраххи тӳрех мана хут тыттарчӗ.
— А кӑ, вуласа тух та — алӑ пус! Икӗ экземпляр 

кирлӗ. Пӗри — пире, тепри — сана...
— Мана мён тума? — тёлёнтём эпё.— Эпё никам 

умёнче те отчет тумастӑп, пулли хамӑн, хам алӑпа 
тытнӑскер!

— Эс вула, вула малтан...
Хайхискер, хута вулама пуҫларӑм та... манӑн куҫ- 

сем чутах ҫамка ҫине сиксе тухатчӗҫ! Сасартӑк, пёр 
самантрах тарласа кайрӑм....

«Акт... ҫав числара, ҫав ҫул, эпё, рыбнадзорӑн об- 
ществӑлла инспекторӗ... ҫав-ҫав свидетельсем умӗнче...



ҫав ялти ҫав ҫыннӑне саккунсӑр тытнӑ вунтӑватӑ кило 
пулӑ конфискаци турӑм... Ҫав постановлении ҫав 
пункчӗ тӑрӑх, ҫав ҫынна... (мана ӗнтӗ) аллӑ тенкӗ 
штраф тӑватӑп... Укҫине госбанк кантурне ҫав числа- 
ран кая  мар кайса хывма хушатӑп...»

Тур ҫырлахтӑр! Вуланӑ ҫӗртех пуҫ ҫаврӑнса кайрӗ 
манӑн, ал-урасем те чӗтреме тытӑнчӗҫ... Ак сана «сту- 
дентсем!» Ак сана Атӑл илемӗпе киленсе ҫӳрекен 
туристсем! Пӗтерчӗҫ, ҫӗҫӗсӗрех пусса хучӗҫ! Чи ухмах 
пулӑ пекех сӗрекене пырса ҫаклантӑм вӗт! Хам ирӗк- 
пех, хам килӗшнипех! Тӑм писмен мар-и ӗнтӗ эп ҫавӑн 
хыҫҫӑн?

Пӗр хушӑ, ҫамкипе юман каскана пырса ҫапӑннӑ 
така пек анра-сухра пулса, эпё ним ӑнланмасӑр, ҫӑвар 
та уҫаймасӑр тӑтӑм. Ҫаҫҫим тӑн ҫухатрӑм!

— Ну, ну, алӑ пусса пар часрах,—терӗ хайхи мал­
тан студент пек курӑннӑ инспектор,— санӑн та, пирён 
те васкамалла!

— Эсир мён... мён... шӳт тума пӑрахӑр-ха, ача­
сем,— терём вара эпё, тинех кӑшт тӑна кёнё пек пул­
са.— Эп сире ыр тӑватӑп, хам ҫиес пулла парса яратӑп 
пулать те, эсир пур, тав туса укҫа тӳлес вырӑнне, мана 
темле хут татки парса мӑш кӑллатӑр... Чипер хӑтла- 
нӑр-ха, эсир ӑнланакан яшсем, комсомолецсем 
пулё-ха...

— Ыр тумастӑн ҫав эс пире,— терё инспектор, ку- 
ҫӗсене ялкӑш тарса илсе,— сиен кӑна тӑватӑн!

— Пулӑ ҫини сиен пулать-и вара? Мён эсир?
— Пулӑ ҫини сиенлё мар, анчах та пулӑ вӑрлани— 

питӗ сиенлӗ! Эсӗ халӑх пуянлӑхне намӑса пӗлмесӗр 
вӑрласа, укҫа ҫапса пурӑнатӑн!

— Ним те вӑрламан эпӗ! Атӑл хӗррине уҫӑлмалӑх 
тухса пулӑ тытни — вӑрлани-и вара вӑл? Чипер кала- 
ҫӑр-ха! — плахая пеме тытӑнтӑм эпӗ.

— Ан лӑпӑртат! — терё тепри, ман патарах пырса 
тӑрса.— Ҫакӑн чухлӗ пулла эсӗ вӑлтапа тытрӑн-и-мӗн? 
Эс ӑна вӑрӑ-хурах пек сӗм-ҫӗрле ҫӳресе, усӑ курма 
чарнӑ хатӗрсемпе тытнӑ вӗт! Чи усал браконьер, пулӑ- 
ҫӑ-спекулянт эсӗ!..

— Сан пеккисене штраф тумалла ҫеҫ мар, судпа 
айӑпласа тӗрмене хупмалла! — хушса хучӗ мелке пуҫ- 
лӑ хӗрӗ те.

— А лӑ пус, теҫҫӗ! Штрафне те ыранах кайса тӳле, 
атту-тӑк ӗҫе, чӑнах та, суда яратпӑр, куратӑн вара ун



чухне мӗн курмаллине! — кӑшкӑрчӗ инспектор, мана 
вӑйпах авторучка тыттарса.

Чун кӳтсе ҫитнипе, ҫурӑлса каймалла тӑрахнипе 
манӑн вӗсемпе тавлашас, кӑш кӑрашас, актне ҫурса 
ҫилпе вӗҫтерсе ярса ҫапӑҫма тытӑнас килсе кайрӗ, ан­
чах вӗсем мана виҫҫӗн виҫ енчен хупӑрласа илсе, темӗн 
тӗрлӗ намӑслантарма тытӑнчӗҫ те, эпё вӗри шыва чиксе 
кӑларнӑ чӗпӗ пеҫех пулса кайрӑм курӑнать, хевте пӗт- 
се ларчӗ манӑн. Ним те калаймарӑм, хама тыттарнӑ 
икӗ хучӗ ҫине те чӑр-чар алӑ пусса патӑм...

— Асту, тепре лексен тата хытӑрах хӗсетпӗр! Хӑ- 
вӑн пырнах ларать акӑ вӑрланӑ пуллу!—ҫилӗпе асӑр- 
хаттарчӗ инспектор юлашкинчен.

Вӗсем хӑйсен катерӗ ҫине ларчӗҫ те анаталла вӗҫ- 
терчӗҫ, хӗрӗ — юри мӑш кӑлласа пулӗ ҫав — мана ал- 
липе паҫӑрхи пекех вӗл-вӗл-вӗл сулчӗ, эпӗ вӗсем хыҫ- 
ҫӑн пӗччен тунката пек тӑрса пӑхса юлтӑм. Тен, хам 
пурнӑҫра эпӗ пӗрремӗш хут ҫавӑн чух мӗскен пултӑм 
пулӗ...

Анчах каҫхине хуйхи-суйхипе, тарӑхни-ҫилленни- 
пе ӗҫсе лартрӑм та урсах кайрӑм вара! Мана улталаса 
пӗтӗм пулла тытса илнӗ, ҫиелтен штраф хунӑ леш икӗ 
каччӑпа хӗр ҫав самантра ал айне лекес пулсан, эп вё­
сене пуртӑпах вакласа тӑкнӑ пулӑттӑм-и, тен! Ы-ых!.. 
Ҫилле ниҫта чикейменнипе хамӑн ним айӑпсӑр карчӑ- 
ка питӗнчен чӑнт-чант ҫутӑлтарса илтӗм, ун хутне 
кӗме тӑнӑ кине те лекрӗ, куҫ тӗлне пулнӑ куш ака та 
тытса ҫавӑрса ҫапрӑм, унтан хамӑрӑн сад хуралӗнче 
выртакан ывӑла чӗнтертӗм те тӳрех команда патӑм:

— Пуҫтарӑн, ыйхӑ муклашки! Халех пулла тухса 
каятпӑр! — терӗм.— Вӗсем пирӗнне пӗр пӑт пула илсе 
кайрӗҫ, эпир уншӑн кӗҫӗр вунӑ пӑт тытатпӑр! Штраф 
хакне те кӑларатпӑр тата унтан икё хут пысӑкрах ту- 
пӑш илетпӗр! Атя хӑвӑртрах!..

Карчӑкпа кин мана чарма пикенчӗҫ, каллех тем- 
рен тем пулса тухӗ, кӗҫӗрех ан кайӑр, терӗҫ, анчах эпӗ 
вӗсене тепрер хӑмсартӑм та — ҫӑварӗсене хупрӗҫ. Эпӗ 
хам пурнӑҫра хӗрарӑм сӑмаххисене нихҫан та хӑлхана 
чикмен, анчах хальхинче итлемеллех-мӗн...

Ҫур сехетрен эпир Атӑл варринче пултӑмӑр. Пулӑ 
аван кӗчӗ. Сӑптӑратпӑр кӑна. Эп паян шар курнӑшӑн 
мана хӗрхеннӗ пекех, пуллисем пирӗн сӗрекене пӗр- 
пӗринпе ӑмӑртсах пырса кӗреҫҫӗ пулмалла. Пӗр-икӗ 
сехет хушшинче ҫур кимӗ тултартӑмӑр.



— Атте, ҫитет пуль кун чухлӗ тытнипе, тул ҫутӑл- 
са килет, лекме пултаратпӑр,— терё ман ывӑл, ҫавӑн 
пек тытсан-тытсан.

— Ан палка! Нимӗнле хӑруш лӑх та ҫук ҫӗртех 
йӗм тӗпне ан тултар! — кӑш кӑрса пӑрахрӑм ачана.— 
Ҫитмест-ха, пире тата кирлӗ! Леш надзорсене лайӑхрах 
тавӑрас пулать пирӗн, ӑнлантӑн-и ҫавна? Вӑрт-вартрах 
ҫаврӑнкала!

Ы вӑл мана хирӗҫ ним те калаймасть. Татах ты- 
татпӑр, татах. Пулли кӗнӗҫемӗн ытларах тытас килет 
вӗт ӑна, мура!

Ч ӑнах та, тул ҫутӑла пуҫларӗ. Атӑл ҫийӗнчи ҫӑмӑл 
тӗтре майӗпе сирӗлсех пырать.

— Каяр пуль, атте! — сас пачӗ ывӑл каллех.
— Тӑхта, тепре туртса кӑларар-ха,— терӗм эпӗ.
Анчах ҫапла каларӑм ҫеҫ — пирӗнтен ытла инҫе те

мар хӑвӑрт ҫӳрекен катер моторӗ кӗрлесе кайрӗ.
— А к хайхи, килеҫҫӗ! — ахлатса илчӗ ывӑл.— Хӑ- 

тӑлаймастпӑр халь! Тытаҫҫӗ! Итлемерӗн мана...
— Ан ҫухӑр, мотора часрах хута яр! Леш еннелле 

кайса затонри хӑмӑшсем хушшине пытанатпӑр!
Ы вӑл мотор патне ыткӑнса тӑрмашма тапратрӗ. 

Пёрре туртать кантраран, тепре туртать, анчах мотор 
ӳсӗр ҫын хӑснӑ пек лӑкӑрт-лӑкӑрт! тӑвать те каллех 
чарӑнать.

— Каймасть, ара, мӗн тӑвас-ха манӑн...
Аптрамалли ҫитрӗ вӗт! Вара эп хам часрах сиксе

тӑтӑм та, ывӑла айккинелле тӗртсе ярсах, мотор патне 
пытӑм. Апла та туса пӑхатӑп, капла та — ҫук, хускал- 
ма мар — сасси те тухмасть. Анчах леш катер кёрлени 
ҫывӑхрах илтёнет ёнтё.

— Пуллине ш ывалла вӑркӑнтар! — кӑш кӑртӑм та 
эпё ывӑла, моторпа тӑрмашма пӑрахсах тёттёмре те 
ҫап-ҫутӑ курӑнакан пулӑсене Атӑла каялла чӑмтарма 
тытӑнтӑм. Анчах ҫавӑн чухлӗ пулла ӑҫтан тӑруках 
ывӑтса пӗтеретӗн? Унччен те пулмарӗ, леш катер ыт- 
кӑнса ҫитсе пирӗнпе юнашар тӑчӗ те, ҫав самантрах 
ун ҫинчи ҫынсенчен пӗри пирӗн кимӗ ҫине сикрӗ.

— A-а, палланӑ ҫынсем-ҫке! Ирхи салам сире, тур 
пулӑштӑр! — терӗ вӑл, аллине ҫӗклесе.

П ӑхатӑп — ку лешӗ, кӑнтӑрла ман ҫине штраф 
хураканни, студент-инспектор! Мӗн калӑн ӗнтӗ ӑна? 
Вӑл ман ҫинчен ахаль те пӗтӗмпех пӗлет: ятпа хуша- 
мата та, эп ӑҫти ҫын пулнине те.



Ну, малалла мӗн пулни ахалех паллӑ ёнтё. Ёал- 
лех акт. Пёр талӑк хушшинче иккёмёш хут! Анчах 
хальхинче ахаль штрафпа ҫырлахмалла мар, судпа 
айӑпламалла, теҫҫӗ. Пула тытмалли хатёр-хётёрсене 
шӑкӑр-шакӑр пуҫтарса илчӗҫ, спаҫҫипӑ та каламарӗҫ. 
Ку ҫеҫ те мар: ҫав катер ҫинчех ҫиелтен ахаль тум 
тӑхӑннӑ милици ҫынни пулнӑ. Ҫырана тухсан, вӑл^ пи­
рён кимӗ пирки тӗпчеме тапратрӗ. Моторне хӑҫан 
туяннӑ, ӑҫта, хӑҫан регистраци тунӑ? Анчах эпир ун 
пек тӑвасси ҫинчен шухӑшламан та! Моторлӑ кимме 
ҫӳретмелли права пур-и? Ҫук!.. Апла пулсан, ҫак са- 
мантран пуҫласа эсир ку кимӗ ҫине ларма та пулта- 
раймастӑр, ку таранччен ҫӳренӗшӗн — штраф, тет. Ак 
хайхи! Пур енчен те пёр харӑсах пӗтерсе хучӗҫ, ик 
ҫуната та ҫапса хуҫрӗҫ. Малашне мён-мён пулассине 
те пӗлместӗп-ха. Штрафсем тӳлеттерсех кил-ҫурта сут- 
тараҫҫӗ пуль ёнтё. Е тёрмене кайса лартӗҫ-и... Ҫапла, 
Иван Васильч!

Й ӑкӑнат Митрафанч паҫӑрхинчен те хурлӑхлӑрах 
сывласа илчё.

— Кала-ха эс, тёрёс-и вёсем мана ҫакӑн пек хёсёр- 
лени, манӑн хаклӑ хатёрсене туртса илсе, ҫиелтен 
хама айӑплани? Эс ӑслӑ ҫын, каласамччӗ ӗнтӗ! Аҫта 
кайса хӳтлӗх шырас манӑн? Кам ман хута кӗме пул- 
тарать, э?

— Пӗтӗмпех тӗрӗс,— терӗм эпӗ.— Пулӑ шӑмми те- 
пӗр чух пыра ларать ҫав вӑл! Сана, прохвоста, тахҫа- 
нах тытса питӗ хытӑ айӑпламалла пулнӑ. Шел, халь 
тин тытнӑ!

Й ӑкӑнат Митрафанчӑн куҫӗсем чарӑлса чӑх ҫӑ- 
марти пысӑкӑш пулса кайрӗҫ...



Пӑшӑл-пӑшӑл...
Тен, эсир ӗненсех каймастӑр пулӗ, анчах пирён 

ялта ҫавӑн пек ятлӑ ҫын чӑнах пур. Пурте — ватти те, 
вӗтти те — вӑл ҫынна яланах «Пӑшӑл-пӑшӑл» тесе чӗ- 
неҫҫӗ. Хамӑр ялсем кӑна мар, кӳршӗ ялсенче те ҫап- 
лах калаҫҫӗ ӑна...

П аллах ӗнтӗ, ку ята ӑна тӗне кӗртнӗ чух паман, 
паспорт тӑрӑх вӑл Стратон Хомич Шумов тесе шутла- 
нать, анчах унӑн ҫак чӑн-чӑн ятне пӗлекенсем питӗ 
сайра.

— Мӗншӗн-ха ҫав Шумов (янракан, кӗрлекен, шав- 
лакан ҫын) Пӑшӑл-пӑшӑл (шӑппӑн, пӑшӑлтатса кала- 
ҫакан ҫын) пулса тӑнӑ апла? — тесе ыйтма пултаратӑр 
эсир.

Ҫак саккунлӑ ыйтӑва хирӗҫ тивӗҫлӗ ответ пама тӑ- 
рӑшса, манӑн сире кӗскен те пулин унӑн пурнӑҫӗпе, 
ун кунҫулӗн кукрашки-макрашкисемпе паллаштарма 
тивет, унсӑрӑн ӑнланмаллах пуласса шанмастӑп.

Ҫав Стратон Хомич Шумов, хальхи пек каласан —



Пӑшӑл-пӑшӑл, ӗлӗк-авал (ытла авалах та мар ёнтё, 
пёр... аллӑ ҫул каялла) пирён тӑрӑхра питӗ паллӑ ҫын 
пулнӑ. Паллӑ кӑна та мар, хисеплӗ ҫын тес пулать. 
Хуть те ӑҫта тӗл пулсан та, кашниех ӑна пуҫ тайса 
саламланӑ, ырлӑх-сывлӑх суннӑ, май килсенех, ӑна хӑ- 
нана чӗннӗ, хӑнана пырсан вара часрах малти кӗтесе, 
кӗрекене кӗртсе лартма васканӑ.

— Тавтапуҫах сана, Стратон Хомиччӑ, пирён пата 
килсе чыс тунӑшӑн...

— Ёҫ-ха, Стратон Хомич, ҫырт-ха...
Сӗтел ҫинче мӗн пуррине пӗтӗмпех ун умнелле шу- 

тарнӑ, вӑл алтӑрти кӑрчамана сарлака карланкине 
юхтарнӑ чух та, автан тукмаккине шӑмми-мӗнӗпех ша- 
тӑртаттарса ҫинӗ чух та пӗтӗм хӑна халӑхӗ сывламасӑр 
пӑхса тӑнӑ. Вӑл хӑйне хӑй мӗнлерех тыткалани те, 
калаҫни те ҫынсене питӗ тӗлӗнтернӗ. ҪЬшна тӗл пул­
сан — ӑна курмасть вӑл, унӑн пуҫӗ урлӑ таҫталла, хур 
аҫи пек каҫӑрӑлса пӑхать, калаҫма тытӑнать—-шартах 
сиктерет, ӗҫет пулсан — четвӗрт, унтан кая  йышӑн- 
масть. Хӗрсе ҫитес тӗлӗшпе хӑй виҫине ларма пуҫласан 
вара темиҫе ҫаврӑм юрласа илет... (Юрри яланах пёр­
ре унӑн — «Расскажи, расскажи, бродяга...», вӑл 
урӑхла юрланине никам та илтмен), юлашкинчен вара, 
сӗтел ҫинче юлнӑ ӗҫме-ҫимене ик аллипе пӗр харӑс 
ик еннелле сулса ҫӗре шӑлса тӑкать те, пуҫне сӗтел 
ҫине хурса, тӳрех ҫывӑрса каять. Пӗр-икӗ минутранах 
пӳрт чӳречисене чӗтрентермелле харлаттарма тытӑ- 
нать, вара ӑна виҫҫӗн-тӑваттӑн йӑтса, ҫӗмрӗлме пулта- 
ракан хаклӑ япалана тытнӑ пек, кутник ҫине кайса 
хураҫҫӗ...

Ирхине Стратон Хомич, хӑй каларӑщ , пуҫне «ре­
монт» тӑвать, унтан тӑрантас ҫине лашт! кӗрсе ларать 
те (тӑрантас каштисем ш атӑрах авӑнса илеҫҫӗ), хуҫи- 
не тав тумасӑрах, ун ҫине ҫаврӑнса пӑхмасӑрах, тухса 
каять. Пӗкки ҫинчи икӗ шӑнкӑрав сасси ял вӗҫӗнче 
ҫухалсан тин кил хуҫи лач! сурса пӳрте кӗрет. Анчах 
тепринче пурпӗр вӑл Стратон Хомича ҫав-ҫавах кӑмӑл- 
лӑн йыш ӑнать:

— Тавтапуҫах сана, Стратон Хомич, пире хисеп 
тунӑшӑн...
* Чаплӑ ҫын пулнӑ ҫав ун чух Стратон Хомич. Вол- 
исполком председателӗ, пысӑк власть! Хӑнара хӗрсе 
кайсан, хӑех ҫапла калатчӗ, тет: «Эп хушсан — пӗтӗм 
вулӑс сывлама чарӑнать!» Ара, пурин те тем пирки те



ун патне пымалла-ҫке: пӳрт юсама темиҫе пӗрене туп- 
малла-и, вут-шанкӑ илмелле-и, налог чакарттарассй 
пирки калаҫмалла-и,— ыйтмалли сахал пулать-и пур- 
нӑҫра? Кам татса парать пур ӗҫсене? Стратон Фомич!.. 
Анчах та унӑн кӑмӑлӗ ҫирӗп, ӑна ҫавӑрма пӗлес пу­
лать. Пушӑ алӑпа каяймастӑн ун патне. Малтан хӑна 
туни те питӗ усӑллӑ. Вара ӗҫ хӑвна кирлӗ пек пулса 
тухасса чиперех шанма пултаратӑн. Аҫта каймасть 
ҫур витре ханша е вит тӑватӑ кӑвакал!

Тӗрӗснех калас пулать, хытӑ янӑранӑ ун чух 
Стратон Шумов ячё!

Пурте каланӑ ун ҫинчен:
— О-о, шутсӑр хӑватлӑ ҫын вӗт вӑл! Асӑрхӑр-ха: 

унӑн пуҫӗ те лаш а пуҫӗ пысӑкӑш!..
— Ыр тума та, хур тума та пултарать...
— Ш уйттан вӑл сирӗн Стратон, шалчи тулӗ-ха 

хӑҫан та пулин, кӑларса ҫапӗҫ-ха! — хирӗҫленӗ тата 
хӑшпӗрисем.

Ч ӑнах та, сирпӗтнӗ ҫакна, кӑларса пӑрахнӑ ӑшӑ 
вырӑнтан. Пӗтӗм вулӑс пӗр-икӗ эрне хушши хӗпӗртесе 
калаҫнӑ ун пирки. Эп хам пӗр вунвиҫҫӗсенче пулнӑ та 
вӑл вӑхӑтра, лайӑх астӑватӑп: ҫав Стратона кӑларса 
ҫапнӑшӑн пӗрисем савӑнчӗҫ, ҫав хушӑрах хӗрхенекен- 
сем те тупӑнчӗҫ.

— Пӑх-ха, Стратона мӑкӑлтама пултаракан ҫын- 
сем те пур иккен! Ш утламанччӗ...

— Епле шутламан?! Эпир Совет влаҫӗ вӑхӑтӗнче 
пурӑнатпӑр пуль?

— Ҫавӑ чух-ха ӑна! Текех шавлаймӗ!
— Ҫапах та — кирлӗ ҫынччӗ вӑл эсрел, унпа яла­

нах ӗҫ кӑларма пулатчӗ. Пӗрре хӑна тӑватӑн та...
— Ҫавӑнпа кӑларса ывӑтнӑ та!
Пӗр ҫур ҫул ытла илтӗнмерӗ Шумов сасси. Таҫта 

кайса пӑчланнӑ пекех пулчӗ вӑл. Унтан сасартӑк... 
каллех асӑнма тапратрӗҫ ҫавна! Х алӑх судне секрета­
ре кӗнӗ, терӗҫ.

— Ну, тыткалать халь ку!
— Пуять... Курӑр акӑ! — уҫҫӑнах сӑмахларӗҫ 

ҫынсем.
Эпё хам  суд таврашӗпе пёрре те ҫыхланса курман 

та, Стратон кунта хӑйӗн пултарулӑхне мӗнлерех па- 
лӑртнине пӗлместӗп, анчах «вӑрман хӑлхаллӑ, уй куҫ- 
лӑ»-ҫке-ха. Хӑйма вӑрлама вӗреннӗ куш ак аҫи хӑйӗн 
йӑлине пӑрахмасть, теҫҫӗ,— Шумов каллех пуринчен



те «кучченеҫсем» илме тытӑннӑ. Ёлӗкхи пек шавламан 
вӑл халь, кӑшкӑрман, хӑнана кайсан, сӗтел ҫинчи ча- 
шӑк-тирӗксене вӑркӑнтарман, пӗтӗмпех шӑппӑн, пӑш- 
тӑн-пӑштӑн туса пынӑ: пӗринчен ӑна илнӗ, тепринчен 
куна, уншӑн суя хутсем тума пулӑшнӑ, ӗҫсене арпаш- 
тарнӑ...

Темиҫе ҫул пурӑнчӗ вӑл ҫакӑнта. Арӑмӗ хӗн курса 
вилсен, тепре авланчӗ, лавккари пӗр самӑр майра-при- 
кащике илсе ячӗ. Малтанхине вӑл нихҫан та ҫутӑ кун 
кӑтартман, ялан хӗнет, тетчӗҫ, ҫӗнӗ арӑмӗпе вара ҫав 
тери килӗштерсе пурӑннӑ. Унччен те пулмарӗ — район 
центрӗнчех садлӑ кил вырӑнӗ илсе петистеннӑй пӳрт 
лартрӗ, ӗне туянчӗ. Пӳртӗнче — диван, трюмо, ҫемҫе 
пукансем, кавирсем, тетчӗҫ. Хырӑмӗ те самаях ӳсме 
пуҫларӗ унӑн...

Кил таврашӗнче хӑй мён те пулин тунине никам 
та курман вара. Такамсем пырса вуттине татса ҫураҫ- 
ҫӗ, такамсем паранкӑ лартса, кӑларса нӳхрепех хурса 
параҫҫӗ, ӗнине ҫулла такам ачи пӑхать, шывне те ҫӑл- 
тан суд технички ӑсса пырать...

Ҫынсем тӗлӗнеҫҫӗ кӑна:
— Пултарать Стратон! Улпут пек пурӑнать вӗт, 

чур ҫапманскерсем!
Уйӑхсерен илекен шалу укҫипе ҫавӑн пек «пыл та 

ҫу» пурӑнма ҫуккине пурте пӗлнӗ те-ха ӗнтӗ — мӗн 
тӑвӑн? Тытман...

Анчах вӑрӑ тем пек чееленсе, этем шутсӑр ӑста 
вӑрласан та — хӑҫан та пулин лекетех теҫҫӗ-и-ха ҫав? 
Тӗрӗс каланӑ ҫавна.

Пӗррехинче Шумов ячё каллех янраса кайрӗ район 
тӑрӑх:

— Арӑмӗпе иккӗшне те хупнӑ,— терӗҫ.— Хӑй 
службӑра пысӑк преступленисем тунӑ, арӑмӗн — 
растрата!

Кӗҫ — суд, пурлӑхне конфискаци турӗҫ, хӑйсене— 
кирлӗ ҫӗре, ытла ҫывӑхах мар вырӑна ячӗҫ...

Нумай-нумай вӑхӑт иртрӗ ҫавӑнтанпа.
Мантӑмӑр эпир Шумов ҫинчен. Ҫухалчӗ Стратон. 

Анчах яланлӑхах мар иккен. Темиҫе ҫул каялла чи- 
перех ҫаврӑнса ҫитрӗ ҫак чӗрчун хӑй ҫуралнӑ ҫӗршы- 
ва. Ну... ытлашши чиперех темелле мар ӗнтӗ... Пичӗ- 
сем пӗркеленнӗ, пуҫӗ кукша, ҫӑварӗнче те виҫ-тӑват 
шӑл кӑна — тутӑхнӑ пӑтасем пек курӑнаҫҫӗ. Сасси те 
ӗлӗкхи мар, ҫӗтсе ларнӑ, аран илтӗнет — нӑй-нӑй-нӑй,



сӑмса витӗр. Куҫӗсем хӗсӗннӗ, хӗрлӗ сухалё сайралса 
кайнӑ, хӑй каларӑш  — виҫӗ пӗрчи тӑватӑ еннелле...

Малтанах Стратон унта-кунта ҫӳрекелерӗ, паян — 
пӗр ҫӗрте, ыран — тепӗр ҫӗрте; ҫӑкӑр-тӑварлӑх ҫынсе- 
не тӗрлӗ прошенисемпе кассацисем ҫырса парса туп- 
каларӗ курӑнать, ӑна час-часах суд коридорӗнче кур- 
ма пулать, хӑй ялан табак шӑршлать те темле таблет- 
кӑсем ӗҫет, тетчӗҫ. Унтан, кӗтмен ҫӗртен, ҫак ҫын 
пирён яла пырса кӗчӗ — нумайранпа пӗр-пӗччен 
пурӑнакан Ялампи патне. Лешӗ вӑл, Ялампи тени, 
ялан халӑхран уйрӑм пирӗн: колхозра ячӗшӗн кӑна 
ӗҫлекелет, пуринчен ытларах — пасарсем тӑрӑх йӑкӑр- 
йӑкӑр, ӑна илет те куна сутать, тӗпсакайӗнче хуть те 
хӑҫан та ик-виҫ четвӗрт ларать унӑн, ӗлӗкрех юмӑҫ та 
пӑхатчӗ пулас. Суд та турӗҫ ӑна пёрре, анчах темле 
ҫӑлӑнкаласа тухрӗ. Стратонпа ҫав Ялампи таҫта пал- 
лангнӑ та калаҫса татӑлнӑ курӑнать ҫав...

Ну, пӗрле пурӑнма пуҫларӗҫ ҫаксем. Ҫынсемпе хут- 
шӑнсах каймастчӗҫ, те пур вӗсем ялта, те ҫук... Анчах 
Стратонӗ, кӑшт пурӑнсан, пӗчӗккӗн-пӗчӗккӗн ял хуш- 
шине тухса ҫӳрекен пулчӗ. Пухусене пырать, прав­
ление, ял Советне, клуба кайса ларать. Нимех те ка- 
лаҫмасть хӑй, итлет кӑна.

А ванах пурӑнатпӑр ӗнтӗ, ӗҫлетпӗр. Колхозӗ начар 
мар пирӗн, хуҫалӑх енӗпе те, культура тӗлӗпхпе те ҫын- 
сенчен юлмастпӑр, намӑс курмастпӑр. Хам эпӗ зав- 
клубчӗ ун чух. Кружоксем ӗҫлеҫҫӗ унта пирӗн, спек- 
такльсем, вечереем пулаҫҫӗ. Каҫ-каҫ ҫамрӑксем нихҫан 
та татӑлмаҫҫӗ клубран: каччисем те, хӗрӗсем те. Ват- 
тисем те тӑтӑш ах ҫӳреҫҫӗ: ҫӗнӗ хаҫатсем вулама, док- 
ладсем итлеме, кино курма... Тӗрӗссипе каласан, пирӗн 
клуб районра пӗрремӗш вырӑнта тӑратчӗ. Хурламан 
пире.

Анчах пӗррехинче сасартӑк районран комисси 
пырса тухрӗ ман пата — виҫӗ ҫын.

— Ж алоба пур,— терӗҫ,— тӗрӗслеме килтӗмӗр.
— Мӗнле жалоба-ши тата?
— Эсир клубра мӗншӗн иртӗнсе пурӑнатӑр?
— Ним те туман-ҫке!
— Суятӑн,— теҫҫӗ м ана.— Ёҫлес вырӑнне ашкӑна- 

тӑр кӑна! Кашни каҫ ахӑрсаман сирӗн кунта, спек- 
такльсенче ӳсӗр вылятӑр, сцена хыҫӗнче хӗрсене кӳ- 
рентеретӗр, библиотекӑна юхӑнтарса янӑ, ҫапах хӑвӑ- 
рӑн ӗҫӗр ҫинчен суя отчетсем ҫыратӑр...



Тӗлӗнсе хытсах кайрӑм: ӗмӗрне пулман япаласем- 
шӗн айӑпласшӑн мана.

Икӗ кун тӗрӗслерӗ ҫав комисси. Ҫамрӑксене чӗнсе 
пуху ирттерчӗҫ, ял Совет ларӑвӗ турӗҫ, тӗпчерӗҫ, ҫыр- 
чӗҫ. Ну, паллах, жалоба пӗтӗмпех суя пулни палӑрчӗ. 
Пӗтӗмпех йӗркеллӗ тесе ҫырма ҫеҫ тиврӗ вёсен...

Анчах ку пуҫламӑшӗ ҫеҫ пулчӗ-ха. Ҫакӑн хыҫҫӑн 
пирён яла комисси хыҫҫӑн комисси пыма пуҫларӗ,— 
шалт хӑш кӑлса ҫитрӗмӗр! Фермӑна пырса тӗрӗслерӗҫ,— 
унта пирӗн выльӑхсем нумай вилсе пӗтнӗ имӗш, ан­
чах — тӗрӗссипе — ҫулталӑк хушшинче пӗр путек кӑна 
ӑнсӑртран лачакана лексе вилнӗ; шкула тӗрӗслерӗҫ— 
унта директор итлемен ачасене хӑй патне чӗнсе кӗртсе 
хӑлхаран пӑрать иккен,— ку та нихҫан та пулман... 
Кӗҫ тата колхоз председательне ҫавӑрса илчӗҫ — вӑл 
хӑнана кайсан, ҫул ҫинче мулкачӑ хӑваласа ӑратлӑ 
ӑйӑра пӑшӑхтарса вӗлернӗ пулать. Айӑрӗ — чип-чипе- 
рех, кӗҫенсе кӑна тӑрать!

Ҫине-ҫине, темӗн те пёр! Такам мурӗ ҫырать те ҫы- 
рать — хаҫат редакцийӗсене, районти учрежденисене, 
Ш упашкара... Кашнинчех тӗрӗслеме килеҫҫӗ, ҫынсене 
пухаҫҫӗ, чӑрмантараҫҫӗ те — ахалех каяҫҫӗ. Икӗ ҫул 
хушшинче сахалтан те пӗр ҫирӗм комисси пулчӗ! Мӗн 
чухлӗ ҫул укҫи, суточнӑй, хваттершӗн тӳлерӗҫ пуль 
вӑл комиссисене, мӗн чухлӗ хаклӑ вӑхӑт сая кайрӗ 
пуль — вёсен те, пирён те! Ана шутласа кӑларма ятар- 
ласа бухгалтер тытас пулать.

Чылайччен пӗлеймесӗр пурӑнтӑмӑр эпир ҫав жало- 
бӑсене кам ҫырса янине. Питӗ тарӑхса ҫитрӗмӗр. Унтан 
ӑнсӑртран пӗлмелле пулчӗ. Пӗррехинче лавккара сутӑ 
тӑвакан Ваҫук-комсомолец, ӗҫ пӗтсен, урайӗнче хӗрри- 
сем сӳсленсе пӗтнӗ чылай хулӑн тетрадь выртнине 
асӑрханӑ та ӑна алла илсе уҫса пӑхнӑ. Чи малти 
страници ҫине пысӑк саспаллисемпе: «Секрет! Пӑшӑл- 
пӑшӑл!» тесе ҫырнӑ иккен, унтан «С. Шумов» тесе алӑ 
пуснӑ.

Хайхи Ваҫук вулама тытӑнса кайнӑ. Киле кайма 
манса, ҫур ҫӗрччен, пӗр чарӑнмасӑр вуланӑ вӑл... Ытла 
та каҫса каймалла интереслӗ пулнӑ-ҫке тетрачӗ, алӑран 
та пӑрахма май килмен ӑна. Ялти пӗтӗм сӑмах-юмах, 
пулни те, пулманни те, пӗтӗм элек, пӗтӗм лапра тулнӑ 
унта. {

Тепӗр кунне эпир вӑл тетраде правление пухӑнсах 
вуларӑмӑр... Событи пулчӗ-ҫке вӑл пирӗншӗн, элекҫӗ



кам иккенне тинех пӗлтӗмӗр! Кулмалли те, тарахса 
сурмалли те питё нумай тупӑнчӗ... Темтепӗр ҫырса 
тултарнӑ шуйттан Стратонё!

А кӑ сӑмахран:
«Ҫырмара икӗ курак вилли выртать. Ял Совечӗ 

зараза сарӑлнипе кӗрешмест, санитаришӗн пачах та 
тӑрӑшмасть тесе Сывлӑх министрне ҫырса ярас. Штраф 
пулать!»

«Председатель ӗнер каҫхине Сухви (бригадир) па- 
тӗнчен тухрӗ. Ахаль мар ку. Асӑрхас. Е халех пӗлте- 
рес: ӗҫлес вырӑнне пирӗн предколхоз маткасем
хыҫҫӑн...»

«Райисполком уполномоченнӑйӗ М. ял  Совет секре- 
тарӗ патӗнче икӗ каҫ выртса кайрӗ. Паллах, вёсен ӗҫ- 
кӗсӗр пулман. Систерес».

«Нумай пулмасть колхоза килнӗ агроном Веселова 
вечерсенче хытӑ ташлать-ха. Пӗлтерес: йӑх-ях ҫын, 
авторитечӗ ҫук, тес...»

«Ачасене шкул пахчинче ӗҫлеттереҫҫӗ. Кӗркунне 
ҫимӗҫӗ директор валли пулать ёнтё. Эксплуатаци! Ми­
нистр патне...»

Тата ытти те, тата ытти те — тем те пур, пётёмпех 
ҫавӑн майлӑ!

Тетрадьне вӑл, лавккана тем илме пырсан, ӑнсӑрт- 
ран кӑларса ӳкернӗ пулмалла ёнтё...

Эпир ҫийӗнчех нимён те ш арлам арӑм ӑр: малалла 
мён тӑвать-ха ку, сӑнас терёмёр, пурёпёр пирён алла 
лекетех! Анчах ялта ун пек хыпар пит час сарӑлать- 
ҫке... Пӗри — теприне, тепри — тата теприне «питё 
вӑрттӑн» пёлтерет те, кайрё вара!

Кёскен каласан, унӑн тетрадьне эпир тупни ҫин- 
чен пёлсен, Стратон Шумов хӑйне урнӑ йытӑ ҫыртнӑ 
пекех чупса пычё правление.

— К ак имел право?!. Суда паратӑп! Манӑн унта 
государственнӑй секретсем пур! — тесе ҫухӑрма ты- 
тӑнчё ҫак.

Анчах эпир ӑна: «Тӳрӗ те таса ҫынсем ҫинчен элек- 
ленӗшӗн хӑвна суда паратпӑр акӑ, уголовнӑй кодексра 
сан валли кирлё статья тупаҫҫех!» — тесен, тӳрех чёл- 
хине ҫыртрӗ. Ҫемҫелсе, йӑваш ланса кайрё, унтан, ҫӗ- • 
релле пӑхса, чӗтрекен сасӑпа:

— Хӗрхенӗр ват ҫынна, тек ун пек нихҫан та



тумастӑп, алла кӑранташ  та тытмастӑп, тупа туса 
калатӑп...— тесе нӑйкӑшма тытӑнчӗ.

Тӳсме ҫук йӗрӗнтӗмӗр эпир унран...
Ҫавӑн хыҫҫӑн ӑна пурте «Пӑшӑл-пӑшӑл» тесе чӗн- 

ме тытӑнчӗҫ. Пӗр-пӗр чарусӑр ача ашкӑнсан та, ашшӗ- 
амӑшӗсем ӑна тӳрех: асту, Пӑшӑл-пӑшӑл кӗнекине 
лекетӗн акӑ, тесе хӑратаҫҫӗ.

Анчах Пӑшӑл-пӑшӑлӗ тек жалобӑсем ҫырмасть 
пулас, комиссисем урӑх пымарӗҫ. Тепӗр тесен — ҫыр- 
тӑрах, ара, ӑна халь пурӗпӗр никам та ӗненмест...

— Сирӗн тавраш рата ҫавӑн пек «пӑшӑл-пӑшӑлсем» 
ҫук-и, юлташсем? Йӗри тавралла лайӑхрах ҫаврӑнса 
пӑхӑр-ха!



Ҫуллахи калав
— Вӑхӑтне шута илсе ҫырас пулать, хаклӑ тусӑм,— 

терӗ манӑн кулӑш ла калав алҫырӑвне уҫкаласа лара- 
кан редактор.— Кашни ҫимӗҫӗн хӑйӗн вӑхӑчӗ пур, 
теҫҫӗ. Халь мӗнле уйӑх-ха пирӗн?

— Июль, редактор юлташ,— терӗм эпӗ.
— Тӗрӗс, июль. Утӑ уйӑхӗ. Ҫумӑр ҫӑвать. Хӗвел 

хӗртет. Ш ӑрӑх. Анчах санӑн калавунта ӗҫсем хӑҫан 
пулса иртеҫҫӗ? Хӗлле! Те декабрь, те февраль унта... 
Анкаратӑн-и? Эсё ҫынсене ҫу варринче ҫавӑн пек сивӗ 
калав вулаттарасшӑн-и? Пире иксӗмӗре спаҫҫипӑ калӗҫ 
тетӗя-и уншӑн? Кӗтсех тӑр! Пӗлетӗп эпӗ хамӑрӑн ву- 
лакансене...

Редактор хӑйӗн кукш а пуҫ тӳпине аллинчи авто­
ручка вӗҫӗпе хыҫкаласа илчӗ.

— Апла... апла мён тумалла-ха, эппин, м анӑн?— 
ҫамка ҫине тапса тухнӑ тара ҫанӑпа шӑлса типӗтрӗм



эпӗ.— Ӗҫсене хӗллерен ҫуллана куҫарас-и? Хӗвел хӗрт- 
се пӑхнӑ вӑхӑт ҫинчен ҫырас-и?

— Ҫук, апла ан ту,— пуҫне пӑркаласа илчё редак­
тор.— Калавна юсама тытӑнсан, эс ӑна йӑлт пӑсса 
пӑрахма пултаратӑн. Кайран манах ылханӑн тата... 
Вырттӑр вӑл юр ҫӑвиччен. Атӑл шӑнса лариччен. Ан- 
каратӑн-и? Сезон ҫиттӗр! Ун чухне, тен, яма та май 
пулӗ. Халӗ эс ак мён ту, ытарайми тусӑм...

— Мён, редактор юлташ? Ac парӑр, эппин...
— Ҫуллахи калав ҫыр.
— Мӗнле вӑл — ҫуллахи калав?
— Ну, унти ӗҫсем ҫулла пулса иртчӗр. Ку — пёр­

ре, анчах пӗтӗмпех мар-ха. Эс кӑтартса паракан собы- 
тисем ҫуллахи вӑхӑтшӑн, сезоншӑн, эппин, типичнӑй 
пулччӑр! Анкаратӑн-и?

— Ҫук-ха, редактор юлташ...
— Ну... аптрамалла-ҫке сирӗнпе, писатель тени- 

семпе! Вӗрентен-вӗрентен сире, ҫапах ӑс кӗрсе ҫитмест! 
Итле ак ӑ : калӑпӑр, хӗлле ачасем йӗлтӗрпе, конькипе 
ярӑнаҫҫӗ... Вӑл типичнӑ. Ана кашни кунах курма 
пулать.

— Ҫулла шыва кӗреҫҫӗ, ҫырлана ҫӳреҫҫӗ, гербари- 
сем пухаҫҫӗ...— терӗм эпӗ.

— Во! Тӗрӗс! Ку та типична.
— Вара... вара манӑн ачасем шыва кӗни, кӑвакал- 

сем пек кутӑн-пуҫӑн чӑмни ҫинчен ҫырас-и? Эсир мана 
кулӑш ла калав ҫырса килме, хушрӑр-ҫке! Ачасем шыв- 
ра шӑмпӑлтатнинчен мён кулмалли пур унта?

— Э-эх, тусӑм, эс каллех ӑнкараймарӑн иккен- 
ха! — Редактор, тарӑхма пуҫланӑ пек, халӗ хӑйӗн кук- 
шине ал лаппипех каллӗ-маллӗ сӑтӑркаласа илчё.—Эп 
ун ҫинчен тӗслӗхшӗн ҫеҫ каларӑм. Сана «типичнӑй» 
сӑмаха ӑнлантарма. Эс урӑххине туп! Сахал-и ҫӗр ҫин- 
че ҫуллахи тема? Акӑ, сӑмахран каласан...— Вӑл пӗр 
хушӑ куҫӗсене хупсах шухӑш а кайса ларчӗ.— Сӑмах- 
ран каласан, ҫулла пушар нумай пулать. Эп пурӑнса 
курнӑ ҫын, пӗлетӗп. Ҫулталӑкри пушарсенчен сахалтан 
та сакӑрвун проценчӗ ҫуллахи вӑхӑтра тухать.

— Ман... ман вара пушар ҫинчен ҫырас-и?—тӗлӗн- 
се куҫсене чарсах пӑрахрӑм эпӗ.— Пушар ҫинчен мӗн- 
ле кулӑш ла калав пулма пултартӑр?! Пушар — хур- 
лӑх, инкек, типшар, пушар пулсан халӑхӑн, пирӗн 
ҫынсен пурлӑхӗ, килӗ-ҫурчӗ пӗтет, тепӗр чух ҫынсем 
ҫийӗнчи кӗпе-йӗмпе ҫеҫ тӑрса юлаҫҫӗ. Мӗн чухлӗ хуйхӑ,



куҫҫулӗ ҫав пушарсене пула... Кулмалла мар, макӑр- 
малла унта, анчах эсир... эсир, редактор юлташ, епле 
калас... мӑшкӑллатӑр-и манран?

— Анкараймастӑн, эппин? — Вӑл кӳпшек пӳрни- 
семпе сӗтеле тӑкӑртаттарса илчё.— Пӗлетӗн-и эсё, ту- 
сӑм, тепӗр чух ҫын куҫҫулӗ витӗрех, макӑрнӑ вӑхӑтрах 
кулать!

— Пулать те пуль ун пекки, анчах килӗ ҫунса 
кайнӑ ҫынран кулаймастӑн ёнтё!,— кӑш кӑрсах ятӑм 
ӑна хирӗҫ.

— Эс ҫапах та кулма тӑрӑш ,— терё редактор,— 
унсӑрӑн нихҫан та чӑн-чӑн сатирик пулса ҫитейместӗн. 
Ху та кул, ыттисене те култар. А хӑлтатса кулччӑр 
вулакансем!

— Ӑнланаймастӑп.
— Хӑҫан та пулин ӑнланӑн-ха.— Вӑл сехечӗ ҫине 

пӑхса илчё.— Ну, тусӑм, манӑн тек сана ӑс парса лар- 
ма вӑхӑтӑм ҫук, пӗр ларӑва каймалла,— терӗ ҫавӑн- 
тах .— Хамӑн сӑмаха улӑш тармастӑп; пире ҫуллахи 
калав кирлӗ! Пушар ҫинчен ҫыратӑн-и унта, урӑххи 
ҫинчен-и, вӑл сан ӗҫ, анчах та ҫуллахи пултӑр. Тата, 
паллах, типичнӑй событисем ҫинчен. Кулӑш ларах 
тума тӑрӑш. Анкаратӑн-и? Ҫулла — хаваслӑ вӑхӑт, 
ҫынсем сатирӑпа юмора ытларах юратаҫҫӗ...

...Киле таврӑннӑ чух та, киле ҫитсен те, редактор 
ӑс пани ҫинчен ҫеҫ шухӑшларӑм. Апла та, капла та 
ҫавӑрса сӳтсе яврӑм пуҫра.

— Ҫуллахи калав... типичнӑй... кулӑшларах...
Калама ҫӑмӑл вӑл! Анчах эсӗ ун пеккине ху ҫырса 

пӑх-ха, кукш а пуҫ! Калав — уйрӑмах кулӑш ла ка­
лав — ҫырасси вӑл ш ӑрӑхра пёр курка сив сӑра ӗҫесси 
мар-ҫке!

Виҫӗ кун асаплантӑм: мӗн мурӗ ҫинчен ҫырас ку 
«ҫуллахи калава», мӗнле майлаштарас ӑна? Тема та, 
сюжет та ҫук манӑн. Ш ухӑшланӑ май, редактор сӑма- 
хӗсене аса илетӗп: «Ҫулла пушар нумай тухать...» 
Тема парать мар-и мана ватсупнӑ! Хӑй ҫав вӑхӑтрах 
тата «кулӑшларах тума тӑрӑш» тет-ха. Мӗнле кулмал­
ла пушартан?! Йӳтет пуль ку редактор, тупата!

Анчах та... ҫыртӑм вӗт! Ҫыртӑм! Пушар ҫинченех!..
Тен, ытла хам тӗллӗнех ҫыраймастӑм пулӗ те, мана 

ялтан килнӗ хамӑрӑн ватӑ Хвекла аппа пулӑшрӗ.



Хаваслӑ ҫын вӑл пирӗн, тем те пӗлет тата, тем те кур- 
нӑ, тем те илтнё. Каласа кӑтартма тытӑнать те ялти 
мыскарасем ҫинчен — вар хытса лариччен кулатӑн 
тепёр чух!

Тӗрӗссипе, манӑн ӑна хамӑн соавтор, хампа пёрле 
ҫыракан ҫын тесе хисеплессём килет. Сахалтан та пёр 
вунӑ кулӑш ла калав ҫырнӑ эпё вӑл панӑ сюжетсемпе!

Хальхинче Хвекла аппа ш ӑпах эпё творчество 
асапӗсене тӳснӗ вӑхӑтра килсе ҫитрӗ. Эп асапланнине 
тӳрех сисрё тата!

— Эсё мён ҫамкуна хуткупӑс пёрми пек картлан- 
тарса ларатӑн? — тесе ыйтрӗ вӑл, мана пёрре куҫран 
пӑхсанах.—Укҫа пӗтрӗ-и? Вар-хырӑм ыратать-и? Е мух- 
мӑр кастарать?

— Ҫук-ха, ун пек-кун пек нимён те пулман,—сӳ- 
рӗкреххӗн ответ патӑм ӑна.— Чиперех пурӑнатӑп...

— Ан тыттар! Эпӗ ҫын патречӗ ҫине пӗрре пӑхсас- 
сӑнах йӑлт чухлатӑп! Улталаймӑн! Кала тавай, мён 
пулчӗ? Тен, эп сана пулӑшма пӳлтарӑп?—ҫулсах илчё 
вӑл мана.

Ирӗксӗрех тӗрӗссине каласа пама тиврӗ.
— Пёр япала ҫинчен ҫырма хушрӗҫ те, никак та 

ҫыраймастӑп-ха...
—- Эккей, тупнӑ хуйхӑрмалли! — ал сулчӗ те вӑл, 

пуканне сиктерсе мана хирӗҫех ларчӗ.— Мӗн йышши- 
не ҫырмалла санӑн — макӑртмаллине-и, ахӑртмалли- 
не-и? Эп сана ӑна та, кӑна та наччас тупса паратӑп, 
ман тем тӗрлӗ мыскара та пур!

— Култармаллине,— терӗм эпӗ.
— Апла пулсан, ҫыр филиттон! — Вӑл ман сӗтеле 

ҫат! ҫапса илчё.— Питё селӗм филиттон пулать! Ахӑр- 
сах вилмелле...

Чун кӗрсех кайрӗ. Ҫӑлать мана Хвекла аппа!
— Мӗн ҫинчен ҫырмалла, кала часрах! — терӗм 

ӑна.— Хӑҫан пулнӑ мыскари? Халь-и, ҫулла-и?
— Пӗр-ик эрне каялла. Сасартӑк, кӑнтӑр кунӗнче, 

пушар сиксе тухрӗ мар-и...
— Пушар?!
— Пушар ҫав! Пӗр кил вӑшт кӑна ҫунса кайрӗ, 

ним те ҫӑлса хӑвараймарӗҫ. Ёне ҫулласа кайнӑ пек! 
Питӗ кулӑшла...

Эп ҫав самантрах редакторпа калаҫнине аса илтӗм. 
Мана ҫуллахи тема тупма пулӑшас тесе, вӑл пушар- 
сене те асӑнчӗ вӗт-ха? Халь акӑ Хвекла аппа та пушар



ҫинчен темле мыскара каласшӑн! Чӑнах пушар калавӗ 
пулать-и вара манӑн?

— Ну, кала тавай! Мӗнле... кулӑш ла пушар пул- 
чӗ? — хистеме тытӑнтӑм аппана.— Ан суй тульккиш. 
Тепӗр чух тыттарма та юрататӑн эсӗ, пӗлетӗп сан 
характерна...

— Ним те суймастӑп, причак тытма пултаратӑп!— 
терё аппа. Унтан сывлӑш ҫавӑрса илчё те калама ты- 
тӑнчӗ: — Пушарӗ кулӑш ла япала мар та-ха вӑл, ӑна 
хӑвах чухламалла, ҫунса кайнӑ кил-ҫуртне те, пурлӑх- 
не те шел,— терӗ вӑл,— ҫапах та хальхинче ял кулли 
пулса тухрӗ-ҫке! Чисти ял кулли, камит...

— Мӗншӗн, мён пирки камит? Сюжетне кала!
— Сан сушетусене пӗлместӗп эпё,— ал сулчӗ ап­

па,— анчах ӗҫӗ-пуҫӗ ҫапла пулчӗ... Лайӑхрах тӑнла 
эсё, кайран, филиттонне ҫырнӑ чух, пӑтратса ан пӗтер 
тата...

— Эпӗ, пенсие тухнӑ май, пӗлтӗртенпе кантурта 
ларса пурӑнатӑп-ҫке, пӗлетӗн пуль? Ну, мӗнле калас... 
ытла пӗрмаях лармастӑп ӗнтӗ, унта-кунта чуптараҫҫӗ 
мана, ҫынсене чӗнме яраҫҫӗ, шыв ӑсса килетӗп, ир-каҫ 
урай ш ӑлатӑп... Ҫавӑнпа та кантурта мён пулнине те, 
ялти хыпарсене те йӑлт пӗлетӗп. Хӑлхи илтет, куҫӗ 
курать-ха манӑн... Тата кантура ҫынсем пухӑнсан та, 
ӑна-кӑна сӳтсе явнӑ чух та хуса ямаҫҫӗ мана, тепӗр 
чух, ӗҫ ҫук пулсан, тӗрлӗ саҫҫетанисенче малтан пуд- 
ласа вӗҫне ҫитичченех итлесе ларатӑп. Хӑш чух сӑмах 
та хуш калатӑп. Ку ҫеҫ те мар, тепӗр чухне, пуҫлӑхсем 
пӗр-пӗр ӗҫ пирки тавлашса хирӗҫсех кайсан, ӗҫе час 
татса параймасан, манран та ыйтаҫҫӗ: «Кун пирки эс 
мӗнле шутлатӑн, Хвекла аппа?» Эп каласа паратӑп та 
вара хам шухӑш а, наччас ӗҫ татӑлать. Ёненместӗн-и?

— Пулӗ, пулӗ. Ват ҫын — тӑват ҫын, теҫҫӗ. Анчах 
эсӗ пушарӗ ҫинчен кала-ха. Мана пушарӗ кирлӗ!

— Пушарӗ патне те ҫитӗп, ан васкат, ан чӑрман- 
тар эс мана, ан пӳл,— пӳрнипе юнаса илчӗ вӑл.— Пу- 
шарӗ тухиччен малтан правлени ларӑвӗ пулчӗ. Сӑмаха 
ҫавӑнтан тытӑнас пулать, атту-тӑк кулмалла пулмасть. 
Правление пыма ҫыннисене хамах чӗнсе ҫӳрерӗм...

— Мён пирки пухрӗҫ правлени?
— Чим-ха... Мӗнле каларӗҫ-ха ҫав? Э-э, астурӑм: 

ялта пушартан сыхланассине лайӑхлатас ӗҫе ҫӳллӗ 
сыпӑка хӑпартса унӑн шайне ӳстересси ҫинчен сӳтсе 
явасси, терӗҫ. Пушар Дружинин начальникне отчет ту-



таратпӑр, терӗҫ... Пушар пуҫлӑхӗ пирён — Микик Мик­
ки, пӗлетӗн пуль-ха эс ӑна, шалттай-палттайрах, вӗҫ- 
кӗнрех ҫын, ӑратлӑ вӑкӑр тӗслӗрехскер. Пӗр хушӑ, 
арӑмӗпе виҫӗ ачине пӑрахса, таҫта аякра авланса пу- 
рӑнчӗ, анчах ҫур ҫултан нимён те ӗҫлеменшӗн, аншар- 
ли юхтарса парасса ҫеҫ кӗтсе выртнӑшӑн леш хӗрарӑм 
хӳтерсе кӑларса янӑ ӑна. Кайран таҫта хурала кайса 
кӗнӗ — унта та нумай тытӑнса тӑрайман, тапса кӑлар- 
са янӑ, ун хыҫҫӑн парикмахера вӗреннӗ, тет, те вӑл, 
чут ҫеҫ суда лекмен,— ӳсӗр пуҫпа пӗр ҫынна хырма 
тытӑнса, кӑшт кӑна унӑн ҫур янахне касса илмен... 
Ю лашкинчен каллех киле таврӑнчӗ те, ниҫта ӗҫлес 
килменнипе, пушарнике пырса кӗчӗ. Канлӗ вырӑн 
ёнтё, каламалли те ҫук! Ш аш кӑлла выля та ыйхӑ 
турт. Пыра чӳхеме те, каҫхине касака кайма та вӑхӑт 
пур. Укҫине пурӗпӗр тӳлеҫҫӗ. Ма пурӑнас мар? Пӗрер 
ҫултан ҫакна пушар сӳнтерес ӗҫе вӗренмелли курса 
ячӗҫ. Ик уйӑхлӑха, колхоз шучӗпе. Ҫавӑнтан таврӑнчӗ 
те, ӑна пуҫлӑх туса хучӗҫ. Начальник! Сӑмсине каҫӑрт- 
са лартрӗ хайхискер — апайтурах! Пырса та ан ҫулӑх! 
Тем те пӗлет мар-и? Анчах хӑй кунӗпе ял тӑрӑх сӗтӗ- 
рӗнсе ҫӳрет. Правление кӗрсе тухать, лавкка умне 
пырса ларать — кам та пулин ҫӗр грамм ярса па- 
масть-и? Тепӗр чух урамрах ҫемҫе курӑк ҫине тӑсӑлса 
выртать те турта-ать вара хуппа!

Ялйыш кулатчӗ:
— Пирён ялта икӗ тунеядцӑ: пӗри — колхоз вӑкӑ- 

рӗ Упамас, тепри вӑл — Микик Микки...
Пӗррехинче, пӗлтӗр-ха вӑл, районтан пычӗҫ те 

правленире питӗ хытӑ шавларӗҫ:
— Пушартан сыхланас ӗҫе эсир вуҫех маннӑ! Ним 

йӗрки те ҫук сирӗн! Ансӑртран вут тухсан, мӗнле-сӳн- 
терес тетёр? Пёр сехет хушшинче пӗтӗм ял ҫунса кай­
ма пултарать! — тесе ятлаҫҫӗ.

Микик Миккине вара пуринчен те хытӑрах сил- 
лерӗҫ:

— Кахал!
— Суда памалла сана ҫакӑн пек ӗҫленӗшӗн! Ӑн- 

лантӑн-и?
Микки тӑпра тӗслӗ пулса кайрӗ. Хытӑ хӑрарӗ курӑ- 

нать хӑйне ҫакнаш кал канлӗ ӗҫрен кӑларса ывӑтасран.
— Анланатӑп. Малашне эсир хушнине йӑлт тӑва- 

тӑп...— мӑкӑртатса ҫеҫ тӑчӗ вӑл.— Каҫарӑр, тӳрле- 
нетӗп...



Ёҫрен кӑлармарӗҫ ӑна, анчах хытӑ асӑрхаттарса 
хӑварчӗҫ:

— Ы рантанах пӗтӗм ӗҫе йӗркене кӗртме тытӑн- 
масан, ан ӳпкеле вара! Килсе тӗрӗслетпӗр те — сирпӗ- 
тетпӗр, асту!

Чӑнах та, пӗр хушӑ Микик Микки ӗҫленӗ пек турӗ. 
Пушар сарайне те, тӗрлӗ хатӗр-хӗтӗрсене те тирпей- 
лерӗ, талӑкӗпех унта пулатчӗ, икӗ лаш а кӳлнипех тӑ- 
раҫҫӗ — насус, шыв пичкисем хатӗр, кашни кил умне 
шыв катки ларттарчӗ. Ирӗклӗ дружина членӗсене вӗ- 
ренткеленӗ пек те турӗ. Ҫав вӑхӑтрах колхоз пушар 
сӳнтермелли ҫӗнӗ хатӗрсем те туянчӗ. Мухтамах ты- 
тӑнчӗҫ Микик Миккине. Маттур, теҫҫӗ. Ҫапах та, пу- 
рӑнсан-пурӑнсан, правленирисем унӑн отчетне итлеме 
шут тунӑ-мӗн. Ёҫ ҫине тухиччен тӗрӗслес, тенӗ пул- 
малла.

Микик Миккин ҫав отчетне эпё те итлерӗм. Шутсӑр 
яка каларӗ, чӗлхи-ҫӑварӗ ҫаврӑнать эсрелӗн. Районтан 
пыракансем те ытла пурте ун пек пакӑлтатма пулта- 
раймаҫҫӗ. Питё аякран пуҫларӗ тата сӑмахне. Халё 
халӑх пурлӑхне хӗрлӗ автанран сыхласси уйрӑмах 
паллӑ вырӑн йышӑнса тӑрать, вӑл чи пысӑк задачӑ- 
сенчен чи пысӑкки... Пирён дружина, хамӑрӑн ял Со- 
вечӗпе колхоз правленийӗ пушарпа кӗрешессине вӑй- 
латасси ҫинчен виҫӗмҫул йышӑннӑ постановленипе 
хавхаланса, хӑйӗн хисеплӗ те чыслӑ ӗҫне калама та 
ҫук пысӑк ҫӗкленӳпе туса пырать... Ним мухтанмасӑ- 
рах калам а пулать: эп ертсе пынипе, пирӗн колхозра 
отчетлӑ тапхӑр вӑхӑтӗнче пёр пушар та тухмарӗ. Ҫап- 
са хуҫрӑмӑр эпир хӗрлӗ автан ҫунаттисене, вӗҫеймерӗ 
вӑл пирӗн ҫуртсем ҫийӗнче, малашне те вӗҫеймӗ! Ӗне- 
нӗр, ш анӑр ман сӑмахсене, вӗсене эпӗ пӗтӗм чӗререн 
калатӑп! Пулмасть хӗрлӗ автан вӗҫесси, пулмасть пи­
рён ялта пушар — ни-ков-да! — Юлашки сӑмахӗсене 
каланӑ чух Микки икӗ чышкине те ҫӳлелле ҫӗклесе 
силлерӗ.

— Анчах ҫапах та леш автанӗ вӗҫсе килчӗ-тӗк? 
Ун чух мӗнле? — ыйтрӗ пӗри.

— Ҫийӗнчех ҫапса антаратдӑрГ Пӑшт! кӑна пу­
лать вӑл,— терӗ ӑна хирӗҫ пирён пушар пуҫлӑхӗ.— 
Пӗлетӗр вӗт, халь пирён техника та вӑйлӑ — икӗ мото­
помпа, вӗсем шыва пӗр километртан кая мар сирпӗ- 
теҫҫӗ, насус пыршисене эпир икӗ километр таран тӑсса 
кайма пултаратпӑр, унсӑр пуҫне пирён ахаль насус-



сем те штык пек тӑраҫҫӗ! Ман дружинӑра паян куна 
вӑтӑр ҫын ытла, пёринчен тепри паттӑртарах, дружина 
мар — гварди темелле!

— Илтрёмёр-ха, иртнё эрнере сан «гвардеецсем» 
Лешкаса туй курма кайсан чёп-чёр юн пуличченех 
ҫапӑҫнӑ, анчах кайран хӑйсем аран тарса укнё те- 
рӗҫ...— йёкёлтесе илчё тахӑшӗ.

— Тарни ниме те пёлтермест,— пёр тытӑнса тӑма- 
сӑр татса хучё М икки,— очко енӗпё илсен, вӗсем ҫапах 
та мала тухнӑ. Пирӗннисене ик ҫынна ҫеҫ сусӑртнӑ, 
лешсенне — ҫиччӗ! Ш утласа пӑхӑр, миҫе процент ыт­
ларах? Ун пек ӑмӑрткайӑксем хуть те мёнле пушара 
та пёрре штурмласанах сӳнтерсе лартаҫҫӗ!

Чылайӑшӗ лахӑ-лахӑ кулса илчӗҫ. Унтан шавлама, 
Миккине сӑхма тытӑнчӗҫ:

— Мӗншӗн сан дежурнӑйсем час-часах ӳсӗр 
лараҫҫӗ?

— Мӗнле правапа сан хуняма карчӑкку, пушар 
лашисене кӳлсе, унта-кунта ярӑнса ҫӳрет?

— Мӗншӗн насус пыршисене хӑшпӗр тӑванусене 
пахча шӑварма паратӑн? Миҫе пушар витрине хӑвӑн 
килне илсе кайрӑн?

— Килте вутта та пушар пурттипе ҫуратӑн!
Самаях ҫырткаласа илчӗҫ ҫапла, чылаях тарлат-

тарчӗҫ Миккие, анчах ҫапах та, хӑшпӗр ҫынсем ҫине 
тӑнипе, «дружина иртнӗ ҫулта лайӑх ӗҫленӗ, началь- 
никне тав тӑвас» тесе йышӑнчӗҫ.

— Тавтапуҫ, хисеплӗ юлташсем, эсир капла мана 
малашне тата хастарлӑрах ӗҫлеме хавхалантаратӑр!— 
терё те Микки, сылтӑм аллине кӑкӑрӗ патне тытса, 
кӑвапа таранах пӗшкӗнсе пуҫ тайрӗ.

...Хвекла аппа, калама чарӑнса, сывлӑш ҫавӑрса 
илчӗ.

— Кулмалли нимех те ҫук-ха кунта,— терӗм эпӗ, 
кӑш тах кӑмӑлсӑрланса.— Отчет тунӑ, решени йышӑн- 
нӑ... мӗнех вара?

— Тӑхта эсё,— ал сулчӗ аппа,— тӗшши патне ҫит- 
мен-ха эпё, сана кирли малалла пулать!

— Итлетӗп, эппин...
— Хайхи саҫҫетани пӗтрӗ, чылайӑшӗ тухса кай- 

рӗҫ, анчах Микки ӗҫне мухтаканӗсем юлчӗҫ, мӑкӑр- 
мӑкӑр калаҫа пуҫларӗҫ. Хӑма стена витӗр йӑлтах 
илтрӗм эпӗ:

— Тухать санран, Микки!



— Кун пек лайӑх отчета ҫумасан — ҫылӑх!
— Васкас пулать, лавкка хупиччен...— теҫҫӗ.
— Пӗрерӗн-пӗрерӗн пушар сарайне пырӑр, унта 

Энтип пиччене хатӗрлеме хушнӑ эпё,— терё Микки ту- 
сӗсене хирӗҫ.— Анчах асӑрханарах ҫӳрӗр, пупличнӑ 
ан пултӑр!

Ну, малалла мён пулнине пёлместёп эпё, курман. 
Микки тусӗсем пӗрин хыҫҫӑн тепри ҫырма леш еннел- 
ле шӑвӑннине ҫеҫ курса юлтӑм. Мӗншӗн кайни паллӑ 
ёнтё. Янӑ унта вӗсем ҫут тӗнче куҫа курӑнми пули- 
ччен! Пӗр-икӗ сехетрен куна пӗтӗм ял пӗлчӗ: пушар 
сарайӗ енчен ӳсӗрсем пырӗсене юриех ҫурса пӑрахма 
тӑрӑш нӑ пек юрлани илтӗнчӗ. Тул ҫутӑличченех ҫывӑр- 
ма памарӗҫ, каяннӑйсем!

Тепӗр ирхине вара ӗмӗрне манмалла марри пулчӗ...
Эпё утарта хурал тӑракан старике леҫсе парас тесе 

тин ҫеҫ икерчӗ пӗҫерме тытӑннӑччӗ, сасартӑк пирӗн 
тӗлпе тахӑшӗ ухмаха ернӗ пек ҫухӑрса иртсе кайрӗ:

— Пуша-ар! Пуша-ар!..
Ун хыҫҫӑнах тата иккӗн-виҫҫӗн чупса иртрӗҫ:
— Пуша-ар!..
Ҫатмараҫҫине алӑран пӑрахма та ӗлкӗреймесӗр, 

урама сиксе тухрӑм. Х ӑлхана кантур умне ҫакнӑ рель- 
сӑна чӑнлаттарни кӗрсе кайрӗ. Пушарне кураймарӑм- 
ха. Хам умпа чупса иртекенсенчен аран ыйтса юлтӑм:

— Ӑҫта пушарӗ? Кам ҫунать? Мӗн ҫунать?
— Микик Микки, пушар начальникӗ! — тесе хӑ- 

варчӗ пӗри.
Тӑвалла пӑхрӑм та ватӑ йӑмрасем хыҫӗнчен хуп- 

хура тӗтӗм явӑнса хӑпарнине куртӑм вара. Тур ҫыр- 
лах! Каҫ кӑна пирӗн ял ҫинче хӗрлӗ автан нихҫан та 
вӗҫмӗ тесе мухтанчӗ Микки! Халь ҫав автан хӑйӗн 
патнех пынӑ — ялкӑш ать кӑна унӑн килӗ!

Часрах пӳрте кӗрсе кӑмакари кӑвар ҫине пӗр витре 
шыв чаш латтартӑм та пушар патне чупрӑм. Питӗ хӑ- 
рушӑ пулса кайрӗ. Миккин лаҫҫипе кӗлечӗ ҫунса пӗт- 
нӗпе пӗрех, халь пӳртрен картишнелле тухакан крыль­
ца ҫунма пуҫланӑ — пӳрте пы рса.та кӗрейместӗн. Ха- 
лӑх чылай пухӑннӑ, анчах сӳнтерекенсем никамах та 
ҫук. Пурте спектакль курма 'пынӑ пек пӑхса тӑраҫҫӗ. 
Ик-виҫ арҫын ҫеҫ унталла-кунталла чупкалаҫҫӗ, ним 
йӗркесӗр кӑш кӑраҫҫӗ:

— Мӗн пӑхса тӑратӑр?! Мӗншӗн сӳнтерместӗр? 
Япаласене ма кӑлармастӑр?



Э-эй, ҫу й ӑх у -к ӑш к ӑр аш у  тап р ан са  кай р ё  унта!
— Кцл хуҫи, Микки хӑй ӑҫта?
— Пушарниксем мӗншӗн килмеҫҫӗ? Ӑҫта пушар- 

никсем? Насуссем, мотопомпӑсем ма илсе килмен ку 
таранччен?

— Пушарниксем пёри те ҫук!
— Каҫхине ҫӗрӗпех туй турӗҫ ҫке? Халь мӗнле шӑ- 

тӑка кайса кӗнӗ?
— Чупӑр-ха пушар сарайне, тен, халь те унта 

ҫывӑраҫҫӗ?
— Ы-ы, эсреметсем, харам пыреем!
Ҫав вӑхӑтра ялан пушар Дружинин пӳртӗнче пурӑ- 

накан хайхи «гвардеец», уксах Энтип сиккелесе пычӗ. 
Ҫамкине, ҫӑпата пек сӑмсине таҫта ӳксе шӑйӑрса пӗ- 
тернӗ — каҫхи ӗҫкӗре пуль ӗнтӗ.

— Мӗн тӑратӑр? Ма сӳнтерместӗр? — ҫухӑрса ячӗ 
вӑл.

— Ывӑҫпа сапса сӳнтермелле-им пирӗн? — терӗҫ 
ӑна хирӗҫ.

— Витресемпе!
— Кун пек пушара витрепе сапса нумай сӳнтерӗн!
А н а х у п ӑр л аса  илчӗҫ, в ӑр ҫм а тапратрӗҫ.
— Мотопомпӑсене ма илсе килместӗр?
— Ҫук-ха вӗсем,— терӗ Энтип.
— Аҫта кайса кӗнӗ?
— Пӗри ҫӗмӗрӗлнӗ, ӗҫлемест...
— Тепри тата?
— Ана Микик Микки ҫуркуннех хӑйӗн пахчине 

ш ӑварма илсе кайнӑ та пӑсса пӑрахнӑ...
— Ахаль насуссем тата? Вёсене илсе килесчӗ 

хуть!
—  Лашисем ҫук...
— А ҫта чи крӗр  лаш и сене?
— Пӗринпе паян ир-ирех начальник арӑмӗ пасара 

ҫырла сутма тухса кайрё. Тепри, кӗсри, ӗнер хӑмласа 
пӑрахрӗ...

— Тытса хӗнес пулать сире пурсӑра та! Ҫакас 
пулать!

— Хӑй, хӑй, сирӗн начальник, Микик Микки 
ӑҫта?

— Пӗлместӗп. Ӑна хӗвел тухнӑ чух килне тӑваттӑн 
ҫӗклесе кайрӗҫ. Унтанпа курман. Тен, ҫывӑрать-и ӑҫта 
та пулин? Ёҫсен, унӑн ыйхи питӗ йывӑр, хӑлхи тӗлӗнче 
пӑшал персен те сисмест...



Пушар вӑйлаНсах пычё, халь ӗнтӗ Микки ҫуртнб 
ҫурри таранах вут-ҫулӑм хыпса илчё. Ҫынсем витре- 
семпе шыв ӑсса пырса чӑшт-чашт сапкаларёҫ, анчах 
мён усси?

— Килеҫҫӗ! Машинсемпе килеҫҫӗ! — ҫухӑрса ячё 
тахӑшӗ.

Чӑнах та, анат енчен кӳршӗ колхозӑн пушар ма- 
шини ҫӗр ҫӗмӗрсе ҫитсе тӑчӗ, пушарниксем часрах 
сиксе анса насус пыршине пӗве еннелле тӑсма тытӑн- 
чӗҫ. Тепӗр пилӗк минутран районрисем те ик машинпа 
персе ҫитрӗҫ. Вёсен начальникӗ тӳрех хаяррӑн кӑшкӑр- 
са ыйтма тытӑнчӗ пирӗн ҫынсенчен:

— Х ӑвӑрӑн пушарниксем ӑҫта? Дружина началь- 
никӗ ма ҫук? Мӗн шутпа ҫак таранччен те сӳнтерме 
тытӑнман вӗсем?!

— Нихӑшӗ те курӑнмасть, начальникӗ те ҫухал- 
нӑ ,— теҫҫӗ кусем.

— Епле ҫухалнӑ?! Хур чӗппи мар-иҫ вӑл, хурчӑка 
тытса кайман пуль ӑна?

— Пӗлместпӗр ҫав...
— Халех тупса арестлес пулать ӑна! Шырӑр, 

тупӑр!
Анчах Микик Миккине шырамалла пулмарӗ, вӑл 

хӑех тупӑнчӗ. Районри начальник ятлаҫнӑ вӑхӑтра 
такам хӑруш ла тискеррӗн кӑш кӑрни илтӗнсе кайрӗ 
пире:

— Пуша-ар! Пуша-ар! Ҫӑлӑ-ӑр!..
Пӑхатпӑр — пӳрт тӑрринче, крыша ҫинче, эппин, 

Микки тӑра парать. Ҫаппа-ҫарамас, труҫҫик вӗҫҫӗнех, 
ҫӳҫӗ-пуҫӗ кӑм ака мӗлки пек, сылтӑм аллинче ҫур литр 
кӗленчи. Мӗнле лекнӗ вӑл унта — мур пӗлет! Мачча 
ҫинче ҫывӑрнӑ пулмалла, унта сулхӑн, ш ӑна та ҫук, 
кансӗрлекен те, анчах халь, пӗҫертме пуҫласан, вӑран- 
са кайса пӳрт тӑррине сиксе тухнӑ — аяла анма май 
килмен, унта вут-ҫулӑм ахӑрнӑ.

— Пуша-ар! Ҫӑлӑ-ӑр! — ҫине-ҫине кӑш кӑрчӗ вӑл.
А ялта тӑракансем ахӑлтатса кулса ячӗҫ...
— Пӑх-ха ӑна, ҫур литрне пӑрахса хӑварман ҫа- 

пах та!
— Ара, мухмӑр уҫма кирлӗ-ҫке!
Ҫулӑм ҫӳлтен ҫӳле хӑпара пуҫларӗ, кӗҫех Микки 

патне ҫитмелле.
— Ҫӑлӑ-ӑр! , Пулӑшӑ-ӑр! — ниҫта кайса кӗрейми 

кӑш кӑрса тӑпӑртатрӗ вӑл.



— Сик тавай! Сик, ҫӳлелле каймастӑн, ҫӗрех ӳке- 
тӗн, ан хӑра! — мӑш кӑлласа кӑшкӑрчӗ тахӑшӗ.

— Хӑрап ҫа-ав! Пусма! Пусма парӑр! — ҫухӑрчӗ 
Микки.

Ана, чӑнах та, вӑрӑм пусма лартса пачӗҫ. Вӑл питӗ 
вӑраххӑн, аллинчи ҫур литрне ӳкересрен асӑрханса 
анма тытӑнчӗ. Анчах усси пулмарӗ, ҫур пусмана ҫит- 
сен, чӳречерен палкаса тухакан ҫулӑм унӑн труссине 
тивсе илчё те, вӑл, шари! кӑш кӑрса, эрехӗ-мӗнӗпех 
ҫӗре лаплатрӗ. Пӗтӗм халӑх ахӑрса ячӗ...

Хвекла аппа, калама чарӑнса, мана куҫран пӑхрӗ.
— Ну, мӗнле пек? Филиттон пулать-и?
— Пулать,— терӗм эпӗ.— Ҫапах та, пушар началь- 

никӗн килӗнчи пушарӗ мӗнрен тухнӑ?
— Миккин суккӑртарах хуняма карчӑкӗ лаҫра сӑ- 

макун юхтарнӑ...
...Ҫапла вара Хвекла аппа каллех ман соавтор 

пулса тӑчӗ.



Юлашки ревизи
Малтанах каласа хуратӑп: кунта эпё хамран ни­

мён те ш ухӑшласа кӑларман, суять тесе ан шутлӑр. 
Ҫакна мана пӗтӗмпех хамӑн кӳршӗ Ерми Хӗветӗрӗ хӑй 
больницӑран тухсан, ун патёнче чей ӗҫсе ларнӑ вӑхӑт- 
ра каласа пачӗ.

Ытти чух е ман патра, е ун патёнче сӗтел хушшин­
че ларма тӳр килсен, эпир чей ӗҫнипех ҫырлахакан 
марччӗ. Арӑмсем хирӗҫ тӑрсан та, тупаттӑмӑр хамӑр 
валли юна вӗрилентерекен шӗвек. Чӗрӗкне те пулин 
«лапчӑтаттӑмӑр». Хальхинче вара пирён чей кӑна пул- 
чӗ. Чӑн та, сӗнтӗм эпӗ Хӗветӗре: «Больницӑран чипер 
сывалса тухнӑ ятпа хӗрлине те пулин сыпса пӑхар 
мар-и»,— терӗм, анчах вӑл, пуҫне пӑркаласа, темрен 
хӑранӑ пек, ик аллипе пӗр харӑс сула-сула илчӗ.

— Ҫук-ҫук-ҫук, хӗрли те, шурри те, сарри те, ним 
те кирлӗ мар! Шабаш! Яваласа тӗвӗлесех лартрӑм — 
ӗҫместӗп тек. Пёр тумлам та. Нихҫан та! Ҫак самант- 
ран пуҫласа, ман кил таврашӗнче эрех-сӑра тёсё те



пулмасть. Хам виличчен те! Эп вилсен те ан пултӑр, 
каласах хӑваратӑп вилес умён — пумилкке таврашё 
те ан туччӑр, пёр тумлам эрех те ан илччёр пьянчук- 
сем валли!

— Чим-ха, тӑхта-ха,— пӳлтӗм хӗрсех пыракан 
Хӗветӗре.— Пачах, пуҫӗпех пӑрахас терӗн-и капла? 
Мӗншӗн вара ун пекех? Эс ытла ватӑ ҫынах та мар, 
язва та ҫук санӑн...

— Мӗншӗнне хӑвах чухламалла! — терӗ Хӗветӗр.— 
Ҫав вӗреҫӗлен шӗвекне пула ачасене чутах тӑлӑха хӑ- 
вараттӑм... Мӗнле пулнине пӗлетӗн-и эсӗ? Ялтан хӑй- 
матлӑх килнӗччӗ ун чух. Ёҫрӗмӗр ҫакӑнпа. Пӗр кӗлен- 
че пушансан, теприне тытӑнтӑмӑр. Вӑл та пӗтме пуҫ- 
ларӗ. Ҫитмест ку иксӗмӗре, картне лармасть капла 
пирён! Сехет ҫине пӑхса илтӗм — 6 сехет те 45 минут. 
Вунпилӗк минутран, ҫиччӗре, лавккара эрех пама пӑ- 
рахаҫҫӗ. Типшар-иҫ ку!.. Хӑпӑл-хапӑл тумлантӑм та, 
кӗсъене сетка чиксе, тухса вӑркӑнтӑм. Пӗр-пӗр кросра 
чупнӑ пекех ярӑнтартӑм анаталла. Ҫитрӗм вёт лавкка 
хупӑниччен, илтӗм тата икӗ «Экстра». Тинех чун кӗчӗ 
мана. Аптрамастпӑр халь! Ҫитет пире хӑйматлӑхпа ик- 
сӗмӗре. Каҫ валли те, ир валли те. Лавккаран тухичче- 
нех хуллен юрласа ятӑм : «Хӗрли лайӑх-и, ҫутти ла- 
йӑх-и, маншӑн пулсан — хӗрли лайӑх, ҫутти тата 
лайӑхрах...»

Ну, халь ёнтё киле васкас пулать. Сулахаялла-сыл- 
тӑмалла пӑхса илтӗм — хӑрушлӑх ҫук пек туйӑнчӗ, 
ытла ҫывӑхрах машинсем курӑнмарӗҫ. Тӳрех утрӑм 
урам урлӑ. Питӗ шуҫлак иккен, паҫӑр эп ӑна асӑрхаман 
та. Укес мар тесе, кӑштӑртик-кӑштӑртик, йӗлтӗрпе 
шунӑ пек пыратӑп. Ик кӗленче чикнӗ сеткӑна пуҫпа 
тан тытса утатӑп. Ӑнсӑртран ӳксен те, кӗленчесене 
ҫӑлса хӑвармалла манӑн... Ҫапла майпа урам варрине 
ҫитрӗм, инҫе те юлмарӗ тепӗр енчи тротуар ҫине ту- 
хасси. Ҫав вӑхӑтра... сисмен те эпӗ... сылтӑмра 
машина нарт! нарт! туни илтӗнчӗ. Пӑхрӑм — питӗ хӑ- 
вӑрт ыткӑнса килет хура «Волга». Тротуар ҫине час­
рах тухма ӗмӗтленсе чупа патӑм! Анчах ик утӑм туса- 
нах урасем ик еннелле ярт! шуса кайрӗҫ те — тӑсӑл- 
тӑм ӳкрӗм. Хырӑм ҫине начлатрӑм. Чӑнкӑр-р... турӗҫ 
ман кӗленчесем. Ҫав самантрах сулахай ура ҫӗҫӗпе 
чикнӗ пек ыратса илчӗ... Пӗтрӗм! Тӑма хӑтланатӑп — 
тӑраймастӑп, шуҫса каятӑп. Тытӑнтӑм упаленме: урам 
варринче выртсан, тепӗр машина та каҫса кайма пул-



тарать-ҫке ман урлӑ. Пӗр машина ҫеҫ мар, вуннӑ та 
каҫса кайӗ! Куҫпуҫ хуралса килчӗ...

— Вӗлерчӗҫ! Ҫынна таптарӗҫ!—хӗрарӑмсем шариех 
кӑш кӑрни илтӗнчӗ ҫывӑхрах.— Милици! Аҫта ми- 
лици?!

Унччен те пулмарӗ — иккӗн-виҫҫӗн чупса пычӗҫ 
ман пата, хулсенчен тытса тӑратрӗҫ. Анчах эп тӑрай- 
мастӑп, сулахай ура ҫине пусаймастӑп. Ай-вай ыра- 
тать! Кӳрентернӗ ача пекех ӳлесе макӑрса ятӑм.

— Ура-а... ура хуҫӑлнӑ... Ура-а...
— Уншӑнах ан макӑр, асатте! Пуҫу сывӑ пулсан, 

урасӑр та пурӑнма пулать! Лартса параҫҫӗ сана пӗр- 
пӗр автомат! — шӳтлесе илчӗ пӗр намӑссӑрӗ. Вӑйӑм 
пулсан, ҫавӑнтах пуҫне ҫапса ҫурӑттӑмччӗ ҫав!

Х алӑх пухӑнма пуҫларӗ. Манах айӑплаҫҫӗ, манах 
вӑрҫаҫҫӗ:

— Мӗншӗн ӳсӗр пуҫпа урамра ҫапкаланса ҫӳретӗн?
— Мӗншӗн каҫма юраман тӗлтен каҫатӑн?
— Ҫавӑ чух! Сан пек сыснасемшӗн кайран шофер- 

сене айӑплаҫҫӗ...
— Атьӑр, милицие ӑсататпӑр ӑна!
Ик енчен тытса тӑракансем пӑрӑнчӗҫ те манран, эп 

ӳкрӗм. К ӑш кӑрма тытӑнтӑм: ура-а... ура хуҫӑлнӑ-ӑ... 
пулӑшӑ-ӑр, киле илсе ҫитерӗр, тархасшӑн, Иванов ура- 
мӗ, 37... Ах, ура-а...

Ш ӑп ҫав самантра милиционер та ҫитсе тӑчӗ.
— Мӗн пулнӑ? Мӗншӗн «урра» кӑш кӑрса выртать 

ку гражданин? — хаяррӑн ыйтрӗ ҫак, ҫынсене аяккал- 
ла сирсе.

— «Урра» кӑшкӑрмасть-ха вӑл, ури хуҫӑлнӑ, 
тет...— ӑнлантарчӗ ӑна тахӑшӗ.

Милиционер тек калаҫса тӑмарӗ, пӗррех шӑхӑртрӗ 
те, туран анакан таксие чарчӗ. Мана ҫӗклесе кӗртсе 
лартрӗҫ. Милиционер хӑй шоферпа юнашар ларчӗ. Эп 
ёнтё мана киле леҫеҫҫӗ пуль тенӗччӗ, анчах вӗсем 
мана хамран ыйтмасӑрах «скорый помоща» илсе кай- 
рӗҫ. Инҫетре халь вӑл, таҫта Чантӑр патӗнчех. Ну, лере 
унта нумай калаҫса тӑмаҫҫӗ. Тем пирки нашатырь 
шӑршлаттарчӗҫ, лармалли вырӑнтан укол яшлаттар- 
чӗҫ, урана тыткаласа пӑхкаларӗҫ, пӑркаларӗҫ те гипс- 
па хупласа ҫыхрӗҫ. Унтан палатӑна кайса пӑрахрӗҫ...

Ш утла-ха эсё, мён пулса тухрё! Пёр енчен — ял 
кулли ёнтё, тепёр енчен — тарӑхса ҫурӑлса каймалла! 
Чип-чипер утакан-чупакан ҫын, халь килте ҫемҫе пу-



кан ҫинче ларса телевизорпа цирксем-камитсем кур- 
маллискер, больницӑра выртатӑп. Ура хуҫрӑм! Тӳсме 
ҫук ыратать вӑл, кӑшт хускатмалли те ҫук... Мӗншӗн 
лулчӗ-ха ку? Эрехшӗн! Тӑранма пӗлмен карланкӑшӑн! 
Эккей, пёр литр типӗтнипе ҫитмен, татах тухса чуп- 
малла пулнӑ ухмахӑн! Телевизор курас вырӑнне х а­
мах цирк та, камит те турӑм...

— Ҫитет! —■ терӗм хама хам .— Ҫакӑнтан юлса пул- 
тӑр! Больницӑран тухсан, мана тукмакпа пуҫран ҫап- 
сан та, пӗр тумлам эрех ӑша яртараймастӑн. Ёҫчӗр, 
хыпчӑр кама кирлӗ, мана кирлӗ мар. Тепре ӗҫӗн те — 
ху сисмесӗрех юман ещӗке кӗрсе выртӑн. Анчах манӑн 
пурӑнас килет. Пирӗн асанне ҫӗр те пилӗк ҫул пурӑннӑ 
ҫут тӗнчере. Тен, мана унтан та ытларах пурӑнма 
пӳрнӗ? Пурӑнас, пурнӑҫа ҫынна ухмаха ертекен шӑр 
шӑллӑ шӗвекпе улӑштарас мар!

...Нумай калаҫнипе Хӗветӗр пырӗ типрӗ пулмалла, 
вӑл хӑйне валли тата тепӗр стакан чей тултарчӗ.

— Ҫавӑн пек тупа турӑн, эппин? — ыйтрӑм эпӗ.
— Тупа турӑм ҫав! — терӗ Хӗветӗр.— Ёмӗрлӗх! 

Хама хам хурҫӑ пек ҫирӗп сӑмах патӑм. Вӑл сӑмаха 
эпё виличчен те пӑсассӑм ҫук.

— Маттур, Хветюк, мухтатӑп! Эс капла пирӗншӗн 
пуриншӗн те, хаҫатсенче ҫырнӑ пек каласан, паха тӗс- 
лӗх пулса тӑратӑн...

— Арӑм та мухтать-ха,— терӗ Хӗветӗр тулли кӑ- 
мӑлпа,— ҫамрӑк чухнехи пекех юратма тытӑнчӗ, каш ­
ни праҫникрех мён те пулин илсе парӑп сана, тет, ӗнер 
ман валли ылтӑн тёслё галстук илнӗ, каҫса кайсах 
култӑм — ёмёрне те галстук ҫыхса ҫӳремен те-ха эпё...

— Больницинче чылай выртмалла пулчё-и сан?
— Чутах ик уйӑх ҫитетчӗ. Ш ӑмӑ тени час сыпӑн- 

масть, мур!
— Сан пек аманнисем татах та пурччё пуль?
— Э-эй, туллиех вёсем! — Хёветёр ал сулса кул- 

сах ячё.— Тёрлёренех! Пёри урине хуҫнӑ, тепри хулне 
амантнӑ, тепри пуҫне шӑтарнӑ... Пурте ӳсӗрпе! Пала- 
тӑра эпир улттӑн выртрӑмӑр, вӗсенчен пёри те урӑлла 
пырса лекмен унта. Пёр-ик кунтанах пурин ҫинчен те 
пӗлтӗм. Хӑйсемех кула-кула каласа кӑтартаҫҫӗ. Кул- 
малли, чӑнах та, нумай ёнтё. Иккёшё, ман пекех, авто- 
транспортран шар курнӑ. Пёри, ӗҫсе тултарнипе пат- 
тӑрланса кайнӑскер, ҫул варрине тухса тӑрса, машин- 
сене чарма тытӑннӑ. Ҫуран утас килмен унӑн ресто-



ранран таврӑннӑ чух. Машинӗсем нумай пулнӑ, анчах 
нихӑшӗ те чарӑнман. Ку этемми ҫаплах хӑлаҫланнӑ, 
енчен енне чупкаланӑ. Ну, пёр машинё вара ҫунаттипе 
лайах кӑна ҫапса хӑварнӑ та, этем канавалла вӑркӑн- 
нӑ. Алли — шатӑрт! Шоферӗн ирӗксӗрех чарӑнса ҫак 
паттӑра больницӑна тиесе кайма тивнӗ... Тепри хӑйӗн 
мотоциклӗпе пумилккерен таврӑннӑ. Пӗччен мар, арӑ- 
мӗпе пулнӑ вӑл, арӑмӗ хыҫалта ларса пынӑ. Пумилк- 
кесенче тепӗр чух туйринчен те вӑйлӑрах ӗҫеҫҫӗ вӗт. 
Ну, ҫак ҫын та натялӑ персе лартнӑ. Ялтан шоссе ҫине 
тухсан, янӑ вӑл хӑйӗн мотоциклне ун моторӗнче мӗн 
чухлӗ вӑй пур таран. 120— 140 километртан кая мар 
ыткӑнтарнӑ. Анаталла аннӑ чух та чакарман хӑвӑрт- 
лӑхне. Пырса ҫапӑннӑ вара ҫул хӗрринчи пӗр чул юпа- 
на. Хӑй, арҫынӗ ӗнтӗ, хыттӑн тапса янӑ футбол пек 
ҫӳлелле ҫӗкленсе сывлӑшрах сальто-мортале туса илнӗ 
те пӗр ҫич-сакӑр метр аяккарах кайса выртнӑ, арӑмӗ 
канав урлӑ вӗҫсе каҫса тепӗр енчи йывӑҫ тӗмӗсем ҫине 
лаплатнӑ. Ҫавӑн пиркиех вӑл пӗртте сусӑрланман, ан­
чах упӑшкин пӗр ури ик ҫӗртен хуҫӑлнӑ, хулпуҫҫийӗ 
мӑкӑлтаннӑ. Мотоциклӗ, паллах, металлолом пулса 
выртнӑ...

— Урӑхларах аманнисем те пурччӗ,— терӗ малал- 
ла Хӗветӗр.— Юмахсем ҫырма юратакан тепӗр писа­
тель те шухӑш ласа кӑлараяс ҫук!.. Пӗри, самаях мат- 
турскер, таҫта шӑнса пӑсӑлнӑ-мӗн. Услӗкпе, кӑкӑрӗ 
хытса ларнипе аптранӑ. Тахӑшӗ ҫакна хӗрхенсе ӑс 
панӑ иккен: «Ҫур литр илсе мунчана кай, ҫынсем ҫа- 
пӑнакан сентре ҫине хӑпарса лар та ӗҫме пултарнӑ 
таран ӗҫ, унтан тӳссе лар ҫитмӗл ҫичӗ тар тухиччен, 
ҫапӑн ик-виҫ хут — тепӗр кунне вунсаккӑрти каччӑ 
пекех пулатӑн! Анчах асту, эрехӗ ӑш ӑ пултӑр, сивви 
юрамасть!» Ш утласан, питӗ лайӑх канаш  панӑ ҫак 
ҫын. Вырӑсла каласан, приятное с полезным пополам. 
Ну, ку этемми, чӑнах та, ҫав инструкцие пӑхӑнса сы- 
валас, тенё. Эрех илнё, мунчана кайнӑ, ҫынсем ҫапӑн- 
нӑ ҫӗре хӑпарса ларнӑ. Эрехне ӑшӑтас тесе таз ҫине 
вӗри шыв янӑ, анчах... кӗленчине ҫав шывра пӗр виҫ 
секунд тытсанах ун тӗпӗ чанк! туса катӑлса ӳкнӗ те, 
пӗтӗм эрех йӑнкӑр-р... юхса тухнӑ. «Апайтурах, пӗтрӗ 
пуҫ!» — кӑш кӑрса янӑ сывалма ӗмӗтленнӗ ҫын. «Мӗн 
пулчӗ, ма ҫухӑратӑн?» — ыйтнӑ унпа юнашар ларса 
ҫапӑнакансем. «Эрех таз ҫине юхса тухрӗ, шывпа ху-' 
тӑшса кайрӗ. Эп ӑна хама сыватма илсе килнӗччӗ!



Калӑр-ха, ыр ҫынсем, мӗн тӑвас халь манан? Тепёр 
хут тумланса эрех патне чупаймастӑп-ҫке эпё!» — ма- 
кӑрса ярас патнех ҫитнӗ ку.

Анчах ӑслӑ ҫынсем мунчара та тӗл пулаҫҫӗ. Эрехё 
юхса тухнӑшӑн чут ҫеҫ ухмаха ермен ҫынна пёри, пич- 
ке пек ҫаврака хырӑмлӑскер, тӳрех лӑплантарнӑ: 
«Ним хуйхӑрмалли те ҫук, тӑванӑм! Сан эрехӳ таҫта 
тӑкӑнса сая кайман, пӗтӗмпех хӑвӑн умӑнта, тазра 
вӑл. Тыт та—пехле! Пит лайӑх пулать!» — «Шывпа ху- 
тӑшса кайнӑ-ҫке, шывӗ ҫур таз ытла, мӗнле ӗҫсе ярас 
ӑ н а ? » — тенӗ ку. «Нимех те мар, тусӑм, кана-кана 
ӗҫсен, пёр сехет хушшинче ним мар ӗҫсе яратӑн. Пуҫла 
халех, атту эрехӗ сӗвӗрӗлсе кайӗ тата!»

Пуҫланӑ вара ку... Таза ик «хӑлхинчен» ярса тыт- 
нӑ та лӑнкӑрт-лӑнкӑрт, чӑпӑрт-чӑпӑрт тутарнӑ... Ёҫет- 
ӗҫет те канать пӑртак, унтан каллех тытӑнать. Хаш- 
кать, хушшӑн-хушшӑн чыхӑнать, хырӑмӗ футбол евӗр- 
лӗ пулса пырать, ҫапах та ӗҫет. Ҫапӑнакансем милӗкӗ- 
сене пӑрахса сӑнаҫҫӗ, хавхалантараҫҫӗ: тӑрӑш, тӑрӑш, 
нумай юлмарӗ! Пёр тумламне те сая ан яр! Укҫа тӳ- 
ленӗ вӗт! Хырӑму ҫурӑлсах каймӗ! Ҫурӑлсан та темех 
мар!..

Ёҫсе янӑ вӗт ҫак паттӑр тазри эрехлӗ шыва! Ёҫнӗ 
май, паллах, ӳсӗрӗлсе пынӑ — ҫур литр пулнӑ-ҫке таз­
ра! Юлашки тумламсене ӗмсе ҫӑтса ярсан, ҫаппа-ҫара- 
мас ҫЫнсем умӗнче мухтанас шутпа, вӑл пушаннӑ таза 
пуҫӗ ҫине тӑхӑннӑ. Пурте шапӑр-шапӑр ал ҫупса янӑ. 
Ҫын ура ҫине тӑнӑ, пӗр-ик утӑм тунӑ та сасартӑк су- 
лӑнса кайнӑ, унӑн пуҫӗ ҫинчи тазӗ ӳксе картлашкасем 
тӑрӑх кӗмсӗртетнӗ, ун хыҫҫӑн ҫынни хӑй те аялалла 
чӑмнӑ... Парашютсӑр ҫавӑн пек сиксен мӗн пуласси 
паллӑ ӗнтӗ: этемӗн йӗтес шӑмми, сулахай алли хуҫӑл- 
нӑ, сылтӑм урин пакӑлчакӗ мӑкӑлтаннӑ. Ана мунча- 
ран тӳрех больницӑна тиесе кайнӑ...

— Вӑйлӑ сюжет ку! — кулса ятӑм эпӗ.— Юри шу- 
хӑшласа та кӑлараяс ҫук кун пеккине!

— Унтан вӑйлӑраххисем те пурччӗ пирӗн палатӑ- 
ра! — терӗ Хӗветӗр.— А кӑ, пӗр тӗслӗх ҫеҫ илсе кӑтар- 
там... Сулахайри стена ҫумӗнче Маржов хушаматлӑ 
ҫын выртатчӗ. Вӑл ыттисем пек хуҫӑлса-сусӑрӑлса пӗт- 
мен, пёр урине шӑнтса янӑччӗ ҫеҫ. Ҫав «свежемороже- 
нӑй» урана районри тухтӑрсем татасшӑн пулнӑ, тет. 
Анчах ку таттарман, ҫапӑҫсах кайнӑ тухтӑрсемпе, 
вара ӑна Ш упашкара илсе килнӗ. Мӗнле нулнӑ-ха



унӑн? Аҫта шӑнтнӑ урине? Тата мӗншӗн пӗр ури кӑна 
шӑннӑ? Чылайччен лӗлеймерӗмӗр ҫавна. Каламасть 
те каламасть. Пӗррехинче вара, ялтан арӑмӗ пырсан, 
пӗчӗкҫеҫ кӗленчепе леш кӑмӑла хӑпартмаллине парса 
хӑварчӗ пулмалла та, каҫхине, тухтӑрсем тухса кай­
сан, хӑех сӑмах пуҫласа каласа пачӗ.

...Райпора бухгалтер-ревизор пулнӑ иккен вӑл. Рай- 
онти пур лавккаҫсем те шуйттанран хӑранӑ пек хӑранӑ 
унран. «Маржов килет» тенине илтсенех чӗтреме тытӑн- 
нӑ. Вӑл, чӑнах та, пырсан зара ӑна тем тӗрлӗ те юрама 
тӑрӑш нӑ. Ёҫтернӗ-ҫитернӗ, парнесем панӑ. Хӑналанма 
та, парнесем илме те питӗ юратнӑ вӑл. Параканран ма 
илес мар? Уйрӑмах ҫав парнесене унӑн арӑмӗ юратнӑ. 
Л айӑхрах япала кирлӗ пулсанах упӑшкине: «Кайса
кил-ха ӑҫта та пулин ревизи тума»,— тенӗ. Ревизисене 
ытла час-час тумаҫҫӗ, ҫавӑнпа та Маржов ялпосене 
кайса ҫӳреме питё чее меслет шутласа тупнӑ: хӑйех 
пӗр-пӗр ялпо пирки кукӑр-макӑр саспаллисемпе ал 
пусман жалоба ҫырса пӑрахать почта ещӗкне, райпо 
председателӗ ӑна тепӗр куннех командировкӑна ярать: 
кайса тӗрӗсле, айӑплисене туп, никама та хӗрхенсе ан 
тӑр! Ҫитет Маржов ялпона, сирӗн пирки жалоба пычӗ, 
ҫырни тӗрӗсех пулсан — питӗ хытӑ ответ тыттарма ти- 
вет сире, тен, суда пама та тивӗ, тесе хӑратать. Ну, 
лешсем вара тытӑнаҫҫӗ куна ыр тума... Пӗр виҫ-тӑватӑ 
кун хӑналанать ревизор, унтан акт пекки ҫырать: жа- 
лобӑра кӑтартса панисем тӗрӗс мар, кунта пӗтӗмпех 
йӗркеллӗ... Ю лашкинчен вара арӑмӗ каласа янӑ япа- 
ласене чӗркесе пама хушать, укҫине тепре килсен тӳ- 
лӗп тесе хӑварать...

Темиҫе ҫул ыр курса пурӑннӑ Маржов ҫавӑн пек. 
Районри пур лавккасене те темиҫешер хут пырса йӑ- 
лӑхтарса ҫитернӗ. Чунтан курайман ӑна нумайӑшӗ, 
анчах тӳррӗн калама хӑранӑ — ун пек ҫын кайран 
темрен тем туса хурӗ, ӗҫсӗр тӑратса хӑварӗ!

— Хӑҫан та пулин шалчи тулӗ-ха вӑл эсреметӗн!— 
тенӗ пӗрисем.

— Х амӑрӑнах тыткалас пулать ӑна пӗрре! — тенӗ 
теприсем.

— Такам-ха тыткалаканӗ...— иккӗленнӗ виҫҫӗ-
мӗшсем.

Тупӑннӑ ҫапах та ҫавӑн пек хӑюллӑ ҫын! Х ӑраса 
тӑман Маржовран. Йӳҫкассинчи ялпо заведующийӗ 
Анук аппа пулнӑ ҫав ҫын. Пӗррехинче Маржов ун пат­



не яланхи пекех суя жалобӑна «тӗрӗслеме» пынӑ. «Тӗ- 
рӗсле, ара, тӗрӗсле, хаклӑ ревизор юлташ,— тенӗ Мар- 
жова А нук.— Иртнӗ уйӑхра ҫеҫ тӗрӗслерӗн те-ха, ара- 
му валли илсе кайнӑ шальшӑн халь те укҫа тӳлемен- 
ха, анчах вӑл темех мар... Ҫапах та, ӗҫе тытӑниччен 
апат ҫиес пулать пуль, вӑй хушас пулать ӗҫлеме...» 
Илсе кайнӑ та вара Маржова хӑйӗн килне нихҫанхин- 
чен те хытӑрах хӑналанӑ. Эрехне те, Маржовне те ним 
хӗрхенмесӗр ӗҫтернӗ. Маржов йӑванса кайсан, колхоз- 
ран ула кӗсре ыйтса илсе, ҫара ҫуна кӳлсе пынӑ, реви­
зора пӗрене пек йӑтса тухса тӑсса хунӑ, ӳксе юлас- 
ран вӗренпе яваласа ҫыхнӑ та тӳрех райцентра илсе 
кайнӑ. Райпо тӗлне ҫитсе чарӑнсан, Анук, райпо пред- 
седательне чӗнсе тухса, ҫара ҫуна ҫинче вилнӗ пек выр- 
такан Маржов ҫине кӑтартнӑ:

— Йышӑнӑр хӑвӑрӑн ревизора! Енчен те эсир ӑна 
пирён пата тепре ярсан — кунта илсе килместпӗр, тӳ- 
рех пёр-пёр шырлана кайса пӑрахатпӑр, пӗлсех тӑрӑр 
ҫавна!

...Ҫул ҫинче Маржовӑн пӗр ҫӑматти хывӑнса ӳкнӗ 
иккен, ҫавӑнпа ун ури пӑрланса ларнӑ. Вӑл кун Мар­
жов ӗҫнӗ эрех кӑна мар, ҫанталӑк та хӗрӗх градуса 
яхӑн сивӗ пулнӑ ҫав.

Ҫавӑн пек вӗҫленнӗ Маржовӑн юлашки ревизийӗ.

1976



Хӑрушӑ тавӑру
— Ак япала! Ӗмӗр тӑршшӗпе литературӑри вӑрӑ- 

сене, леш «Плаки атти» тенисене тытса пурӑнтӑн та, 
халь вара ху та вӑрлама тытӑнтӑн пулать? Ай-ай-ай... 
Лекрӗн, эппин, ватсупнӑ! Николай Васильевич Гоголе 
ҫаратнӑ вӗт эсӗ, намӑссӑр! Аслӑ писатель эс ҫут тӗн- 
чене ҫуралса тухиччен сакӑрвунӑ ҫул малтанах ҫырнӑ 
ун пек калав!..

Ҫапла ниҫта кайса кӗрейми хӗпӗртесе, урисемпе че­
четка таш ланӑ пек тапӑртатса кӑш кӑрма пултараҫҫӗ 
манӑн хӑшпӗр туссем ҫак калав ятне вуласанах.

Анчах мана ку пӗртте хӑратмасть. Кӑш кӑрччӑрах, 
ара, кам  чарать вёсене? Ман чун таса — Гоголӗн «Хӑ- 
рушӑ тавӑру» калавне тивмен эпё. Эп каласа парас 
тенӗ ӗҫсем пӗртте Гоголь ҫырса кӑтартнӑ ӗҫсем пек 
мар, ман геройсем те пачах урӑхла. Унӑн калавӗнче— 
асамҫӑсем, шуйттансем, рыцарьсем, тем тума та пул- 
таракан хӑватлӑ турӑ... Эп вара ахаль ҫынсем ҫинчен 
каласа кӑтартасшӑн. Хамӑр хулара пурӑнакан (паян



кун та сывах-ха вёсем) икё бухгалтер — Энтрейпе 
Унтрей ҫинчен.

Мӗн тӑвас тетён, ман геройсен иккёшён те паспорт- 
ри ячӗсем пӗрешкел пулнӑ — Андрей. Хушамачёсем 
те пёр пек — Иванов. (Сӑмах майӑн каласан, пёр Шу- 
пашкарта кӑна миҫе пин-ши вӑл Ивановсем? Пётём 
республикипе илес пулсан, вара тепёр математика 
наукисен кандидачё те шутласа кӑлараймасть пулё!..)

Ячёсемпе хушамачёсем пёр пек пулин те, ҫынсем 
вёсене пӗр-пӗринпе пӑтраштармаҫҫӗ, мёншён тесен вё­
сен вырӑсла ячӗсене кӑш тах чӑвашлатса пӗрне Энтрей, 
теприне Унтрей тенӗ. Ку ҫеҫ те мар, вёсенчен пёри, 
Энтрей, лутра (1 метр та 37 сантиметр), виҫ витре кёре- 
кен кӑрчама пички пек мӑн хырӑмлӑ ҫын; тепри, 
Унтрей, мён ҫуралнӑранпах сухари кӑна ҫисе пурӑннӑ 
ҫын пек ырхан, пӗвӗпе вара — чӑн-чӑн ш алча: икӗ 
метр та икё сантиметр ҫурӑ. Гоголӗн (ак хайхи, каллех 
Гоголь!..) Иван Ивановичёпе Иван Никифоровичне ас- 
тӑватӑр пуль-ҫке? Энтрейпе Унтрей шӑп та шай ҫавсем 
пек...

...Вёсем, ҫак Энтрейпе Унтрей, ҫирӗм ҫул ытла пёр 
ҫуртра пурӑннӑ. Хальхи пек ваннӑйлӑ, ӑш ӑ уборнӑй- 
лӑ-шывлӑ-газлӑ ҫуртра мар, кивӗ йывӑҫ ҫуртра. Чӑн 
та, ҫурчӗ хула варринчехчӗ ӗнтӗ, Советсен ҫуртӗнчен 
инҫех те марччӗ, икӗ хутлӑччӗ. Сакӑр хваттерччӗ ун­
та — аялта тӑваттӑ, ҫӳлте те ҫавӑн чухлех. Кусем ик- 
кӗмӗш хутраччӗ. Алӑкӗсем тӗлме-тӗл, пӗр площадкӑна 
тухаҫҫӗ. Чи ҫывӑх кӳршӗсем пулнӑ ӗнтӗ вӗсем!

Тӗрӗссипе калас пулать: питӗ килӗштерсе пурӑннӑ 
ҫак икӗ килйыш, пӗр пӗринпе яланах хутшӑннӑ, час- 
часах пӗрле ӗҫсе ҫинӗ. Ун валли сӑлтавсем нумай пу- 
лаҫҫӗ вӗт: пӗрин ача ҫуралать — ят хумалла, теприн 
хуняма карчӑкӗ вилет — ӑна асӑнмалла, пӗри ывӑлне 
авлантарать — туй тумалла, тепри тата хӑйӗн карчӑ- 
кӗпе ЗАГСра ҫырӑннӑранпа ҫирӗм пилӗк ҫул ҫитнине 
аса илсе «кӗмӗл туй» тӑвать... Пурнӑҫра мён пулса ирт- 
нине тата мӗн пулассине чипер йӗркеллӗ астуса пыра- 
кан ҫын сӗтел хушшине эрех-сӑрапа лармалли сӑлтав 
яланах тупать вӑл! Хӑй астумасан, тусӗ ун хутне кӗрсе 
аса илтерет. Ҫак ырӑ кӳршӗсем те ку тӗлӗшпе пӗр-пӗрне 
яланах пулӑшса пынӑ. Ирхине урамри колонка патне 
шыв ӑсма тухсан, час-часах ҫакӑн пек калаҫусем пулса 
иртнё вёсен:



— Энтрей, сан хуняму вилнӗренпе ҫулталӑк ҫитет 
мар-и?

— Э-э, чӑнах-ҫке! Ун ҫинчен эпӗ мансах кайнӑ. Тав- 
тапуҫ астутарнӑшӑн. Анчах эсё хӑвӑн Алтатти тепёр 
уйӑхран аллӑ тултарнине асра тытатӑн-и ҫав, Унтрей?

— Тытмасӑр! Пӗркун Хусана командировкӑна кай­
сан «армянски» илсе килтӗм-ха виҫ штук.

— Пилӗк ҫӑлтӑрлине пуль?
— Ҫук, тӑваттӑлли ҫеҫ тупӑнчӗ. Пирӗншӗн пулсан, 

вӑл та аптрамасть, лешӗн пекех вӑйлӑ...
— Э, мӗн каласси пур! Пирӗн Ш упашкарти садвин- 

трест кӑлараканлеш  «подлоягӑднӑй» мар ёнтё! Алтатти 
хӑй сахӑртан тӑвакан аншарли те мар! Ш ӑрши кӑна 
мӗне тӑрать!

— Пит аван апла. Пыр ярӑнсах кайрӗ.
— Хамӑн та ярӑнать те... ним тума та ҫук, вӑхӑчӗ 

ҫитиччен тӳсмех тивет.
Энтрейпе Унтрей, эхлеткелесе, тулли витресене ҫӗк- 

леҫҫӗ те, хӑйсемшӗн чи ырӑ самантсем ҫитесси инҫе 
юлманни ҫинчен мӑкӑртатса, килелле утаҫҫӗ...

Вӗсем ҫав тери килӗштерсе, «пӗр ҫӑвартан» пурӑн- 
нине те, арӑмӗсем ҫулсеренех ача (хӑш чух пӗрер те 
мар, йӗкӗреш!) ҫуратнӑ май кумаллӑ пулнине те пурте 
пӗлетчӗҫ ёнтё. Кайран кун ҫинчен свидетельсем судра 
та каласа пачӗҫ. Анчах суд пирки сӑмах каярахпа пу- 
лё-ха, васкар мар.

Сасартӑк, никам кӗтмен-шутламан ҫӗртен, пирён пё- 
чӗк урамра (вӑл урам ҫук ёнтё халь, унти пур хӑлтӑр- 
халтӑр ҫуртсене пёр каҫрах бульдозерсемпе ишсе, ҫур 
ҫултан тӑхӑр хутлӑ кермен туса лартрӗҫ) пурне те 
шак! тӗлӗнтерсе пӑрахнӑ хыпар сарӑлчӗ:

— Энтрейпе Унтрей Ивановсем пӗр-пӗринпе хӑ- 
рушла хирӗҫсе кайнӑ! Урамра картлӑ кӗвентесемпех 
ҫапӑҫнӑ!..

Никамӑн та ӗненес килмен ку сӑмаха.
— Пулма пултараймасть!
— Ара, кӑваписем ҫыпӑҫсах ларнӑччӗ-ҫке, сив 

шывпа мар, вӗри шывпа сапсан та уйӑрас ҫукчӗ 
вӗсене!..

— Ҫук-ҫук, суя пуль ку!
Анчах сӑмахӗ тӗрӗсех-мӗн. Энтрейпе Унтрей, чӑнах, 

ҫапӑҫнӑ иккен. Кӗвентесемпех тӳпеленӗ пӗрне-пӗри. 
Унтан та кунтан кӑвакартса пӗтернӗ. К ӑвакарнӑ ҫеҫ 
мар — лутра Энтрейӗн пуҫӗ шӑтнӑ, тӑсланкӑ Унтрейӗн



сылтӑм ури сусӑрланнӑ (ҫӳлтерехрен ҫапайман ӗнтӗ 
лутра Энтрей, пӗвӗ ҫитмен...).

Мӗн пулнӑ кусене? Мён пирки пулса иртнӗ кун 
пек тӗнче курман вӑрҫӑ-тытӑҫу? Мӗн ҫитмен-ши икӗ 
туса?

Кун ҫинчен эпир часах пӗлтӗмӗр.
Пӗтӗм ӗҫ-пуҫне лутра Энтрей пуҫласа янӑ.
Асӑрханӑ-тӑр эсир, пӗчӗк пӳллӗ, лутра ҫынсем, леш 

чике-старик пеккисем, яланах шутсӑр шӑрчӑк, калама 
ҫук хаяр пулаҫҫӗ. Питӗ кӗвӗҫ тата. Арӑмӗсене пулчӗ- 
пулмарӗ урӑх арҫынсем ҫумне хушса хураҫҫӗ. Тӳссе 
кӑна тӑр вара хӗрарӑм, ҫапса пӑрахма та пултарать 
ҫӑвӑр автан пысӑкӑш упӑшки! Пёрре тапранса кайсан, 
нимпе те чараймастӑн ӑна: тигр!

Йӗркипе каласан, ҫапла пулнӑ. Лутра Энтрей хӗлле 
пӗр хушӑ чирлекелесе пурӑннӑ. Ик эрне ытла ахлатса 
выртнӑ. Ҫав хуш ӑра пур ӗҫсене те арӑмӗ тунӑ — паса- 
ра та ҫӳренӗ (сывӑ чухне Энтрей ӑна пасара яман, эс 
унта укҫа нумай пӗтеретӗн, спекулянтсем мӗн чухлӗ 
ыйтаҫҫӗ — ҫавӑн чухлӗ паратӑн, кӗлешсе тӑмастӑн, ма 
тесессӗн укҫине ху ӗҫлесе илместӗн те ун хакне пӗл- 
местӗн, тенӗ), шыв ӑсма та кайнӑ, вуттине те ҫурса 
йӑтса кӗнӗ. Сахал-и кил таврашӗнче ӗҫ!

Упӑшки пекех мӑнтӑрскер, Энтрей арӑмӗ вӑйӗпе 
мухтанма пултарайман. Кӑшт йывӑртарах ӗҫ лексессӗ- 
нех пӑравус пек хаш канӑ. Ҫакна кура, упӑшки чирленӗ 
вӑхӑтра (чи ырӑ кӑмӑлпа ӗнтӗ!) ӑна вӑрӑм Унтрей 
пулӑш каланӑ. Пӗррехинче пасартан пӗр пӑт таран 
паранкӑ ҫӗклесе килнӗ, ик-виҫӗ хутчен те тулли витре- 
сене пусма тӑрӑх иккӗмӗш хута йӑтса хӑпартма пу- 
лӑшнӑ та коридорах кӗртсе лартнӑ. Энтрейсен ҫурса 
янтӑланӑ тип вутӑ пӗтсен, тем пысӑкӑш каскапа пӗр 
сехет хушши, лачкам шыва ӳкиччен кӗрешнӗ те икӗ 
мӑн ҫӗклем кӗртсе панӑ.

Куншӑн вара Энтрей арӑмӗ ӑна тем пекех тав тунӑ.
— Сӑпаҫҫипах, сӑпаҫҫипах сана, Унтрей Иванччӑ! 

Хам эпё вилсе выртсан та ҫураймастӑп вӑл карягӑна... 
Чӗр вутӑпах асапланмалла пулатчӗ паян! Ах, мӗнпе 
ыр тӑвам-ши сана куншӑн?!

Ҫавӑнтах аллисене хире-хирӗҫ ҫат! ҫапса илнӗ.
— Э-э, ара, манӑн тахҫанах пытарса лартнӑ пӗр 

чӗрӗк пурччӗ-ҫке! Парам-ха сана пӗр лампадкӑ, ҫак- 
нашкал ӗҫлесе ывӑннӑ хыҫҫӑн пит лайӑх пулаканччӗ 
вӑл!



Ним шутласа тӑмасӑрах, таҫтан кӑм ака айӗнчен, 
кив куршак-чӳлмексем хыҫӗнчен хайхи кӗленчене 
туртса кӑларнӑ та Унтрее ҫур стакан ярса панӑ.

— Хаплаттар, Унтрей Иванччӑ. Ҫакна ӗҫсен, ывӑн- 
ни тӳрех иртсе каять санӑн.

— Тен, манпа пӗрле Энтрей те ӗҫсе парӗ кӑштах? 
Ун умӗнче пӗччен хыпса ларма аванах мар мана,— 
тенӗ Унтрей, кравать ҫинче ҫав тери мӗскӗннӗн вырта- 
кан кӳрши еннелле пӑхса.

— О-о, ҫук-ҫук, Энтрее юрамасть, юрамасть, чирлӗ 
вӑл, тухтӑрсем те хушман ӑна, ӗҫсен вилсе кайӗ тата, 
мур! — ик аллипе харӑс сула-сула илнӗ Энтрей арӑмӗ.

— Ҫӗр грамм ӗҫнипе эп паянччен пёрре те вилмен- 
ччӗ те-ха...— хашш! сывласа янӑ Энтрейӗ.

— Чӑнах, ара, тен, ярса парӑн пӑртак? — кӳршӗ 
арӑмне ӳкӗте кӗртме тӑрӑш нӑ Унтрей.

— Каланӑ сире, юрамасть тесе! — урипе ran! тапса 
илнӗ Энтрей арӑмӗ.— Ҫак ҫур стакан эрехшӗнех тӑлӑх 
арӑм пулса юлӑп тата. Луччӑ эп ӑна хам ӗҫсе яратӑп, 
мана ним те пулмасть, эпё Энтрей пекех ҫӗрӗк мар-ха, 
тӳсетӗп!

Хайхискер, ҫавӑнтах эрех Юдашкине тепёр стакана 
лор-лор-лор тултарнӑ та, Унтрейпе шаклатса, хоп! ҫа- 
вӑрса хунӑ.

— Ы-ых...— йынӑшса янӑ вырӑн ҫинче Энтрей, 
хӑйӗн пӳсӗр шыҫҫи ыратса кайнӑ пек.

— Эс мӗн? Мӗн пулчӗ? — хыпӑнса пӑхнӑ ун ҫине 
арӑмӗ.

— Кӗсре хӳри! — тенӗ ӑна хирӗҫ Энтрей, пичӗпе 
стена еннелле ҫаврӑнса выртнӑ.

Ҫакӑн хыҫҫӑн Унтрей хӑйне чун уҫӑлмалӑх эрех 
ӗҫтерсе янӑш ӑн тав туса тухса кайнӑ. Энтрей арӑмӗ 
вут хутма тытӑннӑ. К ӑм ака ҫӑварне ик-виҫ пуленкке 
чикме ҫеҫ ӗлкӗрнӗ вӑл — сасартӑк упӑшки, хыҫалтан 
ш ӑппӑн пырса, ӑна мӑнтӑр чышкипе хӑлха чиккин- 
чен янк! тутарса янӑ. Тӳрех вут-ҫулӑм сирпӗннӗ 
хӗрарӑм куҫӗнчен, хӑлхи чан пекех янраса кайнӑ.

— Ай-уй! Мӗншӗн ку, Энтрей?! — ҫухӑрса ярса, 
аяккалла сиксе илнӗ хӗрарӑм.— Хӑвна пӗчӗк ачана 
пӑхнӑ пек пӑхса усранӑшӑн-и?!

— Ҫавӑншӑн! А к сана тата тепре! — Энтрей татах 
сулса янӑ, анчах лектереймен, арӑмӗ пӑрӑнма ӗлкӗр- 
нипе чышки чӑланти ш кап кӗтессине ҫитсе ҫапӑннӑ.

— Мён хӑтланатӑн эс? Тӑруках ухмаха ерсе кай-



рӑн-и капла? Ним айӑпсӑр-мӗнсӗр...— тенӗ арӑмӗ.
— Эс мар-и вӑл айӑпсӑрри! — куҫӗсене ҫутӑлтарса 

кӑш кӑрнӑ Энтрей.—Тепӗр упӑшка пулсан, сана ҫакӑн- 
тах пӑвса пӑрахать!

— Мӗншӗн? Мӗнле ҫылӑхшӑн?!
— Мӗншӗн тесен — чупкӑн эсӗ! Чупкӑн! Ват пуҫу- 

пах ют арҫынсемпе якӑлтататӑн!
— Кампа, айтурух!
— Ак ҫак уртмахпа, Унтрейпе! Эсё мён, эпё ним 

те курмастӑп, сисместӗп, терӗн-и? Йӑлт куратӑп, веҫ 
сисетӗп!

— Намӑса пӗл, Энтрей...
— Камӑсне ӑна санӑн пӗлес пулать! Эп чирлесе 

ӳкнӗренпе иксӗр уйрӑлма та пӗлместӗр-иҫ? Пасара — 
пӗрле, шыв патне — пӗрле, вутӑ патне — каллех пӗр- 
ле... Урампа та ыталансах утатӑр пулӗ-ха!

— Эй, ухма-ах! Хамӑра йывӑр вӑхӑтра пулӑшнӑ- 
шӑн ҫынна тав тӑвас вырӑнне халь ҫапла лӗпӗртете- 
тӗн-и эс? — пӗҫҫине шарт! ҫапса илнӗ арӑмӗ.— Кун 
ҫинчен Унтрей хӑй пӗлсен, мӗн калӗ? Ёмёрне килсе 
кӗмӗ, урамра курсан та сывлӑх сунса пуҫ таймӗ!

— Ан кӗтӗр ҫав, ан кӗтӗр! Ун тӗсӗ те ан пултӑр 
кунта! Тек эп ӑна хам та кӗртместӗп, алӑк урлӑ та ка- 
ҫармастӑп! Вӗрентӗп ют арӑмсемпе эрехсем пехлесе 
ларма! Х ӑрӑк шалча, ҫӗрӗк уртмах, шуйттан!

— Мӗн питӗ хытӑ шавлатӑр вара? — илтӗннӗ ҫав 
вӑхӑтра Унтрей сасси алӑк патӗнчен. Сӑмавар пекех 
вӗресе кайнӑ Энтрейпе арӑмӗ вӑл епле кӗрсе тӑнине те 
сисмен.

— Пшол во-он! — мӗкӗрсе янӑ та Энтрей ӑна кур- 
санах, вӑшт кӑна пӗшкӗнсе пуленкке ярса тытнӑ.— Ан 
курӑннӑ пултӑр манӑн куҫ умне!..

— Мён пулчӗ капла, Эн...
Унтрей хӑй сӑмахне каласа пӗтереймен, ун пуҫӗ 

ҫуммипе мӑн пуленкке вӑркӑнса иртсе алӑка пырса 
ҫапӑннӑ.

— Урнӑ вӑл, урнӑ, ухмаха ернӗ, тухса тар час­
рах! — ҫухӑрса янӑ Энтрей арӑмӗ.

Унтрей хӑйне вӗри шывпа сапнӑ пекех коридора- 
лла сиксе тухнӑ. Энтрей ҫав самантрах тепӗр пуленкке 
илсе арӑмне ҫапма тӑнӑ, анчах лешӗ, шухӑскер, пӗш- 
кӗнме ӗлкӗрнӗ те, упӑшкине ура явса ҫӗре персе антар- 
нӑ, хӑй вара хваттертен тухса тарнӑ.

— Мӗн пулнӑ ӑна, мӗншӗн тӑруках урса кайрӗ?



Халь кӑна чипер ҫын пекехчӗ-ҫке? — ыйтнӑ Унтрей.
— Хӑйне пӗр черкке эрех паманшӑн! — макӑрса 

янӑ хӗрарӑм.
А лӑк хыҫӗнче Энтрей тискер кайӑкла мӗкӗрни, тем 

кӗмсӗртетни, чӑнкӑртатни илтӗннӗ.
— Ҫӗмӗрет... Пёр япала та хӑвармасть ӗнтӗ! Мӗн 

тумалла-ши, Унтрей Иванччӑ? Мӗнле чармалла?
— Милици чӗнес пулать! — тенӗ Унтрей.
— Чуп-ха, эппин, часрах, ш ӑнкӑравла, тархас- 

шӑн...
...Милицисем пынӑ чухне Энтрей пуҫне йӗпе алшӑл- 

липе яваласа, чӗрине тытса, вилес пек ахлатса выртнӑ.
— Йӑнӑш нӑ эсир, граж данка,— тенӗ милици сер- 

жанчӗ Энтрей арӑмне,— сирӗн милицие мар, «скорый 
помоща» чӗнмелле пулнӑ!

...Ҫакӑн хыҫҫӑн, паллах, Энтрейпе Унтрей Иванов- 
сем хушшинчи туслӑх вӑйлӑ ҫумӑр айӗнчи кӑвайт 
пекех сӳнсе ларнӑ. Туслӑх вырӑнне халь курайманлӑх 
кӑна юлнӑ. Пӗр-пӗрне вӗсем ҫисе ярасла курайман те- 
мелле. Унтрейӗ, ҫемҫе кӑмӑллӑскер, питех те мар-ха, 
тепӗр чух вӑл мирлешесси ҫинчен те ш ухӑш лакаланӑ. 
(«Пӗр ҫуртра, юнашар пурӑнакан ҫынпа епле-ха ӗмӗр- 
ӗмӗр хутшӑнмасӑр пулать? Ну, хирӗҫкеленӗ — иртсе 
кайнӑ!..») Анчах Энтрей вара... ы-ыхх! Унтрее курса- 
нах кӑвакарса кайнӑ, кам та пулин ун ҫинчен аса 
илсенех ӑна йӗксӳ ернӗ. Вӑл халь кунӗн-ҫӗрӗн тенӗ пек 
Унтрее мӗнле лайӑхрах, чуна пырса тивмеллерех та- 
вӑрас пирки шухӑш ласа пурӑннӑ. Уйрӑмах, леш исто- 
рилле кун, хӑй шӑв-шав пуҫласан, Унтрей милици 
чӗнтернӗшӗн каҫарма пултарайман...

— Вӑл хӑрӑк ш алча мана хуптарса пӗтӗм хула 
умӗнче намӑс кӑтартасш ӑн пулнӑ, эсремет! — сайра та 
шултра шӑлӗсене ш атӑртаттарнӑ Энтрей.— Мана хуп­
тарса, сан патна ирӗклӗн ҫӳреме ӗмӗтленнӗ! — чышки- 
пе юнанӑ арӑмне.— Кӑтартӑп сире милици! Хӑйне тёр- 
мере ҫӗртмелле тӑватӑп! Курӑн! Савӑнӑр вара иксӗр те!

Чӑнах та, Унтрей патне участокри милиционер 
час-часах кӗре-кӗре тухма пуҫланӑ: жалобӑсем тӗрӗс- 
леме. Унтрей хӑй патёнче пропискӑсӑр-мӗнсӗр кварти- 
рантсем усрать имёш, анчах ун патёнче сайра хутра 
ялти тӑванӗсем ҫӗр вырткаласа кайнӑ ҫеҫ. Унтрейӑн 
арӑмӗ пӗрмай сахӑртан сӑмакун туса сутать иккен.



Кун пекки те ӗмӗрне пулман... Унтан Унтрее месткома 
чӗнчӗҫ: Унтрей хӑйӗн хуняма карчӑкне, ват хӗрарӑма, 
ним хӗрхенмесӗр хӗне-хӗне хваттертен кӑларса ывӑтнӑ 
имӗш. Ёҫӗ пӗртте ун пек мар-мӗн: хуняма карчӑкӗ, 
аллӑран тахҫанах иртнӗ пулин те, ҫӳҫне кӑтралатса, 
тутине пӗветсе ҫӳрекенскер, ниҫта та ӗҫлеменскер, спе- 
кулянтсемпе ҫыхланса кайнӑ, тӗрлӗ капӑр плащсем, 
нейлон кофтӑсем вӑрттӑн сутса ҫӳренӗ, хӑш чухне, 
киле ӳсӗр таврӑнса, асар та писер скандалсем тунӑ. 
Тӳсеймен Унтрей, хытӑ вӑрҫнӑ ӑна, малашне те кун 
пек хӑтланатӑн пулсан — кирлӗ ҫӗре систеретӗп, тенӗ 
те, хунями вара ӑна темтепӗр каласа, ылханса, питӗн- 
чен сурсах тухса кайнӑ. Ҫавӑн хыҫҫӑн тепӗр уйӑхранах 
темле компанипе пӗрле тӗрмене кӗрсе ларнӑ...

Ҫак элеклӗ жалобӑсене кам ҫырнине Унтрей пит 
лайӑх чухланӑ, анчах халлӗхе ним те тӑвайман: жало- 
бисем пурте анонимнӑй пулнӑ.

— Ш ӑпи тулӗ-ҫке хӑҫан та пулин! — ал сулнӑ ҫеҫ 
вара Унтрей.

Энтрей лӑпланман. Вӑл ҫаплах-ха Унтрее тарӑхтар- 
малли, ун чӗрине тивертмелли меслетсем шыранӑ...

Пӗррехинче вӑл, шыв ӑсма тухаканскер, Унтрейӗн 
кӗҫӗн ывӑл ачи картишӗнчен ҫӗклемпе вутӑ йӑтса кӗ- 
нине курнӑ.

— Чим-ха, чим! — ачана пусма ҫинче чарса тӑ- 
ратнӑ вӑл.— Эс мӗншӗн пирӗн вутта вӑрлатӑн?

— Ҫук, сирӗнне тивмен, хамӑрӑн ку,— тенӗ ача.
— Епле хӑвӑрӑн пулать? Ак ҫак ҫиелти юман пу- 

ленккисем пирён вӗт! Сирӗн ӗмӗрне те юман вутӑ 
пулман!

— Пур ҫав, ӗненместӗн пулсан—кайса пӑх, ара,— 
парӑнман Унтрей ачи.

— A-а, эс тата хирӗҫ ҫаптарса тӑратӑн-и, тӑмана 
ачи?! Эп сана, йыт ҫурине... вӗрентӗп ҫын вуттине вӑр- 
лама!..

Энтрей ача хӑлхине ҫатӑр-р... пӑрса лартнӑ. Ним 
хӗрхенмесӗр, татсах илес пек.

А ча ҫухӑрса янӑ, аллинчи вутта пӑрахса аран вӗ- 
Ҫерӗнкеленӗ те урамалла тапса сикнӗ. Энтрей — ун 
хыҫҫӑн.

— Атте-е! Энтрей пичче вӗлере-ет!..— Ун ашшӗ, 
Унтрей, ш ӑпах колонкӑран шыв ӑсма тухнӑ-мӗн.

— Мӗншӗн? Мӗн турӑн? — тесе ыйтма ҫеҫ ӗлкӗрнӗ 
вӑл, ҫав хушӑра Энтрей хаш каса чупса пынӑ та, кача-



ка пек ҫӳлелле сиксе, Унтрее пӗррех хулпуҫҫи урлӑ 
картлӑ кӗвентепе ярӑнтарнӑ.

— Вӑрӑсем! Ҫын вуттине хутса пурӑнатӑр!
— Чипер калаҫ, Энтрей! Ёмӗрне пулман ун пекки!
— Чипер парам эп сана, йыт вилли!
Энтрей татах сикнӗ те тепре ҫапнӑ. Ну, паллах 

ӗнтӗ, Унтрей те тӳссе тӑрайман вара — аллинчи кӗвен- 
типе хирӗҫ панӑ. Юрать-ха, шыв патне пыракан хӗр- 
арӑмсем часрах чупса ҫитсе чарма ӗлкӗрнӗ вӗсене!

Суд пулчӗ. Х алӑх пухӑнчӗ вӑл суда... театра ҫӗнӗ 
премьера курма пынӑ пек! Эп хам та кайса итлерӗм. 
Кулӑш! Энтрее (чӑн малтан вӑл ҫапнине хӗрарӑмсем 
курнӑ та-ха) ҫирӗм пилӗк тенкӗ штраф пачӗҫ. Судра 
хӑйне йӗркеллӗ тытма, чӗлхине чарма пӗлменшӗн тата 
вунӑ тенкӗ хушрӗҫ. Унтрей кӗпине ҫурнӑшӑн тепӗр 
пилӗк тенкӗ шыраса илмелле турӗҫ. Х алӑх ал ҫупрӗ...

...Вӗри шыва чиксе кӑларнӑ чӑх пекех тухса кайрӗ 
Энтрей судран. Пёр енчен — ӗмӗрлӗх намӑс, тепӗр ен­
чен — хӗрӗх тенкӗ. Урамра йӑванса выртмасть ун пек 
укҫа!

Ҫакӑн хыҫҫӑн Энтрейӗн лӑпланмалла пулнӑ пек 
ёнтё. Анчах ун йышши ҫын мар ҫав вӑл. Принциплӑ 
ҫын темелле. Хӑй шутласа хунинчен ним тусан та 
каялла чакман, аяккалла пӑрӑнман ҫын. Хурҫӑ харак- 
терлӑ! Ю ратмалла пулсан — юратмалла, тавӑрмалла- 
тӑк — тавӑрмалла, никаких та веле-селе пулмалла 
мар!

Эрне иртнӗ-и ҫак суд хыҫҫӑн, кӑшт ытларах-и, ӑна 
тӗп-тӗрӗсех калама пултараймастӑп, анчах пӗр ирхине 
Унтрей хӑйӗн алӑкӗ умӗнчи почта ещӗкӗнчен ҫӗнӗ ха- 
ҫатсем кӑларса илет те... тӗлӗнсе хытсах каять: хаҫат- 
семпе пӗрле ещӗкрен унӑн хуняма карчӑкӗн портречӗ 
туха парать. Самаях пысӑк ӳкерчӗк — 12X18. Лайӑх 
хут ҫине пичетленӗ.

Чӗтремех ерет Унтрей ҫак ӳкерчӗке алла илсен. Ун 
ҫине кӑп-кӑтра ҫӳҫлӗ, каҫӑр сӑмсаллӑ, шӗвӗр янахлӑ 
хуняма ӳсӗр куҫӗсемпе ҫисе ярас пек, ш ӑтарас пек па­
хать... Чӑн шуйттан ёнтё! Сисмесӗрех Унтрей ӳкерчӗке 
тепӗр майлӑ ҫавӑрса унта мӗн ҫырнине вулать: «Вил­
ме маннӑ кӗрӗве чунтан ылханса парнелетӗп...»

Мӗне пӗлтерет ку?! Кам килсе чикнӗ ку эсрел япа- 
лине?! Хуняма карчӑкӗ хӑй тӗрмере-ҫке, спекуляцишӗн 
ларать! Нивушлӗ тухма ӗлкӗрнӗ вӑл арҫури ами?

Н икама та шарламасть кун ҫинчен Унтрей, ӳкерчӗ-



ке ҫавӑнтах чӑр-чар ҫурать те картишӗнчи ҫӳп-ҫап 
ещӗкне пӑрахать. Хӑй вара кунӗпех шутласа ҫӳрет ун 
ҫинчен, асран та каймасть хуняма сӑнӗ, куҫ умӗнчех 
тӑрать вӑл...

Иртет пӗр талӑк. Ирхине сакӑр сехетре Унтрей 
каллех почта ещӗкӗ патне пырать те... хаҫатсемпе пӗр- 
ле каллех хуняма карчӑкӗн сӑнӳкерчӗкне туртса кӑ- 
ларать. Ак тамаша!

«Сатана! Эп сана пурпӗрех ыр пурнӑҫпа пурӑнма 
памастӑп!» — тесе ҫырнӑ тепёр енне.

Пӗтрӗ пуҫ! Ёнерхинчен те вӑйлӑрах пӑлханса 
ӳкет Унтрей. Укерчӗке каллех ҫурса ҫӳп-ҫап шӑтӑкне 
пӑрахнӑ хыҫҫӑн хваттерне кӗрет те арӑмӗнчен хуллен 
кӑна ыйтать:

— Алтатти, ҫав сан аннӳ халь те тӗрмерех-и? Тух- 
ман-и-ха?

— Аҫтан халех тухтӑр! Тата тепӗр ҫулталӑк пур- 
ха унӑн запасра,— тет арӑмӗ.— Мӗнрен тӑрук аса кил- 
чӗ вӑл сана?

— Так, ахалех...
Виҫҫӗмӗш кунӗнче каллех тухать ещӗкрен хуняма 

сӑнӗ: «Юратсах пухатӑҫ пуль-ха ман портретсене, сав- 
нӑ кӗрӳҫӗм? Пух тавай, пух, лайӑхрах упраса усра!»

Тӑваттӑмӗп1ӗнче те ҫавӑн пекех.
Пиллӗкмӗшӗнче те.
«Халь эс мана тёлёкре те куратӑн ёнтё, ҫапла-и? 

Тӑхта, кӗҫех тӳсме тивет-ха санӑн мӗн тӳсмеллине! 
Сербиянка ташлатӑн акӑ!..»

Ик эрне хушши, пёр кун сиктермесӗр, хуняма кар- 
чӑкӗн сӑнӳкерчӗкӗсене илсе тӑнӑ хыҫҫӑн, Унтрей шалт 
аптраса ҫитет. Ҫывӑрайми те, апат ҫими те пулать. 
П алӑрмаллах начарланать, питҫӑмартисем путса ла- 
раҫҫӗ. Арӑмӗ, Алтатти, ҫакна сисет те пӑшӑрхансах 
ыйтать унран:

— Мён пулчӗ сана, Унтрей? Эс чирлетӗн пулмал- 
ла, тухтӑрсем патне кайса пӑхмастӑн-ши, тусӑм?

Унтрей чӑтса тӑраймасть вара, тарӑхса кӑш кӑрса 
ярать :

— Пирён киле хӗртсурт ерчӗ! Кашни кун килет! 
Ҫав пӗтерет мана, каянни! Кӗҫех вӗлерет пуль ӗнтӗ!

— Мӗнле хӗртсурт тата? — хӑрасах каять тӗш- 
мӗшрех арӑмӗ.

— Ак ҫакӑ! — Юлашки кунсенче килсе пӑрахнӑ 
ӳкерчӗксене Унтрей ҫурман, пухса пынӑ иккен.— Ку-



ратӑн-и, миҫе хут килнё вӑл пирӗн пата? Пурте мар-ха 
кунта, чылайӑшне ҫурса тӑкрӑм эпӗ...

Арӑмӗ ш ак хытать, куҫӗсем чут ҫеҫ сиксе тух- 
маҫҫӗ.

Мӗнле ӳкерчӗк ку? Хӑҫан тунӑскер? Кун пеккине 
пёрре те курман-ҫке! Тата кам килсе чикет ӑна пирӗн 
ещӗке? Нивушлӗ почтӑпах килет?!

Иккӗшӗ те ним калама пӗлмеҫҫӗ...
Ҫав кунах, каҫхи почтӑна илсе пырсан, Унтрей хӗр- 

почтальона хупӑрласа илет:
— Мӗншӗн кашни кун илсе килетӗн эсӗ ҫак тухат- 

мӑш сӑнне? Ӑҫтан тупатӑн ку ӳкерчӗке? Кам парса 
ярать?

— Куҫпа та курман, ҫылӑха ан кӗртӗр мана пус­
туй,— тет хёр.

Тахҫанччен шутласа лараҫҫӗ Унтрейпе арӑмӗ.
— Кам хӑтланать, кам мӑш кӑллать? Тен, чӑнах, 

хӗртсурт килсе пӑрахать пуль, э?
— Ун пек те пулма пултарать,— тенӗ Унтрей 

арӑмне.— Сан аннӳ вӑл — тухатмӑш хӑраххи вӗт, тем­
ле нечистӑй ҫилӑпа та ҫыхланма пултарать пуль!

— Сыхлас пулать. Тытас пулать! — тет Алтатти.
— Тахӑш вӑхӑтра килет-ҫке вӑл, ӑҫтан пӗлетӗн? 

К ӑнтӑрла ӗҫе каймалла... Тен, урӑх килмӗ? Ҫӗр шту­
ках ҫаптарман пулӗ-ҫке картӑчкине?

Ч ӑнах та, виҫӗ кун хушши ещӗкре хунямӑш  сӑнӗ 
пулман. Лӑпланмах пуҫланӑ Унтрейпе арӑмӗ.

— Килме пӑрахрӗ пулмалла пирӗн хӗртсурт... тур- 
ра шӗкӗр!

А нчах тӑваттӑмӗш ирхине каллех сиксе тухать 
ещӗкрен Унтрейӗн ытарайми хуняма карчӑкӗ.

«Мана кӗтсе ывӑнтӑн пуль, шуйттан кӗрӳшӗ! Ак 
эпӗ, килтӗм, пӑхса савӑн ман ҫине — ха-ха-ха!..» — 
тесе ҫырнӑ хыҫала.

Унтан вара кашни кун, кашни кун... Укерчӗкӗн 
тепӗр енне хӑрушран хӑруш ӑ сӑмахсем ҫырнӑ. Хӑш 
чух поматтӗрнисем те пулнӑ, теҫҫӗ.

Х ӑш кӑлса ҫитнӗ Унтрей.
— Инфаркт пулать капла манӑн, чӗре ҫурӑлать! 

Е инсульт пулать, пуҫ мимине юн кайнипе вилетӗп!— 
тенӗ вӑл арӑмне.

Тытӑннӑ вара ҫак хӗртсурта сыхлама.
Пӗр каҫ, ик каҫ, виҫҫӗ... Н икама та курман. Хуня­

ма карчӑкӑн сӑнӗ ҫав-ҫавах пырса выртнӑ ещӗке.



— Краву-ул! — тесе кӑшкӑрасси ҫеҫ юлнӑ Ун- 
трейӗн.

Хӑй чӗрипе сиснӗ вӑл: никам та мар, ҫав кӳршӗ 
Энтрей, мӑнтӑр сысна, шухӑшласа кӑларнӑ ун валли 
ҫак асапа! Мён тери хӑрушла меслет тупнӑ шуйттан 
этемми Унтрее тавӑрма! Анчах тытман вӑрӑ — вӑрӑ 
мар-ҫке-ха!

Ҫичӗ каҫ ҫывӑрман Унтрей, ҫичӗ каҫ маччана хӑ- 
пармалли хӗсӗк пусма ҫинче чӗрӗп пек хутланса лар- 
нӑ. Хытӑрах сывлама та хӑранӑ хӑй. Саккӑрмӗш ка- 
ҫӗнче вара, тул ҫутӑласпа, курнӑ: Энтрей хӑйӗн хват- 
терӗнчен ху-уллен, чӗрне вӗҫҫӗн утса тухса почта ещӗ- 
кӗ патне пынӑ, пӗчӗк пукан лартнӑ та ҫӳлеллё кар- 
машма тытӑннӑ... Ҫав самантрах Унтрей ун ҫине тигр 
пек сиксе ларнӑ.

— Аха-а! Тинех лекрӗн-и, хӗртсурт! — ахӑрса янӑ 
вӑл.

Энтрей чӗлхесӗр пулнӑ. Паян кун та этем шутлӑ 
калаҫаймасть, теҫҫӗ. Ҫав кирлӗ тата ӑна! Ан аптрат 
ҫынна!



Этем тусӗ
— Эс мён, Василь Васильч, йытӑ-кушак таврашне 

тӳсме пултараймастӑп, ун пек чӗрчунсене хам вили- 
ччен те киле кёртместёп тесе, тупа тӑваттӑн мар-и? 
Х ӑвӑн сӑмахна тытмарӑн пулать? — терӗм эпё хамӑн 
тахҫанхи юлташа, ӑна хулари пӗр паркра курсан.

Вӑл унта пӑру пысӑкӑш каш кӑр тӗслӗ йытта, леш 
овчарка тенине, сӑнчӑр вӗҫҫӗн ҫавӑтса уҫӑлтарса ҫӳ- 
ретчӗ.

— Ахалех тупа тунӑ эп ун чухне, йӑнӑш  пулнӑ 
вӑл,— терё Василь Васильч, ман ҫума сак ҫине ларса.

— К ӑмӑлу улшӑнчӗ, эппин?
— Ҫапла, тусӑм, улшӑнчӗ. Елӗкрех эпӗ йытӑсене 

чӑнах та кураймастӑмччӗ, йытӑ ҫавӑтса ҫӳрекенсене те 
шутсӑр тиркеттӗм, анчах халь ӗнтӗ...

— Йытӑсене юратакан пултӑн-и?
— Тӗрӗс. Ю ратакан пултӑм.
— Тӗлӗнмелле.



— Ытлашши тӗлӗнмеллиех те ҫук, тусӑм...
— Ҫапах та, епле майпа пулса тухрӗ-ха ку санӑн? 

Мён пирки юратрӑн ку каш кӑр раттине? Мӗнле сӑлтав 
пулчӗ? — ҫине тӑрсах ыйтма тытӑнтӑм Василь Ва- 
сильчран.— Джек Лондон, Тургенев, Куприн тата ыт- 
тисен кёнекисене вуланипе мар-и? Вёсем йытӑсем ҫин- 
чен пит хитре ҫырнӑ... Е «Ко мне, Мухтар!» ятлӑ кино- 
картинӑна курнӑ хыҫҫӑн-и?

— Литературӑпа искусство айӑплӑ мар кунта,— 
терё Василь Васильч, сак ҫине хӑйӗнпе юнашар ларнӑ 
килти кашкӑрне ачаш лакаласа.— Пачах ураххи.?.

— Мён тата?
— Пурнӑҫ. Кулленхи пурнӑҫри фактсем.
— Мён, вӑл санӑн хӑрушӑ преступника тытрё-и, 

пушар вӑхӑтӗнче вут-ҫулӑм ӑшӗнчен такамӑн ачине 
сӑпкаран ҫӗклесе тухрӗ-и? Тахҫан авал вуланӑччӗ эпӗ 
ҫавӑн пек историсем ҫинчен...

.— Ытла ун пеккиех пулман, ҫапах та майё пур,— 
кулса илчӗ ман тус.— Темиҫе хут та вырӑссем «соба­
ка — друг человека!» тенине тӳрре кӑларчӗ вӑл. Ҫап- 
ла-и, Пулька?

Хуҫи мӗн ҫинчен ыйтнине ӑнланнӑ пекех, йытӑ ӑна 
хирӗҫ икӗ хутчен «хав!» турӗ.

— Куртӑн-и? Тӗрӗс, тет...
— Чӑнах та ӑслӑ пулмалла ку санӑн! — мухтама- 

сӑр тӳсеймерӗм эпӗ.
— Ӑсӗ пур-ха унӑн, пур,— йытта каллех ӗнсинчен 

ш ӑлкаласа илчё Василь Васильч,—хӑй ӑсне тепӗр ҫын- 
на кивҫен пама та пултарать!

— А ҫтан  т у ян тӑн  в ар а  ку н  пек  ы р л ӑ х а ?
— Туянасси-мӗнӗ... Пӗлтӗр хӗлле ывӑл ача, шкулта 

вӗренекенни, пиншакӑн шалти кӗсйине чиксе илсе пы- 
чӗ. Чышкӑ пысӑкӑш кӑначчӗ, куҫӗсем те уҫӑлса ҫитей- 
менччӗ. Ы вӑлӑн пӗр юлташӗ ахалех панӑ — лешсен 
овчарки харӑсах тӑхӑр ҫура ҫурланӑ, тет те... Эп хай­
хи, йытӑсене курайманскер, вӑрҫса тӑкрӑм ачана, кай­
са пар каялла, атту-тӑк халех ҫырмана кӑларса 
вӑратӑп, терӗм. Арӑм та кӑш кӑрма тапратрӗ: «Сире 
хӑвӑра пӑхса та тӑн тухать манӑн, халь тата йытӑ 
хыҫҫӑн тасаттарса пурӑнтарасшӑн-и эсир мана?!» 
Ывӑлӗ ӗнтӗ йыт ҫурине каялла кайса пама та хатӗр- 
ччӗ, анчах ҫав вӑхӑтра ман кӗҫӗн хӗрачи, улттӑри шӗ- 
пӗнӗ, ҫав кӑшт ҫеҫ хускалакан кӑвак муклаш кана ҫу- 
пӑрласа илчё те хӑйне ҫараллах вӗлтрен ҫине лартнӑ



пек ҫухӑрма тапратрӗ: «Пама-асп!!! Памасп ку йыт 
ҫурине, эп ӑна хам пӑхса ӳстереп, чӑпӑл та кӗртеп!..»

Мӗн тӑвас тетӗн айван ачана? Анран тухса каймал- 
лах кӑш кӑрать. Эп ал султӑм та аяккалла пӑрӑнса ут­
рём, арӑм та ш ӑпӑртах пулчӗ. Пурӑнса кайрӗ вара ҫав 
овчарка ҫури. Ачасем унран уйрӑлма та пӗлмерӗҫ — 
Пулька та Пулька, теҫҫӗ кӑна, тем те ҫитереҫҫӗ, тем те 
хыптараҫҫӗ. Темиҫе хут та асӑрхарӑм: пӗчёк хӗрачи 
амӑшӗнчен мороженӑй валли укҫа ыйтса илет те мо- 
роженӑйне илсе килсен ӑна хӑй ҫимест, ӑҫта та пулин 
пытанса ларса йыт ҫурине ҫулаттарать. «Эс ма ун пек 
хӑтланатӑн, ухмах ача?» — терӗм те пӗррехинче, вӑл 
мана хирӗҫ: «Сирӗн ӗҫ ҫук кунта, эп Пулькӑна хам 
тӳпене ҫитеретӗп, сирӗнне мар! Ман Пулькӑран часрах 
пы-ысӑк йытӑ тӑвас килет!» — тесе хучӗ кӑна...

Усессе питӗ вӑйлӑ ӳсрӗ вара вӑл, кунсерен мар — 
сехетсерен пысӑкланса пычё темелле. Пӗр виҫ уйӑхра- 
нах сурӑх путекки пысӑкӑш пулчӗ, ҫур ҫултан — пӑру- 
ран та кая мар. Сасси духовой оркестрти мӑн труба 
сасси пек пулса кайрӗ. Иртен-ҫӳренсене пёрре «хав!» 
тесенех, лешсем аяккалла тапса сикеҫҫӗ...

— Ҫапах та, мён усси пулнӑ-ха сире ӑна усранин- 
чен? — ыйтрӑм Василь Васильчран.—Ну, калӑпӑр, те- 
пӗр йытӑсем магазинсене, складсене сыхлаҫҫӗ — ку 
патш алӑхш ӑн усӑллӑ, милицири йытӑсем йӗр-йӗрлесе 
вӑрӑ-хурахсене тытаҫҫӗ, пограничниксен йыттисем — 
тӗрлӗ диверсант-шпионсене ҫулса илеҫҫӗ... Сан йытту 
мӗн тавать? Харам пыр кӑна вӗт вӑл, ҫӗр процентлӑ 
тунеядца! Эсӗ ху мӗнле шутлатӑн?

— Эпӗ, тусӑм, кӑшт урӑхларах шутлатӑп,— терӗ 
Василь Васильч.— Харам пыр та мар вӑл, туйеядцӑ та 
мар.

— Ну, кала, эппин, мён усси унтан, мён парха- 
тарё?

— Пархатарё-и? Пур пархатарё.
— Сӑмахран?
— Сӑмахран, ӳсӗрсене тӳсме пултараймасть. Алко- 

голизмпа пит вӑйлӑ кӗрешет...
— Мӗнле майпа?
— Туллать пьянчуксене, аллисенчен кӗленчисене 

туртса илсе ҫӗмӗрет. Еҫме памасть.
— Эс, тӑванӑм, суясса суй та, виҫине пӗл пӑртак...
— Пӗртте суймастӑп!
— Ӑҫта, мӗнле тӑвать вара ку хисеплӗ ӗҫе?



Василь Васильч ман ҫине пӑхса илчӗ.
— Хамӑр ҫуртрах... Итле акӑ эсӗ: эпир пурӑнакан 

ҫуртра икё магазин. Иккёшӗнче те эрех навалом. Пур 
кёленчисене те уҫса юхтарас-тӑк, тем пысӑкӑш кӳлӗ 
тума пулать. Иртен пуҫласа каҫчен тӗрмешет унта ӳсӗр 
халӑх. Пуринчен ытларах «на троих» тӑваҫҫӗ. Чаракан 
ҫук та ара. Илсе тухаҫҫӗ те... ну, ытла ӳсӗрех марри- 
сем урамрах ӗҫме кӑшт именеҫҫӗ пулас. Ҫынсем кураҫ- 
ҫӗ-ҫке. Арӑмӗсене е месткома пӗлтерме пултараҫҫӗ. 
Вара ҫаксем пирӗн ҫурт подъезчӗсене кӗре-кӗре хы- 
паҫҫӗ. Ҫавӑнтах ҫӳплеҫҫӗ, варалаҫҫӗ, йӗпетсе хӑваракан 
сыснасем те пур вёсем хушшинче. Хӗререх парсан, 
палкама, ш авлама тапратаҫҫӗ, сӑмахсене суйласа тӑ- 
маҫҫӗ, чӗлхе вӗҫне мӗн пынӑ — ҫавна персе яраҫҫӗ. 
Хӗрарӑмсем хӑлхисене хупласа иртеҫҫӗ вёсен тӗлӗпе, 
ма тесессӗн, вӗсем мӗнлерех калаҫнине илтсен, намӑс 
пулнипе слон та хӗрелсе каймалла. Ах, тур, йӑлӑхтар- 
са ҫитерчӗҫ! Пӗррехинче, ҫумӑр шӑпӑртатса ҫунӑ чух, 
пирён подъезда ҫавӑн пеккисем ҫиччӗн-саккӑрӑн кӗ- 
пӗрленсе кӗнӗччӗ. Хӑтӑл-хатӑл калаҫнине илтсе, 
юриех тухса иккӗмӗш хутран аялалла пӑхрӑм. Пурте 
ӑйӑр пек тӗреклӗскерсем. Ахаль каланине итлес ҫук 
вӗсем, хытӑрах каласан — вӗсенчен хӑшӗ те пулин 
мана пӗрре ҫапсах отбивной катлет туса хума пулта- 
рать. Ҫыхланиччен — ҫыхланманни... Куратӑп — бата­
рея ҫине тӑватӑ кӗленче (икё литр!) кӑларса лартнӑ. 
Пӗрисем селедка ҫурхавне сӗвеҫҫӗ, теприсем васкасах 
сухан шуратаҫҫӗ — хатӗрленеҫҫӗ ӗнтӗ. Ҫӳп-ҫапне ҫавӑн- 
тах пӑрахса таптаҫҫӗ... Мӗн тӑвас кусене, мӗнле хӳтер- 
се ярас? Нумай шутласа тӑмасӑрах, йытта чӗнсе кӑ- 
лартӑм та аялалла тӗллесе команда патӑм:

— Пулька, фас! Фас, Пулька!
Вӑскӑртрӑм, урӑхла каласан. Эх, ыткӑнчӗ ман йы- 

тӑ! Хӑр-хамм! хӑрр-хамм! Эп ҫӳлтен вӑрттӑн пӑхса 
тӑратӑп... Самантрах аялти площадкӑна ҫитрӗ те ман 
кашкӑр, чӑн малтан ҫынсем ҫине мар, батарея ҫинче 
ларакан кӗленчесем ҫине сикрӗ. Чӑнкӑр-чанкӑр! чӑн- 
кӑр-чанкӑр! турӗҫ перцовкӑсем.

— A-а, шуйттан йытти!
— Пӗтерчӗ!
— Камӑн ҫӗҫӗ пур, чиксе вӗлерес ӑна! — кӑшкӑр- 

чӗҫ пьянчуксем.
Анчах асту, ман Пулька хӑйне чикессе кӗтсе 

тӑрать пуль! Пӗрин кӗпине ҫурса антарчӗ вӑл, теприн



шӑлаварне латӑртаттарчӗ, унтан тахӑшне хӑлзйшчен 
ярса илчӗ... Пӑрҫа пек саланчӗҫ ҫур литр паттӑрӗсем! 
Урамах хӑваласа кӑларса ячё вёсене Пулька. К аялла 
пӑха-пӑха тараҫҫӗ лешсем. Пӗр-иккӗшӗ шуҫса ӳксе тӑ- 
сӑлса выртрӗҫ—каларӑм-ҫке-ха, ҫумӑр ҫӑватчӗ ун чух. 
Кулӑш! Ытлашши ан пултӑр тесе, хам та урама ыт- 
кӑнса тухса йытта каялла чӗнсе илтӗм, ҫыртса-ҫурса 
пӗтерӗ тата, ответ тытма тивӗ!

П улька хӑйсене хӑвалама пӑрахсан, хайхи пьян- 
чуксем чарӑнса тӑчӗҫ те тепӗр хут ш авлама тап- 
ратрӗҫ:

— Камӑн йытти пулчӗ ку, хуҫине тупас! Илсе па- 
тӑр пире халех икё литр перцовка! Ахаль килӗшмесен, 
акт ҫырса суда парас!..

Пӗлместӗп, ӗҫ темпе пӗтетчӗ, анчах шӑп ҫав вӑхӑт- 
ра магазинран икё милиционер тухрӗҫ те шавлакансем 
ҫине питӗ хытӑ тинкерсе пӑхрӗҫ. Лешсем ҫакна асӑрха- 
рӗҫ пулас та, самантранах шӑпланса, анаталла уттар- 
чӗҫ, мӗскӗнсем.

Ҫакӑн пекки тата пӗр-икӗ хутчен пулчӗ. Унтан вара 
«на троих» тума юратакансем пирӗн ҫурт подъезчӗсе- 
не мар, картишне те кӗме пӑрахрӗҫ. Сисет те ку (эрех 
шӑршине ҫухрӑмранах туять пулас, хӑямат!) ҫийӗнчех 
хӳтерсе кӑларса ярать, хӑш  чух, ҫула май, кӑшт-кашт 
«чуптукаласа» та илет...

— Ну, тепринче вара нихҫан манмалла мар инте- 
реслӗ истори пулчӗ,— терё Василь Васильч малалла, 
йыттине татах ачаш ласа.— Манӑн пӗр палланӑ чудак 
пур, паепортри хушамачӗ — Кукшаев, анчах хӑйне 
пӗрмай Янтрай тетерет. Темскер, кӑшт-кашт ҫырма 
хӑтланать пулмалла та, ӗҫӗ тухсах каймасть, курӑнать. 
Вӑл литературӑпа ҫыхӑннине ҫакӑнтан ҫеҫ пӗлетӗп: 
пӗлтӗр ҫулла ҫапла ман пата ӳсӗртерех пырса кӗчӗ те 
(эп ӑна урӑ ҫӳренине сайра куратӑп) ҫав тери хавассӑн 
пӗлтерчӗ: паян эп ҫуралнӑ кун, хӗрӗх тултартӑм! Ҫа- 
вӑн пирки кӑш тах сыпрӑм-ха. Хӑш чух поэтсене те 
юрать, ҫапла-и?

— Эс поэт-и вара? — куллине пытарса ыйтрӗ ман 
арӑм.

— Тин пӗлетӗн-и ӑна? — куҫӗсене чарсах пӑрахрӗ 
Кукш аев.— Пурнӑҫран юлнӑ-ҫке эсӗ! Ман сӑвӑсем 
ш култа вӗреннӗ чухнех стена хаҫатӗнче тухнӑ! Пёр 
сӑввине халь те астӑватӑп...— Вӑл пуҫне хур аҫи пек 
каҫӑртрӗ те кӑш кӑрма тапратрӗ: — Х аваслӑ вӑхӑт чуна



хыпалать, манӑн кӑмӑла уя хӑвалать!.. Лайӑх каланӑ 
вӗт? Лайӑх-и?

— Вӑйлӑ,— терӗ арӑм .— Эппин, хӗрӗхе ҫитрӗн?
— Ҫитрӗм, ваҫка.
— Нумай пурӑнатӑн, Лермонтов ҫирӗм ҫиччӗрех 

вилнӗ,— ассӑн сывласа иленҫи турӗ арӑм, ӳсӗрсене 
Пулька пекех юратманскер.

— Ҫапла ҫав... Ҫирӗм ҫиччӗрех вилнӗ вӑл, мӑнта- 
рӑн! — Кукшаев-Янтрай сасартӑк макӑрса ячё.—Пуш­
кин та хӗрӗхе ҫитеймен... Пирён Константин Иванов 
та ҫамрӑклах ҫӗре кӗнӗ... Ҫав тери хӗрхенетӗп вӗсене! 
Писательсен Союзне те кӗреймен, Литфонд членӗ те пу- 
лайман, шереметсем...— Куҫҫулӗпех макӑрать ҫын, 
чарса та чарӑнмасть!

Ёнентӗм вара: ҫын Пушкинпа Лермонтовшӑн ҫӗр 
ҫул ытла иртсен макӑрать пулсан, литераторах вӑл! 
Пӗр-пӗр бухгалтер е сапожник ун пек хӑтланмасть 
ӗнтӗ!

Ҫак Янтрай пире самаях йӑлӑхтарчӗ. Пирӗн айри 
магазинра кашни ир тенӗ пекех хӑйне мӗн кирлине 
илет те йӑкӑш т пирён пата кӗрсе ларать. Черкке пар 
вара ӑна, ҫыртмалли пар (вӑл ӑна «путармалли» тет), 
кӑшт ӗҫет те тытӑнать лӗпӗртетме — тӗнчери пур ре- 
дакторсем те ҫынсем мар иккен, ҫынҫиенсем,— унӑн, 
Янтрайӑн, талантне хаклама пӗлмеҫҫӗ, ун пирки вӑл, 
пӗрре-пӗрре урӑлса ҫитсен, аслисем патне каять акӑ, 
тӑн кӗртеҫҫӗ вара лешсем редакторсене... Арӑмӗ те вӗ- 
реҫӗлен унӑн, хут вараласа ларатӑн тесе иртен пуҫласа 
каҫчен вӑрҫать ӑна, кӑшламаллипех кӑшлать, анчах 
хӑй ача та тумасть, эсрел, ҫавӑнпа та юттисем ҫине 
пӑхкалать пулмалла...

Ялан пӗр юрӑ унӑн! Ҫӗр хут та илтнӗ эпир ӑна. 
Анчах хамӑр пӗлетпӗр: Янтрай нумайранпа ниҫта та 
ӗҫлемест, арӑмӗ шучӗпе пурӑнать. Арӑмӗ унӑн пӗр 
сӑра киоскӗнче ӗҫлет, пит тупӑшлӑ вырӑнта...

Пулаҫҫӗ-ҫке ҫавӑн пек аҫа хуртсем!
Ман арӑм миҫе хут тӗртсе кӑларса ячё пуль ҫав 

Янтрая, анчах вӑл ҫаплах пыра-пыра кӗрет. Унтан ҫак 
паттӑр таҫта ӳксе урине хуҫнӑ, терӗҫ. Пӗр ҫул хушши 
пырса чӑрмантармарӗ пулас. Ш ӑп ҫав вӑхӑтра ман 
ывӑл йыт ҫури илсе пырса ҫитӗнтерчӗ.

Пёрре вара ҫапла пулса иртрӗ. Хальхи пекех астӑ- 
ватӑп, тунтикун — йывӑр кун — пулчӗ-ха вӑл. Ирхине 
арӑм ӗҫе тухса кайрӗ, ывӑлӑм — шкула, пӗчӗк хӗр-



ачи — садика, эп килте пӗчченех юлтӑм, манӑн вӑл 
эрнере иккӗмӗш сменӑра ӗҫлемеллеччӗ.

Чей ӗҫкелерӗм те, туртас килчё. Анчах пирус пётнё 
иккен. А лӑка питёрмесёрех магазина чупса тухрӑм. 
Й ӑпӑрт кӑна вӗт — илнё те кӗнӗ. Эп ш утланӑ пек пул- 
марӗ, ытла час кӗреймерӗм — ӑнсӑртран черетре ну- 
майранпа курман палланӑ ҫынна тӗл пултӑм. Эпир 
унпа фронтра пӗрле ҫапӑҫнӑ. Сӑмах хыҫҫӑн — сӑм ах: 
мӗнле пурӑнатӑн, апла-капла. Хваттере кӗрсе ларма 
чӗнтӗм — килӗшмерӗ, ун пек вӑраха кайма пултарать, 
терӗ вӑл. Урамрах калаҫса тӑтӑмӑр вара, ҫур сехет те 
ытла пулӗ. Унтан киле кӗтӗм те...‘шак! хытрӑм. Кори- 
дорта, стена ҫумӗнче, хайхи Янтрай-Кукшаев тӑра па- 
рать. Епле тӑрать-ха тата! Аллисене «хенде-хох» тунӑ— 
пӗлӗтелле ҫӗкленӗ, шӑлаварӗ кӑвапаран нумай аяларах 
анса ларнӑ, иӗр енчи кӗпе арки йӗмӗ ҫийӗн усӑннӑ... 
Ӑна хирӗҫ, ун умӗнчех, ман Пулька ларать. Ёнси 
ҫинчи тӗкне шӑрт пек тӑратнӑ, хӳрине кукӑртнӑ, чӗн- 
мен хӑна ҫине куҫ илмесӗр пӑхать. Хӑй хуллен кӑна, 
пӗр майлӑн, «хӑр-р... хӑр-р...» тӑвать. Коридор урайӗ 
йӗп-йӗпе, такам халь ҫеҫ шыв сапнӑ пек. Ҫавӑнтах 
кӗленче ванчӑкӗсем выртаҫҫӗ.

Эп ҫук чух кунта мён пулса иртнине тӳрех ӑнлан- 
са илтӗм пулин те, хам шутсӑр тӗлӗннине юри кӑтарт- 
ма ыйтрӑм Янтрайран:

— Айтурах, Ярмулай, мён пулчӗ капла?
— Сан йыДту...— макӑрса ячӗ ӳсӗртерех Янтрай.
— Мӗн тӑвать?
— Кӑларса ямасть! Алӑсене те устармасть... Кӗр- 

тессе чиперех кӗртрӗ хӑй, анчах, килте никам та ҫук 
пирки эпё каялла тухма тӑрсан, пӗррех сиксе ларчӗ. 
Чӑн малтан алӑри эрехе малти урипе ҫапса антарчӗ— 
куран, пӗтӗм ырлӑх урайӗнче кӳлленсе выртать, унтан 
алӑсенчен ҫыртма тапратрӗ те, ирӗксӗрех ҫӗклесе тӑ- 
малла пулчӗ...

— Нумайранпа тӑратӑн-и вара кун пек?
— Пӗлмесп... тӑнран тухса кайрӑм... Тен, пёр се­

хет те иртрӗ-и!
— Ну, халь аллусене ус ёнтё.
— Ҫыртать!
— Ман умра тивмест.
— Тархасшӑн, ан ҫырттар!
Эпир ҫавӑн пек мирлӗн калаҫнине кура, Пулька 

Янтрай ҫине юлашки хут пӑхса, «хӑр-р...» турё те



(«асту, эп сана, тепре килсен, тата хытӑрах тыткала- 
тӑп!» тенӗ пекех пулчӗ ку) коридор вӗҫне кайса вырт- 
рӗ. Ҫавӑн хыҫҫӑн вара Кукшаев-Янтрай пирён пата 
пёрре те ура ярса пусмарё...

— Аван тунӑ, маттур йытӑ,— терём эпё.— Мидал 
пама та юрать ӑна куншӑн!

— Мидалӗ тарам-ха вӑл,— ал сулчё Василь Ва­
сильч,— эс малалла итле вӑт!

— Татах темскер турё-и?
— Тёлёнтерчё! Ш алт тёлёнтерчё! Тепри ёненес те 

ҫук, анчах та эп сана, хамӑн ҫывӑх юлташа, ним суй- 
масӑр-хушмасӑр каласа паратӑп... Бытовой обслужи- 
вани енӗпе пулчӗ ку истори. Ҫак сӑмаха чӑваш ла ка­
лама питё йывӑр—халӑхӑн йӑла ыйтӑвӗсене тивӗҫтере- 
кен... тата темтепӗр, ҫавӑнпа та вырӑслах каларӑм-ха. 
Тем тӗрлӗ мастерскойсем те пур вёсен, ӑна пӗлетӗн-ха 
ёнтё. Вывескисем те, реклами те чаплӑ. Ара, вӗсене 
хӑйсемех тӑваҫҫӗ те, ӑҫтан начар пулччӑр? Ҫав рекла- 
мӑсене ӗненсен, вӗсем халӑха темӗнле ырлӑх та кӳ- 
реҫҫӗ...

— Ҫапла, ҫапла. Ҫынсене илӗртме пӗлеҫҫӗ, анчах, 
ӗҫӗ патне ҫитсен, нервӑсене тӑпӑлтараҫҫӗ вара!—терӗм 
эпӗ.— Куркаланӑ вӑл «тивӗҫтерекенсен» ырлӑхне.

— Ҫавна каласшӑн-ха хам та. Пӗр ҫич-сакӑр уйӑх 
каялла эп вёсем патне пушмак юсама кайса патӑм. 
Пит лайӑх пушмак, Югослави таварӗ. Вӑтӑр ултӑ тенкӗ 
те ҫирӗм пус парса илнӗччӗ. Ҫийӗ тата пилёк ҫул тӑ- 
хӑнсан та пӗтес ҫук, анчах тӗпӗ кӑштах шӑтнӑччӗ те, 
кӗллисем пӑртак чалӑшнӑччӗ. Манӑн ури усал, урлӑ 
ура — атӑ-пушмака наччас чалӑштарса ярать. Ну... 
йышӑнчӗҫ ҫаксем, квитанци пачӗҫ, тепӗр уйӑхран пу­
лать, терӗҫ. Вӑхӑчӗ ҫитсен кайрӑм хайхи. Ҫук-ха, хатӗр 
мар, ик эрнерен кил, терӗҫ. Юрать... Кайрӑм ик эрне- 
рен. Каллех юсаман ман пушмака. Тата ик эрне кӗтме 
хушрӗҫ. Еҫ нумай имӗш вёсен, ӗлкӗреймеҫҫӗ. Ку срок 
тухсан, хам чирленӗ пирки, арӑм кайрё. Каллех пул- 
ман иккен ман пушмак! Вёсен патуш ҫук, тепӗр уйӑх- 
сӑр та пулмасть, тесе янӑ. Ак хайхи! Пӗлетӗн-и, тусӑм, 
вуникё хут кайрӑмӑр мастерскойне ҫав пушмакшӑн!..

— Вуниккӗмӗшӗнче парса ячӗҫ-и вара?
— Ҫук! Арӑм куҫҫулӗпех таврӑнчӗ: ҫунса кайтӑр 

сан пушмаку-качку, урӑх пӗр утӑм та тумастӑп ун- 
шӑн, тет. «Тивӗҫтерекеннисене» каламанни хӑвармарӗ, 
тем тӗрлӗ ылханса пӗтерчӗ, ӗмӗрне шутламан ман



Марье ун пекех ӑста ылханма пултарасса! Бытовой 
обслуживани мар ку, бытовой издевательство, ҫунса 
кайччӑрах вёсен мастерскойӗсем, тет... Тепӗр кунне 
хам кайрӑм. Вунвиҫҫӗмӗш визит пулчӗ ӗнтӗ ку. Ҫич- 
сакӑр тӗслӗ сӑрланнӑ майрана мунчала пек пулса кай- 
нӑ квитанцие тыттартӑм. Ҫавӑркаласа пӑхкаларӗ ҫак 
майра ман квитанцие, тем шутпа мана куҫран питӗ 
хытӑ пӑхрӗ, унтан тепӗр пӳлӗме кӗрсе чылайччен ты- 
тӑнса тӑнӑ хыҫҫӑн каялла тухрӗ те пушмак парас вы- 
рӑнне, хайхй квитанцие ман ума ывӑтса, кӑшкӑрчӗ 
пӑрахрӗ: «Зсӗ мён, гражданин, мӑш кӑллас тетӗн-и пи- 
рӗнтен?! Хӑвӑн пушмакна эс тахҫанах илсе кайнӑ 
вӗт!..»

Куҫпуҫ чарӑлсах кайрӗ манӑн.
— Епле илсе кайнӑ? Кам илсе кайнӑ?
— Акӑ, йкӗ уйӑх каялла: алӑ пуссах илнӗ, пӑх 

ҫакӑнта!
Вӑл мана квитанци корешокӗпе чутах сӑмсаран 

тӗкетчӗ, аран аяккалла пӑрӑнса ӗлкӗртӗм.
— Ман алӑ мар ку, эп ун пек пусмастӑп! — кӑш- 

кӑртӑм  майрана.
— Кам пуснӑ вара? Пушкин килсе ал пуснӑ-и сан- 

шӑн? — тата хытӑрах ҫухӑрса ячӗ вӑл.—Намӑс, граж ­
данин! Куҫ умӗнчех улталама хӑтланса ҫӳретӗн! Ак, 
халех милицие ш ӑнкӑравлатӑп та, кӑтартӗҫ сана иккӗ- 
мӗш мӑшӑр пушмак! Эккей, тупӑннӑ иллюзионист!

Майра ҫухӑрнине илтсе, тепӗр пӳлӗмрен виҫҫӗн-тӑ- 
ваттӑн сиксе тухрӗҫ. Пӗри, пиҫнӗ слива тӗслӗ тачка 
сӑмсаллӑскер, ҫывӑхарах пычӗ те, ҫӑмламас пуҫне пӑр- 
каласа, пит-куҫне пӗркелентерсе намӑслантарма т-ы- 
тӑнчӗ мана:

— Эх, этем, этем! Аҫта сан совӗҫ? Пӗр мӑшӑр пуш- 
макран икӗ мӑш ӑр тӑвас терӗн, эппин? Кунта ухмах- 
сем лараҫҫӗ терӗн пуль те — не выйдет, милейший!

— Ним те темен эпё! Илсе кайман хамӑн пушма- 
ка, акӑ, квитанцийё те алӑрах, куратӑн-и? — кӑшкӑр- 
тӑм ӑна хирӗҫ.

— Пушмакне эсё квитанцисӗр те илсе кайма пул- 
тарнӑ, ӑна ҫухатрӑм тесе суйнӑ та... Сан пеккисем 
питӗ чее вӗсем! Куркаланӑ!

— Эсир мён, мана ж улик тесшӗн-и?
— Ҫавӑн пекрех пулса тухать, папаша!
— Эсир хӑвӑр жуликсем кунта!
— Ах, эсё пире кӳрентерме пӑхатлн-и-ха тата? —



мана кӑкӑртан ярса тытмах тӑчӗ слива пек сӑмсалли. 
Хӑйӗнчен эрех шӑрши перет.— Маруська, тавай хут, 
халех акт ҫыратпӑр, лектеретпёр ку нахала вунпилёк 
талӑклӑх! Кӑтартӑпӑр ҫут тӗнче!..

Аран хӑтӑлкаласа тухрӑм вӗт! Тухрӑм та — тӳрех 
министр патне. Чиперех калаҫрӗ вӑл манпа, тӗрӗслеме 
иулчӗ, квитанцие илсе юлчӗ. Эрнерен хут пычӗ: сирӗн 
пушмак ҫухалнӑ, ҫавӑнпа та уншӑн укҫа тӳлетпӗр... 
Анчах мӗн чухлӗ пачӗҫ тетӗн укҫине? Виҫӗ тенкӗ те 
утмӑл икё пус! Пушмак хакӗн вунӑ пайӗнчен пӗр 
пайне!

— Ш ӑп ҫур литрлӑх! — кулса илтӗм эпӗ.
— Ҫавӑ ҫеҫ! Тарӑхнине ирттерсе яма пёрре ларса 

ӗҫтӗр ку усал заказчик, терӗҫ пуль. Мӑшкӑлларӗҫ, кӗс- 
кен каласан! Тьфу!

Василь Васильч калама чарӑнса аяккалла сурса 
илчё.

— Анчах чим-ха, тӑванӑм, ку приключенилле 
историнче йытӑ пулмарӗ-ҫке санӑн? Эс малтан: быто­
вой обслуживани енӗпе тӗлӗнтерсе пӑрахрӗ вӑл, терӗн 
мар-и? — ыйтрӑм ҫакӑнтан кӑшт тӑрсан.

— Вӑл каярахпа пулчӗ,— терё Василь Васильч.— 
Эпир арӑмпа иксӗмӗр ҫав «тивӗҫтерекеннисем» патне 
урӑх ӗмӗрне те ура ярса пусмастпӑр тесе тупа тусаттӑ- 
мӑр ёнтё. Анчах тӳр килчӗ вӗт, мур илесшӗ, мӗн тӑвас 
тетӗн! Ман ак ҫак Пулька хӑйӗн намордникне, чӑваш- 
ла каласан — сӑмсалӑхне, нӑхтине, таткаласа пӗтер- 
чӗ. Унсӑр йытта хула урамне илсе тухма та май ҫук. 
Лавккасене кайса пӑхкаларӑм — тупӑнмарӗ. Кивви- 
нех юсас пулать. Хам юсаймастӑп — ни пӑшатанӗ ҫук 
манӑн, ни чӗнӗ, ни ҫиппи. Ш ӑла ҫыртсах «тивӗҫтере- 
кеннисем» патне утрӑм вара. Паллах, йышӑнчӗҫ. Эр­
нерен пулать, терӗҫ. Анчах... мён тетӗн эсё? Каллех 
малтанхи истори пуҫланчӗ. Тепёр эрнерен кил, пилёк 
кунтан, виҫ кунтан... Ҫиччӗ кайса та усси пулмарё! 
Юлашкинчен тарӑхса ҫитрӗм те, Пулькӑна мӑйӗнчен 
кӑкарса, сӑмсалӑхсӑр-мӗнсӗрех хайхи мастерскоя ҫа- 
вӑтса кайрӑм... Ҫитрӗмӗр. Мастерской алӑкӗнчен кӗнӗ- 
кӗмен, ман йытӑ ун-кун пӑхкаларӗ, унтан, пӗчӗк тӗкӗр 
ҫине пӑхса тутисене пӗветсе ларакан леш пӗркунхи 
капӑр майра тӗлне пырса, малти урисене карлӑк ҫине 
хучӗ те: «Хав!» — терё.— «Хав, хав!»

— А-аа! — ҫухӑрса ярса сиксе тӑчӗ майра. Аллин- 
чи тӗкӗр ӳксе чӑнкӑрт! турё.



— Х ав, хав! — сас п ач ё  к а л л е х  П у л ька .
— А-а-а!
Хыҫалти пӳлӗмрен икё арҫын чупса тухрӗҫ.
— Мён пулчё, Муся?
— Кашкӑр! Ҫисе ярать!
Арҫынсем ман паталла ыткӑнса ятлаҫма тапратрӗҫ.
— Мён хӑтланатӑн эсё, гражданин?! Мёншён йыт- 

туна пӳлӗме илсе кӗтӗн? Ҫитменнине — намордниксӑр 
тата!

— А вӑл ш ӑпах хӑйӗн намордникне шыраса килчё 
сирён пата! — терӗм вёсене хирӗҫ хӑюллӑн.

— Хав, хав! — Эпё каланине ҫирӗплетрё Пулька.
— Илтрёр-и? Намордник пама ыйтать!
— Хав, хав!
— Мёнле намордник?
— Сирён патра выртать, уйӑх ҫурӑ иртрӗ!
— Хав, хав! Хӑр-р...
— Хулиган! Халех илсе тух йыттуна, атту-тӑк ик- 

сёре те момент милицие ӑсататпӑр!
Арҫынсенчен пёри, чӑнах та, хыҫалти сӗтел ҫинчи 

телефон патнелле чупрӗ. Анчах ҫав самантра ман 
Пулька пӗррех карлӑк урлӑ сиксе каҫрӗ те телефонлӑ 
сӗтел ҫине хӑпарса ларчӗ.

— Хӑр-р... хав, хав!
— Чар йыттуна, теҫҫӗ сана! Илсе тухса кай!..
— Ниҫта та каймастӑп,— терӗм эпӗ ҫирӗппӗн,— ак 

ҫак квитанци тӑрӑх ман йытӑ сӑмсалӑхне халех тупса 
юсаса парӑр, вара тин каятӑп! Унччен вырӑнтан та 
хускалмастӑп! Х ӑвӑрах ӑнланма тивӗҫ, пирӗнтен хӑ- 
тӑлмалли урӑх май ҫук сирён, телефон патне пырай- 
мастӑр, урама тухасси ҫинчен ан та ш ухӑш лӑр—йытӑ 
тӳрех ӗнсе ҫине хӑпарса ларать, унтан мӗн пулассине 
хӑвӑрах чухламалла...

— Бандитизм ку! — кӑш кӑрчӗ пӗри.— Насили, 
пусмӑр!

—  Юрӗ, юрӗ! Ытлашши калаҫса вӑхӑта сая ан 
ярӑр, тытӑр та юсӑр часрах йытӑ сӑмсалӑхне! — при­
каз панӑ пекех каларӑм эпӗ.

— Итлерӗҫ-и вара, юсаса пачӗҫ-и? — Василь Ва- 
сильча пӳлсех ыйтрӑм эпӗ.

— Мӗн тӑвас пулатчӗ-ха вёсен тата? — кулса ячё 
ман туе.— Ҫур сехетрен наморднике вӗр-ҫӗнӗ пекех 
туса пачӗҫ! Анчах ӗҫ кунпа пӗтмерӗ-ха, ҫавӑнтах 
тепӗр кулӑш  пулса иртрё...



— Халь мён тата?
— Эп хайхи наморднике Пулькӑна тӑхӑнтартма 

тӑрсаттӑм ҫеҫ, мастерскойне урамран леш слива пек 
сӑмсалли, пӗркун мана пушмак пирки намӑслантара- 
канни, пырса кӗчӗ. Пӗрре пӑхсах сисрӗм: мухмӑр 
уҫнӑ ку, лайӑхах уҫнӑ, куҫӗсем кантӑк пекех пулса 
кайнӑ. 1

— Мӗнле собашник кунта? Кам хӑйнӑ йытӑпа кил­
се кӗме эпир ӗҫленӗ ҫӗре? — мӗкӗрсе ячӗ вӑл.— Эп 
ӑна... парӑр-ха мана пӗр-пӗр пысӑкрах калӑп!

Ҫапла каларӗ ҫеҫ слива-сӑмса, ман йытӑ алран 
карт! туртӑнса вӗҫерӗнчӗ те ҫакна уринчен кап! 
ҫыртрӗ. i

— О-о-о! — мӗкӗрсе-йынӑшса илчё лешӗ, урине 
йытӑ ҫӑварӗнчен туртса кӑларма тапкаланса.

Эп йытта чарма ыткӑнтӑм, анчах вӑл варт! каялла 
ҫаврӑнса ман ума пушмак пырса пӑрахрӗ. Пӗлетӗн-и, 
мӗнле пушмак? Ман пушмак, ҫак мастерскоя юсама 
парсан ҫухални! Эп ӑна тӳрех палласа илтӗм. Ҫитмен- 
нине, эп унӑн шал енне, шур сӑран ҫине, хамӑн ятпа 
хушаматӑн малтанхи саспаллисене ҫырнӑччӗ.

— Ак япала! Тупӑнчӗ, эппин! — тӗлӗнсех кайрӑм 
эпӗ.

— Тупӑнчӗ ҫав! Пулька палласа хывса илчӗ ӑна! 
Ну... кайран мӗн-мӗн пулни ҫинчен каламастӑп та 
ӗнтӗ. Хӑвах чухламалла ӑна...

Василь Васильч йыттине ачашласа илчӗ.
— Нимӗнле харам пыр та мар пирён Пулька, усси 

пурах унӑн! Ахаль каламан ҫав йытӑ — этем тусё, 
тесе...



Самосвал
К алама та ҫук ӗнтӗ — техника тени этем ывӑль- 

хӗрӗшӗн питё лайӑх, шутсӑр усӑллӑ япала. А кӑ, сӑ- 
махран, автотранспортах илер. Мӗнешкел ырлӑх вӑл 
ҫыншӑн! Ёлӗкрех эпир хамӑр патран Ш упашкара икӗ 
талӑк ытла каяттӑмӑрччӗ — лӑпӑс-лӑпӑс, лӑстӑр-лӑс- 
тӑр... Халӗ пур — автобус ҫине кӗрсе ларатӑн та пӗр 
икё сехет хушши пружинлӑ сак ҫинче ҫемҫен кӑна 
сиккелесе пынӑ хыҫҫӑн Хӗрлӗ площаде тухса та тӑра- 
тӑн. Автобус ҫине ӗлкӗреймесен — тепӗр чух грузовик- 
па кайма та начарах мар. Такси тёл пулсан—пушшех 
те ырлӑх вара.

Анчах... ырлӑхӗ ырлӑх та, ытла пур чухне те мар 
ҫав. Тепёр чух темтепёр курса пётетён. Хам ҫинченех 
каласа парам-ха сире. Халь мар, пёр ҫирӗм ҫул ӗлӗк- 
рех пулчӗ ку истори. Ҫапах та эп ӑна пёртте кивелмен, 
тесе шутлатӑп. Ун пекки ку чухне те час-часах пулка- 
лать-ҫке!

Пӗррехинче, кӗтмен-туман ҫӗртен, хамӑр колхоз



почтальонӗ, каҫӑр сӑмсаллӑ Петюк, мана телеграм 
илсе пырса пачӗ. Тӗлӗнсех кайрӑм : камран пулма пул- 
тарать ку? Часрах уҫрӑм та — вулатӑп:

— «Ҫатракасси... Степан Степанович Степанова... 
Аслӑ ывӑла авлантаратӑп... Вунвиҫҫӗмӗшӗнче туй... 
Сана питӗ кӗтетӗп... Тусу Панкрат».

Панкрат! Хамӑн фронтри туе, пӗрле нумай хура- 
шур курнӑ, пӗррехинче мана вилӗмрен те хӑтарнӑ шан- 
чӑклӑ юлташ туя чӗнет иккен мана.

«К аятӑп!»— терӗм те хам ӑшра, телеграма тата 
тепӗр хут вуласа тухрӑм.

— Вунвиҫҫӗмӗшӗнче туй...— Ҫавӑнтах тухса кайма 
хатӗрленнӗ почтальонран: — Паян мӗнле число-ха 
ҫав? — тесе ыйтрӑм.

— Вунвиҫҫӗмӗш,—терӗ вӑл, пӗр тытӑнса тӑмасӑрах.
— Ҫук пуль! — ӗненес килмерӗ манӑн.— Мӗнле-ха 

апла? Чим-ха, телеграмне хӑш числора панӑ? Саккӑр- 
мӗшӗнче! Эппин, вӑл 100 километра 5 кун килнӗ? 
Кунне 20-шер километр... Ку хушӑра ҫуран икӗ хут 
кайса килме пулать-иҫ унта!

Петюк ҫине ҫилленсех кӑш кӑрса пӑрахрӑм:
— Аҫта выртнӑ вӑл ку таранччен? Эп сире, мур- 

сене, куншӑн...
— Эп айӑплӑ мар, Ҫтаппан пичче, районри почтӑ- 

ра выртнӑ вӑл,— терё Петюк лӑпкӑн кӑна,— унта час- 
часах манса каяҫҫӗ... Мана мар, унтисене вӑрҫ эсӗ...

Мӗн тӑвас-ши ёнтё? Каяс пулсан — ҫитейӗп-ши, 
ҫук-ши? Хамӑн ӗнтӗ, тӗрӗссипех калатӑп, ҫав тери 
каяссӑм килет... Вӑрҫӑран пӗрле таврӑннӑранпа та 
курман эпир пӗрне-пӗри, сайра хутра ҫырусем ҫӳрет- 
келенӗ ҫеҫ. Юлашки ҫырӑвӗнче вӑл: кӑҫал ывӑла ав- 
лантаратӑп, сана туя чӗнетӗпех, пымасан — юлташ 
мар вара эсё, курсан та калаҫмастӑп, тесе ҫырнӑччӗ. 
Ана хирӗҫ эпӗ: систер кӑна, кайӑк пекех вӗҫсе ҫите- 
тӗп тесе ответ патӑм. Ҫук, каясах пулать!

Кӗҫех ман арӑм фермӑран апат ҫиме таврӑнчӗ, вӑ- 
талӑх ывӑл та шкултан килчӗ. Эпё вёсене телеграмне 
вуласа патӑм та:

— Мӗнле шутлатӑр эсир? — тесе ыйтрӑм.
— Мӗн шутласа тӑмалли пур, паллах, каймалла 

ун пек сын патне,— терӗ арӑм.
— Ёлкӗрӗп-ши? Инҫе вӗт-ха, Ш упашкар урлӑ кай­

малла... Унтан тата Канаш  ҫулӗ тӑрӑх тепӗр вунсакӑр 
километр.



— Машинӑсем ҫӳреҫҫӗ-иҫ! Ҫулӗ те такӑр халь...
Ман ача йӑпӑр-япӑр сумкинчен хутпа кӑранташ

туртса кӑларчӗ.
— Самантрах шутласа кӑларатпӑр,— терӗ вӑл.— 

Халӗ кӑнтӑрла иртни 1 сехет. Тепӗр сехетрен эсӗ ха- 
тӗрленсе тухса кайма пултаратӑн. Шоссе ҫине тухма— 
ҫур сехет... Ну, тепӗр ҫур сехет кӗтсе тӑмалла пултӑр 
унта. Тӑваттӑра машин ҫине ларатӑн, улттӑра Шупаш- 
карта пулатӑн. Унта Канаш алла каякан  машинсем 
пурах ӗнтӗ, пӗр ларсан 20 минутранах кирлӗ ҫӗре ҫите- 
тӗн. Кӗскен каласан, атте, эсё 7 сехетре тусу патне ҫит- 
се Сӑра курки тытатӑн!

Савӑнтарсах ячё ку мана...
— Каятӑп, эппин!
— Хам та кай тетӗп-иҫ ара, мӗн шухӑшласа тӑмал- 

ли пур,— каллех килӗшсе каларӗ арӑм.
Эпӗ ӑна ҫӗнӗ костюма арчаран кӑларса хатӗрлеме 

хушрӑм та, хам сельмага васкарӑм. Аслӑ-тӑнлӑ ҫын- 
сем туя парнесӗр каймаҫҫӗ вӗт, мана та пушӑ алӑпа 
пырса кӗме аван мар пулать, терӗм.

М агазина кӗтӗм те, парнелӗх юрӑхлӑ япала шыра- 
ма тытӑнтӑм. Нимех те курӑнмарӗ ҫӳлӗксем ҫинче: 
ҫӑматсем, ватниксем выртасҫӗ, пӑта ещӗкӗ пур, тутӑх- 
са кайнӑ витресем... Ҫук, кусем ман валли мар... 
10—15 тенкӗ тӑракан «ходики» илсе кайма та аван 
мар, тен, вёсен иккёшин те аллисем ҫинче вӗр-ҫӗнӗ 
«победӑсем» е «звездасем» шаккаҫҫӗ.

Сасартӑк, мачча ҫумӗнчи ҫӳлӗк ҫинче, тусанпа ви- 
тӗннӗ ӑпӑр-тапӑрсем хыҫӗнче, темле илемлӗ япала ку- 
рӑнса кайрӗ.

— Мӗн ҫав санӑн? — ыйтрӑм продавецран.
— Посуда. Сервиз, теҫҫӗ-и ҫав... Чей ӗҫмелли ха- 

тӗр-хӗтӗр, вуникӗ ҫын валли. Чейникӗ те пур унта, сӗт 
ямалли те, тем те... Пилӗк ҫул выртать ӗнтӗ вӑл хлам, 
никам та илмест. Те списать тумалла пулать кӑҫал...

— Кӳр-ха ӑна кунта!..
Продавец ман ҫине тӗлӗнерех пӑхса илчё те ыйтнӑ 

япалана ман ума антарса лартрё. Нимёнле хлам та 
мар, питё лайӑх, хитре, чӑн-чӑн хрустальрен тунӑ сер­
виз иккен. Пӳрне хулӑнӑш  тусанпа хупланни кӑна 
сӑнсӑрлатса лартнӑ ӑна.

— Мён хак?
— 333. (Ун чухне кив укҫа пулнӑ-ха).
— Тавай, халех ш ӑлса тасат та — чёркесе пар!



— Эсӗ мӗн... Ҫав териех пуйса кайрӑн-им? — кал­
лех тӗлӗнсе пӑхрӗ продавец ман ҫине.

— Калаҫса ан тӑр эсӗ, ман васкамалла!
...Килте ҫак хаклӑ япалана тирпейлӗн чӗркесе чӑ-

матана чикрӗм, лайӑх кӑна тумлантӑм та васкасах 
мӑн ҫул еннелле утрӑм. Тепӗр ҫур сехетрен шоссе ҫине 
тухса та тӑтӑм. Нумай та кӗтмелле пулмарӗ манӑн — 
Етӗрне енчен пёр грузовик ыткӑнтарса килни курӑн- 
чӗ. Анчӗ ман пурнӑҫ! Шоферӗ ларттӑр кӑна!.. Вара 
каҫчен Ш упашкара ҫитетӗп те — малалла!

Машин хам пата пӗр ҫӗр метр ҫитичченех алла ҫӗк- 
лесе «сасӑлама» тытӑнтӑм. Тавай, лартса кай, тетӗп 
ӗнтӗ. Ыйтни, чӑнах та, харама каймарӗ: грузовик
чарӑнчӗ.

— А ҫта ҫити? — к ӑ ш к ӑ р ч ӗ  ш оф ер, пуҫне сам ант- 
л ӑ х а  каб и н ӑр ан  к ӑ л а р са .

— Ш упашкара...
— 30 тенкӗ!
— Ку тӗлтен 20 анчах илекенччӗ-ҫке? — терӗм эпӗ 

ӑна хирӗҫ.
— Ну, как хош. Пирӗн санпа тавлашма вӑхӑт ҫук. 

Пирӗн — васкавлӑ рейс! — Шофер алӑкне шарт! хупса 
лартрӗ те газ хушрӗ. Каять пӑрахса!

— Юрӗ, эппин, юрӗ! — хӑрасах кайрӑм эпӗ.— Me, 
тыт!

Машин хуҫи укҫана ман ҫине пӑхмасӑрах кӗсйине 
пӗтӗрсе чикрӗ. Эпӗ йӑпӑр-япӑр кузова хӑпарса темле 
михӗсем ҫине лартӑм. Машин ҫавӑнтах тапранса кай­
рё. Лайӑх кайрё, тес пулать, хӑлхасенче ҫил шӑхӑрса 
кӑна шырать. Анчах темшӗн вӑл мана ытла питех те 
тӳрӗ пыман пек туйӑнчӗ... Пёрре пёр еннелле, тепре 
тепӗр еннелле пӑркаланать. Халь ҫеҫ савӑннӑскер, 
шикленме пуҫларӑм: ҫак «васкавлӑ рейса» тухас умён 
ку шофер хӑйне ытлашширех «заправить» туман-ши? 
Аллисем баранкӑна ытла ҫирӗпех тытмаҫҫӗ пулас...

Чӑнах-мӗн! Асламас сӑрчӗ ҫине хӑпарсан, пӗр-икӗ 
километр те кайрё, те каяймарӗ ҫак—малти кустӑрми- 
сем аплалла, каплалла пӑрӑнкаларӗҫ те, машин ҫул 
хӗрринчи канава кӑпӑшт! кӗрсе ларчӗ. Чун юлмарӗ 
вӗт! Ара, туя лекес вырӑнне чиперех асаттесемпе юна- 
шар кайса выртатӑп-ҫке!

Шофер машинӑна каялла чакарса кӑларма пикен- 
чӗ, мотора йынӑштарчӗ к ӑ н а : у-у-у! у-у-у! — анчах 
кайри кустӑрмисем пӗр вырӑнтах ҫаврӑнаҫҫӗ, малти-



сем канаври юр ӑшне ш алтан шала путаҫҫӗ... Пӑчлан- 
чӗ пирён «васкавлӑ рейс!» Пӑхса лартӑм-лартӑм та, 
кунта тем Чухлё кётсен те усси пулас ҫуккине кура, 
чӑматанӗ-мӗнӗпех ҫӗре сиксе антӑм.

— Машинсем татах пулаҫҫӗ пуль-ха, ларкаласа 
кайӑп...— лӑплантартӑм хама хам. Шофер та кабина- 
ран тухрӗ, ун хыҫҫӑн лайӑх кӑна пальто тӑхӑннӑ, ме- 
чёк пек ҫаврака ҫын шуса анчӗ. П ӑхатӑп — иккӗшӗ те 
«пиҫсе ҫитнӗ». Пуринчен ытла — ҫавраки, ура ҫинче 
те тӑраймасть, ансанах канава кӗрсе выртрӗ.

— Ю лташ,— терӗм эпё шофера йӑваш шӑн,—манӑн 
урӑх машинпа кайма тивет. Укҫана тавӑрса парӑр 
эсир...

— Мӗнле укҫана? Хӑҫан панӑ эс мана укҫа? — 
тӑруках кӑш кӑрса пӑрахрӗ ҫак ман ҫине.

— Епле-ха апла... Ҫирӗм минут каялла хам алӑпах 
30 тенкӗ тыттартӑм-ҫке!

— Кай ҫӑва патне! — канавран рак пек чакса тух- 
нӑ май кӑш кӑрчӗ ҫавраки.

— Чимӗр-ха, шӳт ан тӑвӑр-ха эсир...
— Мӗн шӳчӗ сайа? — каллех ҫухӑрса ячӗ мечӗк 

пекки.— П арӑпӑр сана шӳт! Куран — машин кӗрсе 
ларчӗ! Укҫа-а...

— Ҫынтан ун пек мӑш кӑллама саккун ҫук, юлташ- 
сем. Эсир мана кирлӗ ҫӗре илсе ҫитереймерӗр пулсан— 
манран илнӗ укҫана каялла тавӑрса парас пулать, 
мана вӑл урӑх шофера тӳлеме кирлӗ,— ҫирӗпреххӗн 
каласа хутӑм эпӗ, пӗтӗм чун-чӗрепе тарӑхма пуҫласа. 
Анчах та, ҫапла каланипе машин хуҫисене ӳкӗте кӗр- 
тес вырӑнне, уртарса ятӑм кӑна эпӗ.

— Мӗнле саккун? — мана кӑкӑртан тытмах пи- 
кенчӗ ҫавраки.— Эп хам саккун кунта! Кампа калаҫ- 
нине пӗлетӗн-и эс, тӑм ҫамка? Старши контролер тӑ- 
рать сан умӑнта, пӗр-пӗр йӗпе сӑмса мар! Хочу — 
лартатӑп, хочу—уй варринче персе хӑваратӑп! Понял? 
К ала акӑ тепӗр сӑмах — халех катлет тӑватпӑр 
сантан!

Эпӗ ӳсӗрсемпе тек калаҫас темерӗм, вӗсенчен пӑрӑн- 
са машин номерӗ ҫине пӑхрӑм, анчах вӑл вуҫех те 
палӑрмасть иккен. Ахӑртнех юри ҫавӑн пек тунӑ 
пулӗ...

Хӗл кунӗ — кӗске, часах тӗттӗмленме те пуҫларӗ. 
Кӑшт тӑрсан, эпир халь ҫеҫ килнӗ енчен автомобиль 
фарисем ҫутӑлни курӑнчӗ.



— Тен, каятӑп-и-ха ҫакӑнпа...— ассӑн сывласа ил- 
тӗм эпӗ, хама лӑплантарма тӑрӑшса.

Ку — ҫӑмӑл машин пулчӗ. Такси мар, темле уч- 
реждени машинӗ пулмалла. Пирӗнпе танлашсан, вӑл 
хӑех чарӑнса тӑчӗ те, шоферӗ алӑкне уҫса ыйтрӗ:

— Лекрӗр-им?
— Ансӑртран пулчӗ, кайри кустӑрмисене ывӑтса 

пӑрахрӗ,— терё машина кутӑн чӑмтараканни, ун пат- 
нелле тайкаланса пырса.— Ҫын пулӑшмасӑр никак та 
тухаяс ҫук. Курмарӑн-и, хыҫалтан грузовиксем кил- 
меҫҫӗ-и унта?

— Курӑнмарӗ, тусӑм... Пӗлме ҫук, тен, санӑн ир- 
чченех «загорать» тумалла пулать кунта. Нимех те 
мар-ҫке, запас ҫур литр пулсан аптрамастӑн,— кулса 
илчё «легковик».

Эпё, ун патне пырса, хама лартса кайма ыйтрӑм. 
Тёлёнмелле! Халь ҫеҫ кулкаласа калаҫнӑ ҫын сасар- 
тӑк... чул пек пулса тӑчӗ! Ман еннелле пӑхма та кӑ- 
мӑл тумарӗ вӑл, стартерне пӑрнӑ май:

— 20 тенкё,— терё кӑна.
Нимён те шарламарӑм, часрах укҫа кӑларса тыт- 

тартӑм та машин ӑшне кӗрсе лартӑм. Шоферпа юна- 
шар тата тепёр сын пур иккен. Кӑшт кайсан, эпё леш 
грузовик хуҫисем хамран мӗнле мӑш кӑллани ҫинчен 
каласа пама тытӑнтӑм, анчах вёсем ман сӑмахсене 
илтмен пекех пулчӗҫ,— шӑпӑрт, нимён те чӗнмерӗҫ. Ку 
вара: «Сан пек ухмахсене ҫапла кирлё те ёнтё!» —тенё 
пекех пулса тухрё.

«Победа» питё лайӑх пычё. Нискассинчен иртрё- 
мӗр, ҫырма урлӑ каҫрӑмӑр, Юнкӑ патнелле ҫывхара 
пуҫларӑмӑр. Эпӗ ӗнтӗ пӑртак лӑплантӑм, Панкрат ту- 
сӑм хама мӗнле кӗтсе илесси, хамӑн хаклӑ парнене 
ҫамрӑк мӑш ӑра епле мӑнкӑмӑллӑн тыттарасси ҫинчен 
шухӑшлама тытӑнтӑм... Шоферпа унӑн юлташӗ хай- 
сем хушшинче тем ҫинчен мӑкӑр-мӑкӑр калаҫса пычӗҫ. 
Эпӗ пӑт-пат, уйрӑм сӑмахсене ҫеҫ илтрӗм.

— Килте ҫук пулсан? — тет пёри.
— Кам, Нинук-и? — тет тепри.
— Вӑл та, Маруҫӗ те.
— Э-э, ӑҫта кайччӑр вёсем? Яланах килте!
— Л авкка пур-и-ха унта?
— Тупаҫҫӗ!
Ҫак калаҫу мӗне пӗлтернине эпё кайран тин тавҫӑр- 

са илтӗм. Ю нкӑ тӗлне ҫитсен, шофер «Победӑна» чар-



чё те, унӑн юлташӗ яла чупса кӗрсе кайрӗ. Чылай вӑ- 
хӑт пулчӗ унта... Эпё каллех пӑшӑрханма пуҫларӑм...

— Ма тӑратпӑр вара эпир? — тесе ыйтрӑм хуллен 
(хытӑ калаҫма хӑратӑп ёнтё халь).

— Бензин пӗтет, палланӑ шофертан кивҫен илес 
тетпӗр.

Эпӗ, ухмах пуҫӑмпа, ӗнентӗм ҫавна... Пӗр ҫур сехет 
иртрӗ пулмалла. Чӗрем каллех кӑрт-кӑрт-кӑрт тапма 
пуҫларӗ. Мён пулать-ха капла? Бензин пулмасан — 
ҫӗр выртаҫҫӗ-ши вара кусем? Анчах манӑн мӗн тӑвас? 
Каллех тепӗр машина кӗтмелле-и?...

Юлашкинчен, яла кайни таврӑнчӗ.
— Ну, мӗнле унта? — ыйтрӗ шофер.
— Ҫавӑр лаш уна,— терӗ лешӗ.
Шофер вара пуҫне ман еннелле пӑрчӗ те:
— Ан, гражданин. Бензин ҫук, эпир ҫак ялта ҫӗр 

выртатпӑр,— терӗ сиввӗн.
Манӑн пӗтӗм ҫанҫурӑм пӗҫерсе кайрӗ. Тӳрех хайхи 

Нинукпа Маруҫ ячӗсем аса килчӗҫ.
— Улталатӑр эсир, бензин пур сирён! Юри кай- 

мастӑр! — терӗм хыттӑн.
— Кунта санӑн ӗҫ ҫук вара! — татса хучӗ шофер.
— Тӗттӗм пулчӗ ӗнтӗ, манӑн халь ӑҫта каяс-ха?
— Пӗлместӗп.
— Уй варринче мар вӗт, ял ҫумӗнче, пӗр-пӗр хусах 

арӑм пӗр каҫлӑха хваттере яма та пултарать,— тӑкӑс- 
кӑ сасӑпа кулса илчё тепри, ман ҫине темле мӑшкӑл- 
ламалла пӑхса. Ку вара мана тӳсме ҫук тарӑхтарса 
ячӗ.

— Намӑссӑр ҫынсем эсир! Епле хӑятӑр мана ҫавӑн 
пек калама? Эпӗ — арлӑ-арӑмлӑ, ачаллӑ-пӑчаллӑ ҫын! 
Эсир хӑвӑр ҫавӑншӑн юлатӑр пулас кунта!

— Ку та сан ӗҫ мар. Тух машинӑран, атту халех 
хамӑр сӗтӗрсе кӑларатпӑр. Укҫуна илме пултаратӑн, 
ме! — Шофер мана 5 тенкӗ ывӑтса пачӗ.

— Ма кун чухлӗ анчах? — татах хӗрсе кайрӑм 
эпӗ.— Мӗншӗн жуликланатӑр? Эп сире 20 патӑм!

— Кунта ҫити ахалех илсе килмеллеччё-и сана? 
Тух теҫҫӗ машинӑран!

Йытта хӑваланӑ пекех хӑвалама тытӑнчӗҫ мана! 
Темтепӗр калаҫҫӗ. Мӗн тӑвас тетӗн эсӗ хулигансемпе? 
Ятлаҫса та усси ҫук. Чӑматана йӑтрӑм та ҫул ҫине 
тухса тӑтӑм. Лешсем вара вӑшт кӑна ялалла пӑрӑнса 
кӗрсе куҫран ҫухалчӗҫ.



Ҫав вӑхӑтра манӑн мӗн тери ҫилӗ килнине каласа 
пама та пӗлместӗп. Тарӑхнипе сывлӑш та пӳлӗнсе лар- 
чӗ, ал-ура сиксе чӗтрет ҫав... Хӑҫанччен тӑмалла пу- 
лать-ши манӑн кунта? Пёр сехет, иккӗ, виҫҫё е ирчче- 
нех? Ш ӑнса та хытӑн унччен...

Ҫул варринчех чӑматан ҫине лартӑм та пирус чӗрт- 
се ятӑм. Миҫе сехет-ши халь? Улттӑ, ҫиччӗ? Хальте- 
рех машин пулсан — туя ҫитме те пултараттӑм та... 
Ах, ку шоферсене! Ну, хам вёсен пуҫлӑхӗ пулсан — 
тыткалӑттӑм! Ытла та иртӗнсе кайнӑ, мурсем! Конт- 
ролерёсем те вӗсемпе пӗрлех ашкӑнаҫҫӗ-мӗн...

Вӑхӑт тем чухлӗ иртрӗ — ӑна пӗлместӗп, ҫапах 
та — ман телее — ҫул ҫинче каллех машин курӑнчӗ. 
Питё хӑвӑрт ҫывхарса килет.

— Ну, мён пулать, мён килет, тепре ларса пӑхам!
Эпё ал тӑратсанах, ку машин та тӑпах чарӑнчӗ те,

кабинӑран шофер пуҫӗ курӑнчӗ.
— Ш упаш кара...— теме ӗлкӗртӗм ҫеҫ, вӑл мана 

пӳлчӗ:
— Ҫур литр! Укҫине — алла!
Хайхискер, эпё паян шоферсене укҫа тӳлеме хӑ- 

нӑхса ҫитнӗ те ним чӗнмесӗрех кӑларса патӑм. Укҫи— 
харама, ҫитес ҫӗре ҫитесчӗ кӑна епле те пулин!

— Лар часрах! — команда пачё вара шофер.
Хӑпарса лартӑм. Самосвал иккен, кузовё — тимёр,

пӑртан та сивӗ. Пёр ывӑҫ улӑм пуласчё хуть! Анчах 
ун ҫинчен шухӑшлани те усӑсӑр халь... Тепёр тесен — 
аптрасах каймӑп-ха, ҫиткелӗп, тетӗп.

Машин вӗҫет кӑна. Ҫӗр ҫӗмӗрсе, музыкӑпа пырат- 
пӑр,— тимёр кузов хӑлхана хупласа лартмалла кӗм- 
сӗртетет, кайри кустӑрмана яваласа илнӗ сӑнчӑр вӗҫӗ 
мӑлатукпа сунтал ҫине ҫапнӑ пек чанклаттарса пы- 
рать: чанк! чанк! чанк! чанк! — минутра ҫӗр хут!

Калайкассинчен иртрӗмӗр, ҫырма урлӑ каҫрӑмӑр, 
вӑрман витӗр тухрӑмӑр: кӗмсӗртӗк, кӗмсӗртӗк, чанк! 
чанк! чанк! чанк! А якран пӑхсан, уйӑх ҫутинче пирӗн 
машин ӗрӗхсе кайнӑ арҫури пекех туйӑнмалла ҫав: 
икӗ куҫӗ вутпа ҫунаҫҫӗ, хыҫалтан шурӑ тусан йӑсӑр- 
ланса пырать.

Малта ҫутӑсем курӑнса кайрӗҫ. Хыркасси! Ш у­
пашкара кунтан пурӗ те 15 километр кӑна. Панкрат 
патне ҫитетӗпех паян! Ним те шел мар, Ш упашкарта 
такси тытатӑп та...

Хыркасси тӗлӗнче, ҫул хӗрринче, пӗччен пёр ҫурт



ларать, ӑна пурте пӗлеҫҫӗ. Лайӑх ҫурт тес пулать, ма 
тесессӗн шӑннӑ хыҫҫӑн унта апат ҫиме те, чей ӗҫме 
те, е мӗнпе те пулин урӑххипе те ӑш ӑнма пулать. Сай­
ра машин чарӑнса тӑмасть ун умӗнче. Ҫак ҫурт патне 
ҫитсен, пирӗн самосвалӑн кустӑрмисем те ҫаврӑнма 
пӑрахрӗҫ, мотор сасси те путланчӗ. Шоферпа тепӗр ҫын 
тӳрех тухса чупрӗҫ.

— Ку юрать-ха, хамӑн та ӑшӑнас пӑртак,— терӗм. 
Х ӑвӑрах чухламалла ӗнтӗ, хӗллехи каҫ уҫӑ машин ҫин- 
че ларса пырсан, шӑлсем самаях ш аккакан пулаҫҫӗ.

Кӗтӗм, чей илтӗм, чей ӑшне аллӑ грамм ятӑм. Пит 
аван пулчӗ, ҫанҫурӑм ӑшӑнсах кайрё. Ёнтё кайма та 
юрать. Анчах шоферсем васкамаҫҫӗ темшӗн. Куртӑм: 
пӗрер стакан сыпрӗҫ вӗсем, кӑш тах ҫырткаларӗҫ те 
пулас. Халь пируссем мӑкӑрлантараҫҫӗ, темӗн кала- 
ҫаҫҫӗ. Эпё те пӗр пирус туртса ятӑм. Стена ҫинчи шӑна- 
сем вараласа пӗтернӗ «ходики» йӗпписем саккӑрмӗш 
сехет ҫине куҫнӑ. Вӑхӑт чылай!

Шоферсем васкаманнине кура, эпӗ вӗсем ларакан 
сӗтел патне пырса мён май килнӗ таран йӑваш шӑн:

— Мӗнле, юлташсем, хусканатпӑр-и? — терӗм.
— Каятпӑр, каятпӑр,— терё пёри.— Пельмень пӗ- 

ҫереҫҫӗ-ха пире валли, хатӗррисем пӗтнӗ те, ҫӗнӗрен 
тӑваҫҫӗ.

— Ара, вӑл час пулмасть-ҫке?
— Аптрамастпӑр, пире нумай кӗттермеҫҫӗ!
Ним тума та ҫук, хамӑн малтанхи вырӑна кайса 

лартӑм. П ӑхатӑп — буфетчица ман «хуҫасем» умне 
татах сыпмалли пырса лартрӗ. Хӑй те ларчӗ вӗсемпе 
пӗрле. Чун татах вӗчӗхме пуҫларӗ: кусем паян кайма 
шутламаҫҫӗ пулас! Калле-малле уткалатӑп, чӗлӗм тур- 
татӑп...

Вӑхӑт шӑвать, тӑххӑрмӗш сехет ҫине куҫрӗ. Хӑҫан 
пиҫет-ха кусен пельменӗ? Аха, тинех пырса пачӗҫ... 
Ҫиме тытӑнчӗҫ. Буфетчица татах икё стакан илсе пы- 
чӗ... Ш авлӑн калаҫма пуҫларӗҫ. Ну, ӗҫ тухмасть манӑн 
кусемпе!

— Итлёр-ха, юлташсем, каясчё... Эпё питё шутсӑр 
васкатӑп, манӑн вӑхӑтра ҫитмелле...

Шофер юлташӗ ман ҫине вӑкӑр пек пӑхрӗ. Куҫӗсем 
хӗп-хӗрлӗ.

— А кӑ мён, гражданин... Пирӗнпе пӗрлех пырас 
тетӗн пулсан — ан чӑрмантар пире ӗҫме-ҫиме, аппетита 
ан пӑс! Эпир хамӑрӑнне хамӑр пӗлетпӗр!



— Эпё те хамӑнне пӗлетӗп,— тетӗп ӑна хирӗҫ.— 
Калатӑп-ҫке, манӑн питӗ шутсӑр васкамалла!

— Апла пулсан — тух та ут! Саншӑн эпир тарҫӑ- 
сем мар кунта. Эс илсе каймастӑн вӗт пире, эпир сана 
хӗрхенсе илсе каятпӑр.

— А эп сире укҫа тӳленӗ уншӑн...
— Вӑл ниме те пӗлтермест.
— Епле пӗлтермест? Вӑрланӑ укҫа мар-иҫ манӑн, 

ӗҫлесе илнӗ укҫа!
— Эпир вӑрлатпӑр, тесшӗн-и эс? — хӑйӗн юлташӗ 

пекех хаяррӑн пӑхрӗ ман ҫине шофер.
— Ун пек каламастӑп эпё, анчах хама Шупашка- 

ра часрах илсе ҫитерме ыйтатӑп!
Шофер ҫилленсех кайрӗ:
— Ак ӗнтӗ эпӗ ҫисе тӑранмасӑрах тухса вӗҫтере- 

тӗп пуль саншӑн! Епле ҫивӗч эсё, ха! Каяссу килет 
пулсан — кӗтӗн! Все!

Каллех хам вырӑна кайса лартӑм. Вёсем, малтан- 
хи пекех, васкамарӗҫ. Вунӑ минут, ҫирӗм, хӗрӗх... Се­
хет йӗпписем тӑххӑртан та иртсе кайрӗҫ. Пӗтрӗ пуҫ!

Тата тепӗр ҫур сехетрен тин тӑранса ҫитрӗҫ хайхи- 
скерсем. Тӑн тухатчӗ кӗте-кӗте!

— Ну, халь кайма та юрать,— терё шофер юлта- 
шӗ ҫыхланма пуҫланӑ чӗлхепе, буфетчицӑна алӑ пар­
са.— Тепре куриччен, Марфуша!

Машин патне ҫитеспе шофер м ан а:
— Ну, васкакан ҫын, ҫирӗпрех ларса пыр, атту 

темрен тем пулё,— терё.— Самолет пек илсе каятӑп!
Эпё ӑна хирӗҫ ним каламасӑрах кузов ҫине хӑпар- 

са лартӑм. Машин тапранса кайрё. Каллех, паҫӑрхи 
пекех: кёмсёртёк, кёмсёртёк, чанк! чанк! Пёр минут- 
ранах Хыркасси курӑнми пулчӗ, вӑрмана кёрсе кай- 
рӑмӑр. Ну, пыратпӑр ҫав, ну вӗҫетпӗр! Унтан сасар- 
тӑк... Тёрёссипе каласан, нимён те ӑнланса юлайма- 
рӑм. Ҫил хӑвӑртлӑхӗпе ыткӑнса пынӑ самосвал тӑп! 
чарӑнса тӑчӗ те, ҫав самантрах мана хыҫран такам 
тӗксе ҫӗкленӗ пек туйӑнчӗ... Чӑнах та, таҫта ҫӳлелле 
хӑпарса кайрӑм, унтан вӑшт кӑна аялалла шуса антӑм 
та хытӑ ҫул ҫине нач! турӑм. Кӗҫ ман пуҫ ҫине темле 
йывӑр япала ӳкрӗ. Ку — хамӑн чӑматан пулнӑ иккен. 
Эп тӑна кӗрсе сиксе тӑриччен машин вырӑнтан хус- 
калса та кайнӑ, унӑн хыҫалти хӗрлӗ ҫутине ҫеҫ курса 
юлтӑм...

Мӗн тӑвассу пур? Чӑматана ҫӗклерӗм те у-утрӑм



вара... Ҫӗрӗпе утрӑм. Ш упашкара ҫур ҫӗр иртсен виҫ се- 
хетрен тин ҫитрӗм. Пӗр вӑй юлмарӗ, хырӑм выҫса та- 
тӑлса ӳкет... Автостанцие пытӑм — пуш-пушах, пӗр 
машин тӗсӗ те ҫук. Ҫиччӗре тин пулаҫҫӗ, терӗ дежур- 
нӑй. JIa-артӑм вара сӗнксе! Хама та вӑрҫатӑп (мӗн 
мурӗ тума тухрӑм килтен, тетӗп), хама асаплантарса 
пӗтернӗ шоферсене те ылханатӑп. Анчах мён усси пул- 
тар унран?

Тарӑхни-мӗнӗпе ирхине Канаш алла каякан  авто­
буса та кӗтсе тӑмарӑм, чи малтан пырса тӑнӑ таксие 
тытрӑм та Панкратсен ялне вӗҫтертӗм...

Панкрат эпё пынӑшӑн мён тери хёпёртенине, мана 
епле йышӑнни ҫинчен каламастӑп та ёнтё. Ҫав тери 
лайӑх йышӑнчӗҫ: часрах кӗрекене кӗртсе лартрӗҫ, хӑ- 
налама тытӑнчӗҫ... Кӑшт ӑшӑнсан, нервӑсем пӑртаках 
лӑплансан вара хамӑн парне ҫинчен аса илтӗм.

— Кӳр-ха, Панкрат тусӑм, ман чӑматана, манӑн 
унта ҫамрӑксем валли темскер пурччӗ,— терӗм.

Чӑматана вӑл сӗтел ҫинех пырса хучӗ. Эпӗ ӑна пу­
рин умӗнчех васкамасӑр, меллӗн уҫрӑм та... чӗре ҫа- 
вӑнтах ҫурӑлса каятчӗ манӑн. Х аклӑ та хитре сервиз 
вырӑнне чӑматанра ванчӑк купи ҫеҫ выртать иккен! 
Леш шуйттан самосвалӗ ҫинчен вӑркӑнса ансан ҫӗмӗ- 
рӗлнӗ ӗнтӗ вӑл... А эпӗ ӑна вунпилӗк километр алӑ 
вӗҫҫӗн ҫӗклесе килтӗм тата!

Панкрат та, унӑн арӑмӗ те, ывӑлӗпе кинӗ те, вёсен 
хӑнисем те ман ҫине ухмаха ернӗ ҫын ҫине пӑхнӑ пек 
пӑхса тӑчӗҫ. Ара, кам-ха парне вырӑнне чӑматан тул- 
ли кантӑк ванчӑкӗ илсе пырать?!.

Пӗр-икӗ минут хушши эпӗ тӑрук чӗлхесӗр пулса 
ларнӑ ҫын пек тӑтӑм. Унтан аран-аран:

— Каҫарӑр, эп айӑплӑ мар... Автотранспорт айӑп- 
лӑ... Самосвал...— терӗм те ҫул ҫинчи тертсем ҫинчен 
пӗтӗмпех каласа патӑм. Пурте чунтанах хӗрхенчӗҫ 
мана.

...Ҫапла ҫав, техника тени этем ывӑль-хӗрӗшӗн питё 
аван япала вал, анчах лайӑх та ш анчӑклӑ алла лексен 
кӑна ҫав!



Аптрашкин аптрани
Иртнӗ ҫуркунне, пӗтӗм ҫутҫанталӑк качча каякан 

хёр пек капӑр тум тӑхӑннӑ вӑхӑтра, пирӗн районри 
халӑх судӗнче ҫав тери тӗлӗнмелле, пӗтӗм вар-хырӑм 
хытса лариччен кулмалли «процесс» пулса иртрӗ. Икӗ 
кун тӑсӑлчӗ вӑл; суд залне халӑх савӑл ҫапнӑ пек 
тулчӗ, ш ала кӗрейменнисем, чӳречесем патне чыхӑнса, 
пӗр кантӑк хӑварми ҫӗмӗрсе пӗтерчӗҫ.

Кун пек камитле историсем сайра пулаҫҫӗ, ҫавӑнпа 
та манӑн сире ун ҫинчен каласа парасах пуль. Итлеме 
кӑмӑлӑр пур-и? Пур. А пла пулсан, хӑлхӑрсене тӑра- 
тӑр та итлӗр, эппин, йӗркипе.

А кӑ мӗнле япала...
Хӗрӗх ҫулхи вӑйпитти арҫын сакӑрвунӑ ҫулхи кар- 

чӑкпа сутлашрӗ. Ҫав карчӑк унӑн урине хуҫса янӑ 
иккен. Рычакпа та ҫапман вӑл ӑна, ятарласа такӑн- 
тарса та ӳкермен, кӗпер ҫинчен те чикелентерсе яман, 
пӗртен-пӗрре ҫӑвар уҫса виҫ сӑмах каланӑ та — этемӗн 
сылтӑм ури шатӑрт! хуҫӑлса кайнӑ. Ҫавӑншӑн айӑпла-



са, арҫын ҫак карчӑкран мӗн виличченех алимент илсе 
тӑмалла приговор йышӑнма ыйтнӑ.

— Эпӗ халь ӗмӗрлӗх инвалид ӗнтӗ, полноценнӑй 
ҫын мар,— тенӗччӗ унӑн заявленинче,— ку таранччен 
мана урасем тӑрантаратчӗҫ, эп вӗсемпе усӑ курса таҫта 
та ҫитеттӗм, тем те кураттӑм, тем те ӳкереттӗм, анчах 
халь эпё уксах-чӑлах пулса тӑтӑм, чупма м ар—утасса 
та, туя ҫине тайӑлса, аран утатӑп, ҫавӑнпа та малашне 
мана хама та, ман ҫемьене те ҫав эсремет карчӑкӗ 
тӑрантартӑр, енчен те вӑл ман урана хуҫса ячё пул- 
сассӑн....

Питё хурлӑхлӑ та витӗмлӗ ҫырнӑччӗ ҫав!
А нчах ӗҫӗ ҫинчен каласа париччен малтан манӑн 

сире ҫак заявление ҫыраканнипе, юристсен чёлхипе 
каласан — истецпа, карчӑкран алимент шыраканни- 
пе, паллаштарас пулать пуль. Ытла та хӑйне майлӑ, 
интереслё те оригиналлӑ ҫын вӑл...

Унӑн анкетӑри сведенийӗсем ҫакӑн пек: хушама- 
чӗ — Аптрашкин, ячё — Аполлон; арлӑ-арӑмлӑ, проф- 
союзра тӑмасть (член укҫи тӳлеменшӗн тухса ӳкнӗ); 
национальность енӗпе вара тӑруках уйӑрса илме ҫук. 
Ӑна вӑл хӑй те пӗлсех ҫитереймест иккен — судра та 
каларӗ: хамӑн атте кам пулни ҫинчен аннерен эпӗ ҫӗр 
хут та ыйтнӑ, такки каламарӗ вӗт, шельмӑ, тӗрӗссине 
пӗлтермесӗрех леш тӗнчене ӑсанчӗ, тӑпри ҫӑмӑл пул- 
тӑрах, терӗ.

Ҫавӑнпа та Аполлон Аптрашкина хӑшӗсем чӑваш, 
хӑшӗсем тутар теҫҫӗ, палласах кайманнисенчен турккӑ 
текенӗсем те, японец тесе шутлакансем те пур. Вӑл 
камне сӑнран пёлме питё йывӑр — сӑнӗ-пичӗ пёрмай 
улшӑнать унӑн: ирхине — апла, каҫхине—капла, укҫа 
илнё кун — пёр тӗслӗ, укҫа ҫук чух — тепёр майлӑ, 
пыр та ӑнлан эс ӑна!

Профессийё — фотограф. Чылайранпа ҫак ӗҫпе пу- 
рӑнать ёнтё. Анчах та ательере-мӗнре штатра тӑракан- 
скер мар, хӑй тӗллӗн ҫапса ҫӳрекенскер вӑл. Укҫа ҫа- 
паканскер. Ун пеккисене халӑх хушшинче «пушкарь» 
теҫҫӗ, анчах Аптрашкин хӑйне хӑй «ирӗклӗ художник», 
«творчествӑлла единица» тесе хисеплет.

— Манӑн ятӑм  — Аполлон, анчах Аполлон кам 
пулнине пёлетёр-и эсир? — тет вӑл, кӑш тах хӗрсес- 
сӗн.— Пӗлместӗр ҫав пёри те, мӗншӗн тесен эсир ис- 
кусствӑран ҫӗр ҫухрӑм аякра тӑратӑр! Аполлон тени, 
ман тезка, вӑл авалхи Грецире хӗвелпе ҫутӑ турри,



искусствӑсене хӳтӗлекен турӑ пулнӑ! Мана тӗне кӗрте- 
кен пачӑш кӑ эп искусство ҫынни пуласса сиснӗ пекех 
панӑ ҫак ята. Во!

— Ӑҫтан пӗлетӗн-ха эсӗ кун ҫинчен, кам каларӗ 
сана? — тесе ыйтсан, Аптрашкин ним тытӑнса тӑмасӑ- 
рах ответ парать:

— Виҫӗмҫул татмалли календарьте вуларӑм! Ка- 
лендарьте суймаҫҫӗ унта, ахаль кӗнекесенчи пек мар!

Вуласса вӑл, чӑн та, ҫав татмалли календарьсӗр 
пуҫне урӑх нимён те вуламасть иккен. Вулама та шут- 
ламасть.

Хулара Аптрашкин питӗ паллӑ ҫын. Ӑна пурте — 
урамра пушмак тасатса ларакансенчен пуҫласа мили­
ци начальникӗ таранах пӗлеҫҫӗ. Пурне те вӑл хӑйӗн 
тусӗсем тесе шутлать, тӗл пулмалла пулсан, аякранах 
аллине тӑсса пырать:

— A-а, Васька, здоровӑ, здоровӑ! Лайӑх пурӑна- 
тӑн-и? Эп те аптрамастӑп-ха. Часах «Москвич» илетӗп 
ӗнтӗ, йӑлӑхрӑм ҫуран ҫӳресе. Ҫитмелли вырӑнӗсем ну­
май, анчах урисем манӑн иккӗ кӑна. Тата асфальт 
ҫинче пушмак питӗ ҫётӗлет... Итле-ха, тӑванӑм, эп паян 
васкани-мӗнӗпе укҫа чиксе тухма маннӑ, санӑн ҫумра 
ытлашши пӗр тенкӗ ҫук-и? Ну, аллӑ пус пулсан та ҫи- 
тет, эппин. Уншӑн эпӗ пӗрре-пӗрре, иртсе ҫӳренӗ чух, 
санӑн ачусене ӳкерсе тухатӑп... Ну, сыв пул-ха, эппин, 
ман васкас пулать!

Хӑйне панӑ аллӑ пуса тӗплӗн шутласа кӗсйине ша- 
ларах чикет те, хулпуҫҫи урлӑ ҫакнӑ аппаратне тӳр- 
летсе илсе, аяккалла пӑрӑнса каять вара...

Ҫитмелли вырӑнсем унӑн чӑнах та нумай.
Таҫта та пулать вӑл — Атӑл леш енче хӑйӑр ҫинче 

хӗртӗнсе выртакансене те ӳкерет (паллах, пуринчен 
ытла хӗрарӑмсене), паркра мороженӑй ӗмсе ларакан- 
сене те чаклаттарать, хӗрпе каччӑ арлӑ-арӑмлӑ пулса 
ӗмӗр-ӗмӗр пӗрле пурӑнассине саккунпа ҫирӗплетнӗ ҫӗр- 
те — ЗАГСра та пулать, масар ҫине, ҫын пытарнӑ ҫӗре 
те ҫитсе темиҫе ӳкерчӗк тӑвать кун каҫа. Ним те тир- 
кесе тӑмасть — «объект» кӑна пултӑр уншӑн. Халь ҫеҫ 
пӗр-пӗ_ринпе ӑмӑртса чупакан комсомолкӑсене финиш 
патёнче «шултра планпа» ӳкерсе илет те чиркӗве чу- 
пать — унта паянхи кӗлле ҫӗнӗ пуп ирттерет иккен, 
ӑна ӳкересси ҫинчен вӑл ӗнерех чиркӳ старостипе ка- 
лаҫса татӑлнӑ...

Ҫавӑнпа та ӗнтӗ ӑна паллакансем ун ҫинчен:



— Аптрашкин аптрамасть-ха вал, ай-ай пулта- 
рать! — теҫҫӗ.

Укҫине малтан ыйтмасть Аптрашкин, ӳкерет те — 
санӑн адресна ҫырса илет кӑна, анчах пӗр ик-виҫ кун­
тан ӳкерчӗкӗсене туса киле пырсан вара — унран хӑ- 
паймастӑн, укҫу ҫук пулсан та, ҫири кӗпӳне хывса 
пама та хатӗр пулатӑн. Йытӑпа вӑскӑртсан та кӑларса 
яраймастӑн эс ӑна укҫасӑр!

— Эп ҫӗр ҫывӑрмасӑр ӗҫленӗ, материал илсе рас- 
хут тунӑ, укҫа ҫуккипе паян ачасем валли сӗт те илей- 
мерӗм, эсир пур — мӑш кӑллатӑр манран, мӗскӗн- 
рен... Ҫылӑх сире куншӑн! Нихҫан каҫас ҫук ҫылӑх!

Укҫа тупса памасан, вӑл алӑк патӗнчи сак е пукан 
ҫине ларать те талӑкӗпех ним хускалмасӑр, ӗҫмесӗр- 
ҫимесӗр ларма пултарать.

— Эп васкамастӑп, эп кӗтетӗп... Укҫасӑр мана арӑм 
ҫав-ҫавах киле кӗртмест,— тет вӑл ним ҫилленмен 
пекех.

Ну, хуҫи вара (Аптрашкина темиҫе кун каялла сӑн 
ӳкерттерни ӗнтӗ), ҫак «ирӗклӗ художник» пусмӑрӗнчен 
епле те пулин ирӗке тухас тесе, кӳршӗсенчен те пулин 
укҫа тупса парса ярать. Тухса кайтӑр часрах, куҫпуҫ 
ан куртӑр ҫак ҫыпҫанкӑна!

Анчах пуринчен те ытларах Аполлон Аптрашкин 
туйсенче, юбилейсенче, менелниксенче, ача ят хунӑ 
ҫӗрте пулма юратать. Кун пирки унӑн хӑйне майлӑ 
«философи» пур.

— Телейлӗ ҫын яланах ыр кӑм ӑллӑ пулать, укҫа- 
тенкё те, ним те хӗрхенсе тӑмасть,— тет вӑл.— Туйра, 
юбилейра е ача ят хунӑ ҫӗрте хуть те ҫӗр йышши ӳкер- 
чёк тусан та сая каймасть, вёсене пурпӗрех илеҫҫӗ, 
мёншён тесен вӑл — событи вӗт-ха! Ҫын хӑй пурнӑҫӗн- 
че ҫирӗм, вӑтӑр е аллӑ ҫул пӗрререн пӗрре тултарать. 
Ачана та икӗ хут ят хумаҫҫӗ. Саккун тӑрӑх авланасса 
та пӗрре кӑна авланмалла. Ҫавӑнпа та кун пек ҫӗрте 
яланах «точнӑй прицел» пулать манӑн: пёр ывҫӑ 
ӳкерчӗк — пӗр ывҫӑ укҫа. Баш на баш тухать, темел- 
ле. Куна эпё хамӑн нумай ҫулсем хушши пухӑнса 
пынӑ опыта шута илсе калатӑп! — мухтанса илет вӑл 
юлашкинчен, мулкачӑнни пек малалла тухса тӑракан 
шӑлӗсене йӗрсе.

Ун пек ҫӗре хӑҫан ҫитмеллине те лайӑх пӗлет вӑл. 
Ы тла малтанах, хӑнасем пухӑннӑ вӑхӑтрах, кӗрсе кай­
масть, вӗсем сӗтел хушшине вырнаҫса телейлӗ ҫамрӑк



мӑшӑршӑн, юбиляршӑн е тин ҫеҫ ятлӑ-хушаматлӑ пул­
са тӑнӑ ҫара пакка гражданинпа ӑна ҫут тӗнчене туса 
кӑларма пӗлнӗ ашшӗ-амӑшӗшӗн икшер-виҫшер черкке 
ӗҫсе пӑлханса кайнӑ хурсем пек какӑлтатма тытӑнсан 
тин пырса кӗрет. Никам та сисмест вӑл пынине, никам 
та илтмест — ҫенӗкрен йӑкӑш  кӗрсе тӑрать те хӑнасем 
шавланӑ ҫӗрелле мар, кухня еннелле ҫул тытать. Кух- 
ньӑра кун пек чух яланах ик-виҫ карчӑк кӑштӑрта- 
таҫҫӗ вӗт-ха — ӑна-кӑна ӑшалаҫҫӗ, сӑра-эрех кӗленчи- 
сене уҫаҫҫӗ, пушшисем вырӑнне туллисене йӑтса 
каяҫҫӗ.

— Мана чӗннӗччӗ те, каярах юлма тӳр килчӗ-ха, 
ерҫеймерӗм,— тыттарать Аптрашкин айван карчӑк- 
сене, ҫимелли-ӗҫмеллисем ҫине вӑрра вӗреннӗ ват ку­
шак аҫи услам ҫу ҫине пӑхнӑ пек пӑхса.—Каҫарччӑрах 
ӗнтӗ... Эп хамӑн ӗҫе тума ҫавах ӗлкӗретӗп-ха...

— Юрать, ара, юрать, халь килни те лайӑх!—теҫҫе 
те карчӑксем, ӑна ҫавӑнтах хӑналама тытӑнаҫҫӗ.— 
Ҫакна ӗҫсе пар-ха, тӑванӑм. Ҫакна ҫыртса пӑх-ха... Ак 
тата ман кукӑле тутанса кур...

— Эп выҫҫи выҫӑ мар та-ха, ани ҫинче чух кӑштах 
тутанса пӑхас, эппин, ват ҫынсен кӑмӑлне хуҫас мар,— 
тет те кӑна хирӗҫ Аптрашкин, черкке хыҫҫӑн черкке 
ӳпӗнтерет, умлӑн хыҫлӑн ҫич-сакӑр касӑк кукӑль хып- 
са ярать. Вӑл паян ятарласах нимён те ҫименни пит те 
паллӑ пулать, анчах карчӑксем шарламаҫҫӗ — ҫакӑн 
пек савӑнӑҫлӑ кун ҫынна вӑл ытлашши нумай чӑмла- 
нӑшӑн епле тиркӗн-ха?

Унтан, кухньӑра ҫакнаш кал «заправка» тусан (вӑл 
хӑй ҫапла калать), Аптрашкин хӑнасем ларакан пӳлӗм 
алӑкӗнчен шӑппӑн кӗрсе пукан ҫине хӑпарса тӑрать те 
ӳкернӗ чух ҫутӑлтаракан лампине ялт! ялт! тутарать. 
Паллах, кашни ҫутӑлмассерен ӳкерчӗк пулать унӑн...

А н а  ҫав сам ан тр ах  асӑрхаҫҫӗ , п ы н ӑш ӑн  тав  тӑваҫ- 
ҫӗ, м а л а л л а  иртм е чӗнеҫҫӗ, пёри  ч ер кк е  ты ттарать , 
тепри  сӑр а  ту л тар са  п ар ать , виҫҫӗм ӗш ӗ ав тан  ту км ак - 
ки  сӗнет...

Кайрё вара пурнӑҫ Аптрашкинӑн! Чи хисеплӗ хӑ- 
насем хушшине кӗрсе ларсах ӗҫет вӑл, ҫиет, пуринпе 
те пёр тан пулса, аллисемпе хӑлаҫлансах калаҫма ты- 
тӑнать. Тем те курнӑ иккен вӑл, таҫта та пулнӑ, тем те 
пӗлет. Ҫынсем хуть те мӗн ҫинчен сӑмах пуҫлаччӑр — 
Аптрашкин пур чухне те хутшӑнать, хӑйӗн хӗсӗк ҫам-



каллӑ пуҫне мӗн пырса кӗнӗ — ҫавна лӑпӑртатать, тав- 
лаш ма та пӑхать.

Хӑнасем килӗсене саланнӑ вӑхӑтра Аптрашкин е 
ӑҫта та пулин кӑм ака хыҫӗнче, е кухньӑра сак айӗнче, 
ҫулла пулсан, ҫенӗкри урайӗнче ҫӗтӗк мотоцикл пек 
лакӑртатса ҫывӑрнине курма пулать. Пӗррехинче, чӑн 
та, кил хуҫи арӑмӗн ҫемҫе вырӑнӗ ҫине те кӗрсе вырт- 
нӑ, тет, вӑл, анчах ҫакна упӑшки ӑнсӑртран асӑрханӑ 
хыҫҫӑн унӑн хапха умӗнчи кӗсел пек пылчӑк ҫине 
куҫса выртма тӳр килнӗ, тет. Ҫавӑнтан вара вӑл ют ҫын 
мамӑк тӳшекӗсене ытла юратсах каймасть, теҫҫӗ...

Тен, Аптрашкин ҫинчен ҫакӑн пек тӗпӗ-йӗрӗпе ка­
ласа панӑш ӑн хӑшӗсем мана тиркеме те пӑхӗҫ, анчах 
ним тума та ҫук, юлташсем. Автор шучӗпе, Аптрашкин 
мӗнле ҫын иккенне пӗлни вӑл сакӑрвунӑ ҫулхи карчӑ- 
ка суда мӗншӗн сӗтӗрнине лайӑхрах ӑнланса хак пама 
пулӑшать. Ҫавӑнпа та ытлашши васкар мар-ха, эппин, 
сӑмах-юмах хӑй ҫеммипе пулса пытӑр.

Ҫапла, иртнӗ ҫуркунне те пирён Аполлон Аптраш­
кин, «ирӗклӗ художник», тӗрӗсрех каласан — хулари 
каш ни йытӑ паллакан «пушкарь», «фотограф-халтур­
щик», пӗр ҫӗрте ача ят хунӑ ятпа хӑнасем пухӑнассине 
пӗлнӗ те каҫ пулсассӑнах ҫавӑнта йӑпшӑнса пырса 
кӗнӗ.

— Кунта калым вӑйлӑ пулать-ха,—тенӗ вӑл, хӑйӗн 
виҫӗ аппаратне те авӑрласа.— Ачин ашшӗ — хулари 
паллӑ инженер-конструктор, амӑшӗ — тава тивӗҫлӗ 
артистка. Укҫасӑр ҫынсем мар. Вёсен хӑнисем те ҫӗтӗк 
кӗсъеллӗ ҫынсемех пулмаҫҫӗ ӗнтӗ, сӑнӗсене пленка 
ҫине меллӗрех лектерсен, ӳкерчӗкне кашни илме ти- 
вӗҫ... Укҫа ҫ-ҫапатӑп кунта паян, йоккӑр-маккӑр!

Ҫапла ш ухӑш ланӑ май шереметӗн сӗлеки те юхса 
аннӑ...

Аптрашкин йӑнӑшман. Инженерпа артистка нумай 
ҫулсем хушши тунсӑхласа кӗтсе пурӑннӑ ывӑлшӑн 
(унччен вёсен умлӑн-хыҫлӑн пилӗк хӗр пулнӑ) ним те 
хӗрхенмен. Икӗ пысӑк пӳлӗме лартса тухнӑ сӗтелсем 
ҫинче ӗҫмелли-ҫимеллисенчен кайӑк сӗчӗпе слон ашӗ 
ҫеҫ пулман, ыттисем пурте пулнӑ. Хӑнисем тӑхӑрвун- 
нӑн пухӑннӑ. П аллӑ ҫынсен тус-юлташсем, ыр суна- 
кансем нумай ҫав! Вёсем тин ҫеҫ ҫуралнӑ гражданин 
валли илсе пынӑ парнесене кӑларса пама тытӑнсан, 
тӗнчере чылай куркаланӑ Аптрашкин та куҫпуҫне чар- 
са пӑрахнӑ. Мӗн кӑна илсе пыман пуль ҫемҫе минтер



ҫинче ним пӗлмесӗр-туймасӑр ҫывӑракан Витя валли! 
Мӗн кӑна шухӑшласа кӑларман пулӗ, ахаль те телейлӗ 
ашшӗпе амӑшне тата ытларах савӑнтарса хавхаланта- 
рас тесе, тур ҫырлахтӑрах!..

Сюжетран пӑртакках пӑрӑнатӑп пулсан та, манӑн 
кунта кӑшт кӑна чарӑнса тӑма тиветех.

Ҫав хӑнасем илсе пынӑ парнесем хушшинче ӗмкӗч- 
сем (соскӑсем, эппин) — 52, «упаленмелли» текен 
костюмсем — 17, пӗчӗк ҫитарсем—7, утиялсемпе ҫем- 
ҫе простыньсем—12, чӑпӑл кӗртмелли валашкасем—6, 
пӗчӗк ача ларса какка тумалли пукансем — 9, кус- 
тӑрмаллӑ лашасем — 18, велосипедсем — 11, коньки- 
семпе йӗлтӗрсем — 17 мӑшӑр, тутапа каламалли ку- 
пӑссем — 19, хуткупӑс — 7, балалайка — 3, шӑхлич- 
сем — 33, параппан — 5, шӑкӑрчаксем — 81 тата те- 
мӗн те пӗр пулнӑ, пурне каласа та пӗтерес ҫук...

— Ара, кусем ача-пӑча универмагӗнче ним те хӑ- 
варман пуль? — тӗлӗнсе ш ак хытнӑ Аптрашкин. Вӑй- 
лӑ-ӑ! Кашни ача пуҫне кун чухлӗ парне парасса пӗлес 
пулсан, эпё хам арӑма ҫулсерен йӗкӗреш ҫураттармал- 
ла! Парнисене сутсах ҫулталӑк пурӑнма пулать-иҫ?

Ак ӗнтӗ, хӑнасем хӑйсене тивӗҫлӗ вырӑнсене йы- 
шӑнса ларнӑ. Аптрашкин та, паллах, вырӑнсӑр юлман, 
вӑл хаклӑрах хӑнасем ларнӑ мӑн пӳлӗмри пӗр сӗтел 
пуҫне, темле икӗ карчӑк хушшине хӗсӗннӗ. Сӗтелӗн 
тепӗр пуҫӗнче, ача ашшӗпе амӑшӗ ларнӑ ҫӗрте, темле 
ш акла пуҫлӑ, сӑмси ҫине аякран велосипед пек курӑ- 
накан куҫлӑх утлантарнӑ ҫын аллине черкке тытса 
тӑнӑ та ыттисене те черккесем ҫӗклеме хушнӑ. Халӗ 
вара ш ӑп Аптрашкинӑн ӗҫе тытӑнмалли самант 
ҫитнӗ...

— Стоп! Айн момент! Тӑхтӑр-ха, тӳрех ӗҫсе яма 
ан васкӑр! — тесе кӑш кӑрнӑ та вӑл никам кӗтмен ҫӗр- 
тен, тӗпӗр-тепӗр пукан ҫине сиксе тӑрса ӳкерме тытӑн- 
нӑ. Ялт! — чак! Ялт! — чак! Малтан ача ашшӗпе 
амӑшне, унтан хӑнасене — пӗр енчисене, тепӗр енчи- 
сене... j

— Ҫитӗ, Аптрашкин, ҫитӗ халлӗхе!
— Ҫынсене малтанхи черккесене ӗҫме пар ӗнтӗ!..
— Кайран ӳкерме хӑвар...— кӑмӑлсӑртарах сасӑ- 

сем илтӗннӗ унтан та кунтан.
— Тархасшӑн, халь слоботнӑ! — тенӗ ку вӗсене хи- 

рӗҫ,’пӗр вунӑ ӳкерчӗк тунӑ хыҫҫӑн.
Хӑнасем ӗҫнӗ те ҫиме тытӑннӑ. Аптрашкин та ха-



лӑхран юлман: хӑй умӗнчи тарелка ҫинчи шаритленӗ 
кӑвакала касса чӑрманмасӑрах, пӗтӗмӗшпех, ик алли- 
пе ярса тытнӑ та — тапратнӑ пӗтӗрме! Ҫинӗ-ҫинӗ те — 
хӑех ярса ӗҫнӗ, унтан каллех тӗшӗрнӗ.

Юнашар ларакан карчӑксем ун ҫине калама ҫук 
тӗлӗнсе пӑхнӑ. Мӗнле ҫын вара ку, пӗр эрне выҫӑ ҫӳ- 
ренӗ пек хыпаканскер? Тӑраннине те пӗлмест пуль?

Ларсан-ларсан, пӗр карчӑкӗ, шап-шур ҫӳҫлӗ, тӗрек- 
лӗ, сарлака хулпуҫҫиллӗ, арҫын сӑнлӑрахскер, Аптраш- 
кина тӗртсе илмесӗр тӳсеймен.

— П ӑхатӑп та, ывӑлӑм, санӑн аппетит тени ытла 
начарах мар пулас,— тенӗ вӑл.

— Аппетит енчен аптрамастпӑр,—чӑмлама чарӑн- 
масӑрах кулса илнӗ Аптрашкин.

— Ш ӑлусем те ҫирӗп курӑнать-ха...
— Вёсем те аптрамаҫҫӗ. На спор кайсан, кантӑк та 

чӑмлама пултаратӑп.
— Маттур, маттур... Ёҫме те пултаратӑн пулас?
— Ун пирки те аптрамастӑп. Лайӑх саккускӑпа 

пёр литр ним мар вырнаҫать.
— Хырӑму шӑтасран хӑрамастӑн-и?
— Ҫук. Пыршӑсем манӑн чӗнрен тунӑ пекех ҫирӗп. 

Вопше эпӗ ҫӗр ҫинче нимрен те хӑрамастӑп!
— Турӑран та, шуйттанран та, аҫа ҫапасран та хӑ- 

рамастӑн, эппин? — ыйтнӑ тепӗр карчӑкӗ, чикан май- 
ри майлӑрахскер.

— Нимрен те! — тенӗ Аптрашкин паттӑррӑн, кӑва- 
кал шӑммисене шӑлса пӗр ҫӗрелле купаланӑ май.— 
Хуть те ман ума вуникӗ пуҫлӑ вӗреҫӗлен пырса тух- 
тӑр — ҫавах хӑрамастӑп. Мёншён тесен эпё туррине 
те, шуйттанне те, киреметне те, арҫурине те ёненмес- 
тӗп. Ҫук вёсем пёри те! Вёсене пурне те ухмахсем шу- 
хӑш ласа кӑларнӑ...

— Аҫтан пӗлетӗн-ха эс вӗсем ҫуккине? Тен, пур?
— Ҫ-Ҫук! Ун ҫинчен эпё татмалли календарьте те- 

миҫе хут та вуланӑ... Чӑн та, умлӑ-хыҫлӑ ик-виҫӗ кун 
хӑнара пулнӑ хыҫҫӑн шуйттансем куҫа курӑнкалаҫҫӗ, 
анчах вӗсене хӑвӑн умӑнтан хӑваласа яма пӗр чӗрӗк 
анчах ӗҫмелле. Куна эпӗ хамӑн опыта шута илсе кала- 
тӑп сире!

И к карчӑкпа Аптрашкин хушшинчи тавлашу ҫа- 
кӑнпа татӑлнӑ, мёншён тесен Аптрашкина тепӗр пӳлӗ- 
ме ӳкерчӗксем тума чӗннӗ. Вуншар ҫынсене вуншар 
тӗслӗн ӳкернӗ вӑл унта — ущкӑнпа та, уйрӑммӑн та.



— Аптрашкин, кунта кил!
— Пире те ӳкер, Аптралкин!..
— Аполлошка, пире, Натюшпа иксӗмӗре...
— Пире виҫҫӗне!
Хӑнасем ташлама пуҫласан та ӳкерме чарӑнман 

вӑл. Урисем ҫирӗпрех чухне пукансем ҫине, диван 
ҫине, пӗр-икӗ хутчен сӗтел ҫине те хӑпарса кайса чак- 
латтарнӑ, унтан, урисем тытайми пулсан, выртса ӳкер- 
ме тапратнӑ. Юлашкинчен вара ҫавӑн пек ӳкерсе 
выртнӑ ҫӗртех ҫывӑрса кайнӑ...

Киле тухса кайнӑ чух леш карчӑксем, паҫӑр Апт- 
рашкинран тӑрӑхласа ларнисем, ун тӗлӗнче чарӑнса 
тӑрсах калаҫса илнӗ:

— Ак хайхи, леш нимрен хӑраман паттӑр пиҫсе 
ҫитнӗ, ыр курса выртать...— тенӗ чикан майри пекки.

— Пӗрре-пӗрре вӑл еплерех паттӑр пулнине тӗрӗс- 
лесе пӑхас пулать-ха,— тенӗ шур ҫӳҫли.— Питӗ лайӑх 
камит тума пулать...

— Мӗнле камит?
— Ун ҫинчен эп сана кайран калӑп...

* * *

Ёмӗрне пулман япала — ҫак инженерпа артистка 
ача ячӗ хунӑ ҫӗрте хӑналаннӑ хыҫҫӑн Аптрашкин виҫӗ 
талӑк вар-хырӑмпа асапланса пурӑннӑ. Ш алт аптранӑ 
вӗт, килтен те тухайман, пӗр ӳкерчӗк те тӑвайман, пӗр 
пус калым та илеймен. Арӑмӗ, Ехруҫҫи, ӑна тем те 
ӗҫтерсе пӑхнӑ — тӑварланӑ-пӑрӑҫланӑ эрех те, йӳҫӗтнӗ 
хӑяр шывӗ те, армути шывӗ те; ҫиме те сухари кӑна 
ҫитернӗ, анчах упӑшкин вар-хырӑмӗ ҫав-ҫавах тӳрлен- 
мен. Йӑлт кӑвакарса, утайми пулса ҫитнӗ мӑнтарӑн...

— Сана унта пӗр-пӗр ҫиме юраман усал апат ҫитер- 
чӗҫ пуль, Аполлошка, юри мӑшкӑлларӗҫ санран? — 
хыпӑнса ыйтнӑ арӑмӗ.— Пӗлетӗп вӗт, кӑшт ӗҫсен, эсӗ 
хӑвӑн умна шуйттан пуҫӗ хурса парсан та ҫисе яма 
пултаратӑн! Тен, хуҫисем сисиччен таҫта кухньӑна 
кайса чӗрӗрех аш ҫисе тултартӑн?

— Ан лӑпӑртат кирлӗ мара,— тенӗ Аптрашкин, 
ҫара хырӑмӗ ҫине хунӑ вӗри грелкӑна унталла-кунтал- 
ла ш утаркаласа.— Нимӗнле чӗрӗ аш та ҫимен эпӗ. 
Шаритленӗ кӑвакал ҫеҫ ҫинӗ. Питӗ тутлӑччӗ, ҫӑвӗ юхса 
тӑратчӗ...

— Нумай ҫирӗн-и вара эс ӑна?



— Ҫиес килнӗ таран ҫирӗм ҫав.
— К ӑвакалӗ пысӑкчӗ-и?
— Ытла пысӑках та мар. Пулсан пулӗ пёр икё 

кило ҫурӑ...
— Вара ҫавна пӗтӗмпех хыпса ятӑн пулать?
— Кам валли хӑварас-ха тата ман ӑна? Паллах, 

ҫисе ятӑм.
— Эй, тӗнче-е! — пӗҫҫисене шарт! ҫапса илнӗ арӑ- 

мё.— Ун чухлё хыпсан, кам чирлемё! Слон хырӑмӗ 
мар вӗт-ха санӑн, пёр пӗчӗк чӑваш  хырӑмӗ кӑна! Аҫта 
кӗнӗ ун чухлӗ аш?! Тьху!.. Пӗрре-пӗрре ҫавӑн пек виҫе- 
сӗр ҫисе тултарсах вилсе каятӑн пуль те-ха...

— Нипоччом та вилместӗп, санран ытларах пурӑ- 
натӑп, эс вилсен, тепре авланатӑп-ха,— арӑмне хирӗҫ 
витлесе илнӗ Аптрашкин. Лешӗ вара, тьху, тьху, чӗлхӳ 
ҫине ӳпне ҫӑпан тухтӑрах! тесе, алӑка шатлаттарса 
хупса хӑварнӑ...

Тӑваттӑмӗш кунӗнче тин кӑш тах хаманланнӑ ҫак 
«ирӗклӗ художник». Ирхине тӑрса ҫӑра вӗри чей ӗҫнӗ 
те, аппарачӗсене урлӑ-пирлӗ ҫакса тултарса, хулана 
«объектсем» шырама кайма хатӗрленнӗ. (Хӑй вӑл хула 
Советӗнчи пуҫлӑхсем сисиччен ӳссе ларнӑ хӑлтӑр-хал- 
тӑр урамра пурӑннӑ.)

— Асту, каллех пӗр-пӗр ҫуллӑ хур-кӑвакал е кӑрк- 
ка тӗлне пырса ан тӑрӑн! Вилетӗн тепре ун пек ҫи- 
сен! — ҫилӗпе асӑрхаттарнӑ арӑмӗ.

— Ҫук, ҫук, Ехруҫҫи, халь эпӗ ӑслӑ ӗнтӗ! Малашне 
пёр килоран ытла ҫиместӗп... Норма!..— куҫне хӗссе 
илнӗ Аптрашкин.

Ш ӑп ҫав вӑхӑтра алӑк уҫӑлнӑ та, пӳрте чикан май- 
ри пекрех хура карчӑк кӗрсе тӑнӑ.

— Ы рӑ кун пултӑр сире,— тенӗ те вӑл, кӗтеселле 
пӑхса сӑхсӑханҫи тунӑ.— Й ӑнӑш марӑм пуль тетӗп 
те-ха... Мана Аптраман фотограф, сӑн ӳкерекен кир- 
лӗччӗ...

— Эпӗ вӑл,—тенӗ Аптрашкин, пуҫне мӑнкӑмӑллӑн 
ҫӗклесе.

— Э, чӑнах та эсӗ-ҫке! Урӑхла тумланнӑ та, тӑру- 
ках палласа илеймерӗм. Каҫарӑр та ёнтё ват ҫынна, 
куҫсем хёр чухнехи пек мар, арҫынсене витӗрех курай- 
маҫҫӗ... Иртнӗ шӑматкун эпир хӑнара та пӗрлех пул- 
саттӑмӑр, астӑватӑн-и? Ю нашарах лартӑмӑр. Эс ун 
чух кӑвакал ашне питӗ юратёа ҫирӗн...

К ӑвакал ҫинчен асӑнсан, Аптрашкинӑн хырӑмӗнче



темскер йӑш-яш тиркелесе илнӗ, анчах ӑна вӑл палӑрт- 
ман, пӗчченех тӳсее ирттерсе янӑ.

— Астӑватӑп, ара, епле астӑвас мар ӑна, пит лайӑх 
хӑналантӑмӑр! Санпа пӗрле тата тепӗр карчӑк пурччӗ, 
шап-шур ҫӳҫлӗскер...

— Э-эх, ывӑлӑм, пурччӗ ҫав, пурччӗ! — тенӗ те 
хура карчӑк, куҫ? *ене тутри вӗҫӗпе шӑла-шӑла илнӗ.

— Мӗн пулчӗ т та? Ҫав териех васкаса вилсе кай- 
марӗ пулӗ те? Чип-чииерехчӗ-ҫке ун чух?

— Вилсе кайрӗ ҫав, мӑнтарӑн! Ара, ватӑлса ҫитнӗ 
ҫынна нумай кирлӗ-им? Ш ӑматкун, ав, эс калашле, 
чип-чиперччӗ, ытларикун пӗр наччасра пуҫтарӑнса 
выртрӗ... Шутсӑр хӗрхенмелле! Ҫынни ытла та ытар- 
малла марччӗ, ылтӑн ҫынччӗ!

• — Вӑт, ку чӑнах та тӗлӗнмелле хыпар вара! — 
пуҫне сулкаланӑ та Аптрашкин, тӳрех ҫак карчӑк хӑй 
патне мӗншӗн килнине тавҫӑрса илнӗ: — Эсир халь 
асӑнмалӑх унӑн сӑнне ӳкерсе юласшӑн пулӗ-ха?

— Ҫапла ҫав ара, ҫапла, ҫавӑн пирки килтӗм,— 
куҫӗсене татах ш ӑлкаланӑ карчӑк.— Ательене каяс 
темерӗм, унтисем япӑх ӳкереҫҫӗ те час туса памаҫҫӗ, 
эс хӑвӑртрах та туса парӑн, терӗм. Чӑрмавёшӗн тӳлӗ- 
пӗр эпир, манитне хӗрхенсех тӑмӑпӑр. Ёҫӗ пултӑр... 
Килӗшетӗн-и пыма?

Аптрашкин арӑмӗ ҫине хулпуҫҫи урлӑ пӑхса илнӗ: 
кур, епле паллӑ ҫын эпё, мана ательерисенчен те мала 
хураҫҫӗ, таҫта ҫити шыраса килнӗ!

— Темиҫе ҫӗре те чӗннӗччӗ те мана паян ,— хӑйӗн 
хакне хӑпартма суйнӑ Аптрашкин,— ним тума та ҫук, 
малтан сирён патах кайӑпӑр, эппин. Хӑнара та юна- 
шар ларнӑ ҫынна хисеп тӑвас юлашки хут...

— Ах, тавтапуҫах сана, ырӑ ҫыннӑм! Атя-ха, 
эппин, часрах, ҫынсем пырса туличчен ӳкерсе илер. 
Мускавран ывӑлӗ вӗҫсе килессе кётетпёр те, никама 
те кёртместпёр-ха ун патне, пӗчченех выртать, ӳкерме 
кансӗрлекен ҫук...

Кӗҫех вёсем урама тухса утнӑ. Аппаратсем ҫакса 
тултарнӑ Аптрашкин хулӑн тӗплӗ мӑн пушмакӗсемпе 
лаплаттарса малта пынӑ, карчӑк ун хыҫҫӑн йӑкӑртат- 
нӑ. Аптрашкинӑн кӑмӑлӗ тулнӑ: вилнӗ ҫынсенчен те 
усси пур иккен, пӑх-ха, ир-ирех калым килет!..

Ҫырма урлӑ каҫса тикӗс ҫул ҫине тухсан, калаҫма 
юратакан карчӑк каллех сӑмах пуҫласа янӑ:

— Итле-ха, ывӑлӑм, эсӗ пырасса пыратӑн та-ха,



анчах вилнӗ ҫынсене ӳкерме хӑрамастӑн-и? — ыйтнӑ 
вӑл.

— А мӗн хӑрамалли пур вӗсенчен? — тӗлӗнсе 
каялла ҫаврӑнса пӑхнӑ Аптрашкин.

— Ара, пачӑшкӑсем каланӑ тӑрӑх, вилнисен чунӗ 
ҫынна ҫӗре чикиччен ун таврашӗнчех вӗҫсе ҫӳрет ик­
кен те... Сасартӑк, эс ӳкернӗ вӑхӑтра, ҫав чун ҫын 
ӑшне каялла кӗрсе ӑна чӗртсе тӑратрӗ-тӗк?

— Ерунда. Ҫыннӑн нимӗнле чун та ҫук. Так, эте- 
мӗн чӗри тапма чарӑнать те, вӑл каска пек пулса выр- 
тать вара. Ни шухӑшламасть вӑл, ни хырӑмӗ выҫмасть 
унӑн.

— Ма-ха, эппин, хӑш-хӑш вилнӗ ҫынсем хӑйсене 
масар ҫине илсе ҫитерсен те чӗрӗлеҫҫӗ? Ун пеккисем 
ҫинчен ылтнӗ-и эсӗ?

— Илтнӗ ҫеҫ мар, татмалли календарьте вуласа та 
курнӑ. Летаргически ыйхӑ, теҫҫӗ ӑна. Ун пекки ҫӗр 
пин виле хушшинче пёрре пулать... Акку карчӑкӗ си­
рён чӑнласах вилнӗ пуль вӗт?

— Ку ҫапла-ха, ку ӗмӗрлӗхех вилнӗ, тин тӑрас ҫук, 
ал-урисем ӗнерех шӑнса хытрӗҫ...

Вӗсем малаллах утнӑ. Хула урамӗсемпе пынӑ чух 
Аптрашкина палланӑ ҫынсем нумай тӗл пулса ырлӑх- 
сывлӑх суннӑ.

— Аҫталла ҫул тытрӑн, Аполлон Корнилч? — тесе 
ыйтсан, Аптрашкин ик пӳрнине шлепке хӗррипе тан 
ҫӗкленӗ те, ним шухӑшласа тӑмасӑрах хуравланӑ:

— Васкавлӑ заказ пур-ха. Пӗр карчӑка леш тӗн- 
чере паспӑрт илме патрет туса памалла...

— Калым?
• — Так точнӑ. А мён кирлё тата пире?
Унтан, «линкка-линкка» кӗввине ш ӑхӑркаласа, ма- 

лалла утнӑ.
...Юлашкинчен ҫав пӗчӗк хура карчӑкпа Аптраш­

кин, пир-авӑр комбиначӗ енчи тарӑн ҫырма урлӑ каҫ- 
са, пӗр пысӑках мар пӳрт умне пырса тӑнӑ. Аптраш­
кина урама тӑратса хӑварса, карчӑк кил хушшине 
пӗчченех кӗрсе кайнӑ.

— Тӗлӗнмелле-ҫке ку? — ш ухӑш ланӑ Аптрашкин, 
унӑн-кунӑн пӑхкаласа.— Ҫын вилнӗ, теҫҫӗ, анчах ним 
палли те ҫук. Хапха умне хӗрес мар, тупӑк хупӑлчине 
те пулин кӑларса тӑратман хуть! Ҫынсем те курӑн- 
маҫҫӗ... Неушлӗ эп вилсен те ҫакӑн пекех никам да 
пымӗ? Питӗ кӳренмелле пулать вара ку!..



П ӗ р  в и ҫ ӗ  м и н у т р а н  х а й х й  к а р ч а к  к а л й н К к е й е  у ҫ с а  
к ӑ ч ӑ к  т у р т и ӑ :

— Атя, кӗр! Пӗчченех выртать, саиа ӗҫлеме кан- 
сӗрлекен никам та лулмасть...

Аптрашкин карчӑк хыҫҫӑн ҫенӗкрен кухньӑна кӗнӗ, 
унтан малти пӳлӗмелле иртнӗ.

Чӑнах иккен. Хыҫсӑр пукансем ҫине вӑрӑм тупӑк 
лартнӑ. Тупӑкра ҫын выртни ҫиелтен витсе хунӑ шурӑ 
простынь витӗрех палӑрать. Лампадка, ҫурта таврашӗ 
ҫук, пуҫ вӗҫне ҫеҫ куршакпа ӳсекен килти темиҫе чечек 
лартнӑ.

— А ма вара никам та ҫук? — тата ытларах тӗлӗн- 
се ыйтнӑ Аптрашкин, аппарат чӗнӗсёне мӑйӗнчен вӗ- 
ҫертсе.— Тӑванӗсем пур-и унӑн?

— Ара, каларӑм-ҫке, ывӑлӗ килессе кӗтетпӗр, ҫа- 
вӑнпа никама та чӗнмен, систермен...— пӑшӑлтатса 
илнӗ карчӑк.

— Миҫе ӳкерчӗк тӑвас? — ҫавӑн пекех шӑппӑн 
ыйтнӑ «ирӗклӗ художник».

— Пӗр пилӗк-ултӑ тӗслӗ ӳкеретӗн пулӗ ёнтё. Унпа 
пӗрле хамӑн та ҫапӑнас пӗр-икӗ хут. Эпир иксӗмӗр 
питӗ туслӑ пулнӑ вӗт, театрта вӑтӑр ҫул пӗрле ӗҫленӗ...

— Эсир мӗн, артисткӑсем пулнӑ-и? Эппин, ман пе­
кех искусство ҫыннисем? — хавасланнӑ Аптрашкин.

— Ара, ҫапла пулса тухать ҫав! Эпир артистсем 
вылянине курма хӑшӗсем билетсӑр кӗрсе каясран 
алӑкра тӗрӗслесе тӑнӑ. Пӗррехинче сана та тытнӑ пек 
астӑватӑп. Кӗме чартӑм та, эс мана чутах ҫак аппа- 
ратпа пуҫран ҫапаттӑн. Юрать, ҫывӑхра милици 
пулчӗ...

— Пулнӑ та пуль, пулма та пултарнӑ,— хирӗҫлесе 
тӑман Аптрашкин, пӗр аппаратне виҫӗ ура ҫине выр- 
наҫтарса.— Тавай ӗнтӗ, питне уҫ...

Хура карчӑк тупӑкри ҫынна хупланӑ простынь 
хӗррине сирнӗ. Чӑнах та, хайхи палланӑ шур ҫӳҫлӗ 
карчӑк выртать иккен. Нимён те улшӑнман хӑй, тин 
ҫеҫ ҫывӑрса кайнӑ пек. Темшӗн тата янахӗ ҫумне по­
мидор хуппи ҫыпӑҫтарнӑ, халь кӑна апат ҫинӗ, тейӗн. 
Аптрашкин ӑна илсе пӑрахма хуш нӑ:

— Атту ӑна пытаричченех нӑрӑсем кӑшлама ты- 
тӑннӑ пек курӑнма пултарать...

— Юрать, халех! — тенӗ хура карчӑк.
Тытӑннӑ вара ӳкерме. Пӗрре, иккӗ, виҫҫӗ... Унтан 

та, кунтан та... Ҫав вӑхӑтрах хӑйӗн юратнӑ юррин сӑ-



махӗсене улӑштарса хуллен кӑна юрлама тытӑннӑ: 
«Вилсе выртсан, тупӑк тума юман хӑма кирлӗ...»

Темшӗн-ҫке, хура карчӑк ҫакӑншӑн ҫилленмен 
тата, ӑна илтмӗш пулнӑ. Хӑй вара тупӑк умне тӑрса 
темиҫе те ӳкерӗннӗ.

— Ну, ҫитет пуль? — ыйтнӑ Аптрашкин ултӑ-ҫичӗ 
хут чаклаттарса илнӗ хыҫҫӑн.

— Ҫитӗ, эппин,— килӗшнӗ хура карчӑк.
— Ыран пурте хатӗр пулаҫҫӗ. Укҫине хатӗрлесе 

хур, /гемиҫе хут ҫӳреме манӑн вӑхӑт ҫук,— аппаратне 
пуҫтарнӑ. май приказ панӑ пекех каласа хунӑ 
Аптрашкин.

— Ара, вӑл паллах ёнтё, паллах. Ёҫлё ҫыншӑн 
вӑхӑт укҫаран та хаклӑ, теҫҫӗ,— ун майлӑ ш ӑлнӑ кар- 
ч ӑк .— Халь ӗнтӗ, ырӑ ҫыннӑм, ӗҫне тунӑ хыҫҫӑн тата 
вилнӗ ҫынна асӑнса, тен, пӗрер черкке ӗҫсе пама кӑмӑл 
тӑвӑн? Хатӗрлесе лартни пур манӑн пӑртак, ҫырла 
шывӗпе хутӑш...

— Ун пеккине хирӗҫ пулма эпӗ ҫав териех ухмах 
мар, конешнӑ,— тенӗ те ӑна хирӗҫ Аптрашкин, унӑн 
пырӗ ярӑнни карчӑка та илтӗннӗ.

— Халех илсе кӗретӗп, вӑл манӑн нӳхрепре, сивӗ 
ҫӗрте... Эс тӑхта-ха, эппин, пӑртакках!

Пӳлӗмре пӗччен юлсан, Аптрашкин стена ҫинче 
ш ӑкӑрах ҫакӑнса тӑракан ӳкерчӗксене пӑхкалама ты- 
тӑннӑ, ҫав хуш ӑрах хӑй сӑмси витӗр паҫӑрхи юрра 
ю рланӑ:

— «...тупӑк тума юман хӑма кирлӗ, халь те юман, 
тата юман...»

Унтан сасартӑк...
— Аптрашкин юлташ, ара, эсё ӳкерчӗкӗсене миҫе- 

шер тумаллине ыйтмарӑн-ҫке? — тени илтӗннӗ ун ҫу- 
рӑмӗ хыҫӗнче.

Аптрашкин хӑйне сисмен ҫӗртен ӗнсе урлӑ чӗн 
пушӑпа туртса ҫапнӑ пек картах сикнӗ те, унӑн кӗпи 
айне ҫӗлен кӗрсе кайнӑн туйӑннӑ. Хӑвӑрт кӑна каялла 
ҫаврӑнса пӑхсан вара унӑн урисем лӗнчӗрех авӑнса 
аннӑ, чӗлхи ҫӑвар маччи ҫумне ҫыпӑҫса ларнӑ, куҫӗ- 
сем сиксе тухма тапратнӑ...

Тупӑкра выртакан хайхи карчӑк чип-чиперех тӑр- 
са ларнӑ иккен! Ҫӳҫӗ те шап-шурӑ унӑн, кӗпи те, чӗр- 
куҫҫи таран сирсе пӑрахнӑ простынӗ те шап-шурах! 
Ш ӑлсӑр ҫӑварӗ пӗрмай уҫӑлса хупӑннӑ, вӑл татах тем 
калаҫнӑ пулмалла, анчах Аптрашкин халӗ нимён те



йлтмен ӗнтӗ. Ӑна хӑй умёнче ҫав палланӑ карчӑк мар, 
чӑн-чӑн вилӗм, хай леш художниксем аллине ҫава тыт- 
тарса ӳкерсе кӑтартакан вилӗм, ларнӑ пек туйӑннӑ. Ак, 
халех, халех вӑл тупӑкран тухать те пӑр пек сивӗ, ти­
мёр пек хытӑ аллисемпе Аптрашкина пӑвма тытӑнать.

Кӑшт ҫеҫ тӑна кӗнӗ пек пулсан, Аптрашкин чӑн 
малтан сӑхсӑхма тытӑннӑ: пат-пат-пат! тутарнӑ алли­
семпе хӗреслӗ-пирлӗ. «Сирӗл, шуйттан! Ҫухал ман куҫ 
умӗнчен! *

Унтан ҫухӑрса янӑн:
— А-а-а! Ҫӑлӑ-ӑр! Ҫӑлӑ-ӑр!..
Х ӑлхана ҫурса ямалла, урама та илтӗнмелле кӑш- 

кӑрнӑ вӑл, вара пӳлӗмрен питӗ вӑйлӑн персе янӑ чул 
пек тухса вӑркӑннӑ. Ҫенӗкелле тухмалли алӑка вӑл 
ҫамкипе така пек ҫапса уҫнӑ, картлашка ҫинче пӳр- 
телле кӗрекен хура карчӑка ӳкерсе ун урлӑ сиксе каҫ- 
нӑ та, калинккерен вӑркӑнса тухсанах, картлӑ кӗвен- 
тепе тулли витресем ҫӗклесе пыракан хӗрарӑма ҫапӑн- 
са, ӑна ҫӗре персе антарнӑ, хӑй ҫине-ҫине, пӗр чарӑн- 
масӑр: «А-а-а! Ҫ ӑлӑ-ӑр!»— тесе кӑш кӑрнӑ, унтан
урампа ҫил-тӑвӑл пек вӗҫтерсе пынӑ чух каскаран та- 
кӑнса ӳкнӗ те урӑх тӑрайман вара.

Вӑл пусма тапратнӑ сысна пек ҫухӑрса выртнине 
курсан, ун патне ҫынсем пухӑнма тытӑннӑ. Ҫынсем 
пырса тулсан та чарӑнман Аптрашкин, ҫаплах: «Ҫӑ- 
лӑ-ӑр, мана вилӗм хӑвалать»,— тесе ҫухӑрнӑ, тет. Пал- 
ланӑрах ҫынсем Аптрашкин ӳсӗрпе аташать пуль, 
тенӗ, теприсене вӑл ухмаха ерсе кайнӑ пек туйӑннӑ.

...Чылай выртнӑ вӑл больницӑра. Унтан, туя ҫине 
тайӑнса утса тухсан, чӑн малтан киле мар, палланӑ 
юристсем патне кайнӑ. Ҫавсем вӗрентнӗ тӑрӑх вара вӑл 
шап-шур ҫӳҫлӗ сакӑрвун ҫулхи карчӑка суда панӑ.

Ну, каласа памалла та мар хаваслӑ суд пулчӗ вӑл! 
Тёрёсрех каласан — суд мар, тӗнпе тёшмёшлёх пирки 
ирттернӗ наукӑлла диспут пулчё. Леш карчӑк, нумай 
вёренменскер пулин те, шалт аптратрё вёт Аптраш­
кина! Эс, ҫамрӑк ҫын, совет саманинче ҫуралса ӳснӗ, 
совет шкулӗнче вӗреннӗ, мӗнле-ха ҫавӑн пекех айван, 
ҫук турра ёненетён? Эс епле каҫса кайсах сӑхсӑхнине 
пӗтӗмпех курса лартӑм вёт эпё! Унтан мана темлё 
усал, сатана вырӑнне хурса хӑвалама тытӑнтӑн — ку 
ёнтё эс халё те тёшмёш лачакинчен тухайманнине пёл- 
терет... Намӑс сана, ҫӗр хут намӑс!..

Аптрашкин хӑйӗн хутне кёме ваккат та тытнӑ-мӗн,



анчах та карчӑк пёр-пёчченех ҫиеле тухрё. Судья 
унран :

— Ҫапах та, мёншён эсё ҫавӑн пек тупӑка кёрсе 
выртса ӳкерӗнтӗн-ха, мёне кирлё пулчё ку сана?—тесе 
ыйтсан, карчӑк кула-кулах ответ пачё:

— Манӑн хам вилсен эпё тупӑкра мёнлерех выр- 
тассине курас килчӗ, ҫавӑнпа ӳкерӗнме шут тытрӑм,— 
терё. Кӑшт тӑрсан, ҫапла каларӗ тата:

— Театрта ӗҫленӗ чух эпӗ кӑш тах сцена ҫинче те 
вылякаланӑ. Халь те пӗчӗк спектакль лартса илес кил- 
чӗ... Мӗнех вара уншӑн?

...Шур ҫӳҫлӗ карчӑка суд нимён те тумарӗ. Аптраш­
кин ҫавӑнтан вара «ирӗклӗ художник» пулма пӑрахнӑ, 
«Хӗрлӗ фотограф» ательене кайса ӗҫлеме кӗнӗ, терӗҫ.



Чемпион
Нумай пулмасть эпӗ тахӑш хаҫатра хӑшпӗр спорт 

командисем тӗрлӗ ӑмӑртусене ҫителӗксӗр хатӗрленни 
ҫинчен вуларӑм та, пӗлтӗр пулнӑ пӗр истори аса килсе 
кайрӗ.

Пирён ялта Сахар мучи пур. Питӗ лайӑх старик, 
ӗҫчен, кӑм ӑллӑ ҫын. Утарта хурт-хӑмӑр пӑхса пурӑ- 
нать. Утмӑлтан иртнӗ пулсан та, кӗреҫе сухалӗ кӗмӗл 
тӗслӗ пулин те — аптрамасть-ха, тӗреклӗ, пӗр шӑлӗ те 
ӳкмен. Шӳт тукаласа, хусах арӑмсене куҫ хӗскелесе 
те илет.

Ҫамрӑкрах чухне вӑл икӗ аллипе икшер пӑт тараса 
пуканӗсене ҫӗклесе ҫӑмӑллӑнах пуҫ ҫинче вылятатчӗ, 
анкартинчен кил хушшинчи кӗлете ҫич-сакӑр пӑт тая- 
кан миххе ним мар йӑтса ҫитеретчӗ. Чупас тӗлӗшпе 
ӑна хӑваласа ҫитекен ҫын та пулман. Мӗн пӗчӗкренпех 
кӗтӳҫӗ пулнӑ та вӑл — шӑна-пӑван вӑхӑтӗнче ӗрӗхсе 
кайнӑ ӗнесем хыҫҫӑн хӑваласа шутсӑр шухӑланса ҫит- 
Нё, Спортсменсем пек каласан, тренировка вӑйлӑ пулнӑ



унӑн пурнӑҫӗнче, ҫавӑнпа та, пӗр тапранса кайсан, 
арҫури пекех чупатчӗ. Анчах ялти ҫын, нихҫан та 
ятарласа спортпа хӑтланман вӑл, ниепле те спортсмен 
теме ҫук ӑна. Ни ӑмӑртусенче, ни кроссенче пулман 
вӑл, ҫапах та — мӗн тӑвассу пур! — ҫав Сахар мучие 
кӗтмен-туман ҫӗртенех пёр спорт ӑмӑртӑвне хутшӑнма 
тӳр килнӗ. Чип-чипер пурӑннӑ ҫӗртех, шутламасӑр- 
ӗмӗтленмесӗр, пирён колхозри хисеплӗ старик чемпион 
ятне илнӗ. Тӗлӗнетӗр-и эсир? Тӗлӗнетӗр пуль ҫав, эпир 
хамӑр та калам а ҫук тӗлӗнтӗмӗр унран...

Ёҫӗ акӑ мӗнле пулнӑ.
Иртнӗ ҫулла Сахар мучие Ш упашкара, колхозсен- 

чи хурт-хӑмӑр ӑстисен канашлӑвне, кайма хушнӑ. Ну, 
паллах, ку хирӗҫсе тӑман, кайнӑ. Ма каяс мар-ха? 
Ҫынсем мӗнлерех ӗҫлени ҫинчен пӗлес, май пулсан — 
хамӑн та каласа парас, тенӗ вӑл... Карчӑкне аш кукли 
пӗҫерттерсе кушиле чикнӗ те станци еннелле тухса 
уттарнӑ.

Хӑй ӗмӗрӗнче сахал мар ҫул ҫӳресе курнӑ ҫын, вӑл 
хулана чиперех ҫитнӗ, министерствӑна пырса хӑй кам ­
не, ӑҫтан килнине ҫыртарнӑ, унтан вара халӑхпа пӗрле 
хула варринчи темиҫе хутлӑ ҫуртӑн пысӑк залне кайса 
ларнӑ. Пёр доклад итленӗ, иккӗ итленӗ. Унтан Сахар 
мучи пекех колхозсенчен пынӑ хурт-хӑмӑр ӑстисем 
хӑйсем тухса калама пуҫланӑ. Кам мӗнле ӗҫлет, мӗнле 
паха опытсем тунӑ...

— Манӑн хамӑн та тухса калас мар-ши? — шу- 
хӑш ланӑ старик.— Епле пулсан та, юлашки ҫулсенче 
утара 250 вӗллене ҫитертӗмӗр вӗт-ха, тупӑшне сахал 
мар илетпёр!

Ҫавӑнтах пёчёк хут татки ҫине хӑй ятне ҫырать 
те — президиума парать. Тепӗр ҫур сехетрен председа­
тель унӑн хушаматне асӑнса та илет хайхискер.

— Халь Овсов агронома сӑмах паратӑп, ҫитесси— 
Одноухов юлташ пулать, «Ҫиҫӗм» колхозран...

Одноухов — Сахарсен хушамачӗ вӑл, ялта вёсене 
«Хӑрах хӑлха таврашӗ» теҫҫӗ. Тахҫан ӗлӗкех вёсен ас- 
лашшӗнне, ӗҫкӗре ҫапӑҫма кӗрсе кайсан, хӑйӗн пуҫа- 
ниех пӗр хӑлхине ҫыртса татса илнӗ имӗш, ҫавӑнтанпа 
ҫав ят тухса кайнӑ та вёсен. Сахарӑн ят тухсан, сал- 
така кайнӑ чух вулӑсри писарь «Хӑрах хӑлха» тенине 
вырӑсла куҫарса ҫырнӑ та, вара ҫакӑ чӑн-чӑн хушамат 
пулса тӑнӑ.

Хӑйӗн хушаматне илтсенех, Сахар мучи, йӑпӑр-



Япӑр блокнот кӑларса, мён ҫинчен каламаллйне план 
туса хунӑ. «Ну, калатӑп ӗнтӗ пӗрре, хамӑрӑн утарти 
ӳсӗмсемпе тӗлӗнтеретӗп»,— тенӗ хӑй ӑшӗнче.

Анчах та ҫавӑн чухнех тухса калама тӳр килмен 
ӑна. Хайхи Овсов агроном каласа пӗтерсенех перерыв 
пулнӑ та, пурте апат ҫиме кайнӑ.

— Перерыв хыҫҫӑн чӑн малтан Одноухов юлташ 
тухса калаҫать,— асӑрхаттарнӑ председатель. Сахар 
кӑш тах кӑмӑлсӑрланнӑ, анчах мён тӑвас тетён? Юрё- 
ҫке, эппин, ун чухне те калӑп, кая мар-ха, канашлу 
пӗтмен вёт, текелесе лӑплантарнӑ вӑл хӑйне.

Апатне вӑл хырӑмӗ панк пуличченех ҫисе лартнӑ— 
тӑватӑ тӗслӗ апат илнӗ. Ҫиелтен тата пӗр мӑн курка 
чаш кӑракан хӗрлӗ квас ӗҫнӗ те, ӑшӗ кансах кайнӑ 
унӑн.

Каҫхи лару тепӗр ик сехетрен тин пуҫланассине 
астуса, Сахар мучи васкаман, столовӑйран тухсан, 
Атӑл хӗрринелле утнӑ. Ҫанталӑкӗ питӗ лайӑх пулнӑ, 
лӑпкӑ, хӗвелӗ ҫав тери хӗртнӗ... Атӑл хӗррине ҫитсе 
тӑрсан, Сахар мучи йӑлӑм еннелле пӑхать те — унта 
халӑх пит нумаййине курать. Канмалли кун пулнӑ- 
ҫке. Пӗрисем хӗвел ҫинче хӗртӗнсе выртаҫҫӗ, теприсем 
шывра чӑмпӑлтатаҫҫӗ.

Ҫавсем ҫине пӑхса тӑнӑ май, хайхи унӑн та шыва 
кӗресси килсе каять...

— Ҫынсем кӗреҫҫӗ, мана юрамасть-и-мӗн? — тет 
вӑл.— Кӗрсе как следӑвӑт ишес ха пӗрре, ҫанҫурӑма 
кантарас! Вӑхӑт пур-ха...

Днчах ҫав самантрах хула ҫынниеем шыва ытла 
пӗтӗмпех ҫарамасланса мар, кӗске йӗмсемпе кӗнине 
аса илет. Арҫынсемпе хӗрарӑмсем пӗрле-ҫке-ха, аван 
мар...

— Аялти йӗмпе кӗмелле пулать-ши? — шухӑшлать 
Сахар.— Ача чухнехи пек, йӗмпӗҫҫине тавӑрса хӑпарт- 
са лартас та... Ҫук, ун пек тусан та килӗшӳллех мар... 
Хулара-ҫке, ялта мар. Кунта культура...

Унтан сасартӑк хӑйне хӑй вӑрҫса илет:
— Э-эй тата, ват тӑмсай! Мӗн шухӑшласа тӑратӑп 

ҫак эпё! Тем, укҫасӑр ҫын пек! Тимӗр-пӑрҫа, хыт кукар 
пулман-ха ку таранччен! Ҫав кӗске йӗме лавккара 
илсе ямалла кӑна-иҫ! Кайран мӑнуксене те кирлӗ пу­
лать вӑл...

Каланӑ — тунӑ. Сахар мучи урамри киоскра труд­
е н  илет, унтан вӑрӑм пусма тӑрӑх чупса анать те,



йӑром ҫйне ларса, Атал леш енне каҫӑФь, маилӑрах 
вырӑн тупса салтӑнать, унтан шыв хӗрринерех пырса 
кӑш т сивӗнет, вара ш алалла кӗрсе каять.

Унччен те пулмасть, Сахар мучи хӑй хыҫӗнче му­
зы ка кӗрлесе кайнине илтет. Ҫаврӑнса пӑхать те — 
перевоз пристанё енчен темӗн чухлӗ халӑх музыка 
каланӑ май утса килнине асӑрхать.

Ну, мӗнех ёнтё уншӑн? Паллах, Сахар мучие ку 
нихӑш енчен те интереслентерме пултарайман. Кан- 
малли кун пулнӑ май пёр-пёр завод е учреждени кол- 
лективӗ уҫӑлса ҫӳреме каҫнӑ пулӗ... Ана мӗн ӗҫ? Са­
хар ал сулать те шывра кӑвакал пекех хӑтланма тытӑ- 
н ать : шыв ҫийӗпе те ишет, тӗпнелле те чӑмать, месерле 
те ҫаврӑнса выртать...

Ах, мён тери ырлӑх ҫак Атӑлта шыва кӗни!..
Сахалтан та пӗр ҫур сехет киленнӗ вӑл. Шывра ну­

май пулнипе пӳрни вӗҫӗсем те пӗркеленме пуҫланӑ. 
Унтан: часах лару та пуҫланать пулӗ, как-никак ма- 
нӑн пуринчен малтан тухса каламалла текелесе, йӗпе 
сухалне сӑтӑркаласа, ҫыран еннелле утнӑ. Хӑйӗн кӑ- 
мӑлӗ ҫав вӑхӑтра калама та ҫук лайӑх пулнӑ. Ну... 
нимён те кирлӗ мар ӗнтӗ!

— Вперед! — тесе кӑш кӑрнӑ тахӑшё сасартӑк су- 
лахай енче.

Темиҫе самантранах Сахар мучи тӗлӗпе сахалтан 
та пӗр аллӑ ҫын пулӗ — шатах ҫарамас, труҫҫик вӗҫҫӗ- 
нех чупса иртсе кайнӑ. Ним ҫине пӑхмасӑр ыткӑнса 
пынӑ вӗсем. Мӗн мурӗ, кама хӑвалаҫҫӗ к у сем ?— тесе 
ш ухӑш ланӑ та Сахар, часрах ҫырана тухнӑ. Васкас, 
часрах тумланас та каяс кунтан, тенӗ ёнтё. Анчах та... 
мён тетёр эсир? Унӑн пӗтӗм тумтирӗ, кӗпи-йӗмӗ пач 
ҫухалнӑ. Ана тирпейлесе ҫиелтен пусарса хунӑ чулӗ те 
ҫук! Мӗне пӗлтерет ӗнтӗ ку? Чӗри сӑрр... туса кайнӑ 
ҫакӑн. Пӗтрӗ пуҫ! Такам шуйттанӗ ҫаклатса кайнӑ вӗт 
унӑн кӗпи-йӗмне, леш библири Адам пекех, амӑ- 
шӗ ҫуратса янӑ тумпа кӑна тӑратса хӑварнӑ! Ун- 
талла пӑхнӑ вӑл, кунталла... Ҫук! Йӗри-тавра — тап- 
таса!

— Ҫавсем тунӑ! — ҫиҫӗм пек шухӑш вӗҫсе илнӗ 
Сахар пуҫӗнче.— Ҫав ҫара паккан чупакансем вӑрланӑ 
ман кӗпе-йӗме! Урӑх никам та пулман кунта! Хӑвалас 
часрах, ҫитсе туртса илес...

Нумай шухӑшласа тӑма вӑхӑт пулман унӑн. Ҫи- 
йӗнчех хӑваламасан, лешсем инҫе кайма пултарнӑ,



шыра вара вёсене! Сахар пёррех тапса сикнё вёсем 
хыҫҫӑн...

— Пурпӗр ҫитетӗп! Пурпӗр ҫӑлатӑп хамӑн япала- 
сене!..

Эх, чупнӑ вара, эх, ыткӑннӑ! Сарлака сухалё ик 
еннелле сарӑлса вӗлкӗшсе пынӑ кӑна! Пёр ҫӗр метр 
пек кайсан, ӑна шыв хӗрринчи ҫынсем асӑрханӑ та тем 
пулнӑ пекех кӑш кӑрма тапратнӑ:

— Э-эй, мучи, кая  юлнӑ!..
— Асту, сухална ҫухататӑн!
— Чуп хытӑрах!
— Нажимай, дедушка!..
— Улю-лю-лю!
Анчах та Сахар мучи вёсем «нажимай» темесёрех 

пур вӑйран чупнӑ. Унӑн епле пулсан та малтан чупса 
иртекенсене хуса ҫитсе кӗпе-йӗмне тупмалла пулнӑ-ҫке, 
унсӑрӑн вӑл каҫхи ларӑва мар, хулана та пырса кӗме 
пултарайман. Ҫавӑнпа та унӑн ура тупанӗсем ҫӗре те 
перӗнмен, ура кӗлисем кӑна купарчана тивсе пынӑ...

Тата тепӗр ҫӗр метр чупсан, вӑл темле хавш ак эте- 
ме хӑваласа ҫитнӗ. Унӑн аллинче нимён те ҫуккине 
курса, чарӑнса тӑмасӑрах малалла чупнӑ. Ҫын, хаш- 
кама ернӗскер, Сахартан татӑлса юлнӑ. Куна кура, 
таврари ҫынсем (халь ӗнтӗ вӗсем чупакансен икӗ енӗпе 
те стена пекех тӑнӑ...) старике хавхалантарма ты- 
тӑн н ӑ:

— Маттур, мучи!
— Яра пар, яра пар!..
— Кӑтарт ҫамрӑксене...
— Не сдава-ай, дедушка!..
Ҫынсем кӑш кӑрнӑ, ку чупнӑ. Хӑшӗсем куласшӑн 

та пулнӑ пуль ёнтё унран, анчах ку хӑнк та туман 
уншӑн, пурпёр малалла ҫатлаттарнӑ, никам ҫине те 
пӑхман...

А кӑ ёнтё вӑл пӗринчен, тепринчен иртнӗ, виҫҫӗмӗ- 
шӗнчен, тӑваттӑмӗшӗнчен... вуннӑмӗшӗнчен... Анчах 
унӑн кӗпи-йӗмӗ никам аллинче те курӑнман, ҫавӑнпа 
татах чупма тивнӗ. Халӑхӗ халь пӗр ун ҫине кӑна пӑх- 
нӑ пек пулнӑ, тек кӑш кӑраш нӑ:

— Охо-хо, сухал!..
— Вӗҫтер, вӗҫте-ер! Хытӑра-ах!
— Чемпион пулатӑн!
Юдашкине ӑнланман вӑл, темле мурла сӑмах пул- 

нӑ уншӑн «чемпион» тени, халиччен те илтмен ку



сӑмаха. Тата кирлӗ те пулман вӑл ӑна, старик хӑйӗн 
кӗпи-йӗмӗ хыҫҫӑн чупнӑ. Ҫаплах чупнӑ. Малтан мала, 
малтан мала. Труҫҫиклӗ ҫынсем пӗрин хыҫҫӑн тепри 
кая  юлса пынӑ. Вӑйӗ ӑҫтан кӑна тухнӑ пуль! Юлаш- 
кинчен Сахар курми те, илтми те пулса ҫитнӗ, ҫын 
мар — хускатса янӑ мотор, тейӗн. Анчах чупсан-чуп- 
сан, вӑл пат чарӑнса тӑрать. Унран малта никам та 
ҫук иккен, пурте кайра... Пуринчен те иртсе кайнине 
хӑй те асӑрхаса юлайман вӑл. Малта ҫула урлӑ карнӑ 
кӗрен хӑю ҫеҫ курӑннӑ.

Сахар чарӑнса тӑнине курсан, ҫынсем тата хытӑ- 
рах ш авлама тапратнӑ:

— Мучи-и! Ма чарӑнтӑн? Чупсам, чуп часрах!..
— Вӑхӑта ҫухататӑн, старик! Чуп малалла, чу-уп!
— Часрах, часра-ах!.. Финиш патне-е!
Сахар мучи пурӗпӗр вырӑнтах тӑнӑ. Лешсем кӑш- 

кӑрнӑ, ку тӑнӑ. Анланман вӑл нимён те: ӑҫта чуп- 
малла, мӗншӗн чупмалла? Пӑхать — хайхи кая  юлни- 
сем ӑна каллех хӑваласа ҫитеҫҫӗ. Ҫав вӑхӑтра халӑх 
хушшинчен темле каччӑ сиксе тухать те, Сахар мучи 
патне ыткӑнса пырса, ӑна аллинчен карт! туртать.

— Чуп хӑвӑртрах, ав ҫав кӗрен хӑю патне ҫити- 
ччен чуп! — кӑш кӑрать вӑл. Хӑй те чупать, Сахара та 
чуптарать. Темиҫе самантранах вёсем кӗрен хӑюва 
татса иртсе каяҫҫӗ.

Х алӑх ӑнран кайнӑ пек шавласа ярать. Музыка 
кӗрлет. Сахар мучи патне пёр харӑсах улттӑн-ҫиччӗн 
чупса пырса унӑн аллисене чӑмӑртаҫҫӗ...

— Ну, маттур, мучи, ҫав тери молодеццӑ!
— Хӑш командӑран эсё? «Спартакран-и» е «Ди­

наморан»?
— Тренировка нумай турӑн-и?
— Кам санӑн тренер?
Анчах Сахар мучи халь нимён те ӑнланмасть. Мён­

шён мухтаҫҫӗ-ха ӑна? Мёншён маттур теҫҫӗ? Мёнле 
«Спартак»? Мёнле «Динамо»? Нимёнле ответ пама та 
пёлмест вал. Унтан куҫӗсене мӑчлаттарса тӑрать-тӑ- 
рать те сасартӑк:

— Тавайӑр ман тумтире! — тесе кӑш кӑрса пӑра- 
хать.— Неччу кунта шӑл йӗрсе тӑма!

— Мёнле тумтире?!.— тӗлӗнеҫҫӗ лешсем.
— Ҫӗр ҫинче мёнле тумтир пулать ҫыннӑн? Кёпе, 

йӗм, атӑ, карттус, пиншак! Аҫта чикрёр эсир вёсене! 
Хӑшӗ вӑрларӗ?



Физкультурниксем пӗр-пӗрин ҫине кӑн-кан пӑхса 
илеҫҫӗ.

— Эс... эс кам пулатӑн вара?
— Епле кам? Колхозник эпӗ! «Ҫиҫӗм» колхозран, 

Одноухов Захар, пчеловодсен канашлуне килнӗскер!
— Хӑш командӑшӑн чупрӑн эсӗ?
— Никамшӑн та чупман, хамӑн кӗпе-йӗмшӗн чуп- 

рӑм! Шыва кӗтӗм те, хам ҫӑвӑнса тухиччен такам мӑй- 
ракалли мана ҫаппа-ҫарамас тӑратса хӑварнӑ. Эсир 
вӑрласа тарнӑ пуль, тесе шутларӑм. Ҫавӑнпа вӗҫрӗм 
те сирӗн хыҫҫӑн, никакой та спартак-динамӑшӑн мар, 
ӑнлантӑр-и? Пӗтӗм ӗҫӗ те ҫавӑ ҫеҫ!

Сахар сывлӑш ҫавӑрса илнӗ те йӑвашраххӑн ӳкӗт- 
ленӗ:

— Итлӗр-ха, граждансем... Ман тумтире эсирех 
вӑрларӑр пулсан, тархасшӑн, тавӑрса парӑр... Хӑҫан 
та пулин пыл-сӑра ӗҫтерӗп сире уншӑн!.. Манӑн кӗҫех 
заседани пуҫланать, манӑн унта сӑмах каламалла. 
Заседание йӗмсӗр кӗме пултараймастӑп вӗт эпӗ, ӑнла* 
нӑр-ха ҫавна! Ҫылӑх сире ват ҫынран кулма!..

Сахар сӑмахӗсем физкультурниксене кӳрентернӗ 
пулмалла. Пӗр самант вӗсем пӗр-пӗрин ҫине ним чӗн- 
месӗр пӑхса тӑнӑ. Унтан пёри, велосипед пек куҫлӑх 
тӑхӑннӑскер, ассӑн сывласа янӑ та старике хулпуҫҫин- 
чен лӑпкаса илнӗ.

— Ну, нимех те мар, мучи...
— Епле нимех те мар? — кӑш кӑрса янӑ Сахар.—• 

Нём ҫук, атӑ ҫук, пиншак ҫук пулсан — мён тумалла? 
Ҫитменнине, пиншакӗнче укҫаччӗ!

— Чим-ха эсё... Анлан, мучи. Паян пирён хулари 
физкультурниксен кросӗ — чупу ӑмӑртӑвӗ пулчё... Эсё 
ҫав ӑмӑртура пӗрремӗш вырӑн йышӑнтӑн... кросс чем- 
пионӗ пулса тӑтӑн...

— А мӗн вӑл «чемпионӗ» тени? — хӑрарах ыйтнӑ 
Сахар.— Пит усал сӑмах-и?

— Ну, мёнле калас сана... Ну, чемпион вӑл пурин- 
чен те маттурри, пуринчен те ҫивӗчреххи!

Ҫавӑнтах вӑл Сахара ҫап-ҫутӑ значок тыттарнӑ.
— Мён тӑвас ёнтё ман унпа? — ыйтнӑ старик.
— Ҫакса ҫӳре,— тенӗ куҫлӑхли.— Пурте пӗлччӗр 

эсё чемпион пулнине!
— Вара вӑл манӑн вӑрласа кайнӑ кӗпе-йӗм вырӑн- 

не пултӑр-и? — тарӑхса кӑш кӑрнӑ Сахар.— Хӑш тӗле 
тирес манӑн ӑна?!



Лешӗ сӑмаха урӑх еннелле пӑрса яма тӑрӑш нӑ:
— Кунсӑр пуҫне, акӑ мён тата...— Вӑл каллех ста­

рике хулпуҫҫинчен лӑпкаса илнӗ.— Малашне пирӗн 
ӑмӑртусене татах хутшӑнас пулать санӑн, мӗншӗн 
тесен сана члена илетпӗр...

Тытӑннӑ вара Сахар мучие ӳкӗтлеме, ун кӑмӑлне 
ҫавӑрма... Анчах ҫав мӑн куҫлӑхлӑ ҫыннӑн пӗр сӑма- 
хӗ те Сахар хӑлхине кӗмен, вӑл ҫаплах-ха хӑйӗн кӗпи- 
йӗмӗ ҫинчен шухӑшласа ытларан ытларах пӑшӑрхан- 
нӑ : мӗн тӑвас пулать-ши халь? Труҫҫикпе милицие те 
пырса кӗме ҫук, хӑвнах хупса лартӗҫ, ухмаха ернисен 
ҫуртӗнчен тухса тарнӑ, тейӗҫ... Пӗтес пулать-иҫ!

...Телей куҫа курӑнса килмест, тенӗ пек, ҫав вӑхӑт- 
ра вёсем патне тепӗр ҫамрӑк каччӑ пырса тӑнӑ та, 
аллинчи япалисем ҫине кӑтартса, Сахар мучирен:

— Ҫаксем санӑн мар-и? — тесе ыйтнӑ.
— Манӑн ҫав, камӑн пултӑр тата?! — кӑш кӑрса 

янӑ Сахар. Чун кӗрсех кайнӑ ӑна! — Ӑҫтан тупрӑн? 
Кам мурӗ вӑрланӑ пулнӑ? Кӑтарт-ха мана вӑл ҫынна, 
айӑк пӗрчисене шутлам унӑнне!

— Никам та вӑрламан,— тенӗ каччӑ питӗ лӑп- 
кӑн ,— кросс пуҫланас умён сан япалусене пуҫтарса 
купальнӑна хунӑ ҫеҫ...

Тек вара Сахар мучи нимён те калаҫса тӑман, час­
рах тумланнӑ та хуланалла васканӑ.

...Колхоза таврӑнсан, вӑл пире ҫак мыскара ҫинчен 
каласа пачё те, варсене тытсах култӑмӑр ҫав! Пурте 
ӑна «чемпион» тесе чӗнме пуҫларӗҫ. Анчах старик 
кунш ӑн пӗртте кӑмӑлсӑр пулмарё, сарлака сухалне 
якаткаласа кулкаларӗ ҫеҫ. Кӑҫал, хамӑр патра «Уро­
жай» спорт обществин организацине туса хурсан, ком- 
сомолецсем Сахар мучие председателе суйларӗҫ. Чипе- 
рех ӗҫлет халь. Хӑш чух чупкаласа та кӑтартать. Кар- 
чӑкӗ те вӑрҫмасть уншӑн. Маттур мар-и иккёшё те!



Ватӑлма майё ҫук...
Тӑрмитун мучие кичем. Ҫав тери, ниҫта кайса кӗ- 

мелле мар кичем! Хуть те, хӑй каларӑш , халӑх хала- 
пӗнчи леш аптранӑ кӑвакал пек, Атӑл хӗррине чупса 
пыр та — кутӑн чӑм...

Пӗр уйӑх каялла Тӑрмитун мучи пенсие тухрӗ. 
«Тивӗҫлӗ канӑва» ӑна чаплӑн та чыслӑн ӑсатрӗҫ. Мал­
тан клубра пуху пулчӗ, унта совхоз директорӗн за- 
местителӗ Тытамаков юлташ хаваслӑ-савӑнӑҫлӑ сӑмах 
каларӗ. Тӑрмитун мучи совхозра ҫирӗм ҫул ытла сче­
товод-кассир пулса ӗҫленӗ хуш ӑра пёр пус та растрата 
тӑвайманшӑн ырларӗ, унтан ӑна парнесем пачӗҫ, черк- 
кесем ҫӗклерӗҫ, нумай-нумай ҫулсем пурӑнма ырлӑх- 
сывлӑх сунчӗҫ. Кӑштах хӗрсен вара хӑнасем такам 
пӑлхатнӑ хур аҫисем пекех какӑлтатма тытӑнчӗҫ:

— Нихҫан та манмӑпӑр санпа пӗрле ӗҫленӗ кун- 
сене!

— Эпир те ватӑличченех сан пек тӳрӗ кӑмӑлпа ӗҫ- 
лесе пурӑнӑпӑр!..



— Тӑрмитун мучие — ура-а!..
Старике кӑптӑр-каптӑр хупӑрласа илчӗҫ те темиҫе 

хутчен мачча патнелле мечӗк пек ывӑтрӗҫ.
— Ҫӗр ҫул пурӑн, ан ватӑл! Ура-а!
...Тепӗр кунне, пуҫӗ кӑш тах ыратнӑ пулин те, вӑл 

яланхи пекех ултӑ сехетре тӑрса ӗҫе кайма хатӗрленме 
тытӑнчӗ.

Совхоз кантурӗ чылай аякра, пӗр тӑватӑ километр- 
та пулнӑ, ҫавӑнпа та Тӑрмитун мучи, вӑхӑтра ҫитес 
тесе, килтен хуть те хӑҫан та иртерех тухнӑ. Анчах вӑл 
электроплитка ҫинче чей вӗретсе чӑкӑтпа пашалу ҫинӗ 
хыҫҫӑн кӗрӗкне тӑхӑнма тӑрсанах, ҫемҫе тӳшек ҫинче 
выртакан карчӑкӗ, Альтяк инке, ун ҫине темле тӗлӗ- 
нерех пӑхрӗ те:

— Тул ҫутӑлнӑ-ҫутӑлманах капла ӑҫта тухса кая- 
тӑн эсӗ, чунӑм? — тесе ыйтрӗ.

Тӑрмитун мучи ӑна малтан икӗ чӳрече хушшинче 
ҫакӑнса тӑракан куккуклӑ сехет ҫине тӗллесе кӑ- 
тартрӗ:

— Пӑх-ха, вӑхӑчӗ мӗн чухлӗ... Ҫиччӗ ҫитет-иҫ!
— Пулин,— терё Альтяк инке, тутлӑн анасласа 

илсе.
— Мёнле «пулин» тата вӑл? Манӑн саккӑра ҫит- 

мелле пуль? Ӗҫе ӗмӗрне те кая  юлса курманскер, паян 
мӗн сӑлтавпа юлмалла манӑн?

— Ан шӳтле,— ал сулчӗ ун карчӑкӗ, тата тутлӑ- 
рах анасласа.— Вырт та тепӗр ыйхӑ ҫывӑрса ил. Питӗ 
лайӑх пулать...

— Зс ухмаха ермерӗн пуль те? — тӗлӗннӗ-тарӑхнӑ 
сасӑпа ыйтрӗ Тӑрмитун. Анчах карчакӗ малтанхи пе­
кех лӑпкӑн ҫавӑрса хучӗ:

— Эп ермен-ха, ерессӗм те ҫук, анчах санӑн кӑш- 
тах сисӗнет вӑл. Каҫхине ытлашширех хутӑн ҫав. Киле 
мӗнле ҫитнинс астӑватӑн-и хуть?

— Епле астумастӑп пулать? Тытамаков юлташ 
пире маш инӑпах ӑсатса ячӗ. Иксӗмӗр ыталансах юрла- 
са килтӗмӗр.

— Киле килсен, мӗн хӑтлантӑн?
— Нимён те хӑтланман...
— Асту, хӑтланмарӑн пуль. Ҫӳлӗк ҫинчен cap чӑ- 

матана туртса антартӑн та, курорта каятӑп тесе, кут- 
ник сакки айне кӗрсе выртрӑн. Унтан сӗтӗрсе кӑлар- 
сан, темле ухмахла такмаксем юрлама тытӑнтӑн.

— Мёнле такмаксем тата?



— «Карчӑк, карчӑк, карта урлӑ, пёҫҫи-каҫҫй...» — 
тата темӗн те пёр. Лапра ҫӑвар!

— Хытах кӳрентертӗм-и вара? — сасартӑк хӑранӑ 
пек пулчё старик.

— Итлемерём эп сана. Вырӑн ҫине пусса антарса 
минтерпе хупларӑм та ҫывӑратса ятӑм.

Тӑрмитун мучи, куҫӗсене мӑч-мӑч тутарса, шухӑ- 
ша кайнӑ пек пулчӗ.

— Вӑт, эсрел эрехӗ... Ҫынна, чӑнах та, сӗм-ухмах 
тӑвать ҫав вӑл. Тек нихҫан та ҫӑвара сыпмастӑп!—Ун­
тан сехет ҫине пӑхрӗ те: — Ну, эп кайрӑм, Альтяк! — 
тесе, алӑк хӑлӑпӗнчен тытрӗ.

— Ӑҫта каятӑн тата? — вӑртах тӑрса ларчӗ кар- 
чӑкӗ.— Мухмӑру ытлах кастарать пулсан, килтех пур, 
Ҫӗнӗ ҫул каҫхине пытарса лартсаттӑм пӗр чёрӗк!

Карчӑкӗ ҫапла калани Тӑрмитун мучие йӗппе тир­
се илнӗ пекех пулчӗ. Тӳрех вӗресе кайса кӑш кӑрса тӑк- 
рӗ вӑл:

— Мӗнле мухмӑр?! Мӗнле чӗрӗк?! Эпӗ ӗҫе эрех 
ӗҫсе кайнине хӑҫан куртӑн эсӗ... шуйттан кӗвенти, те- 
пӗр тесессӗн! М ӑшкӑллама шут тытрӑн-и манран? Е 
санӑн хӑвӑн ӗнерхи иртсе кайман-и? Тыт та кӳп, 
эппин, хӑвӑн чӗрӗкне! Манӑн ӗҫе каймалла!..

Тӑрмитун мучи, тухса каяс тесе, алӑка пӗррех ҫӑ- 
матӑ пуҫӗпе тапрӗ. Анчах ҫав вӑхӑтра Альтяк инке 
шӑши тытма хатӗрленнӗ куш ак пекех урайне сиксе 
анчӗ те:

— Ан лӑпӑртат, ниҫта та каймалла мар санӑн! — 
тесе кӑшкӑрчӗ.

— Епле каймалла мар?! — ҫав тери хаяррӑн -пӑх- 
рӗ ун ҫине упӑшки.

— Ара, эсӗ ӗнер пенсие тухрӑн вӗт! Еҫки те ҫавӑн 
пирки пулчӗ! Неушлӗ ҫавна та манса кайрӑн, ват 
сӑс?!.

Тӑрмитун мучи ҫакӑн хыҫҫӑн хӑйӗн карчӑкӗ ҫине 
тӑй-й.ч. пӑхрӗ те, ҫӑварне лак! карса пӑрахса, кутник 
ҫине шап! ларчӗ. Аллинчи мӑн туйи те шӑкӑртах 
урайне ӳкрӗ унӑн.

— Чӑнах та-ҫке...— хурлӑхлӑн сывласа ячӗ вӑл 
юлашкинчен.

— Чӑнах ҫав! Слущи мар ӗнтӗ эс халь, килте ла- 
рас пулать малашне! — ҫӗнтерӳллӗ сасӑпа каласа 
хучӗ карчӑкӗ.

— Килте ларас пулать...— мӑкӑртатса илчё вара



Т ӑр м й ту н .— С л у ж ащ й  м ар... Т и р аж ӑ  ту х р ӑм , эйпйн. 
Ш апаш...

Чылайччен ларчӗ вӑл урайнелле пӑхса. Ниепле те 
ӑнланаймарӗ: мёнле-ха капла? Хӗрӗх ҫул ытла кашни 
кун ӗҫе ҫӳренӗ... Ир тӑнӑ, апат ҫинӗ, тумланнӑ та 
сакӑр-тӑхӑр сехет тӗлне вырӑна ҫитме тухса утнӑ. Ре- 
волюци хыҫҫӑнах комбед секретарӗ пулнӑранпа таҫта 
та ӗҫленӗ вӑл. Чӑн та ӗнтӗ, ытлашши пысӑк ҫынах 
пулман, анчах хӑйне шанса панӑ ӗҫе таса кӑмӑлпа 
туса пынӑ. Ҫук, хӑй ятне яман вӑл! Тӑрӑшса ӗҫленӗ- 
шӗн ӑна премисем те панӑ, приказсенче тав тунӑ. 
Анчах халӗ вара... Тӗлӗнмелле! Ир пулчӗ, часах сак- 
кӑр ҫитет, ҫапах та унӑн килте лармалла. Паян та ӗҫе 
каймалла мар. Ыран та. Виҫмине те... Кирек хӑҫан 
та! Мёнле пурӑнмалла-ха кун пек? Ёҫсӗр аптраса ух- 
махах тухса каймалла пуль? Ҫулла пулсан, пахчара 
чакаланма пулатчё хуть, анчах халӗ, хӗлле мён тӑвас? 
Пёрех хут ма ҫуллаччен тӑхтамарӑм пуль ку пенсне 
тухма!..

— Й ӑнӑш рӑм,— тенё старик.
Чӑнах та, ним тума аптрарӗ Тӑрмитун мучи. Мал- 

танхи кунсенче, хӑй ёнтё пенсионер пулни ҫинчен маи­
са кайса, кашни ирех улттӑра тӑрса ӗҫе тухса кайма 
хатӗрленчӗ, карчӑкӗ кӑш кӑра-кӑш кӑра асӑрхаттарнӑ 
хыҫҫӑн ҫеҫ: «Тьфу, каттӑршни!» — тесе, пуҫне тӑхӑннӑ 
тилӗ тир ҫӗлӗкне хыва-хыва ывӑтрӗ, чылайран тин хӑй 
«тиража тухнине», хӑйӗн ирсерен ниҫта та хускалса 
тухмалла маррине майӗпен хӑнӑхма пуҫларӗ.

Тӗнчери тӳрӗ чунлӑ пур счетовод-кассирсем пекех, 
Тӑрмитун мучи питӗ тирпейлӗ, йӗркеллӗ пурӑнакан 
ҫын пулнӑ, унӑн нихҫан та нимён те сая кайман, каш ­
ни япала хӑй вырӑнӗнче выртнӑ. Сӑмахран, вӑл каш ­
ни Ҫӗнӗ ҫул умён ялпо лавккинче илсе куккуклӑ сехет 
айне ҫакакан «татмалли календарь» листисене нихҫан 
та татман, вӗсене ҫӳлелле ҫавӑрса хунӑ ҫеҫ, декабрӗн 
31-мӗшӗнче вара ӑна хаҫатпа чӗркесе ш капа вырнаҫ- 
тарнӑ та ун вырӑнне ҫӗннине ҫакса янӑ. Ҫав кален- 
дарьсем унӑн пӗр вунӑ ҫулшӑн пухӑннӑ...

Карчӑкӗ пӗррехинче ӑна: «Мён мурӗ тума пухса 
усратӑн ҫав кивӗ ӑпӑр-тапӑра, пустуех вырӑн йышӑнса 
выртаҫҫӗ вёт!» — тесен, Тӑрмитун мучи лӑпкӑн ҫеҫ 
ответ панӑ:

— Выртӗҫин! Вёсем санран ҫӑкӑр ыйтмаҫҫӗ, анчах 
кирлӗ кунта кирлӗ пулма пултараҫҫӗ,— тенӗ.



Чӑнах та, кирлӗ пулчӗҫ хайхискерсем! Пенсие тух- 
нӑ хыҫҫӑн ӗҫсӗр аптраса, тунсӑхласа, кичемленсе ҫит- 
сен, Тӑрмитун мучи пӗррехинче ш капа уҫса пӑхрӗ те 
хаклӑ супӑнь муклашкисем пек чӗркесе хунӑ ҫак ка- 
лендарьсене курах кайрӗ. Ара, кусене вулама пу- 
лать-иҫ!.. Ан тив, вӗсене хӑйсен вӑхӑтӗнче пӗр саспал- 
лине те сиктермесӗр вуласа тухнӑ пултӑр. Ҫӗнӗрен 
вулани кансӗрлет-им? Календарьте унта ҫав тери ӑслӑ 
япаласем пур вӗт! Уйӑх-ҫӑлтӑрсем мӗнле тытӑнса тӑ- 
нинчен пуҫласа чӑмӑрла паранка епле майпа тутлӑрах 
пӗҫересси таранах ҫыраҫҫӗ.

Хайхискер, пӗрре вулама пуҫларӗ те ик эрне ытла 
вуларӗ — вунӑ ҫулшӑн! Ир тӑрса пит ҫусан, тӳрех 
календарь тытать те — ларать вара сак ҫумне пӑтала- 
са лартнӑ пек! Кун мёнле иртсе кайнине те сисмест, 
хырӑмӗ выҫнине те туймасть, тейӗн. Анчах календарь- 
сене вуласа пӗтерсен, ӑна каллех кичем пулса кайрё. 
Ҫав тери, ниҫта кайса кёмелле мар кичем. Хуть те, 
хӑй каларӑш , аптранӑ кӑвакал пек кутӑн кайса чӑм...

— Ёҫсӗр аптранипе ӗҫме ан тытӑнтӑрах ку! — пёр­
ре кӑна мар шикленсе илчё Альтяк инке. Пенсионер- 
сем хушшинче ун пеккисем те тӗл пулнине илтнӗ вӑл.

Анчах пӑшӑрханма кирлӗ мар-мӗн. Тӑрмитун мучи 
пеней укҫине ӗҫсе ярса пурӑнма та, чипер сывлӑхне 
сиенлеме те шутламан. Хӑйне пенсие ӑсатнӑ каҫхине 
персе супнӑ хыҫҫӑн тек вӑл пёр тумлам та ӗҫмерӗ. 
Ҫав ирсӗр ӗҫпе ҫыхланас вырӑнне вӑл юнашар ялти 
библиотекӑран кӗнекесем ҫӗклеме тытӑнчӗ.

Чӑн малтан «Нарспи» йӑтса пычӗ.
— Ҫак кӗнекене эпӗ хӗрӗх ҫул ӗлӗкрех вуланӑччӗ, 

халӗ тепре вулас-ха,— терӗ вӑл карчӑкне.— Итле, сана 
та кӑш тах ҫутта кӑларам!

— И-и, манӑн ҫутта тухас вӑхӑт иртнӗ ӗнтӗ,— терӗ 
ӑна хирӗҫ Альтяк инке, анчах хӑй, чӑлха ҫыхнӑ май, 
старикки вуланине каҫса кайсах итлесе ларчӗ. Нарспие 
ирӗксӗрлесех качча пама тытӑннӑ тӗле ҫитсен, ӗҫлеме 
пӑрахса, макӑрса та илчӗ...

— Шуйттан саманиех пулнӑ ҫав ӗлӗк! — куҫлӑхне 
хывса куҫӗсене шӑлчӗ вӑл.— Хӗрарӑмшӑн пурнӑҫ мар, 
чӑн-чӑн тамӑк пулнӑ! Сӑпаҫҫипех Совет влаҫне, хӑтар- 
чӗ вӑл пире...

Ҫакӑн хыҫҫӑн пӗр-икӗ эрне хушши вёсем кашни 
каҫах ҫавӑн пек кӗнекесем вуласа пурӑнчӗҫ. Унтан — 
темшӗн-ҫке! — Тӑрмитун сасартӑк вулама пӑрахрӗ.



шӑматкун, Етӗрнене пасара кайсассӑн, ал лаппи 
хулӑнӑш  хут тёрки илсе пычӗ те ҫав каҫах хыпаланса 
ҫырма ларчӗ.

Ҫырать те ҫырать! Тем ҫырать! Ик каҫ, виҫ каҫ... 
Ҫырнӑ май хӑй текех пӑшӑлтатать. Ҫын илтмелле мар 
пӑшӑлтатать тата — тутисем ҫеҫ хускалаҫҫӗ. Альтяк 
инке, юлашкинчен, тӳсеймерӗ, ыйтрӗ:

— Мӗн пӗрмай пӑшӑлтатса ларатӑн ҫак эс? Чӗлхе 
сурма вӗренместӗн пуль те? Мӗн мурӗ ҫыратӑн кун 
пекех тӑрӑшса?

— Сан ҫинчен ҫӳлти патш алӑха жалоба ҫыратӑп- 
ха ,— терӗ Тӑрмитун мучи, куҫне хӗссе илсе.— Хӑвӑн 
пӗр лав ҫылӑх, анчах чиркӗве ҫӳреместӗн. Вӗри ҫатма 
хатӗрлеччӗр унта сан валли.

— Тьфу, чӗлхӳ ҫине ӳпне ҫӑпан тухтӑрах! — ҫил- 
ленчӗ Альтяк.

Унтан Тӑрмитун мучи таҫта ҫырусем яма тытӑнчӗ. 
Кашни эрнере виҫшер хут. Ванюк-почтальон хаҫат илсе 
пырсассӑнах, ӑна хулӑн конвертсем тыттара тыттара 
ярать. Каллех ыйтмасӑр тӳсеймерӗ Альтяк инке:

— Кам шуйттанӗ патне яратӑн эс кун чухлӗ ҫыру?
— Хӗрсем патне,— терӗ Тӑрмитун мучи.— Йӑлӑх- 

рӑм санпа пурӑнса, ҫамрӑкраххине тупас тетӗп...
— У, ватсупнӑ, тӑмана! Такама пит кирлӗ пуль 

эсӗ! — татах ҫилленсе кайрӗ карчӑкӗ.
Анчах вулаканӑн та пӗлес килет ӗнтӗ: мӗн ҫырнӑ- 

ха Тӑрмитун хӗллехи вӑрӑм каҫсенче, мӗнле ҫырусем 
янӑ вӑл кашни эрнере виҫшер хут?

Ан тӗлӗнӗр: Тӑрмитун мучи сӑвӑсем ҫырнӑ. Ҫап- 
лах ара, ҫаплах! Сӑвӑсем ҫырнӑ та Ш упашкарти пур 
редакцисене те ярса пама тытӑннӑ. Ҫын-мӗн ан систӗр 
тесе, сӑввисем айне хӑйӗн чӑн-чӑн хушаматне ҫырман, 
суя я т — «псевдоним»— лартса ян ӑ: «Д. Майский». 
Тепӗр тесен, сӑвӑсем айне унӑн чӑн хушаматне ҫырма 
аванах та пулман. Унӑн хушамачӗ — Болыненосов, 
чӑваш ла каласан — Мӑн Сӑмса пулнӑ. Поэзипе ку ху- 
ш амат питех ҫыхӑнман ҫав, ӑна эсир хӑвӑрах чухлама 
тивӗҫ...

Вӑхӑт нумаях та иртмен — хайхи патне редакци- 
еенчен ответсем киле пуҫланӑ:

«Сӑввусем начартарах. Рифма та, ритм та ҫукрах. 
Пичетлейместпӗр. Хӑвӑр шкулти стена хаҫатне ҫырса 
вӗренсе пыр».



«Сан сӑввусем пиҫмен-ха. Сӑвӑ техникине пӗлмес- 
тӗн. Каплипе журнала кӑлараймастпӑр».

Тата ытти те...
Анчах Тӑрмитун мучи куншӑн пуҫне усман. Кӳ- 

ренмен те тата, мёншён тесен такамран илтсе пёлнё— 
редакцисенче ӗҫлекенсене ҫине-ҫине купи-купипе сӑвӑ 
ярса парса тӑнне кӑларас пулать, вара пурпёрех пи- 
четлеҫҫӗ. Пёрре пичетленсен, ҫул уҫӑлать, чару пул­
масть вара...

Пилӗкҫӗр листаллӑ хут стопи пӗтсен, Тӑрмитун 
тата икё стопа илсе килнё. Почтальон пырсан, пёрер 
конверт мар, икшер парса яма тытӑннӑ. Хӑй ёнтё, 
ҫӗрӗ-ҫӗрӗпе сӑвӑ ҫырса ларнипе, начарлансах кайнӑ. 
Альтяк инке унӑн сывлӑхӗшӗн пӑшӑрханма пуҫланӑ, 
текех ан ҫыр тесе ӳкӗте кӗртме пуҫланӑ, анчах Тӑр- 
митун мучи хӑйне хӑй : «Вперед!»—тенӗ те, ҫырма пӑ- 
рахма мар — хӗрнӗҫемӗн хӗрсе пынӑ, вӑрӑмран вӑрӑм 
сӑвӑсем ярса панӑ. Чӑн-чӑн поэтсем ку чухне, пӗр ҫыр- 
ма ларсан, вунпилӗк-ҫирӗм пин йӗркерен кая  ҫырмаҫ- 
ҫӗ, тенине те илтнӗ вӑл.

Юлашкинчен вара...
Юлашкинчен, тӑрӑшни сая кайман. Пӗр хаҫатра 

«Ҫамрӑксен страници» кӑларнӑ та унта Тӑрмитун му- 
чин икӗ сӑввине пичетленӗ — кашни сакӑршар йӗрке. 
Вёсен айне «Д. Майский, ҫав-ҫав ялти шкул ачи»,— 
тесе ҫырса хунӑ...

Ку вара чӑн-чӑн ҫӗнтерӳ пулнӑ. Пысӑк ҫӗнтерӳ! 
Ан тив, Тӑрмитун мучие шкул ачи тенӗ пултӑр. Мӗнех 
вара уншӑн? Сӑввисем пурпӗрех унӑн пулнӑ-ҫке-ха! 
Тепӗр тесен, ун пек каланӑш ӑн мӗн кӳренмелли пур? 
Сӑвӑ ҫырас енпе вӑл чӑнах та шкул ачи кӑна пулнӑ- 
иҫ! Ҫырма пуҫлакан поэт. Тин ҫеҫ палӑрма пуҫланӑ 
ҫӑлтӑр. Ҫамрӑк талант!

Хӑй те вӑл халь шкул ачи пекех хӗпӗртесе кайнӑ. 
Хаҫатра хӑйӗн ятне курсан, ҫавӑнтах ташлама, качака 
путекки пек тӑрст! тӑрст! сиккелеме хатӗр пулнӑ.

Вара тата ытларах ҫырма тытӑннӑ. Тепӗр ҫур ҫул- 
тан каллех икӗ сӑвӑ тухнӑ. Ку ҫеҫ те мар: пурӑна 
киле Тӑрмитун мучин пӗр сӑвви «Ҫурхи ҫеҫкесем» 
ятлӑ кӗнекене кӗнӗ, умсӑмахра та унӑн ятне асӑннӑ: 
пысӑк ш анчӑк паракан, ӳссех пыракан хӑйне майлӑ 
талант тенӗ...

Кӗркунне ҫитеспе Тӑрмитун мучи — Д. Майский 
пурнӑҫӗнче тата пысӑкрах событи пулнӑ: Ванюк-поч-



тальон ӑна хитре бланк ҫине пичетленӗ ҫыру пырса 
ты ттарнӑ:

«Хисеплӗ Д. Майский юлташ! Эпир сана ҫамрӑк 
писательсемпе поэтсен республикӑри канашлӑвне 
чӗнетпӗр...»

А к япала! Канаш лӑва чӗнеҫҫӗ!..
Чӑн та, малтанах ҫак ҫыру ӑна кӑш тах хӑратрӗ. 

Темиҫе кун шухӑшласа ҫӳрерӗ вӑл: мӗн тӑвас? Каяс- 
ши кунта, каяс мар-ши? Темрен тем пулса тухмӗ-ши? 
Кайӑн та, писательсен пуҫлӑхӗсем эпё шкул ачи мар- 
рине, кӗреҫе сухаллӑ мучи пулнине курӗҫ те — кала- 
ҫасшӑн та пулмӗҫ, ватӑ тесе, канаш лӑва та кӗртмӗҫ, 
малашне пичетлеме те пӑрахӗҫ? Халь тин ҫырма пӑ- 
рахма пултараймастӑп ӗнтӗ эпӗ, ҫырас килтерекен чир 
ытла та ш ала кайрё...

— Э, мён пулать мён килет! — аллипе сулчё те вӑл 
юлашкинчен, Альтяк инкене ик хуплу пӗҫерттерсе, 
мунча хутса кӗнӗ хыҫҫӑн сухалне ик еннелле тураса 
уҫса, автобус ҫулӗ ҫине тухса «сасӑлама» тытӑнчӗ...

Йышӑнчӗҫ ӑна! Канаш лӑва кӗртрӗҫ кӑна мар, пре­
зидиума суйласа чӑн варрине кӗртсе лартрӗҫ. Сухалне 
яката-яката кӑна ларчӗ вӑл, мёншён тесен докладчик 
хӑйӗн докладӗнче унӑн ятне те ырӑпа асӑнчӗ. Тепӗр 
кунне, ытти ҫамрӑксемпе пӗрле, унӑн сӑнӗ хаҫатра та 
тухрӗ.

Ҫапла вара, кӗтмен ҫӗртенех Тӑрмитун мучи иккӗ- 
мӗш хут ҫамрӑк ҫын пулса тӑчӗ. Халь ӗнтӗ мӗн вили- 
чченех ҫамрӑк пулать — ш анчӑк паракан ҫамрӑк поэт. 
Майӗ пулнӑ пулсан, тен, вӑл комсомола та кӗнӗ пулӗ- 
ччӗ. Ватӑлма майӗ ҫук халь унӑн!

Анчах нумаях та пулмасть писательсен союзӗнчи 
пӗр хаяр ҫын, Консультант ятлӑскер, ун патне ҫакӑн 
пек ҫыру янӑ, теҫҫӗ:

«Хаклӑ мучи Д. Майский! Сирён колхозра сад 
пур-и? Пур пулсан, ҫавӑнта ӗҫлеме тытӑн-ха эсӗ. Йы- 
вӑҫсем ытларах ларт, улма-ҫырла ӳстер, уншӑн сана 
хӑвӑр ялти пур стариксен мӑнукӗсем те пӗтӗм чунтан 
тав тӑвӗҫ. Кайран сан ҫинчен ырӑ кӑмӑлпа асӑнса сӑ- 
вӑсем те ҫырӗҫ...»

Ҫав Консультант тенӗ ҫын питӗ тӗрӗс каланӑ пек 
туйӑнмасть-и сире?



Хӑшне юратас?
(Пёр студент ҫырӑвӗ)

Тусӑмҫӑм, Колька, чунтан-вартан юратнӑ шатрал- 
лӑ шуйттан!..

Кӑварлӑ салам сана! Ҫӗр хут, пин хут салам!
Эпӗ-ха ку, Вася Влашкин. Ну, Влашка Ваҫҫи, 

эппин...
Чӑрмантарнӑшӑн каҫар эс мана, ӑҫтиҫука. Питӗ 

лайӑх пӗлетӗп, сирён халь унта, Алтайра, ҫурӑм хыҫса 
илме те вӑхӑт ҫук. Эсир кӑвак ҫутӑпах хире тухатӑр 
та сӗм-тӗттӗм пулса лармасӑр та ӗҫрен таврӑнмастӑр, 
пӗтӗм вӑйӑра хурса унта пуян тырпула пуҫтаратӑр. 
Эсир, чӑваш студенчӗсем, хамӑр халӑх ятне чапа кӑ- 
ларса ӗҫлени ҫинчен темиҫе хут та савӑнсах вуларӑм 
ӗнтӗ, уйрӑмах малта пыракансен ячӗсем хушшинче 
санӑн ятна курсан вара, тупата туршӑн, тӑпӑртатса 
ташласа илтӗм! «Ман туе Колька питӗ вӑйлӑ ӗҫ- 
лет»,— тесе пӗлтертӗм хамӑрӑн студенткӑсене. Вӗсем



'ге Чунтанах савӑнчӗҫ саншӑн, ҫӗклеме кёрейми сӑлам 
калама хушрӗҫ.

Шел, питё шел,— сирӗнпе пӗрле пыраймарӑм. Эпӗ 
те „хам сУКкӑртарах пулсан та — юлташсенчен юл- 
мастӑмччӗ ёнтё. Эпир хресчен ачи-пӑчи вӗт, тырра- 
пулла мӗнле тыткаламаллине лайӑх пӗлетпӗр! Мӗн 
тӑвас тетӗн, чирлерӗм-ҫке-ха вӑл вӑхӑтра, йӗп-йӗпе тар- 
ланӑскер сивӗрех шыва кӗтӗм те — кӑвапа йӗри-тавра 
пӗр харӑсах тӑхӑр ҫӑпан тухса ларчӗ. Астӑватӑн пуль, 
хӑвна уҫса кӑтартсан, эсӗ ҫавӑнтах кравать ҫине йӑ- 
ванса кайса, ик аллупа варна тытса, урусемпе тапӑл- 
татсах кулма тапратрӑн...

— Уникум! Ҫӗр ҫулта пёрре пулакан япала! Сан 
хырӑм тирне касса илсе халех краеведени музейне 
памалла! — тесе ахӑртӑн.

Анчах эпё ун чухне выртса макӑрма та хатёрчче...
Ну, халӗ ку хурлӑх тахҫанах иртсе кайрё ёнтё, халь 

ман хырӑм мӑлированнӑй турилкке пекех яп-яка та 
тап-таса. Тен, ҫуралнӑ чух та ун пек пулман-и вӑл...

Сывалса ҫитсенех, хӑшпӗрисем пек ӗҫсӗр сулланса 
ҫӳрес мар тесе, эпё хаҫат редакцине кайса вырнаҫрӑм. 
Литература факультетёнче вёреннёрен тата хам та хӑш 
чух кӑш т ҫыркаланӑран, мана унта пёр сӑмахсӑрах 
илчӗҫ,— ҫулла отпуска каякансем, пулла ҫӳреме юра- 
такансем вырӑнне ӗҫлеме ёнтё.

— Санӑн хула тӑрӑх ҫӗн хыпарсем, тӗрлӗ инфор- 
маци пухса ҫӳреме тивет,— терё секретарь.—Тепёр чух 
ҫӗнӗ спектакльсемпе концертсем ҫинчен те ҫырмалла 
пулать... Ҫулла час-часах ытти тӑванлӑ республикӑсен- 
чен тӗрлӗ ансамбльсем килеҫҫӗ, вулакансене вёсем 
пирки те каласа кӑтартмалла...

Пёчёк ача хитре теттесемшён хёпёртенё пекех са- 
вӑнса кайрӑм ҫакнаш кал «инструктажа» итлесе пё- 
тернӗ хыҫҫӑн! Эпё театршӑн мёнле ҫуннине пӗлетӗн 
вӗт-xa эсё. Ялта вёреннё чух манӑн хамӑн та чаплӑ 
артист е паллӑ юрӑҫӑ пулас ёмёт пурччё. Ш упашкара 
килсен хама тёрёслеттерсе те пӑхрӑм эпё, анчах кӳрен- 
мелле пулчӗ: санӑн хӑлху ҫине упа пусса кайнӑ, «слух 
ҫук», терӗҫ. Ҫапах та куншӑн эпё театра юратма пӑ- 
рахмарӑм. Астӑван пуль, ҫӗнӗ спектакль пуласси ҫин 
чен пӗлсен, эпё ыран ҫиес ҫӑкӑр укҫипех билет 
илеттӗм...

Халь вара ку тӗлӗшрен эпӗ кӗтмен ҫӗртенех рая 
кӗрсе ӳкрӗм, темелле, пурнӑҫ кайрӗ манӑн! Паяи —



спектакль, ыран — концерт, виҫмине цирк е пӗр-пӗр 
фокусник «куҫ пӑвнине» кур. Пур ҫӗре те ахалех кёрсе 
каятӑн — манӑн кӗсъере укҫаран та вӑйлӑрах пӗчӗк 
ҫеҫ хӑмӑр кӗнеке пур: «спецкорреспондент!..»

Анчах та, тусӑм Колька, темле ырӑ япалан та тӳн- 
тер енӗ пур иккен ҫав! Ҫавӑн пек «туйран туя» ҫӳре- 
сех асап-хурлӑх тупрӑм хам валли. Пӗр уйӑх ҫурӑ ытла 
чӗрем вутпа хыпса ҫунчӗ, ларма-тӑма та пӗлмерӗм, ҫӗр- 
ле выртсан, ыйхӑ килмерӗ, ҫиме ларсан, апат анмарӗ, 
ҫӑра чей ӗҫнипе кӑна тытӑнкаласа иурӑнтӑм...

Эсӗ, ку тӗлӗшпе манран опытлӑрах ҫын, манпа мӗн 
пулнине чухласа илтӗн те пулӗ ӗнтӗ, вуланӑ май шӑл 
йӗрме те тытӑнтӑн пуль-ха:

— Эпир кунта ҫӗрне-кунне пӗлмесӗр ӗҫлетпӗр, ҫӗр- 
шыв валли миллионшар пӑт тырӑ хатӗрлетпӗр, анчах 
пирӗн Влашка Ваҫҫи, путсӗрскер, ҫав вӑхӑтрах темле 
ҫӑвӑр така пек кӑтраш ка пуҫлӑ, пӗветсе лартнӑ тутал- 
лӑ та кӗске аркӑллӑ майрушкӑ пирки антӑхса вилсе 
кайма тытӑннӑ... Ха-ха!

Ан кул, Колька, ш ӑлна ан йӗр, мёншён тесен: 
1) ун пекки пӗлтӗр санӑн хӑвӑн та пулса иртрӗ, виҫҫё- 
мӗш курсри Маша Арзюкова пирки ухмаха ерсе кайса 
ҫине-ҫине двойкӑсем илме тытӑннине эпир пит лайӑх 
астӑватпӑр; 2) эп сасартӑк юратса пӑрахнӑ хӗр — аш- 
шӗ-амӑшӗн ӗнси ҫине хӑпарса ларса «а ну, пошол!» 
тесе хӑвалакан ӑратӑран мар, вӑл — стройкӑра малта 
пыракан работница, штукатур.

Паллашасса эпё унпа ак ҫапла паллашрӑм. Пӗрре- 
хинче театрта ҫамрӑк строительсен каҫӗ пулчӗ, мана 
ҫавӑн ҫинчен репортаж туса пама хушрӗҫ. Анчах, ха- 
мӑрӑн мӗшӗлти фотографа пула, эпир кӑш тах кая юлса 
ҫитрӗмӗр. Ҫак хёр президиумра комсомол обкомӗн 
секретарӗпе юнашар ларатчӗ. Куҫӑмсем витӗрех мар 
пулин те, эпӗ, иккӗмӗш ретрех ларнӑ май, вӑл ытар- 
малла мар хитрине лайӑх куртӑм. Чӑп-чӑмӑр питлӗ, 
хуп-хура куҫлӑ, тутисем ҫӳхе, шӑлӗсем шап-шурӑ та 
тип-тикӗс... Чӑн-чӑн чӑваш илемӗ ӗнтӗ!

, — Ҫав хӗр — кам вӑл? — ун ҫине тӗллесе ыйтрӑм
юнашар ларакан каччӑран.

— Палламастӑп, ӑна президиума суйланӑ чух вӑл 
тахӑш  СМУри штукатур тенине ҫеҫ илтсе юлтӑм,— 
терӗ ҫак мана хирӗҫ.

— Хитре хӗрача...
— Аптрамасть...



— Чӑваш-ши?
— Эрмен мар ӗнтӗ, куран — сӑмси каҫӑр,— хуллен 

кулса илчӗ каччӑ.
Темшӗн-ҫке, пӗлместӗп, манӑн ҫав хӗрпе тӳрех пал- 

лашас килсе кайрё. Пулать вӗт-ха ҫавӑн пекки: ҫынна 
эсӗ пӗрререн-пӗрре куратӑн, анчах санӑн чуну ҫав са- 
мантрах ун патнелле туртӑнма тытӑнать. Магнит ти- 
мӗре хӑйӗн патнелле туртнӑ пек...

Унтан ҫав тери кӗтмен япала пулса тухрӗ: пуху 
хыҫҫӑн концерт пуҫланас умён ҫав хӗрача сасартӑк 
манпа юнашар пушӑ вырӑна пычӗ ларчӗ! Паллах, вӑл 
ман ҫинелле ҫаврӑнса та пӑхмарӗ, тӳрех пирён умри 
ретре ларакан хӗрсемпе калаҫма тытӑнчӗ. Анчах эпӗ 
вара ӑна питӗ хытӑ сӑнаса лартӑм...

Чӑнах та ытармалла мар, кӑм ӑллӑ хёр иккен, хӑя- 
мат. Пӗвӗпе пысӑк мар, анчах ҫав тери тӑп-тӑп кӗлет- 
келлӗ, пичӗ-куҫӗ — юмахри пикесен пек, сасси те ҫе- 
пӗҫ, кулли вара — чисти шӑнкӑрав! Вӑл юлташӗсемпе 
калаҫнӑ хушӑра унӑн ятне пӗлсе юлма та ӗлкӗртӗм — 
Анюк ятлӑ иккен. Анна... Чӑваш хушшинче пит нумай 
тӗл пулакан ят ёнтё ку, анчах та мана темшӗн пӗр ҫак 
хӗрача ҫеҫ Анна ятлӑ пулма пултарнӑ пек туйӑнчӗ. 
Нина, Роза, Светлана тата ытти ҫавӑн пек ятсем ун 
ҫумне ниепле те ҫыпӑҫас ҫук. Анна ҫеҫ пулма пулта- 
рать вӑл!..

— К аҫарӑр,— терӗм ҫакна хуллен, вӑл юлташӗ- 
семпе калаҫма чарӑннӑ самантра,— президиумра эсир 
лартӑр вӗт-ха?

Вӑл ман ҫине тӗлӗнерех пӑхса илчӗ.
— Эпё... Мён вара?
— Нимех те мар... Эпӗ хаҫатра ӗҫлекен ҫын та, 

манӑн сирӗн ҫинчен пӗлес пулать... Ҫырмалла...— мӑ- 
кӑртатма тытӑнтӑм эпӗ.— Сирӗн хуш аматӑр мӗнле-ха 
ҫав?

— Павлова А нна,— терё хӗр, ҫаврака куҫӗсене 
мӑчлаттарса.

— Хӑш трестра ӗҫлетӗр? Мӗнле ӗҫре?
— СМУра. Штукатурсем эпир. Коммунизмла ӗҫ 

бригади пирӗн.
— Эсир бригадир пуль ёнтё?
— Ҫук-ха, унтах ҫитеймен. Стройкӑна килни те 

пӗр ҫулталӑк кӑна та-ха...
— Унччен ӑҫта пулнӑ?
— Унччен-ц? Ялта вӗреннӗ. ВДлтӗр вунӑ клаҫҫ цӗ-



терсе тухрӑмӑр та, райкомол пире стройкӑна кайӑр, 
терӗ...

— Питё аван ку! Стройкӑсенче халь ҫав тери ҫын 
нумай кирлӗ...

Халь шутлатӑп та, ҫавӑн чухне эпё питё ухмаххӑн 
курӑннӑ ёнтё, хёр ҫине те ӑнран тухса кайнӑ така ку- 
ҫӗсемпе пӑхса ларнӑ пулмалла, ахальтен мар вӑл, эп 
пӑхнине тӳсеймесӗр, пуҫне тепёр еннелле пӑрчӗ.

Антракт вӑхӑтӗнче эпӗ ҫапах та Аннапа пӗрле 
пултӑм, ӑна та, унӑн икё юлташне те ирӗксӗрлесе тенӗ 
пекех лимонад ӗҫтертӗм (вӑтанаҫҫӗ вӗт чӑваш хӗрӗ- 
сем — буфет патне ним тусан та пырасшӑн мар!..)- Ҫав 
хушӑра тата ытларах пӗлтӗм: вёсен бригадинче йӑл- 
тах хӗрсем иккен, пурте ҫичӗ е вунӑ класс пӗтернӗ- 
скерсем, бригадирӗ кӑна качча кайнӑскер, хула Сове- 
чӗн депутачӗ, тет. Пурте пӗрле, общежитире, пурӑнаҫҫӗ, 
театра, концертсене те ялан пӗрле ҫӳреҫҫӗ...

— Апла пулсан, авланма сирён пата пырас пу- 
лать-иҫ? — шӳтленӗ пек турӑм та эпё, Анна юлташӗ- 
сенчен пӗри, сап-сар ҫӳҫне арҫын ачалла кастарнӑ, 
пӗрмай йӑл-йӑл-йӑл кулса тӑракан пысӑк куҫлӑскер, 
ман ҫине пуҫне чалӑш тарарах пӑхрӗ т е :

— Хӑрамастӑр пулсан, пырса пӑхӑр, анчах кайран 
ӳкӗнмелле ан пултӑр! — терӗ. Хӑй ҫавӑнтах чӑх-чӑх- 
чӑх кулса ячӗ.

— Ҫав териех хаяр-и вара эсир? Ҫыртмастӑр пуль 
вӗт?

— Ҫыртасса ҫыртмастпӑр та — хамӑра кӳрентерме 
те памастпӑр. Сирӗнпе, арҫынсемпе, веле-селе пулма 
юрамасть вӗт. Ултавҫӑсем эсир пурте. Ҫавӑнпа та, кам 
та пулин пирён бригада членне куҫ хывсан, ун патне 
чечек ҫыххисемпе духисем илсе пыма пуҫласан, эпир, 
пурӗ пӗрле пухӑнса, канаш тӑватпӑр: тивӗҫлӗ ҫын-и 
вӑл е хывӑх вӗҫтерекенскер кӑна? Общежитие кӗртме 
юрать-и ӑна, ҫук-и? Пӗркунне пӗрине ай-ай лайӑх тӑн 
кӗртрӗмӗр — ӗмӗр манмӗ, ӳлӗмрен ачи-пӑчине те ка­
ласа парӗ!..

— Мёншён вара ун пекех?
— Усёр пырса кёчё пирён пата! Ҫитменнине тата, 

«хёр ҫураҫма килтём» тесе, ик ҫур литр кӑларса ларт- 
рӗ. Тӳрех пӑсӑрлантарса кӑларса ятӑмӑр ачана. Иккӗ- 
мӗш хутран чупса аннӑ чух пусма вӗҫӗнче такӑнса ӳксе 
кӗленчисене те шӑнкӑрттин! ҫӗмӗрсе пӑрахрӗ. Коридор 
сарлакӑшӗпе эрех юхрӗ ҫав...



— Ытлах-ҫке апла эсир...— кулам пекки турӑм
эпё.

— Ҫапла ҫав эпир! — пуҫне ухса илчё cap ҫӳҫлӗ 
хёр.— Пирён пата ҫӳреме пёлес пулать.

— Тавтапуҫ, эппин, асӑрхаттарнӑшӑн!..
— Сывлӑха пултӑр!
Кайран, зала таврӑнсан, Анюкпа каллех юнашар 

лартӑмӑр та, эп унтан:
— Мёнле хёрача, кам вал сирён, ҫав cap ҫӳҫли? — 

тесе ыйтрӑм.
— Пирён бригадӑри комсорг,— терё Анюк.— Леш 

ӳсӗр каччи шӑпах ун патне пынӑччӗ...
— Ай-вай, ҫирӗп кӑм ӑллӑ хӗрача пулмалла!
— Пирён никам та ҫемҫешке мар,— терё ман 

хёр.— Ёҫре те, пурнӑҫра та хурҫӑ пекех пулма тӑрӑ- 
шатпӑр.

Ҫапла калаҫнӑҫемӗн вӑл мана ытларах та ытларах 
килӗшсе пычӗ. Чунӑм ун патнеллех туртӑнчӗ. Хуть те 
мён кала та эс мана, туеӑм Колька, ҫав «пёрре курсах 
юратса пӑрахасси» — «любовь с первого взгляда» — 
пурах вӑл, пур! Ҫав каҫхине манпа шӑп ҫавӑн пек 
пулса тӑчӗ, вилесле юратса пӑрахрӑм эпё ҫак ҫамрӑк 
хӗре!..

Анчах манӑн ӗҫсем ӑнсах пымарӗҫ ҫав. Концерт 
хыҫҫӑн эпё Анюка епле пулсан та килне ҫитиех ӑсатса 
ярасшӑнччӗ, театртан ӑна хулӗнчен тытсах тухрӑм— 
кӑлӑхах пулчӗ! Хӗрсене хӑйсен автобусӗ кӗтсе тӑрать- 
мӗн. Пурте ш ӑкӑр-шакӑр кӗрсе ларчӗҫ те — эпӗ хамӑн 
хӗрпе сывпуллашма та ӗлкӗреймерӗм — кӗрлеттерчӗҫ 
кӑна!

Ирчченех ҫывӑраймарӑм вара ун ҫинчен шухӑшла- 
са... Хӑҫан тӗл пулас-ши унпа тепре? Мӗнле ҫывӑхрах 
паллашса туслашас? Кинора, театрта иксӗмӗр пӗрле 
пулас, канмалли кун Атӑл леш енне каяс... Анчах 
ҫапла ӗмӗтленсе выртнӑ вӑхӑтрах хам ҫав тери ухмах 
пулнине ӑнланса илтӗм: ара, манӑн Анюк адресӗ те 
ҫук вӗт-ха! Тахӑш СМУра ӗҫлет, тахӑш стройкӑра! 
Общежитийӗ ӑҫта вёсен? Мӗн пӗлетӗп-ха эп ун ҫинчен? 
Тӗрӗссипе каласан, нимён те пӗлместӗп!

Павлова Анна... Штукатур. Комсомолка. Комму- 
низмла ӗҫ бригадин членё. Пётёмпе те ҫавӑ ҫеҫ паллӑ 
маншӑн...

Эх, пӑхӑр ҫамка, тӑм писмен! Чӑн та Влашка Бад­
ди ӗнтӗ!..



Х ам а  х ам  хӗнесе т ӑ к а с  п атн ех  ҫитрём  ҫав каҫ- 
хине...

Ир пулчӗ, ӗҫе кайрӑм. Анюксӑр пуҫне, пуҫра урӑх 
нимён те ҫук манӑн. Ҫынсемпе те калаҫмастӑп, ҫӑвара 
шыв сыпнӑ пек. Асӑрхарӗҫ ҫакна — мӗн пулнӑ сана, 
Влашкин, чирлемерӗн пулӗ-ҫке? — тесе ыйтаҫҫӗ. Тем, 
кӑштах пуҫ ыратать-ха, тетӗп.

Каҫалапа Атӑл хӗррине тухрӑм. Х алӑх калле-мал- 
ле кумать кӑна, темиҫе пин ҫын та пулӗ. Паллах, пу- 
ричен ытла — каччӑсемпе хӗрсем. Пурте хаваслӑ, 
калаҫаҫҫӗ, кулаҫҫӗ. Пӗр эпӗ кӑна кикен ҫинӗ пек ҫӳре- 
тӗп. Анчах ҫав вӑхӑтрах хамӑн куҫсем ӑста сыщикӑн- 
ни пекех унӑн та кунӑн пӑхаҫҫӗ — Анюка шыраҫҫӗ. 
Ара, кам пӗлет, тен, вӑл та хӑйӗн юлташӗсемпе ҫакӑн- 
та уҫӑлса ҫӳрет? Пулма пултарать вёт ун пекки! Тепӗр 
чух этемӗн телейӗ хӑй кӗтмен ҫӗртенех сиксе ту- 
хать-ҫке!..

Ҫук, курӑнмарӗ. Киноран тухакансене те йӗркипех 
пӑхса тӑтӑм, ку та ахалех пулчӗ. Унтан Крупская 
паркне кайса ҫӳрерӗм — усси ҫав-ҫавах пулмарӗ. Питӗ 
шутсӑр кӳренсе таврӑнтӑм. Анчах ним тума та ҫук— 
хам айӑплӑ!

Ҫавах та ш анчӑка ҫухатмарӑм-ха. Ёҫ хыҫҫӑн кашни 
каҫ Атӑл тӑрӑх сулланса ҫӳретӗп. Пӗррехинче, чӑнах 
та, куртӑм хайхискере, анчах... автобус чӳречи витӗр 
кӑна. Эпӗ Атӑл хӗрринелле утаттӑм, автобус площа- 
делле килетчӗ. Хӗре курсанах, манӑн чӗре сӳ! туса 
илчӗ. Вӑл та мана палларӗ пулас та, шап-шур тикӗс 
шӑлӗсене кӑтартса, кӑмӑллӑн кулса, пуҫӗпе сулса ирт- 
се кайрӗ... Ах, пӗлесчӗ санӑн эпӗ ҫав самантра епле 
пӑлханса кайнине!..

Анюк ман тӗлпе ҫӑмӑл ҫунатлӑ кайӑк пек вӗҫсе 
иртсе кайрӗ ҫеҫ пулин те, чӗрене тепӗр хут хускатса, 
ман юратӑва тата ытларах хӗрӳллентерсе хӑварчӗ.

— Тупатӑп! Епле пулсан та, тупатӑп эп ӑна, ҫӗр 
айӗнчен чакаласа кӑларатӑп! — терӗм вара хама хам, 
темле пит паттӑр ӗҫ тума хатӗрленнӗ пекех ш ӑла ҫырт- 
са, чышкӑсене чӑмӑртаса.— Ҫав хӗре шыраса тупас 
мар-тӑк — ҫӗр ҫинче те пурӑнас мар!..

Мӗншӗнне пӗлместӗп, анчах малтанхи вӑхӑтра эп 
ӑна ӑҫта та пулин театрта, кинора е концертра тӗл пу- 
ласса шаннӑччӗ. Ҫавӑнпа та кашни каҫах ӑҫта мӗн 
кӑтартаҫҫӗ — пур ҫӗре те ҫитеттӗм. Вунӑ кун пӗр лӑш 
курмасӑр чупрӑм ҫавӑн пек — Анюкӑн тӗсӗ те курӑн-



Марё... Ҫук, капла май килмест, ана ёҫре, стройкӑсенче 
шырас пулать, тесе шут турӑм вара ҫавӑн хыҫҫӑн.

Анчах, ним тӗлли-паллисӗр, адрессӑр шыраса пӑх- 
ха эс Ш упашкарти стройкӑсенче пӗр-пӗр ҫынна! Хӑвах 
пӗлетӗн вӗт-ха, мӗн чухлӗ ҫӗнӗ предприяти, пурӑнмал- 
ли ҫурт, шкул, больница тата темтепӗр тӑваҫҫӗ пирӗн 
хулара! Хуть те ӑҫталла пӑхсан та, башеннӑй крансем 
пӗлӗтелле кармашса тӑраҫҫӗ, ӑҫта ҫитнӗ унта нумай 
хутлӑ корпуссем купаланаҫҫӗ. Миҫе пин ҫын ӗҫлет 
пуль ҫав стройкӑсенче!..

Ҫапах та эп пуҫа усмарӑм. Тӗрӗссипе каласан, эпӗ 
вӑл хуш ӑра вӑтам ӗмӗрсенчи рыцарь пек пулса тӑтӑм. 
Ара, лешсем хӑйсем юратнӑ хӗрарӑмшӑн тем тума та 
хатӗр пулнӑ вӗт-ха, пин-пин ҫухрӑмлӑ походсене те 
ҫӳренӗ, шыва та, вут ӑшне те кӗрсе кайнӑ. Ан кул, ан 
ахӑр, Колька! Чӑн та, ҫапла!

— Манӑн стройкӑсенче ытларах пулас килет,— 
терӗм редакци секретарьне, пӗр ирхине ӗҫе пырсан,— 
балеринӑсемпе упасем мӗнле ташлани ҫинчен ҫырса 
йӑлӑхрӑм...

— Ы рлатӑн ку ш ухӑш а,— терӗ вӑл,— стройкӑсен- 
че халь ш ӑпах чи хӗрӳллӗ вӑхӑт... Кӗрлеттер!

Пуҫларӑм вара... Чӑн малтан «тарӑн разведка» 
турӑм: Ш упаш карта миҫе СМУ? Вӗсем хӑш-хӑш 
объектсене тӑваҫҫӗ? Унтан ҫывӑхарах пытӑм: штука- 
турсен бригадисем миҫе вёсен? Ҫак самантра хӑш бри­
гада ӑҫта ӗҫлет? Чӑн юлашки пункт вара — хамшӑн 
чи кирличчӗ: бригадӑра Павлова Анна ятлӑ хӗр
пур-и?

Эх, Колька, куласса кулатӑн та эсӗ (эп ӑна пӗлсех 
тӑратӑп!), анчах сана хӑвна хушасчӗ ҫак пархатарсӑр 
ӗҫе!.. Пӗр уйӑх чупрӑм вӗт ирне-каҫне пӗлмесӗр, шалт 
хӑш кӑлтӑм! Каҫхине, общежитие таврӑнсан, пӗр 
пушмакне хыватӑп, анчах теприне хывма та ӗлкӗрей- 
местӗп, ҫаплипех ҫывӑрса каятӑп. Эпё пёрмай хам 
валли савӑнӑҫ шырарӑм, анчах ун вырӑнне кашни кун 
тенӗ пекех кӳренмелли кӑна тупӑнса пычӗ!..

Итле акӑ. Ҫитетӗп пӗр-пӗр стройкӑна, аслине шы­
раса тупатӑп — прораба-и унта, бригадира-и е кама та 
пулин урӑххине-и. Паллашатпӑр, калаҫма тытӑнатпӑр.

— Сирён кунта хальхи вӑхӑтра штукатурсем ӗҫ- 
леҫҫӗ-и?

— Ёҫлеҫҫӗ.
— Коммунизмла ӗҫлекен бригада-и? Хӗрсем-и?



— Так точнӑ. Хӗрсем. Коммунизмла бригада.
— М-м... Павлова Анна ятлӑ хӗр пур-и вӑл бри- 

гадӑра?
— Павлова?.. Павлова пур, анчах та Анна мар, 

Маргарита.
— Мана Анна кирлёччё...
— Санӑн ҫывӑх палланӑ хӗрӳ пуль ёнтё вӑл? — 

куҫне хёссе илет чеерех прораб, уссийёсене пётёрке- 
лесе.— Шел, анчах нимёнпе те пулӑшма пултараймас- 
тӑп... Каҫарӑр.

Тепӗр стройкӑна ҫитетӗп — унта та Павлова шту­
катур пур, комсомолка, коммунизмла ӗҫ ударникё, 
анчах та каллех Анна мар — Серафима. Унтан Леони- 
лӑсем, Феофилӑсем, Маринесемпе Кулинесем, Розӑ- 
семпе Музӑсем нумай тупӑнчӗҫ. Пурте Павловӑсем, 
пурте ытармалла мар хӗрсем, нормӑсене икҫӗршер про­
цент ҫапаҫҫӗ, анчах пёри те... ман валли мар! Мана 
Анна кирлё, пёр Анна ҫеҫ! Анчах вӑл — ҫук...

Ҫапах та юлашкинчен телей ман еннелле ҫаврӑннӑ 
пек пулчӗ. Вунҫиччӗмӗш стройкӑна ҫитсен, ҫамрӑк 
кӑна техник-строитель, хӗвел ҫинче вутпуҫҫи пек ҫун- 
са тӑракан хӗп-хӗрлӗ ҫӳҫлӗ хёр, мана савӑнтарсах 
пӑрахрӗ.

— Павлова Анна? Пур пирён ун пекки, пур! — 
терё вӑл.— Тӗп-тӗрӗс ыйтатӑр, штукатур. Комсомолка. 
Вунӑ класс пӗтернӗ... Ҫапла, ҫапла, коммунизмла бри- 
гадӑра. А-ав ҫавӑнта, ҫӳлте ӗҫлеҫҫӗ вёсем. Атьӑр, ха­
лех тупса паратӑп!

Улттӑмӗш этажа мёнле хӑпарнине те пёлместёп. 
Тёлёкри пек пытӑм пулмалла. Чёре пант-пант-пант! 
тунине ҫеҫ астӑватӑп. Ара, епле пӑлханмастӑн-ха? 
Ҫавӑн чухлӗ шыранӑ хыҫҫӑн тинех тупрӑм пулать те 
хамӑн чун хыптармӑшне!.. .

— Павлова-а! Аня-я! — кӑшкӑрчӗ вутпуҫҫи, эпир 
кирлӗ ҫӗре ҫитсен.— Аҫта э-эс? Кил-ха кунта-а!

— А-а-а! — янраса кайрӗ этажри пуш пӳлӗмсем 
тӑрӑх. Вӑрманти пек!

Эпир урам евӗр анлӑ коридор тӑрӑх утрӑмӑр. Ик 
енче те хапха сарлакӑш алӑксем. Ш кул тӑваҫҫӗ иккен 
кунта. Техник кашни алӑкранах пуҫне чике-чике 
пӑхрӗ.

— Аня-я! Павлова-а!..
Кӗҫ пӗр пӳлӗмрен кӑвак комбинезон тӑхӑннӑ, из- 

веҫпе-мӗцпе вараланса пӗтнӗ сап-сар хёр сиксе тухрӗ.



— Кам чӗнет мана? Эсир-и, Ирина Афанасьев­
на? — йӑлт-ялт пӑхкаласа илчӗ вӑл пирӗн ҫине шухӑ 
куҫӗсемпе.

— А кӑ, сана ҫак юлташ курасш ӑн,— пуҫӗпе ман 
еннелле сулчӗ хӗр-техник.— Редакцирен...

— Каллех редакцирен-и? Ай-уй, пире виҫӗмкун ҫеҫ 
ӳкерсе кайрӗҫ-иҫ! Пирӗн ҫинчен кун сиктерсе ҫырсан, 
ыттисем валли вырӑн юлмӗ тата! — ахӑлтатсах кулса 
ячӗ сарӑ хӗр.

Эпё хама такам вӗри шывпа сапнӑ пек тӑтӑм. Шы- 
раса-шыраса, тупрӑм пулать Павлова Аннана! Акӑ 
вӑл, ман умра... Ним те калаймӑн, хитре. Ы тармалла 
мар. Ҫырла! Пӗр ҫӑвар шывпа сыпса ямалла. Каччӑсем 
вилсех каяҫҫӗ ӗнтӗ уншӑн. Анчах мана мён тума кир- 
лӗ вӑл? Эхх!..

— Каҫарӑр, йӑнӑш пулнӑ,—терӗм кӑш т тӑрсан...— 
Эпӗ... урӑх Павловӑна шыратӑп. Мана... урӑххи ҫинчен 
ҫырма хушнӑ... Сыв пулӑр!

Ҫаврӑнтӑм та утрӑм.
Ну, мӗн тӑвас-ха ӗнтӗ манӑн? Татах шыраса пӑ- 

хас-и е... сурас пӗрех хут?
Чӗре иккӗлле хушма пуҫларӗ. Пӗрре — сур, тет, 

тепре — ан сур, кун чухлӗ тертленнине сая ярас мар, 
ӗҫе вӗҫнех ҫитерес пулать, тет. Атя, терӗм вара, шыра­
са пӑхам тепӗр темиҫе кун!

Каллех тытӑнтӑм ҫӳреме... Чи инҫетри стройкӑсен- 
че пултӑм. Вара мӗн тетӗн-ха эс? Ҫичӗ кун хушшинче 
ҫичӗ Анна Павлова тупрӑм. Пурте штукатурсем, пурте 
питё маттур хёрсем, вуншар класс пӗтернӗ, хӑшӗсем 
каҫ-каҫ строительсен техникумӗнче вӗренеҫҫӗ. Ҫав тери 
юратмалласкерсем, ёлёкхи пек каласан, тыт та тӳрех 
венчете илсе кай! Ӑҫта, хӑш вӑхӑтра ҫуралса ӳсме 
ӗлкӗрнӗ-тӗр ун пек чаплӑ хӗрсем, тӗлӗнсе каймалла! 
Ёҫӗсем пирки каламалли те ҫук—ӗҫ ҫунса кӑна тӑрать 
вёсен аллинче! Ёҫне кура, паллах, укҫине те пит лайӑх 
илеҫҫӗ, тепӗр инженертан та ирттереҫҫӗ. Пултаруллӑ 
халӑх, пӗр сӑмахпа каласан!

Ҫав Анна Павловӑсенчен чылайӑшӗ ҫинчен хаҫат- 
ра ҫыра-ҫыра кӑлартӑм эпӗ. Унсӑрӑн секретарь кун 
ҫути памасть-ҫке-ха мана, ӗҫ вӑхӑтӗнче ҫӳретӗн пул­
сан, материал туса кил!

Анчах хам юратнине, чӑн-чӑн Анна Павловӑна 
ҫав-ҫавах тупаймарӑм-ха. Ш анми те пулса ҫитрӗм 
унӑн йӗрӗ ҫине ӳкессе. Суйрӗ пуль вӑл мана, ниҫта та



ӗҫлеменскер пулнӑ пуль вӑл, тесе иккӗленме те пуд- 
ларам...

Ҫук, аплах мар иккен. Чӑн юлашкинчен вӑл та ту- 
пӑннӑ пек пулчӗ. «Тупӑннӑ пек» тетӗп ӗнтӗ, мӗншӗн 
тесен эп ӑна хӑйне мар, унӑн портретне ҫеҫ куртӑм. 
Хуларан пӗр вунпилӗк километрти стройкӑра, хисеп 
хӑми ҫинче, ҫакӑнса тӑратчӗ унӑн ытарайми сӑнӗ, йӑл- 
йӑл кулать, куҫӗсенчен вут-хӗм сирпӗнсе тӑнӑн 
туйӑнать.

Паллах, ман чӗре те кӑвар пекех пӗҫерсе кайрӗ. 
Иртсе пыракан икё хӗре тытса чартӑм та хӑвӑрт-хӑ- 
вӑрт тӗпчеме тытӑнтӑм:

— Ҫакӑ вӑл — Павлова Анна вӗт? Ҫапла-и?
— Ҫавӑ,— терӗҫ хӗрсем.
— Ш тукатур? Коммунизмла ӗҫ бригадинчен?
— Тӗрӗс, ним чухлӗ те йӑнӑшмастӑр...
— Халь ӑҫта-ши вӑл? Ана тупса курма пулать- 

ши? Манӑн унпа темиҫе сӑмах калаҫса илмелли 
пурччӗ...

Хӗрсем пӗрне-пӗри куҫран чӑр-р... пӑхса чеереххӗн 
кула-кула илчӗҫ.

— Ҫук-ха вӑл халь, ӑна виҫӗ кунлӑх отпуск па- 
нӑ,— терё унтан пёри.— Киле кайнӑ...

— Тем пулнӑ-им килӗнче? Хуйхӑ-суйхӑ-и?
— Ҫук, хуйхӑ мар, пысӑк савӑнӑҫ унӑн,— терӗ 

тепри.— Качча кайрӗ вӑл пирӗн!
— Качча?! — Эп чӗлхене нӑтӑрт! ҫыртса лартрӑм.
— Иййа ҫав. Унӑн чун савни салтакран таврӑннӑ 

та... Туйне ялта, ашшӗ-амӑшӗ патёнче тӑваҫҫӗ, ҫавӑн 
пирки отпуск ыйтса илчӗ. Ҫын авланнӑ е качча кайнӑ 
чух ӑна отпуск памалли саккун пур...

Манӑн сасартӑк ура вӑйӗ пӗтсе килчӗ. Лак! лартӑм 
темле чул ҫине. Нума-ай лартӑм вара ним хускалма- 
сӑр. Хамӑн пуҫ чан ҫапнӑ пек янраса тӑчӗ.

Качча кайнӑ... Анюк качча кайнӑ... Тупрӑм пулать 
хам мён шыранине! Маттур, Влашка Ваҫҫи, кӑвар
чӗре, ку чухнехи рыцарь! Ух махх! Тӑм... пуҫ!
Юратнӑ хӗре куҫран вӗҫертмеҫҫӗ ӑна!

Хама хам чӑнт-чант! ҫупса ятӑм ҫилӗ килнипе...
Ҫапла вӗҫленчӗ манӑн юрату, тусӑм Колька. Пӗр 

эрне сӗрӗмри пек ҫӳрерӗм. Анчах кайран ҫапах та пу- 
ҫӑм майӗпе уҫӑлма пуҫларӗ. Пёри качча кайнӑ пулсан, 
ман валли урӑх Анюксем ҫук-и-мӗн, терӗм. Анюксем 
те, Павловӑсем те нумай. Пурте маттур, пурте хитре.



Ёҫре те питӗ хастарлӑ! Анчах вӗсенчен хӑшне юратас? 
Ҫакӑ халлӗхе паллӑ мар-ха маншӑн...

Ну, кун ҫинчен эпир санпа эс киле таврӑнсан кала- 
ҫӑпӑр.

1961

ҪАКАН ПЕК ТЕ ПУЛКАЛАТЬ, ТЕТ...

Малтан Иванов (Петров, Сидоров...), ытла чаплах 
мар пулин те, л и т е р а т о р  пулнӑ, кёнекесем те ҫыр- 
каланӑ, теҫҫӗ, анчах кайран л и т - о р а т о р  пулса 
тӑнӑ: хӑй нимён те ҫырман, ҫынсем ҫырнине тиркенӗ 
те мӗнле ҫырмаллине вӗрентнӗ, ҫавӑн пиркех ӑна пы- 
сӑк писатель тесе шутланӑ.

* * *
Хӑшпӗр писательсем кӗнеке ҫырма лариччен мал­

тан рецензент тупса хатӗрлеҫҫӗ, тет.
* * *

Авалхи пурнӑҫ ҫинчен ҫыра-ҫыра, М. писатель хӑй 
хӑш  вӑхӑтра пурӑннине те маннӑ, тет.

* * :К
— Алкоголизмпа кӗрешетӗп!—тенӗ те Микулккай 

писатель, ҫине тӑрсах «Черккей» ятлӑ повесть ҫырса 
пӑрахнӑ.

¥ V
Комеди лартнӑ каҫ театрта питӗ лӑпкӑ пулнӑ: кур- 

ма пынисем пӗрремӗш акт пӗтичченех ҫывӑрса кайнӑ.
# * *

Сцена ҫинче спектакль тӑршшипех эрех ӗҫнине кӑ- 
тартнӑ пирки куракансем те ӳсӗрӗлсе кайнӑ.

н* н» н*
Ансӑртран илтнӗ калаҫу:
— Каҫ-каҫ ыйхӑ килменнипе аптратӑп. Ҫывӑрата- 

кан порошоксем те пулӑшмаҫҫӗ. Тем тумалла?
— Ун пек пулсан, эсӗ каҫ выртсан «Паттӑрсем 

ыйӑхӑ парӑнмаҫҫӗ» ятлӑ романа вула. Питӗ пулӑ- 
шать — наччас ҫывӑрса каятӑн!

* * *
Хуть те ӑҫта та — хӑнана кайсан та, банкетсенче 

те — Н. писатель ҫын сывлӑхӗшӗн ӗҫнӗ. Ҫавна пула 
сывлӑхне пӗтерсе хунӑ та хӑйӗн юбилейӗнче те тӑп-тӑр 
урӑ ларнӑ.



Ҫичӗ мӑшӑр ҫӑпата
(Режиссер каласа пани)

Тӗрӗссипе, ҫак пӗтӗм истори пирён театрти рекви­
зитор Мамайкин пирки пулса иртрӗ...

Реквизитор камне эсир пӗлейместӗр те пулӗ-ха, ҫа- 
вӑнпа та малтанах ун ҫинчен ӑнлантарса парам сире. 
Театрта питӗ паллӑ ҫын вӑл. Пысӑк пуҫлӑх тесен те 
йӑнӑш пулмасть, мёншён тесен сцена ҫинчи пӗтӗм чап- 
лӑ пурлӑх унӑн аллинче: фанертан тунӑ хаклӑ йыш- 
ши сӗтел-пуканӗ те, марлӗрен майлаштарса тунӑ пысӑк 
тӗкӗр-трюмосем те, хӑмаран касса кӑларнӑ кинжал- 
семпе пӑшалсем те, шыв тултарнӑ шампанскипе конь­
як кӗленчисем те, тата ытти те — пурте, пурте ун ал­
линче. Орденсемпе медальсем те тёрлёренех пур унӑн, 
кирлех пулсан — Ылтӑн Ҫӑлтӑрсем те тупӑнаҫҫӗ.

Кёскен каласан, сцена ҫинче вылянӑ чух артиста 
мёнле хатӗр-хӗтӗр кирлӗ — реквизиторӑн ҫакна пёрре 
куҫ хупса илнӗ хушӑрах тупса памалла. Унсӑрӑн май



килмест, унсӑрӑн пӗтӗм спектакль пӑсӑлса кайма пул- 
тарать. Ара, хӑвӑрах чухламалла: артист сцена ҫине 
хуткупӑс вырӑнне ҫӗтӗк параппан е чечек ҫыххи вы- 
рӑнне мунча милӗкӗ йӑтса тухма пултараймасть ӗнтӗ. 
Скандал вёт ун пек пулсан, курма пынӑ халӑх спек­
такль хыҫҫӑн мӗнпур кӑмӑлтан алӑ ҫупас вырӑнне 
сцена ҫинелле ҫӗрӗк панулми персе саламлама пул- 
тарать!..

Анчах пытарма ҫук, пулкалать тепӗр чух...
Сӑмахран, иртнӗ сезонра пирӗн Мамайкин пӗр спек- 

такльре вунсаккӑрмӗш ӗмӗрти чӑваш хӗрӗсене нипо- 
ччом хальхи пӑта пек ҫинҫе те ҫӳллӗ, леш «шпильки» 
текен кӗлеллӗ туфлисемпе выляттарчӗ. Паллах, курма 
пынисем ҫак килӗшӳсӗр япалана тӳрех асӑрхарӗҫ, кул- 
ма тапратрӗҫ... Антракт вӑхӑтӗнче ман пата колхозри 
икё комсомолец пычӗҫ те тӳсме ҫук тӑрӑхласа илчӗҫ:

— Режиссер юлташ! Вунсаккӑрмӗш ӗмӗрте чӑваш 
хӗрӗсем кун пек туфлисемпе ҫӳренӗ пулсан, ун чух 
радиолӑсем те пулнӑ-тӑр? Мён тума-ха, эппин, сцена 
ҫинче артистсене ш ӑпӑр каласа ташлаттаратӑр? Ямал- 
лаччӗ радиола — Ш упашкарти ташӑ площадкинчи 
пек. От, вӑйлӑ пулатчӗ!..

— Кун пек ҫулпа кайсан, эсир Пугачев салтакӗ- 
сене танксем ҫине лартма та пултаратӑр пуль?

Манӑн пит-куҫ вут пек пӗҫерсе кайрё, пёр минут 
хушшинчех лачкам тара ӳкрӗм. Намӑс! Тӳсме ҫук на- 
мӑс вӗт!.. Пӑх-ха эс, ялти cap туталлӑ йӗкӗтсем мана, 
театрта ҫирӗм ҫул ытла ӗҫленӗ режиссера, сцена ҫинче 
историлле тӗрӗслӗхе пӑснӑшӑн айӑплаҫҫӗ, манран куҫ 
умӗнчех кулаҫҫӗ! Ак, пурнӑҫ еплерех ҫаврӑнса тухрӗ...

Анчах та хирӗҫ нимён калама та ҫук — йӗкӗтсен 
сӑмахӗсем тӗп-тӗрӗсех.

— Эх, ку М амайкина!..— Манӑн чышкӑсем хӑйсе- 
мех чӑмӑртанчӗҫ, ш ӑла шатӑртаттарса илтӗм. Пӗлетӗп- 
ҫке-ха, ҫак намӑса пӗр унӑн айӑпӗпе кӑна курмалла 
пулчӗ пирӗн, пӗтӗмпех ҫав туса хучӗ! Колхоза спек­
такль лартма тухса каяс умён вӑл хӑйӗн реквизит 
ещӗкне ҫӑпатасем пӑрахса яма маннӑ ёнтё. Ахальтен 
мар ӑна пирён артистсем юлашки вӑхӑтра Мамайкин 
вырӑнне Манайкин теҫҫӗ.

Тепёр кунне ирех эпё кун ҫинчен директора каласа 
патӑм та, вӑл манран та хытӑрах ҫилленсе кайрё.

— Ав епле ӗҫлеме пуҫларӑмӑр, эппин! Ав епле 
искусство кӑтартатпӑр колхозниксене! Ял кулли! Теп-



ри нче, тен, ав ал х и  ч ӑв аш  хӗрӗсене сцена ҫине балери- 
нӑсем  п ек  ту м л ан тар са  к ӑ л а р ӑ п ӑ р ?  К ач чи сен е х ал ь х и  
ети л яж к ӑсе м  пек  т ӑх ӑ н т а р т ӑп ӑр ? .. А ҫта в ӑл  ф окусн и к , 
чӗнсе ки лёр-ха ч аср ах , эпӗ ӑн а  ҫак  м и н у тр ах  х ӑй ӗн  
и рӗкӗпе ӗҫрен ту х м а  заявл ен и  ҫы ртаратӑп !..

Мамайкин директор умӗнче ни чӗрӗ, ни вилӗ тӑчӗ.
— Мӗн хӑтланатӑн эсё, мён туса хутӑн ӗнер, ҫавна 

чухлатӑн-и? — ҫилӗпе, шӑл витӗр ыйтрӗ директор.
— Айӑплӑ, Пимен Фомич,— пӑшӑлтатса илчё Ма­

майкин, директор мён пирки каланине тӳрех ӑнланса.
— Кала-ха эсё, ӗнер ӳсӗр пулнӑ-и? Е гастроле тух­

са каяс умён арӑмупа ҫапӑҫрӑн-и? Хёрсем сырса тух- 
малли ҫӑпатасене мён пуҫпа манса хӑвартӑн?

Мамайкин, хӗсӗк куҫӗсене мӑч-мӑч-мӑч тутарса, 
ассӑн сывласа ячё.

— Эп вёсене манса хӑварман, Пимен Фомич...
— Епле манса хӑварман? Ӑҫта пулнӑ-ха вёсем? 

Мёншён, эппин, артисткӑсем пурте пата пек кёлеллё 
туфлисемпе вылянӑ? Ай, эсё тёплё хума пёлмесёр, 
ҫӑпатисене ҫул ҫинче акса хӑварнӑ-и?

— Апла та мар, капла та мар, Пимен Фомич...
— Мён шуйттанле тата? Кала! Мён ман пуҫа мин- 

ретсе тӑратӑн?! — пушшех ҫилленсе кайрё директор.
Мамайкин, пёр х у н т  каллех куҫӗсене мӑчлаттарса, 

тем аса илме тӑрӑш нӑ пек пулса тӑчӗ те :
— Ҫӑпатисене эпё астунӑ ҫӗртех, юри хӑвартӑм,— 

терё.
— Юри?! — кресло ҫинчен яштах сиксе тӑчӗ ди­

ректор.— Вара ҫӑпатасем вырӑнне леш туфлисене хур- 
са ятӑн-и? Апла эсё ятарласах сӑтӑр тӑвас тенӗ?

— Ҫук, Пимен Фомич, нимӗнле сӑтӑр тӑвас шут та 
пулман манӑн! Пулман япалана пулнӑ тесе калама 
юрамасть ёнтё...— Мамайкин халь кӑшт хӑюллӑрах 
калаҫма пуҫларӗ.— Туфлисене эп саппаслӑх илтӗм, 
ӑнсӑртран леш «Пӗр уйӑхра вӑтӑр туй» текен лӑпӑрти 
комедие те лартма пултараҫҫӗ тесе. Ку халтура валли 
декорацисем кирлӗ мар вӗт-ха, пӗркун Янсакассинче 
ӑна икӗ ш ӑналӑк хушшинчех пит лайӑх кӑтартрӑмӑр...

— Эс пирён репертуар политикине ан хутш ӑн,— 
тӳрех пӳлчӗ ӑна директор,— сцена ҫинче вӑтӑр туй 
пулать-и, аллӑ-и, ҫӗр-и,— санӑн ӗҫ ҫук унта. Эс мана 
ҫӑпата пирки каласа пар!

— Чимӗр-ха, Пимен Фомич, эсир мана ахалех 
айӑплама пӑхатӑр. Эпё театра сиен мар, усӑ тӑвас тенё.



Эсир авӑ, чӑваш писателӗсене хальхи пурнӑҫ ҫинчен 
пьесӑсем ҫыртарайманнипе, каллех темле юмах тӑрӑх 
ҫырнӑ ҫӑпаталлӑ спектакль хатӗрлетӗр вӗт-ха, кӗҫех 
премьера пулмалла. Ҫавна асра тытса, эпё хайхи ҫап- 
ла шут турӑм: ҫӗнӗ спектакль валли пурпёрех пӗр вӑ- 
тӑр мӑшӑр ҫӑпата туянмалла, апла пулсан, ма-ха ма- 
нӑн ҫав пушӑт изделине хуларӑн сӗтӗрсе каяс? Яла 
ҫитсен, пёр наччасрах хама кирлӗ чухлӗ ҫӑпата илетӗп 
те артисткӑсене пурне те ҫӗнӗ ҫӑпата сыртаратӑп... 
Тӗрӗс шутланӑ-и эпӗ?

— Ну, тӗрӗс, тейӗпӗр. Анчах ялне ҫитсен вара кун 
ҫинчен манса кайрӑн-им? — каллех хаярланма пуҫ- 
ларӗ директор.

— Ҫук, манман.
— Ма илмерӗн, эппин, артисткӑсене ма туфлипе 

кӑлартӑн?
— Тупаймарӑм!
— Мӗн тупаймарӑн?
— Ҫӑпата тупаймарӑм. Пӗр мӑш ӑр та илеймерӗм. 

Ҫавӑнпа туфли тӑхӑнтармалла пулчӗ те. Юрать, ар- 
тисткӑсене сцена ҫине ытла ҫара уран кӑларниех мар, 
терӗм...

Директор ҫакӑн хыҫҫӑн хӑйне ҫамкинчен сасартӑк 
тукмакпа ҫапнӑ пекех пулса ларчӗ.

— Эс мён... эс мана ухмах вырӑнне хуратӑн-и е 
манпа шӳт тума хӑтланатӑн? — кӑш кӑрса ячӗ вӑл ун­
тан, кӑш тах тӑна кӗрсен.

— Апла та мар, капла та мар, Пимен Фомич,— 
терё Мамайкин, вӑл кӑшкӑрнинчен ним хӑрамасӑр.— 
Тӗп-тӗрӗсне калатӑп...

— Манӑн вара эс каланине ӗненес пулать-и? Ҫав 
териех тӑм пуҫ мар-ха эпӗ, тусӑм! Чӑваш  ялёнче ҫӑпа? 
та ҫук пулать вара, ха! Аҫта кайса кӗн&-ха вӑл?

— Аҫта кайса кӗнине пӗлместӗп, анчах ҫуккине 
тӗп-тӗрӗс пӗлетӗп ёнтё, хам шыраса куртӑм...

— Ан лӑпӑртат! Пирӗн чӑвашсем. ӗмӗр-ӗмӗр ҫӑпата 
туса пурӑннӑ, чӑваш ҫӑпати пӗтӗм Раҫҫейӗпе чапа тух- 
нӑ, Пӗрремӗш Петр патша Питӗр хулине тунӑ чух унта 
ӗҫлекенсем валли ятарласа чӑвашсене ҫӑпата тутарнӑ 
пулать те...— хӗрӳллӗ лектор пекех янрама тапратрӗ 
директор, анчах халь ёнтё хӑюлланса ҫитнӗ Мамайкин 
ӑна пӳлсе лартрӗ.

— Тӗрӗс, Пимен Фомич, пӗтӗмпех тӗрӗс! Пёр ком­
позитор, ҫӑпатана мухтаса, гимн ҫырнине те пӗлетӗп.



Апла та пулнӑ, капла та пулнӑ... Анчах эсир пёр япа- 
лана манса каятӑр — халь Петӗр патша вӑхӑчӗ те мар, 
Микулай патша самани те мар, Октябрьти революци 
пулнӑранпа ҫур ёмёр ытла иртрӗ.

Мён вара, ҫавӑншӑн ҫӑпата пӗтсе ларнӑ-им
пирӗн?

— Пӗтнӗ, Пимен Фомич!
— Суя! — парӑнасшӑн пулмарӗ директор.— Ак, 

халь тесен халь тухса каятӑп та ыранччен ҫӗр мӑшӑр, 
пин мӑшӑр тупатӑп! Вагон тиесе килетӗп!.. Мӗн, тиесе 
килейместӗп, тетӗн-им?

— Кайса пӑх ара, кайса пӑх...—терё М амайкин.— 
Питӗ -лайӑх пулӗччӗ! Эсӗ акӑ пирӗн патра вунвиҫӗ ҫул 
директорта ларатӑн, анчах ҫав хушӑра Кӳкеҫе те ҫитсе 
курмарӑн пулас-ха...

— Вӑл ниме те пӗлтермест! Республика пурнӑҫне 
эпӗ хаҫатсем тӑрӑх та пит лайӑх пӗлсе тӑратӑп! — куҫӗ- 
сене ҫутӑлтарса илчё директор.

— Пулӗ, пулӗ, анчах эпӗ ҫӑпата ҫинчен ҫырнине 
пёрре те курман ку таранччен. Атӑ-пушмак мӗн чухлӗ 
туса кӑларни ҫинчен чӑнах та час-часах ҫыркалаҫҫӗ...

— Ерунда! — аллипе сӗтел ҫине ҫат! тутарчӗ ди­
ректор.— Лайӑхрах шыранӑ пулсан, ҫичӗ мӑшӑр ҫӑпа- 
та тупма пултарнах эсӗ.

— Ах, Пимен Фомич!..— Халь ёнтё Мамайкин та- 
рӑхма пуҫларӗ.— Епле ҫав териех ӑнланман ҫын эсӗ?! 
Калатӑп вӗт-ха: шырарӑм! Клуб пуҫлӑхӗпе пӗрле ҫак 
колхоза кӗрекен виҫӗ ялне те ҫитрӗмӗр, ӗмӗр-ӗмӗр ҫӑ- 
пата туса сутса пурӑннӑ шур сухаллӑ стариксене те 
веҫех тӗрӗслесе тухрӑмӑр — ним усси те пулмарӗ! Хай- 
сем те пурте атӑ тӑхӑннӑ...

Директор хайхи Мамайкин ҫине татах тёлёнерех 
тинкерсе пӑхрӗ.

Пёр хушӑ шӑп пулчё.
— Мён вара... Ҫӑпата тума чарман пулӗ-ҫке? Эп 

хам ун пек указ тухнине астусах каймастӑп...
— Кам чартӑр?—ал сулчё М амайкин.—Ҫӑпата — 

сӑмакун мар вёт вӑл, никама та сиенех кӳмест.
— Ма тумаҫҫӗ-ха, эппин, ӑна?
— Кирлё мар, теҫҫӗ! Атӑ-пушмакпа ҫӳреме лайӑх- 

рах, теҫҫӗ. Чӑрмавӗ те ҫук, илемли те илемлӗ, шанчӑк- 
лӑрах та тата: шыв-шурта урана йӗпетсе чирлесе 
ӳкместӗн.

Директор шухӑша кайрӗ...



— Неушлӗ ҫавӑн пекех вара, Мамайкин юлташ? 
Чӑваш  ялӗнче ҫӑпата тупса илмелле мар пулать?.. 
Хурлӑх вӗт ку!

— Мӗншӗн хурлӑх пултӑр? — тӗлӗнчӗ Мамай­
кин.— Ман шутпа, куншӑн пӗртте хурланмалла мар, 
савӑнмалла ҫеҫ! Ҫынсем ҫӑпата сырма пӑрахса атӑ- 
пуш макпа кӑна ҫӳрени вёсен пурнӑҫӗ лайӑхланнине 
пӗлтерет пуль?..

— Ана пӗлетӗп-ха, эс ан вӗрентсе тӑр, уншӑн кала- 
мастӑп эпё...— Директор, ассӑн сывласа ярса, ҫамки 
ҫинчи тарне шӑлса илчӗ.— Пирӗн кӑҫал тата виҫӗ 
историлле пьеса лартмалла вӗт-ха! Пӗр лав ҫӑпата 
кирлӗ пулать. Мӗн тӑвӑпӑр?

— Вӑл пьесӑсене лартмӑпӑр та — хуйхи те пул­
масть! — тесе хучӗ М амайкин.— Драматургӗсене при­
каз парӑпӑр: ҫитӗ сире ҫӑпаталлӑ пьесӑсем кун чухлӗ 
ҫырнипе, малашне пушмак тӑхӑнса ташламаллисене 
ҫырӑр, тусӑмӑрсем!

...Мамайкина эпир ним те тумарӑмӑр. Еҫрен кӑ- 
ларма мар, ятлама та май килмерӗ ӑна.



Хӑр шыратпӑр
(Санюк и-нке калавӗ)

...Эпӗ те ӗнтӗ, пурин пекех, хёр пулса курнӑ, вун- 
саккӑр-вунтӑххӑрта чух, ҫуркуннехи-ҫуллахи вӑхӑт- 
сенче, хапха умӗнче е пӗр-пӗр ватӑ йӑмра айӗнчи 
пӗренесем ҫинче ҫур ҫӗрчченех каччӑпа ыталанса, унӑн 
ӑшшине туйса, хамӑн чӗре пӑлханнипе кӑлт-кӑлт тап- 
нине илтсе, сахал мар ларнӑ. Питӗ лайӑхчӗ ҫавӑн пек 
ларма, астӑватӑп. Каччи ыталать сана, ачашлать, чӗре 
ирӗлсе каймалла сӑмахсем калать. Хӑш чух тул та 
ҫутӑлма пуҫлать, анчах ҫаплах киле кӗрес килмест 
санӑн. Киле час таврӑнманшӑн анне йӗтӗрпе юна-юна 
вӑрҫни те, кӑтра ҫӳҫӗмрен туртни те пулкалатчӗ, атте 
пӗр-икӗ хутчен чӗн урхалӑхпа ачашласа нлнине те 
астӑватӑп пӑртак.

Хамӑн тантӑшсемпе пӗрле Ш упашкарти пысӑк 
ҫуртсем тунӑ ҫӗре ӗҫлеме килсен, хамӑн пулас старик- 
пе паллашрӑм та, кашни каҫах хулран хул кӗлентӗр



пек ҫакланса Атӑл хӗррипе те, урамсем тӑрӑх та тем 
териех ҫӳреттӗмӗр. Халь ӗнтӗ вӑрҫакан та, урхалӑхпа 
тӑн кӗртекен те ҫукчӗ те, ҫӳре-еттӗмӗр вара ураран ура 
иртми пуличчен! Паллах, утсан-утсан ларса та канат- 
тӑмӑр, ларсан-ларсан чуптукаласа та илеттӗмӗр, ун- 
сӑрах мар ӗнтӗ,— ман Терентти чуптума питӗ юратат- 
чӗ, пӑру пекех ҫуллатчӗ пӗр пуҫласан.

...Анчах тиркемелли, кирлӗ-кирлӗ марри пирӗн ху- 
ш ӑра нимён те пулман. Хама хам ҫирӗп тытаттӑм, хут 
уйӑрса саккуна кӗриччен — ни-ни-ни! теттӗм. Терентти 
ытлашширех иртӗнме пуҫласан, ун аллисене наччас 
каялла пӑрса лартса сӑмсинчен шак! тутараттӑм. Ла- 
ратчӗ вара тутине усса!

Ҫулталӑк ытла ҫӳрерӗмӗр эпир. Унтан пӗрлешрӗ- 
мӗр. Умлӑн-хыҫлӑн ывӑлпа хӗр ҫуралчӗҫ пирӗн. Ҫам- 
рӑк пулнӑ та-ха, васканӑ ӗнтӗ. Чиперех ӳстертӗмӗр 
хамӑрӑн чӗппӗмӗрсене. Вӑхӑчӗ ҫитсен, пирӗн ывӑлӗ 
ҫара кайрё те — таврӑнмарӗ, салтак служби килӗшнӗ 
пулмалла ӑна,—киле килмелли срок ҫитсен, ҫар шкул- 
не вӗренме кӗнӗ. Лайӑх-ха вӑл, юрататӑп эп ҫар ҫынни- 
сене. Дисциплина унта вёсен, йӗрке, иртӗнме памаҫҫӗ. 
Сӑмахӑма кӗскетсе каласан — ывӑл пирки хуйхӑ-суй- 
хӑ пулмарӗ пирён. Пире ытлашши чӑрмантармасӑрах 
ҫын пулчӗ. Капитана ҫитрӗ халь Ванюк, танкистсен 
командирӗ хӑй.

Анчах хӗрӗ вара... Хӗрӗ кӑтарткаларӗ!
Эсир тем ан шутлӑр, уй пек-кун пекки, усалли ни­

мён те пулман. Ашшӗ-амӑш ятне яман, вӑл енчен чи­
перех. Вӗренессе те начарах вӗренмен. Ашшӗ-амӑшӗсен 
иухӑвӗнче те учительсем яланах ырлатчӗҫ ӑна, хальхи 
пек каласан — «паха тӗслӗх» вырӑнне илсе кӑтартат- 
чӗҫ. Питё нумай вулатчӗ, вӑл вуланӑ чухлӗ эпё шыв та 
ӗҫмен пуль, туршӑн та.

Анчах, хёр картне кӗрсен, сиссе те юлаймарӑмӑр, 
каччӑсемпе питӑ ҫӳреме пуҫларӗ. Вӑл хӑй айӑплах та 
мар-ха, каччисем пит ҫыпӑҫатчӗҫ, эсреметсем! Килти 
телефона ҫавӑрса ҫапса ун ҫине хӑпарса сикес патнех 
ҫитрӗм,— пӗрмай чӑнкӑртатать! Ялан пӗр ыйту: 
«Анютӑна чӗнӗр-ха! Сӑмах пур!» Мӗн йытӑ хӳри сӑма- 
хӗ пултӑр вёсен? Пёри кинона чӗнет, тепри — театра, 
концерта, танцине...

«Анюта килте ҫук, таҫта кайрӗ»,—тесен ӗненмеҫҫӗ- 
ха, суятӑн, хӗрне юри пытарса усратӑн, анчах сан ӗҫ 
тухаймӗ, халь ӗлӗкхи мар, хӗрсене сӑнчӑрта усрама



никамӑн та права ҫук, тесе лӑпӑртатма пикенеҫҫӗ. Эп 
вӗсене хирӗҫ хытӑрах каласан, хамах вӑрҫса тӑкаҫҫӗ. 
Арҫури ятне те, киремет-тухатмӑш ятне те чылай илт- 
келерӗм. Шутсӑр тарӑхмалла! Хам ҫуратса, хам лӑхса 
ӳстернӗ хӗршӗнех тем те илтес пулать, ҫёр ҫӑтманскер!

Вунӑ хут, ҫӗр хут та асӑрхаттартӑм Анютӑна, ан 
ҫӳре ытлашши, йӗркеллӗ пул, ҫынсем тем калӗҫ, тетӗп. 
Итлеҫҫӗ-им хальхи ҫамрӑксем ашшӗ-амӑшне? «Кино- 
на каятӑп-ха, сеанс пӗтсенех килетӗп»,— тесе тухса 
каять те пач ҫухалать. Кино саккӑртах пӗтнине пӗле- 
тӗп-ха, анчах ман хӗр тӑххӑрта та ҫук, вуннӑра та... 
Тепӗр чух вунпӗр те ҫитет, унтан та иртсе каять, вӑл 
ҫаплах таврӑнмасть...

Чун юлмасть вара, ӑш хыпсах тухать! Тем тӗрлӗ 
те шутласа пӑхатӑн. Ӑнсӑртран машин айне пулма- 
рӗ-ши? — тетӗн. Машинисем халь урамра кӑткӑ пекех 
йышлӑ, шоферӗсем арҫурисем пек ҫӳреҫҫӗ, ӳсӗррисем 
те пулаҫҫӗ вёсем хушшинче, таптаҫҫӗ те пӑрахаҫҫӗ — 
вёсене мӗн! Час-часах илтӗнет ун пекки... Тен, юлта- 
шӗсемпе пӗрле, каҫ пулнине пӑхмасӑрах, шыва кӗме 
кайнӑ та А тӑла путнӑ? Ун пекки те пулкалать... Тен, 
шӑпанасем тӗлне лекнӗ? Вёсем те ҫук мар-ха хулара, 
лешсем ара, упӑте тӗслисем, вӑрӑм ҫӳҫлисем, сарлака 
йӗм пӗҫҫиллисем, ҫӗрне-кунне пӗлмесӗр гитар тӑнкӑр- 
таттарса ҫӳрекен услапсем. Тем тума та пултараҫҫӗ 
пуль вёсем,— ӗҫме укҫа ҫуккипе иртен-ҫӳрене ҫаратма 
та, ӗҫсе ӳсӗрӗлсен, хӗрсене усал тума та...

Калатӑп-ҫке, ҫавӑн пек шутланипе чӗре ҫурӑлас 
патнех ҫитетчӗ!

JIapa-атӑп вара чӳрече витӗр пӑхса, хамӑн хӗрӗн 
кӗлетки курӑнасса кӗтсе. Хушшӑн-хушшӑн урама та 
чупса тухатӑп, унталла-кунталла кайкаласа килетӗп. 
Таҫта вӑл! Хули те майсӑр пысӑк-ҫке халь, ҫӗр урам 
та пулӗ, вуншар парк, сквер, никама та шыраса ту- 
паймастӑн! Эпир ҫамрӑк чух тӑват-пилӗк урам кӑна- 
ччӗ, вӗсем те пӗрре чупмалӑх ҫукчӗ — вӗҫӗ курӑнсах 
тӑрать.

Аптраттӑм ҫапла!
А ш  х ы п н ӑ  п и р ки  ниҫта к а й с а  кӗрей м ен н цп е стар и ­

ке  п ӑ с ӑ р л а н т ар м а  т ы т ӑ н а т т ӑ м :
— Эс ма чармастӑн хӑвӑн хӗрне? Чупкӑна тухса 

1«айрӗ вӗт! Ма пӗртте кулянмастӑн ун пирки, ма пӑ- 
шӑрханмастӑн? Халех кайса шыра! Халех тупса кил!..

Анчах вӑл, мӗшӗлти, хӑнк та тумасть. Эп кӑвайт



ҫинче ларнӑ пек ларатӑп, тарӑхнипе, пӑлханнипе ма- 
нӑн ҫӳҫпуҫ вирелле тӑрать, вӑл пур — хыҫкаланмасть 
те хуть! Сӑмсипе журнал страници ҫине тӑрӑннӑ та 
аллипе сулать кӑна ман еннелле:

— Кай-ха, ан кансӗрле, кроссворд тухмасть манӑн! 
Эс кала мана луччӑ: чӑвашсен ӗлӗкхи сӑра ӗҫмелли 
савӑт мӗн ятлӑ пулнӑ? Пилӗк буква унта,— тет.

Эп сиксе тӑрса ун аллинчи ж урнала туртса илетёп 
те пӗррех хӑйне пуҫ урлӑ яратӑп.

— Этем мар эсё! Епле-ха хӑвӑн пӗртен-пӗр хӗрӳ- 
шён ним чухлё те хыпмастӑн, пӑшӑрханмастӑн?!

— Мён пӑшӑрханмалли пур вара уншӑн? — тет 
Терентти мана хирӗҫ, ыратнӑ вырӑнне сӑтӑркаласа.

— Ҫухалчӗ вёт! Шырас пулать! Тен, милицие пӗл- 
термелле?

— Э, ниҫта та ҫухалмасть,— каллех ал сулать 
вӑл .— Килти выльӑх ӑҫта кайтӑр? Килех килет...

— Ашшӗ пулса, мёншён ним те каламастӑн эс ӑна, 
ма ҫакӑн пек тахҫанччен ҫӳреме ирӗк паратӑн?! Пӑх- 
ха эсё сехет ҫине, вунпӗр иртрӗ! Урамра пӗр ҫын та 
юлмарӗ ӗнтӗ, санӑн хӗрӳ ҫеҫ ҫуккӑ!

Терентти, пӑшӑрханас вырӑнне, ерипен карӑнса, 
тутлӑн кӑна анасласа илет те ман ҫине пӑхса кулать:

— Эс хӑвна пӗл, карчӑк...
Ку вара маншӑн хама вӗри шывпа сапнӑ пекех 

пулать.
— Мӗн пӗлмелле манӑн?! — сиксе ӳкетӗп старик 

ҫине.— Эс мён, мана чупкӑн тесшӗн-и? Аҫта ҫухалса 
ҫӳрерӗм эпӗ, хӑҫан? Сӑнчӑрланӑ йытӑ пек килте ларса 
пурӑнатӑп сире пула, кӑҫал киноя та пёрре кайса ку- 
раймарӑм!.. Мён тери лайӑх картинсем пулчӗҫ — «А 
если это любовь?», «Еще раз про любовь» тата тем- 
тепёр...

— Л ӑплан,— тет старик,— эп сана хальхи ҫинчен 
мар, ҫамрӑк чухнехи ҫинчен калатӑп! Халь тин кама 
кирлё эс, ват кункра, мансӑр пуҫне? Сан ҫине халь 
персональнӑй пенсионер мар, ахаль йышши пенсионер 
та пӑхмасть... Анчах ҫамрӑк чухне еплерех ҫӳреттӗн 
эсё? Ҫур ҫӗрччен, тепёр чух кӑвак ҫутӑ киличчен, тул 
ҫутӑличчен, хӗвел тухиччен! Ҫапла мар-и, э?

— Эп сансӑр пуҫне никампа та ҫӳремен! — кӑш кӑ- 
ратӑп ӑна хирӗҫ.

— Ҫавах мар-им? — тет вӑл.— Эп те каччах пулнӑ. 
Хӑраман-ҫке эс ун чухне?



— Эс вӑл — эсё, санран мӗн хӑрамалли? Пару пул- 
нӑ вӗт эсӗ!

— Хӑш чух вӑкӑр пулнине те астӑватӑп...
— Эп сана иртӗнме паман!
— Эп хам та иртӗнме тӑрӑшман. Юратнӑ пулмал- 

ла сана, эсреле, хӗрхеннӗ, ҫавӑнпа качча иличчен кӳ- 
рентермен...

— Мӗн каласш ӑн вара эсӗ? Анютӑшӑн та хӑра- 
малли ҫук, тесшӗн-и?

— Ҫапла каласш ӑн ҫав. Анюта та хӑйӗнне хӑй пӗ- 
лет пуль, пӗр-пӗр пуҫкасанпа, тӗрмерен тарнӑ бандит- 
пах ҫӳремест пуль. Вунтӑххӑрта лешӗ — юрату тени 
те — пулма пултарать. Эпир иксӗмӗр пирвайхи хут 
чуптунӑ чух эсӗ ху миҫере пулнӑ-ха?

— Маннӑ!
— Эп хам ун чух миҫере пулнине манман. Ш ӑп 

ҫирӗм ҫул тултарнӑччӗ. Эс манран пӗр ҫул кӗҫӗн. Миҫе 
пулать-ха вӑл?

— Ан лӑркаса лар, ват тунката! Me ясурнална, 
шыра чӑвашсен авалхи сӑра ӗҫмелли савӑчӗн ятне!

— Атя, пӗрле шутлатпӑр. Пӗр ӑс лайӑх, ик ӑс — 
тата лайӑхрах, теҫҫӗ...

Ларатпӑр, хайхискер, юнашар. Лӑпланнӑ пек пу- 
латпӑр. Тытӑнатпӑр кроссворд тупписене шырама. 
Вӑхӑт нумай та иртмест — каллех тавлашса каятпӑр. 
Авалхи сӑра ӗҫмелли савӑта вӑл а л т ӑ р ,  тет, эпӗ— 
к у р к а ,  тетӗп. Ик сӑмахӗнче те пилӗкшер саспалли. 
Хӑшӗ тӗрӗс? Вӑл хӑйӗнне перет, эп — хамӑнне. Ниеп- 
ле те килӗштерейместпӗр.

Унтан шӑп пулатпӑр. Мӑшлатса ларатпӑр.
Ҫав вӑхӑтра Анюта килсе кӗрет. Ашшӗ чӗнмест, 

анчах эпӗ тӳрех ятлаҫма тытӑнатӑп.
— Аҫта ҫӳрерӗн ҫак таранччен? Кампа? Тек эп 

сана килтен те кӑлармастӑп! Чупкӑн!
Анюта эп кӑшкӑрнинчен ним чухлӗ те хӑрамасть.
— Хӑвна пӗл, анне, ҫамрӑк чухне ху мёнле ҫӳре- 

нине аса ил,— тет те йӑл-йӑл кулать.
Эп ҫавӑнтах ашшӗне тыллама пуҫлатӑп:
— Эсир иксӗр те пӗр каварлӑ иккен! Иксӗр те ма­

на хирӗҫ! Манран кулса пурӑнас тетӗр-и? Эп, сире, 
шуйттансене...

Терентти тутлӑн карӑнса анаслать:
— Кулас килмест-ха манӑн, ҫывӑрас килет...



Ну, пӗррехинче пулчӗ те вара!..
Пирён Анюта каллех киле час таврӑнмарӗ. Терент­

ти телевизорпа футболла вылянине пӑхрӗ-пӑхрӗ те 
(хӑй ёмёрёнче мечёке пёрре тапса курман пулин те, 
футболшӑн вилсех каять вал, пирённисене ютран кил- 
нисем ҫӗнтерме тапратсан, ниҫта кайса кӗрейми ӑшта- 
ланать!) ҫывӑрма выртрё. Мана та хӗрӗме чӳречерен 
пӑхса ларнӑ ҫӗртех ыйхӑ пуса пуҫларӗ. Кӑш т канса 
илем-ха тесе, выртрӑм та, хам та ҫывӑрсах кайнӑ. Тем 
вӑхӑтран, такам  пырса чышнӑ пек, варт! вӑранса 
кайрӑм...

П ӑхатап — пёр сехет ҫитнӗ! Килсе выртнӑ-ши 
Анюта? Ҫак шухӑшпа тепӗр пӳлӗмелле вӑркӑнтӑм.

Ҫук Анюта! Вырӑнӗ пуш-пушах! Кухньӑна чупса 
кайрӑм  — кулятран таврӑнсан апат ҫисе лармасть-и? 
Унта та ҫук! Апайтурах!.. Мӗн тумалла? Хӗрсӗр тӑрса 
юлтӑмӑр-иҫ капла? Ҫухалнӑ вӑл! Пӗтнӗ! Вилнӗ! Ма­
шин айне пулнӑ! Ш ыва путнӑ!

Тем те шутлӑн, тӑвансем!
Усал мотоцикл лӑкӑртатнӑ пек хӑрлаттарса, алли- 

урине сарса выртакан старике пӗррех туртҫа вӑратрӑм.
— Анюта таврӑнман, тӑр часрах! Темскер пулнах 

унпа! Ахаллӗн ҫак таранччен ҫӳрес ҫук вӑл! Пӑх-ха... 
иккӗмӗш сехет! Атя часрах шырама!..

Терентти куҫне мӑч-мӑч-мӑч тутарса сехет ҫине 
пӑхрӗ те сӑвӑлла каларӗ хучӗ:

А х, юрату, юрату,
Ҫамрӑк чунш ӑн ырату...

Унччен те сискелеттӗм-ха эпӗ, пенсие тухнӑранпа 
вӑл час-часах, пулчӗ-пулмарӗ, сӑвӑлла калаҫкаласа 
илетчӗ. Урампа чип-чипер пынӑ ҫӗртех персе ярать: 
«Хырӑм выҫрӗ, мӗн тӑвас, киле кӗрсе мӗн хыпас?» 
М унчаран тухать те: «Ай-ай, ӑш ӑ пулчӗ-ҫке, сӑра ӗҫес 
килет-ҫке, ырӑ карчӑк пулмӑн-ши, пӗр полтинӗк па- 
мӑн-ши?» — тет. Хӑрамах пуҫларӑм, ватлӑхра сӑвӑ 
ҫырма тытӑнмасть-ши ку? Пенсионерсене вал чир час- 
часах ерет те аптратсах ҫитерет, нимӗнпе сыватма ҫук, 
тенине илткеленӗ эпё... Тур ҫырлахтӑрах, тур хӑтар- 
тӑрах ун пек хурлӑхран!

— Ухмаха супса ан лар, йӗмне тӑхӑн часрах, шы­
рама каятпӑр! — чышса илтӗм ҫакна.



Тухрӑмӑр урама. Шӑп. Пӗр чун та ҫук. Аҫта каяс? 
Аҫтан шырама тытӑнас ҫухалнӑ хӗрӗме?

— Атя, Атӑл хӗрринчен пуҫласа кунталла ухтарса 
килетпӗр,— терӗм старике, ҫаннинчен туртса.

— Атӑл, Атӑл, ҫӗршывӑн илемӗ...— терё вӑл мана 
хирӗҫ.

Эп ёнтё каялла ҫаврӑнса та пӑхмарӑм, анаталла 
ярӑнтартӑм кӑна. Вӑл ман хыҫҫӑн лӑпӑстатрӗ. Хӑй 
пӗрмай тем мӑкӑртатать. Сӑвӑ калать пулмалла, йӳте- 
нӗскер. х

Ҫитрӗмӗр Атӑл хӗррине. Кунта та шӑпах. Никам 
та ҫук. Пристаньрен хӑпаракан та, унталла анакан та 
курӑнмасть. Старике тӑвалла, «Юрату хысакӗ» еннел­
ле, сӗтӗретӗп. Вӑл часах пӑравус пек хаш какан пулчӗ, 
пӑс кӑлармастъ кӑна. Кӑларать те пуль те, мана курӑн- 
масть. Пёр сак тӗлне ҫитрӗ те лак! ларчё.

— Эпир санпа ак ҫак вырӑнтан Атӑл ҫине. пӑхса 
ларма юрататтӑмӑр, астӑватӑн-и? — терё хӑй, аран 
сывлӑш ҫавӑрса.

— Хӑҫан ларнӑ эпир санпа кунта, мӗн сӳпӗлтете- 
тӗн? — терӗм ӑна хирӗҫ.— Эп Атӑл хӗррине хӑҫан тух­
са курнине те астумастӑп.

— Ҫамрӑк чух ара, авланиччен...
— Тьфу, тупнӑ асӑнмалли! Тӑр тавай, ут! Пирӗн 

Анютӑна шырамалла пуль?
Тепӗр пӑртак хӑпарсан, Терентти татах ларчё.
— Астӑватӑн-и, ҫакӑнта ларнӑ чух пире пӗррехин- 

че милиционер хӑратса пӑрахрӗ: «Обществӑлла вырӑн- 
сенче чуптунӑшӑн — штраф»,— терӗ...

— Ӑна та аса илетӗн пулать, ват сӑпса!
— Астурӑм ҫав! Эсӗ «пирӗн укҫа ҫук-ҫке...» — тесе 

макӑрса ятӑн.
— Эпех макӑрас ҫук-ха, эсӗ макӑрнӑ пулинех! — 

ал султӑм эпӗ.
Тата тӑварах хӑпартӑмӑр. . «Юрату хысакне» ҫит- 

рӗмӗр.
— Эпир санпа ыран ЗАГСа каяс тенӗ чух ҫакӑнта 

тӑнӑччӗ, астӑватӑн-и? — каллех пуҫларӗ Терентти.— 
Тул ҫутӑлнӑччӗ ӗнтӗ, а-ав ҫавӑнтан хӗвел те тухма 
пуҫланӑччӗ. Шутсӑр лайӑхчӗ ҫав, ах!.. Эсӗ пуҫна ман 
хулпуҫҫи ҫине хутӑн та... ак ҫапла... темле юрӑ юрла- 
рӑн... Хи-итре юрӑ... Эп сана пуҫӑнтан ачашларӑм... 
а-ак ҫапла...

Вӑл, чӑнах, ман пуҫа хӑй патнелле тайӑнтарчӗ те



чип-чиперех ачаш лама тытӑнчӗ. Аллинчен ҫат! ту- 
тартӑм.

— Ухмаха ертӗн-и эсё, кукш а пуҫ? Эпир кунта 
ҫӗр хута мёншён килнине те манса кайрӑн-и? Анютӑна 
шырамалла-иҫ?

—Анюти тармӗ-ха вӑл, килех таврӑнӗ...— хаш! 
сывласа ячё ман Терентти.— Анчах ҫамрӑклӑх тарчӗ 
ёнтё, тек нихҫан та таврӑнмасть вӑл... Эх, карчӑк, кар- 
чӑк! Лайӑх-ҫке ҫамрӑк чух! Эс те лайӑхчӗ, хальхи пек 
хаяр марччӗ...— Вӑл каллех мана ыталама пикенчӗ, эп 
ӑна тӗртсе ятӑм  та лач! сурса анаталла утрӑм. Пал­
лах, вӑл та манран юлмарӗ. Йӗппи хыҫҫӑн ҫиппи, 
тенӗ пек.

Хӗрлӗ площаде ҫитсен, эп тӳрех сулахайри парка 
кӗрсе ухтарма тытӑнтӑм. Пырса пӑхман пёр сак та хӑ- 
вармарӑм. Усси пулмарӗ. Пӗр чӗрӗ чун та ҫук иккен.

— Атя-ха тепӗр паркне, фонтанлине! — терӗм Те- 
ренттие.— Хальхи ҫамрӑксем фонтансем патёнче тӗл 
пулма юратакан!

— Ёлӗк валаксем умӗнче тӗл пулнӑ,— терё те вӑл 
мана хирӗҫ, каллех сӑвӑлла калаҫма ты тӑнчӗ:

Ҫӳллӗ валак патӗнче 
Ватӑ йӑмра ешерет,
Куллен ирех ҫавӑнта 
Сетнер Нарспие кӗтет...

— П ӑрах лӑркама! — кӑш кӑртӑм тарӑхса.—Тупнӑ 
сӑвӑ каламалли вӑхӑт! Хӗрӳ пирки ш ухӑш ла эсӗ, 
услап!

Вӑл пурӗпӗр мӑкӑртатрӗ:
Йӑлтӑр-йӑлтӑр куҫӗсем  
Сар хӗр ҫине пӑхаҫҫӗ,
Cap мӑйӑхлӑ тутисем  
Аш ӑ сӑмах калаҫҫӗ...

— Асту, сухалӑнтан тытса лӑскатӑп пӗрре! — хӑ- 
ратса илтӗм хайхине. Тин чарӑнчӗ.

Пирён хёр, паллах, кунта та тупӑнмарӗ. Пӗтӗм пар- 
кӗпех ҫаврӑнтӑмӑр, пӗр-пӗрин ҫумне пӑталанӑ пекех 
ларакан темиҫе мӑш ӑра куртӑмӑр, анчах Анюта мар, 
урӑххисем пулчӗҫ.

— Атя киле, ҫитет пуль хамӑрӑн ҫамрӑк чухнехи 
маршрута кун чухлӗ тӗрӗсленипе! — терё старик.— 
Темле, чун хурланма пуҫларӗ!



•— Мӗншӗн? Анюта тупӑнманшӑн-и?
— Ҫ-ҫук... Ҫав маршрутпа тек ҫӳреме пултарай- 

маншӑн. Ватӑлтӑмӑр, карчӑк, кивелтӗмӗр. Э-эхх!..
— Сана, мур, яш шухӑш кӗрсе кайрӗ-им? Халь те 

чупассу килет мар-и? Пенсионерсен пулкалать, тет, ун 
пекки... Чуптарӑп эп сана, ват тӑмана! Авӑ, кур, сан- 
шӑн халь хӗрӳ чупать. Кашни каҫ, кашни каҫ йӑрк- 
кать. Эс чармастӑн...

— Чуптӑр-иҫ ара, ҫӳретӗр-иҫ, ҫамрӑклӑх пӗрре 
кӑна килет...

— Ак хайхи!.. Эс ун майлӑ-ха, эппин? Чарма шут- 
ламастӑн? Ахальтен мар ҫынсем: Анюта пӗтӗмпех 
сана хывнӑ, теҫҫӗ!

— Мана мар, сана хывнӑ вӑл, карчӑк. Эс ҫавӑн 
пек ҫӗрӗ-ҫӗрӗпе чупнӑ вӗт-ха...

— Хӑҫан, хӑҫан чупнӑ? Кампа чупнӑ? — вӗресе 
кайрӑм эпӗ.

— Манпа чупнӑ,— терё Терентти.— Ҫамрӑк чух. 
Вунтӑххӑрта. Мӗн, тунас тетӗн-и? — вӑл лӗх-лӗх-лӗх 
кулса илчӗ.— Шутсӑр ҫивӗччӗ ҫав эсӗ, ывӑнтарсах ҫи- 
тереттӗнччӗ мана...

— Мӗн туса? Мӗнпе ывӑнтарнӑ эп сана? Кӳлсе 
чупман пуль?

— Бульвар тӑрӑх, урамсем тӑрӑх ҫӗрӗ-ҫӗрӗпе ҫӳрет- 
терсе...

— Ҫӳремелле марччӗ, лармаллаччӗ килте! Ма ҫӳ- 
рерӗн?

— Сана юратнипе, ара...
— Апла пулсан, ан та янра!
Ҫавӑн пек хирӗҫкелесе, тавлашса, хамӑр тӗлелле 

ҫитрӗмӗр. Эпир пурӑнакан мӑн ҫурт умӗнче лайӑх 
сквер пур. Йывӑҫсем ҫав тери парка ӳсеҫҫӗ. Чечексем 
нумай. Пит илемлӗ. Шӑршине те ытармалла мар. 
Х аш кама ернӗ Терентти, киле кӗрес вырӑнне, тротуар 
ҫинчен пӑрӑнса, лӑпсӑркка йывӑҫ хӳттинчи' сак ҫине 
ларчӗ.

— Ырлӑх! — терё Терентти.— Сывлӑшӗ кӑна мӗне 
тӑрать... Пӑх-ха тата, уйӑхӗ епле хитре! Пирӗн ҫинех 
пӑхать... Астӑватӑн-и, ҫамрӑк чухне ҫавӑн пек уйӑхлӑ 
каҫсенче еплерех лараттӑмӑр? Ак ҫапла...— Вӑл пӗр 
аллипе мана ыталарӗ. Чармарӑм ухмаха, мӗн хӑтла- 
нать-ха ку, терӗм. Хамӑн тӳсме ҫук кулассӑм килет.— 
Э-эх, карчӑ-ӑк! — ассӑн сывласа ячӗ вӑл, кӑшт лар- 
сан.— Ю рататтӑмӑрччӗ-ҫке пӗрне-пӗри! Эп — сана, эс



мана... Ҫапла вӗт? Питӗ лайӑхчӗ эсӗ... Чуптӑваттӑм 
сана... ак ҫапла...— Вӑл ман пуҫа хӑй еннелле тайӑл- 
тарчӗ те питҫӑмартинчен чап! чап! туса илчӗ.

Ҫав самантрах пирӗн хыҫра темле хэрарӑм чӑх- 
чӑх-чӑх кулни илтӗнчӗТ унччен те пулмарё — арҫын 
хулӑн сасӑпа вырӑсла юрласа я ч ӗ :

Любви все возрасты покорны...

Эп хама ҫӗлен сӑхнӑ пек сиксе тӑрса кӑш кӑрса 
ятӑм :

— Кам шуйттанё унта? Мёнле хурах? Асту эп 
сана!

Терентти туйине ҫӗклерӗ. Анчах... мён тетёр?
Йывӑҫсем хыҫӗнчен пирён Анюта тухса тӑчӗ. Ун 

ҫурӑмӗ хыҫӗнче каччӑ курӑнса кайрё.
— Аҫта ҫухалса ҫӳретӗр эсир ҫӗр хута? — терӗ 

Анюта, йӑл кулса.— Кӗт, кӗт, сире...
ч — Сана шырарӑмӑр, сана, усал чӗппи! Зс ху вӑт 

ӑҫта ҫухалса ҫӳретӗн, чупкӑн? — хӑмсарсах илтӗм 
ӑна.

— Мён шырамалли пур мана? Эпир ҫакӑнтах лар- 
нӑ, ниҫта та кайман, ш утламан та кайм а,— терё Аню­
та лӑпкӑн кӑн а .— Эсир васкасах таҫта тухса чупнине 
куртӑм та таврӑниччен кётес терём...

— Куртӑн пулсан, ма сас памарӑн? Ма чуптартӑн 
пустуй?

— Уҫӑлса ҫӳреме кансёрлес мар терём...
— Халь те кансӗрлерӗмӗр ав, каҫарӑр,— сӑмах 

хушрӗ каччи.
— Лекет-ха сана куншӑн! — каллех хӑмсартӑм 

А ню тӑна.— Пит лайӑх лекет, курӑн акӑ!
— Сире чуптуса ларма чӑрмантарнӑш ӑн-и?—кул­

са ячё вӑл.
Ним калам а та аптрарӑм ӑна хирӗҫ.
Ман Терентти вара сак ҫинчен тӑчӗ те, халь ҫеҫ 

илтнӗ юрра мӑрлатса, уттара пачё: «Любви все воз­
расты покорны, ее порывы благотворны...» Ана мён? 
Ҫынни ҫавнашкал. Пӳрт ҫунма пуҫласан та, галстукне 
тупса ҫакмасӑр тухмасть пуль. Нервисене тилхеперен 
тунӑ пулмалла унӑнне!

Киле кӗрсен, эпӗ Анютӑна ҫапах та нумай ҫӳренӗ- 
шӗн хӑтӑрма тытӑнтӑм, анчах Терентти ман ума пырса 
шӗвӗр пӳрнипе юнарӗ:



— Ан шавла, карчӑк. Ан кӗрле, тусан ан кӑлар 
пустуй. Хӑвна пӗл. Аса ил те ҫамрӑк чухнехине — шӑ- 
пӑрт пул...

Хӑй ҫавӑнтах мана ҫамкаран чуптуса илчё.
Анюта кулкаласа тӑчӗ.

1971

Ы Р ҪЫНСЕМ ҪАПЛА КАЛАҪҪЁ...

Аттуна тӑхӑн та ҫӑпатуна кӑларса ан пӑрах, тенӗ 
авал, эсё те икё сӑвӑ пичетленӗ хыҫҫӑнах хӑвна поэт 
тесе колхозра (заводра) ӗҫлеме ан пӑрах!

❖ и* ❖

Поэт хушамачӗ янравлӑ пулнӑшӑнах унӑн сӑвви- 
сем янравлӑ пулаймаҫҫӗ ҫав!

* * *
Ҫынна тара тытса кӗпе-йӗм ҫӗлеттерме ҫеҫ мар, ро­

ман ҫыртарма та пулать, теҫҫӗ.
И* Н* Ч:

Уҫламасан услам ҫу пулмасть, ҫӗрӗн-кунӗн ӗҫле- 
месен кёнеке пулмасть.

* * %
Йӑпӑлти пӑру ик ӗне ӗмет, йӑпӑлти автор пӗр япа- 

ланах ик-виҫ ҫӗрте пичетлет.
* * *

Чӗлхе-ҫӑвар япшар пулсан, хаяр редактор та ҫул 
парать.

*  *  н«

Мухтанасса сахалтарах мухтан, ҫырассине ытла­
рах та лайӑхрах ҫыр.. Ҫпчӗ хут ҫыр та пӗрре пичетле.

* * *
Писательсен билетне алла илнипех классик пултӑм 

тесе ан аташ!
* * *

Пӗкӗрен турта тӑваймӑн, талантсӑр ҫынтан сӑвӑҫ 
тӑваймӑн.

Н* * ❖
Пичетленӗ япӑх сӑвва каялла ҫулласа илме ҫук.

* * *
Ахаль лариччен, хӑвна ятласа ҫырнӑ рецензие те- 

пёр хут вула.



Ялан чап-чап уйӑхӗ пулмасть
П ёр пайлй, икё картинӑллӑ камит 

КАМИТ КАТАРТАКАН СЕМ :

Я к л а ш к и н, Кузьма Ильич — утмӑлалла сулӑн- 
нӑ кукш а пуҫлӑ, пуклак этем.

JI и с у к (Лизета) — ҫирӗмрен тин ҫеҫ иртнӗскер, 
хытӑ сӑрланнипе хитре пекех курӑнать. Кӗске аркӑллӑ 
платьепе, урай хӑми хулӑнӑш  тӗплӗ туфлипе ҫӳрет. 
Мӑйӗнчи шӑрҫи, хӑлха ҫаккисем куҫа йӑмӑхтармалла 
йӑлтӑртатаҫҫӗ. Яклаш кин арӑмӗ тесе шутланать.

Ы р х а н о в, Василь Васильч — шалча пек вӑрӑм, 
сухари пек типсе ларнӑ ҫын, ҫапах та хастар хӑй.

П р а с к и — унӑн арӑмӗ. Ч ӑмӑркка. Ю рланӑ пек 
калаҫать.

М а р у к  и н к е  — больницӑри санитарка.
Б а р а б а н о в  — боксер пек тӗреклӗ арҫын.



Больнидӑри чирлӗ ҫынсем выртакан пӳлӗм (палата). Чӳрече 
умӗнче тумбочка, унӑн икӗ енче — койкӑсем. Пӗрин ҫинче Я к- 
л а ш к и н выртать, теприн ҫинче, урисене ҫӗрелле усса, Ы р х а -  
н о в ларать. Вӗеем иккӗшӗ те больницӑри халатсемпе. 
Ырханова хирӗҫ — хыҫсӑр пукан ҫинче — хулпуҫҫинчен шурӑ 
халат уртса янӑ П р а с к и ларать. Вӑл халь кӑна упӑшки патне 
килнё те самаях пысӑк карҫинккӑран ҫимеллисем кӑлара-кӑлара

хурать.

П р а с к и. Ак сана сёт, Василь Васильччӑ, ак сана 
чӑкӑт, ак кукӑль — кунта тухса килес умён ҫеҫ кӑма- 
каран кӑлартӑм, ан сивёнтёр тесе, юри хулӑн тутӑрпа 
чӗркесе хутӑм, мёншён тесен сан кӑмӑлна пӗлетӗп, 
вӗри кукӑлынӗн вилсех каятӑн... Ҫи тавай, халех ҫиме 
тытӑн, хам куҫпа курса тӑрам!

Ы р х а н о в (ассӑн сывласа ярса). Тутӑ-ха эп халь, 
чунӑм Праски, пире тин ҫеҫ ҫитерчӗҫ, виҫӗ тӗслӗ апат 
ҫирӗм, хырӑм панк пулчӗ.

П р а с к и (ал сулса). Э-э, мён тутти пултӑр ҫав 
больницӑри апатра! Виҫ каш ӑк шӗвӗ яшка, пӗр ывҫӑ 
пек маннӑй пӑтӑ, пӗр ҫур стакан компот шывӗ е йӳҫсе 
кайнӑ кӗсел пачӗҫ пуль-ха. Пӗлетпӗр! Выртса курнӑ! 
Ак тата вунӑ ҫӑмарта илсе килтӗм сан валли...

Ы р х а н о в. Больницинче хӑҫан выртнӑ ара эс? 
Астумастӑп-ҫке ун пеккине?

П р а с к и (тӗлӗннӗ пек). Епле астумастӑн пулать? 
Ара, Унтрие больницӑра ҫуратрӑм-иҫ? Ултӑ кун 
выртрӑм...

Ы р х а н о в. Каларӑн та ҫав! Унтрие ҫуратнӑранпа 
ҫирӗм сакӑр ҫул иртрӗ, чунӑм!

П р а с к и. Ҫавах мар-им? Хуть те хӗрӗх саккӑр 
иртнӗ пултӑр. Пурӗпӗр астӑватӑп — чут выҫса ви- 
леттём!

Ы р х а н о в. Ун чух пурнӑҫӗ урӑхла пулнӑ, пирён 
халӑх хальхи пек мар, чухӑнтарах пурӑннӑ. Ҫавна 
шута ил эсё!

П р а с к и .  Ан лӑпӑртатса лар! Больница вӑл ҫав- 
ҫавах больница. Хуть ёнер, хуть паян. Ҫи, теҫҫӗ сана!

Ы р х а н о в (тархасланӑ пек). Калатӑп-ҫке, пире 
анчахрах ҫитерчӗҫ, анмасть халь нимён те.

П р а с к и .  Антарсан — анать! Вне хырӑмне арпа 
пӑсмасть, йытӑ хырӑмне ҫу пӑсмасть, тенӗ ваттисем. 
Манӑн санран епле пулсан та ҫын тӑвас пулать, пёле- 
тӗн-и ҫавна? Кӳршӗсенчен намӑс, ялан кулаҫҫӗ — эс



стариккуна нимён те ҫитерместӗн пулмалла, ҫавӑн пир­
ки вӑл санӑн ҫурхи мулкач пек ырхан ҫӳрет, теҫҫӗ.

Ы р х а н о в  (юри тӗлӗннӗ пек пулса). Ҫаплах ка- 
лаҫҫӗ-и?

П р а с к и .  Калаҫҫӗ ҫав! Пӗрмай калаҫҫӗ. Чӑнах та, 
ун пек калакансене парӑнсах каймастӑп эпӗ, хирӗҫ 
тавӑрма пӗлетӗп.

Ы р х а н о в. Мӗн калатӑн вара вӗсене?
П р а с к и .  Ун хушамачӗ Ырханов, ҫавӑнпа ырхан 

вӑл, тетӗп...
Ы р х а н о в. Лешсем ун хыҫҫӑн мӗн калаҫҫӗ?
П р а с к и .  Мӗн калаччӑр? Кулаҫҫӗ!
Ы р х а н о в .  Санран-и?
П р а с к и .  Манран мар, сан аннӳнтен! Вӑл этем 

шутлӑ ҫуратма пӗлмен сана, тимӗр пӑта пек туса янӑ.
Ы р х а н о в .  Тимӗр пӑта — ҫирӗп япала...
П р а с к и .  Юрӗ, юрӗ, эп кунта санпа тавлашма кил- 

мен! Ҫи тавай! Акӑ, тӑпӑрчӑ икерчи пур тата. Вӑл та 
ӑшӑ-ха...

Ы р х а н о в .  Эс паян ухмаха ернӗ пуль, Праски! 
Мӗштӳма илсе килтӗн кун чухлӗ апат-ҫимӗҫ? Эс манӑн 
миҫе хырӑм тесе шутлатӑн? Пӗрре кӑна пуль?

П р а с к и  (ал сулса). Уншӑн ан хӑра. Хырӑм тени 
вӑл ҫинӗ май хӑех сарӑлса пырать. Тата пӗлетӗн-и — 
ватӑ хурама хӑвӑл пулать, тултар та тултар унта, тем 
те кӗрсе кайӗ. Ҫи!

Ы р х а н о в .  Аптрамалла санпа, карчӑк!
П р а с к и .  Аллӑ ҫул аптраманнине халь тин аптра- 

мӑн-ха. Me, тыт! (Икерчӗ таткине вӑйпа тыттарать.)

Ырханов ерииен чӑмлама пуҫлать, хӑй тек-текех карчӑкӗ ҫине
пӑха-пӑха илет.

Ырхановпа Праски ҫакӑн пек тавлашкаланӑ вӑхӑтра юнашар 
койка ҫинчи Я к л а ш к и н  ним чӗнмесӗр месерле выртать, 
хушшӑн-хушшӑн ҫеҫ хаш! сывласа старикпе карчӑк ҫине пӑхка- 
лать, юлашкинчен — 'Вӗсене курасшӑн мар пулнӑ пек — ҫурӑ- 
мӗпе вёсен еннелле ҫаврӑнса выртать. Праски ҫакна урӑхла ӑнла- 
нать, ку ҫын хӑйне хӑналаманшӑн кӳренчӗ тесе шутлать. Ҫав 
самантрах вара тепӗр татӑк икерчӗ тытать те, стариккине хул- 
пуҫҫинчен тӗрте-тӗрте, Яклашкин ҫине тӗллесе кӑтартать. «Ҫитер 
ҫавна!» — тени пулать ёнтё ку. Ырханов пуҫне пӑркалать: «Кир- 
лё мар, ҫимест вӑл!» А нчах Праские чарма ҫук ӗнтӗ, вӑл пукан 
ҫинчен тӑрать те кравать пуҫӗпе ҫаврӑнса кайса Яклашкин умне 
пырса тӑрать. Ҫав вӑхӑтра палатӑна М а р у к-санитарка кӗрсе 

урай шӑлма тытӑнать.



Яклашкин чӗнмест.

Ы р х а н о в  (чӑмлама пӑрахса, хуллен). Ан чӑр- 
мантар ҫынна, сывӑрать пуль вӑл.

П р  а с к и  (ун  ҫинелле ҫилӗпе ал сулса илет). Эп­
пин, мӗн... начальник юлташ! Эс каҫар-ха мана, ват 
ухмаха, малтанах сӗнме ӑс ҫитмерӗ... Ҫисе пӑх-ха ҫак 
икерче. Паян ирпе кӑна пӗҫертӗм, ту-ут-лӑ пулчӗ, тӑ- 
пӑрчи ҫине песок ярса, ҫӑмартапа ҫӑрсах пӗҫертӗм. 
Сивӗнсе те ҫитмен-ха. Чирлӗ ҫынна тӑпӑрчӑ икерчи 
усӑллӑ, теҫҫӗ...

Яклашкин чӗнмест.

Ан тирке ӗнтӗ, тӑванӑм, кӑмӑл ту. Эп илсе килнисене 
ман старик пӗччен пурӗпӗр ҫисе яраймасть, кайран, 
типсе-кӑвакраса каять те, ахалех сыснана памалла пу­
лать. Сыснана париччен...

Я к л а ш к и н  (тӑпӑлт! сиксе тӑрса кӑшкӑратъ). 
Эсӗ ху сысна! Ҫӗр хут сысна! Ӑнлантӑн-и? Хып хӑвӑн 
икерчӳне, мана кирлӗ мар вӑл! Ак! (Праски аллинчи  
икерче ҫапса ҫӗре ӳкерет те палатӑран чупса тухса 
каять.)

П р а с к и  (шак хытса тӑрса). Пӗтрӗ пуҫ... Мӗнле 
арҫурилле этем пулчӗ ара ку?! Хӑйне ҫӑкӑртан та аслӑ 
тесе шутлать пулас... Ҫут тӗнчере утмӑл пилӗк ҫул пу- 
рӑнса та курман кун пеккине...

Ы р х а н о в .  Каларӑм-ҫке сана ан ҫыхлан тесе!
П р а с к и .  Кам пӗлнӗ ара, кам пӗлнӗ! Пӗлнӗ пул­

сан, ҫывӑха та пырассӑм ҫукчӗ! Ну, пулать те усал 
этем...

Ы р х а н о в .  Ытти чух чипер ҫынахчӗ те-ха вӑл, 
юлашки кунсенче картинчен туха пуҫларӗ.

М а р у к (урайне шӑлма пӑрахса, вёсем патне пы- 
ратъ). Э-эх, чиперрине ан кала ёнтё, Василь Васильччӑ! 
Эпё вӑл ҫынна пит лайӑх пӗлетӗп. Пёр хушӑ эпир юна- 
шарах пурӑннӑччӗ. Нумай курнӑ...

П р а с к и .  Ун чухне те ҫавӑн пекех усалччё-и?
М а р у к (шӑпӑр аврине ыталаса хы ҫсӑр пукан  дине 

ларать). Ун чухне те чёр шуйттанахчё! Малтанхи 
арӑмне мён кӑтартмарӗ пуль!

П р а с к и .  Кай-кай-кай...
М а р у к (асӑрханса, а л ӑ к  дине ҫаврӑнса пӑхать).



Пумай вёреннӗ сын та мар вӑл, тӑватӑ класран малал- 
ла каяйман та пулё, анчах хӑйне тепӗр миниҫтӗртен 
те мӑнаҫлӑрах тыткалатчӗ. Ҫав тери шукӑль тумланса 
лартать те, мӑн кушель пек портфельне йӑтать те, 
урампа сӑмсине каҫӑртса кӑна утать, пӗрле ӳснӗ ҫын- 
сене те палламасть... Авалхи улпут-хуҫасем пек!

П р а с к и .  Хӑй ӑҫта ӗҫленӗ вара вӑл? Тен, пысӑк 
кӑмиссарах пулнӑ? Порхвӗлӗ пысӑкка, терӗн-иҫ?

Ы р х а н о в  (ал сулатъ). Хальхи вӑхӑтра ҫынна 
портфель тӑрӑх пӗлме ҫук, карчӑк. Час-часах тӑрпал- 
тайсем те тем пысӑкӑш сӑран кушелсемпе ҫӳреҫҫӗ. 
Солитнӑрах пулма тата велосипедран та кая мар куҫ- 
лӑхсем тӑхӑнаҫҫӗ. Пӑхма — чӑн-чӑн ученӑй, профес­
сор, анчах та хӑй пулӑшу кассинчен кивҫен укҫа ыйт- 
са заявлени ҫырма та пултараймасть. Чисти ял кулли! 
Хам бухгалтер пулнӑ май эп ӑна пит лайӑх пӗлетӗп, 
куркаланӑ...

М а р у к. Пурӑнма пӗлетчӗ ӗнтӗ. У-у, ҫав тери пул- 
таратчӗ. Килӗнче мӗн кӑна ҫукчӗ унӑн! Ҫынсем хуш­
шинче те ялан пысӑк хисепреччӗ,. паллакансем ӑна 
урам урлах саламлатчӗҫ, тӗлме-тӗл пулсан, аллине 
силле-силлех пӑчӑртаҫҫӗ, Куҫма Иллич та Куҫма 
Иллич теҫҫӗ кӑна, ма тесессӗн — пуриншӗн те ҫав тери 
кирлӗ ҫын пулнӑ-ҫке! Сана пурнӑҫра мӗн питӗ шутсӑр 
нушнӑ — пурне те, тем те тупса пама пултарать. Унпа 
тӗл пулса пӗр-ик сехет ресторанта лар кӑна, вара хӑв- 
на мӗн кирли йӑлт пулать санӑн!

П р а с к и .  Кай-кай-кай... Анчах ӑҫтан пӗлетӗн-ха 
эс кун ҫинчен? Ҫынсем каланӑ тӑрӑххӑн-и?

М а р у к. Мӗн пӗлменни пултӑр? Хамӑн кӗрӳ, ӗне- 
лаша тухтӑрӗ, заемпа мӑн укҫа выляса илсен, пӗчӗк 
аптомобиль туянма шут тытрӗ те пӗр ҫулталӑк асап- 
ланчӗ — никак та тупса илеймест. Унтан тахӑшӗ ӑна 
ҫак Яклашкинпа ҫыхӑнма ӑс панӑ... Пӗрре ӗҫтерчӗ 
ӑна, тепре хӑна турӗ, пӗр икҫӗр тенкине укҫан та тыт- 
тарчӗ пулмалла та — хайхи «Москвич» коттовӑ! Рас 
анчах пырса ларчё картишне!

П р а с к и .  Кай кай-кай... Чӑнах та пултарать, эп­
пин, ҫынни!

Ы р х а н о в .  Эх, пур-ха ҫав ун пек жуликсем, мён 
тӑвас тетӗн! Тытаҫҫӗ-тытаҫҫӗ вёсене, ҫаплах тытса 
пӗтереймеҫҫӗ.

П р а с к и  (тӑрук ун  ҫине пӑхса). Ай-уй, пётрём! 
Ара, эс те унран кая мар шулёк иккен-ха! Тин пёлтём! 
216



Ы р х  а н о в (тӗлӗнсе). Мӗн сӳпӗлтететӗн эсё, кар- 
чӑк! Хӑш енчен жулик пулам эпё?! Ёмёрне те жулик 
пулман, ни ҫыннӑнне, ни патшалӑхӑнне пёр пёрчё тё- 
кёнмен..,

П р а с к и .  Эс мёншён ҫиме пӑрахрӑн? Ма чӑмла- 
мастӑн? Аҫта пытартӑн икерчӗ таткине?

Ы р х а н о в .  Эп... эп... ҫӑтса ятӑм ӑна.
П р а с к и .  Ан суй! (Ҫитарне ҫӗклет те икерчё тат­

кине тупса стариккине тыттаратъ.) Чӑмла, чӑмла 
тавай!

Ы р х а н о в .  Ах, карчӑк... хӗрхен-ха ӗнтӗ, пулта- 
раймастӑп!

П р а с к и .  Пултаратӑн, пултаратӑн, хирӗҫсе ан лар!

Ырхаков ирӗксӗрех ҫиме тытӑнать.

М а р у к. Стариккуна юрататӑн иккен эсӗ, тӑхла- 
чӑ... Хӗрхенетӗн ӑна, тӑрӑш атӑн уншӑн...

П р а с к и. Эп хёрхенмесен, кам хёрхентёр ёнтё ман 
хӑрӑк старике? Ачапа пӗрех-ҫке вӑл, хӑй тӗллӗн апат 
ҫиме те пёлмест. Хам пулмасан, тепӗр чух кунӗпех 
выҫӑ ҫӳрет.

М а р у к (кулатъ). Пӗчӗк ача — пӗчӗк хуйхӑ, пы- 
сӑк ача — пысӑк хуйхӑ, теҫҫӗ...

П р а с к и .  Ҫапла, ҫапла! (Упӑшкине.) Ҫи, ҫи тавай, 
хастартарах чӑмла. Унтан ак ҫакна тутанса пӑх тата... 
(Пӗчӗк кукӑлъ  кӑларса тыттаратъ). Иҫӗм ҫырлипе ту- 
рӑм, чӗлхӳне ҫӑтса ямалла тутлӑ! Ларса ывӑнтӑн пул­
сан — выртса та пулин ҫи!

Ырханов ахлатса сывлаеа ярать.

М а р у к (вёсем ҫине кӑм ӑллӑн  пӑхса). Чӑхпа автая 
пӗртӑван тесе ахаль каламан ҫав...

П р а с к и .  Ун пек пулмасан, мӗнле пурӑнан ҫӗр 
ҫинче? Эпир пӗрлешнӗренпе кӗҫ-вӗҫ аллӑ ҫул ҫитет, 
анчах ҫав хушӑра старик мана пёрре те хӗнемен-ха. 
Тупата туршӑн (херес хы вса  илет) пёрре те ал хуман! 
Хам чышкаласа илетёп тепёр чух! Ун пекки пулка- 
лать, тунмастӑп. (Пёр кукли н е  М арука  тыттаратъ.) Me, 
эс те тутанса кур ман кукӑле. Хамӑн та тем хырӑм 
Еыҫнӑ пек туйӑнма пуҫларӗ-ха... (Тепёр кукӑлъ  илсе 
ҫиме тытӑнатъ.)

М а р у к (чӑмласа). Кукли чӑнах та лайӑх пулнӑ.
П р а с к и  (мухтанарах). Хам старике эпё ялан ҫа- 

вӑн пек тутлӑ кукӑльсем ҫитеретӗп, вӑл пур — ҫаплах



ырхан. Тем тумалла! Халь тата темле сурӑх чирӗпе 
чирлесе кайрӗ, ҫӗр ҫӑтманскер, манран мӑш кӑлланӑ 
пекех.

М а р у к. Мёнле сурӑх чирёпе тата?
П р а  с к и. Пёверёнче чул пур, тет. Чулне таҫтан 

тупнӑ-ҫке, эп ӑна пёрре те чул пӗҫерсе паман...
М а р у к. Этем валли тем те тупӑнать мар-и!

Палатӑна Я к л а ш к и н  кӗрсе алӑк патӗнчех чарӑнса тӑрать те, 
кӑмӑллӑн калаҫса ларакан виҫӗ ҫын ҫине пёрре темле ҫиллесеӗн 

пӑхсанах, аллипе сывлӑша касса илсе каялла тухса каять.

П р а с к и .  Ай-уй, ку ҫынна чӑнах та тем пулнӑ 
пулмалла! Ухмаха ерме пуҫламан-и вӑл?

M a p  у к (кулса). Ҫавӑнталла ҫитет пулмалла ҫав.
П р а с к и .  Апла ман старикён унпа юнашар вырт- 

са пурӑнма та хӑрамалла? Ҫӗрле тӑрӗ те пёр наччасра 
пӑвса пӑрахӗ! (Упӑш кине.) Кала тухтӑрсене, урӑх пӳ- 
лӗме куҫарччӑр сана. Темрен тем курса ларӑн ват- 
лӑхра!

Ы р х а н о в .  Ун патнех ҫитмест пулӗ-ха, лӑпланать 
пуль.

П р а с к и .  Ҫапах та мён пирки ун пекех тискерлен- 
се кайнӑ ара вӑл? Сӑлтавне пёлетёр-и хуть?

М а р у к (ал  сулать). Пӗлетпӗр! Арӑмӗ пирки... Па- 
ҫӑр калама пуҫларӑм та эпё, каласа пётереймерём.

П р а с к и .  Кала-ха, эппин, кала!
М а р у к. Ҫак Яклашкин, шутсӑр пуйса, хӑйне ӗмпӳ 

вырӑннех хуракан пулса пынӑ май, килёнче чип-чипер 
арӑмӗпе хёрё пур ҫинчех аякка чупма тапратнӑ. «Каш­
ни урамрах пӗрер ӑшӑ йӑва, мамӑк тӳшек пур унӑн, 
хӑйма вӑрлама вӗреннӗ куш ак аҫи вӗт вӑл»,— тетчӗҫ 
ун пирки... Ну, пӗлетӗн ёнтё, ун пек чух пурнӑҫ аркан- 
са каять вара, каруҫҫел пек ҫаврӑнма тытӑнать. Хар- 
каш у та ятлаҫу, тапкӑ та ҫупкӑ, темтепӗр. Килӗштерсе, 
пӗр пурнӑҫпа пурӑнасси пӗтет...

П р а  с к и. Иййя ҫав, иййя! Калӑпӑр, ман хамӑн 
ҫак хӑрӑк Ваҫли ун пек хӑтланас пулсан, эп ӑна пӗр 
кун мар, пӗр ҫеккунт та усрас ҫук. Тухса кайтӑр хӑйӗн 
йӗпе аркисем патне!

Ы р х а н о в  (кулса). Ӗлкӗреймерӗм ҫав ун пек 
тума. Шутсӑр ӳкӗнетӗп ҫавӑншӑн. Халь пултарас ҫук 
ӗнтӗ, ватӑлтӑм...

П р а с к и  (ун еннелле варт ҫаврӑнса). Ш ан сире, 
арҫынсене! Сире, мурсене, ватлӑхра та сӑнасах тӑрас



пулать. Кунта та ҫамрӑк сестрасем ҫине пӑхкалатӑн 
пуль-ха, ватсупнӑ!

М а р  у к (кулса). Ҫук пу-уль, тӑхлачӑ, ват лаша- 
ран ӑйӑр тӑваймастӑн, тенӗ ваттисем. Тӗрӗснех каланӑ 
пуль...

П р а с к и  (пуҫӗпе алӑк  еннелле сулса). А к ку... 
Ҫаклашкин, терӗр-и-ха ҫав?

М адэ у к. Яклашкин.
П р  а с к и. Вӑл пулнӑ-ҫке? Ман Ваҫлирен ытла 

ҫамрӑках та мар пуль-ха? Пуҫ тӳпинче пёр пӗрчӗ ҫӳҫ 
те юлман, пуҫӗ мӑлированнӑй турилкке пекех яп-яка, 
хырӑмӗ те сакӑр уйӑх ҫине кайнӑ пӗтӗ хӗрарӑмӑнни 
пек...

М а р у к. Вӑл урӑх йышши поротӑ пулмалла ҫав...

Алӑкран каллех Я к л а ш к и н  кёрет, анчах, паҫӑрхи пекех, 
пёрре сиввӗн пӑхса илсенех, каялла тухса каять.

П р а с к и .  Ай-уй, мана сыхламасть-и ку этем? Эп 
мён те пулин ҫаклатса тухса каясран шикленмест-и?

Ы р х а н о в .  Апла мар... Арӑмне кётет вал.
П р а с к и .  Ҫапах та, хӑй чупкӑн пулсан та, арӑмӗ- 

пех пурӑнать-ха, эппин?
Ы р х а н о в .  Ҫӗнӗ арӑм халь унӑн, ҫап-ҫамрӑкскер. 

Ҫирӗм пӗррере ҫеҫ, тет. Киввине виҫӗмҫулах пӑрахнӑ.
П р а с к и  (пӗҫҫине шарт ҫапать). Кай-кай-кай!.. 

Ҫакӑн пек ват сӑса ҫйрӗм пӗррери хёр качча тухнӑ-и?! 
Эй, тӗнче-е! Ара, эп хам та тиркемелле-иҫ ӑна! Мӗнле 
пулма пултарать ун пек япала?

М а р у к. Пултарать ҫав ку чухне. Ку хӗрӗ, ҫамрӑк 
пулин те, питӗ опытлӑскер, терӗҫ. Ҫак Яклашкинӑн 
кукша пуҫне ҫавӑриччен иккӗ-виҫҫӗ те качча кайкӑ, 
тет. Анчах темшӗн ӑнман-ха ун пурнӑҫӗ: мал^анхи 
упӑшки ҫакӑнса вилнӗ, иккӗмӗшӗ куна пӑрахса таҫта 
Сахалина тухса тарнӑ, тет, виҫҫӗмӗшне — вӑл магазин 
директорӗ пулнӑ та — пысӑк растратӑшӑн вунӑ ҫуллӑ- 
ха хупнӑ имӗш. Растратине ҫак саркайӑках тутарнӑ, 
тет.

П р а с к и .  Мӗнле саркайӑк?
М а р у к. Яклашкин еркӗнӗ ара.
П р а с к и .  Кай-кай-кай... Пулать те ҫӗр ҫинче вӗре 

ҫӗлен!
Ы р х а н о в .  Пӑхсан — пёрре те вӗреҫӗлен тӗслӗ 

мар хӑй, канфет хучӗ ҫинчи картинка пекех...
П р а с к и .  Ан палкаса вырт! Эс те куҫ хыврӑн-и-ха



ун ҫине? Кӑтартӑп Эп сана канфет хучё! (М арука.)  Ку 
ват шуйттанёпе мёнле ҫыхланса кайнӑ вара?

М а р у к. Хӑй парикмахер вӑл. Ҫӳҫ касать те сухал 
хырать, кирлех пулсан, такам ҫӳҫне те ҫӑвӑр путек 
ҫӑмӗ пек кӑп-кӑтра туса яма пултарать. Ҫак Яклашкин 
пёррехинче вёсен парикмахерскине пынӑ та ун пуканё 
ҫине ларнӑ пулать. Ку унӑн пур-ҫук сухалне пит тип- 
терлӗн хырнӑ, шыҫмак питҫӑмартисене тӗлӗнмелле 
ачашшӑн лӑпка-лӑпка массаж туса янӑ, ҫав вӑхӑтрах 
пӗр чарӑнмасӑр чӗвӗлтетнӗ. Ирӗлсех кайнӑ ҫавӑн чух 
Яклашкин! И к кунта пӗрре ҫӳреме тытӑннӑ ҫавӑн пат­
не массажсем тутарма... Унтан лешӗ, саркайӑкӗ, ӑна 
хӑйӗн хваттерне кӗрсе лухма йыхӑрнӑ... Ку хаклӑ йыш- 
ши эрех чиксе кайнӑ. Ёҫнӗ-ҫинӗ хыҫҫӑн кукш а пуҫ 
хӑйӗн хваттерӗ пуррине те манса кайнӑ, килне тав- 
рӑнман...

П р а с к и .  Кай-кай-кай... Епле намӑссӑр! Кукшин 
ҫемье пуррине пӗлнӗ пулӗ-ҫке лешӗ?!

М а р у к. Ана пӑхса тӑраҫҫӗ-и? Вӗсене хӑйсене пу- 
рӑнса пултӑр, тепӗр хӗрарӑм макӑрни вӗсемшӗн — 
апчху! Ҫавӑн хыҫҫӑн вара вӑхӑт нумай та иртмест — 
Яклаш кин арӑмёпе вунулттӑри хӗрачине килӗнчен хӑ- 
валаса кӑларса ярать те лешне, ҫамрӑккине, илсе 
пырать...

П р а с к и  (пӗҫҫине шарт ҫапать). Ах, эсрелӗ! Ах, 
аҫа ҫапманскер!

М а р у к. Юрать-ха, кайран ыр ҫынсем тупӑннӑ та 
Яклашкинне ҫамрӑк арӑмӗпе нумаях ыр курса пурӑн- 
ма паман, хӑваласа кӑлармалла, хваттерне малтанхи 
арӑмӗпе ачине тавӑрса памалла, кусене еркӗнӗпе ик- 
кӗшне те хӳтерсе ямалла тунӑ.

П р а с к и . '  Ҫав кирлӗ, ҫавӑ чух!
М а р у к. Кусем вара ирӗксӗрех саркайӑк хваттер­

не куҫса кайнӑ, анчах лешин хваттерӗ — пётӗмпе те 
вунӑ метрлӑ пӳлӗм ҫеҫ пулнӑ, унта тӑваттӑн пурӑнма 
тивнӗ: ни тӑма, ни выртма!

Ы р х а н о в  (тӑрса ларать). Ҫапах та ку герой 
аптраман, тепӗр уйӑхранах хула варринче виҫӗ пӳлӗм- 
лё хваттер илнӗ! Уйрӑм кухня, ваннӑй, туалет, ура- 
малла — балкон.

П р а с к и .  Вӑт шуйттан! Эпир пур, миҫе ҫул ӗнтё 
ҫиччӗн икӗ пӗчӗк пӳлӗмре тӗпӗртетсе пурӑнатпӑр! Ни 
шывё, ни газӗ ҫук пирӗн... Калатӑп-калатӑп сгарике, 
кайса ыйт, тепӗр пӳлӗм хушса паччӑр пире, тетӗп,



анчах унӑн ялан пёр сӑмах: ҫынсем пирӗнтен те хӗ- 
сӗкрех пурӑнаҫҫӗ, эпир аптрамастпӑр-ха, тет. (Упӑш- 
кине.) Илтрӗн-и халь, ҫынсем епле пурӑнаҫҫӗ? Иккӗн 
виҫ пӳлӗмре саркаланса пурӑнаҫҫӗ!

Ы р х а н о в .  Эп жулик мар-ҫке, Прасковья Иванов­
на, эп честнӑй ҫын! Ж улик пулман, пулассӑм та ҫук.

П р а с к и .  Пуҫлӑхсем патне кайса ыйтни — шулёк- 
ленни мар-иҫ вӑл?

Ы р х а н о в .  Ан кулян, вӑхӑт ҫитсен параҫҫӗ. Че­
рете ҫырӑннӑ эпир.

П р а с к и .  Э-эх-ха-хай! Теприсем хӑяккӑн выртсах 
хӑйма ҫиеҫҫӗ те ҫав... Ҫӗр ҫинчи пӗтӗм ырлӑх вӗсем- 
шӗн... ^

Ы р х а н о в .  Ҫиччӗр! Кӳпчӗр! Ун пек ҫиекен хӑйма 
вӑл хӑҫан та пулин пурӗпӗр пыра ларать.

М а р у к. Ҫапла, ҫапла, ларать вӑл, ларать! Эсир 
мӗн, тӗрӗс мар пурнӑҫпа пурӑнакансем ӗмӗрех пылпа 
ҫу хыпаҫҫӗ, тетӗр-и? Ҫук, ҫук! (А л ӑ к  ҫине кӑтартса.) 
Ак ҫак Яклаш кинах илер. Халь вӑл ырӑ курса савӑнса 
пурӑнать-и? Апла пулмасӑр! Ҫамрӑк арӑм ӑна икӗ ҫул 
хушшинчех вунӑ ҫуллӑх ватӑлтарнӑ, ун халь темиҫе 
тӗслӗ чир, иккӗмӗш этажа хӑпарнӑ чух та, чӗринчен 
тыта-тыта, кивӗ пӑравус пек хашкать, анчах леш сар- 
кайӑкӗ, кӗрхи панулми пек тулса, малтан та, кайран 
та ҫавракаланса пырать...

Ы р х а н о в .  Ҫапла ҫав. Ы тармалла мар. Хуть те 
мёнле арҫынна та антӑхтарса ямалла илемлё, эсрел!

П р а с к и  (упӑш кине). Эс мӗскер лӑпӑртатса выр- 
татӑн тата? Антӑхтарӑп эп сана... ак ҫак графинпа 
пуҫ урлӑ ярсан!

Ы р х а н о в .  Эп ахаль ҫеҫ ара... Илемлё япала 
илемлех ёнтё вӑл, ӑна усал теейместён.

П р а с к и .  Сан ӗҫ ҫук унта!
М а р у  к (шӑппӑнтарах). Чупать, тет, халь сарка- 

йӑкӗ. Мана вёсен кӳрши каларё. Темле артистсемпе 
ҫыхланса кайнӑ, тет. Вёсен хваттерёнче кашни каҫах 
асар та писер музыка яраҫҫӗ, юрлаҫҫӗ-ташлаҫҫӗ, хай- 
кашаҫҫӗ, тет. Ахальтен мар ёнтё вӑл! М алтанах, ку 
Яклашкинне больницӑна килсе пӑрахсанах, ҫӳреке- 
летчӗ, ӑна-кӑна илсе килкелетчӗ, халь ҫӳреме те пӑ- 
рахрӗ...

Ы р х а н о в .  Вунпӗр кун килмен ӗнтӗ. Санитаркӑ- 
сем урлӑ ку темиҫе ҫыру парса ячё, анчах лешне 
ниепле те тупаймаҫҫӗ. Ялан килте ҫук, тет...



М а р у к. Ҫавӑнпа ниҫта кайса кӗме пёлмест ку. 
Ашё хыпать пулмалла. Темиҫе хут та больницӑран 
тухса каясш ӑн пулчё, анчах тухтӑрсем ямарӗҫ.

П р а с к и .  Э-э, ҫавӑн пирки урать, эппин-ха, вал? 
Мана та, авӑ, хӑйне ыр суннӑ ҫӗртех ҫвер пек кӑшкӑр- 
са пӑрахрӗ.

М а р у к. Ҫавӑнпа ара, ҫавӑнпа! Эп ӑна пит лайӑх 
пӗлетӗп!

П р а с к и .  Ҫавӑ чух тата, тепёр тесен! Эккей, ҫам- 
рӑкки, чӑмӑртараххи кирлӗ пулнӑ ӑна! Тьху! Ватсуп- 
нӑ! Шуйттан!

Палатӑна Я к л а ш к и н  кӗрет, паҫӑрхи пекех алӑк патӗнчен 
малалла иртмест. Темиҫе самант куҫ харши айӗн сиввӗн пӑхса

тӑрать.

М а р у к (пукан  ҫинчен тӑрса). Эс мӗн ҫав териех 
салху паян, Куҫма Иллич? Питӳ-куҫу эс кунӗпе кикен 
чӑмланӑ пек?

Я к л а ш к и н .  Ш ӑл ыратать. Ҫавӑнпа.
М а р у к. Ы ратать те пуль ҫав. Ват ҫыннӑн тем те> 

ыратать унӑн. Ҫанҫурӑмӗ те, чунӗ те...
Я к л а ш к и н .  Эс аяла анса пӑх-ха, ман пата кам: 

та пулин килмен-и унта? Пӗр ҫын килмеллеччӗ паян.
М а р у к. Юрӗ ара, кайса пӑхӑп, маншӑн пёрре 

анса хӑпарасси темех мар... (А л ӑ к  патнелле у  тать, Я к ­
лаш кин чӳрече умне пырса тулалла пӑхатъ.)

П р а с к и  (тӑратъ). Манӑн та каяс пуль, чылай 
лартӑм. Кӗпе ҫумалла-ха паян, ёнер шыва чиксе хур- 
саттӑм. (Сумкине пуш ӑ кӗленчесем, банкӑсем тултарнӑ 
май, упӑш кине.)  Эс ҫи тавай, ытларах ҫи. Эп илсе кил- 
нӗ ҫимӗҫсене пёрне те сая ан яр! Кунта выртса пурӑннӑ 
чух пӑртак та пулин ӳт хушас пулать санӑн. (Пуҫӗпе  
Я клаш ки н  еннелле сулса  илет.) Куран — ҫынсем епле 
тёреклё. Юри самӑртма хупнӑ сысна аҫинчен те кая 
мар... (Ҫурӑмӗпе ҫаврӑнса тӑнӑ Я клаш кина чышкипе  
юнаса илет.)

Ы р х а н о в .  Ы тла час-час килсе чӑрманма кирлё 
мар, карчӑк.

П р а с к и .  Ана санран ыйтса тӑмӑп-ха. Хӑҫан май 
килет, ҫавӑн чух персе ҫитетӗп. Троллейбуспа ҫӳреме 
питё ансат халь, пружинлӑ пукан ҫинче йӑнк та йӑпк 
сиккелесе ҫеҫ пыратӑн. Ну, чипер вырт, эппин. Ы тларах 
ҫиме тӑрӑш. Пёр вӗҫӗм ҫи, вара часах ҫын пулатӑн!



Ы р х а н о в .  Юрӗ, эс каланӑ пек тӑвӑп.

П р а с к и  тухса каять. Вӑл палата алӑкне хупсанах, Я к л а ш ­
к и н  Ы р х а н о в  еннелле ҫаврӑнса тӑрать.

Я к л а ш к и н .  Пит лайӑх карчӑк сан, Василь Ва­
сильч. Тӑрӑшать саншӑн.

Ы р х а н о в. Утне кура турти пуль ёнтё. Хӗрӗх ҫул 
ытла пурӑнатпӑр, ҫич ача ӳстертӗмӗр. Аптраман. Яла­
нах килӗштернӗ. Упӑшкипе арӑмӗн пёр сак ҫинче лар- 
малла, тенё те ваттисем...

Я к л а ш к и н .  Миҫере вӑл санӑн?
Ы р х а н о в .  Утмӑл улттӑра. Тантӑш эпир.
Я к л а ш к и н .  Пӑхсан, ун чухлӗ памалла мар-ха 

ӑна. Питё ҫивӗч тата, тепёр хӗрӗх ҫулхинчен те ирт- 
термелле.

Ы р х а н о в  (мухтанарах). Кӑвак чаппанпа кёрёк 
япӑхмасть, ырӑ арҫынпа • арӑм ватӑлмасть, теҫҫӗ. Ҫа- 
вӑнпа пуль.

Я к л а ш к и н .  Пустуях кӳрентертӗм эп ӑна паҫӑр. 
Чун кӳтсе ҫитнӗ тӗлне пулчӗ. Тепре килсен, каҫару 
ыйтатӑп-ха...

Ы р х а н о в  (ал сулать). Э-э, нимех те мар! Ун пек- 
кисене йывӑра илме пӗлмест вӑл. Санӑн хӑвӑн мӗнле, 
паян та килмерӗ-и-ха?

Я к л а ш к и н  (ассӑн сывласа ярса, чӳречерен пӑ- 
хатъ.) Ҫук-ха ҫав! Тем амакӗ пулчӗ-ҫке эсремете! Йӗп 
пекех ҫухалчӗ! Киле запискӑсем яратӑп — унта та ту- 
паймаҫҫӗ. Аптрал! Мён те пулин пулман-ши, тетӗп. 
Кам пӗлет, тен, машин айне лекнӗ, тен, шыва кӗме 
кайсан, А тӑла путнӑ. Тӑванӗсем ҫук унӑн ку хулара, 
вилсе выртсан та хыпӑнакан пулмӗ. Эп хам кунта, 
ним те пӗлместӗп...

Пауза.

Ы р х а н о в  (ш ухӑш ласа выртнӑ хыҫҫӑн). Э-эх, 
арӑм тени ҫӑпата мар ҫав, ӑна салтса ывӑтаймастӑн. 
Ш ухӑшлаттарать.

Я к л а ш к и н .  Ш ухӑшлаттарать ҫеҫ мар, пӗтӗм 
чуна тавӑрса кӑларать! Мӗн пулнӑ, ӑҫта кайса кӗнӗ?..

Ы р х а н о в  (кӑшт вӑхӑт иртсен). Итле-ха, Кузьма 
Ильич...

Я к л а ш к и н .  Мён?
Ы р х а н о в .  Эс мана, тархасшӑн, каҫар-ха та, ун 

пек-кун пек сзн пултӑр та-ха... Темле каламалла...



Я к л а ш к и н .  Мён тата? Пуҫа шухӑш пычӗ пул­
сан — ан пытар, эппин, кала!

Ы р х а н о в .  Пӗлетӗн-и, арӑмсем пирки ваттисем 
тӗрлӗрен каланӑ.

Я к л а ш к и н .  Мён каланӑ?
Ы р х а н о в .  Сӑмахран... «Ҫӳрен лаша ҫул ҫути, 

савнӑ арӑм — чун ҫути»,— тенӗ.
Я к л а ш к и н .  Питӗ тӗрӗс каланӑ! (Т ӑрук  хавас-  

ланса.)  Савнӑ арӑма ӑна хӗвелпе танлаш тарма пулать! 
Вӑл пурнӑҫа ҫутатать, чуна ӑшӑтать, кӑм ӑла ҫӗклет 
тата ытти те...

Ы р х а н о в .  Анчах ҫапла каланисем те пур-ҫке: 
«Арсӑр арӑм йӗвенсӗр кӗсре», «Ютран илнӗ арӑмна 
пӗччен ан яр хӑнана»,— текӗ.

Я к л а ш к и н  (кӑм ӑлсӑрланнӑ пек). Тата мӗн 
тенӗ?

Ы р х а н о в .  Тата-и? Тата ҫапла каланӑ: «Илнӗ
лаш а ӑнмасан — ҫулталӑка хуйхӑ, илнӗ арӑм ӑнма- 
сан — ӗмӗрлӗхе хуйхӑ»...

Я к л а ш к и н .  Эс чим-ха, чим, Ырханов юлташ. 
Ку сӑмахсене эсё мана тӗртсе калатӑн и?

Ы р х а н о в .  Никама та тӗртместӗп, ваттисен сӑ- 
маххисене аса илетӗп ҫеҫ.

Я к л а ш к и н  (ҫилленсех каятъ). «Йӗвенсӗр кӗс- 
ре»... «Пӗччен ан яр хӑнана»... Тен, эсӗ ман Лисук 
ҫӑмӑл ш ухӑш лӑ хӗрарӑм, чупкӑн тесе шутлатӑн?

Ы р х а н о в .  Ним те шутламастӑп.
Я к л а ш к и н .  Ма-ха, эппин, ун пек каларӑн?
Ы р х а н о в. Каламарӑм-ҫке нимён те! Ваттисен 

сӑмахӗсене аса илтӗм кӑна!
Я к л а ш к и н .  Тен, малтанхи арӑмпа уйрӑлнӑ хыҫ- 

ҫӑн манӑн тек авланма та кирлӗ пулман тесшӗн эсӗ?
Ы р х а н о в .  Ун пек шухӑш пуҫа та кӗмен. Пӗле- 

тӗн-и, ваттисем авланасси пирки мӗн каланӑ?
Я к л а ш к и н  (пӗҫҫине ҫапатъ). Каллех ваттисем! 

Аҫтан мурӗнчен тупса кӑларатӑн эсӗ вӑл пословицӑ- 
сене?

Ы р х а н о в .  Манӑн фольклор кӗнекисем пур. Иккӗ 
тан. Пурнӑҫра йывӑр килсенех, эп ҫавсене уҫа-уҫа 
пӑхатӑп.

Я к л а ш к и н .  Библи вырӑнне-и? Е евангели 
вырӑнне?

Ы р х а н о в .  Ун пек каласан та юрать. Вал кӗнеке- 
сенче халӑхӑн пӗтӗм ӑсне пухнӑ.



Я к л а ш к и н .  П улӗ, хйрӗҫм естёп. Н у... авлам асси  
п и рки  мӗн к а л а н ӑ -х а  в ар а?

Ы р х а н о в .  «Вӗҫен кайӑк та мӑшӑрлӑ», «Арсӑр 
пурнӑҫ — туратсӑр йывӑҫ»,— тенӗ.

Я к л а ш к и н .  Тӗрӗс каланӑ! Вӑт, манӑн ш ӑпах 
ҫавӑн пек туратсӑр йывӑҫ пулас килмерӗ те, тепӗр хут 
авлантӑм эпё. Каллех мӑшӑрлӑ пултӑм. Питӗ лайӑх 
арӑм лекрӗ, ҫитменнине. Каҫса кайса юрататӑп ӑна.

Ы р х а н о в .  Вӑл та юратать-и?
Я к л а ш к и н .  Вилет маншӑн. Чунне кӑларса пама 

хатӗр!
Ы р х а н о в .  Апла пулсан, пит аван. Савӑнатӑп 

кӑна саншӑн. Анчах ваттисен тата тепӗр сӑмах пур...
Я к л а ш к и н .  Тата мёнле сӑмах?
Ы р х а н о в .  «Тӑван — пылак, ют ҫын — йӳҫӗ...»
Я к л а ш к и н .  Ку сӑмах мана хӑш енчен пырса 

тивет-ши?
Ы р х а н о в .  Ара, сан малтанхи арӑм пулнӑ-ҫке? 

Эсир унпа иксёр икё хёр ӳстерсе качча панӑ, тепёр 
хёрачи халь амӑшӗпе пурӑнать. Такампа мар, тӑван 
арӑмупа пулнӑ пуль вёсем?

Я к л а ш к и н .  Мёнех вара? Хальхи арӑм маншӑн 
тӑван мар тесе тиркесшён-и эсё? Эпир пӗрле пурӑнат- 
пӑр, пӗрле ҫиетпӗр-ӗҫетпӗр, пӗр вырӑн ҫинче выртатпӑр 
пулсан, епле-ха тӑван мар пулать?

Ы р х а н о в .  Анчах та эсир унпа саккун йёркине 
кёнё-и-ха? Хут уйӑрттарнӑ-и, урӑхла каласан — ҫы- 
рӑннӑ-и?

Я к л а ш к и н  (ал сулатъ). Э-э, тупнӑ калаҫмалли! 
Ку вӑл эсё шутсӑр кай юлнӑ ҫын пулнине ҫеҫ кӑтар- 
тать! Атомпа космос ёмёрёнче хут уйӑрттарса хӑтлан- 
ни ниме те пӗлтермест! Мён вӑл хут татки? Ҫурнӑ та 
пӑрахнӑ ӑна! Чи кирли — юрату вӑл, Василь Васильч! 
Ҫынсем пӗр-пӗрине юратаҫҫӗ пулсан, урӑх нимён те 
кирлё мар! Ҫапла мар-им?

Ы р х а н о в .  Юратӑвӗ лайӑх япала та-ха вӑл, ӑна 
чухлатӑп, анчах утмӑлалла ҫитсен е, иксёмёр пек, 
унтан та ирте пуҫласан...

Я к л а ш к и н  (Ы рханова пӳлсе). Сан пеккисене 
лайӑх докладчиксем консерватор, кивӗ йӑласем айне 
пулнӑ ҫын, теҫҫӗ, Василь Васильч! Пурнӑҫ ҫине кӑш- 
тах современнӑрах пӑхас пулать. Тата вырӑссен чаплӑ 
поэчӗ Сергей Сергейч Пушкин мёнле каланине пӗле- 
тӗн-и эсӗ? Илтнӗ-и?



ы р х а н о в. Пёлместёп.
Я к л а ш к и н .  Пӗлместӗн Ҫӑв! Маҫакҫёмпе м'амак- 

сем мён лӑпӑртатнине ҫеҫ астуса юлнӑ. Высши лите- 
ратурӑна вуламан эс нихҫан та!

Ы р х а н о в .  Вуласси нумаях вуламан пуЛё те, ан­
чах Пушкин ячё Сергей Сергейч мар, Александр Сер- 
гейч пулнине астӑватӑп.

Я к л а ш к и н  (ал  сулать). Васканипе пӑтратрӑм. 
Алексей Сергейч ҫапла каланӑ (каҫӑрӑлса сылтӑм ал ­
лине ҫӗклет): «Любви все поколения покорны, ее влия­
ния боготворны!»

Ы р х а н о в. Кӑ-ӑшт урӑхларах каланӑ вал, Кузьма 
Ильич. Поколения мар, возрасты, тенё, влияния бого­
творны та мар — порывы благотворны, тесе калана.

Я к л а ш к и н .  Эппин, мана Лисук йӑнӑш  вуласа 
панӑ пуль... Анчах шухӑшӗ, смыссӑлӗ ҫавах вёт, ул- 
шӑнмасть! Эппин, эпир те юратма пултаратпӑр. Эпё те, 
эс те! Ҫамрӑксем пек те мар хытӑ юратма пултарат- 
пӑр, мёншён тесен вёсен нимёнле опыт та ҫук-ха, анчах 
эпир хамӑр ёмёрте...

Ҫак самантра алӑк ярр! уҫӑлса каять те палатӑна Яклашкин 
еркӗнӗ Л и с у к  кӗрсе тӑрать. Питё капӑр тумланнӑ, хӑй ҫине 
тем те ҫакса тултарнӑ, этем майсӑр сӑрланнӑ. Пёр аллинче пысӑк: 

хӗрлӗ сумка, тепринче — чечеК ҫыххи.

Л и с у к. Здрасте! Пионерла салам пурне те!
Я к л а ш к и н  (аллисене тӑсса ун  патнелле ыткӑ- 

нать). Лисук! Чунӑмҫӑм! Ҫут хёвелём! (Ыталама пике- 
нет, анчах  Л и с у к  тӑрук каялла  чакатъ те, аллисем пе  
картланса, ыталаттармастъ.)

Л и с у к .  Тӑхта, асатте, тӑхта... Так не пойдет! 
Во-первых, эс мана упа пек ыталаса платьене лутӑр- 
кама, прическӑна пӑсма пултаратӑн, тата, во-вторых, 
санӑн малтан хӑвӑн йӑнӑшна тӳрлетес пулать. Халех!

Я к л а ш к и н  (тӗлӗнсе). Мёнле йӑнӑш а? Эп нимён 
те туман-ҫке, чунӑм? Выртса пурӑнатӑп кунта пёрене 
пек...

Л и с у к .  Прогрессивнӑй склероз санан, асатте. Ни­
мён те астумастӑн. Миҫе хут каламалла сана: Лисук- 
сем вёсем пёр-пёр Янсакассинче е Калайкассинче пу- 
лаҫҫӗ, столицӑра мар. Эп — Лизета!

Я к л а ш к и н .  Ах, каҫар, каҫар, Лизета! Тархас- 
шӑн, каҫар! (Ыталама тӑрать.)

Л и с у к .  Ҫук, ҫук, асатте, хальхинче ун пек ачаш-



ланмасӑрах ирттерсе ярӑпӑр. (А ллине тӑсса паратъ.) 
Me! Ҫакна чуптусан та ҫитӗ сана. Анчах асӑрхансарах 
чупту, пӑру пек ҫулласа ан пӗтер, тӳсме пултараймас- 
тӑп сан сӗлекӳ ҫыпҫӑннине!

Яклашкин, кӑмӑлсӑрланнӑ пулин те, ун аллине тытса иккӗ- 
виҫҫӗ чуптуса илет.

Я к л а ш к и н .  Ирт, ирт, Лизета, иртсе лар, тен, эс 
лаян  ывӑннӑ та пуль... Ак сана пукан...

Яклашкин Лисука пукан лартса парать те малтан ӑна халат  
аркипе шӑлкаласа илет. Хӑй ӑна хирӗҫ тепёр пукан ҫине ларать. 
Лисук ҫине айӑпа кӗнӗ йытӑ хӑйӗн хуҫи ҫине пӑхнӑ пек пӑхать.

Л и с у к. Ы вӑннӑ ҫав! Халь эпё кашни кунах йытӑ 
пек ывӑнакан пултӑм. (П укан ҫине ларать, пёр урине  
тепёр ури  дине хуратъ, Я клаш кина аллинчи чечек дых- 
хине тыттаратъ.) Me, чиксе хур мён ӑшне те пулин. 
Иӑлӑхрӑм кунӗпе йӑтса ҫӳресе. Театр умёнче пёр ух- 
махё тыттарчё те...

Я к л а ш к и н  (асӑрханарах). Кам вара... вӑл 
ухмах?

JI и с у к. Артист пекки. Те юрлать, те ташлать, те 
кутӑн тӑрса кӑтартать — пёлместёп. Ёлёкрех пирён 
мастерскоя ҫӳҫне сӑрлаттарма ҫӳретчӗ. Ватӑ ӗнтӗ, ҫа- 
пах та ҫулӑхма пӑхать тата, тӑмсай!

Ы р х а н о в  (аякран итлесе тӑраканскер). Любви 
все возрасты покорны... Ҫапла калаҫатчӗҫ-и-ха? (Кой­
ки дине выртатъ.)

Л и с у к .  Фи! Мён любовӗ пултӑр ун ҫумӗнче? Шӑ- 
лёсем те хӑйӗн мар. Виҫӗмҫул алла чуптума тӑчӗ те, 
ҫавӑнтах протезӗ ҫӑварӗнчен ш ӑкӑрт тухса ӳкрӗ. Уй| 
нрсӗр! Чут хӑсса яраттӑм!

Я к л а ш к и н .  Ирсӗр ҫынсем нумай ҫав, ҫыхланас 
пулмасть вӗсемпе.

Л и с у к. Эп халь те никампа та ҫыхланмастӑп. Ҫы- 
вӑха та ямастӑп, манӑн саккунлӑ упӑшка пур, тетӗп. 
(Х ӑйне хирӗҫ ларнӑ Я клаш кина питҫӑмартинчен лӑп- 
каса илет.) Эс пур вӗт манӑн, асатте, зсӗ пур, вилме 
маннӑскер! Пӗр саншӑн ҫеҫ асапланса пурӑнатӑп ҫӗр 
ҫинче... (К укш инчен чуптунӑ пҫк тӑвать. Я клаш кин  
ирӗлсех каять.) Кӑнтӑрла та, каҫ та асран тухмастӑн!

Я к л а ш к и н  (ун  аллине чуптуса). Тавтапуҫ, Ли­
зета, ман телейӗм, ҫут хӗвелӗм... (Ӑ на  куҫӗнчен шӑхса.) 
Эп кунта саншӑн йӑлт хуйхӑрса пӗтрӗм... Мёншён кил-



мест-ши, инкек-синкек пулман-ши куна, чирлесе ӳк- 
мен-ши, тетёп. Вунпёр кун килсе курмарӑн та! Вал 
хуш ӑра тем пулмалӑх та пур!

Л и с у к .  Каҫар, асатте, чӑн та вӑрахчен килейме- 
рём, анчах уншӑн эпё пӗртте айӑплӑ мар. Пёртте, 
пёртте!

Я к л а ш к и н .  Ҫук, ҫук, эп сана айӑпламастӑп, 
пачах урӑхла — эс чип-чипер сывӑ, тёрёс-тёкел пул- 
нӑшӑн савӑнатӑп, чунӑм...

Л и с у к .  Кётмен япала пулса тухрё мар-и! Хампа 
пӗрле ӗҫлекен Иришкӑна Кувшинкӑна кайма путевка 
панӑ та — пёччен каяс килмест, атя пёрле, ултшар кун 
пурӑнса килер, терё. М акӑрас пекех ыйтать те, хёрхен- 
тём вара ҫакна, кайрӑм юлташла... Унтан, йёпе сине 
сапа тенё пекех, туристсен пӑрахучӗпе кайма путев­
ка тупӑнчӗ. Укҫасӑрах! Ана та сая ярас килмерӗ-ҫке. 
Тата ҫуллахи вӑхӑтра канса та юлас пулать. Ҫапла 
вёт, асатте?

Я к л а ш к и н .  Ҫапла, тусӑм, ҫапла. Май килнё чух 
канас та пулать ҫав. (А лли не чуптуса илет.) Унсӑр 
пуҫне епле те пулин дёнё* хыпарсем пур-и?

Л и с у к .  Э-э... пур! Мансах кайнӑ калама... Эпё кё- 
ҫех хальхи ӗҫе пӑрахса артистка пулатӑп пулмалла!

Я к л а ш к и н  (картах сиксе). Артистка?! Мёнле 
артистка?

Л и с у к .  Халӑх хорӗ ҫумӗнчи ташӑ группине илеҫ- 
ҫӗ мана. Ташлама вёрентекенёпе, балетмейстерпа, эп­
пин, канмалли ҫуртра паллаштарчӗҫ. Шыва кёнё чух 
ӑна ман фигура питё килӗшнӗ. (Х ӑйён  пилӗкне ик ен­
чен тытса ҫаврӑнкаласа  илет.) Мадонна фигури санӑн, 
тет. Кун пек кёлеткене сая ярса пурӑнни — преступ- 
лени, эпир санран прима-балерина тӑватпӑр, пёр-ик 
ҫултан тава тивӗҫлӗ артистка ятне илетён, тет. Вӑйпах 
заявлени ҫыртарчӗ. П аян тӑватӑ сехетре пёрремёш ре- 
петици пулать. Эс хирӗҫ мар пуль вёт? Ма чёнместён? 
Ну, кала ёнтё! (Я клаш кина пуҫӗнчен ачашлатъ.) Кала 
ёнтё, асатте! Атту эп халех макӑрса яратӑп!

Я к л а ш к и н  (куҫӗсене мӑчлаттарса). Темле-ҫке... 
Темле... Кирлех-ши вӑл?

Л и с у к .  Епле «кирлех-ши?» Кам пёлет, тен, эпё, 
ҫав балетмейстер калашле, чӑнах артистка пулма ҫу- 
ралнӑ? Тур панӑ таланта мёншён сая ярас?

Я к л а ш к и н .  Вӑл апла та-ха... Сая яма^юрамасть 
те-ха...



Л и с у к .  Эс тем ан шухӑшла, асатте... (Яклаш кина  
куҫӗнчен пӑхса ҫурӑмӗнчен ачашлать.) Х алӑх хорне 
унта сан пек ват стариксем те нумаййӑн ҫӳреҫҫӗ. Ара, 
санӑн та сассу лайӑх вӗт-ха, кӑшт сыпсассӑн, леш «Ан 
авӑн шӗшкӗ» тенине еплерех янрататӑн эсӗ! Пӳлӗмри 
кантӑксем чӗтреҫҫӗ-иҫ! Кунтан тухсан, эп хӑвна та 
илсе каятӑп ак унта. Иксӗмӗр пӗрле ҫӳрӗпӗр. Ҫапла-и? 
Юрать-и? Ну?

Я к л а ш к и н  (макӑрса ярас пек). Ю... ю... юрать...
Л и с у к .  Эх, ылтӑн старик! Кӑшт ухмахрах пул­

сан та, пурпӗрех ӑслӑ! (К укш инчен чуптӑватъ.) Ытар- 
малла мар! Анчах халӑх хорне манпа пӗрле ҫӳрес кил- 
нипе эсё кунтан ытлашши васкаса тухма ан тӑрӑш. 
Тухтӑрсем мён чухлӗ вырттараҫҫӗ, ҫавӑн чухлӗ вырт. 
Уйӑх пулать-и унта, иккӗ-и, виҫҫӗ-и — пурёпёр вырт. 
Тӳрлен, вӑй пух ытларах. Малашне сана вӑй нумай 
кирлӗ пулать-ха. Пурнӑҫ вӑл — йывӑр япала, асатте...

Я к л а ш к и н  (ҫӗрелле пӑхса). Ахаль те виҫҫӗмӗш 
уйӑх ҫине кайрё ёнтё кунта килсе лекнӗренпе. Йӑлӑх- 
рӑм. Килте пурӑнас килет.

Л и с у к .  Ничево, ничево, асатте. Тӳсес пулать. 
Килте те сан валли ылтӑн купаласа хуман. П ӑхакан та 
ҫук, эп ерҫместӗп. Апат-ҫимӗҫ енчен чиперех пуль кун­
та? Эп хам нимён те илсе килеймерӗм, ҫула май ҫеҫ 
чупса кётём те...

Я к л а ш к и н .  Аптрамасть. Выҫӑ вырттармаҫҫӗ...
Л и с у к .  Пит аван апла пулсан. Ну, эп каям-ха, 

эппин. Ёҫ ҫав тери нумай. Халь тӳрех ательене чуп- 
малла,— унта ман валли чи ҫӗнӗ модӑпа (аллипе чёр- 
куҫҫирен чылай ҫӳлерех  кӑтартатъ) икё платье ҫӗлеҫҫӗ. 
Унтан манӑн васкасах ваннӑйӗнче ҫӑвӑнса тухас пу­
лать, репетицинче ҫарамаслантараҫҫӗ, тет, унта...

Я к л а ш к и н  (картах сиксе). Епле... епле ҫарамас- 
лантараҫҫӗ?!

Л и с у к  (кулать). Ан хӑра, асатте! Пётёмпех мар, 
частичнӑ анчах. М айкӑпа, труҫҫикпа ташлаттараҫҫӗ. 
Ну, халлёхе сывпул-ха, эппин. Сывал! (К укш инчен  
чуптӑватъ.) Ерҫӳ пулсан, тепёр эрнесенче килсе ку- 
рӑп-и-ха, тен, ун чух йӑлт каласа парӑп. Интерессем 
нумай пулма пултараҫҫӗ. Питё нумай! Чипер юл! (А л ­
липе вёл-вёл туса алӑк  патнелле кутӑн чакса каять; 
Я клаш кин ун  хыҫҫӑн ыйткалакан пек кӑштӑртатса 
утатъ. А л ӑ к  патне ҫитсен, ҫурӑмӗпе М а р ук  инке ҫине



пырса тӑрӑнать — лешӗ ш ӑпах коридортан кёрет-мён.) 
Ай, кам ку?!

М а р у к. Эпӗ ку! Сана чӗнме ячӗҫ, темле охломон- 
сем кӗтеҫҫӗ картишӗнче, виҫҫӗн тан, ҫӑмӑл машин 
ӑшӗнче лараҫҫӗ, часрах тухтӑр, терӗҫ.

JI и с у к. Халь те тухатӑп ёнтё.
Я к л а ш к и н .  Камсем кӗтеҫҫӗ, Лисук?
Л и с у к  (ал  сулса). Э, пустуй! Хамӑр министерст- 

вӑн шоферӗ ҫула май лартса килчё те, эп ӑна кӑштах 
кӗтсе тӑма хушрӑм...

Л и с у к  хӑвӑрт тухса каять. Яклашкин чӳрече патне пырса ту- 
лалла пӑхма тытӑнать. Ун хы ҫҫӑн Марук пырать. Юлашкинчен 

Ы рханов та пырса пӑхма пуҫлать.

М а р у к  (ӑмсаннӑ пек). Пӑх-ха, машин патнелле 
епле вӗҫтерсе пырать вӑл... Саркайӑк темӗн!

Ы  р х а н о в (кӑм ӑллӑн). Ҫунаттисем ҫук анчах...
М а р у к .  Ха, леш ӑйӑрӗсем сиксе тухрӗҫ! Кур-ха, 

пёри ыталама та хӑтланать... Вӑт намӑссӑр! Ыталарех 
вёт! Пилёкёнчен те аяларахран лӑпкать! Ай-уй! (Я к­
лаш кина чавсипе тёртсе.) Ма чармасть ара вӑл ӑна? 
Ма ҫиҫсе ямасть пёрре?

Яклашкин чӗнмест, хашш! сывиаса ярать ҫеҫ.

А к япала! Машин ӑшне йӑтсах кёрсе кайрё тем! (Я к­
лаш кина.)  Вӑрласа каймарӗҫ-и вёсем сан арӑмна, 
Куҫма Иллич?

Ы р х а н о в .  Ҫук пу-уль... Леш мӑнттай арҫынне 
паллатӑп эпё, хула ҫынниех, таҫтискер мар.

Я к л а ш к и н .  Кам вара вӑл?
Ы р х а н о в .  Вилнӗ ҫынсене пытарадсан бюро ҫу- 

мёнчи духовой оркестрта ӗҫлет. Чи пысӑк трубине 
кӑш кӑртать. Хӑш чух параппан ҫапать. Хӑй отставкӑ- 
ри полковник ывӑлӗ, анчах шутсӑр тӑмсай. Хулиган 
тата, пьянчук — пырса та ан ҫулӑх! Ашшӗ ӑна ик- 
виҫ хут та килӗнчен хӳтерсе кӑларса янӑ, анчах амӑшӗ 
хёрхеннипе каялла кӗртеҫҫӗ услапа...

М а р у к .  Тӗлӗнетӗп ҫавӑнтан: темле ӑслӑ ҫынсен те 
ачисеад час-часах путсӗр пулаҫҫӗ!

Ы р х а н о в .  Мӑнтӑрпа вӑл, Марук инке, мӑнтӑр- 
па! (Я клаш кин ҫине вӑрттӑн пӑхса.)  Ытлашши ҫӑмӑл, 
ним хуйхӑ-суйхӑсӑр пурӑнсан, ҫын яланах пӑсӑлса 
каять...

Я к л а ш к и н  (чӳрече умӗнчен пӑрӑнса, хӑйне яна-



хёнчен тытса ш ухӑш а кайса тӑратъ.) Василь Васильч!
Ы р х а н о в  (вы рӑн  ҫине ларса). Мён, Кузьма 

Ильич?
Я к л а ш к и н .  Халь шутлатӑп та... Ваттисем тёрё- 

сех калана!
Ы р х а н о в .  Мён пирки?
Я к л а ш к и н .  Леш... кёсре пирки! «Арсӑр арӑм — 

йӗвенсӗр кёсре...» Аслӑ сӑмах. Ютран илнӗ арӑма хӑ 
нана пӗччен яма юраманни ҫинчен те лайӑх каланӑ. 
Килӗшетӗп.

Ы р х а н о в .  Мӗн, арӑмна тӳрех шанми пултӑн-им 
тата? (А л  сулать.) Ан шутла нимён те! Тухса тарман-иҫ 
вӑл санӑн? Унта-кунта кайсан та, килти выльӑх килех 
пырать, теҫҫӗ... Сана юратать пулас-ха вӑл, пуҫӑнтан 
ҫав тери ачашшӑн шӑлкаланине хам курса выртрӑм...

М а р  у к (урай шӑлма пӑрахса.)  Пуҫран шӑлать те 
кутран тапать, теҫҫӗ тепӗр чух...

Яклашкин койка ҫине тӑсӑлса выртать.

Ы р х а н о в  (таблетка хыпатъ). Паллах, хӗрарӑма 
ҫирӗпрех тытни кирлӗ. Уйрӑмах — вӑл хӑвӑнтан ҫам- 
рӑк пулсан...

М а р у к .  Чипер чӑпӑркка чипере вӗрентет, тенӗ...
Ы р х а н о в  (шыв ӗҫет). Тепёр тесен, ҫынна амӑш 

сӗчӗпе тӑн кӗмен пулсан, качака сӗчӗпе тӑн кӗмест 
ӑ н а .

П ауза. Ырханов палатӑри радиорепродуктор тӳмине пӑрать те, 
тӳрех мӑн сасӑпа юрлани кӗрлесе каять:

Ан ҫиллен, савни, ан ҫиллен те,
Ан ҫиллен, савни, ан ҫиллен 
Кӑштах сӑмах илтнипе те,
Кӑш тах сӑмах илтнипе...

Я к л а ш к и н  (парт! сиксе тӑрса ларать). Марук 
инке! Дежурнӑй врач пур-и халь кунта?

М а р у к .  Ай-уй, мён тума тӑруках врач кирлё пул 
чё тата?

Я к л а ш к и н .  Кирлё пулчӗ ҫав. Халех!
М а р у к .  Пуҫу ыратма пуҫларӗ-и, вар пӑрса 

лартрё-и?
Я к л а ш к и н .  Сан ӗҫ ҫук унта.
М а р у к .  Чёнес пулсан, мёншён чённине калас пу- 

лать-ҫке.
Я к л а ш к и н .  Киле каятӑп!!



М а р у к .  Ай-уй, мён тума? Араму тин ҫеҫ килсе 
кайрӗ-иҫ?

Я к л а ш к и н .  Пулин! (Кӑшкӑратъ.) Мана ирёк 
кирлё, сывлӑш! Пётетёп эп кунта, тепёр ик эрне выр- 
тас пулсан — ухмаха ерсех кайма пултаратӑп! Вольӑ- 
ра эп луччӑ вӑй илетӗп, пӗлетӗн-и?

Ы р х а н о в .  Нервӑсем пуҫӗпех пӑсӑлнӑ санӑн, 
Кузьма Ильич.

Я к л а ш к и н .  Нервӑ, нервӑ! Эс хӑҫан та пулин 
хӑвӑн арӑмна ют арҫын ыталанине курнӑ-и?

Ы р х а н о в .  Турра шӗкӗр, ун пеккинех курма тӳр 
килменччӗ.

Я к л а ш к и н .  Апла пулсан — ан та шарла! Нер- 
вӑ! Нервӑ мар, тилхепе те тӳсес ҫук ун пеккине кур- 
сан! (М арука.)  Кайса чён часрах тухтӑра! Киле кая- 
тӑп! (Урисемпе тапӑртататъ.) Киле-е! Хале-е-ех! Ҫак са- 
мантра-ах!..

М а р у к .  Ан ҫухӑр, кунта хӑлхасӑрсем ҫук! Киле 
кайсан, арӑму ҫине ҫухӑр, усӑллӑрах пулё. Кунта эс 
никама та хӑратаймастӑн!

Я к л а ш к и н .  Чёнсе ки-ил!
М а р у к .  Тӑхта, урай шӑлса пётерем.
Я к л а ш к и н .  Итлеместён, эппин?! Апла пулсан, 

хам каятӑп!
М а р у к .  Каях ара, кам чарать сана, арҫурине!
Я к л а ш к и н .  Сан ҫинчен жалоба паратӑп! Итле- 

меншён!
М а р у к .  Вӗҫтер, вӗҫтер! Анчах такӑнса ӳксе сӑм- 

суна ан ҫӗмӗр унта, катӑк сӑмсапа арӑму вуҫех те киле 
кӗртмӗ.

Я к л а ш к и н  алӑка шалт-шалт уҫса хупса тухса чупать.

Ы р х а н о в  (кулатъ). Патне ҫитрӗ этем. Шапаш. 
Ухмаха ерет. Чӳречерен курчӗ вӑл ют ӑйӑрсем хӑйӗн 
арӑмне ыталаса вылянине. Чӗринех пырса тиврӗ пул­
малла.

М а р у к .  Эх, ха-хай! Ҫапла ҫав вӑл, ялан чап-чап 
уйӑхӗ пулмасть (щетка аврипе урай не  шаккаса), топ- 
топ уйӑхӗ те килсе ҫитет!

Иккӗмӗш картина

Яклашкин хваттерӗн пӗр пӳлӗмӗ. Икӗ алӑк — пёри тултан кӗмел- 
ли, тепри кухньӑна тухмалли. Сӗтел, диван, ҫемҫе пукансем.



СтенасеМ ҫкнче картинӑсем. Пӗрре пӑхсах курӑнать — пӳян нк- 
кен ку кил хуҫи...

Тултан кӗмелли алӑк патӗнче тӗрлӗ тумтирсем ҫакӑнса тӑраҫҫӗ. 
Уйрӑм пӑта ҫинче — духовой оркестрти чи пысӑк труба, ҫап-ҫутӑ- 

скер, йӑлтӑртатса тӑрать.
Чаршав уҫӑлнӑ чух пӳлӗм варринче Л и с у к п а  Б а р а б а н о в  
каҫса кайса чуптуса тӑраҫҫӗ. Пӗр-пӗрине ыталаса лартнӑ та, вё­
сене пӑрлӑ шывпа сапмасӑр та уйӑрас ҫук пек туйӑнать. Пӗр-икӗ 

минут иртет ҫапла...

Л и с у к  (Барабанов ытамӗнчен вӗҫерӗнсе). Ух! Вӑй- 
лӑ-ҫке эсӗ, чутах вӗлерсе пӑрахаттӑн! (Хашкатъ.) Чы- 
лай арҫынсем ыталанӑ мана, анчах сан пеккине кур- 
ман! Ывӑнтарсах ятӑн, мур... (Диван ҫине лак  ларать.)

Б а р а б а н о в .  Юрататӑп-ҫке сана, Лизончик! Ҫа- 
вӑнпа ниҫта кайса кӗреймеетӗп. Хамӑн ытамран пӗрре 
вӗҫертмӗттӗм сана. Ир пуҫласа каҫчен, каҫ пуҫласа 
ирччен чуптӑвӑттӑм! (К аллех ыталама тӑрать.) Ылтӑн 
Еӗт эсё, Лизончик, ылтӑн муклашки!

Л и с у к. Чӑнах юрататӑн-и вара?
Б а р а б а н о в .  Юрататӑп! Ҫав тери юрататӑп! 

(Ыталатъ.)
Л и с у к  (вӗҫерӗнсе аяккалла  сикет, Барабанова  

куҫӗнчен дав тери сӑнавлӑн пӑхатъ). Темле-ҫке... Те 
мана хама юрататӑн-ха эсё, те... (аллипе йёри-тавралла 
кӑтартса) ман хваттере, ҫак пӗтӗм обстановкӑна... Э?

Б а р а б а н о в .  Ан кӳрентер мана ун пек каласа! 
Маншӑн пулсан, пёр сётел-пукан та, ак ҫак диван та, 
кравать те, кавирсем те — ним те кирлё мар, хуть те 
паянах сутса пётер вёсене! (Л исук  умне чӗркуҫленет.) 
Мана пёр эсё кӑна кирлё, эсё кӑна! (Пуҫне ун  чӗркуҫ-  
ҫийӗ дине хуратъ.) Епле телейлё эп санпа тӗл пулнӑ- 
шӑн... Пёлетён-и, эп халь ҫӗр ҫинчи чи телейлё этем... 
Анчах эсё ху юрататӑн-и мана, Лизончик?

Л и с у к  (Барабанова пуҫӗнчен ачашласа). Ухмах, 
мӑн ухмах эсё, Ерёма! Кӑтра пуҫлӑ ухмах, айван така! 
Ю ратмастӑп пулсан, хамӑн старик пур ҫинче киле кёр- 
тетёп-и-ха сана?

Б а р а б а н о в  (ҫӗртен тӑрса Л и су к  ҫум не ларать). 
Старик тенёрен, мёнле вӑл унта? Халь те вилме шут- 
ламасть-и? Пӗр-пӗр кандрашкӑ пырса ҫапман-и ӑна?

Л и с у к  (ал сулса). Нихҫан та вилмест пуль вӑл! 
Леш Кащей Бессмертнӑй пекех. Вилме мар, татах мӑн- 
тӑрланнӑ пек туйӑнчӗ-ха. Э-эх, ман ҫине ҫуллӑ куҫӗ- 
семпе пӑхать ҫав, ыталама хӑтланать... ват шапа! Фу, 
ирсӗр!



Б а р а б а н о в .  Ҫапах тӑ... вал больницӑрай тухса 
•силсен, мӗн тӑвӑпӑр-ха?

Л и с у к .  Эс мӗн, хӑраса ӳкрӗн-им? Киле кёртмес- 
тёп эп ӑна — ӗҫӗ те пӗтрӗ! Хваттер ордерне ман ятпа 
ҫырнӑ, кунта эп хуҫа! Кайтӑр хӑйӗн кивӗ арӑмӗпе ачи 
патне, пур вёт унӑн...

Б а р а б а н о в .  Судпа-мӗнле тапаҫланма тапратсан?
Л и с у к. Ним те тӑваймасть, эп юристсемпе калаҫ- 

са курнӑ ӗнтӗ. Маншӑн вӑл саккунлӑ упӑшка мар, 
ҫырӑнман эпир унпа, кунта вӑл квартирант пек ҫеҫ 
шутланать, ҫавӑнпа та... тапнӑ та кӑларнӑ!

Б а р а б а н о в .  Ах, ытла та ӑслӑ-ҫке эсё, Лизон­
чик! Епле кӑна пулма пёлнё пуль...

Л и с у к .  Пурнӑҫ вёрентет, Еремей! Хам ёмёрте эпё 
Яклаш кин пек анра-сухрасене мар, унтан ӑслӑраххи- 
сене те курнӑ, анчах пёри те мана ҫӗнтереймен, хӑйсе- 
мех пётнё!

Б а р а б а н о в  (ун  куҫӗнчен пӑхса). Ҫынҫиен эсё, 
Лизончик.

Л и с у к .  Асту, сана та ҫисе яратӑп акӑ! (Шӑлӗсене  
шатӑртаттарать). Хӑрамастӑн-и?

Б а р а б а н о в .  Ҫук, хӑрамастӑп! Эп сана хам ҫисе 
яма пултаратӑп... (Чуптӑвать.) Ытлашши юратнипе!

Л и с у к (тӑратъ). Ҫитӗ ӗнтӗ пӑрусем пек ҫулланма. 
Уҫӑлса ҫӳрес пулать пӑртак. Пуҫ ырата пуҫларӗ.

Б а р а б а н о в .  Атя-ха, пёр ҫӗре кайса килер, Ли­
зончик. Пирӗн оркестрти пӗр услапӑн заграничнӑй 
плащ пур, тет. Зарплатине ӗҫсе янӑ та ҫавна сутать 
халь, йӳнӗпех паратӑп, терӗ.

Л и с у к. Тӗрӗс, ун пеккине вӗҫертме юрамасть. 
Пурӑнма пёлес пулать. Ак ҫак ылтӑн сехете те эпё пёр 
ш арлаттанран вунпилёк тенкёпех илтём. Анчах вӑл 
ҫӗр ҫирӗм тӑрать.

Б а р а б а н о в .  Вӑрланӑскер пулнӑ пуль вӑл!
Л и с у к .  Мана мӗн ӗҫ. Эп вӑрламан, ҫынни пирён 

мастерскойнех пырса пачӗ. (Тёкёр умӗнче ҫӳҫне-пуҫне  
тӳрлетет.) Хваттер уҫҫи пур-и сан?

Б а р а б а н о в .  Пур. Эп ӑна йӗм ҫумне кӑкарсах 
ҫӳретӗп.

Л и с у к. Кайрӑмӑр, эппин.

Ҫутӑ сӳнтереҫҫӗ те ыталансах тухса каяҫҫӗ. Пӗр вӑхӑт сцена пушӑ. 
Радио ҫеҫ юрлать: «Эх, как бы дожить бы до свадьбы-женитьбы и 
обнять любимую свою...» Унтан алӑкран хуллен шаккани илтёнет.

Пёрре, иккӗ, виҫҫӗ...



Я к л а ш к и н  с а с с и  (питӗ йӑвашшӑн). Лису-ук! 
Лизета! Эс килте-и? (Татах шаккатъ.) Лизета, тетёп! 
Уҫ-ха ёнтё, эпё ку, Кузьмушка, Кузьма Ильич, ют сын 
мар, сан старикку! Вӑран-ха, манӑн часрах сана курас 
килет!

Шӑп. Кӑшт тӑрсан, алӑка тул енчен уҫҫипе шакӑлтаттарса уҫни 
илтӗнет те, пӳлӗме Я к л а ш к и н  кӗрсе тӑрать.

Я к л а ш к и н .  Эккей, хӑямат... Лисук тӗрӗсех ка­
лать ҫав, прогрессивнӑй склерозах манӑн. Хам ҫумра 
хваттер уҫҫи пуррине те манса кайнӑ, ватсупнӑ. Ҫур 
сехет ш аккаса тӑтӑм, анчах хам паҫӑрах кӗме пултар- 
нӑ иккен! (Ҫутӑ ҫутса яратъ, пушмакне хывса малалла  
иртет те диван. ҫине ларатъ.У Килте ҫук иккен ман сар- 
кайӑк... Эп таврӑнасса пӗлмен те-ха вӑл, таҫта кайнӑ 
ӗнтӗ. Ҫамрӑк пуҫпа пӗр-пӗччен камӑн килте ҫӗрсе ла- 
рас килтӗр, мён интерес? Кӗтес пулать ёнтё... Анчах 
та чим-ха... Мӗн каларӗ-ха вӑл паҫӑр? Э-э, репетицие 
каятӑп темерӗ-и ҫав? (Сехет ҫине пӑхатъ.) Халь вунӑ 
сехет. Репетици тӑваттӑра пуҫланать, терӗ. Нивушлӗ 
ултӑ сехет таранах ташлаттараҫҫӗ? Ай-ай, йывӑр пуль 
ун пек! Эп хам, темле хытӑ ӗҫсен те, пилӗк минутран 
ытла ташлаймастӑп... Ну, кулянар мар-ха уншӑн, ча­
сах таврӑнать пуль. Килти выльӑх килех килет, терӗ 
паҫӑр Ырханов та... (Урисене тӑсса, аллисене сарса, 
диван хыҫӗ ҫине тайӑнатъ.) Ах, килтех лайӑх ҫав, кил- 
тине нимӗн те ҫитмест! Икӗ уйӑх больницӑри хӑлтӑр- 
халтӑр койка ҫинче йӑваланса пурӑнтӑм та, халь рая 
килсе кёнё пекех туйӑнса кайрё... (Куҫӗсене хуп сах  
калаҫатъ.) Кӗҫӗр ӗнтӗ кӑш тах Столичнӑй ярсан та 
кансӗрлемен пулӗччӗ — кӑмӑла ҫӗклемелӗх, шӑмма- 
ш акка вӑй кӗртмелӗх... Ҫылӑх пулмасть! (Куҫӗсене  
уҫать.) Чӑнах, Лисукӑн ҫук-ши мён те пулин? Пӑхас- 
ха юриех, тен, ман телее, мӗн те пулин ҫупӑнӗ? (Тӑратъ 
те арӑмён стена ҫинчи хитре рам кӑллӑ  портречӗ патне 
пырать.) Лисук, чунӑм! Ҫут хӗвелӗм! Ҫук-и сан ман 
валли мён те пулин, кӑш тах ӑшчике пӗҫертсе илмелли? 
Ҫук-и, тетӗп. Ма чӗнместӗн? Ҫаплах кулса ларатӑн пу­
лать? Атя, кулах, кулах старикрен. Анчах хӑвна ман 
пек вут-ҫулӑмлӑн юратаканни никам та ҫук, ҫавна пӗл 
эсӗ, саркайӑк! Мӗнле юрлаҫҫӗ-ха ҫав? (Аллисем пе сул- 
каласа хуллен  юрлать:. «Манран лайӑх, чипер каччӑ  
ялта тупаймастӑн...») Эп шутсӑр ырӑ кӑм ӑллӑ ҫын вӗт, 
Лисук! Темле ҫилленсен те, ман наччасра иртсе каять.



Ак, паҫӑр кӑна, больницӑра, эп сан ҫине шутсӑр ҫйл- 
лентӗм. Ара, ху унта ют арҫынсемпе якӑлтатрӑн та... 
Анчах халь веҫ иртсе кайрӗ. Нимён те ҫук! Сана тата 
ытларах юратакан пултӑм ҫеҫ. Хама хам ятларӑм: 
ухмах эсӗ, Кукша Куҫма, хӑвна чунтан юратакан 
арӑмна пустуях ҫылӑха кӗртетӗн! Ухмах ҫав, ухмахах! 
Ман пек тӑмпуҫ урӑх ҫук та пулӗ... (К ухнъӑна кӗрсе  
каятъ, темиҫе самантран пуҫланӑ перцовка кӗленчипе  
черкке ҫӗклесе тухатъ.) Акӑ, тупӑнчӗ те ман валли! 
Ку вӑл хам больницӑна выртиччен илнӗскерех пулӗ- 
ха. Мана кӗтсе ларнӑ, шельмӑскер... Закуски те тупӑ- 
нӗ-ха, тен. (К ухнъӑна  тепре кӗрсе, п улӑ  х ӳр и  илсе ту­
хатъ ) Телей пурах иккен манӑн... (Эрехне тултаратъ.) 
Ну, Кузьма Ильич, киле таврӑннӑ ятпа салам сана! 
Ы рлӑх та сывлӑх пултӑр! (Ӗҫет, чыхӑнса каятъ.) 
Х-хаяр, шуйттан! Ёлӗкрех эпӗ ку перцовкӑна кӗленче 
пырӗнченех пӗрре сывламасӑр тӗпӗ курӑнакан пули- 
ччен ӗҫеттӗм, хӑнк та тумастӑм, анчах халӗ ҫук... Сла- 
бӑланнӑ. (П улӑ  хӳри не кӑшлатъ.) Ҫапах та аптрамас- 
тӑп-ха! Хамран хӗрӗх ҫул кӗҫӗнтер.ех хӗрарӑма илӗрт- 
ме пултартӑм... (Тепёр черкке тултаратъ.) Ку вӑл — 
ой-ой-ой! Кунта, юратусӑр пуҫне, салтаксем пек кала­
сан, хӑюлӑх, паттӑрлӑх, хастарлӑх кирлӗ! Вӗсем 
пур-ха, эппин, манӑн. Вырӑссем: есть ишшо порох 
пороховницы, теҫҫӗ. Ҫавӑн пек ӗнтӗ манӑн та... (Ӗҫет.) 
Ах, лайӑх касса анса каять-ҫке! (Х ы рӑм не шӑлка-  
латъ.) Халь тата пӗр пирус туртса ярсан аванччӗ^.. Ха­
ма больницӑна хунӑранпа туртман та-ха, тухтӑрсем 
гипертонипе чирлекенсен туртма юрамасть, теҫҫӗ, 
анчах перцовкӑпа хутӑш юрать те пулӗ. Тепёр тесен, 
тухтӑрсем мӗн пӗлеҫҫӗ вӗсем?.. Таҫта, кив пальто кӗс- 
йинче, пулма кирлӗ-ха. (А л ӑ к  патнелле каятъ те стена 
ҫум ӗнче д уховой  оркестр труби ҫакӑнса тӑнине куратъ.) 
Апайтурух, мёнле япала ку? Мёнле лекнӗ кунта, кам 
килсе ҫакнӑ ӑна? Ман таврашра ӗмӗрне те пулман ха- 
тӗр... (Х ӑй не ҫамкинчен ҫат-ҫат-ҫат туса илет.) Э-э! Ас- 
турӑм! Лисук тахҫан-тахҫан каланӑччӗ: ман кукка
ывӑлӗ музыкант, пирӗн хуланӑ куҫса килме ӗмӗтленет, 
тенӗччӗ. Ҫав килсе ҫитнӗ пулӗ-ха. Ну, вӑхӑтлӑха пирӗн 
патра чарӑннӑ ӗнтӗ. Ют ҫын мар, кӗртесех пулать... 
Анчах паҫӑр Лисук мана ун ҫинчен нимён те калама- 
рӗ-ҫке? Маннӑ пуль ёнтё, маннӑ, мӑнтарӑн. Ҫамрӑксен 
пуҫӗнче (ҫамкине ҫапса илет) ҫил вӗрет, ҫи-ил! (Ура- 
йӗнче пуш м ак курса , ана алла илет.) Ҫынни пит здоро-



вӑскер пулмалла. Пӑх-ха, пушмакӗ мӗн пысӑкӑш! Са- 
халтан та хӗрӗх улттӑмӗш номер ку, ай-ай! Кун пек 
пушмакпа ӑнсӑртран ҫынна пӗрре тапсан — виҫ чалӑш 
ывӑтса яма пулать, туршӑн та! Пулаҫҫӗ те ҫӗр ҫинче 
паттӑрсем. (П уш макне пӑрахатъ, тахӑш кӗсъерен пирус  
тупса хыпатъ, чӗртет, унтан каллех диван ҫине пырса  
ларать.) Ҫапах та, ӑҫта ҫӳрет-ши-ха ман Лисук? Кӗҫех 
вуннӑ та ҫитет... Кичем пуласран тепёр черкке ӗҫес-ха. 
(Ёҫет.) Самаях пуҫа кайрӗ так-тӑ. Ну ничево, темле 
склероз-гипертони пулсан та, ик-виҫ уйӑхра пёрре сып­
ни вӗлерсе пӑрахмӗ-ха. Юн вылятмалӑх кӑна вӑл. 
(Татах ӗҫет.) Пользительнӑ теҫҫӗ вырӑссем... (Усёрёлсе  
кайрё ёнтё. Диван хыҫӗ ҫине тайӑнса темле юрӑ ӗнӗрме  
тытӑнать, анчах нумай та юрлаймасть — ҫывӑрса  
каятъ. Майӗпе пуҫӗ шуса анатъ те, х ӑя ккӑн  выртса 
харлаттармах тытӑнатъ...)

Тултан Л и с у к п а  Б а р а б а н о в  кӗреҫҫӗ. Вёсем диван ҫинче 
ҫывӑракан Яклашкина тӑруках курмаҫҫӗ.

Б а р а б а н о в .  Мёнле япала ку? Эп ҫуттине сӳн- 
терсе хӑвартӑм-ҫке, кам ҫутса янӑ?

Л и с у к. Ах, тур! Вӑрӑсем килсе кӗмен-и хамӑр 
ҫук чух? Нумай та ҫӳремерӗмӗр-ҫке?..

Лисук васкасах малалла иртет те, сасартйк Яклашкина курса, 
хӑйне пушӑпа ҫапнӑ пекех каялла чакать, Барабанова хулёнчен  

ҫатӑрр! ярса тытать.

Л и с у к  (шӑппӑн). Пӗтрӗмӗр, Ерёма!
Б а р а б а н о в  (ӑнланмасӑр). Мён пулнӑ? Чӑнах 

темскер вӑрланӑ-им?
Л и с у к  (ун ҫӑварне хупласа). Хуллен калаҫ!
Б а р а б а н о в .  Мёншён?
Л и с у к  (малалла кӑтартать). Авӑ, кур! Леш сата­

на килсе выртнӑ. Сысна пек ҫывӑрать... Мён тӑватпӑр?
Б а р а б а н о в  (маларах иртсе Я клаш кина курать). 

Мён тумалли паллӑ ёнтё... Калаҫса татӑлтӑмӑр-иҫ? 
Халех тытатӑп та кӑларса ывӑтатӑп! (Ы вҫӑ тупанӗсем 
ҫине сурать.)

Л и с у к (ӑна хулёнчен  тытса чарать). Тӑхта, Ерё­
ма, ытла тӑруках ун пек тӑвас мар...

Б а р а б а н о в .  Мён, хёрхенетён-им? Тен, ун вы- 
рӑнне ман тухса каяс? Сире кансёрлес мар? Ҫапла-и?

Л и с у к .  Кир^ё мара ан калаҫ-ха эсё! Ёҫе шӑппӑн, 
йӗркеллӗ тӑвас пулать. Атту вӑл кӑш кӑрма, качака



таки пек ҫухӑрма тапратӗ, кравул кӑш кӑрӗ, кӳршӗсем 
чупса килӗҫ, милици чӗнтерӗҫ... Ун пек тӑвас марччӗ!

Б а р а б а н о в .  Мёнле тумалла-ха тата? Вёрент, 
эппин, эс упӑшкасене муталас енпе маҫтӑр.

Л и с у к .  Эп пытанатӑп, эс унпа пӗчченех калаҫ. 
Йӗркеллӗ, кӑшкӑрмасӑр-тумасӑр, арҫынпа арҫын ка- 
лаҫнӑ пек... Лиза сан арӑму мар, ку хваттер те сан мар, 
Лизӑн, эсё хӑвӑн килне кай, те... Анлантӑн-и?

Б а р а б а н о в .  Тавҫӑратӑп. Ҫухал, эппин. Пёчче- 
нех майлаштарӑп. Анчах, ҫапас-тӑвас еннелле кайсан, 
эс тухса чар мана, атту-тӑк эпё, ӑнсӑртран... (чышки  
ҫине пӑхса илет) хытӑрах лектерёп те, чунё тухса кайё 
ухмахӑн.

Л и с у к .  Юрӗ, чунӑм! (Тепӗр пӳлём е кёрсе каятъ.)
Б а р а б а н о в  (пирус тивертсе, аллисене кёсйисене  

чиксе, пёр х уш ӑ  Я клаш ки н  дине х ур ч ӑ к а  чёпё дине 
п ӑхнӑ пек пӑхса тӑратъ). Та-ак, тейӗпӗр... Мӗнрен пуҫ- 
лас-ха Лисук заданине пурнӑҫа кёртме? (Я клаш кина  
уринчен  кӑрт-карт туртса вӑрататъ.) Эй, кӗтмен хӑна, 
тӑр-ха тавай! Калаҫмалли пур!

Я к л а ш к и н  (тӑрса ларать). А? Мён? Мён пулнӑ?
Б а р а б а н о в .  Кала-ха, гражданин, эс кунта мён­

ле лекнё?
Я к л а ш к и н .  Эпё-и?
Б а р а б а н о в .  Эсё ҫав, кам пултӑр тата?
Я к л а ш к и н .  Хамӑн уҫӑпа уҫса кӗтӗм. Больницӑ- 

ран таврӑнтӑм та, арӑм ҫук та...
Б а р а б а н о в .  Кам вара эс ҫын хваттерне ҫакӑн 

пек ҫӗрле ҫӑраҫҫи юраттарса кӗрекенскер?
Я к л а ш к и н .  Епле кам? Ҫак хваттер хуҫи. Кузь­

ма Ильич Яклашкин... (Барабанов дине куҫёсене хӑ- 
вӑрт-хӑвӑрт мӑчлаттарса пӑхатъ.) Эсир... эсир ман арӑ- 
мӑн хурӑнташӗ пулӗ-ха, ҫапла-и? Лисук каланӑччӗ 
мана, ун куккӑш ӗн ывӑлӗ, музыкант, килмелле, тетчӗ. 
Эсир ӗнтӗ вӑл...

Б а р а б а н о в  (аллисемпе хӑйӗн пилёкёнчен тытса, 
ҫы вӑ х а р а х  пырса тӑратъ). Эпӗ Лисукӑн нимӗнле кук- 
кӑшне те палламастӑп, гражданин Яклаш кин. Эпё — 
Лисук упӑшки. А кӑ кам  эпё!

Я к л а ш к и н  (сиксе тӑрса). Мёнле упӑшка?! Ка- 
ҫарӑр та... Хӑвӑр мён калаҫнине чухлатӑр-и эсир? 
Е манран кулма шут тытрӑр-и? Аван мар ун пек, ҫам- 
рӑк ҫыннӑм...

Б а р а б а н о в .  Ним кулмасӑр, тӗп-тӗрӗссипе кала-



tan  сана г эпе, Ёрёмей Барабанов, Лисукӑн чан-чан 
упӑшки!

Я к л а ш к и н .  Ан сӳпӗлтетӗр кирлё мара! Темскер 
пӑтрататӑр эсир! Ун упӑшки эпё вёт, эпё, Кузьма 
Ильич Яклашкин, эпир унпа икё ҫул ҫурӑ арлӑ-арӑмлӑ 
пурӑнатпӑр. Ан шӳтлӗр-ха, тархасщӑн, йӗркеллӗ ка- 
лаҫӑр!

Б а р а б а н о в .  Халь те пит йӗркеллӗ калаҫатӑп, 
(Яклаш кина хулпуҫҫинчен пусса диван ҫине лартатъ те 
хӑй те ҫумне ларатъ.) Тӑнла лайӑхрах, старик. Ним 
пӑлханмасӑр-тумасӑр, хӑлхусене чанк! тӑратса итле. 
Эп каланисене лайӑхрах ӑнланма тӑрӑш. Ку вӑл хӑ- 
вӑншӑн усӑллӑ пулӗ.—

Я к л а ш к и н  (Хытӑ пӑлханма пуҫласа). Ну, итле- 
тӗп, итлетӗп.

Б а р а б а н о в .  Эсӗ, кукша пуҫ, нихҫан_та Лисук 
упӑшки пулман, пулма та пултарайман. Икӗ ҫул ытла 
эсӗ унӑн шӑршлӑ еркӗнӗ пулса кӑна пурӑннӑ. Аҫта 
сан документ? Ӑҫта авланнине пӗлтерекен свидетель­
ство? Ҫук вӑл санӑн. Пурри пур та ӗнтӗ... вӑл урӑх 
хӗрарӑмпа ҫырӑннине пӗлтерет. Анчах манӑн — пур! 
(Кӗсйинчӗн темле хутсем-кӑларать.) А кӑ свидетель­
ство, акӑ паспорт ҫине паллӑ туни... Малашне Лисук 
хушамачӗ Барабанова пулать, ӑнлантӑн-и?

Я к л а ш к и н  (ухм аха  ерме пуҫланӑ пек). Чим-ха, 
юлташ, чим-ха... Хӑҫан апла...

Б а р а б а н о в .  Виҫӗмкун ҫырӑнтӑмӑр. Питӗ вӑйлӑ 
туй турӑмӑр. Кухньӑра курмарӑн-и,— мӗн чухлӗ пуш 
кӗленче унта? Пӗтӗмпех туй юлашки вӑл. Анлантӑн-и? 
Кала, эппин: кам халь Лисук упӑшки? Эсӗ-и, эпӗ-и?

Я к л а ш к и н .  М-м... м-м... JI-л... Лисукӗ хӑй ӑҫта 
халь?

Б а р а б а н о в .  Ташлать.
Я к л а ш к и н  (кӑшкӑрать). Эпӗ ӑна ташлаттарӑп! 

Юлашки кӗпине хывса илсе ташлаттаратӑп!
Б а р а б а н о в .  Ҫухӑрма кирлё мар, старик. Лисук 

сансӑрах пит лайӑх ташлать. Ана балет артистки пул­
ма йышӑннӑ ёнтё.

Я к л а ш к и н .  Кӑтартӑп ӑна балет!
Б а р а б а н о в .  Лӑплан. Халь тин нимён те тӑвай- 

мастӑн. Вӑл хӑйӗн пурнӑҫне саккун йӗркипе туса пы­
рать, сан пек мар. (Сӗтел ҫинчи кӗленче ҫине кӑтартса.) 
Ку перцовкӑна эс хыпса ятӑн-и?

Я к л а ш к и н  (вӑкӑр  пек пӑхса). Мён, шалккӑ-им?



Б а р а б а н о в .  Ана пирён йксёмёрён перле, черк- 
кесене шаклатса, ӗҫмеллеччӗ. Эпир санпа пуҫанасем- 
ҫке-ха..,

Я к л а ш к и н  (сиксе тӑрса кӑшкӑратъ). Апла пул- 
сан, халех ман хваттертен тухса вӑркӑнӑр! Паянах! 
Ҫак самантрах! Вон ман хваттертен!

Б а р а б а н о в  (Я клаш кина каллех  хулпуҫҫинчен  
пусса диван ҫине лартать). Ан ҫухӑр, старик. Тата сӑ- 
маха ӑна тӗрӗсрех калаҫас пулать... Пӗлетӗн-и, ку хват­
тер нихҫан та сан пулман. Ордерне Лисук ячӗпе ҫырнӑ. 
Ана панӑ ку хваттере, ма тесессӗн санӑн урӑх хваттер 
пур. Пёр ҫынна кам ухмахё икё хваттер парать, шу- 
хӑш ласа пӑх-ха эсё хӑвӑн кукш а пуҫупа! Ҫапла вара, 
ку ыйту татӑлнӑ, тесе шутламалла...

Я к л а ш к и н .  Обстановки, япалисем пётёмпех 
манӑн! Эп илнё, хам укҫапа! Йӑлт илсе тухса каятӑп, 
пёр ҫӳпӗ те хӑвармастӑп ҫав сучка валли!..

Б а р а б а н о в .  Ку та кирлё мар калаҫу, старик. 
Кунти япаласене пёрне те эс илмен, пурне те ман арӑм 
илнё. Свидетельсем пур, эпир вёсене алӑ пустарнӑ 
ёнтё...

Я к л а ш к и н .  Укҫи, укҫи камӑн пулнӑ?!
Б а р а б а н о в .  Укҫи вӑл... патшалӑхӑн, совет укҫи.
Я к л а ш к и н .  Кам ӗҫлесе илнӗ ӑна?
Б а р а б а н о в  (Я клаш кина ҫурӑм ӗнчен лӑпкатъ.) 

Вӑт, старик, сан вырӑнта пулсан, эпё ку ыйтӑва вуҫех 
те хускатмӑттӑм. Вӑл укҫана эсӗ ӗҫлесе илменнине пӗ- 
тӗм тӗнче пӗлет, темелле.

Я к л а ш к и н .  Суя! Суя ку! Эп ӗмӗр-ӗмӗр ӗҫленӗ!
Б а р а б а н о в .  Вӑрланӑ тесен, тёрёсрех пулать 

пуль, старик. Ахальтен-им эс хальччен тёрмере лар- 
маннинчен пурте тӗлӗнеҫҫӗ?

Яклашкин пуҫне усса, ӑна ик енчен хёссе ларать, Барабанов 
кухньӑна кӗрсе эрех илсе тухать.

Б а р а б а н о в .  Телейлё эсё, старик! Пӑх-ха, хӑвӑн 
арӑмун туйёнчен сан валли армути эрехё пытанса юл- 
нӑ... Ёҫер-ха иксӗмӗр паллашнӑ -хыҫҫӑнах тинӗсри 
карапсем пек уйрӑлса кайнӑ ятпа!

Черккесене эрех тултарать.

Ёҫ, старик! Ак, ятӑм сан валли...
Я к л а ш к и н  (ал сулатъ). Ёҫместӗп, аюк. Эрехсӗр 

те йӳҫӗ.



Б а р а б а н о в .  Ухмах пулатӑн. Ун пек чухне эрех 
чуна епле ҫӗклентерсе янине мантӑн-им? Малтанхи 
арӑмна М рахнӑ чух ӗҫнӗ-ҫке эсё, ма-ха хальхи арӑму 
хӑвна пӑрахнӑ чух ӗҫмелле мар? Тавай, тавай, яра 
пар!

Ёҫеҫҫӗ.

Я к л а ш к и н  (Л исук  портретне чыш кипе юнаса  
кӑшкӑратъ). Йытӑ! Хура юн! Ҫӗлен! Пётертён ман пур- 
нӑҫа, явӑлтан ҫуралнӑскер!..

Б а р а б а н о в .  Ҫитӗ, старик! Ман хваттерте кун 
пек харкаш ма юрамасть, пускилсем илтсен, тем калӗҫ. 
Эп культурнӑй ҫын, музыкант, ман арӑм халь ёнтё 
артистка, ху пёлен... Эпир санпа пурин ҫинчен те ка- 
лаҫса татӑлтӑмӑр, пӗр-пӗрине ӑнлантӑмӑр, ҫапла-и?

Я к л а ш к и н .  Ӑнланман эпё нимён те! Мён пулса 
пырать ман пурнӑҫра? Мёншён ҫав териех телейсӗр 
эпё? Мёншён хам виличченех ман арӑм качча каять?!

Б а р а б а н о в  (ун  ҫы вӑхнерех  пырса). Сӑмахпа 
каланине ӑнлансах ҫитеймерӗн пулсан, ак ҫакӑнпа ӑн- 
лантаратӑп... (Чышкине Я клаш кин сӑмси патнех илсе  
пырать.) Анчах ыраттарасран хӑратӑп. Хӑнӑхман эпӗ 
сан пек ват стариксене хӗнеме.

Я к л а ш к и н  (сиксе тӑратъ). Ҫап ара, ҫап!
Б а р а б а н о в .  Ытлашширех пулма пултарать. 

Таҫта, вӗлерсе пӑрахӑп, тата.
Я к л а ш к и н .  Вёлер! Вёлер! Эс мана ахаль те вӗ- 

лертӗн!
Б а р а б а н о в .  Ан янра, старик. Атя, тумлан та 

часрах — тухса вӗҫтер хӑвӑн ҫулупа. Атту часах ҫур 
ҫӗр ҫитет ӗнтӗ. Х ӑрамалла, тӗттӗм ҫӗрте йӗмне хывса 
илӗҫ.

Я к л а ш к и н .  Эс мана хӑвалатӑн-и?
Б а р а б а н о в .  Халлӗхе ырӑпа калатӑп, анчах эс 

кутӑнланса тӑрсан, тапса кӑларса яма та пултаратӑп. 
Кун пирки иккӗленмеллиех ҫук.

Я к л а ш к и н  (макӑрса ярас пек). А ҫта каям-ха 
эпӗ, тусӑм? А ҫта кая-а-ам?

Б а р а б а н о в .  Ана-кӑна пёлместёп, анчах санӑн 
хӑвӑн килӳ, арӑму, ачу пуррине пӗлетӗп. Ҫапла-и?

Я к л а ш к и н .  Кӗртмеҫҫӗ вёсем мана! Ҫывӑха та 
ямаҫҫӗ, пӗлсех тӑратӑп.

Б а р а б а н о в .  Вӑл енне кайсан, Лисук та сана 
текех кунта кёртме хушмарё. Хваттер хуҫи вал вёт,



эпир санпа иксӗмӗр мар. Ҫапла-и? Атя, тепрер черкке 
ӗҫ те — яра пар, старик.

Ёҫеҫҫӗ. Яклашкин лӗр-р макӑрса ярать.

Я к л а ш к и н .  Пётрё ман пурнӑҫ...
Б а р а б а н о в .  Ничево, ничево, старик. Пётмен-ха 

сан пурнӑҫу. Кив арӑму патне кайса ун умёнче пёр 
эрне чӗркуҫленее тӑратӑн та — каҫарать вӑл сана. 
Хӗрарӑмсем хӑйсене тархасланине юратаҫҫӗ... Васка, 
васка, старик. Кӳр-ха, сан ҫӑпата кантрисене ҫыхса 
ярам, атту сана хырӑму кансӗрлет пулмалла. (Шнуро-  
кӗсене ҫы хса яратъ.) Ну, халӗ ӗнтӗ ҫулу такӑр пултӑр. 
Пит лайӑх паллаш рӑмӑр, ҫавӑн пекех ырӑпа уйрӑлӑ- 
пӑр. Ут, старик, ут... (Я клаш кина ҫурӑм ёнчен хуллен. 
тӗрте-тӗрте а л ӑ к  патнелле илсе пырать.)

Я к л а ш к и н  (чарӑнса каялла  ҫаврӑнса тӑрать). 
Лисукӗ х ӑ й  ӑҫта  х ал ь ?  А ҫта , тетӗп!

Б а р а б а н о в .  Мён тума кирлӗ вӑл сана?
Я к л а ш к и н .  Сывпуллашас килет ман вӑл де­

ление!
Б а р а б а н о в .  Ҫук вӑл. Килмест кӗҫӗр.
Я к л а ш к и н  (Л и сук  портречӗ ҫине пӑхса). У-у, 

шуйттан! Вуник мӑйракалли! (Сасартӑк урайёнчен  
мӑн пуш м ак  илет те пӗррех  ҫав портрета перет, лешё  
чӑнкӑр-р тӑватъ.) Ак сана, асӑнмалӑх!

Б а р а б а н о в  (Я клаш кина ӗнсинчен ярса илет). Эс 
мён ухмахланатӑн, ватсупнӑ? Эп сана куншӑн... (Я к­
лаш кина пуҫне ҫӗрелле пӗксе силлеме тытӑнатъ.) Кан- 
тӑк ванчӑкӗсене чӗлхӳпе ҫулласа пуҫтаратӑн акӑ!

Тепӗр пӳлӗмрен JI и с у к сиксе тухать.

Л и с у к .  Мён турӗ вӑл упӑте?
Б а р а б а н о в  (Я клаш кин пуҫне ҫаплах пёксе тӑр- 

са). Куран, сан портретна ҫӗмӗрчӗ!
Л и с у к  (Я клаш кин патнелле ыткӑнатъ). Ах, ирсёр 

пуҫ, ах, ват тӑмана! (Я клаш кина питёнчен ик аллипе  
ум лӑн-хы ҫлӑн ҫӑтти-ҫатти, ҫӑтти-ҫатти паркалатъ.) Сӗ- 
тӗрӗнчӗк, килсӗр йытӑ! Тьфу! Тьфу! (Я клаш кин кукш и  
ҫине сурать.) Халех пусма тӑрӑх кутӑн антарса яр ӑна, 
Ерёма! Сӑмси катӑлтӑр, пуҫӗ ҫурӑлтӑр, алли-ури хуҫӑл- 
тӑр! ^

Я к л а ш к и н  (макӑрать). Лисук... чунӑм!..
Л  и с у к (урипе тӑрст! тапатъ). Хуп ш ӑрщлӑ ҫӑвар^



ка! Чунӑм тетерем эп сана! Хӑвӑн чунна кӑларса иле- 
тёп! (Барабанова.) Мён тытса тӑратӑн тата ӑна? Тухса 
ывӑт!

Б а р а б а н о в  Я к л а ш к и н а  пуҫне пӗктернипёх илсе тухса  
каять. Самантранах каялла таврӑнса пӑта ҫинчи трубана вӗҫерт- 

се илет те уҫӑ алӑкран кӑшкӑрать.

Б а р а б а н о в .  Эй, пуҫана! Ан васка, эп сана му- 
зыкӑпах ӑсатас терӗм-ха! Акӑ, итле! Эс чи юратнӑ кӗвве 
калатӑп! («А н  авӑн, шӗшкӗ» кӗввине нӑрлаттарать.)

Ч а р ш а в. 4

1969

ҪЫРАССИ ҪАПЛА ПУҪЛАНЧЁ...
(С ат ирик авт обиограф ийӗнчен)

Аллӑ икӗ ҫул ӗлӗкрех, 1925 ҫулхи март уйӑхӗнче, чӑв.ашсен 
'«Капкӑн» ятлӑ сатирӑпа юмор журналӗ тухма тытӑнчӗ.

Ҫак пӗчӗкҫеҫ журнала вулакансем тӳрех питӗ горатрӗҫ, яла 
пыракан «Капкӑн» номерӗсем, алран алла куҫса ҫӳресе, ик-виҫ 
кунтанах пӑру чӑмланӑ пек сӳсленсе каятчӗҫ. К ӗҫех «Капкӑн» 
тени халӑх хушшинче «милици» сӑмахран та вӑйлӑрах пулчӗ. 
Калӑпӑр, хӗрарӑмсем пӗр-пӗр Йӑван-Пӑваншӑн хирӗҫсе кайса 
пӗр-пӗрин ҫӳҫӗсене тӑпӑлтарма тытӑнеан та: «Сан ҫинчен «Кап- 
кӑна» ҫырса кӑлармалла-ха!»— тесе кӑшкӑратчӗҫ...

Ш упашкарти хаҫатсене эпӗ вунтӑваттӑрах ҫырма тытӑннӑччӗ, 
чылай киревсӗр ҫынсене ним шикленмесёрех «продернуть» тунӑ, 
пӗрре, палланӑ ҫынсем ҫинчен ҫырса кӑларнӑшӑн, аттерен чӗн 
пиҫиххи лекнине те астӑватӑп, анчах 1927 ҫулччен «Капкӑнра» 
пичетленме тӳр килменччӗ.

Ун чухне эпӗ Етӗрнери педтехникумра вӗренеттӗм. Пирӗн «чӑ- 
иаш чӗлхин методики» тенӗ предмет пурччё. Ана пире Н. препо­
даватель, ватӑ хусах, вӗҫӗмсӗр махо'рка мӑкӑрлантарнипе шул- 
тӑра шӑлӗсем сап-сарӑ пулса кайнӑ ҫын вӗренткелетчӗ. Унӑн 
«лекцийӗсене» итлеме ҫав тери асапчӗ ёнтё — те чӑвашла кала- 
ҫать, те вырӑсла, ниепле те уйӑрса илме ҫук. Пёр урок вӑхӑ- 
тӗнче эпӗ унӑн «лекцине» стенографист пекех ҫырса пытӑм та, 
акӑ мӗнле «классикӑлла япала» пулса тухрӗ (сыпӑкне ҫеҫ 
илетӗп):

«...— И вот, если сирӗн свободнӑй вӑхӑт пулсан, Афанасьев 
методикине валас полать. Можно кӑтартма Афанасьевсӑр пуҫне 
еще Иванова, массовый практикӑра кирлӑ полать. Кёнеки в двад-



дать третьем году издать тунӑскер полсан та, ничего. Кив источ- 
никсене если взять, то Михеевӑн пор, первая, вторая, третья, чет­
вертая книгӑсем, инородцӑсен школьсем валли. Потом в прошлом 
году анчах издали...» — тата ытти те, малалла та ҫавӑн пекех 
анра-сухралла.

Каҫхине ҫак «стенограммӑна» хамран пёр курс каярах вёре- 
некен юлташа кӑтартрӑм — вал та Ш упашкарти хаҫатсене ҫыр- 
калатчӗ. Ахӑртӑмӑр кӑна вара ҫавӑдпа иксӗмӗр.

— Яр «Капкана»! — терё юлташ.— Ҫапаҫҫӗ! Хӑй чӑвашла икӗ 
сӑмах сыпӑнтарса калаймасть, ҫапах та «чӑваш чӗлхин методи- 
кине» вӗрентет. Ял кулли вӗт ку! Мӑшкӑл!..

Ҫав каҫах эпӗ «Мӑшкӑл» ятлӑ фельетон ҫыртӑм. Унта ҫак 
ҫӳлте илсе кӑтартнӑ сыпӑка кӗртсе хутӑм. Анчах хамӑн чӑн 
хуш амата лартма шиклентӗм: епле пулсан та, фельетон геройӗ— 
ман учитель-ҫке-ха, кӗҫех экзаменсем пуҫланмалла, ҫынни усал, 
темрен тем пулса тухӗ, терӗм. «Тӑри» тесе ҫырса хутӑм аяла. 
К ӑлӑхах пытанма тӑрӑшнӑ иккен эпӗ! Ик эрнерен-и, виҫҫӗрен-и, 
хайхи фельетонлӑ «Капкӑн» персе ҫитрӗ те, ман «герой» урока 
урнӑ пек пырса кёчё.

— Эп ку «Мӑшкӑлшӑн» авторне суда паратӑп! Нельзя чест­
ный ҫынсем ҫинчен клеветать тума! — «Капкӑн» номерне сётел 
ҫине ҫат! ҫавӑрса ҫапрӗ вӑл. Х ӑй мана ҫисе ярас пек пӑхать.— 
Хотя кунта псевдоним, но я знаю кам ҫырнине. Хам енчен могу 
подтвердить: ку «Тӑрин» чӑнах та тӑрри тово... шӑтӑк! (Мана 
ухм ах тени пулчё ёнтё ку...)

Тытӑнчӗ хайхискер мана хёсме! Хам япӑхах вёренмен пулин 
те, ҫулталӑк вӗҫёнче «неуд» шаплаттарса хучё. Юрать чӑваш 
литературине вёрентекен тепёр преподаватель хута кёчё, атту-тӑк 
пётеттём!

Ҫапла пуҫланчӗ манӑн сатирик «карьери». Самаях хурлӑхлӑн  
пуҫланчӗ, тес пулать. Тепёр тесен, кунтан тёлёнмеллиех те ҫук: 
сатирикеене, фельетонистсене вулакансем ҫеҫ юратаҫҫӗ, вёсен пе- 
рисем вӗҫне тӑрӑннисем вара — тӳсме пултараймаҫҫӗ...

Техникум хыҫҫӑн мана тӳрех Ш упашкара, «Канаш» хаҫат  
(хальхн «Коммунизм ялавӗ») редакцине ӗҫлеме чӗнсе илчӗҫ. Кил- 
сенех эпё Иван Мучипе — «Капкӑн» хуҫипе — паллашрӑм. «Са- 
нӑн перу ҫивӗч, «Капкӑн» валли ытларах ҫырма тӑрӑш »,— терё 
вӑл мана. Пӗтӗм чӑваш халӑхӗ хисеплекен писатель ҫапла кала- 
ни ҫунатлантарсах ячӗ. Ҫӗрӗ-ҫӗрӗпе тенӗ пек ҫыраттӑм эпӗ. Халӗ 
«Капкӑнӑн» ҫавӑн чухнехи номерёсене пӑхса тухрӑм та — савӑн- 
сах кайрӑм: 1928 ҫулӑн иккӗмӗш ҫурҫулӗнче Иван Мучи манӑн 
ултӑ калавпа фельетона пичетлесе кӑларнӑ иккен. Вӗсенчен хӑ- 
шӗ-пёрисене эпё манса та кайнӑ. 1929 ҫулхи пӗрремӗш номерте 
те манӑн самай пысӑк калав тухнӑ...



Паллах, ҫамрӑк автор ҫырнисем ытла пур чух та ӑнӑҫлӑ пул- 
ман-ха. Час-часах Иван Мучи манӑн алҫырӑвӗсене каялла тавӑр- 
са паратчӗ.

— Ку пиҫсех ҫитмен-ха санӑн, ачам. Ёҫле пӑртак, паллӑ тунӑ 
вырӑнсене тӳрлет! — Тата ялан вӗренме хистетчӗ^ — Ытларах 
вулас пулать, ачам, Гоголе, Щ едрина, Чехова!

— Вӗсене вуланӑ-ха эпё...
— Татах вула! Пилёк хут, вунӑ хут! Хальхи вырӑс пиеате- 

лёсене те вула — Зощенкӑна, Шишкова, Лебедев-Кумача. «Ла­
поть» журнала вула.

— Вёсене тупма ҫук, Иван Иванч...
— Пыр хам пата, парса ярӑп.
Чӑнах та, хӑй патне кайсан, вӑл мана ун чухнехи вырӑе са- 

тирикёсемпе юморисчёсен чылай кёнекисене вулама парса яча 
Вырӑссемпе перле пёр украинец — Остап Вишня кёнеки те пур- 
ччё. «Улыбки Вишни» ятлӑччӗ вал. Унччен эпё вӑл автор ҫинчеЯ 
илтмен те.

Эпир Алакӗр Ваҫлейӗпе пӗрле пурӑнаттӑмӑр. Вал та «Кап­
кана» тӑтӑшах ҫыратчӗ. Иван Мучи парса янӑ кёнекесене иксё- 
мёр те канфет ёмнё пекех вуласа тухрӑмӑр. Ҫавӑн хыҫҫӑн эпир 
«Капкан» валли хӑшпӗр япаласене пӗрле ҫырма пуҫларӑмӑр, 
ҫырнисем айне «Симӗс хырӑм» тесе ал пусаттӑмӑр. Епле майпа 
сиксе тухнӑ пирён ҫав псевдоним — ниепле те аса илейместёп...

Иван Мучи хӑй тавра пултаруллӑ авторсене пухса, вёсене 
хавхалантарса ӗҫяеттерме пит пёлетчӗ. Ҫав ҫулсенчи «Капкӑн» 
номерӗсене илсен, Иван Мучисӗр хӑйӗнсӗр пуҫне унта пӗрмаях 
Н. Ваҫанкка, Ҫ. Ш ӑпчӑк, Н. Евдокимов, М. Аттай, А . Этмен, 
В. Алакӗр, И. Тукташ пичетленнине куратӑн. Вёсем хушшинче 
эпё те пулнӑ. Питӗ туслӑ, питӗ ӗҫчен коллективччӗ вӑл!

«Капкӑн» пӗрмай ӳссе лайӑхланса пычӗ. Унӑн тиражӗ ытти 
пур журналсенчен те пысӑкчӗ. Ж урналта пӗрмай ҫӗнӗрен ҫӗнӗ 
ятсем палӑрчӗҫ.

1931 ҫулта еатирӑпа юмор кӗнеки кӑларасси пирки сӑмах 
хускалчӗ.

— Чи лайӑх калавсене суйласа илсе кӑларас...
Кун пирки Иван Мучи пире темиҫе хут та пухса калаҫрӗ. 

Астӑватӑп, пӗррехинче уйрӑмах вӑрӑм калаҫу пулчӗ.
— Хӑвӑрӑн ку таранччен «Капкӑнра» мӗн пичетленнӗ, ҫав- 

сене пурне те пӑхса тухӑр,— терё Мучи.— Ылтӑн пӗрчисем  
шырӑр...

— Леш юптарури автан тислёк купинче ахах пӗрчи шыранӑ 
пек-и? — кулса илчӗ Шӑпчӑк.

— Ҫавӑн пек тесен те юрать, Папай. Анчах ҫав пёрчёсене те 
тепёр хут тасатса ҫутатас пулать...



Кёнеке валли алҫырӑвӗсем часах пухӑнса ҫитрёҫ. Темӗн пЫ- 
сӑкӑш купа пулчӗ. Иван Мучи ҫав «купара» чылай чакаланчё, 
кӗнекене кӗртме тивӗҫлисене суйларё. Кёнекин ятне те хӑех туп- 
нӑччӗ — «Йёплӗ калавсем». Вӑл пире пурсӑмӑра та килёшрё: 
питё тёрёс ят!

1931 ҫул вӗҫнелле «Йёплё калавсем» кёнеке пичетленсе тух- 
рё. Хуплашкине Василий Макаров худож ник тунӑ — «Йёплё ка­
лавсем» сӑмахӑн юлашки еаспаллинчен ҫиҫӗм кукӑрӑлкаласа 
анать те кулак пуҫне пырса тивет, лешин ҫамкинчен юн пёрё- 
хет... Кӗнекере ҫичӗ автор — Иван Мучи, С. Ялавин, Ҫ. Ш ӑпчӑк, 
Л. Агаков, Н. Ваҫанкка, А . Этмен, В. Алакӗр ҫырнӑ 22 калав. 
Хальхи виҫепе шутласан, пысӑк мар вӑл, унта пётёмпе те 114 
страница ҫеҫ, ку чухнехи сатириксем пёчченшерён те ун пек мар 
хулӑн кӗнекесем кӑлараҫҫӗ^ анчах 52 ҫул каялла лирёншён те 
ку тем пекех пысӑк савӑнӑҫ пулчӗ.

Тёрёссипе каласан, ҫав «Йёплё калавсем» кёнеке пирён сати- 
рӑпа юмор литературин «пирвайхи чӗкеҫӗ», унӑн пуҫламӑшё 
пулнӑ. Ҫавӑнпа та эпӗ ӑна чи юратнӑ, чи хаклӑ япала пек упра- 
са усратӑп!

...Хальхи вӑхӑтра пирён чӑваш совет литературинче сатирапа 
юмор жанрӗ вӑйланнӑҫемӗн вӑйланса пырать. Кулӑш ӑстисен 
ретне пултаруллӑ авторсем кӗре-кӗре тӑраҫҫӗ. Вёсен сӑвви-юпта- 
рӑвӗсем, калавӗ-фельетонӗсем, камичӗсем, шӳчӗсем т. ыт. те пи­
рён кёнеке издательствинче те, «Капкӑн» журналӑн библиоте- 
кинче те тухаҫҫӗ, халӑх вёсене питё ӑшӑ кӑмӑлпа йышӑнса 
вулать.

Пёлетпёр эпир: пирён социализмла пурнӑҫ йёркисене пӑса- 
кансемшӗн, халӑх пурлӑхне хапҫӑнакансемш ӗн, суя ҫынсемшён, 
юлхавсемшён тата ытти ҫавӑн пек путсӗр ҫынсемшён пирён са­
тира — питё лайӑх, витёмлё эмел! Ун пек этемсене ҫак эмеле ыт­
л арах хыптармалла!

